Jn’oon Xco na
tquen tyo’ts’on

San Pedro Amuzgos New Testament




Contents

Jii'oon Naya Ntyja 'Naan' Jesucristo Na Tji Mateo

Jii'oon Naya Ntyja 'Naan' Jesucristo Na Tji Marcos

Jii'oon Naya Ntyja 'Naan' Jesucristo Na Tji Lucas

Jii'oon Naya Ntyja 'Naan' Jesucristo Na Tji Juan

Ts'ian Na Tont'a Nn'an Na Jfion Jesucristo

Tson Na Sciienon Pablo Ndéé Nn'an Tsjoon Roma

Tson Navejndyee Na Sciienon Pablo Ndéé Nn'an Tsjoon Corinto
Tson Na Jndé Ve Na Sciienon Pablo Ndéé Nn'an Tsjoon Corinto
Tson Na Sciienon Pablo Ndéé Nn'an Ndyuaa Galacia

Tson Na Sciienon Pablo Ndéé Nn'an Tsjoon Efeso

Tson Na Sciienon Pablo Ndéé Nn'an Tsjoon Filipos

Tson Na Sciienon Pablo Ndéé Nn'an Tsjoon Colosas

Tson Na Vejndyee Na Sciienon Pablo Ndéé Nn'an Tsjoon Tesalénica
Tson Na Jndé Ve Na Sciienon Pablo Ndéé Nn'an Tsjoon Tesal6nica

Tson Navejndyee Na Sciienon Pablo Na M'aan Timoteo
Tson Na Jndé Ve Sciienon Pablo Na M'aan Timoteo
Tson Na Sciienon Pablo Nnon Tito

Tson Na Sciienon Pablo Na M'aan Filemé6n

Tson Na Ty'on Nn'an Hebreos Ciienta

Tson Na Tji Santiago

Tson Navejndyee Na Tji Pedro

Tson Na Jndé Ve Na Tji Pedro

Tson Navejndyee Na Tji Juan

Tson Na Jndé Ve Na Tji Juan

Tson Na Jndé€ Ndye Na Tji Juan

Tson Na Tji Judas

'Nan Na Tityincyoo' Nnon Juan Na Si'man Jesucristo

75
122
196
249
320
356
387
408
420
431
439
447
453
457
466
472
477
479
504
513
522
528
536
538
540
543



\/Vyc]jffe@‘y

Jn’oon xco na tquen tyo’ts’on

New Testament in Amuzgo, San Pedro Amuzgos
(MX:azg:Amuzgo, San Pedro Amuzgos)

Language: Amuzgo, San Pedro Amuzgos
Provided by: Wycliffe Bible Translators, Inc.

This print-on-demand edition of Scripture is produced and provided at cost by the
Digital Bible Society in partnership with the Bible League of Canada, Open Doors
International, and other missions and translation agencies. To order additional
copies of this or other Bibles, please visit www.dbs.org (USA), www.bibleleague.ca
(Canada), and www.opendoors.org (Europe).

Copyright and Permission to Copy

Copyright © 1992 Wycliffe Bible Translators, Inc.
Copyright © 1992 Wycliffe Bible Translators, Inc. Scripture text used by permission.

PDF, ePub, and MOBI Bible covers and design are copyrighted 2017 by the Digital
Bible Society (www.dbs.org).

PDF generated on 2017-08-24 from source files dated 2017-08-24.
0c10f7b9-96d6-5d5a-b9eb-39aaf9769654
ISBN: 978-1-5313-0068-5



Jii'oon Naya Ntyja 'Naan'
Jesucristo Na Tji Mateo

Nguee nn'an tsjan na tui Jesucristo
(Lc 3:23-38)

1 Ndo lista nguee nn'an tsjan na tui
Jesucristo. Condui jon tsjan David
na jndyocahan' ndo' mantyi ntyja 'naan’
Abraham.

2 Abraham jnda jon Isaac, Isaac jnda
jon Jacob, ndo' Jacob jnda jon Juda
yo ntyje tsan'fieen. 3Juu Juda scuu'
jon jndyu Tamar. Ndahin jndyu Fares
yo Zara. Ndo' juu Fares jnda jon Es-
rom, ndo' Esrom jnda jon Aram. 4 Ndo'
Aram jnda jon Aminadab, ndo' Ami-
nadab jnda jon Naasén, ndo' Naas6n
jndajon Salmén. > Ndo' Salmén scuu' jon
jndyu Rahab. Ndahin jndyu Booz, ndo'
Booz scuu' jon jndyu Rut. Ndahin Obed,
ndo' Obed jnda jon Isai. 6 Ndo' Isai jnda
jon David, tsan na taquintyja toco'xen.
Ndo' David ty'oon jon scuu' tsoUrias,
ndahin Salomén.

7 Ndo' Salomoén jnda jon Roboam, ndo!
Roboam jnda jon Abias, ndo' Abias jnda
jon Asa. 8Ndo' Asa jnda jon Josafat,
ndo' Josafat jnda jon Joram, ndo' Jo-
ram jnda jon Uzias. ? Ndo' Uzias jnda jon
Jotam, ndo' Jotam jnda jon Acaz, ndo'
Acaz jnda jon Ezequias. 19 Ndo' Fzequias
jnda jon Manasés, ndo' Manasés jnda
jon Amoén, ndo' Amén jnda jon Josias.
11 Ndo' Josias jnda jon Jeconias yo ntyje
tsan'fleen. Tom'an joohin xjen na nque
nn'an tsjoon Babilonia tyechohan nn'an
Israel ndyuaahan cha'vijon preso ng'e
tsu nn'an Israel ya tont'a nn'an Babilo-
nia tyia' yohin.

12Jndé na tyecho nn'an Babilonia
nn'an Israel ndyuaahin, Jeconias jnda
jon Salatiel, ndo' Salatiel jnda jon Zorob-
abel. 13 Zorobabel jnda jon Abiud, ndo'
Abiud jnda jon Eliaquim, ndo' Eliaquim

jnda jon Azor. 1“Ndo' Azor jnda jon
Sadoc, ndo' Sadoc jnda jon Aquim, ndo'
Aquim jnda jon Eliud. !> Ndo' Eliud jnda
jon Eleazar, ndo' Eleazar jnda jon Matéan,
ndo' Matan jnda jon Jacob. 16 Juu Ja-
cob'fieen jnda jon José, tsan na toco yo
Marfa. Ndo' juu Maria'fieen singui jon
Jestis na nquii jon conduihin Mesias.

17Yajo' ntyja 'naan' tsjan nn'an na
tui Jesucristo, quindé nqui ncho'nenque
jnda tsjan nn'an na jndyocahan' na jnan-
han' Abraham na tuee'han' ata xjen
David. Ndo' ciiiichen nqui ncho'nenque
jnda tsjan nn'an na jndyocahan' na jnan-
han' David na tuee' tiempo ya na tyecho
nn'an Babilonia nn'an Israel ndyuaahin
cha'vijon preso. Ndo' ciiiichen nqui
ncho'nenque jnda tsjan nn'an na jndy-
ocahan' na jnanhan' na tyecho nn'an
Babilonia nn'an Israel ndyuaahin na
tuee'han' na tui nquii jon na conduihin
Mesias.

Ndo6 vaa na tui Jesucristo
(Lc 2:1-7)

18Nd6 vaa ntyja na tui Jesucristo.
Ndyee jon Maria, tomin jii'oon na ngoco
jon yo José. Majo' vitjachen na nton-
cohin, taa' ts'on Maria na fjon jnda
juu ntyja 'maan' najndei nquii Espiritu
Santo. 19Majo' José je', tsan na ndis-
aa' Marfa, tonduihin ts'an na itsiquindé
jon juu jii'oon' Tyo'ts'on na ico'xenhan'.
Tyi'quint'ue ts'on jon na ngiiejnaan'
tsan'fieen. Ng'e na nnda', sitiu jon na
ve' ninma'chen ndyuii' juu jii'oon'fieen.
20 Ndo' viochen xjen na toquindyii' ts'on
jon jii'oon'fieen, tityincyoo' ciiii angel
nnon jon xjen na tsoo' jon ndaa. Ndo'
tso angel'fieen nnon jon: “'U' José na
condui "' tsjan David na jndyocahan',
tyi'nty'ue' na ngyon' clienta juu Maria
na ndiscu'hin ng'e ntyja 'maan' nquii
Espiritu Santo, jo' na fijon jnda jon.
21 Nndui jnda jon yus'a. Ndo' 'u' ntsiqui-
jndyu'hin Jestis ng'e nque nn'an ciien-

taa' jon, ntsin'man jon iuaanhan yo jnan

na nan'xuanhin.”

Ndo' ji'oon siquindyii 4angel'fieen

José.

22Tui na nnda' cha' quitsiquindéhan'
ji'oon na siquindyi Tyo'ts'on yo 'ndyo

Isafas na toninncyaa juu ji''oon' jon ntyja

nchu vaa 'nan na nguaa.

231tso tsan'fieen:

Quitquenho' ciienta, ngaquifijon jnda
juu yuscundyua na ntsingui juu ciiii
yus'a,

ndo' nnan'quijndyu nn'an jon Emanuel.

Juu ji'oon Emanuel itsiquindyihan':

“Nquii Tyo'ts'on m'aan jon yo jaa.”

24Ndo' juu José, xjen na ticjee' jon
na tsoo' jon ndaa, siquindé jon ji'oon
na tso dngel'fieen nnon jon. Ndo' ty'oon
jon ciienta Marfa na ndiscuu' jonhin.
25Majo' tyi'quitjon'han yo ntyjehin na
ninfloon' ata vi na jndé singui tsan'fieen
yujnt'a'fieen. Ndo' siquijndyu Joséhin

Jesus.

Nn'an na jnda' nquen ty'ehin Belén

Tui Jesis tsjoon Belén ndyuaa

Judea. Xjen'fieen juu Herodes
co'xen jon ndyuaa'fieen. Juu xjen'fieen
nn'an na jnda' nquen, squenonhin
Jerusalén na jnanhin ndyuaa tontyja na
quindui' ndo'ciijioon'. 2Tota'xee'hin
ndéé nn'an:

—¢Yuu jon m'aan nquii yujnt'a na tui
na conduihin na co'xen jon 'o' nn'an
judios? Ng'e xjen na ninvaa m'an ndyuaa
njan yuu jon na jnan tontyja na quindui'
ndo'ciijioon', xjen'fieen jnty'i4 na tityin-
cyoo' quixjuu na itsi'manhan' na jndé tu-
ihin. Jo' na tincyd na nnan't'méan’ jon.

3Ndo' nquii Herodes, vi na jndé jndyii
jon juu ji'oonva', ti'ndaa' tycya ntyjii
jon ndo' mantyi tsoi'en nn'an tsjoon
Jerusalén. 4Ndo' t'ua jon ts'ian na can-
ciii tsoit''en ntyee na conintque ntyja
'naan nn'an judios yo nn'an na conan'-
man ntji na co'xenhan' na tquen Moisés.

Jo' taxee' Herodes'fieen ndéé nan'fieen
yuu jon itsiquindyi jii'oon' Tyo'ts'on na
ndui nquii jon na conduihin Mesias.
5Ndo' t'a nan'fieen, jnduehin nnon jon:

—Ntji na tquen Tyo'ts'on itsiquindy-
ihan' na juu Mesfas nduihin tsjoon
Belén ndyuaa Judea. Ee jii'oon na tji
Miqueas na toninncyaa jon jfi'oon' Ty-
o'ts'on ndyu na toxen'chen, ndo vaa na
itsiquindyihan':

610! nn'an tsjoon Belén ndyuaa Juda,

'o' t'manntyi conduiho' quii' nt'an njoon
ninvaa ndyuaa Juda,

ng'e quityquii' nt'an 'o' ndui' ciiii ts'an
na nnintquehin tondéé nn'an.

Juu jon ngiiantyjee' jon nn'an njan nn'an
Israel.

Ndo' vaa jii'oon tso juu tsan'fieen na

toninncyaa jon ji'oon' Tyo'ts'on.

7Ndo' juu Herodes, ve' nty'iu, tqueen'
jon joo nan'fieen na jnda' nquen na jnan-
hin tontyja na quindui' ndo'ciijioon'.
Taxee' jon ndééhin nin nquii xjen na
tityincyoo' juu quixjuu'fieen. 8 Ndé jo'
jiion jon joohin na c'ohin Belén. Tso jon
ndééhin:

—C'oho' Belén, ndo' vi na jndé
squeho' jo', quijnt'ue jnda' 'o' yuu
vijon m'aan juu lu'fieen. Ndo' vi na
jndé jndioho'hin, ncyo ntciie'ho' na
quinan'quindyiiho' ja, cha' mantyi
nndéé ncjo na ntsit'maan’'hin.

9Ndo' joo nan'fieen, vi na jndé jndye-
han jii'oon na tso juu tsan'fieen na
ico'xen, jndui'hin, ty'ehin. Ndo' mantyi
juu quixjuu na jnty'iahin xjen na ninvaa
m'anhin ndyuaahin tontyja na quindui'
ndo'ciijioon', tejndyeehan' tondééhin,
taquintyjahan' nquii naijon m'aan lu
chjo'fieen. 19 Ndo' ya na jnty'ia nnda'han
juu quixjuu'fieen, tyincyaahan' na nein
jndyihan. 11Jndé na squehin na m'aan
José yo Maria, tyeque'hin. Jnty'iahin
juu lu'fieen yo ndyee juu Maria. Sato-
quityehin nnon lu'fieen, jnan't'maan'hin
jon. Ndo' jnan'quinaanhin quichu 'naan-



San Mateo 2:12

hin, jnt'ahin nayahin, s'on ijan yo su yo
'nan quichi jndyi na jndyuhan' mirra.
12Jndé jo' ty'e ntciie'hin ndyuaa na
jnanhin. Majo' mafioon nato ty'ehin ng'e
quityquii' tsantsjon, siquindyii Tyo't-
s'onhan na tavinc'o ntciie'hin na m'aan
Herodes.

José yo scuu' jon, jnt'ahin vi
ntyja, ty'ehin Egipto

13Xjen na jndé jndui' nan'fieen, ciiii
angel cilientaa' ta Tyo'ts'on tityincy-
oo'hin nnon José xjen na tsoo' jon ndaa.
Tso angel'fieen nnon jon:

—~Quinaquintyja', cayon' luchjoho' yo
ndyee jon, quinan'cjeho', c'oho' ndyuaa
Egipto. Jo' quintjoho' ata xjen na
ntsiquindyi 'u'. Quitsa' na nnda' ng'e
nt'uevichen ts'on Herodes luchjova cha'
na ntscuee' jonhin.

14Ndo' jnanquintyja José na itso
jon. Majuuntyi tsjon'fieen té€y'oon jon
luchjo'fieen yo ndyee jon, jndui'hin,
ty'ehin Egipto. 15 Jo' tom'anhin ata xjen
na tue' juu Herodes. Ndo' na tui na
nnda', siquindéhan' juu jii'oon na si'man
Tyo'ts'on ndyu na toxen'chen nnon Os-
eas, tsan na toninncyaa jii'oon' jon ntyja
nchu vaa 'nan na nguaa. Ndo6 vaa na it-
sohan': “Tquén' yus'a jnda na quindui'
ntciie' jon ndyuaa Egipto.”

T'ua Herodes ts'ian na ciije yotsca

16 Majo' juu Herodes'fieen, vi na jndé
tquen jon ciienta na joo nan'fieen na
jnan tontyja na quindui' ndo'ciijioon',
ve' jnan'vi'nn'anhan jon na jnduehan
na ntsque ntciie’han na m'aan jon,
sev'ii jndyi jon. Jo' t'ua jon ts'ian ndéé
sondaro 'maan' jon na quinan'ciijehin
tsofi'en yotsca yonon na m'an tsjoon
Belén, yo na jndé ve chu na tocje ndo'
mantyi yo yotsca na ciiajon ndyu na
m'an njoon quijndé na m'an xi'jndio
juu tsjoon'fieen. Ng'e nnda' vaa na tji'
jon ciienta ntyja 'maan' juu xuee na jn-

due nan'fieen na tityincyoo' juu quixju-
u'fAeen na jnty'iahin. 17 Ndo' na s'aa
jon na nnda', siquindéhan' ji'oon' Ty-
o'ts'on na tyincyaa nquii Jeremias na
tonduihin ts'an na toninncyaa jfi'oon
nchu vaa 'man na nguaa. Sinin jon
jii'oon ntyja 'naan nanntcu judias tsjoon

Belén na ntsichjoo' jndyihan' n'onhin

na nnan'ciije nn'an ndahin. Tyi'quitsinin

nquii' jon jii'oon'fieen.
18 Tso jon:

Quityquii' tsjoon Rami tic'uaa na co-
tyuee ndyee yotsca.

Jndei conan'xuaahin, cotyueehin ntyja
'naan ndahin min tyi'ninncyahin
na ntsinjoon' ts'anhin ng'e jndé
jnan'ciije nn'an ndahin.

Nnda' vaa jii'oon na tji Jeremias.

Tay'oon ntciie' José
Jestis yo Maria Nazaret

19Ndo' vi na jndé tue' juu
Herodes'fieen, juu 4&ngel ciientaa'
Tyo'ts'on, tityincyoo' nnda'hin nnon
José xjen na tsoo' jon ndaa. Xjen'fieen
ninvaa m'aan jon ndyuaa Egipto. 20 Tso
4ngel'fieen nnon jon: “Quinaquintyja',
cayon' ntciie' yuchjova yo ndyee jon
ndo' c'o ntciie' 'o' ndyuaa Israel, ng'e
nn'an na tojnt'uehin yuchjova na
nnan'cuee'hanhin, jndé tjéhan.”

Ndo' vaa na siquindyi dngel'fieen jon.

2INdo! juu José je', jnanquintyja jon,
tay'oon jon yuchjo'fieen yo ndyee juu,
ty'e ntciie'hin ndyuaa Israel. 22Majo'
vi na jndé jndyii José na jndé tue'
Herodes, ndo' juu jnda jon Arquelao
co'xen tsan'fieen ndyuaa Judea, jo' na
sity'uehan' José na ncja ntciie' jon
Judea. Ndo' xjen'fieen s'aa nnda' Tyo't-
s'on na tsoo' juu ndaa na si'man jon nnon
juu na tyi'ncja juu jo'. Mang'e jo' tja
jon tontyja ndyuaa Galilea. 23Jndé na
squehin jo', ntjohin tsjoon Nazaret. Ndo'
na tui na nnda', sequindéhan' jii'oon'
Tyo'ts'on na toninncya nn'an ndyu na

toxen'chen na juu Jestds nnan'quijndyu
nn'anhin ts'an Nazaret.

Incyaa Juan jii'oon ndéé nn'an
(Mr 1:1-8; Lc 3:1-9, 15-17; Jn 1:19-28)

Juu xjen'fieen na ta' Juan na tonin-

3 ncyaa jon ji'oon ndéé nn'an vi

ntyjaa' jndéé naijon tyi'jndye nn'an

m'an. Totsiquindéé' jon nn'an. 2Totso
jon ndééhin: “Quintciie' n'onho' yo
jnan na nan'xuanho' ng'e nquii Ty-
o'ts'on na m'aan quifioon'ndue, jndé
tindyo na ngitye' na ntco'xen jon 'o' na
cotsam'anho'.”

3Juu Isafas, tsan na ndyu na tox-
en'chen na toninncyaa jii'oon' Tyo'ts'on
nchu vaa 'nan na nguaa, sinin jon ntyja

'naan' Juan'fieen quii' jii'oon na tji jon,

tso jon:

M'aan ciiii ts'an tojndéé naijon tyi'jndye
nn'an m'an. Incyaa jon jii'oon ndéé
nn'an, itso jon:

“Juu na conan'jonho' ntyja 'naan' Ty-
o'ts'on, itsijonhan' juuhan' cha'vi-
jon nato.

Quita'yaho' na tonnon jon.

Quinan'yuho' ntyja na cotsam'anho'
cha'vijon na conan'yuho' nato na
nndyo jon.”

Mannda' jii'oon tso Isafas'fieen.

4Juu Juan'fieen tociie jon ndiaa na
jndéhan' yo soo' camello. Ndo' tsiaa' jon
toquityen tjan. Ndo' ve' quintcaa ndyue'
tociia' jon, ndo' to'u jon tsion' quin-
ty'i jndéé. ®> Jndye nn'an tsjoon Jerusalén
ty'ehin naijon m'aan jon na nin'quindye-
hin jii'oon na toninncyaa jon, mantyi
yo nn'an ndyuaa Judea yo nin'nn'an na
m'an ndyo jndaa Jordan. ¢ Ndo' vi jndé
na tji' jndyoyuhin nchu vaa na tonan't-
jahin nnon Tyo'ts'on, siquindéé' Juan
joohin quityquii' ndaa jndaa Jordan.

7Ndo' jndyiaa' Juan na jndye nn'an
tmaan' fariseos yo tmaan' saduceos,

squehan na m'aan jon na nt'ue n'onhan
na quitsiquindéé' jon joohan. Majo' ya
na tquen jon ciienta na nnda', jo' jaa'
jii'oon tso jon ndééhan: “Joo quindu xjen
na ndyo chon, ncyaa jndyi o', conan'non
o'han'. '0' ntyja na cont'aho', itsijonhan'
juuhan' cha'na cont'a joo cho'iieen. 'O’
concyoho' na m'an ja ng'e na conan't-
jaho' nnon Tyo'ts'on. ¢(Nin ts'an si'man
ndéého' na vaa na nndéé nt'aho' na ty-
i'ntsiv'ii jon 'o'? Ciia, quint'aho' nciiii
nciiii nnon na ntsi'man jndyoyuhan' na
jndé contciie' n'onho' yo jnan na nan'x-
uanho'. Min tyi'nan'tiuvho' na vanaan
na nnan'saa' nque n'onho' na nndue-
ho': Jaa tyi'xe'quit'uii Tyo'ts'on jaa ng'e
condui jaa tsjan Abraham na jndyoca-
han'. Quindyeho' ji'oon na ntsjo, min
ve' ntjo'min nndéé ntsciiequen Tyo't-
s'onhan' na nnduihan' nn'an tsjan 'naan'
Abraham ndo' na nnda' n'ndyihan' 'o'.
10 Cha'xjen ndyii' cje hacha nt'6 ts'an na
nc'ua juu ng'ee n'oon na tyi'ya té cont'a,
ndo' vi na jndé tinquehan', ndyion ju-
uhan' nnon chon, mannda' itsijonhan' na
nts'aa Tyo'ts'on '0'. 11 Ji'oon na mayuu'
na matsiquint'é 'o' yo ndaa, ng'e na
contciie' n'onho' jnan na nan'xuanho'.
Majo' vi na jndé na jnty'iihan' ja na
matsixuan ts'ianmin, yajo' nc'oon nquii
jon na ntsiquindéé' jon 'o' na nnin-
ncyaa jon Espiritu Santo. Majo' fi'en 'o'
na ntsiquindéé' jon 'o' yo chon ng'e
na nnt'uiityenhan' 'o' ntyja 'naan' jnan
'o'. Juu jon t'manchen conduihin, chin-
tyi ja, min tyi'quijnt'ue ja na ve' na
ncjocy'on ntcoon' jon na niijon jonhan'.
12 Cje ntsciie'ndyii jon juu trigo. Ndé jo'
ntsue jon juu trigo'fieen quityquii' vaa'
jon, majo' tsjaa'han' ntsco jonhan' yo
chon na tajon quinduu'.”

Ndo' jii'oon na sinin Juan ndéé
nan'fieen. Jii'oon'fleen tyi'quitsinin
nquii' jonhan'.

Siquindéé' Juan Jests
(Mr 1:9-11; Lc 3:21-22)

13 Jndé jo' jndui' Jestis ndyuaa Galilea,
tja jon jndaa Jordan na ntsiquindéé'
Juanhin. 14 Majo' quii 'ndyo Juan na ty-
i'nts'aa Jesis na nnda'. Itso jon:

—Ja chuhan' na 'u' ntsiquindé' ja. Ty-
i'quichuhan' na ja na ntsiquint'é 'u'.

15 Majo' sentciie' Jestis jii'oon nnon
tsan'fieen, tso jon:

—Jndyoyu iciiji'han' na quindui 'nan
na matsjo, ng'e icanhan' na quita'nc'ué
jaa tsofi'en na itsijnda' Tyo'ts'on.

Yajo' tanguee' Juan. Ndo' vi na
jndé siquindéé' Juanhin, yajo' jndui’
Jestis quityquii' ndaa. Majuu xjen'fieen
jnaan quifioon'ndue, ndo' jndyiaa' jon
na jndyocue Espiritu ciientaa' Tyo'ts'on
cjoo' jon na cha'vijon quitu'. Jndyoquin-
tyjo Espiritu Santo cjoo' Jests. 17 Ndo'
nquii Tyo'ts'on na m'aan quifioon'ndue,
tic'uaa na sinin jon, tso jon: “Ndohin
tsans'a jnda na vi'nchjii jndyihin, na nén
jndyihin.”

Itsichon yutyia na quitsitja Jests

(Mr 1:12-13; Lc 4:1-13)

Vi na jndé tui na nnda', tay'oon Es-
4 piritu Santo Jests ndyuaa naijon ty-
i'jndye nn'an m'an. Jo' totsichon yutyia
na quityii'han' ng'eehan' Jests.

2Jndé na tejndo' jon venn'an xuee
ndo' venn'an tsjon, tyioo na ninjndo’ jon.
3Ndo' tyjee'non yutyia na m'aan Jesus
na nin'quityii' juu ng'ee juuhin. Tso juu
nnon jon:

—Xe na aa mayuu' condui 'u' jnda
Tyo'ts'on, quitsu' ndéé ntjé'min na ciie-
quen tyoo'han' na ntciia'.

4Majo!' sintciie' Jests jii'oon, itso jon:

—Ji'oon' Tyo'ts'on na  jndui
itsiquindyihan' na chito ve' xia'ntyi yo
tyoo' ngiiando' ts'an. Majo' ntyja na
vanguee' ts'an nciiii nciiii 'ndyo jii'oon
na incyaa Tyo'ts'on, jo' ngiiando' juu.

5Jndé jo' tay'oon yutyia Jesus
Jerusalén, tsjoon ji'ua ciientaa'
Tyo'ts'on. S'aa juu na ciientyjee' Jests
xquenvi' vats'on t'man na m'aan juu
tsjoon'fieen. 6 Tso juu nnon jon:

—Xe na aa mayuu' condui 'u' jnda Ty-
o'ts'on, ciia, cju' 'u' tyuaa, ng'e jii'oon'
jon itsohan":

Nc'ua jon ts'ian ndéé angeles ciientaa'
jon ntyja 'nan'.

Joohin ntyi'hin ndueehin 'u' cha' tyi'nc-
jaquifjon ntjo' ng'e'.

7 Majo' t'a Jests, itso jon nnon yutyia:

—NMin tyi'quichuhan' na quits'a cha'x-
jen na matsu' ndo' ng'e mantyi vaa
jii'oon' jon na itsiquindyihan': “Tyi'n-
tquen' xjen 'man' nquii ta Tyo'ts'on na
conduihin na itye'ntjon jon tsoii'en.”

8Ndo' na mats'ia tay'oon yutyia Jesis
cliii tyo' ndye. Si'man juu nnon jon
nciiii nciiii nnon nanm'ann'ian na nin-
vaa tsonnangue ndo' yo ntyja na t'man
najndéhan. ° Tso juu nnon jon:

—Tsofi'en nan'min' nninncya na
nnan'xuanhan' ciienta' xe na aa
ntco'xtye' na ntsit'man' ja.

1013 Jests, tso jon:

—Quenan' 'u' nnon Satanis. Ee
quityquii' jii'oon' Tyo'ts'on chuu' jii'oon
na coxenhan' na xia'ntyi nquii jon
na quitsit'maan' ts'an, ninnquii jon
ntye'ntjon' nnon jon.

IINdé jo' jnty'ii yutyia Jesiis, ndo'
sque angeles, totixee'han jon.

Ta' Jests ts'ian 'naan'
jon ndyuaa Galilea

(Mr 1:14-15; Lc 4:14-15)
12Ndo' vi na jndé jndyii Jestis na jndé
tyi' nn'an Juan vancjo, tja ntciie' jon
Galilea. 13Majo' tyi'quintjohin Nazaret,
jndui' jon jo', ntjohin tsjoon Caper-
naum na m'aanhan' 'ndyo ndaandue.
Ndyuaa'fieen tsixuanhan' ciienta tmaan'
nn'an judios tsjan Zabulén yo Nef-
tali. 14Na tom'aan jon juu ndyuaa'fieen,

siquindéhan' jii'oon na tji Isafas, tsan

na toninncyaa jii'oon' Tyo'ts'on ndyu na

toxen'chen nchu vaa 'nan na nguaa. Juu
jii'oon'neen, ndo vaa na itsiquindyihan':

I5Ntyja 'naan nn'an na m'an ndyuaa
clientaa' Zabulén yo nn'an ndyuaa
ciientaa' Neftali,

joohan na m'an ndyuaa nato na vjahan'
tondaandue, ndo' mantyi nn'an na
m'an ixndya jndaa Jordén,

yo nn'an ndyuaa Galilea na chito condui-
hin nn'an judios,

16joo nan'fieen m'anhin na cje 'naan'
najaan, majo' naneinhin jndé tityin-
cyoo' nciiii nnon na quixuee jndyi
ndééhin.

Itsijonhan' juuhan' cha'vijon na ndyova
ndo'ciijioon' na itsixueehan' nnon
tsonnangue,

mannda' ro jndé sixueehan' quii' n'on
nn'an na m'anhin nacje 'naan'
nciiaan' 'nan tyia na its'aahan' cotsu
fiuaanhan.

Nnda' jii'oon na tso Isafas'fieen na tonin-

ncyaa jon ji''oon' Tyo'ts'on.

17Ndo' nquii Jestis, xjen'fieen ta' jon
na toninncyaa jon jii'oon. Totso jon:

—Quintciie' n'onho' jnanho', ng'e jndé
tentyja xjen na nninncyaho' na nquii Ty-
o'ts'on na m'aan quifoon'ndue ntye'n-

tjon jon 'o'.

Iqueen' Jestis ninnque
nn'an na cotji' quintcaa

(Mr 1:16-20; Lc 5:1-11)

18 Xjen na mandyi' Jestis 'ndyo ndaan-
due Galilea'fieen, jndyiaa' jon ve tsan-
s'a na ninnciiii ts'an ntsindahin, Simén,
tsan na jndyu Pedro, yo tyje jon na
jndyu Andrés. Cotjue'hin ntqui' 'naanhin
quityquii' ndaandue na cotji'hin quint-
caa. 19 Jo' t'man Jests joohin, itso jon:

—Quindyonan'jonho' yo jfi'oon na
mancya ndo' nts'a na nnan'tjonho' nn'an
na nc'onhan ciientaa' Tyo'ts'on.

San Mateo 5:2

20 Ninfioon' jnty'ehin ntqui' 'naanhin,
ty'ehan yo juu jon.

21 Jndé na tjantyichen jon, jo' ntji
jon manoon vechen ts'an. Nan'iieen
ntsinda Zebedeo, jndyu nciiii tsan'fieen
Santiago yo tyje jon Juan. M'anhin
quityquii' v'aandaa yo nquii tyehin. Co-
ta'yahin ntqui' 'naanhin. Tqueen' Jests
joohin. 22Ndo' jo' ninfioon' jndui'hin
quii' v'aandaa'fieen, jnty'ehinhan' yo
tyehin, tyenan'jonhin yo jon.

Tsi'man Jestis ndéé jndye nn'an

(Lc 6:17-19)

23 Ndo' nquii Jestis, tomandyi' jon nin-
vaa ndyuaa Galilea. Totsi'man jon ndéé
nn'an quityquii' nt'aan'on 'naanhin.
Toninncyaa jon jii'oon naya na nanein
ngita' Tyo'ts'on na ntye'ntjon jon nn'an,
nciiii nnon na fioncya vaa yo na tot-
s'aa jon ndyu na toxen'chen. 24 Ninvaa
ndyuaa Siria tocya jii'oon ntyja 'maan'
Jestis. Ndo' joo nn'an ndyuaa'ileen,
tondyochohan tsofi'en nn'an v'i na
m'aan jon na jndye nnon ntycu cotjon-
hin yo na toquiihan'hin. Ndo' mantyi yo
nn'an na m'an jndyetyia quii' n'on, ndo'
yo nn'an na cho tycu na ive'quiso yo ty-
cutquen. Ndo' sin'man Jesis nan'iieen.

25Jndye ntmaan' nn'an tentyjahin
naxen' jon. Jnanhin ndyuaa Galilea yo
joo nqui njoon na conduehin Decépo-
lis, yo tsjoon Jerusalén yo ndyuaa Judea
ndo' mantyi nin'ndyuaa ixndyaa' jndaa
Jordan.

Jii'oon na tyincyaa Jesis xjen na
tovequityen jon nciiii tyo'

Ndo' ya na jndyiaa' Jestis na vanciii

tmaan' nn'an na jndye jndyi'hin,
teva jon nciiii tyo'. Jndé na técjo jon jo',
nque nn'an na tqueen' jon na quinan'jon-
hin yo jon yo jii'oon na toninncyaa jon,
tentyjaa'hin nnon jon. 2Jo' ta' jon, tot-
si'man jon ndééhin, tso jon:

Nan'min incyaahan' na neiin' ts'an
(Lc 6:20-23)

3_—Joo nn'an na covaa' n'onhin na
conduihin nn'an nty'iahin na tonnon Ty-
o'ts'on, incyaahan' na neiin' n'onhan.
Conduihin nn'an na ityentjon jon.

4“Joo nn'an na chjoo' n'onhan na co-
nan'tjahan nnon Tyo'ts'on, incyaahan'
na neiin' n'onhan ng'e ntsinjoon' jonhan.

5“Joo nn'an na cotjue'cjehin na ton-
non nquii Tyo'ts'on, incyaahan' na nei-
in' n'onhan ng'e nndahin juu tsonnangue
XCO.

6“Joo nn'an na nt'ue jndyi n'onhin na
nt'ahin 'nan na nt'ue ts'on Tyo'ts'on, in-
cyaahan' na neiin' n'onhan ng'e quindé
ya nninncyaa jon nchu vaa na contyja
n'onhan jon.

7“Joo nn'an na m'anhan na nty'ia ro
ntyjehan ngiohan, incyaahan' na neiin'
n'onhan ng'e nc'oon Tyo'ts'on na nty'ia
rohan nchjii jon.

8“Joo nn'an na ntju' m'anhin na co-
nan'tivhin yo na cont'ahin, incyaahan'
na neiin' n'onhan ng'e njnty'ia ndééhin
nquii Tyo'ts'on.

9“Joo nn'an na cota'yahin ntyjehin na
cho nan'fieen tyia', incyaahan' na neiin'
n'onhan. Joo nan'fieen na ya cont'ahin,
ngitso Tyo'ts'on na conduihan ntsinda
nquii jon.

104Jo0 nn'an na conty'e nn'anhin
ng'e na cotsantyjahin ntyja 'naan' Ty-
o'ts'on, incyaahan' na neiin' n'onhan.
Joo nan'fieen conduihan nn'an na m'an
nacje 'maan' na ico'xen nquii Tyo'ts'on
na m'aan jon quifioon'ndue.

11 “Incyaahan' na neiin' n'onho' xjen
na conan'ciiejnaan' nn'an 'o', ndo' na
cont'avi'hin 'o', ndo' cotji'hin tsofi'en
nnon jii'oonvi' cjoho' na ve' quintuhan'
ng'e na conduiho' nn'an na m'an ntyja
njan. !2C'onho' na nein jndyiho' ng'e
na coquenonho' nan'min' ng'e t'man
naya 'naanho' vave quifioon'ndue. Ee

macha'xjen cont'avi'hin 'o', mannda' ro
tont'avi'han nque nn'an na tom'an ndyu
na toxen'chen na toninncyahan jii'oon'
Tyo'ts'on nchu vaa 'nan na nguaa.

Conduiho' cha'vijon
tsjaan’' ndo' yo chon

(Mr 9:50; Lc 14:34-35)

13«10" conduiho' cha'vijon tsjaan'ch-
jen' quii' nt'an nn'an tsonnangue. Ma-
jo' juu tsjaan' je', xe na aa jndé jn-
dui' na chjen'han', ;{Nchu ya nts'aa ts'an
na ndichjen' nnda'han'? Tayuu jnt'ue-
han'. Ve' ntyque'to ts'anhan' na ntque'n-
tjo nn'an cjohan'.

14“Ndo' mantyi conduiho' cha'vijon
chon na condixuee ndéé nn'an tson-
nangueva. Mangioho' ciiii tsjoon na
vequityenhan' xquen ciiii tyo', tyi'x-
e'quindéé ngité'han'. 1>Min tanin juu
na ntscii'a nciiii ldmpara cha' ndécya
ntsciiangioo' tsan'fieen istj0 cjoo'han'.
Juu tsan'fieen ntsintyja jon lampara-
'ieen cha' ya ntsixueehan' ndéé tsofi'en
nn'an na m'an v'aa. !®Mannda' quin-
t'aho' 'man na chuhan' yo nn'an ng'e
naya na nt'aho'hin ntsijonhan' juuhan'
cha'vijon chon na covixuee ndééhin.
Ee na nnt'aho' na nnda', yajo' ntquen-
hin ciienta joo 'nan ya cont'aho' ndo'
nnan't'maan'hin nquii Tyeho' na m'aan
jon quifioon'ndue.

Tsi'man Jests ntyja 'naan'
jii'oon na tquen Moisés
17“Joo jfi'oon na tquen Moisés yo
ji'oon na toninncya nque nn'an na
tom'an ndyu na toxen'chen nchu vaa
'nan na nguaa, tyi'nan'tiuho' na jndy6
na ntsity'ui joohan', ja jndy6 na joo
ji'oon'fieen ntsiquindéhan' juuhan'
ntyja njan ndo' cha' ntsi'man nchu
vaa itsiquindyihan'. 18Jf'oon na
mayuu' matsjé ndéého', viochen xjen
na vacachen na m'aan tsjé'ndue yo
tyuaa, nciiii ciiii ntji na quindéchen na

m'aanhan' tyquii' ji'oon' Tyo'ts'on na
co'xenhan', tsofi'enhan' ntsiquindéhan’
juuhan'. 19Mang'e jo', min'cya ro
ts'an na nts'aa na tyi'quinjon nciiii
nnon jii'oon na tquen Moisés, min na
tyi'jaa'chen tsixuanhan' quii' nt'an
ji'oon'fieen, ndo' xe na aa ntsi'man
juu ndéé ntyje juu na tyi'nan'vehan
jii'oon'neen, naijon na ico'xen Tyo'ts'on,
ngitsohan' ntyja 'naan' tsan'fieen na
tyi't'man conduihin. Majo' juu ts'an na
itsue ji'oon'fieen, ndo' ntsi'man jon
ndéé nn'an na quita'nguee'hinhan',
t'manchen condui tsan'fieen naijon na
ico'xen nquii Tyo'ts'on. 20 Cha' na nndéé
ntsijon ts'an ntyja 'naan' juu na ico'xen
Tyo'ts'on na m'aan jon quifioon'ndue,
chuhan' na quitsiquindéntyichen juu
cha'xjen 'nan na nt'ue ts'on jon, chito
cha'xjen na cont'a nn'an tmaan' fariseos
yo nn'an na conan'man nchu vaa
itsiquindyi juu jii'oon na tquen Moisés.
Xe tyi'quint'aho' cha'xjen na matsjo
ndd', tyi'jon quindéé nan'jonho' ntyja
'naan'han'.

Tsi'man Jesus na tyi'nan'vjéé ntyjé
(Lc 12:57-59)

21«10" jndé mangioho' ji'oon na tso
Tyo'ts'on ndéé ndochiho': 'U' tyi'ntscue'
ts'an, ndo' min'cya ro ts'an na ntscuee'
juu tyje juu, majnda' nt'uiityenhan'hin
tonnon jiie. 22Majo' ja matsjé ndéého!,
min'cya ro ts'an na ntsiv'ii juu nciiii
ntyje juu, chi nt'uiityenhan' tsan'iieen,
ndo' min'cya ro ts'an na ngitso juu na
tayuujnt'ue tyje juu ndo' xe na aa ngitso
juu nnon tsan'fieen: Tsan' 'u', vaa na
toncuu' na ncjuthan'hin quityquii' chon
v'io.

23“Mang'e na nnda', juu xjen na
matyio' 'nan nnontyiu na ntsit'man' Ty-
o'ts'on, cafnjoon' tson' xe na aa m'aan
nciliii ts'an na tyi'ya nchjii juu yo "u'.
24Ndo' xe na aa nnda', yajo' qui'ndyi'
juu nan'fieen na tyio' nnontyiu'fieen, ca-

co'ya jndyee 'u' yo juu, ndé jo' quindyo'
ntciie' na ntsit'man’' Tyo'ts'on.

25“Juu ts'an na nin'quen juu 'u' nnon
ts'ian, cje ro quitsa' na ntjo ya ntyjii
juu yo 'u' viochen na incyaahan' xjen na
nninjnda' jii'oon 'nan' yohin, tyi'nts'aa-
han' ng'e na tyi'cotsijnda' jii'oon na vaa
yo 'u', ntquen juu 'u' nnon jiie, ndo' juu
jie nc'ua juu ts'ian na quityi' comin-
sién 'u' vancjo. 26 Ji'oon na mayuu' mat-
sjo nnon', tyi'xe'quindui' jo' ata jndé
tyion'f'en' na chu'jnan'.

Tsi'man Jests na tyi'nc'oon tsans'a
yo tsanscu na ve' ndo' ro

27«10 jndé jndyeho' na tso Tyo'ts'on
ndéé ndochiho'": 'U' tyi'nc'on' yo ts'an
na ve' ndo' ro. 22 Majo' nco, jii'oon na
mayuu' matsjo ndéého', min'cya ro nciii-
iho' na ndyiaa' juu nciiii tsanscu, na
nin'c'oon jndyi juu yo tsan'fieen, ndo'
na nnda', jndé tsixuan juu jnan yo tsan-
scu'fieen, ng'e quii' ts'on juu jndé sitiu
juu na nnda'.

29“Ndo' ng'e na nnda', xe na aa tén-
non' ntyjaya nts'aahan' na matsitja 'u',
yantyi ciiji'han’', quityque'han' na tycya
na m'an', ng'e yantyichen na tyi'quindé
'u' na ngaque' na m'aan Tyo'ts'on, chito
na quindé 'u' ncja' v'io. 3°Ndo' man-
tyi juu nt'6' ntyjaya, xe na aa its'aahan'
na matsitja 'u', yantyi quityje'han' ndo'
ndé quityque'han', ng'e yantyi na ty-
i'quindé 'u' na ncja' quinoon'ndue, chito
na quindé 'u' na ncja' v'io.

Joo nn'an na jndé tonco, tsi'man
Jests na tyi'ndyehan ntyjehan
(Mt 19:9; Mr 10:11-12; Lc 16:18)

31 “Mantyi 'o' jndé jndyeho' jii'oon na
tquen Moisés na itsohan': Min'cya ro
nciiii 'o' na n'ndyii juu scuu', nndé nciiii
tson na ngitsohan' na jndé jnty'ehan nty-
jehan. 32Majo' jii'oon na mayuu' na mat-
sjo ndéého', xia'ntyi xe na aa m'aan
scuu' ts'an yo nciiiichen ts'an, jo' vanaan

na n'ndyii jonhin. Xe na aa chito nnda'
vaa, ndo' 'ndyi'hin, matsa' na ve' m'aan
ya juu yo nciiiichen ts'an, ndo' mantyi
juu tsans'a'fieen vaa jnaan' jon na ve'
m'aan ya jon yo juu tsanscu'fieen.

Tsi'man Jesiis na tyi'ntji' jaa xuee'
Tyo'ts'on na ve' cotquéntyén jndyué

33“Ndo' mantyi jndé jndyeho' jii'oon
na tondye ndochiho'": Tyi'ntco' 'ndyo'
na nchjii Tyo'ts'on na mayuu' jii'oon
na matsinin' ndo' nchji' ya' na je'quit-
siquindé'han'. Majo' 'u' quitsiquindé'
jii'loon na jndé tco' 'ndyo' nnon jon.
34Majo' ja matsjé ndéého', min'nciiii
nnon tyi'ngita'ho' jndyueho' jii'oon na
condueho!' na nchjii Tyo'ts'on na mayu-
u'han', min tyi'ngita'ho' jndyueho' na
ntji'ho' xuee' quifioon'ndue ng'e juuhan’
conduihan' silla na manin'ts'iaan' na ve-
quityen jon. 35Ndo' min tyi'ngita'ho'
jndyueho' na ntji'ho' xuee' tsonnangue
ng'e juuhan' m'aanhan' tocje 'naan' jon,
ndo' na nndueho' na nnda' itsijonhan'
na condueho' na nchjii jon na mayuu'
jii'oon na condueho'. Ndo' min tyi'n-
tji'ho' xuee' tsjoon Jerusalén na cota'ho'
jndyueho!, ng'e conduihan' tsjoon naijon
na ico'xen Tyo'ts'on na nquii jon taquin-
tyja na t'man conduihin. 36Min tyi'n-
tji'ho' xuee' nquen nqueho' na cota'ho'
jndyueho' ng'e min'nciiii sonquenho'
je'quindéé nt'aho' na nninquichi'han'
ndo' min na aa ndintonhan'. 37 Majo' ya
na cota'ho' jndyueho' na mayuu' ciiii
ji'oon, quitsi'manhan' na mayuu'han',
ndo' juu xjen na cota'ho' jndyueho' na
min tyi'yuu' nciiii jii'oon, quitsi'manhan’
na tyi'yuu'han'. Ng'e min'cya ro ji''oon
na ntsciiantjo'ntyi ts'an na ntco' juu
'ndyo juu na nchjii Tyo'ts'on na jii'oon
mayuu' itsinin juu, juu jii'oon'iieen co-
nanhan' na m'aan yutyia.

Itsi'man Jests ya na cont'avi' nn'an
jaa, tyi'jnt'ué na nnjon nan'iieen
(Lc. 6:29-30)

38«10t jndé jndyeho' jii'oon na tquen
Moisés na itsohan': Minninchen nnon
navi' na nts'aa ts'an yo ciiiichen tyje juu,
maninciiajon quitjon juu. Xe na aa tén-
non tyje juu isquee' juu, mantyi nnda'
quitjon juu. Ndo' xe na aa tsi'n'on ciiii
tyje juu tcon juu, mantyi quiton tsi'n'on
juu. 3°Majo' ja, ndé vaa matsjo ndéého!
ntyja 'naan' juu ji'oonva': Tyi'nt'ue' 'u'
na nnjon ts'an na its'aa vi' 'u'. Min-
ninchen ts'an na imin' nda'chcya quin-
cho' tontyjaya, ncya' na quimin' juu ciii-
ichenhan' tontyjandyuaan'. “°Ndo' nin
juu na iquen 'u' nnon ts'ian na nin'ctiji’
juu coton', mantyi ncya' na ngay'oon
juu ndiaaso'. 4! Ndo' nin juu na its'aa na
ijndei'han' na cja' yohin na ngichu' xu
'naan' juu ciiii kilémetro, cja' yohin min
na ve kilémetros. 42Ts'an na ican 'nan
nnon', ncya'han' nnon juu, ndo' min ty-
i'ntsintyciii' 'nan nnon ts'an na nin'ctiji'
jnan 'nan nnon'.

Ciiivi'ngio nn'an na jndo jaa
(Lc 6:27-28, 32-36)

43 “Mantyi 'o' jndé jndyeho' jii'oon na
tquen Moisés na co'xenhan': Ciiive'nchji'
ts'an na ya jii'oon 'u', ndo' ts'an na jn-
doo' 'u', ciiejon quitsa' yohin. 44Majo'
nd6 vaa matsjo ndéého' ntyja 'naan' juu
jii'oonva': Ciiivengioho' joo nn'an na jn-
dohin 'o', ndo' quitanho' na quityio Ty-
o'ts'on jn'aan nque nn'an na conty'e-
hinho' tsojnaan' na conan'jonho' ntyja
njan. °Ee na nt'aho' cha'xjen na mat-
sjo, nnduiho' ntsinda nquii tyeho' na
m'aan jon quifioon'ndue. Nquii jon it-
s'aa jon na juu ndo'ciijioon' 'naan' jon
ndyiaa'han' ndéé nn'an na ya nn'an
ndo' mantyi yo ndéé nn'an na tyia
nn'an. Ndo' mantyi itsquioo jon ndaat-
sua' 'naan' jon cjo nn'an na cont'a cha'x-

jen na chuhan' ndo' mantyi cjo nn'an
na conan'tja nnon jon. 46Ng'e xe na
aa ve' xia'ntyi nque nn'an na vi'ngio-
hinho' na conan'vengioho'hin, ¢Aa co-
nan'tiuho' ng'e jo' vaa naya 'nmaanho'
tonnon Tyo'ts'on? Quitquenho' ciienta,
joo nn'an na cotyehin s'onndyuaa ciien-
taa' gobiernon tsjoon Roma, mannda'
vaa cont'ahan. 47 Ndo' xe na aa ve' xi-
a'ntyi joo nn'an na ya jii'oonhin yo 'o'
na concyaho' ts'onhin, ¢Aa conan'tiuho'
na t'man vaa na conan'quindého'? Joo
nn'an na tyi'quinan't'maan' Tyo'ts'on,
mantyi nnda' vaa cont'ahan. 48 Cha'xjen
nquii Tyeho' na m'aan jon quifioon'n-
due, tsofi'en ntyja 'maan' jon conduihin
na jndyoyuhin, mantyi mannda' c'onho'
quii' nt'an nn'an.

Itsi'man Jests na quint'aha 'nan ya

“Ya na cont'aho' ciiii nnon na
6 chuhan' ng'e na cotsantyjaho' ntyja
'naan' Tyo'ts'on, quitquenho' ciienta na
chito cont'aho'han' cha' na quitquen
nn'an ciienta ntyja 'naan'han'. Ng'e xe
na aa ve' tondéé nn'an cont'aho'han',
tanaya 'naanho' tonnon nquii Tyeho' na
m'aan jon quifioon'ndue.

2“Mang'e jo' ya na matsa' naya ciiii
ts'an, quitsa' na ninncu' ciiintyji'han', ty-
i'ntsixua' ndéé nn'an juu naya na mat-
sa' cha'xjen na cont'a nn'an na ve'
cont'a nquehin na ya jndyi nn'anhin.
Joo nn'an na covanciii nt'aan'on ndo'
natahin', cont'a nan'fieen na quindye
nn'an juu naya na cont'ahin cha' quin-
due nan'fieen na ya jndyi nn'anhin.
Jii'oon na mayuu' matsjo ndéého', xia'n-
tyi jo' naya 'naanhin na joo ntyjehin co-
nan't'maan' nan'fieenhan. 3 Majo' 'u' je',
ya na matejndei' ciiii ts'an 'nan na itsit-
jahan'hin, min'nciiii nnon ts'an tyi'ntsu'
ntyja 'maan' 'man na matsa', min ts'an
na ya jndyi jii'oon yo 'u'. 4 Yajo' nts'aa-
han' na ninncu' ntyji' juu naya na mat-
sa'. Majo' nquii Tye' na indyiaa' jon naya

na matsa' yo ciiiichen ts'an na ninncu'
ntyji'han', ntsinon jon 'nan na icanhan'
!
u'.

Itsi'man Jests nin jii'oon na
nnan'nén nnon Tyo'ts'on

(Lc 11:2-4)

5“Juu xjen na conan'neinho' nnon Ty-
o'ts'on, tant'aho' cha'xjen cont'a nn'an
na ve' cont'a nquehin na njon jndyihin
tonnon Tyo'ts'on. Ng'e joohin ya jndyi
ngiohin na quijnty'ia nn'anhin xjen na
minntyjee'hin quityquii' nt'aan'on ndo'
nata na conan'neinhin nnon Tyo'ts'on.

Jii'oon na mayuu' na matsjo ndéého', xi-

a'ntyi jo' naya 'maanhin na vaa. ¢ Ma-

jo' 'u', xjen na ntsinin' nnon Tyo'ts'on,
caque' quityquii' va', quitscu' 'ndyohan',
jo' quitsinin' nnon Tye' na tatyi'ncy-
oo'hin, majo' m'aan jon yo 'u' jo'. Ndo'
nquii jon na conduihin Tye' na nchjii
jon tsofi'en na tacovityincyo ndéé nn'an,

ntsiquindaa' jon tsofi'en na icanhan' 'u'.

7“Ya na conan'meinho' nnon Tyo't-
s'on, tandueho' jii'oon na ve' ninju-
untyi ninjuuntyihan', cha'na cont'a joo
nn'an na tyi'quitajn'aanhin jon. Ee co-
nan'tivhin na ndyii jon ng'e ninjuu nin-
juu ji'oon na conduehin. 8 Majo' 'o' ty-
i'nt'aho' cha'xjen na cont'ahan, ng'e vit-
jachen na ngitanho' nnon jon, majndé

nchjii jnda' jon nin 'nan na icanhan' 'o'.

9Nd6 vaa jfi'oon na quindueho' nnon

jon:

Tyé na m'an' quifioon'ndue, quits'aahan'
na ninnquii'chen ciiit'maan’' xue'.

10 Juu na matye'ntjon', quindyo co'xen-
han' na vja na m'an.

Quindui 'nan na nt'ue tson' nnon tson-
nangueva cha'xjen na conduihan'
quinoon'ndue.

1INcya' 'man na icanhan' na ntcii'a
xeevahin.

12 Quitsit'man tson' j4 yo 'nan tyia na
jndé jnt'a cha'xjen conan't'man n'6n
nn'an na conan'tjahin ndé.

13Quitejndei' ja na tyi'ntyii'han'
ng'eehan' jA na nt'd 'nan na
tyi'quichuhan',
majo' quitsiquindya' ja tsofi'en nnon
'nantyia na nin'quitsi'ndaa'han' ja.
Ng'e ntyjantyi xjen na tquen' tsoii'en,
'u' condui na maco'xen',
ndo' condui 'u' najndu’,
ndo' tsixuan' na tsofi'en na tquen' na
ciiit'maan’' 'u' ntyja 'naanhan’.
Quindui na mac'an.
14Ndo' tsontyichen Jesis: “Xe na 'o'
conan't'man n'onho' nn'an na conan't-
jahin ndéého', yajo' mantyi nquii Tye-
ho' na m'aan jon quifioon'ndue, ntsit'-
man ts'on jon 'o' na conan'tjaho' nnon
jon. 15Majo' xe na aa tyi'conan't'man
n'onho' nque ntyjeho' na conan'tjahin
ndéého', mantyi nquii Tye'ho' tyi'xe-
quitsit'man ts'on jon 'o' 'nan na conan't-
jaho' nnon jon.

Itsi'man Jesis ntyja na ntyje
ts'an 'nan 'ndyo juu

16 “Xjen na conan'quindého' jii'oon na
cotyjeho' 'man jndyueho', tyi'nt'a ya-
ho' na ntsi'manhan' na chjoo' n'onho'
cha' quitquen nn'an ciienta na juuhan'
cont'aho'. M'an nn'an na ve' cont'a
yahin na cotyjehin 'nan jndyuehan cha'
quijnty'ia nn'an na conan'quindéhin.
Jii'loon na mayuu' na matsjo ndéého',
ve' ntyja 'maan' na cojnty'ia nn'an na
nnda' cont'ahin, xia'ntyi jo' vaa naya
'naanhin. 17 Majo' 'u', xjen na matyje'
'nan 'ndyo', quiman' nnon', quitscjo'ya’
xquen', 18Cha' tyi'ntsi'manhan' ndéé
nn'an na matyje' 'nan 'ndyo', majo' nquii
Tye' na m'aan jon quifioon'ndue, ntsi'-
manhan' nnon jon na juuhan' matsa'.
Ndo' nquii jon na ndyiaa' jon 'nan na
tatyi'ncyo ndéé nn'an, nninncyaa jon
tsofi'en na icanhan' 'u'.

Naya 'maan’' ts'an na
vaa quiiioon'ndue

(Lc 12:33-34)

194Min 'nan na conan'nciii nn'an
na njon jndyihan' na conan'qui n'on-
hinhan'. Majo' quinty'ua conan'ndaa'
o'han' ndo' co'on tsciiahan' ndo' mantyi
co'oque' nannty'uee nt'aa nan'fieen na
ntji'hinhan'. 20Majo' 'naanho' na njon
jndyihan' na conan'qui n'onho'han!,
quinan'nciiiho'han' quifioon'ndue nai-
jon na je'ciia' quinty'uahan', min na
je'c'on tsciiahan' ndo' min na je'coque'
nannty'uee na ntji'hinhan'. 21 Ng'e nai-
jon na covave 'nman na njon jndyi na co-
nan'nciiiho', majo' vijon m'aan na ndyii'
n'onho'.

Ténnon ts'an itsijonhan’
juuhan' cha'vijon lampara

(Lc 11:34-36)

22“ya na mandyi' jii'oon na mayuu' yo
na xonciiee' tson', itsijonhan' 'u' cha'na
ts'an na tyincyo ya naxuee ndyiaa'. Ng'e
xjen mavaa' tson' jii'oon'fieen, yajo' ite-
jndeihan' '"u' tsofi'en xuee na vam'an'.
23Majo' xe na aa tyi'nin'quindyi' jfi'oon
na mayuu', itsijonhan' ntyja 'nan' cha'vi-
jon ts'an na tyi'ya ténnon na m'aan juu
na nchjaan' juu. Ng'e min na mandyi'
jii'oon'nieen, majo' tyi'je'ciiaa' tson' na
mayuu'han', ng'e tyquii' tson' matsixu-
an' cha'vijon najaan jndyi.

Je'quindéé na ntye'ntjon
ndéé ve patrén na ninvi xjen
(Lc 16:13)
24“Tamin'nciiii ts'an nndéé ntye'n-
tjontyen ndéé ve patrén na ninvi xjen.
Ng'e nc'oon juu na tyi'cuee' ts'on juu
nciliii patrén'feen ndo' nciiiichenhin
nc'oon juu na vi'ntyjii juuhin. Ee nts'aa-
han' na njon jndyi nchjii juu yo nciii-
ihan, majo' ciiiichenhin tyi'quinjonhin
ntyjii juu. Xe na jen cojoo' n'onho'

na nnan'tjonho' 'nan na nnintyaho!,
ntscu'han' na nnan't'maan'ho’ Tyo'ts'on,
ng'e tyi'je'quindéé ntye'ntjonho' ndéé ve
nnonhan'.

Ncyaa Tyo'ts'on 'nan na
icanhan' ntsinda jon

(Lc 12:22-31)

25“Mang'e na nnda' vaa, matsjd
ndéého' na tanc'onho' na m'aan'
jndyi n'onho' nchu vaa na vja na
m'anho' tsonnangueva, na nin 'nan
ntciia'ho', ndo' na nciieho', min ntyja
'naan ndiaa na ntciieho'. Ng'e ntyjii
Tyo'ts'on nchu vaa na cotando'ho',
majndeichen yo 'nan na ntciia'ho'.
Ntyjii jon tsof'en ntyja 'maanho!,
majndeichen yo ndiaa na ntciieho'.
26 Quitquen yaho' ciienta ntyja 'naan
quintsa na ma'ntyja nandye. Joo o'
taconon o' cha' ngue'han' na ntyje o'
ndo' na nnan've o'han' na nninjnt'ue
o' 'iocha. Majo' min na nnda', nquii
Tyeho' na m'aan jon quifioon'ndue,
incyaa jon 'nan na cociia' o'. Ndo' 'o'
je', ¢Aa chito njonchen nchjii jon yoho!,
chichen quintsahin'? 27 Min tanin nciiii
'o' nndé€ ngiiando'ntyiho' ng'e na jndye
jndyi m'aan' n'onho'.

28“yajo' ¢Ndu na m'aan' jndyi n'on-
ho' ntyja 'maan' ndiaa na ntciieho'?
Quitquenho' ciienta ntyja 'naan ntjaa’
jndéé ya na covindyehan'. Nancoo' cov-
aa'han'. Joohan' min tacont'ahan' ts'ian,
min tacoto'floonhan' tsuan na nndé ndi-
aahan'. 29Majo' quindyeho' ntsj6é: Juu
rey Salomén, min na tya jndyihin, ndo'
téquintyja na ya 'nan na tonan'chu jon,
majo' tyi'quitsijonhan' na nancoo' ndiaa
na tociie jon cha'xjen nancoo' nciiii nt-
jaa'min. 39 Ndo' ng'e na nnda' vaa na in-
cyaa Tyo'ts'on na nancoo' ntjaa' jndéé
na ve' xeevaa ro minhan', ndo' 'iocha
coninjnt'ue nn'anhan' na conan'quinein-
han 'man na cociia'han, majndeichen
ntyjii jon yuu jon nnan ndiaa na ntciie-

ho!, '0' na chjo jndyi vantyja n'onho'hin.
31Jo' tajen nc'onho' jAuaan' ts'on na
nndueho': ¢Nin 'nan nt'aha na nninjn-
da' 'nan ntcii'a ndo' na nciié? ;Nin 'nan
nt'aha na nninjnda' ndiaa ntciié? 32Ee
joo nn'an na tyi'c'onhan ntyja 'naan'
Tyo'ts'on, ninnquii'chen m'aan' n'onhin
nan'min', majo' nquii jon na condui-
hin Tyeho' na m'aan jon quifioon'ndue,
nchjii jnda' jon na tsofi'en nan'min' it-
sitjahan'ho'. 33 Navejndyee quijnt'ueho’
na nquii Tyo'ts'on itye'ntjon jon 'o'.
Ndo' quint'aho' 'man na cavee' ts'on
jon ee xe na nnda' tsam'anho', nts'aa
jon na ndaho' tsof'en 'nan na ican-
han'ho'. 34Mang'e jo' tyi'nc'onho' na
m'aan' jndyi n'onho' 'nan na nninjnt'ue-
ho' 'iocha na tonnon. Xuee 'io ntsijnda'
nquiihan' nin jii'oontiu na nc'onho' ntyja
'naan' 'nan na icanhan' 'o'. Juu navi' na
iquenon ts'an na nciiii nciiii xuee, max-
jen condinon ntyja 'naan'han'.

Tyi'nciiji' clienta na
aa conan'tja nn'an
(Lc 6:37-38, 41-42)

“Tyi'ntji'ho' clienta na aa conan'tja
7 nn'an, ng'e xe na aa nt'aho'han',
mantyi nciiji' Tyo'ts'on ciienta na co-
nan'tjaho' nnon jon. 2Ng'e cha'xjen na
cotji'ho' clienta na aa conan'tja nn'an
ndéého', mannda' nciiji' jon clienta na
conan'tjaho' nnon nquii jon. Macha'xjen
na cont'aho' yo nn'an, mannda' nts'aa
jon na quit'uii ntciie'han' 'o'. 3 ;Ndu na
magquen' clienta nciiii nnon na tyi't'man
itsitja ciiiichen ts'an ndo' min ncu' tyi'-
maquen' ciienta na t'man matsitja 'u'?
Na nnda' matsa', itsijonhan' ntyja 'nan'
cha'vijon na mandyia' jndéé'n'oon na tu-
ahan' ténnon ciiii ts'an, majo' min'chjo
tyi'quen'to' clienta na fjon ts'oon tseii’
v'aa ténnon' ncu'. 4Ndo' na nnda', ty-
i'quitsohan' na ntsu' nnon tsan'fieen:
Ciia ntyjé, ncya' na nciiji' jndéé'n'oon
na tua ténnon'. Ndo' majuuto xjen'fieen



San Mateo 7:5

ninvaa fijon ts'oon tseii' v'aa ténnon'
ncu'. °>'U' na ve vaa na matsitiu', juu
ts'oon tseii' v'aa na fijon ténnon', ciiji'
jndyee'han', yajo' xuee ndyia' na nciiji’
jndéé'n'oon na fijon ténnon tsan'fieen.

6“INan na ji'ua nan'xuanhan' ntyja
'naan' Tyo'ts'on, tyi'ninncyaho'han'
ndéé nn'an na  tyi'quinjonhan'
ngiohin. Ee xe na aa nt'aho' na nnda',
ntsijonhan' ntyja 'nan' cha'vijon
ndéé quindue' coninncyaho' 'man na
nan'xuanhan' ciientaa' Tyo'ts'on. Ndo'
quindé'fieen ngiie'quen o' ndo' ntquii
o' 'o'. Min tyi'ninncyaho' 'nan na njon
jndyi nan'xuanhan' ndéé nn'an na
tyi'quinjonhan' ngiohin. Ng'e xe na aa
nt'aho' na nnda', itsijonhan' cha'vijon
cotjue'ho' ts'uaa té' perlas ndé€ quintcu.
Ndo' cho'fieen nndyue o'han'.

Quitanho' nnon Tyo'ts'on,
yajo' ncy'onho' ciientahan'

(Lc 11:9-13; 6:31)

7 “Ninnquii'chen quitanho' nnon Ty-
o'ts'on, yajo' ncy'onho' ciienta 'man
na cotanho'. Ninnquii'chen quijnt'ueho’
nchu ya na quint'aho' tonnon jon, ndo'
nninjnda‘han'. Ninnquii'chen quinan'-
manho' nnon jon 'nan na coquenonho',
yajo' ntsiquinaan jon tondéého' cha'vi-
jon na nnaan 'ndyo v'aa. 8Ng'e nciiii
nciiii ts'an na ninnquii'chen ican juu
nnon Tyo'ts'on, ncy'oon juu ciienta 'nan
na ican juu. Ndo' nciiii ciiii ts'an na nin-
nquii'chen nt'ue juu nchu vaa na nt'ue
ts'on jon, manciiiixjen nciiaa' ts'on ju-
uhan'. Ndo' juu ts'an na ninnquii'chen
itsi'man nnon jon 'man na iquenon,
ntsiquinaan Tyo'ts'on tonnon tsan'fieen
cha'vijon conaan 'ndyo v'aa.

9“Juu jnda', xe na aa ntcan juu ciiii
tan' tyoo' nnon', tyi'je'ncya' na ve' ciiii
tsjo! nnon juu na ntciia' juu. 1°Ndo' min
Xe na aa ntcan juu ciiii quitscaa nnon'
na ntquii juu, tyi'je'ncya' ve' quitsu
ntquii juu. 11 Ng'e na nnda', 'o' na con-

duiho' nn'an na tyia nn'anho', xe 'o'
ngioho' nninncyaho' 'nan ya ndéé nda-
ho', majndeichen nquii Tyeho' na m'aan
jon quifioon'ndue, nninncyaa jon 'man
na yantyichen ndéé nn'an na cotanhan'
nnon jon.

124Jo! tsofi'en 'nan na nt'ue n'onho' na
quint'a nn'an yo 'o', majo'ntyi quint'a-
ho' yohin. Ee na nts'aa ts'an na nnda', it-
siquindéhan' juu jii'oon na tquen Moisés
naico'xenhan', ndo' mantyi jii'oon na jn-
dui na tondue nn'an na itsiquindyihan'
'nan na nguaa.

Quitsac'é 'ndyo teon na quintuhan'
(Lc 13:24)

13«Quitsaque'ho' 'ndyo teon na
quintuhan' cha' nndéé nc'onho' natoo'
Tyo'ts'on. Ng'e vaa 'ndyo teon tuen
na ngaquee' ts'an nato tuen. Majo'
juu nato'fieen ngay'oonhan' ts'an na
ngitsuhin, ndo' jndye jndyi nn'an
cotsaque'han'. 14Majo' 'ndyo teon na
ngaquee' ts'an nato na ngay'oonhan'hin
na tyi'quintyciiii na ngiiando' fiuaan'
juu, quintuvi'han' ndo' tyi'jndye nn'an
condiohinhan'.

Ng'e té na its'aa ts'oon, jo'
ngiiajnaan' ts'an nin ts'oonhan'
(Lc 6:43-44)

15“Quitquenho’ ciienta yo nque nn'an
na coninncyahin jfi'oon na itsivi'n-
n'anhan'ho'. Cotsquehin quii' nt'anho'
ndo' ngioho' na ndyia' n'onhin cha'x-
jen joo quinman ndyia' n'on o', ma-
jo' quityquii' n'on nan'fleen nan'xuanhin
nanvi' nn'anhin cha'vijon lobo. 16 Nndéé
nciiaa' n'onho' nchu vaa nan'xuanhin
na cotquenho' ciienta 'nan na cont'ahin.
Mangioho' na joo téndondyoo' tsjan, ty-
i'xe'quityjee ts'anhan' n'oonneon, min
tyi'xequityjee ts'an téhigos tsonneon-
ndye. 17 Nan'Aeen itsijonhan'hin cha'vi-
jon ciiii ts'oon. Ts'oon ya, cove' té ya,
majo' min'cya ro ts'oon na tyi'ya, its'aa-

han' té tyi'ya. 18Juu ts'oon ya xecue'
té tyi'yahan', majo' juu ts'oon tyi'ya,
min tyi'xecue' té yahan'. 19 Nciiii ciiii
ts'oon na tyi'quint'ahan' té ya, cot'ua-
han', ndé chi nguaahan' nnon chon.
20Nnda' vaa na ntajn'aanho' nin 'nan
nan'xuan nan'fieen, ng'e ya na ntquen-
ho' ciienta 'man na cont'ahin, ntsi'man
jndyoyuhan' ndéého' na chito jii'oon
mayuu' coninncyahin.

Chito tsoii'en nn'an ntsaque'han
ntyja 'naan' na ico'xen Tyo'ts'on
(Lc 13:25-27)

21“Jndye nn'an conduehin nnon ta,
majo' chito tsofi'enhan ntsaque'han
tyquii' juu na ityentjon Tyo'ts'on nn'an.
Majo' minninchen ts'an na ntsiquindé
juu cha'xjen na nt'ue ts'on Tyého' na
m'aan jon quifioon'ndue, juu tsan'fieen
ngaquee' juu ntyja 'maan' na itye'ntjon
jon nn'an. 22Ya na ngiientyja xjen
ntco'xen Tyo'ts'on nn'an ntyja 'maan'
na jndé jnan'tjahin nnon jon, nnduehan
nnoén: Manchji' rii' ta na jndé tyincya
ja ji'oon naya 'man' yo juu najndei na
matsixuan', ndo' jndyetyia yo nanjndyi,
jndé tji' jahan' quityquii' n'on nn'an,
ndo' yo najndei na condui 'u', jndé jnt'a
jndye nnon ts'ian na tyi'xe'quinduihan’
yo na jndé nqué. 23Yajo' ntsintcii'é
jii'oon ndéé nan'fieen: Min tyi'ciiajn'an
'o'. Quenaanho' na tonnon, 'o' na
ninnquii'chen tont'aho' 'nan tyia.

Jit'oon ntyja na condé ve v'aa
(Mr 1:22; Lc 6:47-49)

24“Nciiii nciiii ts'an na indyii juu
ji'oonmin na matsjo ndo' vanguee' ju-
uhan', itsijonhan' tsan'fieen cha'vijon
ts'an na jnda' xquen na sia vaa' ¢joo' tsjo'
na tyen minntyjee'han'. 25Ndo' tyioo
ndaatsua', 26 Majo' nciiii ciiii ts'an na
indyii jii'oon na matsjo, majo' tyi'quit-
siquindé juuhan', itsijonhan' tsan'fieen
cha'vijon ciiii ts'an na tyi'jnda' xquen na

ve!' siato juu vaa' juu cjoo' tei'. 27 Ndo'
tyioo ndaatsua', jndui' ndaats'o t'man
ndo' jndei tyioo jndye. Tovaquifijonhan'
juu v'aa'fieen, mana tyioohan'. T'man
tsuhin ntyja 'naan'han'.

28Vi na jndé sinin Jesls tsofi'en
jii'oonmin', nn'an na jndye jndyi'hin na
tondyehan jii'oon na toninncyaa jon,
jndye tom'aan' n'onhin ntyja 'maan'
ji'oon'fieen, 29Ng'e totsi'man jon
ndééhin cha'xjen ts'an na conintquehin
na ityentjon, chito cha'xjen nn'an na
tonan'man nchu vaa itsiquindyi juu ntji
na tquen Moisés.

Sin'man Jests ts'an na chu ndé6’' coto'
(Mr 1:40-45; Lc 5:12-16)

Xjen na tjantciie' Jestis na jnan jon
8 juu tyo'fieen, nn'an na jndye jndy-
i'hin tyentyjahan toxen' jon. 2Ndo' ty-
jee'non ciiii tsans'a na chu ndo' cotd',
tconxtye juu tonnon jon, itso juu:

—Nnda' ta, nchji na vaa najndei na
condui "u' na nndéé ntsin'man' ja xe na
aa nt'ue tson".

3Ndo' tyio Jestis nt'6 jon nacjoo' tsan-
vii'fieen, itso jon nnon juu:

—Nt'ue ts'6n, c'on' na jndé ntjo ya
ntciie' 'u'.

Ndo' ninfioon' jn'man juu, mana tsu
ndé'Aeen. 4 Ndo' tso Jesiis nnon juu:

—Ndyee'he', min'nciiii nnon ts'an ty-
i'ntsu' nchu vaa s'a. Naneinhin cja', quit-
si'man' nnon tyee njan jaa nn'an judios
na jndé jn'man', ndo' juu quioo' na it-
siquindyi ji'oon na tquen Moisés na
nninncyaho' nnon Tyo'ts'on, juu o' ncya'
nnon tyee'fieen. Ee na ntsiquindé' na
nnda', ntsi'man jndyoyuhan' ndéé nn'an
na jndé jn'man'.

Sin'man Jestis mosoo' ciiii capitan
(Lc 7:1-10)

5Jndé na téquee' Jestis tsjoon Ca-
pernaum, téntyjaa' nciiii capitdn na
m'aan jon. Juu tsan'fieen co'xen jon

nciiii ciento sondaro ciientaa' tsjoon
Roma. Tcan jon na quits'aa Jests vi
naya'fieen'hin yohin. ©Itso jon:

—Nnda' ta, mioon jndyi iquenon moso
njan na vaa juu v'a, iy'oon tycu coquen-
hin ndo! iquii jndyihan'hin.

7T'a Jests, itso jon:

—Ncjo ntsin'manhin.

8Majo' sintciie' capitdn'fieen jfi'oon,
itso jon:

—Nnda' Ta, tyi'quitsixuan na ngaque'
quityquii' v'a. Majo' ve' quitsu' na quin'-
man moso njan, ndo' n'man juu. °Ng'e
mantyi ja m'an nacje 'naan nn'an na co-
to'xenhin ja. Ndo' mantyi m'an sondaro
na maco'xén. Ya na ma'ua ts'ian nnon
nciiiihin, matsjo nnon juu: “Cja' ndéhin,
ndo' ncja juu.” Ndo' ya na ma'ua ts'ian
nnon ciiiichenhin: “Quindyo' ntjoohin”,
ndo' nndyo juu. Ndo' na ntsjo nnon
moso njan: “Quitsa’ ts'ianva', ndo' nts'aa
juuhan'.”

10Ndo' vi na jndé jndyii Jests jfi'oon
na tso tsan'feen, tévee' jndyi ts'on jon.
Tso jon ndé€ nn'an na cotsantyja naxen'
jon:

—Jit'oon na mayuu' matsjo ndéého',
quii' nt'an ntyjééhé nn'an Israel, min'jon
tacontji nciiii ts'an na t'man vaa na
vantyja ts'on juu Tyo'ts'on cha'na juu
tsanvahin. 1! Quitquenho' ciienta jfi'oon
na ntsjo, juu xjen ya na nnintyincy-
00' ntyja na itye'ntjon Tyo'ts'on nn'an
tsonnangue, nnan nn'an xi'jndiohan'
na ngiliendyuaahan yo ndochihi Abra-
ham, Isaac yo nin'Jacob na ntciia'
nan'fieen yohan. 12Majo' nque nn'an
judios, joohin chuhan' na nan'xuanhin
juu na itye'ntjon Tyo'ts'on, nciiji'han'hin
jo'. Ndo' ncju'han'hin naijon na téquin-
tyja najaan, ndo' jo' nc'onhan na nnan'x-
uaahan na ntsi'ndaa'han' ngiohan. Ndo'
manin'nan'qui'ioon'hin ndi'n'onhan na
ntquiihan'hin.

13Jndé jo'
capitan'neen:

tso Jestis nnon juu

—CGja' ntciie' va', ndo' quindui cha'x-
jen na mavantyja tson'.

Ndo' majuuntyi xjen'fleen jn'man
mosoo' juu capitan'fieen.

Sin'man Jesis tsanscu xeen' Pedro
(Mr 1:29-31; Lc 4:38-39)

14Ndo' tja Jests vaa' Pedro. Jndé na
téquee' jon jo', jndyii jon jii'oon na juu
tsanscu xeen' Pedro, vaa tsan'fieen cjoo'
jndu. Iy'oon tjuen'hin. 15Jo' t'ui Jests
nt'6 tsanscu'iieen. Ndo' ninfioon' jndya
tjuen'hin. Jnanquintyja juu, ta' juu na si-
jii'oon' juu na tciia'han.

Jndye nn'an v'i sin'man Jests
(Mr 1:32-34; Lc 4:40-41)

16Ndo' vi na jndé tua ndo'ciijioon',
nn'an na nan'xuan jndyetyia, tyecho
nn'an joohin na m'aan Jestus. Tco'xen jon
jndyetyia'fieen na quindui'hin quii' n'on
nan'fieen. Mantyi sin'man jon tsofi'en
nn'an v'i. 17Tui na nnda' cha' quit-
siquindéhan' jii'oon na jndui na tonin-
ncyaa Isafas ndyu na toxen'chen. Itso
jon: “Manquii Tyo'ts'on tejndei jon jaa
na tyi'jndei' nn'6n. Ndo' sin'man jon jaa
tsofi'en nnon ntycu na coquenon.”

Nn'an na nin'quitsantyja toxen' Jestis
(Lc 9:57-62)

18Ya na jndyiaa' Jestis na jndye jndyi
nn'an m'an xejndio ngiaa' jon, tso
jon ndé€ nn'an na totsay'on yo jii'oon
na toninncyaa jon na quinan'jnda‘hin
v'aandaa na ngiie'jndyahan ndaandue.
19 Tantyjaa' nciiii ts'an na tsi'man nchu
vaa itsiquindyi ntji na tquen Moisés. Itso
juu nnon Jests:

—Nnda' ta, 'u' na matsi'man' ntyja
'naan' Tyo'ts'on ndé, minyuuchen na nc-
ja' ntsijon ja yo 'u'.

20 Jo! sintciie' Jests jii'oon nnon juu,
itso jon:

—Joo ndyondyehin' min ndue' o',
ndo' quintsahin' min ntycya o', majo' ja

na condui tsans'a na t'ua Tyo'ts'on ts'ian
nnon na coxén tsofi'en nn'an, min naijon
na ngiiajndyéé, ta'nan yu ro.

21 Ciiiichen ts'an na ivay'oon juu yo
jii'oon na toninncyaa Jesis, itso juu
nnon jon:

—Ta, ncya' chjo jii'oon na ntix'é
ty€ho' ndo' vi na jndé ty'iuhin, yajo' yu
je', ngoy'on ja yo jii'oon na mancya'.

22T1a Jests, itso jon:

—Jndye nn'an m'anhin cha'vijon
nt'oohin.  Qui'ndyi' na  quity'iu
nque nan'feen ntyjehin. Majo' "u'
quindyotsijon 'u' yo jii'oon na mancya.

Sichen Jestis jndye
yo na iju ndaandue

(Mr 4:35-41; Lc 8:22-25)

23Tua Jests quityquii' v'aandaa ndo'
nn'an na tqueen' jon na quitsay'on-
han yo ji'oon na toninncyaa jon, ty'e-
hin yo jon. 2Nd6 vaa 'nan tui, tyi'-
covijndye na ty'ehan, ndo' tyioo nciiii
jndye t'man nnon juu ndaandue'iieen,
mavaaxjen na nchjehan' v'aandaa'fieen
ng'e juu ndaandue'ieen, jndei ijuhan'.
Ndo! Jestis je', itso jon. 25 Yajo' joo nn'an
na tonan'jon jii'oon na toninncyaa jon,
jnan'ndyoo'hin nnon jon, jnan'ntciiihan
jon, jnduehan:

—Nnda' ta, quitsin'man' jaa, ee juu
v'aandaa na fijon, mangua ndaahan' na
nchjehan' juuhan' na ntsciijehan' jaa.

26 T'a Jests, itso jon:

—'0' tyi'covantyja ya n'onho'. {Ndu
na coquityueho'?

Ndo' jnanquintyja jon, sityia' jon
jndye'fieen yo ndaandue, ndo' tichen
ntciie'han'. 27 Ndo' s'aahan' na jndye
jndyi t'oon n'onhan na nnda' tui, tax-
ee'han ndéé ntyjehan:

—Juu tsanvahin, ¢nin conduihin? Ata
juu jndye yo ndaandue cota'nguee'han’
jii'oon na ico'xen jonhan'.

Sin'man Jests nn'an Gadara na
m'an jndyetyia quii' n'onhan
(Mr 5:1-20; Lc 8:26-39)

28Jndé na tejndyahan juu ndaan-
due'fieen, squehan ndyuaa na jndyu
Gadara. Jo' jndui'han v'aandaa. Ndo'
tyequitjon ve nn'an ndyuaa'fieen jon
na ninnquii'chen tom'anhan ndi'nt'ua
nt'oo. Nan'xuan nan'fieen jndyetyia quii'
n'onhan. Vjee jndyihan ata ndiquindéé
ngiiemon nn'an naijon na m'anhan.
29 Tye' jnan'xuaahan, jnduehan:

—'U' Jests na condui 'u' Jnda Tyo't-
s'on, ¢Nin 'nan nt'ue tson' yo ja? ;Aa
jndyo' na ntsa'vi' j&, min na tyi'coven-
tyja xjen na nt'ui'vi' ja?

30Ndyo naijon m'an nan'fieen m'an
ciiii tmaan' quintcu na cotqui o'. 31 Ndo'
tan jndyetyia'fieen ciiii naya'fieen nnon
Jests, jnduehan:

—Xe na nciiji' j& quityquii' n'on nan-
min, ncya' jii'oon na ntsac'é quii' n'on
quintcu na m'an ndo'.

32Tra Jests jndyuehan, tso jon:

—~Ciia, quindui'ho'.

Yajo' jndui’ jndyetyia'fieen,
tyeque'han quii' n'on joo cho'fieen, ndo'
na nnda' ninvaa tmaan' o' jnan'non
o', tyecue o' naijon ty'a vaa na njoon
jndyihan', jo' tequityee' o' tyquii'
ndaandue, tjé o' na sava ndaa nquen o'.

33Ndo' joo nn'an na tota'ntyjee'
cho'fieen, jnan'monhan, tyentciie'han
tsjoonhan. Chen jndyi tonan'quindyi-
ihan nchu vaa 'nan na tui na tjé o,
ndo' mantyi ntyja 'naan' na jn'man joo
nan'fileen na tonan'xuanhan jndyetyia.
34Ng'e na nnda', tsoii'en nn'an
tsjoon'fieen jndui'han, tyequijnty'iahan
Jestis. Ndo' xjen na squehan naijon na
m'aan jon, tanhin nnon jon na quits'aa
jon vi naya'fieen na quindui' ntciie' jon
ndyuaa tsjoonhin.



San Mateo 9:1

Sin'man Jesis ts'an na ndicaca
(Mr 2:1-12; Lc 5:17-26)

Jndé tui na nnda', tua nnda' Jesus
9 v'aandaa yo nn'an na totsay'on
yo jii'oon na toninncyaa jon. Te'jndya
ntciie'hin ndaandue. Squehan tsjoon nai-
jon m'aan ya jon. 2Jo' squenon nn'an
na m'aan jon, y'onhin ciiii tsanvii', vaa
juu cjoo' tsue. Tycu coquen ty'oonhin,
ntjo ntjein ng'ee juu. Ya na tquen Jesus
ciienta vantyja n'on nan'fieen, tso jon
nnon juu tsanvii'hin:

—'U' jnda, cyon' na t'man tson'. Ja
jndé sit'man ts'on 'u' jnan na tsixuan'.

3Ndo' vendye nn'an na conan'man
nchu vaa tsi'man jii'oon na tquen
Moisés, vi na jndé jndyehan na nnda'
tso Jesus, jnan'tivhan, jnduehan: “Tsan-
va', ji'oon tsan' itsinin juu, ee its'aa juu
na ciiajon conduihin yo nquii Tyo'ts'on.”
Nnda' vaa na jndue nan'dieen. 4Majo'
ntyjii Jestis nchu vaa conan'tiuhan, ng'e
jo' taxee' jon ndééhan:

—¢Ndu na conan'tiuho' jii'oon vi'
ntyja njan? 5;Nin jfi'oon na cotji'ho'
ciienta na tyi'jndyaa'chen ntsjo nnon
tsanvahin? “;Aa na ntsj0 nnon juu na
matsit'man ts'6nhin yo jnan na tsixuan
juu?” Ndo' “¢Aa ntsj0 na quinanquin-
tyja juu, cjaca juu?” ®Majo' quitquen-
ho' cilienta, ja na condui tsans'a na
i'ua Tyo'ts'on ts'ian nnon na coxén
tsofi'en nn'an, ntsjo jii'oon na jndyaa'n-
tyichenhan' ngioho'. Yajo' vi na jndé
jn'man tsanva', nciiaa' n'onho' na vaa
najndé na matsixuan nnon tsonnangue
na nndéé ntsit'man ts'6n nn'an jnan na
nan'xuanhan.

Jo' tso jon nnon ts'an na ntjein
ng'ee'hin:

—Ciia, quinaquintyja',
tsue' ndo!' cja' va'.

7Ndo' jnanquintyja juu, tja juu vaa'
juu. 8Ndo' nn'an na jndye jndyi'hin, vi
na jndé jnty'iahin na nnda' tui, tyuehin

quitsintciii'

ndo' tyincyaahan' na nein jndyihin ndo'
tonan't'maan'hin Tyo'ts'on na nnda' vaa
tyincyaa jon najndei na tsixuan jon nnon
Jests na itejndei jon nn'an.

Tqueen' Jestis Mateo
(Mr 2:13-17; Lc 5:27-32)

9Jndui' Jestis jo', tja jon na ton-
nonchen. Jo' jndyiaa' jon ja Mateo.
Tom'an v'aa naijon na m'an nn'an na
cotye s'on ciientaa' gobiernon tsjoon
Roma. Tso jon nnon:

—Quindyotsijon 'u' yo jii'oon na
mancya.

Ndo' jnty'i ts'ian'fieen, ndo' tyjé yo
nquii jon.

10Ndo' nd6 vaa 'man na tui, ve-
quityen Jests mesa quii' v'a na cocii'a.
N'en ntyjé na mantyi cotye s'on na co-
tyion nn'an ntyja 'naan' tsanm'aants'ian
tsjoon Roma, ndo' mantyi fi'en nn'an na
cotji' nn'an ciienta ntyja 'maanhan na
conduihan nn'an na conan'tjahin nnon
Tyo'ts'on. Ninvi tojnaan' tovendyuaa
nan'fieen yo nn'an na conan'jon jii'oon
na toninncyaa Jestis. 11 Ndo' joo nn'an
tmaan' fariseos, vi na jndé jnty'iahan na
nnda’' s'aa jon, taxee'han ndé€ nn'an na
totsay'onhan yo jii'oon na toninncyaa
Jests, jnduehan ndéé nan'fieen:

—¢Ndu na juu tsan na itsi'man
ndéého' iciia' jon yo nn'an na cotye s'on
ndo' yo nn'an na cotji' ciienta na nan'x-
uanhan jnan tonnon Tyo'ts'on?

12Ndo' vi na jndé jndyii Jesiis na nnda'
conduehin, sinin jon jii'oon na itsijon-
han' juuhan' ntyja 'naan nan'ieen, itso
jon:

—Nn'an na tyi'v'i, tyi'icanhan'hin
ts'an na nts'aa nasihin. Majo' nn'an v'i,
joohan icanhan'hin ts'an na nts'aa nasi-
hin. 13 Nquii Tyo'ts'on nt'ue ts'on jon na
ciiaa' n'onho' jii'oonva na itsohan': “Ja
njon jndyi ntyji na nc'onho' na ciiiven-
gioho' nn'an, chichen na nnan'cuee'ho'
quioo' na conan't'maan'ho!' ja yohan'.”

Ndo' tsontyichen Jests:

—Quint'aho' cha'xjen itsinin jii'oon'
Tyo'ts'on na jndui: “Ja chito jndy6 na
mac'én nn'an na cont'a ntyja na nt'ue
ts'on Tyo'ts'on. Joo nn'an na nan'xuan
jnan, jndy6 na mac'énhin na quintciie'
n'onhan.”

Cota'xee'han nnon Jests na
ntyjee ts'an 'nan 'ndyo juu
(Mr 2:18-22; Lc 5:33-39)

14 Nn'an na conan'jon jii'oon na tonin-
ncyaa Juan squehan na m'aan Jests, tax-
ee'han nnon jon:

—J4 yo nn'an tmaan' fariseos cotyjé
'man jndyué, majo' joo nn'an na mat-
si'man' ndéé, tyi'cont'ahan na nnda'.
¢Ndu?

15Tra Jests, sinin jon nciiii jii'oon
ndéé nan'fieen na it'uiihan' ntyja 'maan'
nquii jon, tso jon:

—Nn'an na conan'jon yo nquii tsans'a
na ngoco, ¢Aa nc'onhan na chjoo'
n'onhan viochen xjen na condit'maan’
na ninvaa m'aan tsan'fieen tyquii'
nt'anhin? Tyi'xe'quint'ahan na nnda'.
Majo' nglientyja xuee na ntji' nn'an
juu tsan'fleen quityquii' nt'anhan. Juu
xjen'fleen nnan'chjoo' n'onhan ndo'
ntyjehan 'nan jndyuehan.

16 Ndo' sininntyichen Jests jii'oon na
tyi'quitso nquii' jonhan' ntyja 'naan'
jii'oon xco na toninncyaa jon. Tso jon:
“Vi tan' ndiaa xco na tyi'cotmanhan', ty-
i'quichuhan' na nciijaa' ts'anhan' ndiaa
ntsa. Ng'e xe na aa nts'aa ts'an na
nnda', juu ndiaa xco'fieen ngateihan'
ndo' nc'ioo'han' juu ndiaa ntsa'fieen.
Ndo' na nnda', juu naijon na t'io ndi-
aa'fieen, t'manntyichen nt'iohan'. 17 Min
ntjan quioo' na cotyion nn'an ndaa vi-
non, majo' tyi'je'quityion nnda' ts'an juu
ndaa'fieen ntjan na jndé tijnt'ue ts'an-
han' toxen'. Ng'e xe na aa nnda' nts'aa
ts'an, joo ntjan'fieen ndi'ndaa‘han' ndo'
mantyi juu ndaa vinon na fijonhan',

nntciie'han'. Ng'e na nnda', ndyion ts'an
ndaa vinon xco tjan xco ndo' na nnda',
min juu tjan'fieen tyi'je'ciii'ndaa'han'
min ndaa vinon'iieen tyi'je'quitsuhan’.

Tyincyaa Jestis na tando'
xco yuscu chjo jnda Jairo
(Mr 5:21-43; Lc 8:40-56)

18 Ninvaa na itsinin Jests jii'oon'fieen
ndo' nciiii ts'an juu tsjoon'fieen na con-
intquehin ntyja 'maan' vats'on ciienta
nn'an judios, tyjee'non juu na m'aan
Jestis. Tconxtye tsan'fieen nnon Jests.
Tso jon:

—~Quichenvi' tue' yuscu chjo jnda, ma-
jo' xe na aa ntsa' vi naya'fieen na ncja’
quityio' nt'6' cjoo' juu, yajo' ngiiando'
nnda' juu.

19 Maninfioon' sicje Jesus, tantyja jon
toxen' tsan'fieen, mantyi ji na totsay'én
yo jii'oon na toninncyaa jon, safi'én
yohin. 20Ndo' majuuto xjen'fieen jndy-
ontyja nciiii tsanscu toxen' Jesds, mioon
vii' juu. Jndé ncho've chu na coc'a
neoon' juu. Jndyotsindyoo'hin toxen'
jon, t'uii juu 'ndyo ndiaa' jon. 21 Ng'e
sitiu juu: “Xe ve' aa nndéé nt'ui ndi-
aa' jon, nn'man.” 22Ndo' nquii Jesus,
tequen jon, jndyiaa' jon nnon tsan-
scu'fieen. Tso jon nnon juu:

—'U' jnda, cyon' na t'man tson'. Ng'e
na vantyja tson' ja, jo' na jndé jn'man’'.

Ndo' majuuto xjen'fieen ntjo ya
ntciie'hin.

23Ndo' xjen na tuee' Jests vaa' juu
Jairo'fieen, téquee' jon quii'han'. Jo'
jndyiaa' jon m'an nn'an na cotja' nmaan
na coninjnda' na nganty'iu juu ts'oo
chjo'fieen. Conan'xuaa nn'an ndo' co-
tyuee jndyihin. 24 Tso jon ndééhin:

—Ciia, quindui'ho' ntjoohin, yuscu
chjovahin, chito aa tue' juu, ve' itso juu.

Majo' jnan'ciiejnaan'hin jon, ve' ton-
cohin ng'e nnda' tso jon. 25Majo' vi
na jndé tji' jon nan'feen ch'en, téquee'
jon naijon vequityen ts'oo chjo'fieen, jo'

t'uii jon nt'6 juu, ndo' jnanquintyja juu.
26Ndo' na s'aa Jesis na nnda', tycya
ji''oon ntyja 'maan'han' ninvaa nt'6 juu
ndyuaa'fieen.

Sin'man Jests ve nn'an nchjan

27 Xjen na jndui' Jestis v'aa'fieen, ten-
tyja ve nn'an nchjan toxen' jon. Tonan'x-
uaahan, jnduehan:

—'U' ta na condui 'u' tsjan David na
jndyocahan', c'on' na nty'ia r ntyji'.

28Ndo' vi na jndé téquee' jon
quityquii' v'aa, jnan'ndyoo'hin na
m'aan jon. Taxee' jon ndé€hin:

—¢Aa vantyja n'onho' na nndéé nnin-
ncya na njnty'ia nnda'ho'?

T'ahan, jnduehan:

—Ta, vantyja n'on.

29Ngue ro jfioon nt'é jon téndééhin,
ndo' tso jon ndééhin:

—Quindui cha'xjen na
n'onho'.

30Ndo' tyincyaahan' na ya cojnty'ia-
han. Majo' jaa' jii'oon na tso jon ndééhan
na tyi'nan'quindyiihan nn'an na nnda'
s'aa jon.

31 Majo' ta'man jnan'quindéhinhan'.
Ee vi na jndé jndui'han juu v'aa'fieen,
chen chen tonan'neinhan ndéé nn'an na
m'an juu ndyuaa'fieen 'nan na s'aa Jests
yohan.

vantyja

Sin'man Jesis ts'an na ndiquitsinin

32Xjen na jndui' nan'fieen v'aa'fieen,
sque mafoon nn'an na m'aan
Jests. Y'onhin ciiii ts'an na tsixuan
juu jndyetyia quii' ts'on juu na
ndincyaahan' na ntsinin juu. 33 Ndo' vi
na jndé tji' Jests jndyetyia'fieen quii'
ts'on tsan'fieen, tye' tsinin juu. Ndo'
nn'an na jnty'ia na tui na nnda', tyuehin
ndo' tom'anhan na neinhin. Jnduehan:

—Jaa nn'an Israel, min'jon tacojnty'ia
na nts'aa ts'an ciiii ts'ian t'man cha' juu
'nan na s'aa Jesis ndd'.

34Majo' jnan'ciiejnaan' nn'an fariseos
jon. Jnduehan:

—Ve' ntyja 'naan’' juu najndei na itsix-
uan nquii juu na conditque ndéé tsoi'en
yotyia, jo' na condéé iciiji' tsanva' yotyia
quityquii' n'on nn'an.

Nty'ia nchjii Jestis nn'an
35Tomandyi' Jesds tsochen njoon t'-
man yo njoon quijndé ndyuaa Galilea.
Totsi'man jon ndéé nn'an na covanciii
nt'aan'on. Toninncyaa jon jii'oon ntyja
'naan' na ityentjon Tyo'ts'on nn'an juu
na cotsam'anhan. Ndo' mantyi totsin'-
man jonhin nciiii ciiii nnon ntycu na co-
quenonhan yo nciiii ciiii nnon na tajndei’
n'onhan na iquiihan'hin. 3¢ Ya na jndyi-
aa' jon ntmaan' nn'an na jndye jndy-
i'hin, t'oon jon na nty'ia rohan ntyjii jon,
ng'e m'anhan na ntyciiii najndéhan na
jndye vaa na m'aan' n'onhan. Cha'vijon
na cocyaatohan tyuaa na ndiquindéé na
nc'ontyihan. Itsijonhan' ntyja 'maanhin
cha'xjen coquenon quinman na tats'an
ivantyjee'. 37 Ndo' ta' jon na itsi'man jon
na jndye nn'an m'an na ndyehan jii'oon'
Tyo'ts'on, majo' nn'an na nnan'neinhin-
han' ndééhan, tyi'jndyehan. Ndé€ joo
nn'an na totsay'on yo jii'oon na tonin-
ncyaa jon, sinin jon jii'oon na sijonhan'
juuhan' yo juu nan'iieen. Tso jon:
—Ji'oon na mayuu' jndye jndyi ntjon
na tue', majo' tyi'jndye nanntjon m'an
na ntyjehan'. 3Mang'e jo' quitanho'
nnon nquii jon na 'naan’' joo ntjon'fieen
na quijfion jon nn'an na quitsaquityjehin
ntjon 'maan' jon.
Iciiji Jests ncho've nn'an na
quitsay'onhan jii'oon yohin
(Mr 3:13-19; Lc 6:12-16)
Tqueen' Jesis ja& nn'an na
]. O ncho've. Tyincyaa jon na mantyi
nan'xuan juu najndei na condui nquii
jon cha' ntji' jndyetyia quii' n'on nn'an,
ndo' na quinan'n'man nn'an tsoi'en

nnon ntycu vjee yo tsoii'en nnon na
tajndei' n'onhan na iquiihan'hin.

2Nd6é ngué ja nn'an na ncho've na
t'ua jon ts'ian 'naan' jon ndé. Namin-
jndyee Simén, na mantyi xuee' jon Pe-
dro, jndé ve, tyje jon Andrés, ndé jo' San-
tiago yo tyje jon Juan, joohan ntsinda
Zebedeo, 3Felipe yo Bartolomé, Tomas
yo ja Mateo na toqué s'on 'maan' gob-
iernon tsjoon Roma, ndo' Santiago jnda
Alfeo yo Tadeo, 4 Yo Simén, tsan na tot-
sijonhin yo tuaan' nn'an na tonan'vehan
nacjoo' gobiernon tsjoon Roma, ndo' yo
nin'Judas Iscariote, tsan na jndécya ty-
incyaa juu ciienta Jests nduee nn'an na
jnan'cuee'hanhin.

T'ua Jests ts'ian ndéé nn'an ncho've
(Mr 6:7-13; Lc 9:1-6)

5Ndo' ndé vaa ts'ian na t'ua Jests ndé
na ncho've ja na tji jon, tso jon:

—Tyi'ntsaque'ho' quii' nt'an nn'an na
chito conduihan ntyjé nn'an judios, ndo'
min tyi'ntsaque'ho' njoon na m'an nn'an
ndyuaa Samaria. ©Xia'ntyi c'oho' na
m'an ntyjeeho' nn'an Israel, na con-
duihan cha'vijon quinman na jndé tsu.
7 Viochen na cotsacondyi'ho', ndé jfi'oon
quindueho' ndéé nn'an: Quitquenho'
ciienta na nquii Tyo'ts'on na m'aan
quifioon'ndue, jndé tentyja xjen na nin-
ncyaho' na ntye'ntjon jon 'o'. 8Ndo'
tsontyichen Jestis ndé: Quinan'n'manho
nn'an v'i yo nn'an na cho ndoé' cotd'.
Quint'aho' na nta'ndo' xco nn'an na jndé
tjé. Quitji'ho' jndyetyia quii' n'on nn'an.
Juu nayavahin, ve' yu tyincyaa Tyo't-
s'on na nan'xuanho'han'. Mantyi 'o' ty-
i'nta'ntjonho' xoquitu' ndé€ nn'an ntyja
'naan'han'.

9 “Tyi'ntsachoho' s'on ijan, min s'on
xuee min s'on ve na iijon chetsja' na nty-
jahan' ndi'ntscu'ho' na ntsaquint'aho’
ts'ian njan. 19Min tyi'ntsachoho' nchet-
sja' na nc'oho' nato na fijon 'man na
ndijnt'ueho', min nciiiichen ntjo ndiaa,

min ntcon, min ts'oon na ntyjaho'. Ng'e
cha'xjen ivantjon ts'an yo ts'ian na its'aa
juu, mannda' chuhan' na nndaho' 'nan
na icanhan'ho' na cotye'ntjonho' nnon
Tyo'ts'on.

11 “Ndo' minninchen tsjoon na ntsque-
ho', min na aa t'manhan', ndo' min na
aa chjohan', chen quijnt'ueho' nin ts'an
na its'aa na njon ji'oon' Tyo'ts'on na
ncy'oon juu ciientaho' vaa' juu na ntixee'
juu 'o'. Jo' quintjoho' vaa' tsan'fieen ata
xjen na nndui' ntciieho' juu tsjoon'iieen.
12Juu xjen na nc'oque'ho' v'aa'fieen,
quitanho' na quityio Tyo'ts'on jn'aan
nan'fieen. 13Ndo' joohan, xe na aa ya
nn'anhin, yajo' ndyio jon jn'aanhin. Ma-
jo' xe na aa tyi'quinan'xuan nan'fieen
na ncy'onhan ciienta juu naya'fieen,
yajo' tyi'xe'quits'aa Tyo'ts'on cha'xjen
na cotanho' nnon jon. 1#Ndo' nn'an
tsjoon'neen, xe na aa ta'man nciiiihan
na nin'cy'oon juu ciientaho' na ntixee'
juuho!, min tyi'ninqui'ndyii juu jii'oon
na coninncyaho', juu xjen na ndui'ho'
vaa' juu oo tsjoon'fieen, quinan'cyaa-
ho' ts'ojndé na chuu' ng'eho'. Na nt'a-
ho' na nnda', nciiji' jndyoyuhan' na
joo nan'fieen tyi'nin'cy'onhan -ciienta
juu jii'oon' Tyo'ts'on na coninncyaho'.
15 JA'oon na mayuu' na matsjo ndéeho',
nn'an tsjoon'fleen juu xuee ya na nt-
co'xen Tyo'ts'on nn'an ntyja 'maan' na
tonan'tjahan nnon jon, t'manntyichen
nt'uiivi'han'hin, chichen juu navi' na
isquioo jon cjo nn'an tsjoon Sodoma yo
Gomorra.

Nt'a vi' nn'an 'o'

16 “Quitquenho’ ciienta, 'o' na condui-
ho' cha'vijon quinman, majiénho' quii'
nt'an nn'an na conduihan cha'vijon lobo.
Ng'e jo', cha'xjen quindu m'an na jn-
da' nquen o', mantyi 'o' c'onho' na
jnda' nquenho' na tyi'ntsivi'nn'anhan'
'o'. Ndo' cha'xjen tyi'manyaan' quitu',
mannda' vaa c'onho'. 17 Tyi'nc'onho' na

conan'qui n'onho' nn'an ee nninncya-
han cilientaho' nduee nanm'ann'ian, ndo'
nan'fieen ntji'han ts'ian na ngich'oho'
quityquii' nt'aan'on 'maanhan. 18Ndo'
ng'e na conduiho' nn'an na m'an ntyja
njan, nnt'ahan na ngiientyjee'ho' tondéé
nn'an na conduihan gobiernon ndo'
mantyi ndéé nn'an na téquintyja t'-
man condui. Ndo' na nnda', nninncyaa-
han' na ntji' jndyoyuho' ndé€hin ntyja
njan ndo' mantyi ndéé nn'an na ty-
i'quinan't'maan'han nquii Tyo'ts'on na
vando'. 1°Ya na nninncyahan ciienta-
ho!, tyi'nc'onho' jiimaan' ts'on na nin
jii'loon nnan'ntciie'ho' ndééhan. Ng'e
majuuntyi xjen'fieen nninncyaa Tyo't-
s'on nin ji'oon na nnan'ntciie'ho'. 29Ee
nquii Espiritu na condui nquii tye-
ho' Tyo'ts'on, ntsi'man jon nin jii'oon
na nnan'ntciie'ho', tyi'xe'canhan' na
nnan'ntciie'ho' ji'oon ndéé nan'fieen ve'
yo na jnda' nquen nqueho'.

2L “M'an nn'an na ninnciiii ts'an ntsin-
dahin na nninncyahan ntyjehin nduee
nanm'ann'ian cha' nnan'ciije nan'fieen
joo. Ndo' mantyi m'an nn'an na nnin-
ncyahin ndahin nduee nanm'ann'ian
cha' nnan'ciije nan'fieen joo. Ndo' ma-
jo'ntyi nnt'a nda nn'an cha' ciije tye
ndyee joo. 22Ndo' tsofi'en nn'an nc'on-
han na tyi'quijndoo'han 'o' ng'e na con-
duiho' ntyja njan. Majo' juu ts'an na
ntjotyen ntyja njan ata juu xjen na nty-
ciiii tsofi'en, ntsin'man Tyo'ts'on fiuan
'naan' tsan'fieen. 23 Nn'an nciiii tsjoon,
xjen na conty'ehan 'o', quinanonho!', c'o-
ho' ciiiichen joo. Jfi'oon na mayuu' na
matsjo ndéého', ja na condui tsans'a
na i'ua Tyo'ts'on ts'ian nnon na co'xén
tsofi'en nn'an, nndyo ntcii'é nnt'a. Majo'
ninjo' m'anchen njoon ndyuaa na m'an
nn'an Israel na tyi'cotsqueho' na nnin-
ncyaho' jii'oon naya ntyja njan ndééhin
juu xjen na nnciijé ntcii'e.

24“J4 nn'an na t'man Jesds na quit-
say'don yo jii'oon na toninncyaa jon,

sininntyichen jon ji'oon ndé ntyja 'naan'
juu ts'ian na tsixuan nquii jon. Tso jon:
“Juu ts'an na itsijnaan', tyi't'man con-
duihin cha'xjen nquii mastro 'naan' juu.
Min juu ts'an na tye'ntjon nnon pa-
trén, tyi't'man conduihin cha'xjen nquii
patrén'fieen. 2°Juu ts'an na itsijnaan’,
quintjo ya ntyjii juu na ciiejon iquenon
juu cha'xjen na iquenon nquii ts'an na it-
si'man nnon juu. Ndo' mantyi juu ts'an
na itye'ntjon nnon patrén, quintjo ya
ntyjii juu na ciliejon iquenon juu cha'xjen
na iquenon nquii tsan'fieen na itye'ntjon
juu nnon. Nco6 na condui ja ts'an na con-
ditque ndé€ nn'an v'aa, condue nn'an na
tsixuan Beelzebti, 'o' na cotye'ntjonho'
nnon, mantyi nnda' nnduehan cjoho'.

Xia'ntyi Tyo'ts'on nan'xuan
na c'on na ncyaa
(Lc 12:2-7)

26 “Majo' 'o' tyi'ndyueho' na nin 'nan
nnt'a nn'anho'. Ng'e tsoii'en na vanty'iu
m'anhan', ngiientyja xjen na nnintyincy-
00' jndyoyuhan'. Ndo' juu jii'oon na tyi'-
condye nn'an, nciiaa' n'onhan nchu vaa
itsiquindyihan'. 27 Mang'e jo', jii'oon na
matsinén ndéého' na tyi'matsjo nc'ihan',
quinan'nein jndyoyuho'han' ndéé nn'an.
Ndo' jii'oon na matsinén ndé€ho' na nin-
nqueho', quindueho'han' ndéé tsoii'en
nn'an. 28 Joo nn'an na conan'ciije ntyje,
majo' tyi'je'quindéé nt'ahin na ngitsu
fiuaanho', tyi'ndyueho'hin. '0' c'onho'
na ncyaaho' Tyo'ts'on na nquii jon vaa
najndei na conduihin na ncju' jon si'ts'o
'naan’' ts'an yo fiuaan' ts'an quii' v'io.

29«10' mangioho' na tyi'jnda conin-
jnt'ua ve quintsa quijndé. Majo' nquii
Tyeho' Tyo'ts'on iquen jon ciienta joo
0'. Nchjii jnda' jon ya na ngovje nciiii
ciiii joo o'. 39Ndo' ata ntyjii jnda' jon
tsa'nnda' sonquenho'. 31 Mang'e jo', ty-
i'ndyueho', ng'e 'o' njonntyichen ntyjii
jon, nchichen na jndye quintsa quijndé.

Quitji' jndyoyu jaa
ntyja 'naan’' Jesucristo

(Lc 12:8-9)
32“Minninchen ts'an na iciiji' jndy-
oyu juu ntyja njan tondéé nn'an, man-
tyi nnon Tyéhd' na m'aan quifioon'n-
due, ja nciiji' jndyoyu nnon jon na con-
dui tsan'fieen ntyja njan. 33Majo' min-
ninchen ts'an na iciijihin ntyja njan,
mantsjo nnon Tyého' na min tyi'quitsix-

uan tsan'fieen ntyja njan.

Ntyja 'naan’' Jests ic'onhan'
nn'an yo ntyjehan
(Lc 12:51-53; 14:26-27)

34 “Tyi'nan'tiuho' na jndyo
tsonnangue cha' ya nc'on nn'an yo
ntyjehan. Chito juu ts'ian jndy6. Ja
jndyé na nc'on nn'an cjo ntyjehan.
35FEe ntyja njan ja, nc'oon tsans'a na
tyi'cliejon jii'oonhin yo tye juu, mantyi
tsanscu yo ndyee juu, ndo' mantyi
tsanntsa yo nquii tsanscu xeen' juu.
36 Ata nts'aahan' na nque nn'an vaa'
ts'an na vantyja ts'on juu ja, joohin ata
xjen nnan'vjehanhin.

37 “Minninchen ts'an na njonntyichen
ntyjii juu tye juu ndo' ndyee juuy,
chichen ja, tyi'quitsixuan tsan'fieen na
nc'oon juu ntyja njan. Mantyi min-
ninchen ts'an na itsivi'ntyjiichen juu
jnda juu yus'a, yuscu, chintyichen ja,
tyi'quitsixuan tsan'fieen na nc'oon juu
ntyja njan. 38 Cha' na ndéé ntsijon ts'an
ntyja njan, chuhan' na quintjo ya ntyjii
jon 'nman vi' na iquenon juu. Xe na aa ty-
i'nts'aa juu na nnda', xe'quindéé ntsix-
uan juu ntyja njan. 3°Ntyja 'naan' na
vam'aan ts'an, xe na aa ntsichon juu na
ndui cha'xjen na nt'ue ts'on nquii juu
cha' ncy'oon Tyo'ts'on ciientahin, ngit-
suhin ntyja 'naan'han'. Ng'e min'cya ro
ts'an na incyaa na quitjon nin 'nan na
ngenon ng'e na m'aan juu ntyja njan,
ntsin'man Tyo'ts'on fiuaan' juu. Majo'

min'cya ro ts'an na nt'ue nquii nchu ya
cha' ntyja 'naan' jo' ntsin'man Tyo'ts'on
fiuaan' juu, majnda’' ntyja 'naan 'nan na
its'aa tsan'fieen, ngitsu nuaan' juu.

Naya na itsiquindaa' Tyo'ts'on nn'an
(Mr 9:41)

40“Min'cya ro ts'an na ntsintjoo' juu
'o!, mantyi ja itsintjoo' tsan'fieen. Ndo'
juu ts'an na ntsintjoo' ja, mantyi itsin-
tjoo' tsan'fleen nquii Tyého' na jfion
jon ja quii' nt'an nn'an. I Ndo' min-
ninchen ts'an na ntsintjoo' juu nciiii
ts'an na incyaa jii'oon ng'e na jh'oon'
Tyo'ts'onhan', ncy'oon tsan'fieen manin-
juu naya cha'xjen juu naya na ncy'oon
ts'an na incyaa jii'oon' Tyo'ts'on. Ndo'
minninchen ts'an na ntsintjoo' juu nciiii
ts'an na itsijonhin cha'xjen na chuhan'
na c'oon ts'an na tonnon Tyo'ts'on, ng'e
nt'ue tsan'fieen na nts'aa juu na nnda',
tsan'fieen ncy'oon juu ciienta manin-
juu naya cha'xjen juu naya na ncy'oon
nquii ts'an na its'aahan'. 42Ndo' jfi'oon
na mayuu' matsjo ndéého', minninchen
ts'an na ninncyaa min ve' chjovi' ndaa-
tioo tein na nc'u nciiii ts'an na itsijon-
hin yo ja, tanin min na aa tyi't'man con-
duihin, majnda' vaa naya na ncy'oon juu
ciienta.”

Jiion Juan nn'an na m'aan Jesus
(Lc 7:18-35)

Ndo' ya na jndé si'man Jests
1 1 ji'oonmin' ndé na ncho've ja na
t'man jon na quitsay'én yo ji'oon na
toninncyaa jon, yajo' jndui' jon jo'. Tja
jon na ntsi'man jon ndo' na nninncyaa
jon jii'oon' Tyo'ts'on ndéé nn'an na m'an
njoon ndyuaa Galilea.
2Ndo' juu Juan, tsan na totsiquindéé'
nn'an, xjen'fieen ndyii' jon vancjo. Jo'
jndyii jon jii'oon ntyja 'maan' juu ts'ian
na its'aa Cristo. Jo' t'ua Juan ts'ian ndéé
ve ndye nn'an na t'man jon na quit-
say'onhan yo jii'oon na incyaa jon na c'o-

due nan'fieen nnon jon:

—¢Aa condui 'u' nquii jon na tso
jii'oon' Tyo'ts'on na nndyo jon nnon
tsonnangue, 0o aa ngiient'd na nciijee'
cliiichen ts'an?

4Ndo' jo' t'a Jesiis jndyuehan, tso jon:
“Quitsantciie'ho' na m'aan Juan, quin-
dueho' nnon jon nchu vaa jii'oon na
condyeho' na mancya, yo na cojnty'ia
ndéého' na jndye nn'an con'manhin.
5Quindueho' nnon jon na joo nn'an na
nintom'anhin na nchjanhin, naneinhin
xuee cojnty'iahin. Joo nn'an na tom'an
na ntjein ng'e, nein ya cotsaca'hin. Joo
nn'an na nintoquichohin tycu ndo' cotd',
jndé jn'manhin. Joo nn'an na nintom'an-
hin na quitahin, nein ya condyehin. Joo
nn'an na jndé tjé, cotando' xcohin. Ndo'
joo nn'an na nty'ia jndyihan, jndé ma-
condyehan ji''oon naya 'naan' Tyo'ts'on.
6Ndo' juu ts'an na tyi'vaciiaa'hin ntyja
njan, condui tsan'fieen ts'an na neiin' juu
na tonnon Tyo'ts'on.”

Ji''oonmin' sinin Jests ndéé nan'fieen
na jiion Juan.

7Ndo' vi na jndé na tyentciie'
nan'fieen, ta' Jestis na sinin jon ntyja
'naan' Juan ndéé tmaan' nn'an na m'an
xi'jndio ngiaa' jon. Tso jon: “Juu Xjen
na ty'eho' jndéé€ naijon tom'aan Juan,
¢Nchu vaa na tji'ho' ciienta na tsixuan
jon? ¢Aa jnty'iaho'hin cha'na ts'an na
ve vaa itsinin na sijonhan'hin cha'vijon
ciiii tsmaan ts'on na nay'oon jndyehan'?
Chito nnda' totsixuan jon. 8Ndo' na
nnda', yajo' ¢Nin nciiii nnon jnan'tiuho’
na tsixuan jon na tyequijnty'iaho'hin?
¢Aa jnty'iaho'hin na conduihin nciiii
ts'an na ciie ndiaa na njon jndyi? Min
chitojo'. '0O' ngioho' xia'ntyi nn'an na
t'manntyi conduihin, joohan cociiehan
ndiaa na njon jndyi. °Yajo' ¢;Nin 'an
t'oon' n'onho' na tyequijnty'iaho'hin?
Ja nchji na tyequijnty'iaho' ciiii ts'an
na toninncyaa ji'oon' Tyo'ts'on ntyja

nchu vaa 'man na nguaa. Ndo' juu jon

t'manntyichen conduihin quityquii'

ts'ian'fieen, chito tsofi'en nn'an na
coninncya jf'oon' Tyo'ts'on. 10Juu
jii'oon' jon na jndui, itsininhan' ntyja

'naan' juu Juan'fleen. Nd6 vaa na

itsohan":

Majfion moso njan na vja jndyee jon na
tonnon'.

Jii'loon na nninncyaa jon ntejndeihan'
nn'an na nnan'cjehan na nndyehan
jii'oon na nninncya' vi na jndé tue'
quii' nt'anhin.

1 Tsontyichen Jesus: “Jii'oon na mayuu'
matsjo ndéého', juu Juan, tsan na tot-
siquindéé' nn'an, min'jon tat'oon ciiii
ts'an na tondui t'manhin tonnon Ty-
o'ts'on cha'na nquii jon. Majo' min na
nnda' totsixuan jon, minninchen ts'an na
nninncyaahin na ityentjon Tyo'ts'on juu
na vam'aan juu, t'manntyichen condui
tsan'fieen, chichen nquii Juan.”

12Ndo' sininntyichen Jesiis ndéé
nn'an, itso jon: “Nquii Juan, tsan
na totsiquindéé' nn'an, xjen na

ta' jon na toninncyaa jon jfi'oon,
jndye nn'an condyehan na i'man
Tyo'ts'onhan na quinan'jonhan na
ntye'ntjon jonhan, ndo' f'enhan na
conan'chonhan na nnan'jonhan ntyja
'‘naan'han'. 13 Tsofi'en jfi'oon' Tyo'ts'on
na toninncya nn'an ndyu na toxen'chen
yo ji''oon na tquen Moisés, ninnquii'
conan'manhan' nchu vaa na ityentjon
Tyo'ts'on nn'an juu na cotsam'anhan.
Ndo' ya na tye' na toninncyaa Juan
jii'oon' jon, si'man juu na jndé tentyja
xjen na ntyentjon Tyo'ts'on nn'an
ntyja na cotsam'anhan. 14Ndo' xe na
aa m'an cjeho' na ngantyja n'onho'
jii'oonvahin, nquii Juan conduihin
juu Elias, tsan na toninncyaa jii'oon'
Tyo'ts'on cominndoo'ho' na nndyo
nnda' jon. 15Minninchen ts'an na min
ndé'nqui na ndyii ji'oon na matsjo,
ciiaa' ts'on juuhan'.”

16Ndo' tsontyichen Jests: “Nque
nn'an na m'an nanein, (Nin ji'oon na
ntsijon' ja ntyja 'naanhin? Itsijonhan'hin
cha'vijon yotsca na concy'o nata quii'
tsjoon. 17 Conan'xuaa yo'fieen ndéé
ntyje joo, condue joo: Jndé tja' tsuaan
juu son na cotja' na cotonco nn'an,
majo' 'o' tajnan'jnonho'. Jndé jo' tja'
son na vaquityen ts'oo chjo, majo' 'o'
tatyueeho'. 18Mannda' itsijonhan' na
cont'a nn'an na m'an nein. Jndyo Juan
quii' nt'anho', nty'ia jndyi tom'aan jon.
Ve' ninntyi 'nan tociia' jon, min tyi'c'u
jon vinon, majo' jndueho' na tsixuan jon
yutyia. 19Ndo' vi jndécya, ja na condui
tsans'a na i'ua Tyo'ts'on ts'ian nnon na
coxén tsofi'en nn'an, tyjé na m'anho'.
Matsijon ja yo nn'an na cociia' ndo'
ma'ua vinon yohan, majo' condueho'
ntyja njan: Tsanvahin, jen iciia' quitscu
juu ndo' jen i'u juu. Ndo' mantyi ya
jii'loonhin yo nn'an na conan'tjahin
nnon Tyo'ts'on yo nn'an na cotye s'on
clientaa' nquii gobiernon tsjoon Roma.
Nnda' vaa jii'oon na conan'neinho' ndéé
ntyjeeho' ntyja njan. Majo' tanin, ng'e
covityincyo jndyoyu na jnda' xquen
Tyo'ts'on ng'e tsofi'en na itsijnda' jon
tsi'manhan' na nnda'.”

Jit'oonvi' cjo nn'an
na tyi'nin'quita'nguee'han
(Lc 10:13-15)

20 Jndé jo' ta' Jesiis na itsityia' jon
nn'an nciiii ciiii tsjoon naijon na tot-
s'aa jon jndyentyi ts'ian na tyi'je'quindéé
nduihan' yo najndei nquii ts'an. Ma-
jo' min na nnda', ta'nan ntciie' n'on
nan'fieen jnanhan. 21 Itso jon: “'O' nn'an
tsjoon Corazin, vi' jndyi ntque'nonho'.
Ndo' mantyi 'o' nn'an tsjoon Betsaida, vi'
jndyi ntque'nonho', min na jndye nnon
ts'ian njon jndyi na tots'a quii' nt'an-
ho!, majo' ta'nan ntciie' n'onho' jnanho'.
Majo' xe na aa s'a joo ts'ian'fieen quii’
nt'an nn'an tsjoon Tiro yo Sidén, cjechen

jndé tciiehan ndiaatsja' ndo' jndé tyio-
han tsjaa' nquenhan na nnan'manhan'
na contciie' n'onhan jnanhan. 22 Matsj6
ndéého', juu xuee xjen na ntco'xen Tyo't-
s'on nn'an ntyja 'naan' na jndé tonan't-
jahan nnon jon, tyi'jaa'chen nt'uiivi'han'
joo nn'an tsjoon Tiro yo Sidén, ma-
jo' 'o' jaa'ntyichen nt'uiivi'han', chichen
nan'fieen. 23 Ndo' mantyi 'o' nn'an tsjoon
Capernaum, jndye ts'ian tots'a quii'
nt'anho'. ;Aa ng'e jo' cotji'ho' clienta na
taquintyja 'o' na t'man condui? Ji'oon
na mayuu' ncju'cjeii'en Tyo'ts'on 'o'.
Joo nn'an tsjoon Sodoma, xe na aa ju-
uhan' jnty'ia ndééhan ts'ian t'man na
tots'a quii' nt'anho', tyi'nan ro na nin-
vaa m'aan juu tsjoon'fieen ata Xxjen
nein. 24Matsj6 ndéého' juu xuee xjen
na ntco'xen Tyo'ts'on nn'an ntyja 'naan'
jnanhan, jaa'mtyichen nt'uiivi'han'ho!,
chichen joo nn'an na tom'an ndyuaa
tsjoon Sodoma'iieen.”

Ncyoho' na m'an ja ndo'
nninncya na nta'jndyeeho’
(Lc. 10:21-22)

25Majuu xjen'fieen sinin Jesds nnon
Tyo'ts'on, tso jon: “'U' Tye' na condui
'U' na maco'xen' quifioon'ndue yo nnon
tsonnangue, matsit'man' ja 'U' ng'e jndé
iscu' jii'oonmin' ndéé nn'an na cotji'
nquehin ciienta na jnda' jndyi nquenhan
yo na jen covaa' n'onhan nchu vaa it-
si'manhan'. Majo' ndéé nn'an na nty'i-
achen nan'xuan, jndé tyincya' na covaa'
n'onhinhan'. 26 Mayuu' Tye' ng'e nnda'
vaa na tévee' tson'.”

Mannda' ro jii'oon na sinin jon nnon
Tyo'ts'on.

27Nque nn'an na totsay'on yo jii'oon
na toninncyaa Jests, tso jon ndééhan:
“Nquii Tyého' jndé tyincyaa jon najndo
na matsi'man jii'oonmin' ntyja 'naan' na
conduihin na ityentjon jon nn'an nchu
vaa na cotsam'anhan. Ndo' min tanin
ts'an na ivaa' ts'on juu nchu vaa matsix-

uan na condui ja jnda jon, xia'ntyi nin-
nquii jon ntyjii. Ndo' min ta'nan ts'an
ivaa' ts'on nchu vaa tsixuan Tyého', nin-
ncoé na condui jnda jon mavaa' ts'on
ntyja 'naan' jon. Ndo' mantyi min'cya
ro ts'an na nt'ue ts'on na ciiaa' ts'on
nchu vaa tsixuan Tyéhd', mancya ja na
ciiaa' ts'on tsan'fieenhan'. 28 Tsoii'enho’
na tejndyaaho' ngioho' ng'e na ja jndyi
xu choho' na ndiquinanho'han', ncy-
oho' na m'an ndo' nninncya na nta'jndy-
eeho'. 29 Juu ts'oon na cotyio nn'an
quitya' ndoro, its'aahan' na ciia jon con-
t'a o' ts'ian. Mantyi quita'nguee'ho' na
nnan'jonho' yo ja. Ncyaho' na ntsijn'an
'o' ntyja njan, ng'e ja tyi'nc'uaa' ts'on yo
m'an na ndyiaa’' ts'6n. Ndo' na nnan'jon-
ho' yo ja, nts'a na ngiiajndyee fiuaan
'naanho'. 30Ng'e juu na nnan'jonho' yo
ja, tyi'jndyaa'han', ndo' juu xu na matyio
nacjoho', tyi'jahan'.”

Tyjehan xju' ntquen trigo juu
xuee na cota'jndyee nn'an

(Mr 2:23-28; Lc 6:1-5)

Nd6 vaa na tui ciiii xee saro'
1 2 xuee na cota'jndyee nn'an judios.
Venon Jesis naijon vaa ntjon ntquen
trigo. Ndo' ja nn'an na cotsay'on yo
jii'oon na toninncyaa jon, t'a na totyj'é'
xju’ ntquen trigo'neen ng'e na nlnjnt'o,
toty'ué joo xju'fieen, totquehan‘ 2Majo'
joo nn'an tmaan' fariseos, xjen na jnty'i-
ahan na jnt'a na nnda', jnduehan nnon
Jests:

—'U' ts'an, quen' ciienta, joo nn'an na
tquen' na quinan'jonhan yo ts'ian 'nan',
cont'ahin 'nan na tyi'quichuhan' na
nts'aa ts'an juu xuee na cota'jndyéehé.

3Ndo' t'a jon jndyuehan, itso jon:

—'0' je'quits'aahan' na tyi'co-
nan'jn'aanho' jii'oon nchu vaa 'man
s'aa David yo nn'an na tom'an yohin
juu xjen na t'onhan na ninjndo'han.
Majo' 'o' tyi'conan'ng'eho' ntyja
'naan' na s'aa jon na nnda'. “4Juu

jon téquee' jon quii' vats'on ciientaa'
Tyo'ts'on, ndo' tcan jon tyoo' nnon
nquii tyee tque. Tciia' jonhan' ndo'
mantyi tyincyaa jonhan' ndéé nn'an
na tom'an yohin. Ndo' joo tyoo'fieen,
tyoo' na jndé tquen nn'anhan' tonnon
Tyo'ts'on, min tyi'cianaan na ntciia'
min'cya ro ts'anhan'. Xia'ntyi nque
ntyee'fieen vanaan na ntciia'hinhan'.
5Ndo' mantyi min je'quits'aahan' na
tyi'conan'jn'aanho' jii'oon na tquen
nquii Moisés naijon na itsiquindyihan'
na nque ntyee'fleen, juu Xjen na
cotye'ntjonhan  quityquii’ vats'on
t'man, jndye ts'ian cont'ahin juu xuee
na cota'jndyéé. Majo' taconan'tjahan
na cont'ahan na nnda'. ©Quindyeho'
ji'oon ntsjo ndé€ho', ja na jndé tyjé
quii' nt'anho', njonntyichen condui ja,
chichen vats'on t'man na cont'a jndyiho'
na njonhan'. 7'0' vitjachen na nciiaa' ya
n'onho' nchu vaa itsi'man ji'oonva na
tso Tyo'ts'onhan' “Njonntyichen ntyji
ja na c'onho' na nty'ia ro nn'an ngioho!,
chintyi na coninncyaho' quioo' na
conan'ciijeho' na conan't'maan'ho' ja.”
Nnda' itsiquindyi jfi'oon na toninncyaa
Oseas. Ndo' tsontyichen Jests: Xe na
aa taa' ya n'onho' juu jii'oonva', yajo'
taxe'quinan'chonho' na quit'uiihan'
nn'an na tyi'conan'tjahin. 8Ng'e na
nnda', ja na condui tsans'a na i'ua
Tyo'ts'on ts'ian nnon na coxén tsoii'en
nn'an, tsixuan na quitsj0 nin 'nan
vanaan na nnt'a nn'an min juu xuee na
cota'jndyééehé.
Sin'man Jests ts'an na jndé tétei nt'o
(Mr 3:1-6; Lc 6:6-11)

9Ndo' vi na jndé jndui' Jests jo',
tja jon na tonnonchen, tuee' jon na
vaa vats'on tsjoon'iieen, téquee' jonhan'.
10Ndo' jo' m'aan ciiii tsans'a na tétei
nt'6. Ndo' nn'an fariseos na m'anhin
juu vats'on'fieen, tojnt'uehin nchu vaa



San Mateo 12:11

nnt'ahan cha' na nndéé ntji'han ji'oon
cjoo' Jestis. Ta'xee'han nnon jon:

—Juu xuee na cota'jndyééhé, ;Aa
vanaan na ntsin'man ts'an tsanvii', ndo'
aa tyi'ciianaan?

11Ndo' jo' sentciie' Jestis jii'oon
ndééhan, itso jon:
—Ndo' nciiii nqueho', xe na aa

m'aan quitsman tsjuen', ndo' ngioo o'
quityquii' ciiii tsue', manciiiixjen cje
ngaciiji' juu cho'fieen min na aa juu
xuee na cota'jndyééhé. 12 Jo' quitji'ho'
ciienta, nquii Tyo'ts'on, njonntyichen
ntyjii jon yo nciiii ts'an, chito ve' quits-
man. Mang'e jo' chuhan' na quitejn-
dei ts'an ciiiichen tyje juu na iquenon
tsan'fieen navi', min na aa juu xuee na
cota'jndyee nn'an.

13Ndo! itso jon nnon juu tsanvii'fieen:

—Quitsindiu' nt'o'.

Ndo' sindiuu juu nt'6. Jo' maninfioon'
ntjo yahan' cha'xjen ciiiichen ntyja.
14 Majo' joo fariseos'fieen, vi na jndé jn-
dui'han, ta'han na tonan'jnda'han nchu
vaa nt'ahan na nnan'cuee'han Jests.

Jii'oon na tyincyaa
Isaias ntyja 'naan' Jests

15Ndo' vi na jndé taa' ts'on Jesiis

na nnda' vaa na conan'jnda' nan'fieen,
jndui' jon jo'. Ndo' jndye jndyi nn'an
tyentyjahan toxen' jon, jo' sin'man jon
nn'an v'i na sachohan. 16 Ndo' jaa' jndyi
jii'oon na siqui'maan' jon nan'fieen na
tyi'nan'quindyihan nn'an nin ts'an con-
duihin. 17 Ndo' na s'aa jon na nnda',
siquindéhan' ji'oon na tji Isafas, tsan
na toninncyaa jfi'oon' Tyo'ts'on ndyu
na toxen'chen ntyja nchu vaa 'man na
nguaa. Tso jon:
18 Ndo juu ts'an na jndé tji ja ntyja njan.
Conduihin moso njan na ityentjon jon

nnon.
Ve'nchjihin ndo' nén jndyi ntyja 'naan'

jon.

Ninncya na t'man ntsixuan jon Espiritu
Santo.

Juu jon ninncyaa jii'oon njan ndéé nn'an
na chito judios conduihin cha' ndéé
ntjo ya ntciie'han tonnon.

19 Juu jon tyi'je'quitsintja'hin yo nn'an,

min tyi'xe'quitsijndei' 'ndyo jon,

min tyi'xe'quintjii ts'anhin nata quii'
tsjoon na ityii' jon tyia' nn'an.

20 Tyi'xe'quits'aa vi' jon ts'an na chjo
jndyi vantyja ts'on na itsijonhan'
tsan'fieen cha'vijon tsmaan na jndé
ton na jndei jndyo jndye.

Ntejndeintyichen jon ts'an na nnda' vaa
na itsijonhan' na iquenon juu.

Ndo' ntejndei jon ts'an na jaa' 'man
na iquenon, na ndiquindéé ncja
juu na tonnonchen na itsijonhan'hin
cha'vijon chon candi na ngiie ngiie
ro cov'ahan'.

Nan'min' nts'aa jon ata ngiientyja xjen
na juu na chuhan' na condui nquii
Tyo'ts'on na ngiiantjonhan' ntyja
'naan tsofi'en.

2INdo' nn'an na
conduihan,

nc'onhan na ntyja n'onhan jon.

Ndo' jii'oon na tji Isafas.

mafioon tsjan

Conduehan na tsixuan
Jesus yutyia tque
(Mr 3:20-30; Lc 11:14-23; 12:10)

22Tom'aan ciiii tsannchjaan' na ndig-
uitsinin juu. Tyey'on nn'anhin na m'aan
Jests. Tom'aan yutyia quii' ts'on juu.
Sin'man jonhin, tyincyaahan' na xuee
jndyiaa' juu ndo' ya itsinin juu. 23 Ndo'
tsofi'en nn'an na jnty'ia na tui na nnda',
tévee' jndyi ngiohan, taxee'han:

—¢Aa nts'aahan' na juu tsanva' con-
duihin nquii jon na cominnt'6 na nciijee'
na nnduihin tsjan David na jndyocahan'?

24Majo' nn'an fariseos je', xjen na
jndyehan na nnda' vaa jii'oon -co-
nan'nein nan'fieen, jnduehan:

—Tsanva' itsixuan juu naijndei ntyja
'naan' Beelzebti, nquii yutyia tque. Ve'
jo' condéé€ iciiji' juu yutyia yo nanjndyi
quii' n'on nn'an.

25Ndo' taa' ts'on Jestis na nnda' vaa
conan'tiuhan. Tso jon ndééhan:

—Nciiii ciiii gobiernon na cot'ioo'
nn'an na conan'jon ts'ian na its'aa jon,
nndyuii' ntyja 'maan' jon. Ndo' mantyi
nn'an ninnciiii tsjoon oo nque nn'an na
ninnciiii v'aa, xe na aa conan'ntja'han
yo ntyjehan, majnda' na ic'onhan'hin.
Ndo' na nnda', conan'tyuii' nquehin.
26 Ndo' xe na aa mayuu' cha' na con-
dueho' na nquii yutyia tque iciiji' nqui-
ihin quii' n'on nn'an, yajo' tsi'manhan’
na itsityuii' nquiihin. Ndo' xe na aa
nnda' vaa, ¢Nin 'nan nts'aa juu cha'
ntjotyenhin na ico'xen juu joo nn'an
na conduihan ciientaa' juu? 27'Q' con-
dueho' na ve' yo najndei na tsixuan
Beelzebd, jo' na maciiji' yotyia quii'
n'on nn'an. Xe na aa jii'oon mayuu'han',
yajo' mantyi nque ntyjeeho' cotji'han
yotyia quii' n'on nn'an yo maninjuu nai-
jndei na itsixuan juu. Majo' ng'e na ty-
i'yuu' na nnda', jo' 'nan na cont'a nque-
han, icijji' jndyoyuhan' na cochue n'on-
ho' ntyja 'naan'han'. 28 Majo' ng'e na
maciiji' yotyia quii' n'on nn'an yo nai-
jndei na tsixuan nquii Espiritu na con-
dui nquii Tyo'ts'on, jo' tsi'manhan' na
juu na ityentjon jon nn'an quityquii'
na cotsam'anhan, jndé tyjee'han' quii'
nt'anho'.

29“Ciiii tsanch'uee je', tyi'je'quindéé
ngaquee' juu quii' vaa' ts'an na tsixuan
fivaan' na nciiji' juu 'naan' jon. Icanhan'
na quitsityen jndyee juu tsan'fieen, cha'
nndéé nciiji' juu 'maan' jon. Mannda'
vaa itsijonhan' ntyja njan ja na maciiji'
yotyia yo jndyetyia quii' n'on nn'an.

30“Juu ts'an na tyi'c'oon ntyja njan,
m'aan juu na jndoo’ juu ja. Ndo' juu ts'an
na tyi'quitsitjon nn'an ntyja 'naan' Tyo't-
s'on yo ja, ic'on juu nn'an.

3l“Ntsit'man ts'on Tyo'ts'on nn'an
tsofi'en jnan na nan'xuanhan yo jii'oon
tsan' na conan'nmeinhan. Majo' min-
ninchen ts'an na itsinin jii'oonvi' nacjoo'
nquii Espiritu Santo, tyi'je'quitsit'man
ts'on Tyo'ts'on juu tsan'fieen. 32Min-
ninchen ts'an na itsinin jii'oonvi' nacjo
na condui ja tsans'a na i'ua Tyo'ts'on
ts'ian nnon na coxén tsofi'len nn'an,
nndéé ntsit'man ts'on Tyo'ts'on juu
tsan'fieen. Majo' min'cya ro ts'an na itso
na ve' ntyja najndei na tsixuan juu yu-
tyia, jo' condéé mats'a ts'ian njan, itsinin
tsan'fieen jii'oonvi' cjoo' nquii Espiritu
Santo. Ndo' na nnda', tyi'je'quitsit'man
ts'on Tyo'ts'onhin, min xjen nein, ndo'
min juu xjen na ntyciiii tsonnangue.”

Juu jii'oon ntyja 'naan' téé'
ts'oon, vaa na itsi'manhan'
(Lc 6:43-45)

33 Yajo' sinin Jestis ciiii jii'oon na ican-
han' na quitji' nn'an ciienta ntyja 'naan'
nquii jon. Sijoon' nquiihin na condui-
hin nciiii ts'oon na ya téé'han'. Tso
jon: “Nciiii ts'oon, Xjen na cojnty'ia-
ho' na ya téé'han', condueho' na ya
ts'oon. Ndo' mantyi ya na cotquenho'
clienta nciiiichen ts'oon na incyaahan'
té to', condueho' na juu ts'oon'fieen ty-
i'ciiijnt'uehan'. 34 Cha'xjen quinduntja,
vjee jndyi ndaa jndyue o', mannda' itsi-
jonhan'ho'. Tyi'je'quindéé nnan'neinho'
jii'oon ya ndo' mantyi too'chen natyia
quityquii' n'onho'. Ng'e ntyjantyi jii'oon
na ndyii' ts'on ts'an, mantyjantyi ju-
uhan' na itsinin juu. 35 Juu ts'an na ya
ts'anhin, its'aa juu 'nan ya ng'e 'nan na
m'aan' ts'on juu, yahan'. Majo' juu ts'an
natyia ts'anhin, its'aa juu 'nan natyia
ng'e juu 'man tyia ndyii' ts'on juu, xi-
a'ntyi juuhan' m'aan' ts'on juu. 36 Mat-
sjo ndéého', juu xuee ya na ntco'xen Ty-
o'ts'on nn'an ntyja 'naan' natyia na jndé
tont'ahan, yajo' nninncyahan -ciienta
nnon jon ntyja 'naan’' nciiii nciiii jii'oon

na ve' jnan'neintohin. 37 Ng'e yo ntyja
'naan' ji'oon na conan'neinho', mayo ju-
uhan' ntco'xen Tyo'ts'on 'o'. Joo jii'oon
ya na conan'neinho', ngiiafioon'han'ho'.
Ndo' mantyi jii'oon tyia na conan'nein-
ho', nt'uiityenhan'ho'.”

Jn'aan ntyja 'naan' Jonas
(Mr 8:12; Lc 11:29-32)

38 Juu xjen'fieen vendye nn'an fariseos
yo nn'an na conan'man nchu vaa it-
siquindyi jii'oon na tquen Moisés jndue-
han nnon Jests:

—Nnda' ta, 'u' na matsi'man' ndéé
nn'an ntyja 'naan' Tyo'ts'on, nt'ue nn'6n
na quitsa' chjo ciiii nnon ts'ian na njn-
ty'ia na tyi'je'quindéé nduihan' yo najn-
dei nquii ts'an.

39 Majo' t'a Jests, itso jon ndééhan:

—Nn'an na m'an nein, tyia jndyi
nn'anhan, jndé jnty'ehan Tyo'ts'on, it-
sijonhan' ntyja 'maanhin cha'ma ts'an
na jndé jnty'ii juu scuu' oo saa'. Ve'
ng'e na nnda' nan'xuanhan, cotanhan
na njnty'iahan ciiii jn'aan t'man cha'
nciiaa' n'onhan nin ts'an condui ja. Ma-
jo' taje'ncya juu 'man na cotanhan. Xi-
a'ntyi njnty'iahan ciiii na itsijonhan'
cha'na juu 'nan na tenon Jonés. 40 Juu
Jonas ndye xuee ndo' ndye tsjon to-
quifijon jon quii' tsiaa' quitscaa t'man.
Mannda' vaa na ntsijonhan' na ngenén
na condui ja tsans'a na i'ua Tyo'ts'on
ts'ian nnon na coxén tsoii'en nn'an, ndye
xuee ndo' ndye tsjon nc'én quityquii'
tsi'ts'ua. 1 Joo nn'an na jndé tjé, juu
xuee xjen na ntco'xen Tyo'ts'on nn'an
'nan na tonan'tjahan, xjen'fieen nque
nn'an tsjoon Ninive, nntciii nnda'han.
Ndo' mantyi nn'an na m'an na nein-
hin na ya ngiientyja xjen na ngovjehan,
nntciii nnda'han juu xjen'fieen. Ndo' joo
nn'an Ninive'iieen, nnduehan na nque
nn'an na m'an naneinhin, t'manntyi jnan
nan'xuanhan, chito nquehan, ng'e juu
xjen ya na jndyehan jii'oon' Tyo'ts'on

na toninncyaa Jonas'fieen, ntciie' n'on-
han jnanhan. Ndo' quitquenho' ciienta,
jana m'an quii' nt'anho', t'manntyichen
condui ja, chito Jonds, ndo' min ty-
i'nin'quintciie’ n'onho' jnanho'. 42Ndo'
juu xuee ya na ntco'xen Tyo'ts'on nn'an
na jndé tjé xeng'e na tonan'tjahan,
ya jo' mantyi nquii tsanscu na to-
co'xen nn'an ndyuaa tontyja na con-
dui' ncjuu tsonjn'aan, ntciii nnda' jon.
Mantyi nn'an na m'an nanein ya na
ngiientyja xjen na ngovjehan, nntciii
nnda'han juu xjen'fieen. Ndo' juu tsan-
scu'fieen ngitso jon na nque nn'an na
m'an nanein t'manntyi jnan nan'xuan-
han, chito nquii jon, ng'e tycya ndyuaa
'naan' jon na jndyo jon na nin'quindyi
jon jii'oon 'ndyo Salomén, tsan na jnda’
jndyi xquen. Ndo' quitquenho' ciienta,
ja na m'an quii' nt'anho' t'manntyichen
condui ja, chichen Salomén. Majo' tyi'n-
in'quindyeho' jfi'oon na mancya.

Na cova ntciie' yotyia
quityquii' ts'on ts'an
(Lc 11:24-26)

43“Xjen na jndé jndui' ciiii jndyetyia
quii' ts'on ts'an, ve' mandyi'to juu
ndyuaa na tandaa c'oon yu ro na
nt'ue juu naijon ya nc'oon juu. Ma-
jo' ng'e tantjii juu nciiiichen joo, jo'
sitiu juu quii' ts'on juu. #4Itso juu:
“Nanein ncjo ntcii'é nnt'a na nc'on quii'
ts'on ts'an naijon na jnt'ui.” Majo' xjen
na nguee' ntciie' juu, ntjii juu quii'
ts'on tsan'fieen cha'vijon quityquii' v'aa
na tats'an quindyii'. Ntju'han' cha'vi-
jon na tca ya ts'an ndo' jndé tijnda’
ya. ¥°Ndo' na nnda', vja yutyia'feen,
vaquichu juu ntyque' yotyia na vi'n-
tyichen nan'xuanhan', chichen cha'xjen
nquii juu. Ndo' ngoque'han quityquii'
ts'on juu tsan'een na ntjotyenhan jo'.
Ndo' na nnda' ndui, mamioonntyichen
ntquenon tsan'fieen, chichen cha'xjen na
toquenon jndyee juu. Mannda' itsijon-



San Mateo 12:46

han' na ntquenon nn'an manyan na m'an
naneinhin.

Tyjee' ndyee Jests
yo ntyje jon na m'aan jon

(Mr 3:31-35; Lc 8:19-21)

46 Ninvaa na itsinin Jesds ndéé nn'an
na jndye jndyi'hin, ndo' tyjee'non ndyee
jon yo ntyje nquii jon. Nin'quinan'nein-
hin yo juu jon, majo' ntjohin toch'en
v'aa. 47 Ndo' siquindyii ciiii ts'an Jestis,
itso juu nnon jon:

—Nnda' ta, juu 'ndyo'ho' yo
manin'nty'iuhin', m'anhan ch'en na
nin'quinan'neinhan yo 'u'.

48Majo' sintciie' jon jA'oon nnon
tsan'fieen, tso jon:

—Quindyi' ntsjo nnon', ¢(Nin ts'an na
condui ndy6 ndo' nin'ntyjo nco6?

49Yajo' si'man jon nt'6 jon ndéé nn'an
na tqueen' jon na quitsay'onhan jii'oon
yo jon, itso jon:

—Nanmin conduihan ndy6 ndo' yo
ntyjo. °°Ng'e minninchen ts'an na its'aa
cha'xjen na nt'ue ts'on nquii Tyéhd' na
m'aan quifioon'ndue, condui tsan'fieen
tyjo nco na tsans'a, tyjo nco na tsanscu
ndo' conduihin ndy6.

Juu jii'oon ntyja 'naan' ts'an na
téquitscyaa tsjan ntquen
trigo, vaa 'nan itsi'manhan'
(Mr 4:1-9; Lc 8:4-8)
Tjantyi chjochen xjen juu
]. 3 xuee'fieen na jndui' Jests quii'
v'aa, técjo jon 'ndyo ndaandue. 2Ndo'
jndye jndyi nn'an tétjon na m'aan jon.
Mang'e jo' tua jon quityquii' v'aandaa,
técjo jon jo' ndo' nan'fieen tentyjee'han
tyuaatciiii 'ndyo ndaandue'iieen. 3 Ndo'
ta' jon na jndye jii'oon totsi'man jon
ndééhan yo jii'oon na tyi'quitso nquii'
jon nchu vaa na itsiquindyihan'. Tso
jon:
—Tom'aan ciiii ts'an na tots'aa juu
ts'ian jndéé. Tja tsan'fieen, téquitscyaa

juu ntquen trigo. 4Ndo' viochen xjen
na itscyaa juu ntquen'ieen, fi'enhan'
na tycyaahan' 'ndyo nato. Maninfioon'
squenon quintsa, tquii o'han'. 5Ndo'
fi'len ntquen'iieen tycyaahan' naijon na
jen ntjo', yuu na tyi'ta m'aan ts'o. Ju-
uhan' cje t'onhan' ng'e tyi'ta m'aan
ts'o. ®Majo' ya na tijmin' na jndyiaa'
ndo'ciijioon', t'uaahan', técanhan' ng'e
na tyi'njoon ty'e nch'ioo'han'. 7Ndo'
fi'len ntquen'iieen tycyaahan' naijon na
m'an nda' nt'66neon. Cje tévindye nt'66-
neon'fieen, sciijehan' ntjon ntquen'fieen.
8 Majo' vendye ntquen'fieen tycyaahan'
naijon na ya ts'o, vaa ya jndyi s'aahan'.
Nciiii tan' juu ntjon'fieen tji'han' nin-
nque xu ntquen trigo na ciiii istjohan'
na iscyaa tsan'fieen. Ndo' ciiii tan'han'
tji'han' ve xu xo'nciie na ciiii istjiohan' na
iscyaa tsan'fleen. Ndo' nciiiichen nciiii
tan'han' tji'han' ciiii xu vantjo' yon istjo
na ciiii istjohan' na iscyaa tsan'fieen.
9Minninchen ts'an na min ndé'nqui na
ndyii, ciiaa' ts'on juu jii'oonva'.”

Ts'iaan' na sinin Jestis jii'oon
na tyi'quitso nquii' jonhan'
(Mr 4:10-12; Lc 8:9-10)

10Nn'an na tqueen' Jesds na quit-
say'onhan yo jii'oon na toninncyaa jon,
jnan'ndyoo'han m'aan jon. Ta'xee'han
nnon jon:

—Joo jii'oon na matsinin' ndéé nn'an,
ve' jii'oon na tyi'quitsu' nquithan'. (Ndu
na nnda' vaa na matsinin' ndééhan?

11'T'a jon jndyuehan:

—Ndéé 'o' incyaa Tyo'ts'on na ciiaa'
n'onho' juu jii'oon na tyi'cotsi'man jon-
han' na toxen'chen nchu vaa na itye'n-
tjon jon nn'an ntyja na cotsam'anhan.
Majo' ndéé min'ndyechenhan tatyin-
cyaa jon na nciiaa' n'onhinhan'. 12 Min-
ninchen ts'an na iy'oon ciienta jii'oon
na matsi'man, nninncyaa Tyo'ts'on na
ncliaa' yachen ts'on juuhan'. Majo'
minninchen ts'an na tyi'nin'cy'oon juu

ciienta ji'oon na matsi'man, nts'aa-
han' na ve' jn'aan na ivaa' ts'on juu
chjovi'han'. 13Ng'e jo' matsinén ndéé
nn'an yo ji'oon na tyi'quitsjo nc'i. Ng'e
min na ninnquii'chen cojnty'iahan, ma-
jo' tyi'xequitquenhan ciienta. Ndo' min
condyehan, majo' m'anhan cha'vijon na
tyi'condyehan, min tyi'covaa' n'onhan
jii'oon na condyehan. !4Ntyja 'naan
joohin itsiquindéhan' jii'oon na tji Isafas,
tsan na toninncyaa jfi'oon' Tyo'ts'on
ndyu na toxen'chen nchu vaa 'man na
nguaa. Itso jon:

Ninnquii'chen nndyeho', majo' tyi'x-
e'ctiaa’' n'onho'han'.

Ninnquii'chen njnty'ia ndéého', majo’
tyi'xequitquenho' ciienta nchu vaa
itsi'manhan’.

15Ng'e nanmin' jndé jnan'que' n'onhan
cha' tyi'quinan'tivhan yo na jnda'
nquenhan.

Tavinin'quindyehan jii'oon na matsjo
cha' nndég nciiaa' n'onhinhan'.
Cont'a nquehin cha'vijon tacojnty'i-
ahin cha' tyi'icanhan' na ntquenhan

ciienta.

Ndo' vaa na cont'a yahan cha' tyi'ntciie’
n'onhan jnanhan na tonnén ndo' na
ntsin'man fiuaanhan.

Ndo' vaa na itsiquindyi juu jii'oonva' na

tji Isaias.

16 “Sininntyichen Jesiis ndéé nn'an na
conan'jon jii'oon na toninncyaa jon. Tso
jon: T'man ityio Tyo'ts'on jn'aanho' na
cojnty'ia ndéého' ts'ian na mats'a ndo'
mantyi covaa' n'onho' jii'oon na condye-
ho' na mancya. 17 Jii'oon na mayuu' mat-
sjo ndéého', jndye nn'an na toninncya
ji'oon' Tyo'ts'on ndyu na toxen'chen
ndo' jndye nn'an tont'ahin cha'xjen na
chuhan' na tonnon jon, tojnt'ue jndy-
ihan na njnty'ia ndééhan 'man na co-
jnty'iaho', ndo' na nndyehan jii'oon na
condyeho', majo' tyi'quijnty'iahinhan’
min tyi'quindyehinhan'.

Ndo6 vaa 'man na
nin'quitsiquindyihan' na
iscyaa ts'an ntquen trigo

(Mr 4:13-20; Lc 8:11-15)

18“Juu  jfi'oon'fieen na tyi'quitsjo
nc'ihan' ntyja 'naan' ts'an na taquitscyaa
tsjan ntquen trigo, quindyeho' nin 'nan
nin'quitsiquindyihan": 19 Min'ndye
ntquen'feen na tycyaa 'ndyo nato na
tquii quintsa, jo' nn'an na condye
ji'oon' Tyo'ts'on. Majo' min'cya ro
ts'an na ndyii juu jii'oon ntyja 'naan'
na ico'xen Tyo'ts'on nn'an, majo'
tyi'cantyja ts'on juuhan', jo' iciijee' juu
yutyia ndo' iciiji' juu ji''oon naya'ileen
quii' ts'on tsan'fieen. 20Ndo' minndye
ntquen'fieen na tycyaa naijon na ntjo’
jndyi, jo' nn'an na condye jii'oon'
Tyo'ts'on, ndo' yo na nein jndyihan
coy'onhan ciientahan'. 21 Majo!
itsijonhan' nan'fieen cha'vijon ntjon
na tyi'njoon ty'e nch'ioo', ndo' macje
ro técanhan'. Ee xXjen na coquenonhan
navi' oo conty'e nn'anhin ntyja 'naan'
juu ji'oon naya, maquintyjachen
co'ndyehan na conan'jonhan yo juu
jii'oon naya'fieen. 22Ndo' ntquen na
tycyaa naijon na m'aan nt'66neon, jo'
nn'an na condye jii'oon naya. Majo' ng'e
na jndye jndyi jiuaan' ts'on na m'anhan
ntyja 'naan' na cotsam'anhan, yo nchu
vaa nnt'ahan cha' nninjndye 'maanhin,
mang'e nan'min' m'aan' n'onhan, jo'
itscu'han' na nnt'ahan cha'kjen na
chuhan'. Joo jii'oontiu'fieen itscu'han'
na nnan'qui'ndéhan tonnon Tyo'ts'on,
cha'xjen jnt'a joo nt'06neon'fleen na
isciijehan' ntjon ntquen'fieen. 23Majo'
ntquen na tycyaa naijon na ya jndyi
ts'o, jo' nn'an na condye ji'oon naya.
Covaa' n'onhinhan' ndo' yo 'man na
cont'ahan, covityincyo na conan'vehan
nchu vaa na itso juu jii'oon'fieen.
Min'ndye nan'fieen téquintyja ya
cont'ahin. Itsijonhan'hin cha'ma ciiii

istjo ntquen'fieen na tji'han' ninnque
xu. Ndo' minndye nan'fieen, chjochen
cont'ahan. Itsijonhan'hin cha'vijon ciiii
istjo ntquen'fieen na tji'han' ve xu
xo'nciie. Ndo' min'ndyehan tyi'cjoo’
n'onhan na cotsantyjahan nchu vaa na
chuhan', jo' itsijonhan'hin cha'vijon ciiii
istjo ntquen'fieen na tji'han' ninnciiii xu
vantjo' yon istjohan'.”

Jii'oon na tyi'quitso nquii'han' ntyja
'naan' ntqueen' jndé yo ntquen trigo

24Ndo' sinin Jesiis ciiiichen jii'oon
na tyi'quitso nquii' jonhan'. Tso jon
ndééhan:

—Ntyja na ityentjon Tyo'ts'on nn'an,
itsijonhan' juuhan' cha'ma ciiii ts'an
na tja juu na vaa tyuaa' 'naan' juu,
tjaquitscyaa juu ntquen tsjan 'man ya.
25Majo' nciiii tijaan xjen na itso jon
yo nn'an vaa' jon, tja ciiii ts'an na
v'iihin, taquitscyaa tsan'fieen ntqueen'
jndé mafoon quii' nt'an trigo'fieen. Jndé
jo' tja tsan'fieen. 26Juu ntquen'dieen
tévindyehan' ndo' tye' condui' xju'han',
ndo' mantyi tityincyo na fi'en jndé
mafioon quii' nt'anhan'. 27 Ndo' joo nan-
ntjon 'naan' tsan'fieen tquenhan ciienta
na nnda' vaa, jo' tyequinduehan nnon
jon: Nnda' ta, ¢Aa tyi'yuu' na téquitscya'
tsjan ntquen ya tyuaa 'nan'? Yajo' ;Ndu
na covityincyoo' na fi'en jndé mafioon
quityquii'han'? 28T'a jon jndyuehan,
itso jon: Ts'an na v'ii ja, juu s'aa na
nnda'. Ndo' ta'xee' nanntjon'fieen nnon
jon: ¢Aa nt'ue tson' na ntsaquitji'han'
quityquii' ntjon an'? 29Majo' t'a jon,
itso jon ndééhan: Min chitojo', ng'e xe
na aa ntyeho' joo jndé mafnoon'iieen,
nts'aahan' na mantyi ntyeho' juu ntjon
ya. 39 Qui'ndyeho' na ninvixjen ndindye
na mancha've nnonhan' ata xjen jndé
tmanhan'. Yajo' ntsjo ndéé nn'an na nty-
jehan ntjon'fieen: Quityje jndyeeho' juu
jndé ntquen maifioon, quint'aho' xjen
séé'han' cha' ntcohan'. Ndécya quityje-

San Mateo 13:35

ho' jndé ntquen 'nan ya na ntjue'ho'han'
quityquii' tsé' njan'.

Jit'oon na tyi'quitso nquii'han' ntyja
'maan' ntqueen' mostaza
(Mr 4:30-32; Lc 13:18-19)

31 Mantyi sininntyichen Jests jii'oon
na tyi'quitso nquii' jon nin 'nan it-
siquindyihan'. Jii'oon'fieen itsi'manhan'
na ndijndyentyi nn'an na ityentjon Ty-
o'ts'onhin juu na cotsam'anhan. Tso jon:

—Juu na ityentjon Tyo'ts'on nn'an
ntyja na cotsam'anhan, itsijonhan' ju-
uhan' cha'na nciiii ntqueen' mostaza
na téquinon' ts'anhan' quityquii' teon
'naan' jon. 32Juu nan'fieen quijndén-
tyichenhan' na tsoifi'en ntquen na nnon'
ts'an, majo' ya na jndé t'onhan', jndé
tindyehan', yajo' nglienoon'han' tsofi'en
n'oon na ninnciiii nguesua' na coven-
tyjee', t'man ndueehan' ata joo quintsa
nnan'ya 'o ntycya o' xquenhan'.

Jit'oon na tyi'quitso nquiihan'
ntyja 'maan' tsquenté
(Lc 13:20-21)

33Ndo' mantyi sinin Jests nciiiichen
jii'oon na tyi'quitsi'man nquii' jon nin
tsiquindyihan'. Itso jon:

—Juu na itye'ntjon Tyo'ts'on nn'an,
itsijonhan' juuhan' cha'vijon tsquenté
na sitjon' ciiii tsanscu quityquii' ndye
kilo jndé tyoo'. Ndo' juu tsquenté'iieen
tsiquindéhan' ninvaa tsquen tyoo'fieen.

Ts'iaan' na tijnt'ue Jests jii'oon na
tyi'quitsinin nquii' jonhan'
(Mr 4:33-34)

34Ninnquii'chen tijnt'ue Jesds jfi'oon
na tyi'quitso nquii'han' ya na tonin-
ncyaa jon jii'oon ndé€ nn'an. Tasinin jon
ndééhan na ve' ndo' ro. 35 Ndo' na nnda'
s'aa jon, siquindéhan' ji'oon na sinin
nquii ts'an na toninncyaa jii'oon' Tyo't-
s'on ndyu na toxen'chen. Tso jon:

Ntsinén ndéé nn'an yo ji'oon na ty-
i'quitso nquii'han' nchu vaa 'nan na
nguaa.

Ndo' ji'oon na vanty'iuu' m'aanhan'

ntyjantyi xjen na tquen Tyo'ts'on

tsonnangue,
ji'oon'fieen
ndééhan.

joo ntsiquinanhan'

Nd6 vaa itsiquindyi jii'oon
ntyja 'naan' ntqueen' jndé
maiioon yo ntquen trigo

36 Joo nn'an na jndye jndyi'hin, vi na
jndé jiion Jests joohan na c'o ntciie'han,
yajo' téquee' jon quii' v'aa. Ndo' ja nn'an
na cotsay'dn yo ji'oon na toninncyaa
jon, jnan'ndyoo' j4 nnon jon, jndué:

—Juu jii'oon na tyi'quitso nquii'han'
ntyja 'maan' ntqueen' jndé mafoon na
t'onhan' quii' ntjon ya, quitsu' ndé, ;Nin
'nan itsiquindyihan'?

37 T'a jon jndyué, itso jon:

—Nquii ts'an na téquitscyaa ntquen ts-
jan ya, ja condui juu tsan'fieen, nco tsan-
s'anai'ua Tyo'ts'on ts'ian nnén na coxén
tsofi'en nn'an. 38 Tyuaa 'naan' tsan'fieen,
jo' tsonnangue. Ntquen tsjan ya, jo' nque
nn'an na cota'nguee'hin na quitye'n-
tjon Tyo'ts'onhan. Ndo' ntqueen' jndé
mafioon, jo' nn'an na m'an ntyja 'naan’
yutyia. 39 Juu tsan'fieen na tyia ts'anhin
na téquitscyaa juu tsjan ntqueen' jndé
mafloon, jo' nquii yutyia tque. Ndo' xjen
na jndé tman ntjon na saquityje nan-
ntjonhan', jo' xuee ya na nntyciiii tson-
nangue. Joo nanntjon na tyequityje juu
ntquen'iieen, conduihan &ngeles ciien-
taa' Tyo'ts'on. “0Ndo' cha'xjen jnt'a nan-
ntjon xjen sé€' jndé mafnoon na ntcohan',
mannda' itsijonhan' na ndui xuee na
nntyciiii tsonnangue. 4! Juu xjen'fieen ja
na condui tsans'a na i'ua Tyo'ts'on ts'ian
nnoén na coxén tsofi'en nn'an, njhon
adngeles njan na ntji' ndya'han nn'an
natyia nan'xuan yo nn'an na conan'jn-
da' nquen ntyje na quint'a nan'fieen 'nan

tyia. 2Ndo' ntjue' 4ngeles joo nan'fieen
quityquii' chon v'io. Jo' ndyueehan ndo'
manin' ntciia'han ndi'n'onhan. 43Ya-
jo' ngue'ntyja na ityentjon Tyo'ts'on
tsofi'en. Juu xjen'fieen nque nn'an na taj-
nan nan'xuan, nc'onhan naijon na m'aan
jon. Ntyja 'maan' na ngaquinjonhin, itsi-
jonhan' cha'vijon na manin' conduindui'
ndo'ciijioon'. Nin juu na nin'ciiaa’ ts'on
jii'oonva', quindyii juu.

Jii'oon na tyi'quitso nquii'han' ntyja
'nmaan' xoquitu' na vanty'iuu'
m'aanhan' quii' tyuaa

44“Ntyja 'maan' juu na itye'ntjon Ty-
o'ts'on nn'an na cotsam'anhan, itsijon-
han' juuhan' cha'vijon ciiii iston na fijon
s'on na ty'iu ts'an quii' tyuaa. Ntjii nciii-
ichen ts'anhan', majo' maninfioon' ty'iu
ntciie' jonhan'. Tja jon na neiin' jon,
téquijndée jon tsoii'en 'naan' jon na min.
Jndé jo' sijnda jon juu tyuaa'iieen naijon
na ndyii' iston'fieen.

Jit'oon na tyi'quitso nquii'han'
ntyja 'maan’ té' perla

45“Mantyi ntyja 'maan' na ityentjon
Tyo'ts'on nn'an na cotsam'anhan, itsi-
jonhan' juuhan' cha'na nciiii ts'an na
ninnquii'chen nt'ue jon té' perlas na yan-
tyichen na itsijnda jon ndo' na ijndéé
nnda' jonhan'. 46 Ndo' vi na jndé ntjii jon
nciiii té' perla na téquintyja na yahan',
tja jon, téquijndéé jon tsoi'en 'naan'
jon na min, jndé jo' sijnda jon juu té'
perla'fieen.

Jii'oon na tyi'quitso
nquii'han' ntyja 'naan' tsqui’

47 “Ntyja 'maan' juu na ityentjon Ty-
o'ts'on nn'an na cotsam'anhan, itsijon-
han' juuhan' cha'na nciiii tsqui' t'man
na cotjue' nn'an quityquii' ndaandue.
Jndye nnon quintcaa covahan'. 48 Ndo'
vi jndé too'han' na fjon quintcaa, con-
tyja nn'anhan' tyuaatciii. Jndé jo' cot-

saciiendyuaahan, cotjihan quintcaa na
yantyichen. Cotyionhan joo o' quityquii'
ntque, majo' quintcaa na tyi'quijnt'ue,
conan'cyaahan joo cho'fieen. 49Man-
nda' itsijonhan' na nguaa xuee ya na
nntyciiii tsonnangue. Nndyocue &nge-
les na ntji'han nn'an na tyia nan'xuan
na m'anhan quii' nt'an nn'an na cot-
sam'an cha'xjen na chuhan' tonnon Ty-
o'ts'on. 3°Ndo' ntjue'han joo nan'fieen
quii' chon v'io. Jo' ndyuee nan'fieen ndo'
manin' ntciia'han ndi'n'onhan tsojnaan’
na vi' na ntque'nonhan jo'.”

Njon jndyi nan'xuan jfi'oon
xco yo jii'oon ndyo
51 Jndé jo' taxee' Jestis ndé ja nn'an na
tqueen' jon na quitsay'on yo jii'oon na
toninncyaa jon, tso jon:

—¢Aa covaa' n'onho' tsoii'en
jii'oonmin'?

T'4, jndué nnon jon:

—Covaa' n'6nhan’', ta.

52Ng'e jo' itso jon ndé:

—Covaa' n'onho' nin 'nan
conan'quindyi joo jii'oon na tyi'quitsjo
nc'ihan'. Matsjo ndéého', tyinciiii

nciiii ts'an na jndé taa' ts'on nchu
vaa itsi'man juu jfi'oon na tquen
Moisés ndo' yo ntyja 'maan' juu na
co'xen Tyo'ts'on nn'an, itsijonhan' juu
tsan'fieen cha'vijon ts'an na conintque
cliii v'aa. Covijnt'uehin 'nan ndyo na
nachu jon, ndo' mantyi tsixonciii jon
'nan xco na nninjnt'uehin. Ndo' na
nnda', min'cya ro xjen na icanhan' na
nninjnt'uehin ciiiihan', vaa cjehan'.
Tja nnda' Jests tsjoon Nazaret
(Mr 6:1-6; Lc 4:16-30)

53 Jndé na sinin Jests jfi'oonmin' na
tyi'quitso nquii'han', yajo' jndui' jon jo'.
54 Tantciie' jon ndyuaa tsjoon yuu jon na
taquehin. Ta' jon totsi'man jon quii' vat-
s'on tsjoon'fieen. Ndo' tsochen nan'fieen

vacue tom'aan' n'onhan ntyja 'naan
jii'oon na toninncyaa jon. Jnduehan:

—Tsanva', ¢(Nin 'nan s'aa juu na jn-
da' jndyi xquen juu? Juu najndei na
condéé its'aa juu ts'ian t'manmin' na co-
jnty'ia, ¢Yuu ty'oon juu najndei'iieen?
55 Juu ve' jnda ts'an na icyu n'oonhin,
ndo' ntjoo m'aan ndyee juu Maria, ndo'
mantyi ntjoo m'an ntyje juu Santiago,
José, Simén yo nin'Judas, mantyje nquii
juuhin. 56 Ndo' mantyi quii' nt'an m'an
nanntcu ntyje juu. Ng'e na nnda', ¢(Nchu
vaa na condég its'aa juu ts'ianmin', ndo'
ve' ts'an tsjoonhin?

57Mang'e jo' ndincyaahan' na
ngantyja n'onhan Jesis. Majo' tso jon
ndééhan:

—Minyuuchen na vja ts'an na in-
cyaa ji''oon' Tyo'ts'on, manciiiixjen con-
t'a nn'an na njonhin. Majo' nque nn'an
ndyuaa' tsjoon' juu yo nn'an chuu'hin,
joo nan'fieen tyi'quint'ahan na njonhin.

58Ndo' nque nn'an tsjoon' jon, ng'e
tyi'cantyja n'onhan jon, jo' ve' cliantyi
ro ts'ian t'man s'aa jon quii' nt'anhan.

Jnan'cuee' nn'an Juan, tsan na
totsiquindéé' nn'an

(Mr 6:14-29; Lc 9:7-9)

Majoo nguee'ieen tom'aan
1 4 Herodes na ico'xen jon ndyuaa
Galilea. Jo' jndyii jon ji'oon na
tonan'nein nn'an ntyja 'naan' ts'ian
t'man na tots'aa Jestis. 2Tso Herodes
ndéé€ nn'an na cotsantyja yo ts'ian na
conduihin:

—Tsanva' majuu Juanhin, tsan na tot-
siquindéé' nn'an. Jndé vando' xco jon
na tom'aan jon na ts'oohin. Mang'e na
nnda', covityi'ncyoo' ts'ian t'manmin' na
its'aa jon.

3-4Nnda' tso Herodes ng'e ve' tom'aan
ya jon yo Herodias, scuu' tyje jon Felipe.
Ndo' juu Juan'fieen, tsojnaan' na tso jon
nnon Herodes'fieen na tyi'quichuhan' na
m'aan jon yo scuu' tyje jon, ng'e jo' na

t'ua jon ts'ian ndéé€ sondaro 'naan' jon na
quinan'tyenhan tsan'fieen, quitjue'han-
hin vancjo.

5Ndo' min na nin'quitscuee’' jon Juan,
majo' ncyaa' jon nn'an, ng'e jndye nn'an
tji'hin clienta na juu Juan'fieen tondui-
hin ts'an na incyaa ji'oon' Tyo'ts'on
nchu vaa 'nan na nguaa. ®Majo' ya na
jnan't'maan' nn'an na tuee' xeechuu'
nquii Herodes, yajo' yuscundyua jnda
Herodias'fieen, sijnon juu tondééhan.
Ndo' tavee' jndyi ts'on Herodes na nnda'
s'aa juu. 7Jo' tco' jon 'ndyo jon nnon
juu yo ji'oon na tyi'jon quitsciiejndyo
jonhan'. Ata tso jon na min'cya ro 'nan
na ntcan juu nnon jon, nninncyaa jon-
han'. 8Ndo' ng'e na nnda', juu yus-
cundyua'fieen, tyii' ndyee juu ji'oon
nnon juu na can juu xquen Juan. Ndo'
tso juu nnon Herodes:

—Ndo6 vaa 'man na nt'ue ts'6én. Ncya'
ndohin ciiii xio na fijon xquen Juan,
nquii tsan na itsiquindéé' nn'an.

9Ti'ndaa' ntyjii Herodes ng'e nnda'
vaa 'nan na tcan juu, majo' ng'e jndé tso
jon na tyi'je'quitsciiejndyo jon jii'oon na
tso jon nnon juu ndo' ng'e na jndye nn'an
m'an na conan'jon na tuee' xeechuu' jon,
jo' t'ua jon ts'ian na quindui cha'xjen
na tcan juu yuscundyua'iieen. 19 Jo' juu
Herodes'iieen, jiion jon sondaro na c'o-
han vancjo na m'aan Juan na quityjehan
xquen jon. 11 Ndo' vi jndé na jnt'ahan na
nnda', tyey'onhan xquen Juan'fieen na
fijonhan' quii' xio. Tyincyahinhan' nnon
yuscundyua'fieen, ndo' téy'oon juuhan'
na m'aan ndyee juu.

12 Jndé na tui na nnda', joo nn'an na
totsay'onhan yo jii'oon na toninncyaa
Juan, tyecy'onhan si'ts'o 'naan' jon. Tye-
quity'iuhanhin. Jndé jo' tyenan'quindyi-
ihan Jests 'nan na tui.

Tyincyaa Jests 'nan
na tciia' 'on min nannon

(Mr 6:30-44; Lc 9:10-17; Jn 6:1-14)

13Xjen na jndyii Jestis na jndé
jnan'cuee' nan'fieen Juan, tua jon
quityquii' v'aandaa, jndui' jon jo' yo ja
nn'an na t'man jon na quinan'jén yo
jii'oon na toninncyaa jon. Sa nciiii joo
naijon na ninnqué. Majo' joo nn'an, vi
na jndé jndyehan na jndé vet'io jon
ndaandue, yajo' jndui'han njoonhan,
ty'e ng'ehan, tyencyahan ntyee' 'ndyo
juu ndaandue'fieen na tyentyjahan
tonc'én. 4Ndo' juu xjen na jndui'
Jests v'aandaa'fieen, jndyiaa' jon ciiii
tmaan' nn'an na jndye jndyi na jndé
squehan jo', ndo' tyioo na vi'nchjii
jndyi jonhin. Sin'man jon nn'an v'i na
sachohan. 15Ndo' xjen na vi vaninnton
chjo, j4 nn'an na totsay'én yo jii'oon
na toninncyaa jon, santyja' nnon jon.
Jndué:

—Nanein jndé tman ndo' ntjoohin
quii' jndééhan'. Mang'e jo' quijion'
nanmin', na c'ohan njoon quijndé na
nnan'jndahan 'nan ntciia'han.

16 Majo' sintciie' Jests jfi'oon ndé:

—Min tyi'icanhan' na nc'ohan, 'o'
ncyaho' na ntciia'han.

17 Jo' jndué nnon jon:

—Ninxia'ntyi 'on tan' tyoo' y'6n yo ve
quitscaa.

18 Tso jon ndé:

—Quindyoy'onho'han' ntjoohin.

19vajo' t'ua jon ts'ian na ciie'ndyuaa

nn'an cjoo' jndé quijndé. Ndé jo'
ty'oon jon joo 'on tyoo'fieen yo
ve  quitscaa'neen, jndondé  jon

quifioon'ndue, ndo' tyincyaa jon na
ncya ya Tyo'ts'on ntyja 'maan'han'.
Jndé jo' tyjee jon xjen ntan'han'
ndo' tyincyaa jonhan' ndé. Ndo' ja
tyincydhan' ndéé nn'an na jndye
jndyi'hin. 29Ndo' tsofi'en nan'fieen
tciia' técjohan. Jndé jo' joo tyoo' ntan'

yo nin'quintcaa ntan' na jnty'iihan',
jnan'tjonhan', ndo' jnan'quit'é ncho've
tsque yo joo ntan'fieen. 21Ndo' nn'an
na tciia' tuee' cha'na 'on min nannon,
majo' nanntcu yo yotsca, tajnt'a
clientahan.

Taca Jests nnon ndaandue
(Mr 6:45-52; Jn 6:16-21)

22 Jndé na tui na nnda', ja nn'an na
cotsay'n yo jii'oon na toninncyaa Jests,
t'ua jon ts'ian ndé na quitsaciiet'ié nnt'a
ndaandue na ntsqué ciiiichen ixndya.
Majo' nquii jon ntjohin na njfion jndyee
jon nn'an na jndye jndyi'hin, ndé jo'
ndyontyja jon tonc'én. 23Ndo' vi na
jndé jiion jonhan na contciie'han nt'aa-
han, yajo' téva jon nciiii tyo' na nin-
nquii jon na ntsinin jon nnon Tyo'ts'on.
Ndo' xjen na tévinton, ninvaa m'aan jon
jo' na ninnquii jon. 24Ndo' juu v'aan-
daa na fijon, jndé tuee'han' xo'nciie
ndaandue na covet'i6, majo' ndicjahan'
ng'e toju ndaandue na vaquifijonhan' ju-
uhan', ndo' mantyi ityque' ndya' jndye-
han'. 25Ndo' cha'na ninnque na vitsjoon
jndyoca Jestis nnon ndaandue na m'an
yo v'aandaa. 26 Ya na jnty'i4 na ndyoca
jon nnon ndaandue, tyué jndyi, jnan'xua
quityué, jndué:

—'0' ntyjé, nciiaan' ts'oo ndo'.

27 Majo' nin'fioon' t'man Jesus ja. Itso
jon ndé:

—~Quinan'xuanho'
tyi'ndyueho' ng'e maja ndo.

28 Ndo!' Pedro je', t'a jon 'ndyo Jests:

—Ta, xe na aa mayuu' na ncu', quitsu'
na ncjoca nnon ndaatioo na ncjoquitjon
ja'u'.

29 Tso Jests:

—Quindyo'.

Ndo' jndui' Pedro quityquii' juu v'aan-
daa'fieen. Ta' jon na taca jon nnon ndaa-
tioo na taquitjonhin Jests. 30 Majo' xjen
na jndyiaa' jon na jndei jndyi m'aan
jndye, jndyo nciiii na sity'uehan'hin, tye'

fiuaanho!,

nchjehan'hin quityquii' ndaa'fieen. Jo'
sixuaa jon, tso jon:

—Ta, ciji' ja
toncuu'vahin.

31Ndo' nin'fioon' t'uii Jesiis nt'd juu,
ndo' tso jon nnon juu:

—Icanhan' na cantyjantyichen tson'.
¢Ndu na ve vaa sitiu'?

32Ndo' juu xjen na tua ntciie'han
tyquii' v'aandaa'fieen, tichen ntciie'
na m'aan jndye. 33Ng'e na nnda',
j4 na manciliixjen fAjon quityquii'
v'aandaa'hin, tonquityé na tonnon
Jestis. Tonan't'méan'hin. Jndué nnon
jon:

—'U' mayuu' condui 'u' Jnda nquii
Tyo'ts'on.

quityquii' na

Sin'man Jestis nn'an
v'i ndyuaa Genesaret

(Mr 6:53-56)

34Ndo!' vi na jndé tyejndya ndaandue,
jnt'ui ndyuaa Genesaret. 3>Ndo' nn'an
ndyuaa'fieen, Xjen na ta'jn'aanhin Jests,
jnt'ahan na tycya jii'oon ninvaa xi'jndio
juu ndyuaa'iieen. Ndo' jo' joo nn'an v'i
na tom'an ndyuaa na m'anhin, tondy-
ochohan tsofi'en nan'fieen na m'aan jon.
36 Tanhan jii'oon nnon jon na nncyaa jon
na nnt'uehan min ve' 'ndyo ndiaa' jon.
Ndo' nciiii nciiii nn'an na t'ue ndiaa' jon,
jn'manhan.

Nan'min its'aahan' na tyi'ji'ua
tsixuan ts'an na tonnon Tyo'ts'on
(Mr 7:1-23)

Yajo' vendye nn'an fariseos na
1 5 jnanhan Jerusalén yo nn'an na
conan'man nchu vaa itsiquindyi jii'oon
na tquen Moisés, squenonhan na m'aan
Jests. Taxee'han nnon jon:
2_;Ndu na joo nn'an na conan'jon
jii'oon na mancya', tyi'quitanguee'han
joo jii'oon na tquen ndochiihi? Ng'e
nn'an 'nan' tyi'quinan'quindéhan juu

jii'oon na iquenhan' xjen jaa na quituan
ndué vitjachen na ntcii'a.

3Ndo' sentciie' Jests jii'oon ndééhan,
tso jon:

—Ndo' mantyi 'o', ¢(Ndu na ty-
i'quita'nguee'ho' ji'oon na tso Tyo't-
s'on na ico'xenhan' ve' na nin'quitsan-
tyjaho' jfi'oon na tquen ndochiihi? 4Ee
ndo6 vaa na itso jii'oon' jon: “Quitsa' na
njon tye' yo 'ndyo'.” Ndo' itsontyichen-
han': “Minninchen ts'an na itso jii'oon-
vi' nnon tye, ndyee juu, ijndei'han' na
quinan'cuee' nn'anhin.” 5>Majo' 'o' con-
dueho' na vanaan na ngitso ts'an nnon
tye juu, ndyee juu: “Quitsit'man tson' ja,
taje'quindéé ntejndei 'u' yo 'nan na it-
sitjahan' 'u', ng'e tsofi'en 'nan njan jndé
tyincyahan' ciientaa' Tyo'ts'on.” 6 Ndo'
cont'aho' na min'cya ro ts'an na ngitso
na nnda', min tyi'icanhan' na quits'aa
juu na njon tye juu, ndyee juu na ntixee'
juuhan. Ndo' na nnda' condueho!', con-
t'aho' na juu jii'oon' Tyo'ts'on ta'nan na-
jndeihan' ng'e cont'aho' na njonntyichen
joo jii'oon na tquen ndochiho', chintyi
jfi'oon na tso nquii jon. 7'0' na ve vaa
na cont'aho', juu jii'oon na toninncyaa
Isaias, ya taciiji'han' ntyja 'naanho'. Ndo
vaa na itso juu jii'oon'fieen:

8 Nanmin' ve' yo ji'oon jndyuehin co-
nan't'maan'han ja.

Majo' t'man vaa na tyi'xonciiee' n'onhan
yo ja.

9Ve' jn'aan na conan't'maan'hin ja ng'e
ve' jii'oon na conan'jnda' nn'an
conan'manhan,

chito aa jii''oon njan.

Nnda' vaa itsiquindyi juu jii'oon na

toninncyaa Isafas'fieen.

10 Jndé jo' t'man Jestis nn'an na jndye
jndyi'hin na quinan'ndyoo'han na m'aan
jon. Tso jon ndééhan:

—Quindyeho' jii'oon na ntsjo0 ndo'
ciiaa' n'onho'han': 1! Joo 'man na iciia'
ts'an, tyi'xe'quits'aahan' na tyi'ji'ua tsix-
uan juu na tonnon Tyo'ts'on. Majo'

ji'oon tsan' na itsinin ts'an, joohan'
iquenhan' tsan'fieen na tyi'ji'ua tsixuan
juu na tonnon jon.

12Ndo' ja nn'an na tqueen' Jestis na
quitsay'6n yo jii'oon na toninncyaa jon,
santyja' nnon jon, jndué nnon jon:

—¢Aa nchji' na juu ji'oon sinin' ndo',
si'ndaa'han' ngio nn'an fariseos'fieen?

13 Jo' sintciie' jon jii'oon ndé na ty-
i'quitso nquii' jonhan', itso jon:

—Nquii Tyého! na m'aan
quifioon'ndue, nciiii ciiii nnon ntjon
na chito jon jnon'han', nque jonhan'
xen nch'ioo'chenhan'. 14Mang'e jo'
tanc'oon ji'oontiuho' ntyja 'maan
nanmin'. Itsijonhan' ntyja 'naanhin
cha'vijon nannchjan na conan'manhan
nato ndéé ntyje nchjanhan. Ndo'
mangioho' xjen na vay'oon tsannchjaan'
tyjenchjaan' juu, ninvaa vehan
ntycyaahan tsé'tsjoon.

15Ndo' jo' tso Pedro nnon Jests, tso
juu:

—Quitsi'man' chjo ndé nin nin'quit-
siquindyi juu ji'oonva' na tyi'quitso
nquii'han.

16 Sintciie' Jesis jii'oon, itso jon:

—¢Aa min 'o' ndiciiaa' n'onho'han'?
17 Aa tyi'quindioho' na tsofi'en 'man
na iciia' ts'an, xia'ntyi quityquii' tsi-
aa' juu co'ohan', chito quii' fiuaan'
juu. Ndo' ndé jo' chi ncja juu 'ndyo
jndéé. 18Majo' joo jii'oon na itsinin
ts'an, quityquii' ts'on juu conanhan',
ndo' joohan' cotquenhan'hin na ty-
i'ji'ua tsixuan juu tonnon Tyo'ts'on. 1° Ee
quityquii' ts'on ts'an conan ji'oon tyia
na itsitiu juu na ntscuee' juu ts'an, ndo'
mantyi na ve' ndé ro nc'oon juu yo
ciilichen ts'an na chito saa' juu min
chito scuu' juu, oo na nc'oon juu yo
tyje s'a juu, tyje scu juu, oo na nch'uee
juu, oo na ntsinin juu quintu cjoo' ciii-
ichen ts'an, oo jii'oon tsan', jii'oon nt-
jein. 20 Joo nan'min' cotquenhan'hin na
tyi'ji'ua tsixuan juu na tonnon Tyo't-

s'on, majo' na ntciia' ts'an na ve' ty-
i'quiman juu nt'6 cha'xjen jii'oon na
cotquen nn'an fariseos, juuhan' tyi'x-
e'quenhan ts'an na tyi'ji'ua conduihin na
tonnon Tyo'ts'on.

Ciiii tsanscu na tovantyja
ts'on juu Jests
(Mr 7:24-30)

2lYajo' jndui' Jesis jo', s& yohin na
tja jon ndyuaa tsjoon Tiro yo Sidén.
22Ndo' ciiii tsanscu tsjan nn'an cananita
na m'aan ya juu ndyuaa'iieen, tétsindy-
oo'hin na m'aan Jests, jndei sixuaa juu
nnon jon, itso juu:

—Nnda' ta na condui "u' tsjan David
na jndyocahan', cyon' na nty'ia ro nchji'.
Juu yuscu chjo jnda, ji vaa jndyi iquenon
juu na m'aan jndyetyia quii' ts'on juu.

23Majo' tajii'oon t'a Jesis. Jo'
jnan'ndyoo' ja nnon jon, jndué:
—Ciia, quijhon' tsanscuva', ng'e

itsciiété' jon ja na ndyotsixuaa jon
tonc'én.

24T'a Jests, tso jon:

—Xia'ntyi i'ua Tyo'ts'on ts'ian nnon
na quindyoy'on jii''oon naya 'naan' jon
tondéé nn'an ndyuaa Israel. Ng'e joohin
itsijonhan'hin cha'vijon quinman na
jndé tsu.

25Majo' tsanscu'fieen sindyoo'hin, té-
co'xtye jon nnon Jesus, tso jon:

—Nnda' ta, quitejndei' ja, rii'.

26T'a Jestis, sinin jon jfi'oon na ty-
i'quitso nquii' jonhan', itso jon:

—Joo yotsca na cociia', tyi'quichuhan'
na nciiji' ts'an 'nan jndyue joo ndo' na
ncju' juuhan' ndéé quindé' quijndé.

27 Ndo! t'a tsanscu'fieen 'ndyo jon:

—Mayuu' ta, majo' min na nnda',
quindé' quijndé cociia' o' 'nan quijndé
na cocyaa nacjee' mesa 'naan' ty'o o'.

28Ndo' t'a Jestis 'ndyo tsanscu'fieen,
itso jon:

—'U' tsanscu, t'man vantyja tson'.
Quindui cha'xjen na macan'.

Ndo' majuuto xjen'fieen jn'man yuscu
chjo jnda jon.

Jndye nn'anv'i sin'man Jests

29 Jndé na jndui' Jests jo', s yohin
na tja ntciie' jon 'ndyo ndaandue
Galilea. Téva jon ciiii tyo', téciietyen
jon jo'. 39Jndye jndyi nn'an squehan
na m'aan jon. Ndo' jndyochohan vendye
nn'an ntjein ng'e, yo nn'an na nch-
jan yo nn'an na tyi'quindé nduee, yo
nn'an na ndiquinan'nein, yo nn'an na
mafoon ntycu totjon. Tquenhan nn'an
v'i'fieen tonnon Jesis, ndo' sin'man jon-
han. 31Ndo' joo nn'an na jndye jndy-
i'hin, tyincyaahan' na tévee' jndyi ngio-
han na jnty'iahan na joo nn'an na
ndiquinan'nein, ya conan'neinhan, joo
nn'an na tyi'quindé nduee, yo ng'e,
jndé tco' yahan'hin, ndo' nn'an nchjan,
xuee cojnty'iahan. Ndo' tonan't'maan’
nan'fieen nquii Tyo'ts'on clienta nn'an
Israel.

Tyincyaa Jests 'nan tciia'
ninnque min nannon

(Mr 8:1-10)

32T'man Jests ja nn'an na cotsay'on
yo jii'oon toninncyaa jon. Tso jon:

—Nty'ia ro nanmin' nchji ng'e nein
jndé jndé ndye xuee na m'anhan yo
ja ndo' jndé ntyciiii 'nan na y'on-
han na ntciia'han. Ndo' tyi'nin'quijiion
ntcii'éhan nt'aahan na ninvaa nin'jn-
do'han, ng'e nndéé nts'aahan' na ngiie-
jaanhan nato.

33 Jo' jndué nnon jon:

—Ntjoohin ve' jndéé m'an jaa. ¢;Yuu
jon yannan'jnt'd 'nan na nninnonhan' na
ntciia' nanmin' na jndye jndyihin?

34Ndo' taxee' Jestis ndé, tso jon:

—¢Tsa'nnda' tyoo' y'onho'?

Jo' jndué nnon jon:

—Ninntyque'han' yo vendye quintcaa
quijndé.

35Ndo! t'ua jon ts'ian ndéé nn'an na
jndye jndyi'hin na ciiendyuaahan tyuaa.
36Ndo' ty'oon jon ciienta tyoo'fieen yo
quintcaa'iieen, ndo' vi jndé na tyin-
cyaa jon na ncya ya Tyo'ts'on, ya-
jo' tyjee jon xjen ntan'han' ndo' ty-
incyaa jonhan' ndé, ndo' ja t'Gnhan'
ndéé tsofi'en nan'fieen. 37 Ndo' tsoii'en-
han tciia' técjohan. Ndo' ntan' quijndé
na jnty'iihan', tuee' ntyque' ntque na
jnan'quit'é yohan'. 38 Ndo' joo nn'an na
tciia', cha'na ninnque min nannon min
tajnt'ahan ciienta tsa'nnda' nanntcu yo
yotsca. 3°Ndo' vi na jndé tyincyaa Jesus
ts'on nan'iieen, yajo' tua nnda' jon v'aan-
daa, s& yohin, squé ndyuaa Magadan.

Cotanhan na quits'aa
Jests ciiii jn'aan
(Mr 8:11-13; Lc 12:54-56)

Nque nn'an tmaan' fariseos yo

]. 6 nn'an tmaan' saduceos squehan
na m'aan Jesdis. Tanhan nnon jon na
quits'aa jon jn'aan na njnty'iahan na
ntsi'manhan' na mayuu' na jnan jon
quifioon'ndue.

2Majo' sintciie' Jests jii'oon ndééhan,
tso jon: “Ya na jndé tman ndo' cojnty'ia-
ho' na m'aan chincyu vequindya' tsjé'n-
due, condueho' na ya jndyi nnonco ciii-
ichen xuee.” 3Majo' vi na jndé tonco
juu xuee'iieen, ndo' cojnty'iaho' na ntyja
chincyu jnt'a na colo ve, condueho' na
ngua'. '0' nn'an na tyi'ninnciiii cotji'ho'
ciienta, 'o' jnda' nquenho' na cotji'ho'
clienta ntyja 'naan' chincyu na ntyja
tsjo'ndue, majo' ndiciiaa' n'onho' nin
nin'quitsiquindyi joo ts'ian t'man na co-
jnty'iaho' na mats'a.

4Tsontyichen Jestis: “Nn'an na m'an
nanein, tyia nn'anhan, jndé jnty'ehan
Tyo'ts'on, majo' min na nnda', cotanhan
na njnty'ia ndééhan ciiii jn'aan t'man.
Majo' tyi'je'quits'a 'nan na cotanhan, xi-
a'ntyi ciiaa' n'onhan nchu vaa itsi'man-
han' 'nan na tquenon juu Jonés.”

Jndé jo' tja jon, jnty'ii jon nan'feen.

Tsquenté na nan'xuan nn'an tmaan'
fariseos yo tmaan' saduceos
(Mr 8:14-21)

®Ndo' sd nnt'd ciiiichen ixndyaa'
ndaandue. Ndo' vi na jndé squé jo' yo
Jestis, ténjoon' n' 6n na tsuu' tcya n'6n na
ntsay'6n 'nan na ntcii'a. 6 Tso jon ndé:

—OQuitquen jndyoho' ciienta ntyja
'naan' juu tsquenté na nan'xuan nn'an
tmaan' fariseos yo nn'an tmaan'
saduceos.

7Ndo' j4 na t'man jon na quinan'jon yo
ji'oon toninncyaa jon, t'4 na conan'nén
nqué ndéé ntyjé, jndué:

—Nnda' jii'oon tsinin jon ndéé ng'e
ta'nan cy'on 'nan ntcii'a.

8Majo' taa' ts'on Jesis na nnda'
m'aan' n'6n, jo' tso jon ndé:

—'0' na chjo vantyja n'onho'. ;Ndu
na conan'neinho' ndéé ntyjeeho' ng'e na
tajndyoy'onho' 'nan na ntcii'a? ° ;Aa ty-
i'covaa' n'onho' jii'oonva' na tsjo? ¢Aa
tyi'cafijoon' n'onho' joo 'on tan' ty-
oo'fieen na tyjé xjen ntan'han' na tciia'
'on min nn'an ndo' ti'ndyo tsque na tua
tyoo' ntan' na jnty'iihan' na jnan'veho'?
10Ndo' ;Aa min tyi'caijoon' n'onho' ciii-
ichen ntyque' tan' tyoo' na tciia' ninnque
min nan'fieen, ndo' mantyi ti'ndyo tsque
na tua tyoo' ntan' na jnty'iihan'? 11 Ndo'
na s'a nan'min', ;Ndu na tataa' n'onho'
na min chito matsinén ntyja 'naan' 'nan
na ntcii'a? Matsjo na quitquenho' ciienta
juu tsquenté na nan'xuan nn'an tmaan'
fariseos yo nn'an saduceos.

12yajo' taa' n'én na chito tso jon na
quitquén ciienta juu tsquenté na conin-
jnt'ue na condé tyoo', majo' tsi'man jon
ndé na quint'd ciienta ntyja 'naan' joo
jii'oon na conan'man nn'an fariseos yo
nn'an saduceos.

Tji' jndyoyu Pedro na
Jests conduihin Mesias

(Mr 8:27-30; Lc 9:18-21)

13Ndo' vi na jndé squé ndyuaa ciien-
taa' tsjoon Cesarea Filipo yo Jests, ja na
cotsay'dn yo jii'oon na toninncyaa jon,
taxee' jon ndé, tso jon:

—Ja na condui tsans'a na i'ua Tyo't-
s'on ts'ian nnon na coxén tsofi'en nn'an,
¢Nin ts'an condue nn'an na condui ja?

14714 'ndyo jon, jndué:

—M'an nn'an conduehan na 'u' Juan,
nquii tsan na totsiquindéé' nn'an. Ndo'
fi'en nn'an conduehan na 'u' Elias, ndo'
vandya' m'an nn'an na conduehan na
'u' Jeremias oo ciiiichen ts'an na tonin-
ncyaa ji'oon' Tyo'ts'on ndyu na tox-
en'chen ntyja nchu vaa 'nan na nguaa.

15Yajo' taxee' jon ndé:

—Ndo' '0' je', ¢Nin ts'an condueho' na
condui ja?

16 T'a Simén Pedro 'ndyo jon, itso juu:

—'U' condui nquii Mesias, Jnda Tyo't-
s'on na vando'.

17 Tso Jests nnon Pedro:

—'U' Simén, jnda Jonds, ng'e na
mavaa' tson' na nnda', t'man jndyi ityio
Tyo'ts'on jn'aan 'u' ng'e chito aa ve'
ts'an si'manhan' nnon', nquii Tyého' na
m'aan quinoon'ndue, juu jon incyaa na
mavaa' tson' ntyja njan. 18'U' jndyu' Pe-
dro, jii'oon na tsiquindyihan' tsj¢', ndo'
nacjoo' jii'oon jndyoyu na tsu' ntyja
njan, jo' ntquén tmaan' nn'an na maciiji
ntyja njan. Ndo' min yotyia na m'an
quityquii' v'io na nan'kxuan najndé ty-
i'je'quindéé ntjue' cjehin joo nn'an na
conduihan tmaan' ciienta ja. 19 Ja nnin-
ncya na ntsixuan' najndu' na ntsi'man
jndyoyu' ndé€ nn'an nin ji''oon na nnin-
ncyahan cha' ciiaa' n'onhan nin 'man
quint'ahan, cha' ndéé ntye'ntjon Tyo't-
s'onhan. Jii'oon na ntsu' na tyi'itsohan'
na nnt'a nn'an na conduihan ciientaa'
Tyo'ts'on, ntsijonhan' juu jii'oon'fieen yo

jii'oon na ntyjii nquii jon. Ndo' ji'oon na
ntsu' na vanaan na nt'a nn'an, mantyi
ntsijonhan' juuhan' cha'xjen jii'oon na
ntyjii nquii jon na vanaan na nque nn'an
na conduihin ciientaa' jon quint'ahan.

20Ndo' jaa' jii'oon na tso Jestis ndé
na min'nciiii nnon ts'an tyi'nan'man na
nquii jon conduihin Mesias.

Itsiquindyi Jestis na
nnan'cuee' nn'anhin
(Mr 8:31-9:1; Lc 9:22-27)

21 Xjen'fieen ja na cotsay'on yo jit'oon
na toninncyaa Jests, ta' jon na itsi'man
jon ndé na manciiii xjen icanhan' na
chi ncja jon Jerusalén. Ndo' joo nn'an
na conintque ndéé nn'an na m'an juu
tsjoon'fieen, yo ntyee na conintque ndéé
nan'fieen, yo nn'an na conan'man nchu
vaa itsiquindyi jii''oon na tquen Moisés,
nnan'jnda' nan'fleen na ntquenon jon
navi' t'man ndo' nnt'ahan na cue' jon,
majo' xee na jndé ndye ngiiando' xco
jon. 22Ndo' vi na jndé jndyii Pedro na
nnda', té€y'oon jon Jests vi ntyja, ta' jon
na jaa' jii'oon tso jon nnon Jests, tso juu:

—Tyi'ntsitiu' na nnda', ta, tyi'jon
ncyaa Tyo'ts'on na ngenoon' na nnda'.

23Tequen Jests, itso jon nnon Pedro:

—~Quenan' 'u' na tonon, 'u' yo Sa-
tands mavayon' jii'oon. 'U' nin'quitsa' na
ntsitja ja, ng'e chito m'aan' tson' cha'x-
jen itsitiu nquii Tyo'ts'on, 'u' m'aan'
tson' cha'xjen na m'aan' n'on nn'an.

24 Jndé jo' tso Jestis ndé na cotsay'on
yo jii''oon na toninncyaa jon:

—Minninchen ts'an na nin'cay'oon juu
yo jii'oon na mancya, icanhan' na ciijihin
yo 'man na itsitiu nquii juu. Quintjo ya
nchjii juu yo navi' na iquenon juu, min
xe na aa ntyja 'naan’' jo' ntscuee'han'hin,
ndo' mantyi quindyontsijonhin yo 'man
na mats'a. 25Ng'e minninchen ts'an na
incyaa juu na cuaanquii na nin 'nan
na ngenon juu, ng'e na m'aan juu
ntyja njan, tsan'fieen ntsin'man Tyo't-

s'on fiuaan' juu. Majo' minninchen ts'an
na itsijnda' nquii juu nchu ya cha' ntyja
'naan'han' ntsin'man Tyo'ts'on fiuaan'
juu, ntyja 'naan' jo' ngitsu fiuaan' juu.
26 Tanin, min xe na aa ninvaa tson-
nangue ngiliantjon ts'an, majo' xe na
aa ngitsu fiuaan' juu, ¢Yuu vaa na ite-
jndei nan'fieenhin? Mangioho' na ta'-
nan nciiii nnon na nninncyaa ts'an na
ngiiafloon'han’' juu cha' ntsin'man Tyo't-
s'on fiuaan' juu. 27 Ja na condui tsans'a
na t'ua Tyo'ts'on ts'ian nnon na coxén
tsofi'en nn'an, nndyo nnt'a tsonnangue
yo angeles ciientaa' Tyého'. Yajo' cha'x-
jen condit'maan' jon, majo'ntyi ntsix-
uan ja. Juu xjen'nieen nts'a na nciiii ciiii
ts'an ncy'oon juu cilienta ntyjantyi 'nan
na tots'aa juu, aa 'nan na ya, ndo' aa
'nan natyia. 28 Jii'oon na mayuu' mat-
sjo ndéého', quii' nt'anho' m'an ntyjee-
ho!' na tyi'xe'ciijehan ata xjen na jndé jn-
ty'ia ndééhan ja na condui ts'an na jnan
quifioon'ndue na nciijé na ntyentjon.

Sinoonhan' Jests
(Mr 9:2-13; Lc 9:28-36)

Jndé na tenon yon xuee na tso
17 Jestis na nnda', ndo' téy'oon jon
Pedro yo Santiago yo nin'Juan tyje San-
tiago. Téchu jonhin xquen ciiii tyo' ndye
naijon na ninnquehan. 2Xjen na cojn-
ty'iahan ndo' sifioonhan' jon tondééhan,
s'aahan' na manin' condui'ndui' nnon
jon cha'vijon na xuee ndo'ciijioon'. Ndo'
isciiaquenhan' ndiaa' jon na quichi'han'
cha'xjen quichi' na xuee chon. 3Ndo' juu
xjen'fieen tityincyoo' ve nn'an na tom'an
tivio, Moisés yo nin'Elias, jnan'neinhan
yo Jests. 4 Ndo' ve' tsoto Pedro nnon jon:
—Nnda' Ta, vaa ya jndyi na m'an
ntjoohin. Xe na aa cavee' nchji', nnan'ya
ndye xque' ntjoohin, ciiiihan' ciienta’
ncu', ciiiihan' ciientaa’ Moisés, ndo'
nin'ciliiichenhan' ciientaa’' Elias.
5Ninvaa na itsinin Pedro, ndo' jndy-
oquioo nciiii chincyu quichi' na quixuee

jndyihan' nacjohan. Iscu'han'hin. Jndye-
hin jndyee' nquii Tyo'ts'on quityquii' juu
chincyu'fieen, tso jon:

—Juu tsans'avahin conduihin Jnda
na venchji jndyihin. Ninnquii'chen in-
cyaahan' na nén ntyja 'naan' jon. Qui-
tanguee'ho' jii'oon na incyaa jon.

6Ndo' joo ndye nan'fieen na totsay'on-
han jii'oon yo Jests, xjen na jndye-
han juu jii'oonva', tyeta'ngiohan xen'
tyuaachen, mioon jndyi tyuehan. 7 Majo'
sindyoo' Jestis na m'anhan. T'uii jonhan,
tso jon ndééhan:

—Quinan'quintyjaho'. Tyi'ntyueho'.

8Ndo' xjen na jndondéhan, min'nciiii
ts'an tavijnty'iahan, xia'ntyi nquii Jests
vi m'aan.

9Ndo' viochen xjen na tyecuehan
juu tyo'fieen, jaa' ji'oon sinin Jests
ndééhan, tso jon:

—Viochen xjen na ninvaa vant'o,
min'nciiii nnon ts'an tyi'ndueho' 'nan na
jnty'iaho' quichen. Ja na condui tsans'a
na i'ua Tyo'ts'on ts'ian nnon na coxén
tsofi'en nn'an, ncii'id, ndé jo' ngiiant'o
xc0. Juu xjen'fieen vanaan na nnan'nein-
ho' ndéé nn'an juu 'man na jndé jnty'ia
ndéého'.

10yajo' ja na totsay'én yo jii'oon na
toninncyaa jon, ta'x'é nnon jon:

—Ndo' nn'an na conan'man nchu vaa
tsi'man jii'oon na tquen Moisés ¢Ndu
conduehan na itsohan' na juu Elias ncii-
jee' jndyee, ndé jo' nciijee' Cristo?

11 Jo! t'a Jests jndyué:

—Mayuu' na conan'manhan na Elias
nciijee' jndyee, ndo' ntsijnda' jon
tsofi'en. 12Majo' ja matsjé ndéého' na
jndé tyjee' jon, min tataa' n'on nn'an
ntyja 'maan' jon. Ndo' jnt'ahan yo jon
cha'xjen na nt'ue n'onhan. Ndo' ja na
condui tsans'a na i'ua Tyo'ts'on ts'ian
nnon na coxén tsofi'en nn'an, majo'ntyi
nnt'ahan yo ja.

13Jo' taa' n'on na itsinin Jestis ndé
ntyja 'maan' nquii Juan, tsan na tot-
siquindéé' nn'an.

Sin'man Jesus ciiii yus'achjo
na ve' coquiootohin
(Mr 9:14-29; Lc 9:37-43)

14Ndo' vi na jndé squé nt'a naijon na
m'an nn'an na jndye jndyi'hin, jndyo
sindyoo' ciiii tsans'a na m'aan Jesus.
Taco'xtye juu na tonnon jon. 13 Itso juu:

—Nnda' ta, c'on' na ndyia' ro ntyji'
yus'achjo jnda. Ee nay'oon jndyetyiahin
ndo' ji vaa jndyi iquenon juu. Jndye jnda
itsquioohan'hin quityquii' chon, ndo'
mantyi quii' ndaa. 1°Ndo' jndyoy'6nhin
na m'an nn'an na cotsay'on yo jii'oon na
mancya', majo' tyi'quindéé nnan'n'man-
han juu.

17 Nqué na totsay'én jii'oon yo Jests,
t'a jon, tso jon ndé:

—'0' nn'an na tyi'nin'cantyja n'onho'
ja na conan'que'to n'onho'. ;Tsa'nnda’
xjen vio na icanhan' na nntjo ja yoho'
na ntsi'manntyéchén ndéého'? ;Tsa'n-
nda' xuee na icanhan' na nts'a ts'ian
quii' nt'anho' ata na nciiaa' ya n'onho'
nchu vaa najndei na tsixuan Tyo'ts'on?
Quindyoy'onho' yus'achjohé' ntjoohin.

18Yajo' sityia' Jestis juu jndyetyi-
a'fieen ndo' yo najndei'han' s'aa jon na
quindui'han' quii' ts'on yu'fieen. Man-
infioon' jn'man juu.

19 Jndé na tui na nnda', yajo' j4 na co-
nan'jén yo jii'oon na toninncyaa jon, jn-
t'ui vi ntyja naijon na ninnqué yohin.
Ta'x'é nnon jon:

—¢Ndu na
jndyetyia'fieen?

20 Sentciie' Jests jfi'oon ndé, itso jon:

—Jnaan' na tyi'vantyja ya n'onho' Ty-
o'ts'on, jo' na tajndéé jnt'aho'. Majo'
tanin, min xe na aa chjo vantyja n'onho'
cha'xjen quijndé ciiii ntqueen' mostaza,
majo' t'man ts'ian nndéé nt'aho'. Min
na covenonho! nciiii na jndyaa' jndyi na

tyi'quindéé  ntji’

nt'aho'han!, na itsijonhan' juuhan' ngio-
ho' cha'vijon tyo' t'man, majo' nndéé
nt'aho'. Quindueho' nnonhan': “Quenan’
tonnon, cja' ndo'fieenchen,” Ndo' nge-
naan'han'. Ee ta'nan ciiii nnon na ty-
i'je'quindéé nt'aho' xe na aa covantyja
n'onho'. 21 Majo' jndyetyiamin' icanhan'
na quityje ts'an 'nan 'ndyo ts'an ndo' na
ntsinin juu nnon Tyo'ts'on cha' nndéé
nciiji' juuhan'.

Itsiquindyi nnda' Jestis na
nnan'cuee' nn'anhin

(Mr 9:30-32; Lc 9:43-45)

22Ndo' viochen xjen na tomanty'i
ndyuaa Galilea, tso Jestis ndé na juu
jon na conduihin tsans'a na i'ua Tyo't-
s'on ts'ian nnon jon na coxen jon tsof'en
nn'an, m'aan nin juu na nninncyaa ciien-
tahin nduee nn'an. 23Ndo' nnan'cuee'
nn'anhin, majo' xee na jndé ndye nnin-
ncyaa Tyo'ts'on na ngiiando' xco jon.

Vi na jndé jndyé na nnda', sichjoo'
jndyihan' n'6n.

Tyion Jests s'on
ciientaa' vats'on t'man

24Jndé na tuee' Jests tsjoon Caper-
naum yo ji4 nn'an na cotsay'don yo
jfi'oon toninncyaa jon, joo nn'an na co-
tye s'on ciientaa' vats'on t'man, squehan
na m'aan Pedro. Jnduehan nnon jon:

—Juu tsan na itsi'man ji'oon' Ty-
o'ts'on ndé€ho!, ;Aa tyi'ityion jon s'on
ciientaa' vats'on t'man?

25T'a Pedro, itso jon:

—Ityion jonhan'.

Jndé tiquiuu' chjo na tui na nnda',
ndo' tuee' Pedro na vaa v'aa, téquee'
jon jo'. Ndo' Jests je', tityuaa'ntyi jon,
ta' jon na sinin jon jfi'oon tyi'quitsi'man
nquii'han' nnon Pedro. Tso jon:

—'U'" Simén, ¢Nchu vaa maciiji'
ciienta? Joo nn'an na m'an n'ian
t'man, ¢Nin nn'an matsitiu' na cot'ua
nan'fieen ts'ian ndééhin na quityionhan

s'onndyuaa? ;Aa nn'an ndyuaahan na
ntquenhan ji'oon na quityion nan'fieen
s'on'fieen, ndo' aa nn'an na ve' cotsque
ya?
26 T'a Pedro 'ndyo jon, tso juu:

—Nn'an na ve' cotsque ya, joohan
cont'a nanm'ann'ian t'man na quityion-
han s'on'fieen, chito nn'an na m'an
ndyuaahan.

Tsochen Jests:

—Yajo' joo nn'an ndyuaahan, tyi'i-
canhan' na ndyionhinhan'. 27 Majo' min
na nnda', cha' tyi'nan'vjee nn'an na co-
nan'nciii s'on ciientaa' juu vats'on t'-
man, ndyion cha'xjen na nt'ue n'onhan.
Mang'e jo' cja' 'ndyo ndaandue, cju'
tsi'quintyciie. Quitscaa na nciiji' jndyee',
quitsinuein' 'ndyo o', jo' ntji' ciiii xo-
quitu' na juuhan' ndinonhan' na ndyion'
ntyja njan ndo' yo ntyja 'man'. Cay-
on'han', na nninncya'han' ndééhan.

¢Nin juu na njonntyi tsixuan?
(Mr 9:33-37; Lc 9:46-48)
Majuuntyi xjen'fieen ja nn'an na
1 8 cotsay'dn yo ji'oon na tonin-
ncyaa Jests, santyja'cyd na m'aan jon.
Ta'x'é nnon jon, jndué:

—¢Nin juu nc'oon na njonntyichen
conduihin naijon na ityentjon Tyo'ts'on?

2Yajo' t'man Jests nciiii yuchjo, tquen
jonhin xonciie quii' nt'an. 3Itso jon ndé:

—Jii'oon na mayuu' matsjo ndéého',
icanhan' na quintciie' n'onho' ntyja
'naan' 'man na conan'tiuho', ndo' c'on-
ho' cha'na yoquijndé na tyi'quinanchon
joo na ndinjonhin, yajo' nndéé€ nnan'jon-
ho' ntyja 'maan' na ityentjon Tyo't-
s'on. 4Yajo' min'cya ro ts'an na iju'cje-
hin min tyi'quint'ue juu na ndiquinjon-
hin, itsijonhan'hin cha'na yuchjova. Juu
tsan'fleen njonntyichen conduihin nai-
jon na itye'ntjon nquii Tyo'ts'on. >Ndo'
minninchen ts'an na yo xué iy'oon juu
ciienta nciiii yuchjo cha'na yuvahin, nco
iy'oon tsan'fieen ciienta.

Vaa na toncuu' xe na nt'aha 'nan tyia
(Mr 9:42-48; Lc 17:1-2)

6“Majo' min'ninchen ts'an na its'aa
juu nciiii 'nan na ntyja 'naan'han'
na ngaciiaa' nciiiichen ts'an na tyi't'-
man na vantyja ts'on juu ja, yan-
tyichen na nnan'tyen nn'an tosu t'-
man xtyo' tsan'fleen ndo' quitjue'han-
hin quii' ndaandue, cue' juu. 7 Vi' jndyi
na coquenon nn'an tsonnangue na jndye
nnon 'nan tyia na cont'ahan na ntyja
'naan'han' na vaciiaa' nn'an na tonnon
Tyo'ts'on. Majo' tanchu ya, ng'e manciii-
ixjen minhan'. Majo' juu ts'an na its'aa
juu 'man na ntyja 'naan'han’' na ngaciiaa'
ciiiichen ts'an na quits'aa juu 'nan tyia,
vi' jndyi ngenon tsan'fieen.

8 “Ciiii nt'6", ciiii ng'e', xe na aa ntyja
'naan'han' ngaciiaa' 'u' na tonnon Tyo't-
s'on na matsitja 'u', quen' xjen joohan'
cha'vijon jndé tyje'han' na ntyque'han',
cha' tantsitjantyi 'u'. Ng'e yantyichen
min xe na aa tyi'quindé 'u' cha' na nndéé
ntsixuan' na tyi'quintyciiii na ngiiando'
fiuan 'nan', chito na quindé 'u' ndo' na
ntjue' dngeles 'u' quii' chon na tyi'jon
quinduu'. * Ndo' mantyi xe na aa ve' tso-
jnaan' 'man na mandyia' its'aahan' na
vaciiaa' 'u' na matsitja 'u' nnon Tyo't-
s'on, quen' xjenhan' cha'vijon na maciiji'
ténnon' ndo' na ntyque'han' cha' ty-
i'ntsitjantyichen 'u'. Ee yantyichen ntsix-
uan' na tyi'quintyciiii na ngiiando' iuan
'nan' min na ninnciiii ténnon', chito na
quindé vehan' ndo' na ntjue' dngeles 'u'
quii' chon v'io.

Jit'oon na tyi'quitso nquiithan'
ntyja 'maan' quitsman na tsu

(Lc 15:3-7)

10«Quitquenho' ciienta na tyi'cuee'
n'onho' nciiii joo nanmin na tyi't'man
vantyja n'onhin. Matsjo ndéého' joo an-
geles cilienta nan'fieen, ninnquii'chen
cotsquehan na m'aan nquii tyéhd' na

m'aan jon quifioon'ndue, cotquenhan
ciienta nin 'nan cont'a nn'an nan'fieen.
11 Ee ja na condui tsans'a na i'ua Tyo't-
s'on ts'ian nnon na coxén tsofi'en nn'an,
jndy6 na ntsin'man ja fiuaan nn'an na
tsuhan.

12¢;Nchu vaa cotji'ho' ciienta? Xe
na aa m'aan nciiii ts'an na m'an nciiii
ciento quinman ntsjuen', ndo' tsu nciiii
joo cho'fieen, ¢Aa chi n'ndyii juu joo
nenquenn'an ncho'nqui vantjo' fijen
cho'fieen cjoo' tyue' ndo' ngaquint'ue
juu cho'fieen na tsu? 13Ndo' vi na jndé
ntjii jon juu o', ji'oon na mayuu' nei-
in'ntyichen jon yo juu quitsman'iieen,
chintyi yo tsofi'en quinman'fieen na tyi'-
catsu o'. 14 Mannda' vaa itsijonhan' ntyja
'naan' Tyeho' na m'aan jon quifioon'n-
due. Joo nn'an na tyi'njon conduihan,
min'nciiiihan tyi'quint'ue ts'on jon na
ngitsu fiuaanhan.

Nan'xuan jaa na
quinan't'man nn'6n ntyjé
(Lc 17:3)

15“Xe na aa m'aan ciiii ty'iu' na van-
tyja ts'on na itsitjahin nnon', ciia, cja’
clian' ya'hin xjen na ninnquii juu. Quit-
si'man' nnon juu na sitjahin. Ndo' xe
na aa ndyii juu ji'oon na tsu', yajo'
jndé jnan'ntyciiiiho' jii'oon ndo' jndé
tejndei'hin na ntjo ya ntciie'hin tonnon
nquii Tyo'ts'on. 16Majo' xe na aa ty-
i'nin'quindyii juu jii'oon na matsu', ya-
jo' cayon' nciiii oo ve ts'an, c'ohan yo
'u' cha' nndyehan jii'oon na conan'nein-
ho' cha' ciiaa' jnda' n'onhan nchu vaa
jii'oon jnan'neinho' yo juu tsan'fieen.
17Ndo' xe na aa min tyi'nin'quindyii
juu jii'oon na condue nan'fieen, yajo'
juu tmaan' nn'an na vantyja n'on Tyo't-
s'on, quitsiquindyi'hin ntyja 'naan' juu
jii'oon'neen. Ndo' xe na aa majo'ntyi
tyi'nin'quindyii juu ji'oon na condue
nan'fieen nnon juu, yajo' ta'man nciii-
ichen nnon na ndéé ntsa'. Ciiji' ciienta na

tsixuan juu yo ntyja 'man' cha'vijon ts'an
na tyi'tsittmaan' juu Tyo'ts'on, tsijon-
han'hin cha'vijon ts'an ique s'on ciien-
taa' gobiernon tsjoon Roma.

18 “Jiiloon na mayuu' matsjo ndéého',
joo nn'an tsonnangue na jndé vantyja
n'on, min'cya ro jii'oon na condueho' na
tyi'quichuhan' na nnt'ahan, ntsijonhan'
juu jii'oon'fieen cha'xjen na ntyjii Ty-
o'ts'on. Ndo' min'cya ro jii'oon na con-
dueho' na ndéé nt'a nn'an na vantyja
n'on, mantyi ntsijonhan' juu ji'oon'fieen
cha'xjen na ntyjii nquii jon.

19“Mantyi matsjo ndéého": Xe na aa
ve 'o', ninciiajon m'aan' n'onho' jii'oon
na cotanho' nnon Tyého' na m'aan jon
quifioon'ndue, yajo' nndyii jon ndo'
nninncyaa jon jfi'oon na cotanho'. 20Ee
min'yuuchen na covanciii ve nn'an oo
ndyehan na conan'jonhan ntyja njan,
xonciie quii' nt'anhan, jo' m'an.

2INdo' tétsindyoo' Pedro na m'aan
Jests. Taxee' juu nnon jon:

—Nnda' ta, ¢Tsa'nnda' jnda na
chuhan' na quitsit'man ts'on ciiii ntyjé
na itsitjahin nnon? ¢Aa ciiii ntyque'
jnda?

22Tso Jesds nnon juu:

—Chito aa matsjo nnon' na ninntyque'
jnda. Matsjo na quitsit'man tson'hin
ntyque' vee' jnda na ndyenn'an ncho'n-
qui. Ninnquii'chen quitsit'man tson'hin.

Jii'oon na tyi'quitso nquii'han' ntyja
'naan’' ve ts'an na chujnan

23“Mang'e na nnda' vaa, juu na itye'n-
tjon Tyo'ts'on nn'an, ciiaa' n'onho' nchu
vaa na itsiquindyihan'. Itsijonhan' ju-
uhan' cha'vijon nciiii rey na sitiu jon
na ntsijnda' jon tsa'nnda' tuee' na chu-
jnan nciiii ciiii ts'an cotsantyja naxen'
jon yo ts'ian na m'aan jon. 24 Xjen na ta'
jon na iciiji’ jon ciienta na tsa'nnda' na
chojnan nan'ileen nnon jon, ndo' jndy-
oy'on nn'an nciiii ts'an na minyonchen
s'on na chujnan juu nnon jon. 25 Ndo' juu

rey'fieen, vi na jndé tquen jon ciienta na
min'chjo ndiquindéé ndyion tsan'fieen-
han', yajo' t'ua jon ts'ian na ciiijnt'ua
tsan'fieen na ngaquee' juu na quitye'n-
tjontyen juu, ndo' majo'ntyi scuu' juu yo
ndahan, yo nin'tsofi'en 'maan' juu cha'
nt'io na chujnan juu nnon jon. 26 Ndo'
juu tsan'fieen na vantyja xen' rey'fieen,
tconxtye juu nnon jon, tocan juu Vi
naya'ileen nnon jon. Tso juu: “Nnda’' Ta,
cyon' chjo na t'man tson' ja, ciiendo'
ya' chjo ndo' nndyionii'én na chdjnan
nnon'.” 27 Ndo' juu rey'fieen ty'oon jon
na ndyia' ro juu nchjii jon. Sit'man ts'on
jonhin yo na ninvaafi'en na chujnan juu,
ndo' siquindyaa ntciie' jonhin.

28 “Majo' xjen na jndui' juu quii' vaa'
jon, tjonhin nciiiichen ntyje juu na nin-
nciiii ts'ian m'anhan. Chujnan tsan'fieen
nnon juu nin'nciiii ciento s'on. T'uii ju-
uhin, tonchje juu xtyo' tsan'fieen. Sixuaa
juu nnon tsan'fieen: “Quityion' na chuj-
nan' nnén.” 29 Yajo' tconxtye tsan'fieen
tonnon juu. S'aa juu ty'oohin: “Mac'an
na quitsittman chjo tson' ja, ciiendo'
ya' chjo ndo' nndyionii'én na chdjnan
nnon'.” 39Majo' tatendoo' tsan'fieen,
matéquen juu ji'oon nnon ts'ian. Tju'
juu tsan'fieen vancjo, ata xjen na ndyion
juu na chujnan juu nnon tsan'iieen.
31 Majo' vendyechen ntyjehan na man-
tyi conduihan nn'an cotsantyja nax-
en' rey'fieen, xjen na tquenhan ciienta
na s'aa tsan'leen na nnda', sichjoo'
jndyihan' n'onhan. Tyenan'quindyiihan
nquii rey'fleen tsoii'en 'man na jndé
s'aa tsan'fieen. 32 Ng'e na nnda', tqueen'
nnda' jonhin, tso jon nnon juu: “'U' na
vi' jndyi fiuan tsixuan'. Ja sit'man ts'6n
'u' tsofi'en na chujnan' nndén ng'e na
sindyia' 'u' nnon. 33 Mang'e jo' ;Aa chi
mantyi chuhan' na cyon' na vi'ntyji' juu
ty'iu' moso' cha'xjen ty'on na vi'ntyji
'"a'?” 34 Ndo' sijmiin' jndyihan' rey'fieen.
T'ua jon ts'ian na quitjue'han tsan'fieen
vancjo, ndo' quint'avi'han juu ata xjen

na ndyionii'en juu ninvaafi'en na chuj-
nan juu nnon jon.

35Yo jii'oonva siquindé  Jesis
jii'oon'fieen na tyi'quitso nquii' jonhan',
itso jon:

—Nquii Tyého' na m'aan quifioon'n-
due, mannda' vaa nts'aa jon yo 'o' xe
na aa chito yo na xonciiee' n'onho' na
nnan't'man n'onho' ntyjeho' ya na co-
nan'tjahan ndéého'.

Jii'oon na si'man Jests ntyja 'naan'
na ndyuii' tson na toco ts'an
(Mr 10:1-12; Lc 16:18)

Jndé na sinin Jesds ji'oonmin',
1 9 yajo' jndui' jon ndyuaa Galilea,
tja jon nt'6 Judea, ixndya jndaa Jordan.
2Ndo' jndye jndyi nn'an tyentyjahin tox-
en' jon. Tsofi'en nn'an v'i na m'an jo',
totsin'man jon nan'fieen.

3Yajo' vendye nn'an tmaan' fariseos,
jnan'ndyoo'han na m'aan jon na nt'ue
n'onhan na quits'aa jon nciiii nnon
cha' ntyja 'naan'han' ngaciiaa'hin. Ta'x-
ee'han nnon jon:

—Ntyja 'naan' jii'oon na tquen Tyo't-
s'on na iquenhan' xjen, ¢Aa ncyaahan'
na ntsityuii' ts'an tson na toco juu yo
scuu' juu ng'e min'cya ro nciiii nnon na
itsitja tsan'fieen nnon juu?

4Jo' t'a Jesis jndyuehan:

—¢Aa min'jon tyi'conan'jn'aanho' juu
jii'oon' Tyo'ts'on na itsininhan' ntyja
'naan' na ta' jndyee jon na tquen jon
tsofi'en? Itsohan' na sia jon tsans'a yo
tsanscu. °Itsontyichen Jests: “Mang'e
na nnda', n'ndyii tsans'a tye juu, ndyee
juu na ntjon' matyenhin yo scuu' juu,
ndo' vehan nin'nciiii ts'an nduihan.”
6Mang'e juu jii'oon'fieen tsohan' na
nnda', tyi'nan'xuanhan na ve ts'an,
nanein ninnciii ts'an conduihan. Ndo'
ng'e na nnda' vaa sijnda' nquii Tyo't-
s'on, tyi'quichuhan' na ve' ts'an ntsi-
tyuii' ntyja na m'anhan.

7Ndo' nque fariseos'fieen taxee'n-
tyichenhan nnon jon, jnduehan:

—Yajo' ¢(Nin ng'e'fieen na t'ua Moisés
ts'ian na ciiji ts'an jii'oon na nndyuii'
tson 'naan' juu yo scuu' juu, ndé jo'
ncyaahan' na n'ndyii juu tsan'feen?

8T'a Jestis jndyuehan:

—Ve' ng'e na que' jndyi n'onho' na
itscu'han' na ciiaa' n'onho' nchu vaa na
sijnda' Tyo'ts'on, jo' na tyincyaa Moisés
na ndéé nnan'tyuii'ho' tson 'naanho' yo
ntcuho'. Majo' chito nnda' vaa na sijn-
da' Tyo'ts'on na minjndyee. °Nc6 mat-
sjo ndéého', nciiii tsans'a je', xe na aa
ntsityuii' juu tson na toco juu yo scuu’
juu ndo' ngoco juu yo ciiiichen tsan-
scuy, itsiquindyihan' na ve' m'aan ya juu
yo tsanscu'fieen. Ninnquii'chen xe na aa
m'aan scuu' juu yo ciiiichen tsans'a na
ve' ndo' ro, jo' vanaan na quityuii' tson
na toco jon yo juu.

10 J4 nn'an na cotsay'on yo jii'oon na
toninncyaa Jests, jndué nnon jon:

—Xe na aa nnda' vaa ntyja 'naan' ts'an
yo scuu' jon, yantyichen na tyi'ngoco
jon.

11713 Jests jndyué:

—'0' condueho' na yantyichen ty-
i'ngoco ts'an, majo' tyi'tsofi'en nn'an
nndéé nnt'ahan yo ji'oonva'. Ve' jn-
da' nn'an na nndéé nta'nguee'han na
nnda' ng'e na jndé tyincyaa Tyo't-
s'on na condéé cont'ahinhan'. !2Ee
m'an nn'an na tyi'quitoncohan ng'e tu-
ihan na tyi'icanhan'hin tsanscu, ndo'
fi'lenhan na tyi'quitoncohan ng'e na
tui nasihin cha' tyi'ntcanhan'hin tsan-
scu. Ndo' fi'en nn'an na conan'jnda’
nquehin na tyi'nin'quitoncohan ng'e
nin'quityentjonhan nnon nquii Tyo't-
s'on na m'aan quifioon'ndue. Min'cya ro
ts'an na ivaa' ts'on juu jin'oonva' ndo'
nndéé ntsiquindé juuhan', quitsiquindé
juuhan'.

Ityio Jests jn'aan yotsca
(Mr 10:13-16; Lc 18:15-17)

13Vendye nn'an na tyechohan yotsca
na m'aan Jesds na quityio jon nt'0 jon
cjo joo na ndyio jon jn'aanhin ndo' na
can jon na quityio Tyo'ts'on jn'aan joo.
Majo' j4 nn'an na conan'jon yo jii'oon
na toninncyaa jon, jnan'ty'id nan'fieen.
14Ndo' tso Jestis ndé:

—Qui'ndyeho! na quindyo
ntyjaa' yotscahin' na m'an.
Tyi'nan'ntciie'ho'hin ng'e nque nn'an
na nin'quinan'xuanhan yo juu na
ityentjon Tyo'ts'on nn'an, chuhan' na
quinan'xuanhan cha'na yotsca.

15Ndo' vi jndé na tyio jon nt'6 jon cjo
yotsca'ieen, jndui' jon jo'.

Itsinin ciiii tsantya yo Jests
(Mr 10:17-31; Lc 18:18-30)

16 Ciiii jon tyjee' ciiii ts'an na ty-
i'tquechen na m'aan Jests. Taxee' juu
nnon jon:

—'U' ta na matsi'man’' ji'oon' Tyo't-
s'on ndéé nn'an, ¢(Nin 'nan na njonntyi
na chuhan' na quits'a ja cha' ntsixuan na
tyi'quintyciiii na vando' iuan njan?

17 Sintciie' Jesis jii'oon nnon juu, itso
jon:

—¢Ndu na mavaxe' nnon ntyja 'naan'
'nan na njonchen na quitsa'? Xia'ntyi
nquii Tyo'ts'on conduihin na njonchen.
Majo' xe na aa nin'quitsixuan' na
tyi'quintyciiii na vando' fiuan 'nan',
juu ji'oon' Tyo'ts'on na ico'xenhan!,
ciiangue'han'.

18 Jo! taxee' juu nnon jon:

—¢Nin ji'oonhan'?

T'a Jests 'ndyo juu:

—Tyi'ntscue' ts'an. Tyi'nc'on' yo ciii-
ichen ts'an na ve' ndo' ro. Tyi'nch'ue'
'maan' ts'an. Tyi'ntsinin' quintu nacjoo'
ts'an. 19Juu tye' yo 'ndyo', quitsa' na
njonhan, ndo' c'on' na ve'ntyji' ciiiichen
ts'an cha'xjen na ve'ntyjii nquii 'u'.

20 Jo! t'a juu 'ndyo Jess:

—Tsoft'en jfi'oonmin' mat-
siquindééhan' xi' na tichjo ja. ¢Aa vaa
nciiiichen nnon 'man na icanchenhan'
na quits'a?

21'T1a Jestis 'ndyo juu, tso jon:

—Xe na aa nt'ue tson' na quindé
ya ntsixuan' na tyi'quintyciiii na van-
do' fiuan 'nan', cja', quijndé' tsofi'en
'nan' na min. S'on na ncyon' ciienta na
njndé'han', ncya'han' ndéé nanninfien'.
Xe na aa ntsa' na nnda', ntsixuan' na tya
'u' tonnon Tyo'ts'on. Ndé jo' quindyotsi-
jon 'u' yo juu ts'ian na mats'a.

22Majo' xjen na jndyii tsan'fieen
jii'oon na tso Jesis, tja ntciie' juu na
chjoo' jndyi ts'on juu ng'e tya Jndylhln

23 Jo! tso Jestis ndé ja na cotsay'on yo
ji'oon na toninncyaa jon:

—Jit'oon mayuu' na matsjo ndéého',
nciliii tsantya, jndyaa' jndyi na ntsi-
jonhin nchu vaa na ico'xen Tyo'ts'on
nn'an ntyja na cotsam'anhan. 24Man-
tyi matsjo nnt'a ndéého', jndyaa'chen na
ncju'cje ciiii tsantya na ntsijonhin yo juu
na ico'xen Tyo'ts'on nn'an, chichen na
ngiiequindyi' camello tsue' x'ee tsi'ncya.

25Majo' xjen na ]ndye Juu ji oonva'
jndye jndyi nnon tondyii' n'6n. Jo' ta'x'é
ndéé ntyjé, jndué:

—Ng'e na nnda' vaa, ¢Nin ts'an nndéé
ntsixuan juu na ntsin'man Tyo'ts'on
fiuaan'?

26 Jo' jndyiaa' Jestis ndé, tso jon:

—Min'nciiii nnon 'nan je'quindéé
nts'aa ts'an na ntyja 'maan'han'
ntsin'man Tyo'ts'on fiuaan' juu. Majo'
nquii jon tsoifi'en nnon condéé its'aa
jon.

27 Ndo' itso Pedro nnon Jestis:

—Manchji' na jndé jnty'é tsofi'en cha!'
condéé conan'jén yo ts'ian na matsa'.
¢Nin naya na ncy' on ciienta?

28T1a Jestis jndyué, itso jon:

—Jii'oon na mayuu' matsjo ndéého',
juu xjen na nguaa tsonnangue Xxco, ja

na condui tsans'a na i'ua Tyo'ts'on ts'ian
nnon na coxén tsofi'en nn'an, ncjoquij-
man nnon silla na manin' ts'iaan' njan
na taquintyja na njon tsixuanhan' naijon
na ntcoxén nn'an yo 'man na jndé ton-
t'ahan. Ndo' 'o' na jndé jnan'jonho' yo
ja, mantyi nguaa ncho've silla na man-
in' ts'iaan' 'naanho' na ntsaciiendyuaa-
ho' na ngotoxenho' joo ncho've tmaan'
ntyjeeho' nn'an Israel ntyja 'maan' na
jndé tont'ahan. 29Ndo' nciiii ciiii ts'an
na jndé jnty'ii juu vaa' juu, ndyee juu
oo scuu' juu oo ntsinda juu, oo ndyuaa
'naan' juu, ntyje juu nannon yo ntyje
juu nanntcu ng'e na jndé vay'oon juu
jii'oon ntyja njan, xjen neinhin ncy'oon
juu ciiii ciento vee' jnda tsofi'en nnon na
jndé jnty'ii juu, ndo' nninncyaa Tyo't-
s'on na tyi'quintyciiii na vando' fiuaan'
juu. 39 Jndye nn'an m'an nanein na co-
nan'tiu nquehin na njon conduihin, ma-
jo' ngiientyja xjen na ncju'cjehan'hin.
Ndo' mantyi jndye nn'an na m'an nanein
na tyi'njon conduihan, majo' ndécya
ntsiquinjonhan'hin.

Jii'oon na tyi'quitso nquiihan'
ntyja 'naan nanntjon

Sininntyichen  Jests  jii'oon
20 tyi'quitso nquii'han', tso
jon: “Nquii Tyo'ts'on na ityentjon jon
qulnoon 'ndue, itsijonhan'hin cha'vijon
cliii patrén na vaa ntjon 'naan'.
Vitsjoonya  téquint'ue  patrén'fieen
nanntjon na ngoque'han ts'ian 'naan'
jon. 2Ntjo ngiohan na tso jon ndééhan
na ndyion jonhan nciiii denario na ciiii
xuee cha'xjen cota'ntjon nn'an. Jndé
jo' jiion jonhan na quitsaquint'ahan
ts'ian naijon vaa ntjon 'naan' jon.
3Ndo' cha'na fijen na vitsjoon, tja nnda'
jon quii' tsjoon, jo' ntjii jon mafioon
vendye nn'an na tats'ian cont'a. 4Tso
jon ndééhan: “Ciia, c'oho' na vaa ntjon
njan na quint'aho' ts'ian. Ja ndyiénho'
cha'xsjen na chuhan'.” Nan'fieen

ninfioon' ty'ehan. ® Ndo' mantyi cha'na
yajmin' tja nnda' jon quii' tsjoon. Ntjii
nnda' jon mafioon nanntjon. Ndo' ya
tuee' cha'na ndye na matman, majo'ntyi
s'aa jon. ®Xjen vi manguee'vi' na 'on
na matman, tja nnda' jon quii' tsjoon.
Ntjiichen jon mafioon nn'an na ve'
m'anchenhan. Tso jon ndééhan: “¢Ndu
na ciia' xuee na m'anho' ntjoohin na
tats'ian cont'aho'?” 7Ndo' jo' jnduehan
nnon jon: “Mayuu' ng'e tanin ts'an t'ua
ts'ian ndé.” Yajo' tso jon ndééhan: “Ya
xe na aa mantyi nc'oho' na vaa ntjon
njan, jo' quint'aho' ts'ian, ja ndyionho'
cha'xjen na chuhan'.”

8“Ndo' ya na tuee' na yon na matman,
tso patrén nnon nquii moso tque 'naan’
jon: “Ciian' nanntjon ndo' quityion'han
na jnt'ahin ts'ian. Quityion' jndyee' joo
nn'an na tyeque' na mats'ia. Chen chen
ncyaa'han' ata nguee'han' nn'an na tye-
que' jndyee.” 2Yajo' santyjaa' nn'an na
tyeque' na 'on na matman. Nciiii ro
nciiithan ty'onhan ciienta na nciiii ciiii
denario cha'xjen na ngiiantjon ts'an na
nciiii xuee. 19Ndo' ya na tuee'han' nn'an
na tyeque' jndyee, jnan'tivhan na jn-
dantyichen nta'ntjonhan. Majo' nciiii ro
nciiiihan, mantyi ty'onhan ciienta nciiii
nciiii denario. 1! Ndo' vi na jndé ty'on-
han ciienta joo s'on'fieen, ta'han na ty-
i'cavee' ngiohan yo nquii patrén'fieen.
12 Jnduehan nnon jon: “Joo nanmin' na
tyeque' vi mats'iaf'en, ninnciiii hora jn-
t'ahan ts'ian, majo' ninciiajon tyion'han
cha'xjen na tyion' ja. Ndo' ja cua' xuee
tonan'chén ndo' tonan'quii n'én min na
jmin' tondyiaa' ndo'ciijioon' ja.” 13 Ma-
jo' t'a patrén 'ndyo ciiii joo nan'fieen,
tso jon: “'U', ¢Yuu vaa na matsitja ja
nnon'?” “;Aa chi jndé ntjo nchji' na
ngiiantjon’' ciiii denario cha'xjen cota'n-
tjon nn'an? 14 Cyon' s'on 'an', cja' va'.
Nco ntyji xe na aa ciiajon nin'quityion
tsanva' cha'xjen na matyion 'u' min na
tinioon' téquee' juu. 15 ;Aa matsitiu' na

je'quindéé nts'a cha'xjen na nt'ue ts'on
yo xoquitu' njan? ;Aa matsitéé' tson'
ng'e ja tyi'ntycii'i?”

16 Ndo' tsontyichen Jestis:

—Juu ji'oonva' na tyi'quitsjo nc'i-
han', nd6 vaa na nin'quitsi'manhan'.
Nn'an na tyi'quinan'tiu na njon con-
duihan na tonnon Tyo'ts'on, ninciiajon
ntsit'maan' jonhan cha'xjen ntsit'maan’
jon mafioon ntyjehan. Ndo' nn'an na co-
nan'tiu nque na njon conduihan, ngiien-
tyja xjen na nnintyi'ncyo na ninciiajon
nnan'xuanhan tonnon Tyo'ts'on cha'xjen
min'cya ro ts'an.

Itsiquindyi nnda' Jestds na
nnan'cuee' nn'anhin

(Mr 10:32-34; Lc 18:31-34)

17Viochen xjen na fijon Jestis nato na
tja jon Jerusalén, ja na ncho've ja na
tqueen' jon, téchu jon jé vi ntyja na nin-
nqué. Tso jon ndé:

18 _Quitquenho' ciienta, nanein co0'6
Jerusalén. Ndo' ja na condui tsan-
s'a na i'ua Tyo'ts'on ts'ian nnoén na
coxén tsofi'en nn'an, jo' nninncyaa ts'an
ciienta ja nduee ntyee na conintque ndéé
ntyjééhé nn'an judios yo nn'an na co-
nan'man nchu vaa itsiquindyi jii'oon
na tquen Moisés. Ndo' joo nan'fieen
nnt'ahan na quit'uiityenhan' ja na cii'io.
19 Nninncyahan ciienta ja nduee nn'an
na mafloon tsjan conduihan na joo
nan'fieen nnan'ciiejnaan'hin ja. Ntja'hin
ja ndo' nt'ionhan ja tsonjn'aan na cii'io,
majo' xee na jndé ndye ngiiant'6 xco.

Jii'oon na tcan ndyee
Santiago yo Juan

(Mr 10:35-45)

20Scuu' juu Zebedeo yo ntsinda jon
Santiago yo nin'Juan, jnan'ndyoo'han
na m'aan Jesis. Tconxtye juu tonnon
jon na ican juu vi naya'fieen nnon jon.
21 Taxee' Jesiis nnon jon:

—¢Nin 'nan nt'ue tson'?

T'a tsanscu'fieen, itso juu:

—Ya na ngiientyja xjen na ntye'n-
tjon' nn'an, ncya' ji'oon na ve ntsinda
nanmin, nnan'jonhan ntyja na ndit'-
maan' "u'. Ciiiihan nc'oon ngia' tonty-
jaya ndo' ciiiichenhin nc'oon juu ngia'

ntyjatymaan'.

22Majo' t'a Jests jndyue ve nan'fieen,
tso jon:

—Tyi'covaa' n'onho' nchu vaa

icijji'han' jfi'oon na ican ndyeeho'.
Juu navi' na ngendn, ¢Aa nndéé
nnanho'han'? Ndo' ;Aa nndéé nntjo
ngioho' na nciijeho' cha'xjen ntjo nchji
na ncii'io?

T'ahan 'ndyo jon, jnduehan:

—Nndéeé.

23 Sentciie' Jesiis jii'oon ndééhan, tso
jon:

—Majnda' ngenonho' maninjuuntyi
navi' na ngenon. Ndo' icanhan' na quin-
tjo ngioho' na nnan'ciije nn'an 'o' cha'x-
jen contjo ya nchji na ncii'ié. Majo' chito
nco tsixuan na ntsijnt'a nin ts'an na
ngiliaquityen nc'ia tontyjaya oo tonty-
jatymaan'. Nquii Tyého' nninncyaa jon
naya'fieen ndéé joo nn'an na jndé sijn-
da' jon na ncy'onhan ciientahan'.

24Ndo' jo' nciiiichen nqui ja na tot-
say'don yo juu jii'oon na toninncyaa
Jestis, xjen na jndyé jii'oon na tcan
tsanscu'fieen, jnan'vjé yantyé joo ve
ntyjé nan'fieen. 25Ng'e jo' tqueen' Jests
tsofi'en ja4 na m'aan jon. Tso jon ndé:

—'0' mangioho' na joo nn'an na con-
intquehan nciiii ciiii tsonnangue co-
nan'ntsahan ndéé nn'an na coto'xenhan.
Ndo' nn'an na condit'man, cotoxenhan
nn'an na m'an nacje 'maanhan. 26 Ma-
jo' tyi'quichuhan' na 'o' nc'onho' na
nnda' yo ntyjeho'. Ee minninchen ciiii
'o' na ntyja ts'on juu na t'man ndui-
hin quii' nt'anho', chuhan' na quityen-
tjon juu ndéého'. 27 Ndo' min'cya ro ciiii
'o' na ntyja ts'on juu na ncju'han'hin
na tonnon, c'oon juu na xonciiee' ts'on

juu na ntejndei juu 'o'. 28 Quits'aa juu
cha'xjen mats'a na condui ja nquii tsan-
s'anai'ua Tyo'ts'on ts'ian nnén na coxén
tsofi'en nn'an. Jndyo na ntye'ntjon ndéé
nn'an, chito na ntyentjonhan nnén. Ndo'
mantyi na nninncya na cii'i6 na ndyion
jnan nn'an jndye jndyi cha' nndyaahan
yo ntyja 'maan'han'.

Sin'man Jests ve tsannchjaan'
(Mr 10:46-52; Lc 18:35-43)

29Xjen na sant'ui tsjoon Jerico, tyen-
tyja nciiii tmaan' nn'an naxen' Jests.
30'Ndyo nato'fieen, jo' vendyuaa ve nan-
nchjan. Ya na jndyehan jii'oon na juu
Jests venon jo', ta'han jnan'xuaahan,
jnduehan:

—'U' ta na condui 'u' tsjan David na
jndyocahan', cyon' na nty'ia ré nchji'.

31 Majo' joo nn'an na m'an jo', jnan'-
tyia'han joo nannchjan'fieen na ciiichen
jndyuehan. Majo' joohan jndeintyichen
jnan'xuaahan, jnduehan:

—Nnda' ta, "' na condui 'u' tsjan
David na jndyocahan’, cyon' na nty'ia r6
nchji'.

32Téciientyjee' Jests,
nan'fieen. Tso jon ndééhan:

—¢Nin 'nan nt'ue n'onho' na quits'a
'o'?

t'man jon

33T'a nan'fieen, jnduehan nnon jon:
—Nnda' ta, j4 nt'ue n'én na nndéé
njnty'ia.
34Ndo' ty'oon Jesiis na nty'ia
rohin nchjii jon. Tyio jon nt'6 jon
ndo'ndééhan, ndo' ninfoon' xuee
jnty'iahin. Tyentyjahin toxen' jon.
Téquee' Jests Jerusalén
(Mr 11:1-11; Lc 19:28-40; Jn 12:12-19)
2 1 Ndo' vi na jndé tindyo na ntsqué
Jerusalén, na ndyoo' tyo' na m'an
n'oon olivos, squé tsjoon Betfagé. Jo'
joo ve ntyjé na cotsay'onhan yo jii'oon
toninncyaa Jests, jion jonhan nciiii
nt'aa. 2 Tso jon ndééhan:

—Quitsaque'ho!' tsjoon chjo na m'aan-
han' tondéého'. Jo' maquintyjachen
nndioho' nciiii snonxque na tyen o'
yo jnda o'. Quinan'quinan'ho' joo o',
ndo' quindyoy'onho' cho'fieen ntjoohin
na m'an. 3Ndo' xe na aa ngiiaxee'
ts'an ndéého' ndu na cotsay'onho' cho'
ntsjuen’' juu, jo' quinan'ntciie'ho' jii'oon
nnon juu: “Nquii jon na t'man condit'-
manhin ndé, icanhan' na nninjnt'ue jon
joo o', ndo' ya na nndé, ntsciienon ntciie'
jon joo 0'.”
4Nnda' tui cha' quitsiquindéhan' juu
jii'oon na sinin Zacarias, ts'an na tonin-
ncyaa jii'oon' Tyo'ts'on ndyu na tox-
en'chen ntyja nchu vaa 'man na nguaa.
Nd6 vaa jii'oon na tji jon:
5Ndo jii'oon na quindueho' ndéé nn'an
tsjoon Si6én: “Quitquenho' ciienta,
nquii jon na taquintyja na t'man
conduihin ndéého',

manciijee' jon quii' nt'anho', ndyia' ts'on
jon,

ntjo jon ciiii snon, jnda quioo' na ichu
xu.”

Nd6' vaa na siquindyi ji'oon na tso

tsan'fieen.

6Ndo' jo' ve nan'fieen na totsay'onhan
yo jii'oon toninncyaa Jests, ty'ehan,

jnt'ahan cha'xjen ts'ian na t'ua
jon ndééhan. 7Squehan, y'onhan
snonxque'fieen yo jnda o'. Ndo'

tyiohan ndiaahan nquen' joo o' ndo'
tantjo Jests juu o'. 8Ndo' jndye jndyi
nn'an tyenan'jonhan yo Jestis. N'en
vendyehan jnan'nueen'han ndiaahan
xonciie nato yuu jon na vja jon. Ndo'
vendyehan totyjehan nduee n'oon,
totquenhinhan' nato'fieen na jnt'ahan
na njon jon. °Ndo' nque nn'an na
ve'jndyee yo nn'an na santyja toxen'
jon, ta'hin tonan'xuaahan, tonduehan:
—~Ciiit'maan' nquii jon na tuihin tsjan
tsochiihi David na jndyocahan'. T'man
ityio Tyo'ts'on jn'aan nquii jon na ndyo

jon yo najndei na tsixuan nquii Tyo't-
s'on na co'xen jon jaa. Quindit'maan'hin
quinoon'ndue.

10Xjen na téquee' Jesiis quityquii'
Jerusalén, tondic'uaa jndyue nn'an na
m'an juu tsjoon'iieen, ta'x'ehan:

—Tsanvahin, ¢Nin ts'anhin?

11 Ndo' nn'an na ty'e yo jon, t'ahan,
jnduehan:

—Ndo Jests, nquii jon na incyaa jon
jii'oon' Tyo'ts'on. Jnan jon Nazaret nt'o
Galilea.

Téquee' Jesiis vats'on t'man
(Mr 11:15-19; Lc 19:45-48; Jn 2:13-22)

12Ndo' vi na jndé téquee' Jestis vat-
s'on t'man, tsofi'en nn'an na condééhan
ndo' conan'jndahan 'nan jo', tji' jonhan.
Ndo' siquityee' jon mesa 'naan nn'an na
conan'jndyo s'on jo'. Majo'ntyi s'aa jon
yo silla 'naan nn'an na condéé quintu'.
13Ndo' tso jon ndéé nan'fieen:

—Jii'oon' Tyo'ts'on na jndui itsohan:
“V'aa njan tsixuanhan' v'aa yuu jon na
covatjon nn'an na conan'nein nnon Ty-
o'ts'on.” Majo' 'o' cont'aho' na tsixu-
anhan' cha'vijon tsé'tsj6' naijon cotoo'
nannty'uee.

14Ndo' juu xjen na m'aan Jests vat-
s'on t'man'fieen, sque nannchjan na
m'aan jon yo nn'an na ndic'oca'. Ndo'
sin'man jonhan. 1>Ndo' nque ntyee na
conintque vats'on'fieen yo nn'an na co-
nan'man nchu vaa itsiquindyi jii'oon na
tquen Moisés, jnty'iahan ts'ian t'man na
s'aa Jests na itsin'man jon nn'an. Mantyi
tondyehan na tonan'xuaa yotsca na ton-
due joo: “Ciiit'maan' nquii jon na tuihin
tsjan tsochiihi David na jndyocahan'.”
Ndo' na nnda' jndue yotsca'iieen, majn-
deichen jnan'jmiin' ntyee'fieen. 16 Jo' jn-
duehan nnon Jesus:

—¢Aa mandyi'
yotscamin?

T'a Jests jndyuehan, tso jon:

nchu vaa condue

—Mandyi. Ndo' 'o' je', ¢Aa min'jon
taconan'jn'aanho' juu jii'oon' Tyo'ts'on
na itsohan'?:

'U' jndé sijnda’ na yoquijndé yo yo'ndaa
na ninvaa cotei’,

nnan't'maan’' yo'fieen ja yo na xonciiee'
n'on joo.

17Jndé na tso Jesds na nnda', jn-
ty'ii jon nan'fieen, jndui' ntciie' jon
Jerusalén, tja jon tsjoon chjo Betania. Jo'
ntjohin natsjon.

Tju' Jesis jii'oonvi'
nacjoo' ts'oon higuera
(Mr 11:12-14, 20-26)

18 Tonco ciiiichen xuee, xjen na vja
ntciie' jon Jerusalén, tyjee' na ninjn-
do' jon. 1°Ndo' jndyiaa' jon ciiii ts'oon
higuera na minntyjee'han' 'ndyo na-
to'fieen, tétsindyoo'hin nnonhan', ma-
jo' min'nciiii té higo tana ntjii jon, xi-
a'ntyi ve' tsco t'uii'han'. Tso jon nnon
ts'oon'fieen:

—Tajon xuee vi ngaquichu' nnda' té
u'.

Ndo' juu ts'oon'neen je', ninfoon'
tcanhan'. 20J4 nn'an na cotsay'én yo
ji'oon toninncyaa Jesis, ya na tquén
ciienta na tui na nnda', s'aahan' na
ndiciiaa' n'6n, jndué nnon jon:

—¢Nchu  tui na ninfioon'
ts'oonva'?

21 jo! t'a Jests jndyué, itso jon:

—Jii'oon mayuu' na matsjo ndéého',
Xe na aa covantyja ya n'onho', ndo' min
tyi'c'onho' na ve vaa na conan'tiuho',
nndéé nt'aho' cha'ma s'a juu ts'oon
higuerava'. Ndo' chito ve' xia'ntyi jo',
mantyi nndéé nt'aho' min'cya ro nnon
'nan na ngioho' na jndyaa'han'. Ntsi-
jonhan' juuhan' cha'vijon na nndueho'
nnon tyo'va": “Quenan' ntjoohin. Ciia,
cju'han' 'u' quityquii' ndaandue”, ndo'
nndui na nnda'. 22EFe nciiii ciiii nnon
ji'oon na cotanho' na conan'neinho'
nnon Tyo'ts'on, Xe na aa vantyja n'onho'

tcan

na ncy'onho'han', manciiiixjen ncy'on-
ho' ciientahan' cha'xjen na cotanho'.

Najndei na tsixuan Jestis
(Mr 11:27-33; Lc 20:1-8)

23 Jndé na tui na nnda', téquee' nnda'
Jests vats'on t'man. Viochen xjen na it-
si'man jon ndé€ nn'an na sque jo', nque
ntyee na conintque yo nin'joo nn'an na
conintque ndéé ntyjehan nn'an judios,
tentyjaa'han nnon jon. Tax'ehan nnon
jon, jnduehan:

—¢Nin najndei na matsixuan' na tji'
nanmin' quii' vats'on? Ndo' ¢(Nin nquii
ts'an na tyincyaa na matsixuan'han'?

24 Jo' t'a jon jndyuehan, itso jon:

—Mantyi ja ngliax'é ciii ji'oon
ndéého'. Xe na aa nt'aho'han', yajo'
mantyi ntsjo ndéého' nin nquii tyincyaa
najndei na matsixuan na s'a na nnda'.
25Ntyja 'maan' na totsiquindéé' Juan
nn'an, ¢Nin juu t'ua ts'ian'fieen nnon
jon? ¢Aa nquii Tyo'ts'on jionhin na
quits'aa juu na nnda', ndo' aa ve' nn'an
jndue na quits'aa juu ts'ian'een?

Ndo' nan'fieen je', ta'han, tonan'nein
nquehan yo ntyjehan. Jnduehan:

—¢Nin ji'oon nt'a na nnda' vaa na
ivax'ee jon ndéé? Ee xe na aa nndué
na nquii Tyo'ts'on t'ua jon ts'ian'fieen
nnon Juan, yajo' ngitso jon ndéé: ;Ndu
na taténtyja n'onho' jii'oon na totso juu
Juan'dieen? 26Majo' xe na aa nndué
na juu najndei na totsixuan jon jnan-
han' ve' ntyja 'naan nn'an, joo nn'an
na jndye jndyi'hin nndé€ nt'uevi'han
jaa ng'e tsofi'enhan cotji'han ciienta na
juu Juan tonduihin ts'an na toninncyaa
jii'oon' Tyo'ts'on ntyja nchu vaa 'nan na
nguaa.

27 Ndo' t'ahan 'ndyo Jess, jnduehan:

—Juu Juan'fieen, ntyja 'naan' ts'ian na
totsixuan jon, min tyi'quindié nin juu
t'ua ts'ian'fieen nnon jon.

Yajo' t'a Jests jndyuehan, tso jon:

—Tanin, min ja xequitsjo ndéého' nin
juu na tyincyaa najndei na matsixuan na
mats'a nan'min'.

Jii'oon na tyi'quitso nquii'han' ntyja
'naan’' ve ts'an na ninnciiii tye

28 Yajo'
nan'fieen:

—Ntsinén ji'oon na tyi'quitso nqui-
i'han'. C'oon' n'onho' ntyja 'mnaan'han'.
Tom'aan nciiii ts'an. Tom'an ve ntsinda
jon nannon. Tso jon nnon jnda jon, tsan
na tui jndyee: “'U' jnda, xevahin cja'
quitsa' ts'ian na vaa ntjon njan.” 2°T'a
tsan'fieen, itso juu: “Ja tye', tyi'cjoto.”
Majo' vi jndécya sciiejndyohan' 'nan na
sitiu juu, tja juu, téquits'aa juu ts'ian.
30Ndo' vi jndécya, sindyoo' tyehan nnon
nciiiichenhin. Majuuntyi jii'oon tso jon
nnon juu. T'a juu 'ndyo jon: “Ya tye!,
ncjo,” majo' tatja juu.

31 Ndo' taxee' Jestis ndéé nan'fieen, tso
jon:

—Ciia je', quindueho', ¢Nin ciiii na ve
joohan jnt'ahan cha'xjen na nt'ue ts'on
tyehan?

T'a nan'fieen, jnduehan:

—Jnda jon tsan na vejndyee.

Ndo' tso Jestis ndééhan:

—Jii'oon mayuu' na matsjo ndéého',
nque nn'an na cotye s'on na co-
tyion nn'an ntyja 'naan' tsanm'aants'ian
tsjoon Roma ndo' mantyi joo nanntcun-
tjaa', tyuaa'ntyi nninncyahan na ntye'n-
tjon Tyo'ts'onhin ntyja na cotsam'anhan,
chito 'o'. 32Ee tyjee' Juan quii' nt'an-
ho' na toninncyaa jon jii'oon na si'man-
han' nchu vaa na chuhan' na c'onho' ton-
non nquii Tyo'ts'on, majo' 'o' ta'nan tén-
tyja n'onho' jii'oon na toninncyaa jon.
Majo' nque nn'an na cotye s'on na co-
tyion nn'an ntyja 'naan' gobiernon ndo'
mantyi yo joo nanntcuntjaa’', joohan tén-
tyja n'onhan jii'oon na toninncyaa juu
Juan'fieen. Ndo' 'o' min na jnty'iaho' na
tui na nnda', majo' ta'nan ntciie' n'onho'

sininntyichen Jestis ndéé

min tyi'cantyja n'onho' jii'oon na tonin-
ncyaa jon.

Nn'an na totquen ciienta nt'66ntjon
(Mr 12:1-12; Lc 20:9-19)

33“Nanein ntsinén ciiiichen jfi'oon
na tyi'quitso nquii'han' na ciiaa' n'on-
ho'han'. Tom'aan nciiii ts'an na vaa
tyuaa 'maan' jon. Jnon' jon nt'60ontjon
téndondyoo' tsjan. Ndo' tyii' jon teon-
ntjo' xi'jndiohan'. Jndé jo' jii'en jon pila
yuu jon na ngocue ndaa' joo téndondy-
00' tsjan na jndé jnty'ii nanntjon'fieen.
Jndé jo' sia jon ciiii v'aandye naijon
na nc'oon ts'an na ntquen cilienta juu
ntjon'fieen. Jndé jo' sijnda' jon nin nn'an
na nnt'a ts'ianhan', jndé jo' jndui' jon, tja
jon ciiiichen ndyuaa na tycya. 34 Ndo' ya
na jndé tentyja xjen na jndé tque téhan',
jhon jon mosoo' jon na m'an nan'fieen
na coquichohan té na tantjon juu tyuaa
'naan' jon. 35Majo' joo nn'an na con-
t'a ts'ian tyuaa 'nmaan' jon, ty'onhan
joo moso'fieen. Ciiii tsan'fieen tja'han-
hin. Ciiiichen tsan'fieen jnan'cuee'han-
hin. Ndo' tsan na jndé ndye, totuen'han
ntjé'hin. 36Ndo' juu patrén'fieen, xjen
na jndyii jon na nnda', jion nnda' jon
majndyentyichen mosoo' jon na m'an
nan'fieen. Majo' nin'ciiajon jnt'ahan yo
joo nan'fieen.

37 “Na mats'iafi'en nquii tsans'a jnda
jon, jiion jonhin na m'an nan'fieen.
Ee sitiu jon: “Manciiiixjen nt'ahan na
njonhin.” 38 Majo' joo nan'fieen na con-
t'a ts'ian, ya na jnty'iahan juu jnda
nquii patrén'neen, jnduehan ndéé nty-
jehan: “Ndo jnda nquii patrén. Tsanva',
vi na jndé tue' tye juu, ntjo tyuaava
nt'6 juu. Ciia, quinan'c'uéhin cha' 'naan'
juu ntjohan' ndué.” 39 Ndo' ty'onhanhin,
tjue'hanhin toxen' juu ntjon'fieen, ndo'
jnan'cuee'han jon.

40 Taxee' Jesds ndéé nan'fieen, tso jon:

—Juu ts'an na 'naan' ntjon'fieen, xjen
na nciijee' nnda' jon, c'oon' n'onho' nin

'nan nts'aa jon yo joo nan'fieen na con-
t'ahin ts'ian tyuaa 'naan' jon.

41T'a nan'fieen, jnduehan nnon jon:

—Majnda' na ntsciije jonhan ng'e tyia
jndyi nan'xuanhan, ndo' nninncyaa jon
juu ts'ian'fieen ndéé mafioon nn'an na
nninncyahan 'nan na ngiiantjon tyuaa
'naan' jon xjen na ngue' ntjonhan'.

42Ndo' sininntyichen Jesis ndéé
nan'fieen na sijoon' nquiihin na
conduihin tsj6' ya. Tso jon:

—Joo albaiiil na conan'yahin tsjaan'
v'aa, majuuto tsjo' na conduehin na tyi'-
je'ciiijnt'uehan', majndé vaquityentyen-
han' nquii naijon na tjihan' nquii tsjaan'
v'aa. Nquii ta Tyo'ts'on sijnda' jon na
nnda'. Ndo' ndicuee' na nciiaa' ya nn'6n
na cojnty'ia na tuihan'. 43Ng'e na nnda'
vaa na tsi'man juu jii'oon'va', ndé jii'oon
na matsjo ndéého'. Juu na tyincyaa Ty-
o'ts'on na conan'jonho' ntyja 'naan' na
itye'ntjon jon nn'an ntyja na cotsam'an-
han, ncijji' ntciie' jon na nan'xuan-
ho'han', ndo' nninncyaa jon na mafoon
nn'an nnan'kuanhan juu ts'ian'fieen.
Ndo' ndit'maan' jon ntyja 'naan' juu
ts'ian na nt'a nan'fieen. **Ndo' ntyja
'naan' tsjo'va' na sinén ndé€ho', min-
ninchen ts'an na tyi'ciiaa' ts'on juu ntyja
njan, vi' ntjon tsan'fieen cha'vijon ts'an
na tonhin na tyioohin nacjoo' tsjo'. Ma-
jo' ts'an na tyi'cantyja ts'on ja, majn-
da' nt'uiivi'han'hin ya na ngiientyja xjen
na ntco'xen Tyo'ts'on nn'an ntyja 'naan’
na conan'tjahan nnon jon. Ntyja 'naan'
'nan na ngenon tsan'fieen, itsijonhan' ju-
uhan' cha'vijon na tyioo nciiii tsjé' t'man
nacjoo' juu na sitiuu jndéhan'hin.

45Ndo' joo jii'oonmin' na tyi'quitso
nquii' Jestis joohan', nque ntyee na
conintque yo nn'an fariseos, vi na
jndé jndyehan jii'oon'fieen, taa' n'onhan
na tji' jonhan' ntyja 'maanhin. “6Ng'e
jo' nin'quit'uehan jon, majo' ncyaahan
nn'an na jndye jndyi'hin, ee nan'fieen

tji'hin cilienta na conduihin ts'an na in-
cyaa jii'oon' Tyo'ts'on.

Jit'oon na tyi'quitso nquii'han'
ntyja 'maan’' na toco ts'an
(Lc 14:15-24)

Ciiiichen jon sinin nnda' Jesis
2 2 ndé€ ntyee na conintque yo nn'an
fariseos. Sinin jon jii'oon na tyi'quitso

quii'han' ndééhan:
2_Juu na ityentjon Tyo'ts'on nn'an
ntyja 'maan' na cotsam'anhan, itsijon-
han' juuhan' cha'vijon nciiii rey na s'aa
jon nguee t'man na ngoco tsans'a jnda
jon. 3T'ua jon ts'ian ndéé mosoo' jon
na quitsaquitqueen'han tsofi'en nn'an na
jndé siquindyii jon na ncyohan nguee
na its'aa jon. Majo' joo nan'fieen tajn-
t'ue n'onhan. 4Ng'e jo' jiionchen jon
moso, tso jon ndééhan: Quindueho' ndéé
nn'an na jndé siquindyi ja na ncyohan
ng'e jndé min cje 'nan na nninjnt'ue
na ngoco juu tsans'a jnda. Jndé is-
ciijé ndoro yo minndyechen quioo' na
jndé siqui'mén, jndé tijii'oon' tsoii'en,
mang'e jo' ncyohan nguee na ngoco
juu tsans'a jnda. >Majo' joo nan'fieen
je', tyi'quinan'jii'oon'han juu ji'oon na
tyey'on mosoo' jon. Nciiii joohan téquit-
s'aa juu ts'ian tyuaa 'maan' juu. Nciii-
ichenhin téquijndéé juu 'nan. ®Ndo'
minndye nan'fieen t'uehin mosoo' jon,
ji vaa jndyi tja' nan'fieen joohan ata
jnan'ciijehanhin. 7 Ndo' vi jndé taa' ts'on
juu rey'leen na nnda' tont'a nn'an
mosoo' jon, siv'ii jndyi jon. Jo' jiion jon
sondaro 'maan' jon na quitsanan'ciije-
han nan'fieen. Ndo' jionhan chon tsjoon
nan'fieen. 8Jndé jo' tso jon ndéé min-
ndye mosoo' jon: Tsoii'en jndé tijnda’' ya
na ndit'maan' na ngoco tsans'a jnda, ma-
jo' nn'an na tquén' jndyé€é na ncyohin
ngueeva, taviquinan'xuanhin na nts'a na
njonhan. °Nanein c'oho' nquii nata t'-
man, jo' qui'manho' nciiii ciiii ts'an na
ntjonho' jo'. Quindueho' ndééhan na

quindyontyjaa'han na icoco juu jnda.
10Ndo' joo moso'fieen, jndui'han, jndy-
i'han nata quii' tsjoon. Jnan'nciiihan
tsofi'en nn'an na tjonhan. N'en nn'an
na tyia nn'anhan ndo' fi'en nn'an na ya
nn'an. Ve' nda' ro s'aahan' na too' v'aa
yo nn'an na jnan'nciiihan na toco jnda
nquii rey'neen.

1 “Majo' nquii jon, xjen na téquee'
jon na nninncyaa jon ts'on nn'an'fieen,
jndyiaa' jon nciiii ts'an na tyi'ciie juu
ndiaa cha'xjen juu ndiaa cociie nn'an
na conan'jonhan ya na ngoco ts'an.
121tso jon nnon juu: “'U' ntyjé, ¢Ndu
na jndyoque' ntjoohin ndo' min tyi'ciie’
ndiaa cha'xjen na cociie nn'an ya na ic-
oco ts'an?” Majo' tsan'fieen, min'nciiii
jii'oon taman t'a. 13Jo' juu rey'fieen
tso jon ndéé nn'an na cotye'ntjon nnon
jon: “Quinan'tyenho' ng'ee tsanva' yo
nt'é juu. Ndo' quitjue'ho'hin ch'en nai-
jon najaan jndyi. Jo' yuu na cotyuee
nn'an ndo' cociia’hin ndi'n'onhin na
iquii jndyihan'hin.”

14Ndo' sintyciiii Jests ji'oonva', it-
sontyichen jon:

—Jndye jndyi nn'an na i'man Tyo't-
s'on na quintciie' n'onhin yo jnanhin,
majo' tyi'jndyehin iciiji jon na nnan'xu-
anhan ciientaa' jon.

Nan'xuan na quityion s'on
ciientaa' gobiernon
(Mr 12:13-17; Lc 20:20-26)
15Yajo' jndui' nn'an fariseos'fieen,
jnan'mein nquehan yo ntyjehan nchu
vaa nquii nnt'ahan na quit'uiivi'han'
Jests tsojnaan' joo jii'oon na itsinin jon.
16 Jndé jo' jionhan vendye ntyjehan yo
nn'an tmaan' ciientaa' Herodes na quit-
sataxee' nan'fieen nnon Jesuds. Ty'ehan,
jnduehan nnon jon:

—Nnda' ta, 'u' na matsi'man' jii'oon'
Tyo'ts'on ndéé nn'an, mangid na condui
'u' ts'an na tyi'je'quitsivi'nn'an'. Jii'oon
na mayuu' na matsi'man' ndé nchu

vaa na nt'ue ts'on Tyo'ts'on yo nn'an.
Min tamatyi' ciienta nchu vaa na co-
nan'tiu nn'an oo nchu vaa nan'xuan-
han. 17 Quitsu' nndyé nchu vaa matsi-
tiu': ¢Aa chuhan' na quityion s'on nnon
tsanm'aants'ian t'man tsjoon Roma, oo
aa tyi'quichuhan'?

18 Majo' taa' ts'on Jes(is manyan na
nan'xuanhan. Tso jon ndééhan:

—'0' na ve vaa na conan'tiuho', ;{Ndu
na jen cojnt'ueho’ nchu vaa nquii nt'aho’
cha' quit'uiivi'han' ja? 1°Ciia, quinan'-
manho' nnén ciiii xoquitu' na cotyionho'
s'on na ican gobiernon.

Yajo' tji'han nciiii s'on denario, jnan'-
manhinhan' nnon jon. 20Ndo' taxee' jon
ndééhan:

—Juu xoquitu'vahin, ¢Nin ts'an 'ndyo
nnon na chuu'han'? Ndo' ntjimin, ¢Nin
ts'an xuee'han'?

21 T'a nan'fieen, jnduehan:

—Ndo 'ndyo nnon nquii
tsanm'aants'ian t'man yo xuee' nquii
jon.

Jo' sintciie' Jests jii'oon ndééhan:

—Jo' nquii tsanm'aants'ian t'man,
quityionho' s'on nnon jon na tsixuan jon
na ncy'oon jon ciientahan'. Ndo' mantyi
tsofi'en na vaciijahan' Tyo'ts'on, ncya-
ho'han' clientaa' nquii jon.

22Ndo!' vi na jndé jndyehan na nnda’',
vacue m'aan' n'onhan na nnda' vaa na
tso jon. Jnty'ehin jon, ty'ehin.

Cota'xee'han ntyja 'naan' na
nta'ndo' xco nn'an

(Mr 12:18-27; Lc 20:27-40)

23 Maninjuuntyi xee'fieen sque nn'an
tmaan' saduceos na m'aan Jests. Quii
jndyue nan'fieen na joo nn'an na jndé tj€,
tyi'je'quita'ndo' xcohan. Ndo vaa jii'oon
jnduehan nnon jon:

24_Nnda' ta, 'u' na matsi'man’
jii'oon' Tyo'ts'on ndéé nn'an, juu
jii'oon na ty'on ciienta na tquen Moisés
icoxenhan' na nciiii tsans'a, xe na aa

tue' juu ndo' min ta'nan ntsinda jon yo
scuu' jon, yajo' ijndei'han' na juu tyje
ts'oo'fieen ngoco juu yo scuu' tsoxio juu.
Nc'oon ntsinda juu yo juu tsanscu'iieen
cha' ntsinonhan' na tantsinda xio juu
na tui. 2°Ndé vaa 'man na tui, ciiii jon
quii' nt'dn tom'an ntyque' nannon na
ninciiii ts'an ntsindahan. Juu tsantque
toco juu, majo' tue' juu. Tantsinda juu
yo scuu' juu. Jo' tyje juu ts'oo'fieen,
toco juu yo scuu' tsoxio juu. 26Ndo'
majo'ntyi tsans'a na jndé ve, ta'man
ntsinda juu yo tsanscu'fieen Xjen na tue'
juu. Majo'ntyi tjon tsan na jndé ndye,
ndo' maninciiajon ata tsan na jndé
ntyque'. 27Ndo' mats'iafi'en mantyi
nquii tsanscu'fieen, tue' juu. 28Ta,
juu jfi'oonva na nin'quita'x'é nnon'.
Juu xjen na nta'ndo' xco nn'an na
jndé tjé, ¢Nin nciiii joo na ntyque'hin
na ndiscuhin juu tsanscu'fieen? Ng'e
ninvaa na ntyque' nan'fieen tondiscuhin
jon.

29T'a Jests jndyuehan, tso jon:

—'0' cochue' n'onho!' ntyja 'naan' juu
jii'oonva', ng'e min na conan'jn'aanho'
jii'oon na tquen Tyo'ts'on na vaa, ma-
jo' tyi'covaa' n'onho' nin 'nan nin'quit-
siquindyihan'. Min ndiciiaa' n'onho'
ntyja 'maan' juu najndei na condui jon.
30Ee juu xjen na nta'ndo' xco nn'an na
jndé tjé, taxe'quitonco nnda'han, min
nannon, min nanntcu. Ee juu xjen'fieen
nnan'xuanhan cha'na angeles na m'an
quifioon'ndue. 3! Ndo' mantyi juu jfi'oon
na nta'ndo' xco nn'an na jndé tjé, ;Aa
min'jon tyi'conan'jn'aanho’ juu jii'oon'
Tyo'ts'on na jndé jndui na itso jon:
32“Ja condui Tyo'ts'on na totsit'maan’
Abraham, yo Isaac ndo' yo nin'Jacob.”
Mang'e na tso jon na nnda', itsiquindyi-
han' na conduihin Tyo'ts'on ntyja 'naan
nn'an na cota'ndo', chito ntyja 'maan
nt'oo.

33Ndo' nn'an na jndye jndyi'hin, xjen
na jndyehan na sinin jon jii'oonmin',

vacue tom'aan' n'onhan jii'oon na totsi'-
man jon.

Jit'oon' Tyo'ts'on na ico'xenhan',
jaa'ntyi tsixuanhan'
(Mr 12:28-34)

34 Joo nn'an tmaan' fariseos jndyehan
na juu ji'oon na sinin Jests, sichenhan'
jndyue ntyjehan nn'an saduceos'iieen,
ng'e jo' jnan'nciiihan ntyjehan. 35Ndo'
nciiii joohin, ts'an na tsi'man nchu vaa
itsiquindyi ji'oon na ico'xenhan' na
tquen Moisés, taxee' jon nciiii jii'oon
nnon Jestis na nt'ue juu na juu jii'oon
na ntsintciie' jon, ndéé nninjnt'uehin ju-
uhan' na quit'uiihan' jon. Tso juu:

36__1U' ta na matsi'man' jii'oon' Ty-
o'ts'on, quityquii' jii'oon' jon na tquen
Moisés, ¢Nin jii'oon na t'manntyi na
ico'xenhan'?

37 T'a Jests 'ndyo tsan'fieen, tso jon:

—“Juu jii'oon na njonntyichen tsix-
uanhan', ndo' na t'manntyichen ico'x-
enhan', nd6 vaa na itsohan': Nquii Ty-
o'ts'on na conduihin na co'xen jon
'u', ciliivintyji'hin yo na mancha'chen
tson' yo ninvaa fiuan', yo tsoii'en
'nan na matsitiu'.” 38 Juu jfi'oonva' na
ico'xenhan', juuhan' njonntyichenhan'
ndo' juuhan' navejndyee ngue quityquii'
tsofi'en jii'oon na ico'xenhan'. 3°Ndo'
jii'oon na jndé ve itsijonhan' juuhan'
cha'na juu jii'oon'fieen. Nd6 vaa na it-
sohan': “Ciiive'nchji' minninchen ts'an
cha'xjen ve'nchjii nquii 'u'.” 40Joo
ve ji''oonmin' conduihan' x'ee tsofi'en
jii'oon' Tyo'ts'on na tquen Moisés yo
jii'oon' Tyo'ts'on na toninncya nn'an
ndyu na toxen'chen na tonduehan nchu
vaa 'man na nguaa.

Cristo conduihin Jnda Tyo'ts'on
(Mr 12:35-37; Lc 20:41-44)
4lViochen xjen na ninvaa m'an nn'an

tmaan' fariseos, taxee' Jests ciiii jii'oon
ndééhan. 42 Tso jon:

—¢Nchu vaa na cotji'ho' ciienta ntyja
'naan' nquii juu na conduihin Cristo?
¢Nin ts'an tsjan 'naan'hin?

T'ahan, jnduehan nnon jon:

—Conduihin  tsjan  David na
jndyocahan'.

43Ndo' tso jon ndééhan:

—Mayuu' na nnda'. Ndo' nquii David
yo na tyincyaa Espiritu Santo na jn-
da' xquen jon, tji jon nciiii jii'oon ntyja
'naan' Cristo, tsjan 'maan' nquii jon na
jndyocahan', na itso jon na ityentjon
Cristo jon. Nd6 juu jii'oon na tji David,
nd6 vaa na itsiquindyihan':
44Nquii ta Tyo'ts'on ico'xen jon tsofi'en,

tso jon nnon nquii jon na conduihin
na ityentjon jon ja:

“Quijman’' nc'ia ntyjaya naijon na itsit'-
maan'han' 'u' ata xjen nque nn'an
na jndohan 'u' jndé tju'cjéhan nacje
'nan'.”

45Ndo' tsontyichen Jests:

—Ndo vaa jii'oon mavax'é ndéého':
Juu David itso jon na nquii Cristo con-
duihin tsjan 'naan' nquii jon na jndyoc-
ahan', yajo' ¢Nchu vaa na itso jon na
nquii Cristo conduihin nquii ta na ityen-
tjon jonhin?”

46 Majo' min'nciiii joo nan'feen ty-
i'quindéé nt'ahin yo jii'oon na taxee'
jon. Ndo' mantyi xuee na tacachenhan',
tavi 'nan ts'an ty'oon na t'man ts'on na
ngiiaxee'ntyichen jii'oon nnon Jess.

Ncyaa Jests jnan fariseos yo nn'an
na conan'manhan nchu vaa
itsiquindyi jii'oon na tquen Moisés
(Mr 12:38-40; Lc 11:37-54; 20:45-47)

Jndé jo' sinin Jestis ndéé nn'an na
23jndye jndyi'hin yo ndé ja nn'an
na cotsay'on yo ji'oon na toninncyaa
jon, tso jon:

2_Nque nn'an na conan'man nchu
vaa itsiquindyi juu jfi'oon na tquen
Moisés yo joo nn'an tmaan' fariseos,
ty'onhan cilienta juu ts'ian na tot-

sixuan Moisés na quinan'quindyiihin-
ho' nchu vaa tsi'man juu jii'oon na
tquen tsan'fieen. 3 Mang'e jo' quitquen-
ho' ciienta jfi'oon na conan'manhan.
Ndo' quinan'quindého' tsofi'en cha'x-
jen na coto'xenhan na quint'aho'. Ma-
jo' tyi'ntsantyjaho' cha'na cont'a nque-
han, ee joohan ya jii'oon na coninncya-
han, majo' fioon fioon 'nan na cont'a-
han. 4 Ee nquehan cotquenhan jfi'oon na
ijndei'han' na quinan'quindé nn'anhan'
na itsijonhan' juuhan' cha'vijon conan'-
tyenhan nciiii xu na ja na cotyiohin-
han' quitya' nn'an. Majo' min nquehan
tyi'je'quityi'han min ve' nin'nciiii ndéé
ndueehan na ntejndeihan nan'fieen.
5Tsofi'en 'man na cont'ahan, cont'ahin-
han' cha' quitquen nn'an ciienta na jen
conan'quindéhan. Min ntjan na ntuein
chjo na chuu' ji'oon' Tyo'ts'on, co-
nan'tyenhinhan' quitahan yo ndueehan.
Joo ji'oon'fieen tji nquehinhan' nnon
ntjan'fieen. Cont'ahin na nnda' cha'
quitquen ntyjehin ciienta na njon jndyi
ngiohan juu ji'oon' jon. Ndo' man-
tyi ndiaatonco na ciiehin, toncontyichen
nman 'ndyohan' cont'ahan, chichen ndi-
aa' min'cya ro ts'an. © Ndo' mantyi ya na
covee' nguee, cojoo' n'onhan na nque-
han ngiiendyuaa naijon na itsiquinjon-
ntyichenhan'hin. Ndo' ya na covanciii
nn'an vats'on, cojnt'uehan silla na ton-
nonntyichen naijon na ndit'maan'hin.
7Mantyi cavee' jndyi ngiohan na nnin-
ncyaa ts'an ts'on joohan xonciie ts'ua,
ndo' na quindue nn'an ndééhan na mas-
trohin na conan'manhin ji'oon na tquen
Moisés.

8“Majo' 'o' tyi'jnt'ueho' na quin-
due nn'an mastro 'o', ng'e tsofi'enho'
conduiho' ntyje nqueho', ndo' xia'ntyi
nquii Cristo conduihin mastro 'naanho'.
9Min tyi'nan't'maan' 'o' nciiii ts'an tson-
nangue na nndueho' na conduihin tye-
ho'. Ng'e ninnciiithin na conduihin Tye-
ho', nquii jon na m'aan jon quifioon'n-

due. 19Min tyi'ninncyaho' na ndue nn'an
na 'o' conduiho' nn'an na co'o jndyee-
ho', ng'e xia'ntyi nquii Cristo condui-
hin na vja jndyee jon tondéého'. 11 Ndo'
minninchen ts'an na t'manntyi condui-
hin quii' nt'anho', chuhan' na quitye'n-
tjon juu ndéého'. 12Min'cya ro ts'an na
itsiquinjon nquiihin, ncju'cje Tyo'ts'on-
hin. Ndo' minninchen ts'an na iju'cje
nquiihin, ntsiquinjon Tyo'ts'onhin.
13«10' nn'an fariseos yo 'o' nn'an
na conan'manho' ji'oon na tquen

Moisés, vi' jndyi ntquenonho'.
'0' ve' cont'a nqueho' na jen ya
nn'anho', majo' cot'ioo'ho' ndéé

nn'an cha' tyi'ndéé nnan'jonhan yo
na itye'ntjon Tyo'ts'on nn'an. 'O’
tyi'quita'nguee'ho' na ntye'ntjon jonho',
ndo' joo nn'an na nin'quinan'jonhan
ntyja 'naan'han', conan'ntciie'ho'hin.
Nqueho' tyi'nin'quityii'ho' juu na
ityentjon jon, min tyi'nin'ncyaho' na
ngoque' nn'an ntyja 'naan'han’.

14«“0" nn'an tmaan' fariseos yo 'o'
nn'an na conan'manho' jii'oon na tquen
Moisés, vi' jndyi ntquenonho'. 'O' ve'
cont'a nqueho' na njon jndyi Tyo'ts'on
ngioho'. Majo' joo nanntcu ninnque,
cotyjeho' nt'aahan, ndo' cha' nnan'tiu
nn'an na njon jndyi Tyo'ts'on ngiohan,
jndye jii'oon conan'neinho' nnon jon
cha' tyi'ntsi'man nquii'han' na vi' nn'an
'o'. Mang'e jo' juu xjen na ntco'xen Ty-
o'ts'on nn'an ntyja 'maan' na conan't-
jahin nnon jon, t'manntyichen nt'ui-
ivi'han' 'o0'.

15¢10! nn'an tmaan' fariseos yo 'o'
nn'an na conan'manho' nchu vaa it-
siquindyi jii'oon na tquen Moisés, vi'
jndyi ntquenonho'. Ee 'o' ve' cont'a
nqueho' na ya jndyi nn'anho'. 'O' tycya
coma'ndyi'ho' ata covet'ioho' ndaandue
na cojnt'ueho' min ninnciiii ts'an na
ntsijonhin yo jii'oon na coninncyaho'.
Ndo' ya na jndé jndé jnt'aho' na vantyja
juu cha'xjen cont'aho', yajo' vjay'oon-

han'hin na ji vaachen nts'aa juu. Ndo' na
nnda', jaa'ntyichen nt'uiivi'han'hin quii'
v'io, chichen 'o'".

16«yij! jndyi ntquenonho', 'o' na co-
nan'manho' ndéé ntyjeeho', majo' it-
sijonhan' 'o' cha'vijon nannchjan. Ee
ya na iciiji' ts'an xuee' vats'on t'man,
cha' quitsi'manhan' na ntyjii Tyo'ts'on
na ji''oon mayuu' itsinin juu, condue-
ho' na tyi'jaa' jii'oon'fieen na iquen-
tyen juu nacjoo' juu. Majo' condue-
ho' na juu jii'oon na nciiji' ts'an xuee'
s'on ijan na tciie' vats'on t'man cha'
quitsi'manhan' na ntyjii Tyo'ts'on na
jii'oon mayuu' itso juu, juu ji'oon'fieen
cotji'ho' ciienta ja'ntyichenhan'. 17'Q!
nan' jndyi nquenho'. Nan'xuanho' na
nchjan yantyiho'. Ee ¢Nin ciiii na ve
nan'min' njonntyichen tsixuanhan'? Juu
s'on ijan tyi'njonchen tsixuanhan' ng'e
joo 'man na jndé yo s'on'fieen, iquen-
han' joohan' ciientaa' Tyo'ts'on ng'e it-
sixuanhan' ntyja 'naan' nquii vats'on t'-
man. '8 Ndo' mantyi condueho' xjen na
iciiji' ts'an xuee' nnontyiu quii' vats'on
t'man cha' quitsi'manhan' na ntyjii Ty-
o'ts'on na mayuu' jii'oon na itso juu, ty-
i'jaa' jii'oon iciiji' juu. Majo' condueho'
na juu ji'oon tji' ts'an xjen na iciiji' juu
xuee' s'i quioo' na cotyio nn'an nnon-
tyiu'fieen cha' quitsi'manhan' na ntyjii
Tyo'ts'on jii'oon na mayuu' condueho',
juu jA'oon'fieen jaa'chenhan'. 19'Q' nan'
jndyi nquenho'. Quindéfi'en nan'xuan-
ho' nannchjanho'. Ee ¢Nin ciiii na ve
nan'min' njonntyichen tsixuanhan'? Juu
s'i quioo' na cotyio nn'an nnontyiu'fieen
tyi'clientyja na njonchen conduihan'. Ee
juu nnontyiu naijon contyjo si'fieen, ju-
uhan' njonchen tsixuanhan' ng'e ntyja
'naan'han' iquenhan' si'fieen ciientaa'
Tyo'ts'on. 20 Jo', juu ts'an na iquentyen
juu xuee' nnontyiu quii' vats'on t'man
cha' quitsi'manhan' na mayuu' jii'oon
tso juu, chito xia'ntyi ntyja 'naan' nnon-

tyiu'ieen iquentyen juu ji'oon, man-
tyi iy'oonhan' tsofi'en 'nan na con-
tyjo nacjoo'han'. 21Ndo' juu ts'an na
iquentyen nciiii ji'oon nacjoo' nquii na
iciiji' juu xuee' vats'on t'man, chito ix-
ia'ntyi ntyja 'maan'han' iquentyen juu
jii'oon, ndo' mantyi iy'oonhan' nquii Ty-
o'ts'on na m'aan jon jo'. 22Ndo' juu
ts'an na iquentyen nciiii ji'oon nacjoo'
nquii na iciiji' juu xuee' quifioon'ndue,
chito xia'ntyi ntyja 'maan'han' iquen-
tyen juu ji'oon, mantyi iy'oonhan' juu
silla na manin'ts'iaan' 'naan' Tyo'ts'on
ndo' mantyi yo nquii jon na vequityen
jonhan'.

23¢“0' nn'an fariseos yo 'o' na
conan'manho' nchu vaa itsiquindyi
juu jii'oon na tquen Moisés, vi' jndyi
ntquenonho'. Ee 'o' ve' cont'a nqueho'
na conduiho' nn'an na conan'quindé.
Ee coninncyaho' diezmo ciientaa'
Tyo'ts'on ntyja 'maan' na cove' ntjon
'naanho', ata min ve' tsco quichi menta
yo tsco anis yo ntqueen' cominon
na coninncyaho', majo' juu ji'oon
na jaa'ntyi tyquii' ji'oon na tquen
Moisés, tyi'nin'quita'nguee'ho'han'. Joo
ji'oon'fieen conan'manhan' nchu vaa
na nc'onho' cha'xjen na chuhan' tonnon
Tyo'ts'on, yo na quinan'vengioho'
nn'an ndo' mantyi quinan'quindého'
jii'loon na condueho'. Ee cha'xjen na
itsohan' na coninncyaho' diezmo,
mantyi quinan'quindého' ji'oonmin'
na njonntyichen conduihan' na tquen
Moisés. 24Itsijonhan' 'o' cha'na nn'an
na conan'cli'aanhan ndaatioo na
covehan cha' nciiji'han' quioo' quijndé,
majo' tyi'quitquenhan ciienta na tondye
tsjo'fieen, jo' fijon nciiii camello tue'. Ee
cojoo' n'onho' na nin'quinan'quindého’
jii'oon na tyi't'manchen nan'xuanhan',

majo' jii'loon na  njonntyichen
tyi'nin'quinan'quindého'han'. Mang'e
na nnda', 'o' nan'xuanho' nn'an

na conan'manho' nato ndéé nn'an,

majo' nqueho' conduiho' cha'vijon
nannchjanho' na cove'jndyeeho'
ndééhan.

25«10 nn'an fariseos yo 'o' nn'an na
conan'manho' nchu vaa itsiquindyi
ji'loon na tquen Moisés, vi' jndyi
ntquenonho'. Ee 'o' ve' cont'a nqueho'
na ya jndyi nn'anho' majo' juu na
cotsam'anho',  itsijonhan'  juuhan'
cha'vijon ts'an na ya ya itsintju' juu
naxen' vaso yo xio, majo' quityquii'han'
ty'a jndyihan'. Ee 'nan na cociia'ho' na
fijonhan' jo', nan'xuanhan' 'naan nn'an
na conty'ueeho' yo na tyi'nin'quitquen
nqueho' xjen yo 'man na nt'ue jndyi

n'onho'. 26'Q0' nn'an fariseos, 'o'
conduiho! cha'vijon nannchjan.
Nqueho' quitquen jndyoyuho' na

tonnon Tyo'ts'on, yajo' ntyja 'maanho'
ntsijonhan' cha'vijon na jndé jnan'ntju'
'o' quityquii' vaso yo xio. Ndo' na
nnda', nts'aahan' na ciiejon ntju'
quityquii'han' yo naxen'han'.

270" nn'an fariseos yo 'o' na conan'-
manho' nchu vaa itsiquindyi ji'oon na
tquen Moisés, vi' jndyi ntquenonho'. Ee
'o' ve' cont'a nqueho' na ya jndyi nn'an-
ho'. Majo' itsijonhan' 'o' cha'na ndi'n-
t'ua na ve' cjohan' quichi' jndyi ndyi-
aa' ts'an, majo' quityquii'han' too' ndi'
nt'oo yo tsochen nnon 'nan ty'a nan'x-
uanhan'. 28 Mannda' vaa na itsijonhan'
ntyja 'naanho' ee tondéé nn'an cont'aho'
na jen ya nn'anho', majo' tyquii' n'onho'
ninnquii'chen ve vaa na conan'tiuho', yo
na too'chenhan' m'aan 'nan tyia.

29¢10" nn'an fariseos yo 'o' na co-
nan'manho' nchu vaa siquindyi jii'oon
na tquen Moisés, vi' jndyi ntquenonho'.
Ee ve' cont'a nqueho' na jen ya nn'an-
ho'. Ee conan'yaho' ndi'nt'ua 'naan nque
nn'an na toninncyahin ji'oon' Tyo'ts'on
ndyu na toxen'chen ntyja nchu vaa 'nan
na nguaa, ndo' mantyi conan'tyciii'ho'
ndi'nt'ua 'naan nt'oo na totsam'anhan
yo na chuhan'. 39Ndo' condueho' xe na

juuhan' aa m'anho' juu xjen na tom'an
ndochiho' ndyu'fieen, tyi'xequinan'jon-
ho' xjen na tonan'ciije nan'fieen nn'an
na toninncya jii'oon' Tyo'ts'on. 31 Ndo'
na condueho' na nnda', nqueho' cotji'
jndyoyuho!' jii'oon nacjoho' na condui-
ho' tsjan 'maan nan'fieen na jndyoca-
han', nque nan'fieen na tonan'ciijehan
nn'an na toninncya jii'oon' Tyo'ts'on.
32Mang'e jo' cha'xjen na tont'a ndochi-
ho', quinan'quindéfi'enho'han'.

33¢410' ntyja 'man tyia na cont'a-
ho', conduiho' cha'vijon nda quindun-
tja. Min'nciiii 'nan je'quindéé nt'aho'
cha' ntyja 'naan'han' ndyaaho' juu navi'
na nt'uiihan' nn'an na nc'ohan v'io.
34Mang'e jo' matsj6 ndéého', quii' nt'an-
ho' njibn ja nn'an na nninncyahan
jii'oon naya 'maan' Tyo'ts'on ndéého' na
nnan'neinhin ndéého' yo ntyja 'naan'
na jnda' xquen jon ndo' na nnan'-
manhan ndéého' nchu vaa na ico'xen
jon. Majo' minndye nan'fieen, nnan'cii-
jeho'han. Ndo' fi'en ntyjehan njfion-
ho'hin nonjn'aan. Ndo' fi'en nan'fieen na
ntja'ho'hin quii' nt'aan'on. Ndo' fi'enhan
na nty'eho'hin nciiii ndo' nciiii tsjoon.
35Ndo' tsojnaan' na nt'aho' na nnda',
ndyionho' jnan nn'an na jnan'ciijehan
tsofi'en nn'an na tonduihan nn'an na jn-
t'ahan 'nan na chuhan' na tonnon Tyo't-
s'on xjen na tye' na m'aan tsonnangue
ata xjen nein. Ngitye' na nt'uiivi'han'
'o' xjen na iscuee' Cain tyje juu Abel,
tsan na tova m'aan juu cha'xjen na
chuhan', jndyocahan' ata xjen jnan'cuee’
ndochiho' nquii Zacarias jnda Berequias
xoncilie quii' ntan' nnontyiu t'man yo
ta vats'on t'man. 3°Jii'oon na mayuu'
matsjo ndéého', tsofi'enho' na m'anho'
nanein, majndé majnda' na nt'uiivi'han'
'o' ntyja 'maan' tsofi'en navi'min' na
tquenon nan'fieen.

T'ioo Jests ntyja 'mnaan
nn'an Jerusalén

(Lc 13:34-35)

37«10" nn'an Jerusalén na conan'cii-
jeho' nn'an na coninncya jii'oon' Ty-
o'ts'on ntyja nchu vaa 'man na nguaa
ndo' cotuen'ho' ntjé' joo nn'an na ijiion
jon na m'anho', majndye jnda ton-
tyja ts'on na ntsinciii ja 'o' na nc'on-
ho' ntyja njan cha'xjen nciiii quitsjon
xque itsinclii o' ntsinda o' quityquii'
tséé' o'. Majo' 'o' ta'nan jnt'ue n'onho'.
38 Jo' quitquenho' ciienta, jndé jnty'ii
Tyo'ts'on '0', taje'ciiantyjee'ntyichen jon
tsjoonho'. 39Jf'oon na mayuu' matsjoé
ndéého!', nanein na tonnonchen taxe'qui-
jnty'iantyichenho!' ja ata juu xjen ya na
ngiientyja xuee na nndueho': “Ityio Ty-
o'ts'on jn'aan nquii jon na iciijee'non jon
na m'an jaa yo juu najndei na condui
nquii jon.”

Itsiquindyi Jests na
ndyuii' vats'on t'man
(Mr 13:1-2; Lc 21:5-6)
Jndui' Jests vats'on t'man, ndo'
24 viochen xjen na vja jon, ja nn'an
na cotsay'on yo jii'oon toninncyaa jon,
jnan'ndyoo' ja nnon jon. T'd na co-
nan'mén nnon jon nchu xjen na nancoo'
jndyi nt'aa ciientaa' juu vats'on t'man.
2Majo' t'a jon jndyué:

—NMayuu', itso jon, nanein cojnty'ia-
ho' nt'aamin'. Jii'oon na mayuu' matsjo
ndéého', tyi'xe'qui'ndyihan' min'nciiii
tsjo' nacjoo' ntyjehan'. Tsofi'en nt'aam-
in' ndyuii'fi'enhan'.

Jn'aan na conan'manhan' na
manndyo ntyciiii tsofi'en

(Mr 13:3-23; Lc 21:7-24; 17:22-24)

3Ndo' s4 tyo' na m'an n'oon olivos.
Ndo' vi na jndé técjo Jests jo', ja nn'an
na cotsay'dn yo jii'oon toninncyaa jon,

santyja' nnon jon cha' nndéé nnan'nén
yohin na ninnquéchén. Jndué:

—Quitsu' ndé yuu xjen na ndui
nan'min' na tsu'. Ndo' ;Ciian na
ndityincyoo' na ntsi'manhan' na jndé
tindyo nndyo' nnda' ndo' na mantyciiii
tsonnangue?

4T'a Jests jndyué, itso jon:

—OQuitquenho' ciienta na minnciiii
ts'an tyi'ntsivi'nn'an 'o' ntyja 'naan
jii'oonmin'. >Ng'e jndye nn'an nninncy-
ohan yo xué na nnduehan joohan con-
duihin Mesias, ndo' na nnda' ntsivi'n-
n'anhan' nn'an. ® Nndyo nndyoo' nndye-
ho' na m'aan ndyia' ndo' nninc'uaa
jii'oon na nc'oon ndyia' mafioon tson-
nangue. Majo' tyi'ntyueho' ee manciii-
ixjen ijndei'han' na ngiienon jndyee
nan'min'. Majo' min na nnda' nin-
vaa vitjachen na ntyciiii tsonnangue.
7Nn'an nciiii tsonnangue nnan'vehan
nacjo nn'an nciiiichen tsonnangue. Ndo'
nciiii tsanm'aants'ian t'man ntsuehin
nacjoo' ciiiichen tsanm'aants'ian. Jndye
joo nc'oon jndo' t'man ndo' jndei
ngonts'ii tyuaa. 8Tsofi'en navi'min',
joohan' ndui na vejndyee. Itsijonhan'
joohan' cha'vijon ya na ngitye' na iqui-
ihan' tsanscu na ntsingui jon.

9 “Xjen'fieen nt'uevi' nn'an 'o' ng'e na
m'anho' ntyja njan ndo' nninncyahan
ciienta 'o' nduee nn'an na nnt'avi'han 'o'
ndo' nnan'ciijehan 'o'. Ndo' nn'an xejn-
dio tsonnangue nc'onhan na jndo jndyi-
han 'o' ng'e na m'anho’ ntyja njan. 19 Juu
xjen'fieen jndye nn'an ntji ntciie'han
ntyja 'maan' na vantyja n'onhan Ty-
o'ts'on. Nc'onhan na jndohan ntyjehan
ata njnt'uehan ji'oon na quit'uiivi'han'
nan'fieen. 11 Ndo' nnintyi'ncyoo' nn'an
na nnduehan na coninncyahan jii'oon'
Tyo'ts'on, majo' ve' quintuhan' na ntyja
'naan'han' jndye nn'an nnan'vi'nn'an
nan'fieen. 12Ndo' ng'e vandijndye nnon
'nan tyia, juuhan' nts'aahan' na tavi'-
je'ciiivi'ngio nn'an ntyjehan. 13Majo'

nciiii ciiii ts'an na ntjotyenhin ntyja
njan ata xjen ntyciiii tsofi'en, ntsin'-
man ja fiuaan' tsan'fieen. 14 Ninvaa tson-
nangue nc'o nn'an na nninncyahan juu
jii'oon nayavahin ntyja 'naan' juu na
ityentjon Tyo'ts'on nn'an nchu vaa na
cotsam'anhan. Juuhan' ntsi'man jndy-
oyuhan' ndéé nn'an nciiii nciiii tson-
nangue nchu vaa na c'onhan na tonnon
Tyo'ts'on, yajo'fieen ngilientyja xjen na
ntyciiii tsofi'en.

Tsan na tyia jndyi tsixuan

15“Min'cya ro ts'an na itsijnaan’'
jii'loonmin', cliaa' ts'on juu nchu vaa na
nin'quitsiquindyihan'. Juu Daniel, tsan
na toninncyaa jii'oon' Tyo'ts'on ndyu
na toxen'chen ntyja nchu vaa 'nan na
nguaa, tji jon ji'oon ntyja 'naan' juu tsan
na ji vaa tyia 'nan its'aa na ntsi'ndaa’' juu
tsofi'en. Juu xjen na njnty'iaho' na jndé
m'aan tsan'fieen quityquii' vats'on t'man
naijon na taquintyja na ji'ua conduihan'
ciientaa' Tyo'ts'on, 16 Yajo' tsofi'enho' na
m'anho' ndyuaa Judea, quinan'nonho'
na quitsata'nty'iuho' quii' ntyo' jndéé.
17 Juu xjen'fieen ts'an na ntyjo juu xquen
vaa' juu na sy, ya na nndyocue juu, tyi'n-
gaquee' juu quii'han' na nciji' juu 'nan.
Quitsityuaa'ntyichen juu, quinanon juu.
18 Ndo' minninchen ts'an na m'aan to-
jndéé na its'aa juu ts'ian, tyi'ngantciie'
juu vaa' juu na ngaquichu juu ndiaa'
juu. 19Juu xjen'fieen, joo nanntcu na
fijon nda na m'anhin ndyuaa'fieen, vi'
jndyi ntquenonhan, yo joo ntyjehan na
'ndaa nda. 20 Ntyja 'naan' juu navi'fieen,
quitanho' nnon Tyo'ts'on na tyi'ntsijon-
han' na nnan'nonho' tyquii' nguee tein,
min chito juu xuee na cota'jndyee nn'an
judios. 21 Ng'e juu xjen'fieen ngioo ciiii
navi' na t'manntyichen na min'jon tyi'-
cotjon nn'an ntyjantyi xjen na tye' tson-
nangue ata xjen nein. Ndo' na ton-
nonchen taje'quindui nnda' ciiiichen
navi' na ntsijonhan' juuhan' cha'na juu



San Mateo 24:22

navi'fieen. 22 Majo' nquii Tyo'ts'on, jndé
sijnda' jon na tyi'viochen na nguaa juu
navi' t'man'fieen. Ee xe na aa tyi'quits'aa
jonnannda', min'nciiii ts'an je'quin'man
yo juuhan'. Majo' ng'e na ve'nchjii jon
nn'an na jndé tji jon na conduihan ciien-
taa' jon, jo' chi nts'aa jon na tyi'jndye
xuee na nc'oon navi'fieen.

23“Juu xjen'fieen xe na aa ngitso
ciiii ts'an ndéého': “Nd6 m'aan nquii
Mesias”, Oo ngitso juu “Ndo'fieen m'aan
jon”, tyi'mgantyja n'onho' jii'oon'fieen.
24Ee nnintyincyoo' nn'an na nnduehan
na joohan condui Mesias. Nnduehan
na ji'oon' Tyo'ts'on coninncyahan min
na min'chjo tyi'yuu'han'. Ndo' nnt'a-
han jndye nnon jn'aan t'man yo jndye
nnon ts'ian na tyi'je'quinduihan’' yo na-
jndei nquii ts'an. Ts'ian'ieen ngavee'
ngio nn'anhan', majo' nnan'vi'nn'an-
han'hin. Nnt'a nan'fieen juu ts'ian'fieen
cha' nnan'vi'nn'anhan nn'an na iciiji Ty-
o'ts'on ciientaa' jon xe na aa nndéé
nnt'ahan. Majo' tyi'xe'ncyaa jon na
nndéé nnt'ahan na nnda'. 2> Matyuaa'n-
tyichen matsiquindyi ja 'o' vitjachen
na nnduihan' cha' quint'aho' ciienta.
26 Mang'e jo' xe na aa ngitso ts'an
ndéého'": “Ndo'fieen m'aan juu Mesias to-
tyquii' jndé€”, tyi'nc'oho' jo'. Ndo' xe
na aa nnduehan: “Ntyjava m'aan jon
quityquii' v'aa”, tyi'ngantyjato n'onho'.
27Ng'e ja na condui tsans'a na i'ua Ty-
o'ts'on ts'ian nnoén na coxén tsofi'en
nn'an, juu xjen ya na nndy0 nnt'a,
juu na ndityincyoo' ja ndéé nn'an na
ninvaa tsonnangue, ntsijonhan' juuhan'
cha'xjen na covixue chontsuee tontyja
na quindui' ndo'ciijioon' ata tontyja na
vahan'. 28 Juu navi'fieen na jndé tsjoé
na ntquenonho', manciiiixjen ngiienty-
jahan' ng'e minyuuchen na vaquityen
quioo' tue', majo' nganciiii nt'én.

Nd6 vaa nguaa xjen na
nndyo nnda’' Jesus

(Mr 13:24-37; Lc 21:25-33;
17:26-30, 34-36)

29¢“Ndé ngue na ngiienon navi' t'-
man nguee'fieen, ndijaan ndo'ciijioon',
ndo' mantyi chi' taxe'ciiixueehan', ndo'
ntycyaa ncjuu tsjo'ndue. Ndo' mantyi
joo natyia na coto'xen na m'an tsjo'n-
due, nndyuii' tsof'enhan. 39Ndo' juu
xjen'fieen tsj6'ndue nnintyincyoo' jn'aan
ntyja njan na condui ja tsans'a na i'ua
Tyo'ts'on ts'ian nnon na coxén tsoii'en
nn'an. Xjen na njnty'ia nn'an tsonnangue
juu jn'aan'fieen, ntsit'ioohan'hin. Ndo'
nnt'ui na nndyocué quityquii' chincyu
yo najndei na condui ja ndo' yo juu na
nanncoo' na quixuee na condui t'man ja.
3lYajo' jndei nnin'c'uaa ndu 'naan' Ty-
o'ts'on, ndo' njiion dngeles njan na nc'o-
han ninvaa tsonnangue na quinan'nciii-
han nn'an na jndé tji ja cilienta na
m'anhan nciiii nciiii ndyuaa na ninvaa
tsonnangue.

Jit'oon na itsiquindyihan'
ntyja 'maan' ts'oon higuera

32“Juu jn'aan ntyja 'maan' ts'oon
higuera, ciiaa' n'onho' nchu vaa it-
siquindyihan'. Juu xjen na cojnty'iaho’
na condei' nt'6han', ndo' condui' tsco'n-
daahan', yajo' covaa' n'onho' na jndé
tindyo ngueesua'. 33 Macha'xjen covaa'
n'onho' ntyja 'naan' na nnda', mantyi
xjen na cojnty'iaho' na condui tsofi'en
nan'min' na jndé siquindyi 'o', jo' ciiaa'
n'onho' na jndé tichjo xuee. Mavaa
mavaa xjen na nndyo nnt'a. 34 Quindye-
ho' ntsjo, ji'oon na mayuu', nn'an na
m'an nein tyi'xeciijefi'enhan ata xjen
na jndé siquindéfi'enhan' tsofi'en jii'oon-
min'. 35 Tsjé'ndue yo tsonnangue ntyciii-
ifi'enhan', majo' juu jii'oon na mancya,
tsofi'enhan' ntsiquindéf'enhan' juuhan'.

Tats'an quintjii nin
xuee ndo' yuu xjen

36 “Majo' min'nciiii ts'an tyi'quintjii
nin xuee ndo' yuu xjen na nndui tsofi'en
nan'min'. Min nque &ngeles na m'an
quifioon'ndue tyi'quindiohan, min ja na
condui Jnda Tyo'ts'on tyi'quintyji yuu
xjenhan', xia'ntyi nquii Ty&ho' ntyjii jon.

37“Ja na condui tsans'a na i'ua Tyo't-
s'on ts'ian nnon na coxén tsofi'en nn'an,
xjen na nndyé nnt'a, nn'an na m'an
juu xjen'fieen, ntsijonhan' ntyja 'maan-
han cha'xjen na tonan'xuan nn'an xjen
na tom'aan Noé. 38 Ee joo ndyu'fieen vit-
jachen na siquitsu ndaatsua'ty'a tson-
nangue, joo nan'fieen tociia'han, tove-
han, totoncohan, toninncyahan ndahan
na nnonco joo ata juuntyi xuee ya na
téquee' nquii Noé v'aandaa t'man. 3° Ma-
jo' joo nan'fieen min'chjo tyi'quitquen-
tohan ciienta na vaa na toncuu' ata
juu xjen na jndyo ndaatsua'ty'a na
tachuhan' tsofi'enhan. Ja na condui tsan-
s'a na i'ua Tyo'ts'on ts'ian nnén na
coxén tsofi'en nn'an, mannda' vaa na it-
sijonhan' na ntquenon nn'an juu xjen
ya na nciijé nnt'a. 4°Majuu xjen'fieen
ntsijonhan' m'an ve nn'an na cont'ahan
ts'ian jndéé. Ciiii tsan'fieen ncjoy'dnhin
na nc'oon juu na m'an ja ndo' nciii-
ichen tyje juu n'ndyihan'hin. 4! Mannda'
ntsijonhan' ntyja 'maan ve nanntcu na
cotua. Ciiiihan ncjoy'6nhin na nc'oon
juu na m'an, ndo' nciiiichen tsan'fieen
n'ndyihan'hin.

42“Mang'e jo' ninnquii'chen c'oncje-
ho! ee tyi'quindioho' yuu xjen na nndyo
ntcii'é ja na condui na matye'ntjon 'o'.
43 Juu jii'oonvahin na tyi'quitso nqui-
i'han', cliaa' n'onho'han'. Xe na aa ntyjii
ts'an yuu xjen ntsque nannty'uee vaa'
jon, tyi'xequitso jon, min xe'ncyaa jon
na ngoque'han na ntji'han 'naan' jon.
44Mang'e jo' mantyi 'o' c'oncjeho' ee
majuu xjen na tyi'quinan'tiuho', ma-

San Mateo 25:1

juuto xjen'fieen, ja na condui tsans'a
na i'ua Tyo'ts'on ts'ian nnon na coxén
tsofi'en nn'an, nndyo ntcii'é.

Moso na tsiquindé yo moso
na tyi'quitsiquindé

(Lc 12:41-48)

45“Juu moso na jnda' xquen ndo' it-
siquindé juu, majuu juu ntquen jndyee
patrén 'maan' juu na quityentjon juu
tsofi'en ntyje moso juu na m'anhin
v'aa'fieen. Ndo' ntixee' juuhan xjen na
icanhan'. 46Xjen na nciijee' ntciie' pa-
trén 'naan' juu na tja jon ciiii joo, ndo'
Xe na aa ntjii jon na juu moso'nieen
ya itsiquindé juu ts'ian na chu juuy,
neiin' jndyi jon. 47 Jfi'oon mayuu' na
matsjo ndéého', tsoi'en 'maan' juu pa-
trén'fieen, nnincyaa jon ciientahan' nt'6
juu moso'fieen. 4 Majo' juu moso'fieen,
xe na aa conduihin na tyia ts'anhin, ndo'
ndyii' ts'on juu na tyi'xeciijee' tyuaa' pa-
trén 'naan' juu, 4° Ndo' ng'e jo' ngita' juu
na nciija' juu minndyechen nan'fieen na
m'an nacje 'naan' juu, ndo' ntsijonhin yo
nanquindye na nc'u juu ndo' na ntciia'
juu yohan, 59Ndo' na nnda', nquii pa-
trén 'naan' juu nciijee' ntciie' jon man-
in'juu xuee na tyi'c'ooncje juu, majuuto
xjen na tyi'quitsitiu juu na nciijee' jon.
51 Ndo' nquii patrén, ji vaa jndyi nciija'
jonhin, ndé jo' ncju' jon tsan'fieen nai-
jon na m'an nn'an na ve' cont'a nque-
han na ya nn'anhan. Jo' naijon na nt'ioo
juundo' ntciia' juu ndi'n'on juu na itsi'n-
daa'han' ntyjii juu.

Jii'oon na tyi'quitso nquii'han' ntyja
'maan nqui yontcundyua
Sininntyichen Jesis nciiiichen

25jﬁ'oon na tyi'quitso nquii'han'

ntyja 'naan' na toco ts'an. Juu
jii'oon'fieen it'uii'han' ntyja 'naan' na
itye'ntjon Tyo'ts'on nn'an. Itso Jesus:
—Tom'an nqui yontcundyua, tyecho
joo candi 'naan joo na cov'ahan' yo

aceite. Jndui' joo, tyequitjon joo juu
tsans'a na ngoco. 2'Onhin tyi'jnda'
nquen, ndo' ciiiichen 'on ntyje joo, jn-
da' nquen yo'deen. 3Joo yontcu na
tyi'jnda' nquen, tyecho yo'fieen candi
'naan joo, majo' tasay'onchen joo aceite
na nc'ua. 4Majo' joo yontcu na jn-
da' nquen, tyecho yo'fieen candi 'maan
joo na cov'a ndo' mantyi yo nin'ndioo
na fijon aceite. ®Viochen xjen na min-
ndoo' yo'fieen nquii tsans'a na ngoco,
sijaa'han' tsantsjon ndéé joo, ndo' jnda
joo. ®Ndo' xonciie tsjon, tic'uaa na it-
sixuaa ts'an. Itso juu: “C'oncjeho', jndé
mandyo nquii ts'an na icoco. Ncyoho'
na nnan'jonho' yohin.” 7 Jo' jnan'quin-
tyja yontcu'fieen. Ta'ya joo ndiaa nnon
candi 'naan joo. 8 Ndo' joo yontcu'fieen,
yo na tyi'jnda' nquen, jndue ndéé ntyje
joo, yo na jnda' nquen: “'O' s'ei, quite-
jndeiho' chjo aceite na conan'y'onho' ja
ng'e jndé vanduu' candi na y'6n.” © Majo'
joo yontcu ntyje joo yo na jnda' nquen,
t'a yo'fieen, jndue joo: “Xe'quindéé
ng'e nts'aahan' na tyi'je'ciiijndei'han' na
nninjnt'ue nqué ndo' mantyi 'o'. Yan-
tyichen quitsanan'jnda nqueho' 'nan na
nninjnt'uee'ho'.” 19Ndo' viochen xjen
na tyenan'jnda yontcu'iieen aceite, ty-
jee'non nquii tsans'a na icoco. Yajo' joo
yontcu na m'ancje, tyeque' joo quii'
v'aa yo jon na ndit'maan' na ngoco
jon. Jndé jo' té' 'ndyo v'aa'fieen. 11 Jndé
jo' vendye yo na tyequijnt'ue aceite,
squenon ntciie' joo. Jnan'c'uaa joo 'ndyo
v'aa. Jndue joo: “Nnda' ta, quitsiquinan'
chjo 'ndyo v'aa.” 12 Majo' t'a jon jndyue
joo: “Jii'oon mayuu' na matsjé ndéého',
tyi'ciiajn'an ja 'o'.”

13Ndo' tsontyichen Jestis ndé:

—Mang'e na nnda', ciiaa' n'onho'
nchu vaa itsiquindyi jii'oonva' na c'on-
cjeho' ng'e tyi'quindioho' nin xuee ndo'
yuu xjen na ja na condui tsans'a na i'ua
Tyo'ts'on ts'ian nnon na coxén tson'en
nn'an, nndyo nnt'a na m'anho'.

San Mateo 25:21

Jit'oon na tyi'quitso nquiihan'
ntyja 'naan' ndye moso
(Lc 19:11-27)

l4“Nquii Tyo'ts'on na m'aan
quifioon'ndue, ntsinénntyéchén
ciiiichen jii'oon ndéého' na tyi'quitso
nquii'han' na tsi'manhan' na itye'ntjon
jon nn'an. Tom'aan nciiii ts'an na
sijnda' jon na ncja jon ciiiichen
tsonnangue na tycya. Tqueen' jon
mosoo' jon ndo' tyincyaa jon xoquitu'
'naan' jon ndueehan na quint'ahan
ts'ian yohan'. 1> Nnon ciiii joo nan'fieen
tyincyaa jon 'on min s'on. Nnon
ctiiichenhin tyincyaa jon ve min ndo'
nnon ciiiichenhin ninnciiii min tyincyaa
jon. Ndé€ nciiii ciiii nan'fieen tyincyaa
jon cha'xjen na taa' ts'on jon na nndéé
nt'ahin ts'ian. Jndé jo' jndui' jon,
tja jon ciiiichen tsonnangue. 16Ndo'
juu ts'an na ty'oon ciienta 'on min
s'on'fieen, magquintyjachen tots'aa jon
ts'ian yohan', ndo' tantjonntyichen
jon ciiiichen 'on min. 17 Ndo' mantyi
juu ts'an na ty'oon cilienta ve min,
tots'aa juu ts'ian yohan' ndo' mantyi
tantjonntyichen juu ciiiichen ve min.
18Majo' juu tsan'fieen na ty'oon
ciienta na ninnciiii min s'on'feen, tja
tsan'fieen, taqui'fien juu tyuaa, jo' ty'iu
juu s'on 'maan' patrén'fieen.

19 “Majndye xuee técahan' ndo' tyjee'
ntciie' patrén 'naanhan. Sijnda' jon na
nciiji' jon ciienta yohan nchu xjen tuee'
na tantjonhan yo s'on 'naan' jon. 20 Jo!
tyjee' juu tsan'fieen na ty'oon 'on min
s'on. Y'oon juu s'on'fieen, mantyi yo ciii-
ichen 'on min na tantjon juu yohan'. Ty-
incyaa juuhan' nnon patrén 'maan' juu.
Itso juu: “Nnda’' ta, 'u' tyincya' 'on min
s'on nnon. Quindyia', ndo ciiiichen 'on
min na jndé tantjén yohan'.” 21 Sentciie'
patrén'fieen jii'oon nnon juu: “'U' moso
njan, ya sa'. Tsi'manhan' na tojoo' tson'
ndo' na siquindé', min ve' nciiii ts'ian

chjohan', majo' 'u' siquindé'han'. Nein
nc'ua ja ts'ian na t'manntyi ndui 'u'.
Quindyotsijon 'u' yo ja juu na m'an na
nén ro.” 22Jndé jo' tyjee' juu tsan'fieen
na ty'oon ciienta ve min s'on. Itso juu:
“Nnda’ ta, 'u' tyincya' ve min s'on nnon.
Quindyia' je', ndo ciiiichen ve min na
jndé tantjon yohan'.” 23 Ndo' sintciie' pa-
trén'fieen jii'oon nnon juu: “'U' moso
njan, ya sa'. Tsi'manhan' na tojoo' tson'
ndo' na siquindé', min ve' ciiii ts'ian
chjohan', majo' 'u' siquindé'han'. Nein
nc'ua ja ts'ian na t'manntyi na ndui 'u'.
Quindyotsijon 'u' yo ja juu na m'an na
nén ro.”

24“Yajo' na mats'iafi'en tyjee' juu
moso'fieen na ty'oon ninnciiii min. Tso
juu nnon patrén 'maan' juuw: “Nnda' ta,
mantyji na "' ji quii 'ndyo' ndéé moso
'nan'. Ee 'u' ve' 'nan na cove' ntjon
'naan’' nciiiichen ts'an, juuhan' matsive'.
Ja nchji 'nan na ngiiantjon, 'u' nciiji'han'
nt'6. 25> Mang'e na nnda', sincyaa'han' ja,
jo' tyjé, téquity'iu s'on 'man' quii' tyuaa.
Ndo' ndd juuhan', cyon' ntciie' ciien-
tahan'.” 26T'a patrén 'maan' juu: “'U
moso na tyia ts'an 'u' ndo' na nchquen'.
Manchji' na ja ts'an quii 'ndyo yo "u'
ndo' 'nan na ngiiantjon', nciiji'han' nt's'.
27 Ng'e na nnda' tji' ciienta, ;Ndu na tat-
ja' quityi' s'on njan banco yuu jon na
condive s'on 'maan nn'an, yajo' ncy'on
ntcii'€ s'on njan yo manin' jndahan'?”
28 Ndo' jo' tsontyichen patrén'fieen ndéé
vendye moso 'naan' jon: “Quitji' 'o' nciiii
minva' nt'6 juu ndo' ncyaho'han' nnon
juu tsan na nay'oon nqui min. 29 Ee nty-
jantyi na itsixuan nciiii ciiii ts'an, xe
na aa ya ts'ian its'aa juu yohan', ya-
jo' ncy'oonntyichen juu ciienta na nnin-
jnt'uee'hin. Majo' juu ts'an na tyi'ya
ts'ian its'aa, nndui'f''en chjovi' 'nan na
nay'oon juu. 30Ndo' ntyja 'naan' moso-
vahin na tayuu jnt'uehin, quitjue'ho'hin
ch'en naijon na jaantsue'. Jo' nt'ioo juu

ndo' ntciia' juu ndi'n'on juu na itsi'n-
daa'han' ntyjii juu.”

Ntco'xen Tyo'ts'on nn'an na
ninvaa tsonnangue

31“Ja na condui tsans'a na i'ua Tyo't-
s'on ts'ian nnon na coxén tsofi'en nn'an,
nndyo ntcii'é nnt'a yo tsoii'en angeles
njan na ntco'xén. Juu xjen'fieen ndit'-
maan' ja na ncjoquijman silla na man-
in' ts'iaan' njan na nanncoo' quixuee-
han' naijon na ntyentjén. 32Jo' na ton-
non nganciiii nn'an na nnan ninvaa tson-
nangue. Yajo' nc'én joohin cha'xjen it-
s'aa ciiii ts'an na m'an quinman yo
quinch'io ntsjuen' na ic'on juu o'. 33 Ndo'
nts'aa jon tmaan' joo quinman ngiaa'
jon tontyjaya, ndo' quinch'io nts'aa jon
tmaan' o' ngiaa' jon tontyjatymaan'.
34Yajo' ja na condui na matyentjon
nn'an, ntsjo ndéé nn'an na m'an nc'ia
ntyjaya: “Ncyoho' 'o' nn'an na jndé jn-
daho' na ityio Ty€hd' jn'aanho'. Ncy-
oho' na ncy'onho' ciienta juu naya na in-
cyaa jon na mantyi 'o' nnan'jonho' ntyja
'naan' juu na itye'ntjon jon ng'e xjen
na tquen jon tsonnangue, nnda' vaa na
sijnda' jon ntyja 'naanho'. 35Ng'e xjen
na tom'an ja na nin'jnt'o, 'o' toninncya-
ho' 'nan na tocii'a. Juu xjen tom'an na
nin'c'ua ndaa ndo' tonincyaho' ndaa na
to'ua. Tomanty'i nciiii ciiii tsjoonho' yuu
na tata'jn'aan nn'an ja ndo' toy'onho'
ciienta ja quii' nt'aaho'. 36 Tom'an na tot-
sitjahan' ndiaa na ntciié ndo' 'o' tonin-
ncyaho' ndiaa na tociié, ndo' tom'an na
v'i ndo' 'o' tota'ntyjee'ho' ja. Tom'an
vancjo ndo' 'o' totsaquijnty'iaho' ja.”
37Yajo' nque nan'fieen na m'an nc'ia
tontyjaya na jndyoyu conduihan na ton-
non Tyo'ts'on, nt'ahan 'ndyo, nndue-
han: “Nnda' ta, ¢Ndo' cilian tojnty'ia
'u' na nin'jndo' ndo' toninncya 'nan
na tociia', oo tojnty'id 'u' na nin'c'ua’
ndaa ndo' toninncya ndaa na to'ua'?
38 ;Ndo' ciian tojnty'i4 'u' na tomandyi'

quii' nt'an nn'an na tyi'quita'jn'aanhan
"' ndo' toy'én ciienta 'u' quii' nt'a,
00 na tojnty'id 'u' na itsitjahan' ndia'
ndo' toninncy4 ndiaa na tociie'? 39 ;Ndo'
ncilian tojnty'id 'u' na vi' oo na tom'an'
vancjo ndo' totsaquijnty'id 'u'?” 40 Yajo!
ja na condui na matyentjon ntsjé nndéé
nan'fieen: “Jii'oon mayuu' na matsjo
ndéého', minninchen nnon 'nan tont'a-
ho' na totejndeiho' ciiii nciiii ntyjéehé,
nanmin' na nty'ia jndyihin, ntyja njan ja
tont'aho'han'.”

41“Ndé jo' ja na taquintyja na t'man
condui ja na matyentjon nn'an, ntsjo
nndéé nn'an na m'an nc'ia ntyjatymaan':
“Quenaanho' na tonnon, 'o' nn'an na
jndé tju'vi' Tyo'ts'on 'o'. Nanein ngo-
que'ho' quii' chon na tyi'jon quinduu',
juuhan' sijnda' jon ciientaa' juu yutyia
na nts'aavi'han'hin yo &angeles 'naan'
juu.” 42Ng'e tom'an na nin'jnt's, ma-
jo' tatyincyaho' 'man ncii'a. Tom'an na
nin'c'ua ndaa, majo' tatyincyaho' ndaa
nc'ua. 43 Tomanty'i ndyuaaho' naijon na
tata'jn'aan nn'an ja, majo' 'o' taty'on-
ho' ciienta ja. Tom'an na totsitjahan'
ndia, majo' tatyincyaho' ndiaa ntciié.
Tom'an na v'i, majo' tatyequijnty'ia-
ho' ja. Toquinty'i vancjo, majo' tatye-
quijnty'iaho' ja.” 44Yajo' joo nan'fieen
nnan'ntciie'han jii'oon nnoén, nnduehan:
“Nnda' ta, ¢(Ndo' nciian tojnty'ia 'u'
na nin'jndo', oo na ninc'ua' ndaa', na
nintondyi' naijon na tatajn'aan nn'an
'u', oo na nint'on' na totsitjahan' ndia',
00 na nintivi', oo na toquindyi' vancjo
ndo' tatotejndei 'u'?” 45 Yajo' ntsintcii'é
jii'oon ndéé nan'fieen: “Jii'oon mayuu'
na matsj6 ndéého', jnaan' na tatotejn-
deiho' ntyjé nanmin' na nty'ia jndyihin,
mantyi ntyja njan ja tatont'aho'han'.”
46Ndo' nc'o nan'fieen naijon na ty-
i'jon quintyciiii na nt'uiivi'han'hin. Ma-
jo' nque nn'an na jndé jnduu' jnan-
han na tonnon Tyo'ts'on, ncy'onhan

clienta na tyi'jon quintyciiii na cota'ndo’
fiuaanhan.

Conan'jnda'tyenhan
na nt'uehan Jestis
(Mr 14:1-2; Lc 22:1-2; Jn 11:45-53)
Vi na jndé sinin Jesds tsofi'en

26 ji'oonmin', tso jon ndé na cot-
say'6n yo jii'oon toninncyaa jon:

2_Mangioho' na ninve xuee vitja ndo'
nguee' nguee pascua. Ndo' ja na con-
dui tsans'a na i'ua Tyo'ts'on ts'ian nnon
na coxén tsofi'en nn'an, majuu xjen'fieen
nninncya nn'an ciienta ja nduee nn'an na
njiionhan ja tsonjn'aan.

3Majuu xjen'fieen nque ntyee na con-
ditque yo nn'an na conditque ndéé nn'an
judios, ténciiihan v'aa t'man vaa' tyee
na conintque na jndyu Caifés. 4 Jnan'jn-
da'han jfi'oon yo ntyjehan nchu vaa
nnt'ahan na nnan'vi'nn'anhan Jesus cha'
nnt'uehan jon, ndo' na nnan'cuee'han-
hin. > Majo' jnduehan ndéé ntyjehan:

—~Chito nt'uéhin xonclie na m'aan
nguee, tyi'nts'aahan' na nnan've nn'an
cjo.

Iscongio nciiii tsanscu
nchen' nacjoo' Jests

(Mr 14:3-9; Jn 12:1-8)

6Tom'aan Jesiis tsjoon Betania vaa'
Simén, tsan na toquichu tycu ndo' coto'.
7Xjen'fieen sindyoo' nciiii tsanscu na
m'aan Jess, y'oon juu nciiii tsioo na sia
ya ts'anhan' yo tsjo' quichi' na jndyu al-
abastro. Tsioo'fieen fijon nchen' quichi
na njon jndyi. Iscongio juu nchen'fieen
xquen JesUs Xjen na vequityen jon mesa.
8 Ndo' j4 nn'an na cotsay'on yo jii'oon na
toninncyaa jon, ya na jnty'id na nnda',
jnan'vjé. Jndué:

—Ve' jn'aan t'man tsu nchen'va'.
9Yantyichen xe na aa jndéé juuhan'.
Jndye s'on nciiji'han' na nndui naya
nanninfien'.

10Ng'e na taa' ts'on Jesiis na nndaa'
condué, tso jon ndé:

—¢Ndu na conan'ntjaan' 'o' ntyja
'naan' juu nan'va' na s'aa tsanscuva yo
ja? Téquinjon' naya na s'aa jon yo ja.
11 Ng'e ja chito ninnquii'chen nc'én quii'
nt'anho', majo' joo nanninfien', ninnqui-
i'chen m'anhan quii' nt'anho'. 12 Tsan-
scuva iscongio juu nchen' cjo na itsi-
jnda' juu ntyja 'maan' na nganty'iu ja.
13JA'oon mayuu' na matsjé ndéeho!,
minyuuchen na ninvaa tsonnangue na
nninncya nn'an jii'oon naya 'naan' Tyo't-
s'on, ninnquii'chen nnan'neinhan ntyja
'naan' juu naya na s'aa tsanscuva, cha'
tyi'ngitsu jii'oon ntyja 'maan' jon.

Ijndéé Judas Jestis ndéé ntyee
(Mr 14:10-11; Lc 22:3-6)

14Ndo' nciiii nqué nn'an na ncho've ja,
juu tsan na jndyu Judas Iscariote, tja jon
na m'an ntyee na conditque. 15Tso jon
ndééhan:

—¢Nchu ndyionho' ja na ninncya
clienta Jests ndéého'?

Jo' jnan'jnda'han, tyincyahan ntcyu
ncho'nqui s'on xuee nnon juu. 16Ndo'
xjen'fieen ta' juu, tont'ue juu nchu ya
nts'aa juu na nninncyaa juu ciienta Jests
ndueehan.

Itsijnda' Jests na ntciia' jon quitsman
yo nn'an na totsay'on jii'oon yohin
(Mr 14:12-25; Lc 22:7-23; Jn
13:21-30; 1 Co 11:23-26)

17Tuee' xuee na cotye' nguee na
cociia' nn'an judios tyoo' na tatsquenté
téquee'. J4 nn'an na cotsay'on yo jit'oon
na toninncyaa Jests, jnan'ndyoo' ja na
m'aan jon. Jndué nnon jon:

—¢Yuu jon nt'ue tson' na
ntsanan'jndd' j& ntyja 'naan' nguee
pascua, na nninjnda' na ntqui'
quitsman?

18T1a jon, tso jon ndé:

—Quitsaque'ho' quii' tsjoon, ndo'
quindueho' nnon nciiii ts'an na nndio-
ho' jo': “Nnda' ta, nquii jon na itsi'man
ji'oon' Tyo'ts'on ndé, itso jon na jndé
vavindyoo' na ngenon jon juu navi' t'-
man. Nt'ue ts'on jon na quitejndei' va'
na ndijnda' na ntciia' jon, ntquii jon
quitsman na ntsit'maan’' jon Tyo'ts'on na
nguee' nguee pascua yo ja nn'an na cot-
say'n jii'oon yohin.”

19Ndo' jo' jnt'4 cha'xjen na tso jon.
Jnan'jnt'd na ntcii'qd clienta matman
ntyja 'naan’' juu nguee'fieen.

20Xjen na tuee' na tinton chjo, tuee'
Jests v'aa'fieen. Taciietyen jon mesa yo
ninvaa ncho've ja. 21 Ndo' viochen xjen
na tcii'4, ta' jon, sinin jon ndé. Tso jon:

—Jii'oon mayuu' na matsjo ndéého',
ndyii' nciiiiho' na nninncyaa juu ciienta
ja nduee nn'an.

22Juu jA'oonva' sichjoo' jndyihan'
n'6n. Nciiii ro nciiii ja t'4, ta'x'é nnon
jon, jndué:

—Ta, ¢Aa nts'aahan' na ja?

23T1a jon jndyué, tso jon:

—Manquii ts'an na ninvixjen ijoon
quii' xio yo ja, majuu juu nninncyaa
ciienta ja. 2Ee ja na condui tsans'a
na i'ua Tyo'ts'on ts'ian nnon na coxén
tsofi'en nn'an, manciiixjen nt'uiivi'han'
ja cha'xjen na itsiquindyi juu jii'oon' jon
na jndui. Majo' juu ts'an na nninncyaa
clienta ja nduee nn'an, vi' jndyi ngenon
juu. Yantyichen xe na aa tatuihin.

25Yajo' juu Judas, tsan na tyincyaa
clientahin, taxee' juuy, tso juu:

—Nnda' ta, ;Aa nts'aahan' na ja?

T'a Jests 'ndyo juu:

—Aa majo' ro cha'xjen na jndé tsu'.

26 Viochen xjen na tciia'han, ty'oon
Jests ciienta tyoo', sit'maan' jon Tyo't-
s'on na tyincyaa jon na ncya yahin ntyja
'naan'han'. Jndé jo' tyjee jon tan'han'
ndo' tyincyaa jonhan' ndé. Tso jon:

—Cy'onho' ciientahan', ciia'ho'han',
juuhan' conduihan' s'i.

27 Jndé jo' mantyi ty'oon jon ciienta
nciiii vaso na fijon ndaa vinon. Sit'maan'
jon Tyo'ts'on na tyincyaa jon na ncya
yahin ntyja 'naan'han'. Tso jon:

—Nan'va ciieho'han'. Quinan'ciienon-
ho'han' ndéé ntyjeeho'. 28 Juu ndaa vi-
nonva conduihan' n'eén na ntciie'han'
ciienta jndye jndyi nn'an cha' nndéé
ntsit'man ts'on Tyo'ts'onhan jnanhan.
Yo juu n'eébn maquéntyén jh'oonxco.
29 Matsjo ndéého!, xuee na tonnonchen
taje'c'ua nnt'a ndaa vinon ata vi na jndé
tentyja xjen na ityentjon Ty€ho! tsoii'en.
Yajo' nc'ua xcohan' yoho'.

Itsiquindyi Jests na nciiji Pedro
(Mr 14:26-31; Lc 22:31-34; Jn 13:36-38)

30 Jndé na ta vendye salmos, yajo' jn-
t'ui ja jo'. S4 juu tyo' Olivos. 3! Juu
xjen'fieen itso Jests ndé:

—Tsjonvahin tsofi'enho' ntjiho' ntyja
njan. Ee juu jh'oon' Tyo'ts'on na jn-
dui itsohan': “Mancya ja na vanaan na
nnan'cuee' nn'an nquii ts'an na vanty-
jee' quinman. Ndo' quinman ntsjuen' jon
ntycya o'.”

32Ndo' tsontyichen jon ndé:

—Majo' xjen na jndé vant'6 xcé na
t'i0, ja ncjo jndyéé ndyuaa Galilea. Jo'
quitsantyjaho'.

33Ndo' jo' t'a Pedro 'ndyo jon, tso juu:

—Min xe na aa tsofi'en nanmin' ntjihin
ntyja 'nan', majo' ja tyi'jon ciiji ja.

341Itso Jestis nnon juu:

—Jf'oon na mayuu' na matsjo nnon',
tsjonvahin, vitjachen na ntsixuaa quil'o,
majo' 'u' jndé ndye jnda na jndé tji "u'
ntyja njan.

35Majo' sentciie' Pedro ji'oon nnon
Jests:

—Min xe na aa ngacju'han' na cii'i6 yo
'u', majo' tyi'jon ciiji ja ntyja 'nan'.

Ndo' maninjuuntyi jii'oon t'a tsoii'en
j4 na cotsay'on yo jit'oon na toninncyaa
Jests.

Itsinin Jests nnon Tyo'ts'on
naijon min ntjon Getsemani

(Mr 14:32-42; Lc 22:39-46)

36 Yajo' s yo Jests, squé naijon min
ntjon na jndyu Getsemani. Tso jon ndé:

—C'uho' nd6hin viochen xjen na jo
ndd' na ntsinén nnon Tyo'ts'on.

37Yajo' tjantyichen jon, téy'oon jon
Pedro yo ve ntsinda Zebedeo. Tye' na
si'ndaa' jndyihan' ntyjii jon, ndo' na
sichjoo'han' ts'on jon. 38Tso jon ndéé
nan'fieen:

—Juu 'nan na ngenon, itsichjoo' jndy-
ihan' ts'0n, juuhan' vay'oonhan' ja na
ntscuee'han' ja. Quintjoho' ntjoohin.
C'oncjeho', quinan'jonho' yo ja, chito ve'
ndaho'.

39Yajo' tjantyichen jon chjochen.
Téciiangio jon na itsindyia'hin tonnon
Tyo'ts'on. S'aa jon ty'oo, tso jon:

—'U' Tye!, xe aa vaa na nndéé ndui,
ncya' na tyi'ngenon juu navi' t'manva.
Majo' min na nnda' mac'an, quindui
cha'xjen na nt'ue tson' ncu', chito cha'x-
jen na nt'ue ts'on ja.”

40 Jndé jo' jndyo ntciie' jon na m'an
joo ndye nan'fieen na conan'jonhan yo
jii'oon na toninncyaa jon. Ntjii jonhan na
condahan. Tso jon nnon Pedro:

—¢Ciia ndiciiiqui n'onho' na ve' nin-
nciiii hora na tyi'ndaho', na nnan'jon-
ho' yo ja nan'meinho' nnon Tyo'ts'on?
41 Tsofi'enho' c'oncjeho' na quinan'nein-
ho' nnon Tyo'ts'on cha' ya na va 'nan na
ityii'han' ng'eehan' 'o', tyi'ngachuhan'
'o' xjen 'maan'han'. Mayuu' 'o' m'ancje-
ho' na nt'aho' cha'xjen na icanhan', ma-
jo' ng'e na nn'anho', jo' ndiquinanho'.

42Ndo' tja nnda' jon na jndé ve na
ntsininntyichen jon nnon Tyo'ts'on. Tso
jon:

—'U' Tye', xe na aa tyi'je'quindéé na
nglienoon' juu navi' t'man na ngenon,
tanin, quindui cha'xjen na nt'ue tson'
ncu'.

43 Jndé jo' tuee' nnda' jon na m'anhan,
ntjii jonhan na conda jndyihan, ee ta
jndyi jndé ty'oon tsantsjonhan. 44Yajo'
jnty'ii jonhan, tja nnda' jon na jndé ndye
na sinin jon nnon Tyo'ts'on. Ndo' man-
injuuntyi ji'oon tcan jon. 4> Tyjee' nnda'
jon na m'an nan'fieen na totsay'onhan
jii'oon yo jon. Tso jon ndééhan:

—¢Aa  ninvaa  condaho' ndo'
cota'jndyeeho'? Ciia je', c'oncjeho', ng'e
ja na condui tsans'a na i'ua Tyo'ts'on
ts'ian nnon na co'xén tsoii'en nn'an,
jndé tentyja xjen na quit'uiivi'han' ja na
ninncyaa ts'an ciienta ja nduee nn'an
na nan'xuan jnan. 46 Quinaquintyjaho!,
cja, ndo jndé ndyo juu ts'an na tancyaa
clienta ja nduee nn'an.

T'uehan Jests
(Mr 14:43-50; Lc 22:47-53; Jn 18:2-11)

47 Ninvaa na itsinin Jesds ndo' nquii
Judas, nciiii jA nn'an na ncho've, ty-
jee' juu. Jndyochu juu jndye nn'an na
conduihan nn'an na m'an ntyja 'maan
ntyee na conintque ndéé nn'an judios,
ndo' mantyi yo nn'an na m'an ntyja
'naan nn'an na conintque quii' tsjoon
Jerusalén. Cho nan'fleen ncjo espadas
yo nonnch'io. 48 Ndo' Judas, tsan na ty-
incyaa ciienta Jests, jndé si'man juu
ndééhin nchu vaa na nnts'aa juu. Tso
juu ndéé nan'fieen: “Juu ts'an na nc'ua
quinchoo' na nninncya ts'onhin, ma-
juu tsan'fieen na cojnt'ueho'. Ninfioon'
quit'ueho'hin.” 49Ndo' tja jndyoyu juu
na m'aan Jests. Tso juu:

—¢Aa tijaan ya 'u', ta?

Ndo' t'u juu quinchoo' jon. 50Tso
Jesis nnon juu:

—'U' ntyjé, quitsiquindé' ts'ian na
jndyo'.

Yajo' jnan'ndyoo' nan'leen nnon
Jests. Ty'onhan jon, t'uetyenhanhin.

5INdo' nciiii j4 na m'4n yo Jests, tji'
juu xjo. Tyjee juu tso'nqui mosoo' tyee

na conintque. 52Ndo' jo' tso Jesis nnon
juu:

—Quityion' ntciie' xjo'hd’ tyquii' tjan-
vaa'han'. Ng'e juu ts'an na its'aa naté'
yo xjo, mayo juuhan' ngue' juu. 53 ;Aa
tyi'covaa' tson' na nndéé ntc'an nnon
Tyéhd' ndo' ninfioon' nc'ua jon ts'ian
ndéé minchen ntmaan' dngeles na nte-
jndeihan ja? 54Majo' xe na aa nts'a na
nnda', tyi'je'quitsiquindéhan' juu jii'oon'
jon na jndui na itsiquindyihan' na tsix-
uan na quenon nan'min.

55Yajo' tso Jests
nan'fieen:

—¢Ndu na tyincyoho' na ncy'onho!
ja yo ncjo espadas ndo' yo nonnch'io?
Cha'vijon na jndyoquijnt'ueho!
tsanch'uee. Ja 'io 'io tovaquityén
quityquii' vats'on t'man na totsi'man

ndéé tsof'en

jii'loon' Tyo'ts'lon ndéého', min
taty'onho' ja. S5°Majo' maquenén
tsofi'en nan'min cha' joo jii'oon'

Tyo'ts'on na toninncya nn'an ndyu
na toxen'chen ntyja nchu vaa 'nan na
nguaa, ntsiquindéfi'enhan’' joohan'.
Ndo' juu xjen'fieen tsofi'en ja na co-
nan']on yo jii'oon na toninncyaa Jesus,
jnanndn, jnty'éhin na ninnquiintyi jon.

Nn'an na conintque coy'onhan Jests

(Mr 14:53-65; Lc 22:54-55,
63-71; Jn 18:12-14, 19-24)

57 Ndo' nque nn'an na ty'onhan Jests,
tyey'onhan jon vaa' Caifés, nquii tyee na
conintque. Jo' jndé ténciii nn'an na co-
nan'man nchu vaa itsiquindyi juu jii'oon
na tquen Moisés, manin' yo nn'an na
conintque quii' tsjoon Jerusalén. 58 Ndo'
nquii Pedro, tycya tycya téntyja jon tox-
en' Jestis. Ya na tuee' jon vaa' juu tyee
na conintque'fieen, téquee' jon toch'een'
juu v'aa'fieen. Jo' técjo jon quii' nt'an
nannt'i na cota'ntyjee' vats'on t'man, na
nndyiaa' jon nchu vaa nquii na nninjnda’
ntyja 'naan' Jests.

59Ndo' nque ntyee na conintque
yo nn'an na conintque quii' tsjoon
Jerusalén yo tsofi'en minndye nn'an
na m'an n'ian, tojnt'uehan nn'an na
quityji'han jii'oon quintu nacjoo' Jesus
cha' nndéé nninjnda' jnaan' jon na cue'
jon. 60 Majo' min na jndye nn'an jndue-
han jii'oon quintu nacjoo' jon na vaa
jnaan' jon, majo' jii'oon'fieen tyi'ciiiyu-
u'han'. Jndé jo' jnan'tjon' ve nan'fieen
jii'oon quintu, jnduehan:

6l _Juu tsanva' itso juu na ntsi-
tyuii' juu vats'on t'man ciientaa' Tyo't-
s'on. Ndo' ninndye xuee ntsia xco juu
nciiiichenhan'.

62Ndo' nquii tyee na conintque,
téciientyjee' jon, taxee' nnon Jesus:

—Juu jnanva' na cotji' jndyoyu nan-
min' ¢jo', ¢Aa min'nciiii 'ndyo jii'oon ty-
i'cli'a’ ntyja 'naan'han'?

63 Majo' Jestis, min'nciiii 'ndyo jfi'oon
tat'a jon. Yajo' nquii tyee'fieen tso jon
nnon Jesus:

—Ng'e nquii Tyo'ts'on na vando' in-
dyiaa'chen jon, jo' na maco'xén 'u' na
co'tyen' 'mdyo' na quitsu' ji'oon na
mayuu' na ndyé. 'U', ¢Aa condui 'u'
Mesias jnda Tyo'ts'on?

64T'a Jests 'ndyo jon:

—Majo' ro cha'xjen ji'oon na mat-
su'. Ndo' mantyi matsiquindyi 'o' na
'io cha, xuee na vjantyihan', ja na con-
dui tsans'a na i'ua Tyo'ts'on ts'ian nnon
na co'xén tsofi'en nn'an, njnty'iaho' na
m'an ntcii'é naijon na condit'maan’' ja
ngiaa' Tyo'ts'on tontyjaya, nquii jon na
tsixuan tsofi'en najndei. Ndo' njnty'iaho’
ja na nnan quinoon'ndue na nndyocué
nnt'a quii' chincyu.

65Ndo' juu tyee na conintque'fieen,
jndyii' jon ndiaa' jon ve' ng'e quindya'
jndyi nchjii jon. Tso jon:

—Tsanva jndé sinin juu jii'oon tsan'
cjoo' nquii Tyo'ts'on. Min tyi'ican-
ntyichenhan' ts'an na nciiji' jndyoyu
jii'oon nacjoo' juu. Nqueho' jndé ma-

condyeho' ji'oon tsan' na itsinin juu.
66 ;Nin 'man conan'tiuho' na chuhan' na
quitjon juu?

T'a nan'fieen, jnduehan nnon jon:

—Majnda' na chuhan' na cue' juu.

67Ndo' totjue'han ndaajndyuehan
nnon jon. Totyiohan nda'hin, ndo'
vendyehan  totmin'han  nda'chcya
quinchoo' jon. %8 Ndo' jnduehan nnon
jon:

—'U' na matsa' ncu' na condui 'u'
Mesias na jion Tyo'ts'on, ciia, quitsu'
nin ts'an tmin' nda' 'u'.

Iciiji Pedro ntyja 'naan' Jests

(Mr 14:66-72; Lc 22:56-62; Jn
18:15-18, 25-27)

69Ndo' viochen xjen na condui
nan'min', vaquityen Pedro toch'en.
Ndo' nciiii tsanscu na ityentjon jo',
sindyoo'hin nnon Pedro. Tso juu nnon
jon:

—'U' mantyi toquifi'en 'u' yo Jests,
tsan na jnan Galilea.

70 Majo' tjihin tondéé tsofi'en nn'an na
m'an jo'. Tso jon:

—Min'chjo tyi'quintji ja jii''oon na
matsu' 'u'.

71Jndé jo' tja jon naijon na vaa 'ndy-
oteon juu v'aa'fieen ndo' ciiiichen tsan-
scu na mantyi ityentjon jo' ntjii juuhin.
Tso tsan'fieen ndéé nn'an na m'an ndyo:

—Tsanvahin manciiiixjen toquifi'en-
hin yo Jests tsan na jnan Nazaret.

72 Jo' ciiiichen jon tji Pedro, tco' jon
'ndyo jon. Tso jon:

—Ntyjii jnda' Tyo'ts'on na tyi'ciiajn'an
ja tsanva'.

73Ndo' tyi'covivio xjen ndo' vendye
nn'an na minntyjee' jo', tentyjaa'han
nnon jon. Jnduehan:

—Mayuu' na 'u' nciiii nque nn'an na
conan'jon yo tsanva', ng'e ji'oon na
matsinin' itsi'manhan' na jnan' Galilea.

74Yajo' ta' jon na tju' nquii jon jii'oon-
vi' nacjoo' jon. Tso jon na nquii Tyo'ts'on

ntyjii jnda' jon na mayuu' jii'oon itsinin
juu. Tso juu:

—Min'chjo tyi'cliajn'an tsanva'.

Ndo' majuuto xjen'fieen sixuaa ro
quil'6. 7>Ndo' na nnda' tui, ninfioon'
téfijoon' ts'on Pedro juu ji'oon na jndé
tso Jestis nnon jon: “Vitjachen na ntsix-
uaa quil'd, ndo' "u' jndé ndye jnda tji
'u' ntyja njan.” Ndo' jndui' jon jo'. T'ioo
jndyi jon.

Tyencyahan Jesiis nt'6 Pilato
(Mr 15:1; Lc 23:1-2; Jn 18:28-32)

Vi na jndé tixuee, tsofi'en nty-
27 ee'fieen yo nn'an na conintque
quii' tsjoon Jerusalén, ninciiajon tjoo'
ji'oonhan nchu vaa nguaa cha' cue'
Jests. 2Jnan'tyenhan jon, tyey'onhan-
hin. Tyencyahan ciientahin nt'6 Pi-
lato, tsan na condui gobernado juu
ndyuaa'fieen.

Iscuee' nquii Judas

3Ndo' juu Judas, tsan na jndéé Jesiis
ndéé nan'fieen, vi na jndé tquen ya
juu cilienta na jndé tijnda'tyen na cue'
Jests, tyioo na si'ndaa' jndyihan' ntyjii
juu ntyja 'maan' 'man na s'aa juu. Jo'
tétsintciie' juu ntcyu ncho'nqui s'on
xuee'fieen ndéé ntyee na conintque'iieen
yo ndéé nn'an na conintque quii' tsjoon
Jerusalén. 4 Tso juu ndééhan:

—Min'chjo tatéquinjon' s'a. T'man
jndyi jnan ché na juu ts'an na tajnan tsix-
uan, jndé isquichin ndueeho'.

Majo' t'a nan'fieen, jnduehan nnon
juu:

—Min'chjo ta'nan its'aahan' ja. 'U'
ntyji' nin 'nan sa'.

5Jo' tyque'to Judas joo s'on xuee'fieen
quii' vats'on t'man. Mana jndui' juu jo',
tja juu, tétsintyjahin na iscuee' nquiihin.

6Ndo' joo ntyee'fieen jiien' ntciie'han
joo s'on'fieen. Jnduehan:

—S'onmin jndé tyionhan' na cue'
ts'an. Mang'e na nnda', tyi'chuhan' na

nnan'tjon' ntcii'éhan' yo s'on na conin-
ncya nn'an clientaa' Tyo'ts'on.

7Mang'e jo' tjoo' jii'oonhan yo nty-
jeehan. Jnan'quitsuhinhan' na tyionhan
ciiii tan' tyuaa naijon na min ts'oquichu
na condéé nguaa. Juu tyuaa'iieen, man-
in'ts'iaan' na tijnt'uehinhan' na ngaty'iu
nt'oo, nn'an na chito nn'an tsjoon-
han. 8Mang'e na nnda', ata xee nein
juu tyuaa'iieen jndyuhan' Tyuaa Neon'.
9Ndo' na ty'on ntciiethan juu xo-
quitu'fieen, siquindéhan' ji'oon 'ndyo
Jeremias, tsan na toninncyaa jii'oon'
Tyo'ts'on ndyu na toxen'chen ntyja
nchu vaa 'nan na nguaa. Tso tsan'fieen:
“Nn'an Israel jnan'jnda'han na ndyion-
han ntcyu ncho'nqui s'on xuee ntyja
'naan' ts'an. Jndé jo' ty'on ntciie'han
clientahan'. 1°Ndo' yo juuhan' jnan'jn-
dahan nciiii tan' tyuaa nnon ts'an na it-
sia juu nguaa cha'xjen na t'ua Tyo'ts'on
ts'ian nnon na manciiiixjen quindui.”

Mannda' jii'oon tji Jeremias.

Ivajndo Pilato Jests
(Mr 15:2-5; Lc¢ 23:3-5; Jn 18:33-38)

I Tyey'onhan Jesiis na m'aan gober-
nado Pilato. Taxee' tsan'fieen nnon jon:

—¢Aa 'u' condui nquii ts'an na taquin-
tyja na t'man conduihin na co'xen'
nty'iu' nn'an judios?

T'a Jests, itso jon:

—Majo' ro cha'xjen na matsu'.

12Ndo' nque ntyee na conintque yo
nn'an na conintque quii' tsjoon, tyincya-
han jnaan' Jestis nnon Pilato. Totquen-
han jii'oon cjoo' jon, majo' min'nciiii
jii'oon tat'a jon. 13Mang'e jo' itso Pilato
nnon jon:

—¢Aa tyi'mandyi' jii'oon na conan't-
ja'han nacjo'?
ntyja 'maan' ji'oon na jnan'tja'han cjoo'
jon. Ndo' na nnda', s'aahan' na ndiciiaa'
ts'on Pilato ndu na s'aa Jesis na nnda'.

Tijnda'tyen na cue' Jests

(Mr 15:6-20; Lc 23:13-25;
Jn 18:38-19:16)

15 Tyinciiii ciiii chu, juu xjen na covee'
nguee pascua, tovaa costumbre na nquii
gobernado itsiquindyaa jon min'cya ro
preso na ngitan nn'an judios nnon jon.
16 Ndo' majuu xjen'fieen tom'aan nciiii
preso na jndyu juu Barrabds, na t'man
jnaan' juu vaa. 17 Ndo' juu xjen ya na
jndé tenciiii nn'an tonnon Pilato, taxee'
jon ndééhan:

—Quindueho' nndyi, ¢(Nin juu na
nt'ue n'onho' na quitsiquindya? ;Aa juu
Jests Barabds, oo aa juu Jestis na condue
nn'an na conduihin Mesias?

18 Nnda' tso Pilato ndééhan ng'e taa'
ts'on jon na joo ntyee'iieen ve' jndohan
Jests, jo' na jnan'quioohanhin nt'6 jon,
chito aa ng'e mayuu' sitjahin.

19Ndo' viochen xjen na vequityen
Pilato naijon na ico'xen jon jii'oon,
na m'aan jon. Tso juu: “Tyi'ntyi' '"u'
xquen' jii'oonva' ee condui tsanva' ts'an
na tajnan tsixuan tonnon Tyo'ts'on. Ee
tsjon toncoquiuu' jen vaa jndyi sichju
tsantsjon ja ntyja 'maan' jon.”

20 Majo' nque ntyee na conintque yo
nn'an na conintque quii' tsjoon, ty-
i'han jndyuehan nn'an na quitanhan
na quindyaa juu Barrabds, ndo' Jests
je', cue' jon. 2! Yajo' nquii Pilato taxee'
nnda' jon ndéé nn'an na jndye jndyi'hin,

tso jon:

—~Ciia, quindueho' nn6n, ¢Nin
nciiii na ve nanmin' nt'ue n'onho' na
quitsiquindya?

Ndo' jo' t'ahan, jnduehan:

—Juu Barrabads, quitsiquindya'.

22Yajo' nciiiichen jon taxee' Pilato
ndééhan, tso jon:

—Xe na aa nndyaa Barrabéds, yajo'
¢Nin 'man quits'a yo Jestis na condueho'
na conduihin Mesias?

70

San Mateo 27:29

Tson'enhan t'ahan, jnduehan nnon
Pilato:

—Quijion'hin tsonjn'aan.

23Yajo' taxee' nnda' Pilato ndééhan,
tso jon:

—¢Nin jnaan’' juu vaa na ngioho'?

Majo' jndeintyichen jnan'xuaahan,
jnduehan:

—~Quijfion'hin tsonjn'aan.

24Ndo' Pilato, vi jndé jndyiaa' jon
na ndiquinan jon jndyue nan'fieen, ata
manndyo na nnan'vehan nacjoo' jon, jo'
tcan jon ndaatioo, tman jon nt'dé jon
tondééhan, tso jon:

—Maman nt'6 cha' ciiji' jndyoyuhan'
ndéého' na tajnan quicho xe na aa

nnan'cuee'ho' tsanva'. Ntyja 'naan
nqueho'han'.
25Ndo' tsofi'en nan'fieen t'ahan,

jnduehan:

—¢Nin its'aahan' j4? Nqué chd jnan
ndo' mantyi nd4 ntyja 'maan' na ngue'
tsanva'.

26Ndo' s'aa Pilato cha'xjen na
tan nan'feen, siquindyaa ntciie' jon
Barrabds. Ndo' t'ua jon ts'ian ndéé
sondaro 'maan' jon na quitja'han Jests.
Jndé jo' tyincyaa jonhin ndueehan na
quijionhanhin tsonjn'aan.

Jnan'ciiejnaan’' sondaro Jests

27 Ndo' nque sondaro'fieen,
tyey'onhan Jestis quityquii' vats'ian. Jo'
jnan'nciiihan tsofi'en ntyje sondarohin
na xi'jndio ngiaa' Jests. 28Tji'han
ndiaa' jon ndo' jnan'ciiehan nciiiichen
ndiaahin, ndiaatco colo ve. 29Jndé jo'
jnan'ciietyjohan neon, jnt'ahan tseihan',
tyionhinhan' xquen jon cha'vijon
corona. Ndo' tyi'han nciiii tsman
nt'd0 jon ntyjaya cha'vijon tsonjnt'ei
'naan' tsanm'aants'ian t'man. Jndé
jo' totongityehan tonnon jon na ve'
toncohin jon. Tonduehan:

—'U' tsan na matyentjon' joo nn'an
judios, vaa t'man condui "u'.

30 Mantyi totjue'han ndaa jndyuehan
cjoo' jon. Ndo' tji' ntciiehan tsman na
ndyii' nt'6 jon, totuein'hinhan' xquen
jon. 31Vi na jndé técjoo'chen n'onhan
na concohan jon, yajo' tji' ntciie'han juu
ndiaatco'fieen, jnan'ciie nnda'han ndiaa'
jon, jndé jo' tyey'onhan jon na njionhin
jon tsonjn'aan.

Cojfionhan Jests tsonjn'aan
(Mr 15:21-32; Lc 23:26-43; Jn 19:17-27)

32Xjen na tyendui'han quii' tsjoon,
tjonhin nciiii ts'an tsjoon Cirene na
jndyu Simén. Yo naijndei'han', jnt'ahan
na cay'oon juu tsonjn'aan 'naan' Jesus.

33Jo' squehan nciiii joo na jndyu
Goélgota. Ji'oonva' tsi'manhan' Tyo!
Tsi'xquen Ts'oo. 34 Jo' tyincyahan vinon
na nc'u jon na tjon'han' yo nciiii nasi ja.
Majo' vi na jndé ntjii' 'ndyo jon na tjon'
nasi'fieenhan', tat'u jonhan'.

35Ndo' sondaro'fieen je', vi na jndé
jionhan jon tsonjn'aan, ty'ehan x'iaa'
na njnty'iahan nin nciiii joohan ndi-
jnoon' nciiii ciiii ndiaa' jon. Ndo' na
tui na nnda', siquindéhan' juu jii'oon
na tji ts'an na toninncyaa jii'oon' Ty-
o'ts'on ndyu na toxen'chen ntyja nchu
vaa 'man na nguaa. Itsohan': “Ty'e-
han x'iaa' na njnty'iahan nin joohan
ndijnoon' nciiii ciiii ndia.” Nnda' vaa
na tso juu ji'oon'deen. 36Jndé jo'
tyeciiendyuaa sondaro'fieen na ntquen-
han ciienta Jestis. 37 Ndo' tondye xquen
Jestis, t'ionhan tscaa' na chuu' ntji
na si'manhan' nin jnaan' jon. Tsohan":
“Ndohin juu Jests, tsan na taquintyja
na t'man conduihin na ico'xen jon nn'an
judios.”

38 Mantyi jo' jionhan ve nannty'uee
ndéé nonjn'aan. Nciiii tsan'fieen fioon
juu tsonjn'aan na minntyjee' ngiaa'
Jests tontyjaya. Ndo' nciiiichenhin fioon
juu tsonjn'aan na minntyjee' tontyjaty-
maan'. 3°Ndo' nn'an na tovenon jo',

totjue'han jii'oonvi' cjoo' Jests. Tonan'c-
ahan nquenhan. 40 Tonduehan:

—'U' ts'an na matsu' na ntsityui' vat-
s'on t'man ndo' ninndye xuee ntsia'
xco'han', ciia je', quitsin'man nquii "u'.
Xe na aa mayuu' condui 'u' jnda Tyo't-
s'on, ciia, quindyocuee' tsonjn'aanva'.

4INdo' nque ntyee na conintque
yo nn'an na conan'man nchu vaa
itsiquindyi jii''oon na tquen Moisés,
yo nin'nn'an na conintque quii'
tsjoon Jerusalén, mantyi mannda' vaa
tonan'ciiejnaan'han Jestis. Tonduehan
ndéé ntyjehan:

42__Vaa jii'oon na totsin'man tsanva'
nn'an ntyja 'maan' navi' na coquenon-
han. Majo' min ndiquindéé ntsin'man
nquiihin navi' na iquenon juu. Con-
due nn'an na conduihin nquii ts'an
na taquintyja na t'man conduihin na
ico'xen juu jaa nn'an Israel. Xe na aa
mayuu' na nnda', yajo' quindyocue juu
na fioon juu tsonjn'aanva'. Xe na aa
nts'aa juu na nnda', yajo' chi ngantyja
nn'6nhin. 43 T'man quii ts'on juu Tyo't-
s'on ee tso juu ndéé na nquii juu con-
duihin Jnda Tyo'ts'on. Xe na aa mayuu'
njonhin ntyjii Tyo'ts'on, ciia, ciiji' jonhin
quii' navi'vahin.

44Ndo' mantyi nque nannty'uee'fieen
na floon nonjn'aan tongiaa' Jestis, man-
inciiajon jnan'ciiejnaan'hin jon.

Tyincyaa ya Jests na tue' jon
(Mr 15:33-41; Lc 23:44-49; Jn 19:28-30)

45Xjen na tuee' yajmin', ninvaa tson-
nangue tijaanhan' ata na ndye na mat-
man. 46 Ndo' cha'na ndye na matman jn-
dei sixuaa Jesus, tso jon: “Eli, Eli, ;Lama
sabactani?” Juu jii'oonva' itsiquindyi-
han'": “'U' Tyo'ts'on na matsitman', ;Ndu
na jndé jnty'i' ja?”

47Ndo' vendye nn'an na m'an ndyo,
xjen na jndyehan jii'oonmin', jnduehan:

—Tsanva' itsixuaa juu Elias, tsan na
tom'aan ndyu na toxen'chen na tonin-

ncyaa jii'oon' Tyo'ts'on ntyja nchu vaa
'nan na nguaa.

48 Ndo' nciiii tsan'fieen je', ninfioon'
jnannon juu, técy'oon juu nciiii 'nan na
nchja' na ya ncii'aahan' ndaa. Nchje ju-
uhan' quii' vinon té, tyio juuhan' nnon
tsman cha' ya nguee'han' 'ndyo Jests
na ngitei jonhan'. 49Majo' vendyechen
nan'fieen jndyuehan:

—Qui'ndyi'. Ciia, njnty'id na aa ncii-
jee' Elias na nciiji' jonhin.

50Ndo' jndei sixuaa nnda' Jesus, juu
na ndyii' na vando' jon, tyincyaa jon
ciientahan', ndo' tue' jon. 51 Ndo' ma-
juuto xjen'fieen, juu ndiaatco na nty-
jat'io quityquii'chen vats'on t'man, t'io
ninvaa tcohan' ata xjen nnontyuaachen.
Mantyi jndei s'ii tsonnangue, ndo' tiuu
ntjé'. 52Mantyi jnaan ndi'nt'ua ndo'
jndye nn'an na jndé tjé na tovantyja
n'on Tyo'ts'on, tando' xcohan. 53Ndo'
vi na jndé na vando' xco Jestls, mantyi
joo nan'fieen jndui'han quityquii' ndi'n-
t'uahan, ndo' tyeque'han quii' tsjoon
Jerusalén. Ndo' jndye nn'an jnty'iahin
nan'fieen jo'.

54Nquii capitén yo sondaro 'naan’' jon
na cota'ntyjee'han Jesis, xjen na ticje-
han na s'ii ndo' yo tsofi'en 'nan na tui,
tyue jndyihan. Jnduehan ndéé ntyjehan:

—Ji'oon mayuu', juu tsanva' condui-
hin Jnda Tyo'ts'on.

55Ndo' jndye nanntcu m'an naijon
jion sondaro'fieen Jests tsonjn'aan.
Joohan ve' jnty'ia tycyahan 'nan na tui.
Jnanhan ndyuaa Galilea, santyjahan tox-
en' Jesis na totixee'han jon. 50 Quii'
nt'an nanntcu'fieen m'aan Maria, tsan
tsjoon Magadén, yo Marfa ndyee Santi-
ago yo José, ndo' mantyi yo juu ts'an na
condui ndyee ntsinda Zebedeo.

Ty'iuhan Jests
(Mr 15:42-47; Lc 23:50-56; Jn 19:38-42)

57 Ndo' tom'aan nciiii tsantya na jndyu
José, ts'an tsjoon Arimateahin. Itsijon-

hin yo jii'oon na toninncyaa Jests.
58 Xjen na tuee' na tman juu xuee'fieen,
tja tsan'fieen na m'aan Pilato, técan jon
si'ts'o 'maan' Jestis. Ndo' Pilato, t'ua
jon ts'ian ndéé sondaro'fieen na nncya-
han ciienta juu si'ts'o 'naan' Jesis nt'o
juu José'iieen. >2 Jo' ty'oon José ciienta
nquii ts'oo Jests. Ndo' ndiaa sdbana
na ntju' na jndé yo tsan lino, sciie-
tyjo jonhan' tsoJesis. 9Jndé jo' tyii!
jon ts'oo'fieen quityquii' tsi'ts'ua 'naan’
nquii jon. Juuhan' tsé'tsjo' xcohan' na
jndé jnan'ya nn'an. Jndé jo' iscu' jon
'ndyo juu tsi'ts'ua'fieen yo nciiii tsjo'
t'man. Jndé jo' tja jon. ®1Ndo' juu
Maria, tsan tsjoon Magadan, yo nciii-
ichen Maria'fieen, jnty'iahan na s'aa jon
na nnda'. Tyeciiendyuaahan tonnon juu
tsi'ts'ua'fieen.

Tota'ntyjee' sondaro tsi'ts'ua

62 Xuee na tanty'iu Jests, majuu xuee
na conan'jnda' nn'an judios 'nan na ican-
han'hin, ng'e xuee saro' xuee na co-
ta'jndyeehan. Ndo' juu xuee saro'fieen,
nque ntyee na conintque yo nn'an
fariseos, ninnciiii tmaan' ty'ehan na
m'aan Pilato. 3 Jnduehan nnon jon:

—Nnda' ta, vafijoon' n'6n jii'oon na
totso tsanquintu'fileen Xjen na ninvan-
do' juu. Tso juu xuee jndé ndye ngiian-
do' xco juu na tue' juu. ®4Mang'e jo'
nt'ue n'én na c'ua' ts'ian na c'o sondaro
'nan', na ngoquitquenhan ciienta tsi't-
s'ua 'maan' tsan'fieen ata xjen na jndé
tenon ndye xuee. Tja ndo' nts'aahan'
na joo nn'an na cotsay'on yo jii''oon na
toninncyaa juu, ntsquehan ndo' nty'uee-
han si'ts'o 'maan' juu, ndo' nnduehan
ndéé nn'an na jndé vando' xco juu.
Ndo' quintuva' t'manntyichen ntsivi'n-
n'anhan' nn'an, chito jii'oon na tonin-
ncyaa juu xjen na tovando' juu.

65T'a Pilato, tso jon ndééhan:

—Sondaromin mancya na nninjnt'ue-
ho'. Ciia, c'oho' yohan. Ya ya quita'nty-
jee'ho!' juu tsi'ts'ua'fieen.

66 Ndo' jo' jndui'han. Tyequité'tyen-
hinhan'. T'ionhan sello xonciie na ntjon
'ndyo tsé'tsjé' yo tsjé' t'man cha' ntsi'-
manhan' xe na aa ntsiquinaan ts'an-
han'. Jndé jo' jnty'ehan sondaro'fieen na
quitquenhan ciienta juu tsi'ts'ua'fieen.

Na vando' xco Jests
(Mr 16:1-8; Lc 24:1-12; Jn 20:1-10)

Jndé tenon xuee saro'fieen na
28 cota'jndyee nn'an judios ndo'
jndé tavixuee xuee nuinco', xee na
vejndyee soana. Juu Xxjen'fieen, tja
Marfa tsan tsjoon Magadan yo nciii-
ichen Maria'fieen, tyequijnty'iahan juu
tsi'ts'ua. 2Ndo' jndei jndé s'ii ng'e
nciiii angel ciientaa' Tyo'ts'on jnan jon
quinoon'ndue, jndyocue jon naijon vaa
juu tsi'ts'ua'fieen. Tendyaa' jon tsjo' na
té' 'ndyohan', técjo jon cjoo'han'. 3 Nin-
vaaf'enhin quixuee cha'vijon chontsuee.
Ndo' quichi' ndiaa' jon cha'vijon tein
quichi' jndyi. *Ndo' joo sondaro'fieen
na totquenhin ciienta tsi'ts'ua'fieen, ya
na jnty'iahan juu angel'fieen, toviquijn-
ty'ehan na ncyaahan, tycyaahan tyuaa
cha'vijon nt'oo. ®Ndo' juu éangel'fieen,
sinin jon ndéé nanntcu'fieen, tso jon:

—Tyi'ntyueho'. Ja mantyji na juu
Jests cojnt'ueho', manquii jon na
jiion nn'anhin tsonjn'aan. ¢ Tac'oonhin
ntjoohin ng'e jndé vando' xco jon
na tue' jon, cha'xjen ji'oon na totso
jon. Quindyoquijnty'iaho' naijon na
tquen nn'anhin. 7 Ndé jo' quinan'cjeho’
na quitsanan'quindyiiho' nn'an na
cotsay'on yo ji'oon na toninncyaa
jon, na jndé vando' xco jon na tue'
jon. Ndo' quindueho' ndééhan na juu
jon vjajndyee ndyuaa Galilea, ndé
jo' jnty'iaho'hin. Nd6 vaa jii'oon na
jndyoquitsjo ndéého'.

8Yajo' quintyja quintyja jndui' ntciie'
nanntcu'fieen naijon na vaa juu tsi't-
s'ua'fieen. Tyue jndyihan ndo' nein-
han. Jnan'nonhan na tyenan'quindyi-
ihan nque nn'an na totsay'onhan yo
ji'oon na toninncyaa Jestis na nnda'
vaa 'man na tso juu angel'fieen ndééhan.
9Ndo' ninjonto nquii Jestis tjon jon
joohan. Tso jon ndééhan:

—¢Aa tonco ya 'o'? Toquityehan nnon
jon, t'uehan quityo' ng'ee jon na jnan't'-
maan'han jon. 1°Ndo' tso jon ndééhan:

—Tyi'ndyueho'. Ciia, c'oho', quit-
sanan'quindyiiho' joo ntyjé na cot-
say'onhan yo jii'oon na toninncya, na
c'ohan ndyuaa Galilea, jo' njnty'iahan
ja.

Jii'oon na jnan'nein joo sondaro'fieen

yjochen xjen na ty'e joo
nanntcu'fieen, ve ndye sondaro'fieen
na totquen ciienta juu tsi'ts'ua'fieen,

tyeque' ntciie'han Jerusalén,
tyenan'quindyiihan ntyee na conintque
tsofi'en 'man na tui. 12Ndo' joo

ntyee'fleen tetjonhan yo joo nn'an
na conintque quii' tsjoon'fieen. Ndo'
jnan'tjon'han jii'oon yo nan'fieen, maya
xoquitu' tyincyahan ndéé sondaro'iieen.
13Ndo' jnduehan ndéé nan'fieen:

—~Quindueho' ndéé nn'an na nque
nn'an na cotsay'on ji'oon yo Jests,
natsjon squehan. Ndo' xjen na jnda-
ho!, tequitji'han si'ts'o 'maan' juu quii'
tsi'ts'ua'fieen. 14Min'chjo jfi'oontiu ty-
i'nc'onho', ta'nan ntquenonho'. Ee xe na
aa nciiaa' ts'on gobernado juu jii'oonva',
nqué ngi6 nchu vaa nt'a cha' na tyi'nt'ui-
ihan' 'o".

15Ndo' ty'on sondaro'fieen ciienta xo-
quitu'fieen. Ta'han tonan'cyahan jii'oon
cha'xjen na jndue ntyee'fieen na quin-
duehan. Ve' ng'e jo', ata xjen nein co-
nan'nein nn'an judios na nque nn'an na
totsay'onhan ji'oon yo Jests, tyequin-
ty'ueehan juu si'ts'o 'naan' jon.

Ts'ian na t'ua Jests ndéé
nn'an ciientaa’' jon

(Mr 16:14-18; Lc 24:36-49; Jn 20:19-23)
16 Ndo' nqué na nqui ncho'nciiii ja sa
Galilea, naijon na m'aan juu tyo' na
siquindyi Jesus na ngitsa. 17 Ndo' xjen na
jnty'idhin, tonan't'man'hin. Majo' fi'en
vendye ntyjé na ve vaana tom'aan' n'on-
han na aa mayuu' na juu jon. 18Yajo'

sindyoo' Jestis na tondé. Tso jon:
—Nquii Tyo'ts'on jndé tyincyaa jon
na vaa najndé na condui ja na co'xén
tsofi'en na m'aan quifioon'ndue yo nnon

tsonnangue. 1°Mang'e na nnda', c'o-
ho' na m'an nn'an nciiii ciiii tyuaa
na ninvaa tsonnangue. Nninncyaho' juu
jii'oon naya ndééhan cha' ngantyja n'on-
han ja. Quinan'quindéé'ho'han yo xuee'
Tyého' yo xué na condui ja Jnda
nquii jon, ndo' yo xuee' nquii Espiritu
Santo. 20 Quinan'manho' ndéé nan'fieen
na quita'nguee'han tsofi'en jii''oon na
jndé tquén ndéého'. Ndo' cafijjoon' n'on-
ho' ninvito na m'an ja yoho' ata xjen
na ntyciiii tsonnangue, tyi'xe'qui'ndyi ja
'o".



Jii'oon Naya Ntyja 'Naan'
Jesucristo Na Tji Marcos

Juan, tsan na totsiquindéé’
nn'an, toninncyaa jon jii'oon

(Mt 3:1-12; Lc 3:1-9, 15-17; Jn 1:19-28)
Ndo6 cotye' juu jii'oon naya ntyja

1 'naan' Jesucristo na conduihin jnda

Tyo'ts'on. 2 Cha'xjen juu jii'oon na chuu'

nnon juu tson na tji Isafas, tsan na

totsinin jii'oon ntyja 'maan' nchu vaa

'nan na nguaa. Cha'vijon nquii Tyo'ts'on

itsinin jon nnon jnda jon Jesucristo. Itso

jon:

Quen' ciienta, na tonnon' majion nquii
ts'an na nninncyaa jfi'oon ntyja
njan.

Juu jon ntsijnda' nato na ncja'. 3Juu
tsan'fleen nninncyaa jii'oon ndéeé
nn'an na nganciiihan ndyuaa naijon
tyi'jndye nn'an m'an. Ngitso jon:

“Quinan'jnda'ho' juu nato na nndyo
nquii ts'an na conduihin na co'xen
jon nn'an. Quinan'quinaanho' nato
jndyoyu na ncja jon.”

Mannda' itsiquindyi juu jii'oon'fieen.

4Cha'xjen na itso Tyo'ts'on na ncii-

jee' ts'an na ninncyaa jii'oon' jon, juu

Juan tyjee' jon ndyuaa naijon tyi'jndye

nn'an m'an. Toninncyaa jon jfi'oon

na quint'é nn'an, cha' quitsi'manhan’
na contciie' n'onhan jnan nan'xuanhan
na ntsit'man ts'on Tyo'ts'on jnanhan.
5Nn'an na m'an ninvaa ndyuaa Judea
jndui'han na to'ohan naijon tom'aan
juu Juan'nieen. Mantyi fi'en nn'an tsjoon

Jerusalén, jndui'han, ty'ehan naijon na

tom'aan jon. Ndo' vi na jndé tji' jndy-

oyuhan jnanhan, yajo' nciiii ro ciiiihan
siquindéé' Juan'neen joohan quii' ndaa
jndaa Jordan.

®Ndo' ndiaa na tociie tsan'fieen
jndéhan' yo soo' camello, ndo' tsiaa'

jon toquityen tjan, ndo' tociia' jon
quintcandyue', ndo' to'u jon tsion'
quinty'i jndéé. 7Ndo' toninncyaa jon
jii'oon ndéé nan'fieen, totso jon:

—Na tox'én ndyontyja nciiii ts'an na
t'manntyichen conduihin, chichen ja.
Min tyi'quinjon ja na ve' na ngiiangio na
ntsiquin'an tjan na tyen ntcoon' jon. 8 Ja
matsiquint'ého' yo ndaatioo, majo' juu
jon ntsiquindéé' jon 'o' yo nquii Espiritu
Santo.”

Nnda' jii'oon tyincyaa juu Juan'iieen.

Jndéé' Jesis
(Mt 3:13-17; Lc 3:21-22)

9Ndo' juu xjen'fieen jnan Jests tsjoon
Nazaret ndyuaa Galilea. Tuee' jon nai-
jon m'aan juu Juan'iieen jndaa Jordan,
ndo! jo' siquindéé' jon juu Jesis. 19Ndo'
juuxjen na jndui' Jests quityquii' juu jn-
daa'fieen, jndyiaa' jon na jnaan tsjo'n-
due naijon na m'aan nquii Tyo'ts'on.
Juu xjen'fieen tityincyoo' Espiritu Santo,
cha'vijon nciiii quitu', jndyocue jon
nacjoo!' Jests. 11 Ndo' tic'uaa nciiii jndye
na tondye tsjo'ndue na sinin nquii Tyo't-
s'on, itso jon:

—'U' condui "v' jnda. T'man vaa na

1 »

vi'ntyji '"u' ndo' nén jndyi 'U".

Itsichon yutyia na quityii'han'
ng'eehan’' Jestis
(Mt 4:1-11; Lc 4:1-13)
12Ndo' majuuntyi xjen'fieen s'aa Es-
piritu Santo na cja Jesds ndyuaa na ty-
i'jndye nn'an m'an. 13Ndo' jo' tom'aan
jon venn'an xuee. Ndo' juu yutyia tot-
sichon yantyi juu na quityii'han' ng'ee-
han' Jests na quitsitjahin nnon nquii Ty-
o'ts'on. Ndo' tom'aan Jests quii' nt'an
quioo' ncyaa. Ndo' majuuto xjen'fieen,
nque angeles na cotyentjon nnon Tyo't-
s'on squehan na tixee'han jon.

Ndyuaa Galilea ta' Jestis
na toninncyaa jon jii'oon
(Mt 4:12-17; Lc 4:14-15)

14Ndo' vi na jndé ty'on nanm'ann'ian
juu Juan'fieen na tyi'han jon vancjo,
yajo' jndui' Jesis juu ndyuaa'fieen, tja
ntciie' jon ndyuaa Galilea. Ndo' jo'
toninncyaa jon jii'oon naya 'naan' Tyo't-
s'on. 15 Totso jon:

—Juu xjen na ninncya nn'an na nquii
Tyo'ts'on ntye'ntjon jonhan ntyja 'naan'
na cotsam'anhan, jndé tuee' xjenhan'.
Ng'e jo' quintciie' n'onho' jnanho', ndo'
cantyja n'onho' juu ji'oon naya 'naan’
jon.”

Tqueen' Jests ninnque
nn'an na cotji' quintcaa

(Mt 4:18-22; Lc 5:1-11)

16 Ndo' viochen xjen na venon Jestis
'ndyo ndaandue Galilea, jndyiaa' jon
tsan na jndyu Simén. Iju' tsan'fieen
tsqui'tsan quityquii' ndaandue'iieen yo
tyje jon na jndyu Andrés, ng'e ninnquii'
juu ts'ian na cont'ahan na cotji'han
quintcaa. 17 T'man Jests joohan, tso jon
ndééhan:

—Quindyonan'jonho' yo ja ndo' ja
nts'a na nnan'tjonho' nn'an ntyja 'naan'
Tyo'ts'on.

18Ndo' joohan ninfioon' jnty'ehan
ntqui'tsan 'naanhan, tyenan'jonhan yo
Jests.

19Ndo' tjantyi jon chjochen. Jo'
jndyiaa' jon Jacobo yo tyje juu Juan,
tyehan jndyu Zebedeo. M'anhan
quityquii' v'aandaa 'maanhan na
cota'yahan ntqui'tsan 'naanhan. 20 Ndo'
majo'ntyi ninfioon' t'man Jests joohan.
Ndo' juu tyehan jnty'ehan jon quityquii'
juu  v'aandaa'leen yo  nin'moso
'naanhan, jo' tyenan'jonhan yo Jests.

Nciiii tsans'a na tsixuan jndyetyia
(Lc 4:31-37)

21 Ndo' jo' squehan tsjoon Capernaum.
Juu xjen na tuee' xuee na cota'jndyee
nn'an judios, taquee' Jests vats'on 'naan
nan'fieen. Ta' jon na si'man jon ndéé
nn'an na ténciii jo'. 22Majo' ji'oon na
tyincyaa jon, ndicuee' na nciiaa' n'on-
han juuhan' ng'e si'man jon cha'xjen
nciliii ts'an na tsixuan na iquen xjen,
ng'e joo jii'oon na si'man jon njon-
ntyichenhan', tachi cha'xjen joo jii'oon
na concya nque nn'an na conan'man
nchu vaa itsiquindyi jii'oon na tquen
nquii Moisés. 23Ndo' quii' nt'an nn'an
na téncii juu vats'on'nieen, jo' m'aan
nciiii ts'an na tsixuan juu jndyetyia. Juu
jndyetyia'fieen, s'aahan' na jndei sixuaa
tsan'fieen. 241Itso juu:

—'U' Jestis na jnan' tsjoon Nazaret,
¢Nin ts'ian na matyii' 'u' yo ntyja njan?
¢Aa jndyo' na ntsiquitsu' ja? Ja mavaa'
ya ts'on nin condui 'u'. Ja ntyji na condui
'u' fiuan nquii' na jnan' na m'aan nquii
Tyo'ts'on.

25Majo' juu Jests, sityia' jon juu
jndyetyia'fieen. Itso jon nnon juu:

—Machen 'ndyo'!, quindui'
ts'on tsanvahin.

26 Ndo' juu xjen na jndui' juu jndyetyi-
a'fieen, s'aahan' na tue'quiso tsan'fieen
ndo' jndei sixuaa juu. 2Ndo' joo
nan'fieen na jnty'iahan na tui na nnda',
vacue m'aan' n'onhan. Ndo' jo' tota'x-
ee'han ndéé ntyjehan, jnduehan:

—Joo jii'oon na incyaa tsanva', ¢Nin
tsiquindyihan'? Ee joo jii'oon'fieen ty-
i'cliajonhan' yo ji'oon na condyéé na
conan'man nn'an ndéé. Ee juu jon ata
iquen jon xjen joo yotyiahin' ndo' co-
ta'nguee'han' ji'oon na ico'xen jon.

28Ng'e na ndé' vaa na s'aa Jests, jo'
tsofi'en nn'an na m'an ndyuaa Galilea,
quintyja quintyja tonan'neinhan ndéé
ntyjehan ntyja 'naan’' jon.

tyquii'

Sin'man Jesis tsanscu
xeen' Simén Pedro

(Mt 8:14-15; Lc 4:38-39)

29Ndo' xjen na jnan Jestis juu vat-
s'on'fieen, juu Jacobo yo nin'Juan,
jnan'jonhan yohin, ty'ehan vaa' Simén
yo tyje juu na jndyu Andrés. 30 Ndo' juu
tsanscu xeen' Simén, vaa juu cjoo' jndu
na iy'oon tjuen'hin. Jo' jnduehan nnon
Jesiis na vii' juu tsanscu'fieen. 31 Ndo'
nquii Jests, sindyoo'hin nnon tsan'fieen,
t'uii jon vi ntyjaa' nt'6 juu, sue jonhin na
vaa juu cjoo' jndu'iieen. Ndo' majuuntyi
xjen'fieen jndya tjuen'hin. Jo' jnan'quin-
tyja juu, ta' juu, sijnda' juu 'man na
tciia'han.

Jndye nn'an v'i sin'man Jestis
(Mt 8:16-17; Lc 4:40-41)

32Ndo' vi na jndé tua ndo'ciijioon',
nque nn'an na m'an juu tsjoon'fieen
jndyochohan tsofi''en ntyjehan nn'an
na v'i. Mantyi yo nn'an na m'aan
jndyetyia quityquii' n'on na quitsin'-
man Jests joohan. 33Ndo' nn'an juu
tsjoon'fiieen, tsofi'enhan ténciiihan 'ndyo
juu v'aa'fieen. 3*Ndo' jndye nn'an na
jndye nnon ntycu na cotjonhan, sin'-
man Jests joohan. Ndo' mantyi nn'an
na nan'xuan jndyetyia na fi'enhan jo',
tji' jon jndyetyia'fieen quii' n'onhan, min
tyi'ncyaa jon na nan'nein jndyetyia'fieen
ng'e mangio jnda‘han nin condui jon.

Toninncyaa Jesus jii'oon naya
ndéé nn'an ndyuaa Galilea

(Lc 4:42-44)

35Vitjachen na nonnco nciiiichen
xuee, ninvaa jaanchen jnanquintyja
Jests, jndui' jon juu v'aa'fieen. Tja jon
nciliii joo naijon na tann'an c'oon na
ntsinin jon nnon Tyo'ts'on. 3¢ Majo' juu
Simén yo ntyje juu, tentyjahan naxen'
Jesiis na cojnt'uehan jon. 37 Ndo' xjen
na jndiohanhin, jnduehan nnon jon:

—Tsoii'en nn'an cojnt'uehan 'u'.

38 Majo' t'a Jestis jndyuehan, itso jon:

—~Cja nc'0 mafioon njoon na ndyo
ndyo cha' mantyi nndéé nninncya
jii'oon' Tyo'ts'on ndéé nan'fieen, ng'e
majuu ts'ian na jndyo.

39 Jo' tomandyi' Jesiis njoon ndyuaa
Galilea. Toninncyaa jon jii'oon' Tyo't-
s'on quii' nt'aan'on 'naan nn'an judios
joo njoon'fieen. Ndo' quii' nt'an nque
nn'an njoon'fieen, fi'en nn'an na nan'x-
uanhan jndyetyia. Jo' tji' jonhan' quii'
n'on nan'fieen.

Sin'man Jests ts'an na chu ndé' coto!
(Mt 8:1-4; Lc 5:12-16)

40 Ndo' nciiii ts'an na chu ndo' coté',
tyjee'non juu na m'aan Jesis. Tco'x-
tye tsan'fieen tonnon jon. Tcan juu vi
naya'fieen, tso juu:

—Nnda' ta, xe na aa nt'ue tson', ndéé
ntsin'man'’ ja.

41 Ty'oon Jests na ndyia' ro tsan'fieen
nchjii jon, tyio jon nt'6 jon cjoo' juu. Tso
jon:

—Mannda' nt'ue ts'0on, c'on' na jndé
jn'man'.

42Ndo' xjen na tso jon na nnda', ma-
juuntyi xjen'fieen jn'man juu. 43-44Ndo'
siqui'maan' Jesis tsan'fieen, tso jon:

—Min'nciiii nnon ts'an tyi'ntsu' yo
'nan na s'a 'u'. Majo' nanein cja' na
m'aan juu tyee ciienta jaa nn'an judios.
Ndo' juu quioo' na itso nquii Moisés na
ninncya nn'an na jndé jn'man, ncya' o'
nnon juu tyee'fieen cha' quitsi'manhan'
ndéé nn'an na jndé ntjo ya ntciie' 'u' 'nan
na toquenoon'.

Nnda' jii'oon siqui'maan' Jests
tsan'fieen. Jndé jo' jiion jonhin na cja
juu.

45 Majo' juu tsan'fieen, jndui' juu. Ndo'
nato na tja juu, ndo'vanjan totsiquindyi
juu nn'an nchu vaa 'nan na tjon juu.
Ndo' ng'e na nnda' s'aa juu, iscu'han'
na ngaquee' Jesis quityquii' njoon'fieen.

Tsojnaan' jo'!, tom'aan jon quii' jndég,
ndo' nn'an na tonan nciiii ciiii tsjoon,
majndyehan totsquehan na m'aan jon
jo'.

Sin'man Jestis nciiii

ts'an na ntjein ng'ee

(Mt. 9:1-8; Lc 5:17-26)

Jndécya vendye xuee, ndo'
tyjee' ntciie' Jests tsjoon

Capernaum'fieen. Ndo' tic'uaa jii'oon
na jndé m'aan nnda' jon v'aa na
manciiiixjen tociijee' jon. 2Ndo' jndye
jndyi nn'an na ténciii jo'. Ndo' juu
v'aa'fleen too'chenhan' m'an nn'an,
min tandicliinon mafioon ntyjehan
quityquii'han'. Ndo' tyincyaa Jesis
jii'oon' Tyo'ts'on ndéé nan'fieen. 3 Ndo'
juu xjen'fieen squenon ninnque ca'
nn'an, y'onhan nciiii tsanvii' na ntjein
ng'ee. 4Ndo' tsojnaan' na jndye jndyi
nn'an na m'anhan', jo' na ndiquindéé
na ntsquehan yo juu tsan'fieen naijon
m'aan Jests. Ng'e na nnda', tyevahan
cjoo' v'aa'fieen, jnan'cjohan tsue'
xquenhan', ndo' jo' jnan'ciienonhan juu
tsanvii'fieen naijon na m'aan Jesds na
ninvaa vaa juu cjoo' tsue'hin. °Ndo'
nquii Jests, vi na jndé jndyiaa' jon na
vantyja n'on nan'fieen jon, itso jon
nnon juu tsanvii'feen:

—'U' jnda, ja matsit'man ts'on 'u'
tsofi'en jnan tsixuan'.

®Ndo' jo' m'an vendye nn'an na co-
nan'man nchu vaa itsiquindyi jii'oon
na tquen nquii Moisés. Xjen na jndye
nan'fieen juu jii'oon'fieen na tso Jests,
jnan'tivhan quii' n'onhan:

7%;Ndu na ndo' vaa jii'oon na itsinin
tsanvahin? Jfi'oon na itsinin juu, itsciiej-
naan'han' Tyo'ts'on na iju'cjehan'hin. Ee
ta'nan ts'an nndé€ ntsit'man ts'on jnan
na nan'xuan nn'an, xia'ntyi nquii Tyo't-
s'on condéé its'aa jonhan'.”

Ndo' vaa jii'oon na jndue nan'fieen.
8 Ndo' nquii Jestis, taa' ts'on jon na nnda'

vaa na conan'tiuhan nacjoo' jon. Jo' tax-
ee' jon ndééhan:

—¢Ndu na ndo' vaa na cotji'ho'
ciienta? 9 ¢Nin ts'an nchjito na aa ng'e
ntyja 'maan' jii'oon na matsjo, jo' con-
dui ja na ntsit'man ts'6n ts'an na tsix-
uan jnan? Majo' xe na aa ntsjo nnon
tsanvahin na quinanquintyja juu, ndo'
quitsintciiii juu tsuee' juu, cja juu vaa'
juu, yajo' ntsi'manhan' ndéého' na majo'
condui ja. 19 Majo' cha' quitsi'man nqui-
ihan' ndéého' na condui ja tsans'a na i'ua
Tyo'ts'on ts'ian nnon na coxén tsofl'en
nn'an, na mayuu' tsixuan na ntsit'man
ts'don nn'an jnan na nan'xuanhan, yajo'
tso jon nnon tsanvii'fieen:

11U ntyjé matsjo nnon', quinan-
quintyja', quitsintciii' tsue', ndé cja' va'.

12Ndo' jnanquintyja tsan'fieen, sue
juu tsuee' juu, jndui' juu quii' nt'an
nan'fieen. Ndo' joohan, vacue tom'aan'
n'onhan na tui na nnda', ndo' mantyi ty-
incyaahan' na neinhan. Ta'han tonan't'-
maan'han Tyo'ts'on. Jnduehan:

—Nquii Tyo'ts'on, vaa t'man condui-
hin. Min'jon tacojnty'ia na ndui nciiii
nnon 'nan cha'xjen juu 'nan na tui
naneinhin.

Iqueen' Jests Levi
(Mt 9:9-13; Lc 5:27-32)

I3Ndé jo' tja ntciie' Jesis 'ndyo
ndaandue Galilea. Jo' squenon nciiii
tmaan' nn'an na m'aan jon. Ndo' jo'
tye' tyincyaa jon jii'oon' Tyo'ts'on ndéé
nan'fieen. 14Jndé jo' tja nnda' jon juu
tsjoon Capernaum. Ndo' viochen xjen na
venon jon jo', jndyiaa' jon tsan na jndyu
Levi, jnda Alfeo. Vaquityen juu mesa na
ique juu s'on cilientaa' tsanm'aants'ian
t'man tsjoon Roma. Itso Jestis nnon
Levi'fieen:

—Quindyotsijon 'u' yo jii'oon na
mancya.

Ndo' jo' jnanquintyja juu, tétsijonhin
yo jon.

Sijii'oon' Levi na tciia' Jests

15Ndo! juu Levi'fieen, t'man juu Jesis
na chi ncja jon vaa' juu yo nn'an na cot-
say'on yo jii'oon na toninncyaa jon na
ntciia'han. Ndo! jo' fi'en vendye nn'an na
majo'ntyi cotyehan s'on ciientaa' tsan-
m'aants'ian t'man tsjoon Roma, ndo'
mantyi yo nn'an na tyi'quinan'jii'oon'
nchu vaa itsiquindyi jii'oon na tquen
nquii Moisés. Ee jndye jndyi nn'an cot-
santyja naxen' Jestis. 16 Ndo' majo'ntyi
m'an nn'an na tonan'man nchu vaa it-
siquindyi juu jfi'oon' Tyo'ts'on na jndui
ndyu na toxen'chen. Joo nan'fieen tot-
say'onhan yo jii''oon na toninncya nn'an
tmaan' na jndyu fariseos. Totquenchen
nan'fieen ciienta na tciia' Jesds yo joo
nan'fieen na totye s'on ndo' mantyi yo
nn'an na tyi'quinan'jii'oon'hin nchu vaa
itsiquindyi juu jii'oon na tquen Moisés.
Ndo' ng'e na nnda', ta'xee'han ndéé
nn'an na totsay'onhan yo juu ji'oon
na toninncyaa Jests, jnduehan ndéé
nan'fieen:

—Ciia juu ts'an na itsi'man ntyja
'naan' Tyo'ts'on ndé€ho!, iciia' jon ndo'
i'u jon yo nanmin'. Tyi'quichuhan' na it-
s'aa jon na nnda'.

17Ndo! juu Jests, jndyii jon na jndue
nan'fieen na nnda'. Jo' itso jon ndééhan:

—Itsijonhan' ja cha'na nciiii ndoto.
Juu tsan'fieen, tachi nn'an y'a na
vancyaa jon nasi. Juu jon nn'an v'i
vaquindyiaa' jon. Ja chito jndy0 na
ntc'én nn'an na conduehan na nquehan
na ya nn'anhan na quitsay'onhan yo juu
jii'oon na mancya. Ja jndyé na mac'én
nn'an na covaa' n'onhan na nan'xuan-
han jnan tonnon Tyo'ts'on.

Taxee' nn'an nnon Jests na
ntyjee ts'an 'nan 'ndyo juu
(Mt 9:14-17; Lc 5:33-39)
18Nn'an na totsay'onhan yo jii'oon
na toninncyaa Juan, juu tsan na

totsiquindéé' nn'an, sque nan'iieen
na m'aan Jests, mantyi yo nin'nn'an
fariseos. Joo nan'fieen cotyjehan 'man
jndyuehan cha' quitji' nn'an ciienta
na jen conan'quindéhan na tonnon
Tyo'ts'on. Ndo' jo' jnduehan nnon
Jestis na joohin na conan'jonhan yo
juu jfi'oon na toninncyaa Juan'fieen,
cotyjehin 'man jndyuehin, ndo' manin'
ciiajon cont'a nn'an na nan'xuan tmaan'
fariseos. Ndo' taxee' nan'fieen nnon
Jestis ndu na nque nn'an cotsay'on yo
ji'oon na incyaa jon, tyi'quityjehan
'nan jndyuehan.

19 Jo' t'a Jests, sinin jon jfi'oon na ty-
i'quitso nquii'han' ndééhan:

—Joo nn'an na conan'jonhan juu xjen
na ngoco tsans'andyua, ¢Aa chuhan' na
ntyjehan 'man jndyuehan? Min'chjo ty-
i'quichuhan' na nt'ahan na nnda. Aa
chi majndeichen jndyechen ntciia'han
ng'e nein jndyihan na coco ntyjehan
tsan'fieen yo juu yu na ndiscuu' juu.
20 Majo' mangiientyja xjen na ntji' nn'an
nquii ntyjehan tsans'a'fieen na coco, jo'
juu xjen'fieen joo nn'an na conan'jon yo
juu, ntyjehan 'man jndyuehan. Mannda'
itsijonhan' ntyja njan, ngiientyja xjen na
ntji' nn'an ja, ndo' juu xjen'fieen nque
nn'an na cotsay'onhan jfi'oon yo ja nty-
jehan 'man jndyuehan

21 “Ndo' mantyi juu ndiaa xco na ty-
i'cotman, min tyi'quichuhan' na nciijaa'
ts'anhan' ndiaa ntsa ee xe na aa nts'aa
ts'an na nnda', yajo' ngatihan', ndo' na
nnda', nc'ioo'han' juu ndiaa ntsa'fieen,
ndo' juu naijon na t'ioo' ndiaa'fieen
mat'manntyichen na nt'ioo'han'. 22 Min
tyi'quityion ts'an ndaa vinon xco tyquii'
ntjan na jndé tindyo, ng'e xe na aa
nts'aa ts'an na nnda', ndo' juu vinon
xco'fieen, ya na ntsiquindeihan', yajo'
joo ntjan'fieen nt'ioo'han'. Ndo' na ndui
na nnda', ve' jn'aan na tsu juu vinon yo
juu ntjan'feen. Ndo' ng'e jo', chuhan' na
quityion ts'an vinon xco ntjan xco.

Tsixuan Jests na quen jon
Xjen min'cya ro xuee

(Mt 12:1-8; Lc 6:1-5)

23Nciiii xuee na cotajndyee nn'an
judios, nquii Jesis yo nn'an na tot-
say'onhan yo ji'oon na toninncyaa
jon, tenonhan nc'uii nato naijon min
ntjon 'naan nn'an. Ndo' nque nan'fieen
na conan'jonhan juu jii'oon na incyaa
jon, ta'han cotyjehan xju' ntquen trigo.
24Ndo' joo nn'an tmaan' fariseos, vi na
tquenhan ciienta na cont'a nan'fieen na
nnda', yajo' jnan'jndyehan jndyuehan
nnon Jests. Jnduehan nnon jon:

—Juu jii'oon ns tquen Moisés iquen-
han' xjen na tyi'nt'a jaa ts'ian juu xee na
cota'jndyééhé. Majo' quen' ya' ciienta na
joo nn'an na cotsay'onhan yo juu jii'oon
na mancya, tyi'quint'ahan na njon juu
jii'oon'fieen.

25Ndo! t'a Jestis jndyuehan, tso jon:

—'0', ¢Aa min'jon tyi'conan'jn'aan-
ho' juu ji'oon na itsiquindyihan' ntyja
'naan' 'man na s'aa nquii David juu
xjen na sitjahan' 'man na ntciia' jon?
Juu xjen'fieen t'oon jon na nin'jndo' jon
yo nin'nn'an na totsay'onhan jii'oon yo
jon. 26 Juu xjen'fieen taquee' jon vats'on
'naan' Tyo'ts'on. Juu ndyu'fieen nquii
tsan na jndyu Abiatar, juu jon condui-
hin tyee tque ntyja njanhan nn'an judios.
Ndo' juu David je', tcan jon 'nan na
ntciia'han nnon juu Abiatar'fieen. Ndo'
mantyi tyincyaa tsan'fieen tyoo' na jndé
tquen nn'anhan' ciientaa' nquii Tyo't-
son. Ndo' tciia' David juu tyoo'iieen ndo'
majo'ntyi nque nn'an na totsay'on jfi'oon
yohin. Ndo' juu tyoo'iieen. chito ve'
min'cya ro ts'an na ndé€ na ntciia'han'.
Xia'ntyi nque ntyee'fieen vanaan na
ntciia'hinhan'. Majo' min na nnda' s'aa
David, ta'nan tso Tyo'ts'on na sitjahin.

27Ndo' itsontyichen Jesis ndéé joo
fariseos'iieen:

—Nquii Tyo'ts'on tquen jon xuee na
cota'jndyee nn'an cha' quitejndeihan'
joohan, chito tquen jon nn'an na ve'
quint'ahan na njonchen juu xuee'fieen.
28Ng'e jo' ja na condui tsans'a na i'ua
Tyo'ts'on ts'ian nnon na coxén nn'an,
condui ja na quén xjen nchu vaa 'nan na
quint'a nn'an juu xuee na cota'jndyé€hé.

Sin'man Jests ts'an
na tatei nt'6 vi ntyja
(Mt 12:9-14; Lc 6:6-11)

Ndo' taquee' nnda' Jests nciiii vat-
3 s'on ciienta nn'an judios. Jo' tom'aan
nciiii tsans'a na tatei vi ntyjaa' nt'6 juu.
2Ndo' nn'an tmaan' fariseos yo ntyjehan
nn'an judios na m'an jo', cotquenchen-
han ciienta xe na aa ntsin'man jon juu
tsan'fieen xee na cota'jndyeehin. Ndo'
xe na aa nts'aa jon na nnda', yajo' nt'a-
han jnaan' jon. 3Ndo' tso Jesds nnon
tsan'iieen, tsan na tatei nt'6'hin:

—Quinanquintyja', quindyo' ntjoohin
tondéé€ nn'an.

4Ndo' taxee' Jestis ndéé nan'fieen, tso
jon:

—Juu jfi'oon' Tyo'ts'on na ico'xen-
han', ;Aa incyaahan' na vanaan na nte-
jndei ts'an ciiiichen ntyje juu juu xuee
na cota'jndyééhé, oo aa qui'ndyii juu na
quitjon tsan'fieen navi'? Oo ¢Aa chuhan'
na quitsin'man ts'anhin min na aa juu
xuee na cota'jndyééhé cha' tyi'ngue'
juu? Ndo' ¢Aa qui'ndyiito ts'an na cue'
nquii juu ve' ng'e na tsijonhan' juu
xee'fieen?

Ndo' jo', chen tui jndyue nan'ieen.
5Ndo' na nnda', jndyiaa' Jesis xi'jndio
ndé€ nan'fieen, quindya' ntyjii jon ntyja
'naanhin ndo' mantyi chjoo' jndyi ts'on
jon ng'e tyi'min'quindyehan. Yajo' tso
jon nnon juu tsanvii'fnieen:

—Juu nt'o’ tontyja
quitsindiu'han'.

Ndo' sindiuu juu nt'6 juu, ndo' maju-
untyi xjen'fieen ntjo ya ntciie'han'. © Ma-

vi',

jo' nque nn'an fariseos'fieen, ta'han na
jnan'tjon'han yo joo nn'an tmaan' ciien-
taa' Herodes. Jnan'jnda'han yo nan'fieen
nchu vaa nquii nt'ahan cha' cue' Jests.

Jndye nn'an na tanciii
'ndyo ndaandue

7Ndo' jo' jndui' Jestis yo nn'an na
totsay'onhan yo juu jii'oon na tonin-
ncyaa jon, ty'ehan ndaandue. Ndo' jo'
nn'an na jndye jndyi'hin tentyjahan nax-
en' jon. Joo nan'fieen jnanhan ndyuaa
Galilea, 8Judea, tsjoon Jerusalén ndo'
mantyi ndyuaa Idumea, ndo' fi'en nn'an
na jnan nciiiichen ixndya jndaa Jordan,
ndo' fi'en mafioon nn'an na jnan ndyo
juu tsjoon Tiro yo Sidén. Jndé tondye
nan'fieen tsofi'en 'nan na tots'aa jon,
jo' squenonhan na m'aan jon. °Ndo' tso
Jestis ndéé nn'an na totsay'on yo juu
jii'oon na toninncyaa jon na quinan'jn-
da'han nciiii v'aandaa na ngua jon, cha'
tyi'ngaquinto' nn'an na jndye jndyi'hin
na m'aan jon. 1°Ndé' tso jon ng'e jndye
jndyi nn'an na sin'man jon, ndo' tsofi'en
nn'an v'i, tonan'chonhan na nin'quit-
saquifioonhan jon cha' nndéé n'manhan.

1INdo' joo nn'an na nan'xuan
jndyetyia, min'cya ro xjen na jnty'iahan
Jests, joo jndyetyia'fieen tont'ahan' na
toto'quitye nan'feen nnon jon, ndo'
jnt'ahan' na jndei tonan'xuaa nan'fieen.
Jnduehan:

—'U' condui 'u' jnda Tyo'ts'on.

12Ndo!' yo na jndei'han' tso jon ndéé
joo jndyetyia'fieen na tavinduehan nin
condui jon.

Tji Jests ncho've ts'an na
nc'oncyahan juu jii'oon naya
(Mt 10:1-4; Lc 6:12-16)

13Yajo' tava Jests nciiii tyo'. Jo'
tqueen' jon nn'an na jndé sitiu jon
na ya ntejndeihan jon. Ndo' squenon
nan'fieen na m'aan jon. *Ndo' quii'
nt'an joo nan'fieen, tji jon ncho've ts'an,

t'ua jon ts'ian ndééhan na quinan'jon-
han yo jon na njiion jonhan na ntsan-
cyahan juu jii'oon naya 'naan' jon ndéé
nn'an. 15Ndo' maninjuu najndei na con-
dui nquii jon, tyincyaa jon na quinan'x-
uanhinhan' cha' ndéé nnan'n'manhan
nn'an v'i ndo' cha' mantyi ndéé€ ntji'han
jndyetyia quii' n'on nn'an. 16 Nque nn'an
na tji jon na t'ua jon ts'ian'fieen ndééhan
na quitejndeihan jon, ndo ngueehan:
Simén, xuee' juu na vja ve siqui-
jndyu Jestis juu Pedro, 17Jacobo yo
Juan, joohan ntsinda Zebedeo, nguee-
han na jndé ve siquijndyu Jestis joohan
Boanerges. Jii'oonvahin tsi'manhan' jaa'
jii'oon jndyuehan ya na conan'nein-
han ji'oon' Tyo'ts'on. 18 Andrés, Felipe,
Bartolomé, Mateo, Tomas, Jacobo jnda
Alfeo, Tadeo, Simén tsan na totsijon-
hin yo juu tmaan' nn'an na jndyuhan'
cananista, 19 Yo nin'Judas Iscariote, tsan
na jndécya tyincyaa juu ciienta Jests
nduee nn'an na jndohan jon.

Condue nn'an na iciiji' Jests
jndyetyia ve' yo najndei na
tsixuan juu Beelzebti
(Mt 12:22-32; Lc 11:14-23; 12:10)

20Ndo! vi jndé jo', tjaquee' Jestis nciiii
v'aa yo nan'fieen na jndé tji jon. Ndo'
ciiiichen jnda ténciii nnda' nciiii tmaan'
nn'an na m'aan jon, ndo' ng'e jo' min
na ndincyaahan' xjen na ntciia' jon yo
nan'fieen na totsay'onhan jii'oon yo jon.
2INdo' joo nn'an na ntyje nquii Jests,
vi na jndé jndyehan na nnda' vaa, ya-
jo' saquitji'han jon quii' nt'an nan'fieen,
ng'e jnduehan t'man vaa tsi'ndaa'han'
xquen jon.

22Tsjoon Jerusalén jnan nn'an na
conan'man nchu vaa itsiquindyi juu
jii'loon na tquen nquii Moisés. To-
nan'ciiejnaan'han Jestis tondéé nn'an.
Tonduehan:

—Juu Beelzebt, nquii yutyia na con-
intque tondéé yotyia, ntyja 'naan' juu

jon, jo' vaa najndei na tsixuan tsanvahin.
Jo' na condéé icijji' juu yotyia quii' n'on
nn'an.

23Tsojnaan' na jndue nan'feen
na nnda', jo' t'man Jesis joohan na
quinan'ndyoo'chenhan na m'aan jon.
Yajo' sinin jon jfi'oon na tyi'quitso
nquii'han' ndééhan cha' quitsi'manhan’
na ve' cochue n'on nan'fieen. Tso jon:

—Nquii yutyia Satands, tyi'je'ciiji'
nquii juu ntyje juu na m'anhan quii' n'on
nn'an. 24 Nque nn'an na conintque nciiii
ndyuaa, xe na aa cot'on nquehan ntyje-
han yo 'man na cont'ahan, taje'quintjon-
tyichenhan na cotoxenhan. 25Ndo' ma-
jo'ntyi nn'an na m'an ciiii v'aa, xe na
aa cot'on nquehan ntyjehan yo 'man na
cont'ahan, mataje'quintjo yahan. 26 Ndo'
majuuntyi xjen ntyja 'naan' Satanas, xe
na aa itsue nquiihin nacjo ntyje yotyia
juu, ntyciiii na ico'xen juu quii' n'on
nn'an.

27 “Ndo' mantyi ciiii ts'an na vaa na-
jndei na nachu juu nt'6 ts'ian tyia', ya
iquen juu ciienta vaa' juu, ndo' 'naan'
juu na min, tanin 'nan ntjonhan'. Ma-
jo' xe na aa ngaquee' nciiiichen ts'an na
vantyichen najndei, chichen nquii juu,
yajo' juu tsan'fieen ntsityen jonhin ndo'
nciiji' jon 'naan' juu, ndo' nninncyaa
jonhan' ndéé nn'an na cotsay'on jii'oon
yohin.

28 “Jfi'loon na mayuu' matsjo ndéého!,
tsofi'en nnon na conan'tja nn'an
nnon Tyo'ts'on yo joo ji'oon vi' na
conan'neinhan nacjoo' jon, nndéé
ntsittman  ts'on jonhan. 29Majo'
min'ninchen ts'an na itso na mats'a
ts'ian yo ntyja 'maan' juu najndei na
tsixuan juu yutyia Satands, nacjoo'
nquii Espiritu Santo itsinin tsan'fieen
jii'loon vi', jo' taje'quindyaahin yo
juu jnan'fieen, taje'quitsit'man ts'on
Tyo'ts'onhin.”

30Ndé' jii'oon na itso Jestis ng'e jndue
nan'fieen na ntyja 'naan' nquii yutyia, jo'
its'aa jon joo ts'ian'fieen.

Ndyee Jesiis yo nque ntyje
jon squehan na m'aan jon

(Mt 12:46-50; Lc 8:19-21)

31 Juu xjen'fieen tyjee' ndyee Jesiis yo
ntyje jon na m'aan jon, ve' ch'en ntjohin.
Jo' jnduehan ndéé nn'an na m'an jo',
quinan'quindyii nan'fieen jon na jndé
squehan. 32Ndo' joo nan'fieen jnduehan
nnon jon:

—Nnda' ta, ch'en m'aan 'ndyo'hd' yo
nty'iu'hin', cojnt'uehan "u'.

33Ndo! jo' t'a jon jndyue nan'fieen, tso
jon:

—¢Nin nn'an na conduihin ndy6 yo
ntyjo nco?

34Yajo' jndyiaa' jon xi'jndio ndéé
nn'an na vendyuaa ngiaa' jon. Itso jon:

—Joo nanmin conduihin ndy6 yo
ntyjo nco. 3°Ng'e min'cya ro ts'an na it-
s'aa juu 'man na nt'ue ts'on nquii Tyo't-
s'on, juu tsan'fieen condui tyjo tsans'a yo
tyjo tsanscu yo ndyo.

Jit'oon ntyja 'maan' ts'an na
téquitscyaa ntquen trigo

(Mt 13:1-9; Lc 8:4-8)

Ndo' nciiiichen jnda, xjen na t'oon
Jestis 'ndyo ndaandue Galilea'fieen,
ta' jon na tyincyaa jon jii'oon ndéé
nn'an. Jndye jndyi nn'an ténciii nai-
jon na m'aan jon jo'. Ndo' jo' tua jon
quityquii' nciiii v'aandaa na ntyjachen-
han' nnon ndaa. Téciietyen jon tyqui-
i'han' ndo' joo nan'fieen m'anhan 'ndyo
ts'otei' ndaandue. 2Jndye jndyi nnon
ji'oon na tyi'quitsiquindyi nquii'han' na
si'man jonhan' ndééhan.
Ndo jii'oon na tso jon xjen na si'man
jon ndééhan:
3_Quindyeho' ji'oon na ntsinén.
M'aan nciiii ts'an na taquitscyaa juu ts-
jan ntquen trigo. #Ndo' viochen xjen

na iscyaa jon juu ntquen'fieen, fi'enhan'
na tycyaa xonciie nato. Ndo' jo' sque
quintsa, tquii o' joo ntquen'fieen. > Ndo'
minndyehan' tycyaahan' cjoo' chjo ts'o
na ntyjo cjoo' ntjo'. Ndo' cje ro t'on-
han' ng'e fijen m'aan ts'o jo'. ® Majo' xjen
na jndui' ndo'ciijioon', yajo' tye' co'uaa-
han', tsojnaan' na fijen m'aan ts'o'fieen,
jo' ndic'o nch'ioo'han', jo' na tcan-
han'. 7Ndo' minndyechenhan' tycyaa-
han' tyuaa naijon na minntyjee' n'oon
neon. Ndo' joo neon'fieen tévindyehan',
sinclian'han' cjo joo ntjon'fieen, jo' na
tatue'han'. 8 Ndo' mantyi minndyechen-
han' tycyaahan' naijon na m'aan ts'o
ya. T'on joo ntquen'iieen, téquehan', juu
ntjon'Aieen ya tue'han'. N'enhan' na tyin-
cyaahan' nciiii xu vantjo' yon stjo na ciiii
stjohan' na iscyaa tsan'fieen, ndo' min-
ndyechenhan' tyincyaahan' ata ve xu
xonciie na nciiii istjohan' na iscyaa juu
tsan'fieen, ndo' mantyi minndyechen-
han' tyincyaahan' ata ninque xu na nciiii
istjohan' na iscyaa juu.”

9Ndo' tsontyichen Jests:

—Juu ts'an na nin'ciiaa’ ts'on jii'oon
na matsjo, quen ya juu ciientahan'.”

Ts'iaan' na totsinin Jests
jii'oon na tyi'quitso nquii'han’
(Mt 13:10-17; Lc 8:9-10)

10Joo nan'fieen na jndye jndyi'hin,
vi na jndé jndui'han, yajo' nn'an na
ncho've'hin, taxee'han nnon Jests,
jnduehan:

—Juu jii'oon na sinin' quichen na ty-
i'quitso nquii'han', ¢(Nin 'nan nin'quit-
siquindyihan'? 1 Ndo' t'a jon jndyue-
han, tso jon: —Ndyu na toxen'chen ta'-
nan si'man Tyo'ts'on ndé€ nn'an ji''oon
na vanty'iu na m'aanhan' nchu vaa na
ico'xen jon nn'an. Majo' ndéé 'o' itsi'-
man jndyoyu jon ntyja 'naan'han'. Ndo'
nque nn'an na tyi'c'onhan ntyja njan,
joo jii'oon na mancya ndé€han ntyja
'naan’' na ico'xen Tyo'ts'on nn'an juu na

cotsam'anhan, ninnquii'chen matsinén
jii'oon ndééhan na tyi'quitsjo nc'ihan'.
12Nnda' vaa cha' min jndye jnda
quindyehan, majo' xe'ciiaa' n'onhan nin
'nan itsiquindyihan'. Ndo' min na jndye
jnda cojnty'iahan 'nan na mats'a, ma-
jo' je'quitquenhan ciienta. Ndo' na ndg'
vaa na nan'xuanhan, ndicachuhan'hin
na ntciie' n'onhan yo jnanhan ndo' na
ntsit'man ts'on Tyo'ts'onhan.”

Ndo6 vaa na itsiquindyihan' ntyja
'naan’' ts'an na téquitscyaa trigo

(Mt 13:18-23; Lc 8:11-15)

13Ndo' taxee' Jests
ncho've'hin, tso jon:

—Ndo' na tataa' n'onho' juu ji'oon-
va' na tyi'quitsjo nc'ihan', yajo' ¢;Nchu
ya nt'aho' na nciiaa' ya n'onho' xe na
aa ntsinén maifioon jii'oon cha'na ju-
uhan'? 14Juu ts'an na itscyaa ntquen
trigo'fieen, conduihin nquii ts'an na
incyaa ji'oon' Tyo'ts'on ndéé nn'an.
15Ndo' joo ntquen na tycyaa nato na
tquii quintsahan', jo' nn'an na condye
jii'oon' Tyo'ts'on. Ndo' vi na jndé jndye-
hinhan', juu xjen'fieen iciijee' yutyia na
m'anhan, ndo' its'aa juu na quitsuu'
n'onhinhan'. 1®Ndo' ntquen na tycyaa
naijon na jen ntj0' na fijen m'aan ts'o,
jo' nn'an na condye jii'oon' Tyo'ts'on,
joohan coy'onhan ciientahan' yo na nein
jndyihan. 17 Majo' tyi'xonciiee' n'onhan
na covantyja n'onhan juu jii'oon'iieen,
ndo' ve' ng'e vi' coquenonhan na co-
nan'vje nn'anhan, ndo' conan'ciiejnaan’
nn'anhan na nin'quitjihan quityquii' na
tsixuan juu tsonnangue, yajo' co'ndye-
han juu jii'oon' Tyo'ts'on, cotsaciienty-
jee'han na covantyja n'onhan juuhan'.
18Ndo' joo ntquen na tycyaa naijon
na minntyjee' n'oon neon, jo' nn'an
na condye jii'oon' Tyo'ts'on. 19Majo!
jnaan' na jndye jndyi m'aan' n'onhan
yo 'nan na icanhan'hin nanein, yo na
itsivi'nn'anhan'hin na nin'ciiityahan, yo

ndéé nn'an



San Marcos 4:20

jndyechen nnon 'nan na nin'cuen nduee-
han, ndo' ng'e na nnda' vaa m'aan'
n'onhan, ta'nman ciiii nnon na itsi'man-
han' na conan'jonhan yo juu ji'oon
naya'fieen. 20 Majo' m'an nn'an na itsi-
jonhan'hin cha'na juu ntquen trigo na is-
cyaa tsan'fieen naijon na m'aan ts'o ya.
Condye nan'fieen juu jii'oon' Tyo'ts'on,
ndo' cona'quii n'onhan juuhan'. Ndo'
jo' itsijonhan'hin cha'ma joo ntjon na
ya cove'. Cha'xjen vendye ntjon'fieen ya
tue'han', tyincyaahan' nciiii xu vantjo'
yon istjo, ve xu xonciie ndo' ata ninque
xu. Mantyi m'an nn'an na nnda' vaa na
conan'jonhan yo jii'oon' Tyo'ts'on, ndyi-
i'han jndye ts'ian cont'ahan ntyja 'naan'
nquii jon, ndo' fi'enhan na chjo ro con-
t'ahin ntyja 'naan' jon, ndo' fi'enhan na
majndyentyichen na cont'ahan.”

Jii'oon na tyi'quitso nquii'han
ntyja 'naan’' lampara
(Lc 8:16-18)

2l Mantyi sininntyichen Jesds nciii-
ichen jii'oon ndééhan, na tyi'quitso nqui-
i'han'. Tso jon:

—Ta'nan ts'an na ntscii'a lAmpara na
ve' na ntco'to juuhan' na tocjee' jndu,
0o min na ntscu' juuhan' yo stjo. Chito
nnda' nts'aa ts'an. Juu lampara'fieen
ntsintyja ts'anhan' cha' quitsixueehan'
chon ndéé tsofi'en nn'an na m'an v'aa.
22Min'cya ro jii'oon na matsinén na
ndiciiaa' n'on nn'an na tyi'quitsjé nc'i-
han', majo' ngiientyja xjen na nciiaa' ya
n'onhinhan'. Tsofi'en jii'oon na matsinén
naneinhin na ndiciiaa' ts'on ts'anhan',
majo' ngiientyja xjen na fi'en nn'an xi'jn-
dio tsonnangue na nciiaa' n'onhinhan'.
23 Juu ts'an na nin'ciiaa' ts'on joo jfi'oon
na matsinén, quen ya juu cilientahan'.”

24 Mantyi tso Jestis ndééhan:

—OQuitquen yaho' ciienta jii''oon na
condyeho' na matsinén, ng'e xe na aa
ve' chjo rohan' na cotquenho' ciienta,
mantyi tyi'jndyehan' na nciiaa' n'onho'.

Ndo' xe na aa ntquen yaho' ciientahan',
yajo' majndyentyichenhan' nciiaa' n'on-
ho'. Ndo' nninncyaa Tyo'ts'on na mat'-
manntyichen na nciiaa' n'onho'han'.
25Ng'e juu ts'an na ivaa' ts'on juu jfi'oon
na mancya, mat'manntyichen nndaa'
tsan'fieen na nciiaa' ts'on juuhan'. Ndo'
xe na aa m'aan ts'an na tavi nin'quindyii
juu ji'oon na matsjo, ngitsuu' ts'on juu
chjo jii'oon na jndé nchjii juu ntyja
njan.”

Jii'oon na sinin Jestis na
tyi'quitso nquii'han' ntyja na
vaque ntjon na jnon' ts'an

26 Sininntyichen Jestis, tso jon:

—Juu na itye'ntjon Tyo'ts'on nn'an,
nd6 vaahan'. Itsijonhan' juuhan' cha'vi-
jon ts'an na jnon' nciiii nnon ntjon.
27 Ndo' juu tsan'fieen tyi'nciiii tman vac-
uaa juu, itso juu, ndo' nnanquintyja
juu tyi'nciiii nonnco. Ndo' joo 'man ts-
jan'fleen co'onhan', coquehan', covin-
dyehan' min na tyi'quintjii tsan'fieen
nchu vaa na its'aahan' na nnda'. 28 Co'on
ntjon its'aa tyuaa. Navejndyee condui'
ntsquiihan', ndo' vi na jndé tindyehan',
condui' xju'han', ndé jo' cotsaque' n'on-
han', ndé jo' comanhan'. 29Ndo' ya
na jndé tcanhan', yajo' ntyjee ts'an-
han'. Nd6' vaa na itsijonhan' ntyja na
ico'xen Tyo'ts'on nn'an nchu vaa na
cotsam'anhan.

Jii'oon na sinin Jests na
tyi'quitso nquii'han' ntyja
'maan' ntquen mostaza
(Mt 13:31-32; Lc 13:18-19)

30 Mantyi tso Jests:

—Ntsinén ciiii ji'oon ndéého' na ty-
i'quitsjo nc'ihan' cha' quitejndeihan' 'o'
na nciiaa' n'onho' ntyja 'naan' na ico'xen
Tyo'ts'on nn'an nchu vaa na cotsam'an-
han. ¢Nin ji'oon na ntsinén cha' na
nciiaa' n'onho' ntyja 'mnaan'han'? Ndo'
¢Nin nciiii nnon ji'oon na ntsijon' ntyja

na ico'xen jon? 3lltsijonhan' juuhan'
cha'na nciiii ntquen mostaza na jnon'
ts'anhan'. Ndo' majuuhan' na quijndén-
tyichenhan' na tsofi'en ntquen 'nan na
conon nn'an. 32Majo' vi na jndé t'on-
han', majuuhan' na coninndyentyichen-
han' na tsofi'en n'oon na ninnciiii
ngueesua' na coventyjee', ata conan'ya
quintsahin' ntycya o' xquenhan'.

Jii'oon na totsi'man Jests
ndéé nn'an, ninnquii'chen
tyi'quitso nquii' jonhan'
(Mt 13:34-35)

33 Jndye jndyi jii'oon totsinin Jesiis
ndéé nn'an na tyi'quitso nquii' jon-
han' cha'na joo ji'oonmin'. Tonincyaa
jon jii'oon'fieen xi'nciiii cha'xjen na taa'
ts'on jon na nndéé nciiaa' n'onhan.
34Ndo' ninnquii'chen totsinin jon ndéé
nn'an yo ji''oon na tyi'quitso nquii'han'.
Majo' xjen na ntjo nquiihin yo nque
nan'fieen na tqueen' jon na quinan'jon-
han yo ji'oon na toninncyaa jon, ya-
jo' totsi'man jon ndééhan nchu vaa it-
siquindyi nciiii ciiii jii'oon'fieen.

Sichen Jestis jndye
yo na iju ndaandue
(Mt 8:23-27; Lc 8:22-25)
35Majuuntyi xee'fieen na jndé ma-
contsjé chjo min, itso jon ndéé nn'an
na tqueen' jon na quitsay'onhan jii'oon
yohin:

—Cja, nc'0, ngiie'jndya ndaandue.

36Yajo' jnty'ehan nn'an, jndui'han.
Ndo' tyey'onhan Jesis yo majuuntyi
v'aandaa na tijnt'ue jon xjen na tyincyaa
jon jii'oon ndéé nan'fieen. Ndo' mantyi
vendyechen nn'an na tom'an na tondye-
han jfi'oon na toninncyaa jon, tenty-
jahan naxen' jon yo mafoon nt'aan-
daa. 3 Ndo' tyioo vi jndye jndyo tque
nnon juu ndaandue'fieen, ata totyion-
han' ndaa quityquii' juu v'aandaa'fieen,
mavaa xjen na ngitoo'han' yo ndaa.

38Ndo' Jesus xi' téntyciiii ts'aan juu
v'aandaa'fieen, jo' itso jon, ndyii' ndiaa
quitya' jon. Ndo' jo' jnan'ntciiihanhin,
jnduehan:

—Nnda' ta, 'u' na matsi'man' ndé, ;Aa
min'chjo ta'nan its'aahan' 'u' na mavaa
xjen na nciijé na ngava ndaa nquén?

39Ndo!' jnanquintyja Jests, sityia' jon
juu jndye'fieen, tso jon nnonhan':

—~Ciiichen na jndei m'an'
ndaandue.

Ndo' nnon nquii ndaandue'iieen tso
jon:

—~Caciientyje'.

Yajo' tévichen jndye nnonhan'. Ndo'
mantjo taquifijonchenhan'. 49Jo' tso
Jestis ndéé nan'fieen:

—¢Ndu na coquityueho'? ;Aa
tyi'cantyja n'onho' na  ntejndei
Tyo'ts'onho'?

4INdo' tyue jndyihan s'aahan'. Ndo'
jnduehan ndéé ntyjehan:

—¢Nin condui tsanvahin? Ciia tanin
tquen jon xjen juu jndye ndo' yo juu
ndaandue, ndo' ta'nguee'han' jii'oon na
tso jon.

nnon

Ts'an Gerasa na nay'oon jndyetyiahin
(Mt 8:28-34; Lc 8:26-39)

Jesis yo nn'an na totsay'on yo
5 jii'oon na toninncyaa jon tet'iohan
ndaandue'fieen, squehan ndyuaa
Gerasa. 2Ndo' juu xjen na jndui'han
v'aandaa'fieen, jndyotsindyoo' nciiii
ts'an ndééhan, jnan juu ndi'nt'ua nt'oo.
Ndo' tsan'fieen, m'an jndyetyia quii'
ts'on juu. 3Ninnquii'chen ndi'nt'ua
nt'oo tom'aan juu, ndo' min'nciiii ts'an
ta'nan jndéé ntsixjen yo 'nan na tots'aa
juu, min na yo carena. *Ee jndye jnda
jndé tonan'tyen nn'an nt'd juu, ng'ee
juu yo carena, majo' ninfioon' toc'ioo’
juu ncjo'fieen na tyenhan' nt'6 juu, ndo'
totsitiuu jndé juu carena na jnan'tyen
nn'an ng'ee juu. Ndo' min ta'man
ts'an na ndéé ntscu' nnon juu 'nan na

tsixuan juu. °Ciia'xuee ndo' ciia'tsjon
totsixuaa juu na tonannon juu quii'
nt'an ntyo' yo ndi'nt'ua nt'oo'iieen.
Ndo' totsquee' nquiihin yo ntjé'. 6 Ndo'
Jests je', ninvaa tycyachen ndyo jon,
ndo' jndyiaa' tsan'fieenhin, jnannon
juu na nguee' juu na m'aan jon.
Téconxtye juu na tonnon jon. 7 Ndo' juu
jndyetyia'fieen, s'aa juu na jndei sixuaa
tsan'fieen, itso juu:

—'U' Jestis na condui 'u' jnda Ty-
o'ts'on na m'aan nandye quifioon'ndue,
¢Nin ts'ian na jndyo' ntjoohin? Ndyii jon
na matsixua ja xuee' jon na tyi'ntsa'vi'
ja.

8Ndo' vaa na tso tsan'fieen ng'e jndé
tso Jesis nnon juu:

—'U' jndyetyia, quindui' quii' ts'on
tsanvahin.

9Ndo' tsontyichen Jesis nnon juu
jndyetyia'neen:

—¢Nchu jndyu'?

T'a juu, tso juu:

—Ja jndyt Legion, ng'e minchen ja.

10Ndo' juu jndyetyia'fieen, tocan juu
vi naya'iieen nnon Jests na tyi'jiion jon
joohan na quindui'han juu ndyuaa'fieen.
IINdo' ndyo jo' m'an nciiii tmaan'
quintcu na cotqui o'. 12Jo' tan jndyetyi-
a'fleen nnon Jests na ncyaa jon ji''oon
na nc'oque'han quityquii' n'on joo
quintcu'fieen.

13Ndo' jo' tyincyaa Jests jii'oon. Ndo'
joo jndyetyia'fieen jndui'han quii' ts'on
juu tsan'fieen, saque'han quii' n'on joo
quintcu'fieen, joo cho'fieen chana ve
min o'. Ndo' joo o' jnan'non o', ty'e o'
tontyja na ji vaa jndyi na congio juu ty-
o'fieen, tycyaa o' quityquii' juu ndaan-
due'nieen, ndo' tava ndaa nquen o', mana
tjé o'.

14Ndo' joo nn'an na tota'ntyjee'
quintcu'fieen, jnty'iahan na nnda' vaa
'nan na tui. Jo' tyii' yantyihan na
jnan'nonhan na sanan'quindyiihan joo
nn'an na m'an juu tsjoon na ico'xenhan'

juu tyuaa'fieen, yo nin'nn'an na com'an
jndéé na nnda' vaa 'man na tui. Yajo'
nn'an na nin'quijnty'ia nchu vaa 'man
na tui, ty'ehan naijon na m'aan Jests.
I5Ndo' xjen na squehan naijon na
m'aan jon, jnty'iahan juu tsan'fieen na
totsixuan juu jndyetyia, vequityen juu
na ciie juu ndiaa, ndo' jndé tco' ya
ntciie'han'hin, tavitsitsan'han' xquen
juu. Ndo' jo' sity'ue jndyihan' joo
nan'fieen na nnda' vaa 'nan na tui.
16Ndo' nque nn'an na tota'ntyjee'
joo quintcu'fieen na jnty'iahan na
nnda', jnan'meinhan ndéé€ nn'an na
tanciii jo' nchu vaa na tco' yahan'
juu tsan'fieen yo nchu vaa na tjé joo
quintcu'fieen. 17 Ndo' joo nan'fieen, vi
na jndé jndyehan jii'oon'fieen, ta'han na
tanhan nnon Jests na quindui' ntciie'
jon ndyuaa 'naanhan.

18Ndo' xjen na vacua nnda' Jesiis
v'aandaa'fieen, juu tsan'fileen na jndé
tco' yahan'hin, tcan juu jii'oon nnon jon
na ncyaa jon na chi ncja juu yohin.
19Majo' tyi'ncyaa jon jii'oon na tcan
tsan'fieen. Tso jon nnon juu:

—C(ja' ntciie' va' na m'an nn'an 'nan'.
Jo' quitsu' ndééhan nchu vaa 'nan t'man
jndyi na s'aa Tyo'ts'on yo 'u' na ty'oon
jon na ndyia' ro' nchjii jon.

20 Ndo' juu tsan'fieen, siquindé juu, tja
juu. Ndo' tye' totsinin juu ndéé nn'an
na m'anhan njoon ndyuaa Decépolis
ntyja nchu vaa 'nan na s'aa Jests yohin.
Ndo' joo nan'fieen, vi na jndé jndyehan
na nnda' s'aa Jesis yohin, tévee' jndyi
ngiohan.

Yuscu chjo jnda Jairo yo
tsanscu na t'uii ndiaa' Jests

(Mt 9:18-26; Lc 8:40-56)

21 Juu Jestis tet'io nnda' jon ndaandue
yo v'aandaa. Tuee' jon nciiiichen ixndya
yo nn'an na totsay'on yo jii'oon yohin.
Ndo' jndye jndyi nn'an squenon na
m'aan jon 'ndyo ndaandue'fieen. 22 Ndo'

jo', nciiii ts'an na jndyu Jairo, tyjee'
juu na m'aan jon. Juu tsan'fieen condui-
hin ts'an Israel na conintquehin vats'on
clienta nn'an judios tsjoon' juu. Xjen na
jndyiaa' juu Jests, téconxtye juu na s'aa
juu na njonhin. 23 Tcan juu na quitejndei
jonhin, tso juu:

—Mioon jndyi vii' juu yuscu chjo
jnda, jndé manin'cue' juu. Quitsa' chjo
vi naya'fleen na chi ngaquityio' nt'o'
nacjoo' juu cha' n'man juu na tyi'ngue'
juu.

24Ndo! tja Jests yo tsan'fieen. Mantyi
jndye nn'an tentyja na nquen'han, man-
in' conchjehan jon na co'ohan. 25Ndo'
quii' nt'an tmaan' nan'fieen, jo' fi'en
nciiii tsanscu, jndé ncho've chu na vii'
juu na coc'a neoon' juu. 26Ji vaa jndyi
totjon juu na tont'a ndoto nasihin, ndo'
min jo' taquits'aahan', majndeichen vav-
imioon' juu. Ndo' jndé ntyciiii xoquitu'
'maan' juu na totsiquitsu juu na ton-
dui nasihin. 27 Ndo' ng'e na jndyii juu
jfi'oon na tonan'nein nn'an ntyja 'naan'
Jests, jo' na sindyoo'hin quii' nt'an
nan'fieen na tentyjahan toxen' jon, ndo'
t'uii juu ndiaa' jon. 28 Nnda' vaa na s'aa
juu ng'e jndé sitiu juu: “Xe na aa ve'
nndéé nt'ui ndiaa' jon, yajo' chi n'man.”
29Ndo' xjen na s'aa juu na nnda', man-
infioon' taquitscu'han' 'nan na iquenon
juu, ntyjiichen juu na téco' yahan' quii'
si'ts'o 'naan' juu na jndui' juu tycu'fieen.
30Ndo' taa' ts'on Jestis na jndé jn'man
ts'an yo ntyja 'maan' juu najndei na
condui jon. Jo' téquen jon, taxee' jon
ndéé nn'an na tentyja toxen' jon, tso jon
ndééhan:

—¢Nin juu t'uii ndia?

31Ndo!' joo nn'an na totsay'onhan yo
juu jii'oon na toninncyaa jon, t'ahan, jn-
duehan nnon jon:

—Mandyia' na tyen ro m'an nn'an ata
conchjehan 'u', ndo' aa mavaxe' ¢(Nin
ts'an t'uii ndia'?

32Ndo' Jests, jndyiaa' jon xi'jndio, na
ndyiaa' jon nin nquii ts'an t'uii ndiaa'
jon. 33Ndo' juu tsanscu'fieen, tyioo na
ncyaa' juu, sindyoo'cyahin nnon jon na
coviquijnty'ehin. Téconxtye juu na ton-
non jon ng'e nchjii juu nchu vaa na s'aa-
han'hin. Ndo' tso jndyoyu juu nnon jon
yo 'man na s'aahan'hin. 34 Ndo' tso Jests
nnon juu:

—'U' jnda, ng'e na vantyja tson' ja, jo'
na jndé jn'man'. Naneinhin cja' ntciie'
jn'man' yo juu tycu na maquenoon'.

35Ndo' viochen xjen na sinin Jesis
nnon tsanscu'fieen, jo' sque ro nn'an na
jnan vaa' nquii tsan'fieen na conintque-
hin ntyja 'naan' juu vats'on'iieen, juu tye
yuscu chjo yuvii'. Ndo' jnduehan nnon
jon:

—Jndé tue' juu yuscu chjo jnda'. Jo'
juu tsan na itsi'man jii'oon' Tyo'ts'on
ndéé nn'an, tavintsinchju'ntyi'hin.

36 Ndo' nquii Jesus, jndyii jon na jndue
nan'fieen na nnda', majo' itso jon nnon
juu tsan'fieen na conintquehin vats'on:

—Tyi'nty'ue', 'u' xia'ntyi cantyja tson'
Tyo'ts'on.

37Ndo' juu Pedro, Jacobo yo nin'Juan
tyje juu Jacobo'fieen, ty'ehan yo Jests
vaa' nquii Jairo'fieen. Min tyi'ncyaa
Jests na ncja nciiiichen ts'an yohin.
38 Ndo' xjen na squehan vaa' Jairo'fieen,
jndyii jon na c'uaa jndyi jndyue nn'an
na cotyueehan, ndo' conan'xuaahan na
tue' yuscu chjo'fieen. 39 Majo' vi jndé na
taquee' jon quityquii' v'aa, min na ntyjii
jon na jndé tue' juu yuscu chjo'iieen, tso
jon ndé€ nn'an na m'an jo':

—¢Ndu na c'uaa jndyi jndyueho' na
cotyueeho'? Ee juu nian chjohd', chito aa
tue' juu, ve' itso juu.

40Majo' nn'an na sque ya juu
v'aa'fieen, ve' toncohan Jesis ng'e ngio
yahan na jndé tue' juu. Jo' tji' jon
nan'fieen ch'en, ndo' ndé jo' téy'oon
jon nquii tye juu ts'oo chjo'fieen yo

ndyee juu. Teque'han juu ciiarto naijon
na vaquityen juu. “INdo' t'uii jon vi
ntyjaa' nt'0 ts'oo chjo'iieen, tso jon yo
jiion'ndaa 'naan' jon:

—Talita, cumi. Juu jii'oonva'hin
itsiquindyihan': “Yuscu chjo, matsjo
nnon', quinanquintyja'.”

42Ndo' juu xjen na tso Jests jii'oon-
va', jnanquintyja yuscu chjo'fieen, ndo'
tye' na vaca nnda' juu, ng'e jndé jndé
ncho've chuu' juu. Ndo' na tui na nnda',
joo nn'an na m'an jo', tévee' jndyi ngio-
han. 43Majo' jaa' jii'oon siqui'maan'
Jests joohan na min'nciiii nnon ts'an ty-
i'nduehan na nnda' vaa 'nan na s'aa jon.
Ndo' mantyi t'ua jon ts'ian ndééhan na
ncyahan 'nan na ntciia' juu yu'fieen.

Tja nnda' Jestis Nazaret
(Mt 13:53-58; Lc 4:16-30)

Jndécya jndui' Jests tsjoon Caper-
6 naum, tja nnda' jon tsjoon naijon
téquehin. Ndo' nn'an na totsay'onhan yo
jfi'oon na toninncyaa jon, mantyi ty'e-
han yohin. 2Ndo' ya tuee' juu xuee na
cota'jndyee nn'an judios, yajo' taquee'
jon vats'on juu tsjoon'fieen, tyincyaa jon
ji'oon. Ndo' jndye nn'an na m'an jo',
tévee' ngiohan juu jii'oon'fieen. Jndue-
han ndég ntyjehan:

—¢Yuu va chu tsanvahin joo ji'oon-
min' na itsinin juu ndééhé? ¢Nin ts'an
si'man nnon juu? ¢Nin conduihin na
condég its'aa juu ts'ianmin', na joohan'
ve' min'cyato ts'an je'quindéé nts'aa-
han'. 3 Juu jon ve' ts'an tocyu ntcaa'hin,
ndo' ve' jnda Mariahin, ndo' mantyi
ntjoo m'an ntyje juu Jacobo, José, Judas
yo nin'Simén, ndo' mantyi nanntcu ntyje
juu mantjoo ro com'an joo.

Nnda' vaa na tyi'quint'a nan'fieen na
njon Jesiis. 4Ndo' ng'e na nnda' jndue
nan'fieen, yajo' tso jon ndééhan:

—Nn'an na manoonchen, tsoii'enhan
cont'ahan na njon juu ts'an na ncyaa
jii'oon' Tyo'ts'on. Majo' nque nn'an

tsjoon' tsan'fieen, tyi'quinjonhin ngio-
han, min nn'an chuu'hin min nn'an vaa'
juu.

5Ve' ng'e na nnda' vaa na tonan'tiu
nan'fieen yo ntyja 'naan' Jesus, tsojnaan'
na tyi'cantyja' n'onhan, jo' na iscu'han'
nantsin'man jon nn'an tsjoon' jon. Xia'n-
tyi ninvendye ts'an na tyio jon nt'0 jon
cjohin jn'manhan. ®Majo' si'ndaa'han'
nchjii jon na tyi'nin'cantyja n'onhan jon.

Ndé jo' jndui' jon, toca jon njoon qui-
jndé, jo' toninncyaa jon jii'oon' Tyo'ts'on
ndéé nn'an.

I'ua Jests ts'ian ndéé nn'an na
cotsay'on jfi'oon yohin na
quitsancyahan juu jii'oon' Tyo'ts'on
(Mt 10:5-15; Lc 9:1-6)

7Ndécya tqueen' jon joo ncho've
nn'an na i'ua jon ts'ian ndééhan na ve
vehan na c'ohan ts'ian 'maan' jon, ndo'
tyincyaa jon na nan'xuanhan juu na-
jndei na conduihin cha' ndéé ntji'han
jndyetyia quii' n'on nn'an. 8 Ndo' tquen
jon jii'oon ndéé€han na xia'ntyi tsonjn-
t'ei quitsay'onhan, majo' tyi'ntsay'on-
han chetsja', min 'nan na ntciia'han,
min xoquitu'. °Ndo' quityionhan ntcon-
han ng'ehan, ndo' min tyi'ntsay'onhan
nciiiichen ntjo ndiaahin. 19Ndo' tso jon
ndééhan:

—Tsjoon naijon na ntsqueho', ndo'
xe ngitso ts'an ndéého' na ngiienon-
ho' quii' vaa' jon na ntixee' jon 'o', jo'
quintjoho' vaa' jon ata xjen na nndui'
ntciie'ho' juu tsjoon'fieen. ! Ndo' xjen
na ntsqueho' nciiii tsjoon, majo' nque
nn'an juu tsjoon'fieen, xe na aa tyi'n-
in'cy'onhan ciientaho', ndo' min tyi'n-
in'quindyehan jii'oon na concyaho', ndo
vaa quint'aho'. Xjen na nndui' ntciie'ho'
'ndyo juu tsjoon'fieen, quinan'cyaaho'
ts'o na chuu' ng'eho', yajo' ntsi'manhan’
ndéé nan'fieen na tyi'ya jnt'ahan. Joo
nn'an tsjoon Sodoma yo Gomorra, tyia
jndyi 'man na tont'ahan. Juu xuee na

nt'uii Tyo'ts'on nn'an ntyja 'naan’' na to-
nan'tjahan nnon jon, vi' jndyi ngenon
joo nn'an njoon'fieen. Majo' nque nn'an
m'an njoon na tyi'nin'cy'onhan ciien-
taho', vi'ntyichen ngenonhan, chichen
nn'an joo njoon'fieen.

12vi jndé sinin Jesiis ndééhan, ya-
jo' jndui'han, tyencyahan ji'oon na
quintciie' n'on nn'an yo jnan na nan'x-
uanhan. 13 Mantyi jndye jndyi jndyetyia
tji'han quii' n'on nn'an, ndo' jndye
nn'an v'i na tyeehan aceite, jnan'n'man
nan'fieen.

Jnan'cuee' sondaro Juan
tsan na totsiquindéé' nn'an

(Mt 14:1-12; Lc 9:7-9)

14Jndye nn'an tonan'neinhan ntyja
'naan' juu ts'ian t'man na tots'aa Jess,
ndo' jndyii Herodes joo jii'oon'fieen. Juu
jon conduihin na ico'xen jon nn'an juu
ndyuaa'fieen. Tso jon:

—Ja tquén jii'oon na jnan'cuee' son-
daro njan juu Juan, tsan na totsiquindég'
nn'an. Nts'aahan' jndé vando' xco jon,
mang'e jo' covityincyoo' ts'ianmin' na it-
s'aa tsanvahin na je'quinduihan' na ve'
yo najndei nquii ts'an.

15Ndo' fi'en nn'an jnduehan ntyja
'naan' Jesis na conduihin Elias, nquii
ts'an na toninncyaa jh'oon' Tyo'ts'on
ndyu na toxen'chen nchu vaa 'nan na
nguaa.

Majo' vendyechenhan jnduehan:

—Juu Jests conduihin nciiiichen ts'an
na toninncyaa jii'oon' Tyo'ts'on tivion-
tyichen nchu vaa 'nan na nguaa.

16 Ng'e na tonan'nein nn'an joo jii'oon-
min', ndo' Herodes, vi na jnd€ jndyii jon
ntyja 'naan' 'nan na its'aa Jests, tso jon:

—Tsanvahin majuu Juanhin, tsan na
tquén jii'oon ndéé sondaro njan na quity-
jehan xquen juu, majuu jon jndé vando'
XCO.

17-19 Nquii Herodes'fieen jndé toco jon
yo juu Herodias, scuu' tyje jon Felipe.

Majo' juu Juan'fieen jndé tso jon nnon
juu Herodes: “Tyi'quichuhan' na man-
ayon' scuu' ty'iu' na ndiscu'hin.” Ng'e
na nnda' vaa na tso Juan, jo' si'v'ii
matyen Herodias'fieen jon. Nt'ue jndyi
ts'on juu na cue' tsan'fieen, majo' ta'-
nan jndéé s'aa juu. 20 Majo' juu Herodes,
tots'aa jon na njon juu Juan'fieen. Ee
taa' ts'on jon na ya ts'anhin, ndo' na
tsixuan juu fAuan nquii' ntyja 'naan'
nquii Tyo'ts'on. Mang'e jo' tyi'ncyaa
jon na ngenon juu naté'. Ndo' min na
ndiciiaa' ya ts'on jon jii'oon na tonin-
ncyaa Juan'feen, majo' tévee' nchjii jon-
han'. 2! Majo' juu Herodias, tuee' xjen
na jndéé s'aa juu yo 'nan na nt'ue ts'on
juu na cue' Juan'fieen. Ee juu xjen ya
na tuee' xeechuu' nquii Herodes, s'aa jon
nciiii nguee na ntciia' jon yo nque nn'an
na condui nanm'ann'ian na cotsantyja
naxen' jon juu ndyuaa Galilea, yo nn'an
na conintque ndéé sondaro 'maan' jon
ndo' yo nin'nantya. 22Ndo' jo', juu yus-
cundyua jnda Herodias'fieen, téquee' juu
naijon na m'an nan'fieen, sijnon juu.
Ndo' Herodes taxjen vaa tévee' jndyi
ts'on jon na nnda' vaa s'aa juu, nquii jon
ndo' mantyi joo nan'fieen na conan'jon-
han yohin juu nguee'fieen. Ndo' itso jon
nnon juu yuscundyua'iieen:

—¢Nin 'nan nt'ue tson' na nts'a naya
'u'? Quitsu' nnon ndo' ja nninncyahan'
nnon'. 23 Nquii Tyo'ts'on, ndyiichen jon
jii'oon na mayuu' matsjo nnon', ata xon-
clie ndyuaa na macoxén nninncyahan'
nnon'.

24Ndo' juu yuscundyua'fieen, vi na
jndé jndyii juu na nnda', jndui' juu,
taquitso juu nnon ndyee juu:

—'Ndyo', ¢(Nin 'nan ntc'an?

Ndo' t'a ndyee juu, itso jon:

—Can' nnon jon na quitsciienon jon
xquen Juan nt'd', juu tsan na tot-
siquindéé' nn'an.

25Ndo' juu yuscundyua'fieen,
maquintyjachen tja ntciie' juu na m'aan
Herodes'fieen, tso juu nnon jon:

—Nt'ue ts'on na nin'foon' nein
quitsciienon' xio na fjon xquen juu
Juan nt'0, juu tsan na totsiquindéé'
nn'an.

26 Ndo' nquii Herodes, xjen na jndyii
jon na nnda', tyioo na tyia jndyi nchjii
jon. Majo' ng'e jndé tso jon na ntyjii
Tyo'ts'on na ntsiquindé jon juu jii'oon
na tso jon nnon juu, ndo' mantyi joo
nan'fieen na sanan'jon na cociia'han
yohin jndé jndyehan juu jii'oon'iieen,
jo' xe na aa ngitso jon je'quindéé na
ntsiquindé jon juu ji'oon'iieen, yajo'
ngiiejnaan' jon tondééhan. 27 Ng'e na
nnda', ninfioon' jiion jon nciiii sondaro
na caquityjee juu xquen Juan na ndyii'
jon vancjo. 28 Ndo!' juu tsan'fieen, tja juu,
taquityjee juu xquen juu Juan'fieen yo
xjo, ndo' jndé jo' jndyoy'oon juuhan'
na fijonhan' quityquii' xio. Tyincyaa ju-
uhan' nnon yuscundyua'iieen, ndo' juu
juu tyincyaa juuhan' nnon ndyee juu.

29Ndo!' joo nn'an na totsay'onhan yo
jii'oon na toninncyaa Juan, vi na jndé
jndyehan na nnda' vaa na tjon jon, tye-
cy'onhan si'ts'o 'naan' jon, saquity'iuhan
juuhan'.

Tyincyaa Jests 'nan
na tciia' 'on min nannon
(Mt 14:13-21; Lc 9:10-17; Jn 6:1-14)

30Vi jndé tui na nnda', joo nn'an
ncho've na jfion Jesus ts'ian 'maan' jon,
ténciii nnda'han na m'aan jon. Chen
jndyi jnduehan nnon jon ntyja 'naan' juu
ts'ian na jndé tont'ahan yo ntyja 'naan'
ji'oon na tonan'manhan ndé€ nn'an.
31 Jo' itso jon ndééhan:

—~Cjanc'0 nciiii joo naijon na ninnqué,
cha' ya nta'jndyéé chjo.

Nnda' vaa na tso jon ng'e jndye jndyi
nn'an cotsque naijon na m'aan jon,
min ndincyaahan' xjen na ntciia'han.

32Yajo' jndui'hin yo v'aandaa, te't'iohan
ndaandue na ninnquehan. Ndo' sque-
han nciiii joo naijon tavi 'man nn'an
c'on. 33Majo' jndye nn'an tquenchen-
han ciienta naijon ty'ehan. Ndo' jndui’
nan'fieen cha'tso njoon na m'aan xi'jn-
dio juu ndyuaa'iieen, jnan'nonhan, ndo'
macjentyichen squehan naijon vja Jests
yo nn'an na totsay'onhan jii'oon yohin.
34Ndo' juu xjen na jndui' Jesis v'aan-
daa'fieen, jndyiaa' jon na jndye jndyi
nn'an jndé sque. Ndo' tyioo na nty'ia
rohan nchjii jon, ng'e itsijonhan'hin
cha'vijon quinman na tats'an vantyjee'.
Yajo' jndye jii'oon tye' na totsi'man jon
ndééhin. 3> Ndo' vi na jndé vaman, yajo'
nque nn'an na totsay'on yo juu jii'oon na
toninncyaa jon, jnan'ndyoo'han, jndue-
han nnon jon:

—Jndé vaman ndo' ntjoohin ta'man
nciiii joo na nninjnda' 'nan na ntciia'
nn'an. 36 Mang'e jo' quitsu' ndéé nanmin
na chi nc'ohan jndé€ yo njoon quijndé na
m'an xi'jndio na chi nnan'jndahan 'man
na ntciia'han, ng'e ta'nan quichohan na
ntciia'han.

37 Majo' t'a Jestis, tso jon:

—Nqueho' ninncyaho'
ntciia'han.

Ndo' joo nan'iieen, t'ahan, jnduehan
nnon jon:

—Min xe na aa nnan'quitsu ve ciento
s'on denarios na ntsanan'jndd tyoo',
majo' tyi'je'ciiinonhan' na nninncya na
ntciia' joo nanmin.

38 Ndo! t'a Jests, taxee' jon:

—:Tsa'nnda' tyoo' na y'onho'? Ciia,
quitsaquijnty'iaho'.

Ndo' vi na jndé jnty'iahan na tsa'n-
nda'han', yajo' jnduehan nnon jon:

—Nin 'on tan' tyoo' na y'dn yo ve
quitscaa na jndé jnein.

39Ndo' t'ua Jests ts'ian na xen'
ntmaan' na quitsaciiendyuaa nn'an
cjoo' jndé quijndé. 40 Yajo' saciiendyuaa
nan'fieen na xen' ntmaan'han. N'en

'man na

ntmaan' na jnt'ahan na venn'an venn'an
ncho'nqui ts'an, ndo' fi'en ntmaan' na
nciiii ciento ts'an na jnt'ahan. 4! Jndé
jo' ty'oon Jests joo 'on tan' tyoo'iieen
yo ve quitscaa'fieen, ndo' jndondé jon
toquifioon'ndue, tyincyaa jon na ncya
ya Tyo'ts'on ntyja 'maan'han'. Ndé jo'
tji' jon xen' ntan'han'. Ndo' vi jndé jo'
tyincyaa jonhan' ndéé nque nn'an na
totsay'onhan yo ji'oon na toninncyaa
jon na quit'onhinhan' ndéé nn'an joo
ntmaan'fieen. Ndo' majo'ntyi s'aa jon yo
ve quintcaa'ieen, tji' jon xen' ntan'han'
na ntquii tsofi'en nan'Aeen. *2Ndo'
tsofi'en nan'fieen tciia' tacjohan, 43 Ndo'
ndé jo', nque nn'an na totsay'on jii'oon
yo Jests, jnan'quitoo'han ncho've tsque
yo tyoo' ntan' na jnty'ithan' na tciia'
nan'fieen yo nin'quintcaa'fieen. 44Ndo'
joo nn'an na tciia' juu xjen'nieen, tuee'
cha' na 'on min na xia'ntyi nannon.

Vaca Jestis nnon ndaandue
(Mt 14:22-27; Jn 6:16-21)

4Ndé jo' tso Jesis ndéé nn'an na
totsay'onhan yo ji'oon na toninncyaa
jon na cua nnda'han v'aandaa na chi
ngiiet'io nnda'han juu ndaandue'fieen
na ntsquehan tsjoon Betsaida, viochen
xjen na njiion jon nan'fieen na c'o
ntciie’han nt'aahan. *©Ndo' vi na jndé
jiion jon joo nan'fieen, tava jon nciiii
tyo' na ntsinin jon nnon nquii Tyo'ts'on.
47Ndo' vi na jndé tijaan, joo nan'fieen
na totsay'onhan yo juu ji'oon na tonin-
ncyaa jon, jndé m'anhan xonciie ndaan-
due yo juu v'aandaa'iieen, majo' juu
jon ninm'aan jon tyuaa tcan. *8Ndo'
jndyiaa' jon na vi' jndyi coquenon-
han, na tandiquindéé nt'ahan ndaa ve'
ng'e na totsintciie' jndye juu v'aandaa
na fjonhan. Ndo' xjen na vanco, yajo'
téca Jests nnon ndaandue. Sindyoo'hin
nnon v'aandaa'fieen naijon na fijonhan,
ndo' s'aa jon na cha'vijon ngiienoon'
jon joohan. 4°Ndo' xjen na jnty'ia-

han na vaca jon nnon ndaandue'iieen,
jnan'tivhan ve' nciiaan' ts'oo na cojnty'i-
ahan. Ng'e na nnda' ta'han na jnan'xuaa-
han na coquityuehan. 50 Ndo' tsofi'enhan
jnty'iahan jon, ndo' mioon jndyi tyue-
han. Majo' t'man jon joohan, tso jon:

—~Quinan'xuanho' fiuaanho', mancon-
tyé na mamanho', c'onho' na tavi
ncyaaho'.

5INdo' tua jon v'aandaa na fijon-
han jo', yajo' tichen na m'aan juu
jndye'fieen. Majo' min ndiciiaa' n'on-
han nchu vaa na nnan'tiuhan na nnda'
vaa 'nan na tui. ®2Ng'e tyi'covaa' ya
n'onhan na tsofi'en nndéé nts'aa Jests
min na jnty'iahan na s'aa jon na tinon
juu tyoo'nieen na tciia' tsofi'en nan'fieen.
Joohan tsojnaan' na tsan fiuan 'naanhan,
jo' iscu'han' na nciiaa' n'onhinhan'.

Sin'man Jests nn'an
v'i ndyuaa Genesaret

(Mt 14:34-36)

53Xjen na jndé tet'io nnda'han juu
ndaandue'fieen, squehan ndyuaa Gene-
saret naijon jnan'tyenhan juu v'aan-
daa'fieen. 54Ndo' xjen na jndui'hin-
han', joo nn'an ndyuaa'fieen ta'jn'aan-
han Jests. 5°Ndo' cje ro jnan'quindyi-
ihan ntyjehan na m'an xi'jndio. Jo'
ta'han na totsachohan nn'an v'i na ntyjo-
han cjo ndue min'cya ro naijon tic'uaa
jii'oon na ngiienon nquii Jests. 56 Ndo'
min'cya ro naijon na tuee' jon, aa njoon
t'man ndo' aa yuu na m'aan ninve ndye
nt'aa, totquen nn'an ntyjehan nn'an
na v'i jndyue nata, na ngitanhan na
nt'uehan ndiaa' Jests cha' n'manhan.
Ndo' tsofi'en nn'an na t'ue ndiaa' jon
jn'manhan.

'Nan na its'aahan' na tyi'ji'ua
tsixuan ts'an tonnon Tyo'ts'on
(Mt 15:1-20)

7 Nque nn'an fariseos, jnan'ndyoo'han
na m'aan Jesis yo nn'an na

conan'man nchu vaa itsiquindyi
juu ji'oon na tquen nquii Moisés.
Joo nan'fieen jnanhan Jerusalén.

2Totquenhan ciienta na nque nn'an
na conan'jon yo Jests, tociia’han min
na tyi'quitmanhan ndueehan cha'xjen
juu costumbre na cont'a ntyjehan
nn'an judios. Jndue fariseos'fieen na
joo nn'an na totsay'onhan jii'oon yo
Jests, tyi'ya na nnda' cont'ahan. 3Ee
joo fariseos'fieen yo tsofi'en ntyjehan
nn'an judios, xe'ciia’han xe na aa
tyi'lman'quindé jndyeehan juu ji'oon
na jnan'jnda' ndochihan na tom'an
ndyu na toxen'chen ntyja 'maan' na
cotmanhan ndueehan. 4Ee nque nn'an
fariseos'ieen yo tsofi'en ntyjehan
nn'an judios, vi na jndé jnanhan ts'ua,
tyi'je'ciiathan xe na aa tyi'quitquen
ntju' jndyeehan na cotman ndueehan
cha'xjen co'xen costumbre. Ndo'
jndyechen 'man min na cont'ahan
cha'xjen na jnan'jnda' nque ndochihan
na tom'an ndyu na toxen'chen, cha' na
majnda’' na cotmanhan vaso na nc'u
ts'an ndaa, yo nguaa jaro, yo nguaa
ncjo yo nin'jndu 'naanhin. ®Yajo' joo
fariseos'fieen yo nn'an na conan'man
nchu vaa itsiquindyi ji'oon na tquen
nquii Moisés, taxee'han nnon Jests,
jnduehan:

—Joo nn'an na cotsay'on yo jii'oon
na mancya', ¢{Ndu na tyi'quita'nguee'hin
ji'oon na jnty'e ndochiihi na tom'an
ndyu na toxen'chen? Majo' joo nn'an
'nan', cociia'han min na tyi'quint'a jndy-
eehan juu 'nan na ntsiji'uahan' nduee-
han cha'xjen na co'xen juu costumbre.

6Ndo' t'a Jestis jndyuehan, tso jon:

—Juu jii'oon na tji Isaias, jndyoyu na
tsi'manhan' na conduiho' nn'an na ve
vaa na cont'a. Ee itso jii'oon'fieen:
Nanmin' ve' yo nnon jndyuehan na co-

nan't'maan'han ja, majo' 'nan na
covitincyoo' na vja na m'anhin, tsi'-

manhan' na tycya m'anhan yo ntyja
njan.

7Ve' jn'aan na conan't'maan'han ja, ee
jii'oon na jnan'jnda' nn'an na ico'x-
enhan', joohan' conan'manhin ndéé
nn'an,

ee cont'ahan na njon joo ji'oon'iieen
cha'vijon conduihan' ji'oon na sinin
nquii Tyo'ts'on.

Ndé' jii'oon na sinin Isafas. 8 Ndo' itson-

tyichen Jests ndéé nan'fieen:

—Tquen Tyo'ts'on jii'oon na coxen-
han' 'o', majo' 'o' co'ndyeho' joohan'
cha' ninncyaahan' na nnan'quindého'
costumbre na tquen nn'an, cha' ntyja
'naan' na cotmanho' vaso yo nguaa jaro
yo nguaa ncjo yo vendyechen nnon 'nan
na itsijonhan' joohan'.

9 Mantyi tsontyichen jon ndééhan:

—~Conan'tiuho' na njon jndyi con-
t'aho' na conan'quindého' joo jii'oon
na tquen ndochiho' na tom'an ndyu
na toxen'chen. Majo' tanin min na ty-
i'quita'nguee'ho' juu ji'oon na iquen
nquii Tyo'ts'on. 19 Cha'na juu ji'oon na
sinin Moisés, na itsohan': “Quitsa' na
njon tye' yo 'ndyo'.” Ndo' mantyi tso jon:
“Min'cya ro ts'an na itsinin jii'oon tsan'
nnon tye, ndyee juu, quinan'cuee' nn'an-
hin.” 11 Majo' 'o' condueho' tanin min xe
na aa ngitso ts'an nnon tye juu yo ndyee
juu: “Ndiquindéé na ntejndei 'u' yo 'nan
na icanhan' 'u', ng'e 'nan na manacho
tsixuanhan' Corban.” Juu ji'oon Cor-
ban itsiquindyihan' 'nan na jndé tyin-
cyaa ts'an ciientaa' juu ts'ian 'naan' Ty-
o'ts'on. 12Majo' 'o' na conduiho' tmaan'
fariseos, min xe na aa itsitjahan' 'nan
nquii tye ts'an oo ndyee juuy, 'o' tanin'n-
cyaho' na ntejndei tsan'fieen tye juu oo
ndyee juu. 13Ndo' na cont'aho' na nnda’',
its'aahan' na juu jii'oon na tquen nquii
Tyo'ts'on, ve' jn'aanhan' ng'e vandya'
tsiquindyi joo costumbre na conan've-
ho'. Ndo' jndyechen nnon 'nan min na

cont'aho' na itsijonhan' joohan' cha'na
jfi'oonmin'.

14Ndo' t'man nnda' Jests nn'an, tso
jon ndééhan:

—Tsof'enho' quindyeho' jii'oon na
matsjo, ndo' ciiaa' n'onho' joohan'.
15'Nan na iciia' ts'an, tyi'xe'quitsiji'ua-
han'hin na tonnon Tyo'ts'on. Majo' joo
jfi'oon na itsitiu juu quii' ts'on juu,
joohan' cont'a na tyi'ji'uahin na tonnon
jon. 16 Juu ts'an na nin'ciiaa' ts'on jfi'oon
na matsj0, quen ya juu ciientahan'.

17 Jndé na jnty'ii Jesds joo nan'fieen,
tja ntciie' jon v'aa. Ndo' xjen na m'aan
jon quii' v'aa, yajo' nque nn'an na tot-
say'on yo ji'oon na toninncyaa jon, tax-
ee'han nnon jon nin 'nan itsiquindyi juu
ji''oon'fieen na tyi'quitso nquii' jonhan'.
18 Ndo' t'a jon, tso jon ndééhan:

—¢Aa mantyi itsijonhan' 'o' cha'na
joo nan'fieen? ¢Aa tyi'ciiaa' n'onho' juu
jii'oon'fieen? Tachi 'nan na iciia' ts'an na
iquenhan'hin na tyi'ji'uahin na tonnon
Tyo'ts'on, 19 Ng'e chito quityquii' fiuaan'
juu co'ohan!, quityquii' tsiaa' juu cova-
han', ndo' ndé jo' vja juu 'ndyo jndéé.

Ndo' yo juu jii'oonvahin tsi'man Jesus
na tajnan tsixuan ts'an na ve' nciiii nnon
'nan iciia' juu. 29Ndo' tsontyichen jon:

—Joo jfi'oon na itsitiu ts'an quii' ts'on
juu, joohan' cont'a na tyi'ji'uahin na
tonnon Tyo'ts'on. 21 Ee quii' ts'on ts'an
conan natyia na itsitiu juu, cha'na ve'
nin'c'oon ya juu yo nciiiichen tsanscu,
oo na nin'c'oon juu yo tsanscuntjaa',
ndo' aa na ntscuee' juu ts'an, 22Ndo'
aa na ich'uee juu 'maan' ts'an, ndo' aa
nin'cy'oon juu 'maan' nciiiichen ts'an na
nndi'naan' juuhan', ndo' na its'aa vi' juu
nn'an, ndo' na itsivi'nn'an juu ntyje juu,
ndo' joo jii'oon na ico'xenhan', min ty-
i'quits'aa juu na njonhan', ndo' na it-
sitéé' ts'on juu ntyje juu, ndo' tyia jii'oon
itsinin juu nacjoo' nciiiichen ts'an, ndo'
na itsitiu nquii juu na t'manchen condui-

hin, ndo' na ve' tsitsan'to juu xquen juu
yo 'man na its'aa juu. 23 Tsofi'en natyi-
amin', quii' ts'on ts'an conanhan', ndo'
ntyja 'naan' joohan' na coninjnda' na
vaa jnaan' juu na tonnon Tyo'ts'on.

Tsanscu na maifioon ndyuaa
na vantyja ts'on jon Jesiis

(Mt 15:21-28)

24 Jndui' ntciie' Jesis juu tsjoon'fieen
naijon na toninncyaa jon ji'oon. Tja jon,
tuee' jon ndyuaa Tiro yo Sidén. Ndo'
tuee' jon vaa' nciiii ts'an juu tsjoon'fieen,
min tyi'quint'ue ts'on jon na nciiaa' n'on
nn'an na tyjee' jon jo'. Majo' min na
nnda', tic'uaa jii'oon na jo' jndé m'aan
jon. 25Juu tsjoon'fieen tom'aan nciiii
tsanscu na m'aan jnda juu, yu'fieen yus-
cuhin na nay'oon jndyetyiahin. Ndo' juu
ndyee yuscu chjo'fieen, vi na jndé jndyii
juu ntyja 'maan' Jesis, sityuaa' juu na
tja juu naijon na tuee' jon. Ndo' xjen
na tuee' juu na m'aan jon, téco'xtye juu
tonnon jon. 26 Majo' tachi ts'an judiohin,
jiion'ndaa griego itsinin tsanscu'fieen,
tuihin tsjan nn'an ndyuaa Sirofenicia.
Ndo' vi na jndé tyjee' juu na m'aan Jests,
tcan juu na ciiji' jon juu jndyetyia'iieen.
27 Majo' t'a Jests, juu jfi'oon na sinin jon
nnon tsanscu'iieen, tyi'quitso nquii'han'.
Itso jon:

—Chuhan' na quitejndei jndyéé nn'an
na ninnciiii tsjan conduihan yo ja, chito
nn'an na mafoon ndyuaa. Ng'e ty-
i'quichuhan' na ntyjee ts'an 'nan na
cociia' ntsinda juu ndo' na ncju' juuhan'
ndéé quindue'.

28Ndo' juu tsanscu'fieen, mantyi
sintciie' juu ji'oon nnon Jesis na
tyi'quitso nquii'han', tso juu:

—Mayuu' ta yo juu jii'oon na tsu', ma-
jo' joo quindé'hin' ve' 'nan quijndé na
cocyaa tyuaa na cociia' yotsca, juuhan'
cojfien' o'.

29Ndo! jo' t'a Jests, itso jon:

—Ya jndyi ji'oon na sintciie'. Nanein,
cja' ntciie' va'. Juu yuscu chjo jnda', jndé
jndui' jndyetyia quii' ts'on juu.

30Ndo' xjen na tuee' ntciie' juu
tsanscu'fieen vaa' juu, ntjii juu yuscu
chjo'fieen na vaa juu cjoo' jndu, jndé jn'-
man juu.

Sin'man Jests ts'an
quitaa' na nchee'hin

31Jndui' ntciie! Jestis ndyuaa Tiro,
tenon jon ndyuaa Sidén, tancyaa jon nty-
ee' juu ndyuaa njoon Decéapolis. Tuee'
nnda' jon juu ndaandue Galilea. 32Ndo'
jo' jndyoy'on nn'an nciiii ts'an quitaa’
ndo' nchee'hin na m'aan Jestis. Nn'an na
m'an jo', tanhan na quityio jon nt'6 jon
cjoo' tsan'fieen cha' n'man juu. 33Ndo'
téy'oon Jests juu tsan'fieen vi ntyja nai-
jon na ninnquii jon yohin. Tuii jon ndéé
nt'é jon ndé'nqui juu, vi jndé jo' tji'
jon ndaa 'ndyo jon, ndo' tyu jonhan'
nnon tsa juu. 3*Ndé jo' jndondé jon to-
quifioon'ndue, tcan jon vi naya nnon
nquii Tyo'ts'on. Sinin jon yo jion'ndaa
'naan’ jon, tso jon:

—“Efata.” Juu jii'oonvahin itsiquindy-
ihan' na ncyaa nnda'han' na ya ndyii juu
yo na ya ntsinin juu.

35Ndo' majuuntyi xjen'fieen jnaan
ndé'nqui tsan'fieen, mantyi ntjo ya
ntciie' na itsinin juu. 3°Xjen na tja
nnda' Jesis yo tsan'fieen naijon na
m'an nn'an, yajo' siqui'maan' jon joohan
na min'nciiii nnon ts'an tyi'nan'manhan
ntyja 'nan na s'aa jon. Majo' tajnt'ahan
na njon juu jii'oon'fieen na tso jon, ee
ndo'vanjan tonan'nmeinhan ntyja 'maan'
juu ts'ian t'man'fieen na s'aa Jests. 37 T'-
man jndyi vaa na tévee' ngiohan, jndue-
han ndég ntyjehan:

—Va ya jndyi its'aa jon. Nque nn'an
quita, itsin'man jonhan na ya condye
nnda'han, ndo' joo nn'an nchee', man-
tyi itsin'man jonhin na ya conan'nein
nnda'han.”

Tyincyaa Jests na tciia’
ninnque min nn'an
(Mt 15:32-39)

Xjen'fieen jndye jndyi nn'an jndé
ténciii naijon na m'aan Jesus.
Ndo' juu xjen'fieen, sitjahan' 'man na
ntciia'han. Mang'e jo' t'man jon joo
nn'an na totsay'on yo juu jh'oon na

toninncyaa jon, tso jon ndééhan:
2_Nty'ia ro nanmin' nchji ng'e
naneinhin jndé ndye xuee na
conan'jonhan na condyehan juu jii'oon
na mancya, ndo' 'nan na jndyochohan
na ntciiathan, jndé jndyuehan'. 3Ndo'
xe na aa njionhan na c'o ntciie'han
nt'aahan na ninvaa nin'jndo'han, nndéé
nts'aahan' na ntsi'ndaa'han' nquenhan
ndo' ntycyaahan nato ng'e fi'enhan na

tycya chjo na jnanhan.

4Ndo' joo nn'an na totsay'on ji'oon yo
jon, t'ahan, jnduehan:

—¢Nchu nt'4 na nninncya 'nan ntciia'
nanmin' ntjoohin? Ee ntjoo ta'nan nn'an
c'oon na nndééhan 'nan.

5 Taxee' Jestis ndééhan:

—¢Tsa'nnda' tyoo' y'onho'?

T'ahan, jnduehan:

—Ninntyque' tan' tyoo' y'on.

6Ndo' tso jon ndéé nn'an na jndye
jndyi'hin:

—C'uho' tyuaa. Ndé jo' ty'oon jon joo
ntyque' tan' tyoo'sieen, ndo' vi jndé jo',
tyincyaa jon na ncya ya Tyo'ts'on ntyja
'naan'han', ndé jo' tji' jon xjen ntan'han'.
Ndé tyincyaa jonhan' ndéé nque nn'an
na totsay'on ji'oon yohin, ndo' joohan
t'onhinhan' ndéé joo nan'fieen. 7 Ndo'
mantyi y'onhan vendye quintcaa qui-
jndé. Mantyi tyincyaa jon na ncya ya
Tyo'ts'on ntyja 'maanhan'. Ndé jo' man-
tyi tyincyaa jon quintcaa'ieen ndéé
nan'fieen na quit'onhan joohan' ndéé
nn'an na jndye jndyi'hin. 8 Ndo' tsofi'en
nan'fieen tciia' técjohan, ndo' ndé jo'
nque nan'fieen na totsay'onhan jii'oon

yo Jests, jnan'quitoo'han cha' vi ntyque'
tsque yo tyoo' ntan' na jnty'iihan'. ° Ndo'
joo nn'an na tciia' jo', tuee' cha'ma
ninque minhan. 19Ndo! vi jndé jo' tso jon
ndéé nan'fieen, ya xe na nc'o ntciie'han
ng'e jndé mavja jon. Ndo' tua nnda'
jon v'aandaa yo nn'an na totsay'on yo
jii'oon na toninncyaa jon. Ty'ehan, sque-
han ndyuaa na jndyu Dalmanuta.

Nn'an tmaan' fariseos, tanhan nnon
Jestis na quits'aa jon ciiii jn'aan
(Mt 16:1-4; Lc 12:54-56)

1INdo' vendye nn'an tmaan' fariseos
squehan na m'aan Jesis. Ta'han to-
nan'jndyehan jndyuehan yo jon na quit-
s'aa jon nciiii nnon ts'ian na ntsi'-
manhan' na nquii Tyo'ts'on t'ua ts'ian
nnon jon. Ee cojnt'uehan na quityi-
i'han' ng'eehan'hin ntyja 'naan' jii'oon
na itsinin jon. 12 Yajo' jndyo nciiii na ton
ts'on jon na sichjoo'han' ts'on jon ntyja
'naanhan. Itso jon:

—Nque nn'an na m'an naneinhin,
¢Ndu na nt'ue n'onhan na quits'a nciiii
nnon ts'ian na njnty'iahan na ntsi'man
jndyoyuhan' na nquii Tyo'ts'on i'ua jon
ts'ian nnon na jndy6? Ji'oon na mayuu'
matsjo ndéého', tyi'je'quits'a nciiii na
ntsi'manhan' na nquii jon ncyaa na t'-
man condui ja.

13Yvajo! jnty'ii jon joo nan'fieen. Ndo'
tua nnda' jon v'aandaa, tet'io nnda' jon
ndaandue'iieen. Tuee'cya jon nciiiichen
ixndyaa'han'.

Tsquenté na nan'xuan nn'an fariseos
(Mt 16:5-12)

14Ndo' nque nn'an na totsay'on yo
ji'oon na toninncyaa Jestis, juu xjen
na tuahan v'aandaa, tsuu' tycya n'on-
han na ntsay'onhan tyoo' na ntciia'han,
cha' ve' ninnciiiito tyoo' na say'onhan.
15vajo' siqui'maan' jon joohan na ty-
i'man'jonhan yo 'nantyia na nan'xuan
nn'an tmaan' fariseos. Tso jon:

—Nn'an fariseos yo nn'an tmaan'
clientaa' Herodes, vaa nciiii nnon ntyja
'naanhan na itsijonhan' juuhan' cha'vi-
jon tsquenté. Quitquenho' ciienta na juu
'natyia nan'xuanhan tyi'ncii'aahan' 'o'
na ntsi'ndaa'han' 'o'.

16Ndo' na tso jon na nnda', joo
nan'fieen na totsay'onhan yo juu jii'oon
na toninncyaa jon, tye' na jnduehan
ndéé ntyjehan:

—Ndo' vaa na itso jon ndéé tsojnaan'
na tsuu' tycya nn'on na ndyoy'on tyoo'.

17 Majo' taa' ts'on Jesiis na nnda' vaa
na conan'tivhan na itsinin jon ntyja
'naan’' tyoo'. Majo' chito jo', itsiquindyi
jonhan ntyja 'naan’' 'nantyia na nan'xuan
nn'an tmaan' fariseos yo nn'an tmaan'
ciientaa' Herodes. Yajo' tsontyichen jon
ndééhan:

—¢Ndu na conan'neinho' na tatyoo'
jndyoy'onho'? ;Aa tyi'covaa' n'onho',
ndo' aa min tyi'quitquenho' ciienta? '0',
¢Aa ninvaa m'anho' na conan'tsanho'
fiuan 'maanho'? 18'0' na min téndéého',
¢Aa tyi'cojnty'iaho'? 'O' na min ndé'n-
quiho', ¢Aa tyi'condyeho'? ;Ndo' aa tyi'-
cafijoon' n'onho!' nin 'nan s'a xjen na sit-
jahan' 'man na ntciia' nn'an? 19 Juu xjen
na s'a xjen ntan' joo 'on tan' tyoo' na
t'onho'han' ndéé 'on min nn'an, ¢Tsa'n-
nda' tsque na jnan'quitoo'ho' yo ntan'
quijndé na jnty'iihan'?

T'ahan, jnduehan nnon jon:

—Jnan'quit'6 ncho've tsquehan'.

20__Ndo' juu xjen'fieen na s'a xjen
ntan' joo ntyque' tyoo' na t'onho' na
tciia' ninque min nn'an, ¢ Tsa'nnda' tsque
na jnan'quitoo'ho' yo ntan' quijndé na
jnty'ithan'?

T'a nan'fieen, jnduehan:

—Jnan'quit'd ntyque' tsquehan'.

21Ndo' tso jon ndééhan:

—Ndo' na nnda' vaa, joo ts'ian t'man
na mats'a, ¢(Ndu na ndiciiaa' n'onho' nin
ts'an condui ja?

Sin'man Jestis ciiii
tsannchjaan' tsjoon Betsaida

22Ndé jo' nquii Jests yo nn'an na
totsay'onhan yo ji'oon toninncyaa jon,
squehan tsjoon Betsaida. Ndo' joo nn'an
tsjoon'fieen tyey'onhan nciiii tsannch-
jaan' na m'aan jon. Tanhan na quityio
jon chjo nt'0 jon cjoo' tsan'fieen cha'
n'man juu. 23Ndo' t'uii Jestis nt'6
tsan'fieen, téy'oon jonhin 'ndyo tsjoon
naijon na ninnquii jon yohin. Tyu jon
ndaa'ndyo jon ndé'nnon juu. Ndé jo' tyio
jon nt'0 jon ndd'nnon juu, ndo' taxee'
jon nnon juu:

—¢Aa jndé ya chjo mandyia'?

24Ndo' ya na jndondé
tsannchjaan'fieen, itso juu:

—Manty'ia nn'an, ve' itsijonhan' na
manty'ia joohan cha'vijon na contsjé
n'oon.

25Yajo' tyio nnda' Jestis nt'é6 jon
ndé'nnon juu tsan'fieen. Ndo' jndé na
s'aa jon na nnda', tyincyaahan' na xuee
jndyi jndyiaa' juuy, tco' ya ntciie'han'hin.
Min 'nan na tycya, majo' ya jndyiaa’' juu.
26 Jndé jo' jiion ntciie' Jesds juu na cja
juu. Itso jon nnon juu:

—<Cja' vi tova', min tyi'ngaque' quii'
tsjoon, min tyi'ntsinin' ndé€ nn'an ntyja
'naan' juu naya na s'a 'u'.

Tji' jndyoyu Pedro na juu
Jests conduihin Cristo

(Mt 16:13-20; Lc 9:18-21)

27 Jndé jo' juu Jestis yo nn'an na tot-
say'on ji'oon yohin, ty'ehan, squehan
ndyuaa Cesarea Filipo. Ndo' xonciie na
fijonhan nato, taxee' jon ndééhan, itso
jon:

—Ntyja njan ja, ¢Nin ts'an na condue
nn'an na condui ja?

28 T'a nan'fieen, jnduehan:

—N'en nn'an na conduehan na 'u' con-
dui Juan, tsan na totsiquindéé' nn'an,
na vando' xco juu. Ndo' vendyechen

nn'an conduehan na 'u' condui nquii
Elias, tsan na toninncyaa jii'oon' Tyo't-
s'on ndyu na toxen'chen. Ndo' mantyi
m'an nn'an na conduehan na condui 'u'
nciiii nque nn'an na toninncya ji'oon'
Tyo'ts'on nchu vaa 'nan na nguaa.

29 Jo' taxee' jon ndééhan, itso jon:

—Ndo' '0' je', ¢(Nin condueho' na con-
dui ja?

T'a Pedro, itso jon:

—'U' condui nquii Cristo na i'ua Ty-
o'ts'on ts'ian nnon' na ntsin'man' fiuaan
nn'an.

30Ndo! jaa' jii'oon na tso jon ndééhan
na min'nciiii nnon ts'an tyi'nan'neinhan
na nnda' vaa na conduihin.

Itsiquindyi Jests na
nnan'cuee' nn'anhin
(Mt 16:21-28; Lc 9:22-27)

31Jndé jo' ta' Jestis na itsi'man jon
ndéé nque nn'an na totsay'on yo jii'oon
na toninncyaa jon, na juu jon na con-
duihin tsans'a na i'ua Tyo'ts'on ts'ian
nnon jon na co'xen jon tsofi'en nn'an,
chuhan' na jndye navi' ngenon jon.
Nque nn'an na conintque ndéé nn'an
judios nt'ahan na tyi'cuee' n'onhan jon,
ndo' majo'ntyi nt'a joo nn'an na con-
intque ndéé ntyee 'maanhan, ndo' man-
in' yo nn'an na conan'man nchu vaa it-
siquindyi juu jii'oon na tquen Moisés.
Itso Jestis na nnan'cuee' nan'ieenhin,
majo' xee na jndé ndye na jnan'cuee'han
jon, ngiiando' xco jon. 32 Sinin jndyoyu
jon ji''oon'fieen ndéé nn'an na totsay'on
yo jii'oon na toninncyaa jon. Majo' vi na
jndé jndyii Pedro na nnda', s'aa juu vi
ntyja yohin. Siqui'maan' jon Jests. Itso
juu nnon jon:

—Tyi'quichuhan'
nnda'.

33 Majo' nquii Jests, vi na jndé jndyii
jon na tso Pedro na nnda', jo' tequen jon,
jndyiaa' jon tontyja na ntjo joo nn'an na
totsay'on yo juu jii'oon na toninncyaa

na ngenoon' na

jon, jaa' ji'oon na sinin jon nnon Pedro
na siqui'maan' jonhin, itso jon:

—'U' Satanas, quenan' 'u' nnén. 'U'
Pedro, tachi cha'xjen ndyii' ts'on nquii
Tyo'ts'on na ndyii' tson', 'u' cha'xjen na
conan'tiu nn'an, jo' matsijon 'u'.

34Yajo' t'man Jests nn'an na totsay'on
jii'oon yohin yo tsofi'en nn'an na m'an
jo'. Itso jon ndééhan:

—Minninchen ts'an na nin'quitsijon-
hin ntyja na matsixuan, icanhan' na ciiji
nquiihin nchu vaa na nt'ue ts'on juuy,
ndo' c'oon juu na quintjo ya nchjii juu
yo navi' na ngenon juu ng'e na m'aan
juu ntyja njan, min xe na aa ntyja 'naan’
jo' nnan'cuee' nn'anhin. 35Ndo' min-
ninchen ts'an na itsichon nquii juu na
ngiiando' fiuaan' juu ntyja 'naan' juuy,
conduihin ts'an na jndé tsuhin. Majo'
minninchen ts'an na cotji' nn'an ciienta
na cotsu naya 'maan' juu ng'e na in-
cyaa juu ji'oon naya njan ndéé nn'an,
juu tsan'fieen vaa naya 'naan' juu na ty-
i'xe'quintyciiii na ngiiando' fiuaan' juu.
36Tanin min xe na aa ninvaa tson-
nangue cuaahan' na 'maan' ts'an, ma-
jo' min na nnda' ;Yuu vaa naya 'naan'
juu xe na aa ngitsu fiuan 'naan' juu?
37Ee ta'nan ciiii nnon 'man na nndéé
nninncyaa ts'an nnon Tyo'ts'on na ju-
uhan' ngiiafioon'han'hin na tyi'ngitsu
fiuan 'naan' juu. 3 M'an nn'an na tyi'n-
jon Tyo'ts'on ngiohan ndo' na nan'xuan-
han jnan. Minninchen ts'an na jnaan' juu
tondéé€ nan'fieen ng'e na m'aan juu ntyja
njan yo ntyja 'maan' juu ji'oon naya
njan, mantyi ja na condui tsans'a na i'ua
Tyo'ts'on ts'ian nnon na co'xén tson'en
nn'an, nc'on na jn'an yo tsan'fieen xjen
na nndy6 nnt'a yo juu najndei na condui
nquii Tyého' ndo' yo nque angeles na co-
tyentjon nnon jon.

Ndo' tsontyichen Jestis ndééhan:
9 —Ji'oon na mayuu' matsjo
ndéého', quii' nt'anho' m'an ntyjeho'
na tyi'je'clijehan ata vi na jndé jnty'ia

ndééhan na jndé tyjee' Tyo'ts'on na
ntye'ntjon jon nn'an 'naan' jon yo juu
najndei na conduihin.

Na sifioonhan' Jests
(Mt 17:1-13; Lc 9:28-36)

2Taca yon xuee na jndé tso Jesis na
nnda', ndo' téy'oon jon Pedro, Jacobo
yo nin'Juan. Tyevahan nciiii tyo' ndye
naijon na ninnquehan. Xjen'iieen jnty'i-
ahan na sifioonhan'hin. 3Ndo' juu ndi-
aa' jon, manin' condui ndui'han', ndo'
quichi'tyenhan' cha'vijon tein. Min'nciiii
ts'an tsonnangue je'quindéé ntsiquichi'
ndiaa cha'xjen quichi' ndiaa' jon juu
xjen'fieen. 4Ndo!' jo' joo ndye nan'fieen
jnty'iahan na tyjee' nquii Elias yo
nin'Moisés, na jnanhan quifioon'ndue,
na jnan'mein nan'fieen yo nquii Jests.
5Ndo' jo' tso Pedro nnon Jests:

—Nnda' ta, 'u' na matsi'man’ jii'oon'
Tyo'ts'on ndé, vaa ya jndyi vaa na m'an
ntjoohin. Nnan'yd ndye xque' nciian',
nciiiihan' cilienta', ciiiichenhan' ciien-
taa' nquii Moisés, ndo' nciiiichenhan'
nin'clientaa’ juu Elias.

6Ndo' vaa jii'oon na tso jon ng'e
ndiciiaa' ts'on jon nin jii'oon ngitso
jon ee mioon jndyi tyuehan. 7 Ndo' juu
xjen'fieen tyioo nciiii chincyu nacjohan,
ndo' quityquii'han', jo' tic'uaa jndyee'
nquii Tyo'ts'on, tso jon:

—Juu tsanvahin conduihin jnda na
vi'nchji jndyihin. Quitquenho' ciienta
jfi'oon na ngitso jon.

8Ndo' xjen na jnty'ia nan'fieen xi'jn-
dio, min'nciiii ts'an tavi c'oon, ninnqui-
intyi Jests na vi m'aan.

9Ndo' viochen xjen na tyecuehan juu
tyo'fieen, tso jon ndééhan:

—Min'nciiii nnon ts'an tyi'nan'nein-
ho' 'man na jnty'ia ndé€ho' quichen.
Ja na condui tsans'a na i'ua Tyo'ts'on
ts'ian nnon na coxén tson'en nn'an, vi
na jndé jnan'cuee' nn'an ja, ndo' ya na
jndé vant'6 xc0, juu xjen'fieen vanaan na

nnan'neinho' ntyja 'naan' juu 'nan na jn-
ty'ia ndéého'.

10Ndo' nan'fieen, jnan'vehan juu
jii'oon'neen. Ndo' majuuntyi xjen'fieen,
ta'xee'han ndéé ntyjehan nin 'nan
nin'quitsiquindyihan' na tso jon na
ngiiando' xco jon vi na jndé jnan'cuee'
nn'anhin. 11Ya jo' taxee'han nnon jon,
jnduehan:

—Nque nn'an na conan'man nchu
vaa na itsiquindyi juu jii'oon na tquen
Moisés, conduehan na juu Elias ncii-
jee' jndyee, ndo' ndé jo' nciijee' nquii
Cristo. ¢Nchu vaa na conduehan na nquii
Elias'fieen nciijee' jndyee jon?

12 Jo! t'a Jestis jndyuehan, tso jon:

—Juu ji'oon' Tyo'ts'on mayuu' it-
siquindyihan' na nciijee' nciiii ts'an na
ntsixuan juu cha'xjen totsixuan nquii
Elias'fieen, ndo' nts'aa tsan'fieen na nt'a
xco nn'an na njon Tyo'ts'on. Ndo' man-
tyi juu jii'oon 'naan' jon itsiquindyi-
han' na ja na condui tsans'a na i'ua
jon ts'ian nnon na co'xén tsofi'en nn'an,
jndye navi' ngenén. Ndo' mantyi nnt'a-
han na tyi'cuee' n'onhan ja. 13Majo'
matsjo ndéého' na mayuu' jndé jndyo
nciiii ts'an na totsixuan jon cha'xjen juu
Elias'fieen, ndo' nque nn'an jndé jnt'a
vi'han jon ntyjantyi na nt'ue n'onhan
cha'xjen tsiquindyi juu jii'oon' Tyo'ts'on
na manciiiixjen nt'ahan jon.

Sin'man Jesis nciiii yus'a

na nay'oon jndyetyiahin

(Mt 17:14-21; Lc 9:37-43)
14Ndo' tja ntciie' Jestis yo ndye
nan'fleen naijon m'an ntyjehan, nque
nn'an na totsay'onhan jii'oon yo jon.
Ndo' vi na jndé squehan jo', jnty'ia-
han na jndye jndyi nn'an na jndé ténciii
naijon na m'an nan'fieen. Quii' nt'an-
han fi'en ciianntyi nn'an na conan'man
nchu vaa itsiquindyi juu jii'oon na tquen
Moisés, conan'jndyehan jndyuehan yo
nan'fieen. 1°Ndo' nque nn'an na jndye

jndyi'hin, xjen na jnty'iahan na ndyo
Jests, tévee' jndyi ngiohan, jnan'non-
han na tyequitjonhan jon na tyencyahan
ts'onhin. 16 Yajo' taxee' Jestis ndééhan,
tso jon:

—¢Nin jii'oon na conan'jndyeho'
jndyueho' yo joo ntyjé na cotsay'onhan
jfi'oon yo ja?

17Nciiii ts'an na m'aan quii' nt'an
nn'an juu tmaan'fieen, t'a juu, tso juu:

—Nnda' ta, nd6 m'aan yus'a jnda
na jndyoy'd6nhin na nay'oon jndyetyi-
ahin na itscu'han' na ntsinin juu. 18 Ndo'
minyuuchen na m'aan juu xjen na cov-
ee' xjen na itsijaa'han', itsquioohan'hin,
ndo' condui' chon' 'ndyo juu, manin'
tsiqui'ioon’' juu ndi'n'on juu, ndo' 'ndyi-
ihan'hin vi na jndé sits'oonhan'hin. Ndo'
jndé tc'an vi naya'fieen ndé€ nque nn'an
na cotsay'onhan yo jii'oon na mancya'
na quitji'han juu jndyetyia'fieen, majo'
tana jndéé jnt'ahan.

19 Jo! t'a Jesds jndyue nque nan'fieen
na totsay'on jii'oon yo jon, tso jon:

—'0' nn'an na tyi'cantyja n'onho' ja.
Majndye xuee na m'an quii' nt'anho' na
matsi'man ndéého'. Jndye vaa na m'an
na t'man ts'on 'o', majo' min na nnda',
ninjo' tyi'cantyja n'onho' ja. ¢Tsa'nnda'
chu na icanhan' na nc'6n yo 'o' cha'
ngantyja n'onho' ja? Quindyoy'onho'
yus'aha' ndohin.

20 Ndo' xjen na say'onhanhin na m'aan
Jests, ndo' vi na jndé jndyiaa' juu
jndyetyia'fieen jon, yajo' s'aa juu na
si'ndaa'han' xquen juu lu'fieen, tyioohin
tyuaa, totsiquityee'ii'enhin, ndo' tondui'
chon' 'ndyo juu. 2! Ndo' jo' taxee' Jests
nnon tye juu:

—Juu jndyetyiavahin, ¢Tsa'nnda’
xuee na jndé vja na nay'oonhan'hin?

Ndo' juu tye yus'achjo'iieen, t'a jon,
tso jon:

—Tye'han' xjen na chjohin. 22Ndo' ti-
jndye jnda na itsquioohan'hin quii' chon
ndo' quii' ndaa cha' na ntscuee'han'hin,

majo' xe na aa vaa na nndé€ ntsa' na
ntejndei' j4, c'on' na nty'ia r6 nchji' na
quitsin'man'hin.
23Jo' t'a Jesis
yuchjo'iieen, tso jon:

—Tyi'ya tsu' xe na aa vaa na nndéé
nts'a, ee min'cya ro ts'an na vantyja ts'on
nquii Tyo'ts'on, tsofi'en 'nan na ican juu
nnon jon, nndé€ nts'aa jonhan'.

24Yajo' juu tye yuchjo'fieen, jndei
tic'uaa 'ndyo jon, tso juu:

—Vantyja ts'on Tyo'ts'on, majo' quite-
jndei' ja ntyja na ndicantyja ts'6n cha'x-
jen na icanhan'.

25Ndo! Jestis, xjen na tquen jon ciienta
na jndye nn'an vanciii jo', ninfioon'
sityia' jon juu jndyetyia'fieen. Tso jon
nnon juu:

—'U' yutyia na tyi'nin'ncya' na ndyii
yuvahin, min na ntsinin juu, quindui'
quii' ts'on juu, matavi xuee na ngaque'
nnda'.

26Yajo' s'aa jndyetyia'fieen na jndei
sixuaa juu, ji vaa jndyi na si'ndaa'han'
xquen juu yus'a'fieen, ndé jo' jndui'han'.
Majo' jnty'iihan'hin cha'vijon ts'oohin,
ata jndye nn'an na m'an jo' jnduehan:

—Jndé tue' juu. 27 Majo' nquii Jests
t'uii jon vi ntyjaa' nt'6 juu lu chjo'fieen,
tejndei jonhin na taciientyjee' juu, ndo'
jnanquintyja juu.

28Ndo' vi na jndé téquee' Jesis ciiii
v'aa yo nn'an na totsay'onhan yo jii'oon
yo jon, ta'xee'han nnon jon, jnduehan:

—¢Ndu na tyi'quindéé ntji' juu
jndyetyia'fieen quii' ts'on yus'a'fieen?

29Ndo! t'a Jests jndyuehan, tso jon:

—~Cha' nndéé ntji'ho' jndyetyiamin',
icanhan' na quinan'neinho' nnon
Tyo'ts'on.

'ndyo tye juu

Itsiquindyi nnda' Jestds na
nnan'cuee' nn'anhin

(Mt 17:22-23; Lc 9:43-45)
30Ndo' jndui' Jesiis jo' yo nque
nan'fieen na totsay'onhan yo juu ji''oon

na toninncyaa jon. Saciienonhan juu
ndyuaa Galilea. Ndo' tyi'quint'ue ts'on
Jestis na nciiaa' n'on nn'an yu vaato
ntyja vja jon. 31 Ng'e itsi'man jon ndéé
nn'an na totsay'onhan yo jii'oon na
toninncyaa jon. Tso jon:

—Ja na condui tsans'a na i'ua Tyo't-
s'on ts'ian nnon na coxén tsonl'en nn'an,
nninncyaa ts'an ciienta ja nduee nn'an,
ndo' joo nan'fieen nnan'cuee'han ja, ma-
jo' xee na jndé ndye na t'io, ngiiant'o
XCO.

32Majo' joo nan'fieen na totsay'on-
han yo jii'oon na toninncyaa jon, ta'-
nan taa' n'onhan juu jii'oon'fieen, ndo'
ncyaahan na nta'xee'han nnon jon nin
tsiquindyihan'.

¢Nin ts'an na njonntyichen condui?
(Mt 18:1-5; Lc 9:46-48)

33Jesis yo nn'an na totsay'onhan
jii'oon yo jon sque nnda'han Capernaum.
Ndo' vi na jndé na teque'han nciiii v'aa,
taxee' jon ndééhan:

—Nato na tincyd, ¢Nin jfi'oon
jnan'jndyeho' jndyueho' yo ntyjeho'?

34Ndo' jo' chen tui jndyuehan, ee
nato na fijonhan, jnan'jndyehan jndyue-
han yo ntyjehan nin nciiii nquehan na
nndui' juu na njonchen conduihin quii'
nt'anhan.

35Yajo' técjo Jestis. T'man jonhan na
quinan'ndyoo'han na ndyehan jii'oon.
Tso jon:

—Min'cya ro ts'an na nt'ue ts'on na
njonchen na nnduihin, quitsindyia' ts'on
juu ndo' quitejndei juu tsoii'en nn'an.

36Ndé jo' ty'oon jon nciiii yuchjo, tco!
jonhin xonciie quii' nt'anhan, chu jon-
hin. Tso jon ndééhan:

37 —Minninchen ts'an na yo na ya
ntyjii juu na ncy'oon juu ciienta nciiii
yuchjo, mantyi iy'oon juu ciienta ja yo
na ya ntyjii juu. Ndo' min'cya ro ts'an
na iy'oon juu clienta ja, mantyi iy'oon

juu cilienta nquii jon na jiion jon ja quii'
nt'an nn'an tsonnangue.

Juu ts'an na tyi'tsuehin nacjo,
m'aan juu ntyja njanhan

(Mt 10:42; Lc 9:49-50)

38 Ndo' tso Juan nnon Jestis:

—Nnda' ta, jnty'ia nciiii ts'an na ictiji'
juu xue' cha' quindui' jndyetyia quii'
n'on nn'an. Ndo' jndué nnon juu na tavi
nts'aa juu na nnda' ng'e tyi'cay'oon juu
jii'oon yo jaa.

39 Majo' t'a Jestis jndyuehan, tso jon:

—Tyi'ndueho' na tants'aa juuhan',
ng'e ts'an na jndé s'aa nciiii ts'ian t'-
man yo xué, tyi'je'quits'aahan' na quin-
tyjachen ntsinin juu jii'oon tyia nacjo.
40Ng'e juu ts'an na tyi'itsuehin nacjo,
juu tsan'fleen m'aan jon ntyja njan.
4INdo' min'cya ro ts'an na nninncyaa
juu nciiii vaso ndaa na nciieho' ng'e
na conduiho' ciienta ja, nquii Tyo'ts'on
ndyion juu tsan'fieen naya na s'aa juu 'o'.

Ta'ndyicje jaa nnon nciiii
'nan na ityii'han' ng'eehan'
jaa na quinan'tja jaa
(Mt 18:6-9; Lc 17:1-12)

42“Min'cya ro ts'an na ntsi'man juu
nnon nciiiichen ts'an na chjo na vantyja
ts'on juu ja na ntsitjahin nnon Tyo'ts'on,
yantyi xe na quinan'tyen nn'an nciiii
tosu xtyo' tsan'fieen, ndo' ntjue'hanhin
quityquii' ndaandue. 43Ndo' xe na aa
matsitja 'u' nnon Tyo'ts'on ve' ng'e yo
'nan na matsa' yo nt'0', tyi'ntsa'han',
c'on' cha'vijon na quityciian' nt'6'. Ng'e
yantyichen na tyi'quindé 'u' na ncja' nai-
jon na tyi'quintyciiii na cota'ndo' nn'an,
chito na quindé 'u' ndo' na ncja' v'io,
naijon na tavi xuee nduu' chon, 44 Nai-
jon tyi'clije quintyi min tajon quinduu'
chon. °Ndo' mantyi xe na aa matsitja
'u' nnon Tyo'ts'on ve' tsojnaan' ng'e',
yantyi tavi ncja' jo', c'on' na cha'vijon
na quityciian' ng'e', ee yantyi ngaque'

naijon na cotando' nn'an na quityciian'
ng'e', chito na quindé ng'e' na ncja' v'io
naijon na tavixuee nduu' chon. #6Ee
quii' v'io, tajon nciije quintyi min tajon
quinduu' chon. 47Ndo' mantyi xe na
ve' nin'quindyiaa' 'nan na ntyja 'naan'
jo' nts'aahan' na ntsitja 'u' nnon Tyo't-
s'on, yantyi c'on' cha'vijon na jndé tji'
ténnon', ng'e yantyi ngaque' naijon na
ico'xen jon na ninnciiii ténnon', chito yo
ve joohan' ncja' v'io. 48 Naijon na tyi'jon
clije quintyi min tyi'jon quinduu' chon.

49“Joo quioo' na tonan'ciije nn'an na
tijnt'uehan na tonan't'maan'han Tyo't-
s'on, totyiohan tsjaan' nacjo o' xjen na
tonan'cohan o'. 50 Juu tsjaan' ya jndyi-
han'. Coninjnt'uehan' cha' tyi'nin'ndaa'
'nan, majo' xe na aa jndé jndui' na
chjen'han', ¢;Nchu ya nts'aa ts'an na
nninchjen' nnda'han'? Matavi nchu ya
na ntjo yahan'. Ng'e na nnda', quindui-
ho' na cha'vijon tsjaan' na ya chjen'han',
ndo' c'onho' na ya ntyjii' fiuan 'naanho’
yo ntyjeeho'.

Tyi'nan'tyuii' nn'an tson na toncohan
(Mt 19:1-12; Lc 16:18)

Jndui' Jests Capernaum. Tja jon

]. O ndyuaa Judea tontyja na quindui'
ndo'ciijioon' na toxndyaa' jndaa Jordéan,
ndo' jo' tovanciii nnda' nn'an naijon
na tyjee' jon. Ndo' jo' ta' jon na itsi'-
man jon ndééhan cha' manciiii xjen it-
s'aa jon. 2Ndo' vendye nn'an fariseos
squenonhan naijon na m'aan jon. Co-
jnt'uehan nchu vaa nt'ahan cha' ntyja
'naan' jii'oon na ntsintciie' jon ndééhan,
quit'uiivi'han' jon. Taxee'han nnon jon:

—¢Aa vanaan na ntsityuii' ts'an tson
toco juu yo scuu' juu?

3Ndo' jo' t'a Jestis jndyuehan, tso jon:

—Ji'oon na tquen juu Moisés
na iquenhan' xjen 'o', ¢(Nchu vaa
itsiquindyihan'?

4T'a nan'fieen, jnduehan:

—Nquii Moisés, tyincyaa jon na
vanaan ngave nciiii tson na ngitsohan'
na jndé jnty'ehan ntyjehan.

5Yajo' t'a Jests jndyuehan, tso jon:

—Ng'e na que' n'onho', jo' na tquen
Moisés juu jii'oon'fieen. ® Majo' xjen na
tye' na tquen Tyo'ts'on tsofi'en 'man na
min, vaa jii'oon na itsiquindyihan' na
sia jon tsans'a yo tsanscu. 7 Mang'e na
itsohan' na nnda', xuee na ngoco tsan-
s'a, n'ndyii juu tye juu yo ndyee juu
cha' ntjotyenhin yo scuu' juu. 8Ng'e na
nnda', ve joo nan'fieen its'aahan' na nin-
nciiii ts'an conduihin. Ndo' na nnda!,
tachito ve ts'an conan'xuanhan, ninnciiii
ts'an conduihan. °Ndo' ng'e jo', ya na
jndé toco ciiii tsans'a yo tsanscu, itsi'-
manhan' na nquii Tyo'ts'on sijnda' jon
na nnda' vaa, mang'e jo' tyi'ndyehan
ntyjehan.

10Ndo' vi na jndé tyjee' ntciie' Jesiis
v'aa yo nn'an na totsay'onhan yo jii'oon
na toninncyaa jon, taxee' nan'fieen
nin nin'quitsiquindyi juu jii'oon'fieen.
IINdo' t'a Jestis, itso jon ndééhan:

—Juu ts'an na n'ndyii scuu' ndo'
ngoco nnda' juu yo nciiiichen tsanscu,
jndé vaa jnaan' juu nnon scuu' nquii juuy,
ee conduihin ts'an na ve' ndé' ro m'aan
juu yo nciiiichen tsan'fieen. 12 Ndo' man-
tyi xe na aa n'ndyii tsanscu saa' juu ndo'
ngoco nnda' juu yo nciiiichen tsans'a,
jndé vaa jnaan' juu nnon saa' nquii juu,
ee conduihin ts'an na ve' ndé' ro m'aan
juu yo nciiiichen tsans'a'fieen.

Tyio Jests jn'aan yotsca
(Mt 19:13-15; Lc 18:15-17)

13Ndo! tyey'on nn'an yotsca na m'aan
Jesis, na nt'ue n'onhan na quityio jon
nt'o jon cjo yotsca'iieen cha' ndyio jon
jn'aan joo. Majo' nque nn'an na tot-
say'onhan yo jii'oon na toninncyaa jon,
ta'han na jnan'tyia'han joo nan'fieen na
jndyochohan yotsca'fieen. 14 Majo' nquii
Jests, xjen na jndyiaa' jon na nnda' vaa

na cont'a nan'fieen, siv'ii jon. Tso jon
ndééhan:

—Ncyaho! na vanaan na ntsque yotsca
na m'an ja. Tyi'nan'ntciie'ho' joo ng'e
ntyjantyi nn'an na covantyja n'on ja
cha'xjen na covantyja n'on yotsca ja, joo
nan'fieen conduihan nn'an na itye'ntjon
Tyo'ts'onhan. 1°Xe na aa m'aan ts'an
na nin'quitsijonhin yo juu na itye'ntjon
Tyo'ts'on nn'an, icanhan' na nninncyaa
tsan'fieen na ntco'xen jonhin cha'xjen
nciiii yuchjo vanguee' juu 'nan na tso tye
juu ndyee juu. Majo' juu ts'an na tyi'n-
in'ncyaa juu na nquii Tyo'ts'on ntye'n-
tjon jonhin, tyi'je'quindéé na nduihin
ts'an na m'aan ntyja 'nmaan' jon.

16Yajo' nquii Jestis, nciiii ro ciiii
yotsca'iieen, chu jonhin, ndo' tyio jon
nt'6 jon nquen joo. Tso jon ndéé joo:

—Nquii ta Tyo'ts'on quityio jon jn'aan
nciiii ro nciiiiho'.

Itsinin nciiii tsantya yo Jests
(Mt 19:16-30; Lc 18:18-30)

17Xjen na vandui' Jestis na chi ncja
jon, jnannon nciiii ts'an, tja juu na m'aan
jon, téco'xtye tsan'fieen nnon jon. Tso
juu:

—Nnda' ta, 'u' na ya ts'an 'u', ¢(Nin
nciiii nnon na chuhan' na quits'a cha'
ntsixuan na tyi'quintyciiii na vando'
fiuan njan na tonnon nquii Tyo'ts'on?

18 Ndo' t'a Jestis, tso jon nnon juu:

—¢Ndu na tsu' na ya ts'an ja?
Min'nciiii ts'an tac'oon na ya ts'anhin,
xia'ntyi nquii Tyo'ts'on conduihin na
nnda'. 19'U' nchji' jii'oon na ico'xenhan'
na tquen Moisés, cha'na “Tyi'nc'on' yo
tsanscu na ve' ndo' ro, tyi'ntscue' ts'an,
tyi'nch'ue', tyi'ntsinin' quintu nacjoo'
nciiiichen ts'an, tyi'ntsivi'nn'an' ts'an,
ndo' mantyi quitsa' na njon tye' yo
'ndyo'”.

20Ndo! juu tsan'fieen je', sintciie' juu
jii'oon, tso juu:

—Nnda' ta, xjen chjo ja tye' na ma-
vanc'ué tsofi'en jii'oonmin'.

21 Jndyiaa' Jesiis nnon juu, tyioo na
vi'nchjii jonhin. Itso jon nnon juu:

—Vaa nciiii nnon na icanchenhan' na
quitsa'. Cja', quijndé' tsoii'en 'man' na
min. Ndo' xoquitu' na ngyon' ciienta,
quitsa' nayahan' nanninfien', yajo' ntsix-
uan' na tya 'u' na tonnon nquii Tyo'ts'on.
Ndo' ndé jo' quindyotsijon 'u' ntyja njan.

22Majo' juu tsan'fieen, vi na jndé
jndyii juu na nnda', si'ndaa'han' nchjii
juu, tja ntciie' juu. Ee juu ji'oon'fieen
sichjoo' jndyihan' ts'on juu ng'e jndye
jndyi 'maan' juu min, ndo' min tyi'n-
in'quijndéé juu joohan'.

23Ndo' na tui na nnda', jndyiaa' Jesus
xi'jndio ndéé nn'an. Ndo' tso jon ndéé
nn'an na totsay'onhan yo ji'oon na
toninncyaa jon:

—Nciiii tsantya je', vaa jndyaa' jndyi
na ntsijonhin yo jii'oon na ico'xen Tyo't-
s'on nn'an nchu vaa na cotsam'anhan.

24Ndo' nan'fieen, si'ndaa'han' ngio-
han na nnda' vaa na tso Jestis. Majo'
tsontyichen jon ndééhan:

—Nnda' 'o' ntsinda, joo nn'an na t'-
man quii n'on yo 'nan na tyahin, jndyaa’
jndyi na nta'nguee'hin na nquii Tyo't-
s'on ntco'xen jonhan. 2°Nciiii tsantya,
jndyaa'ntyichen na ntsijonhin juu na
ico'xen Tyo'ts'on nn'an ntyja na cot-
sam'anhan, chintyichen na ngiiequindyi'
camello tsue' x'ee tsi'ncya.

26 Ndo' nque nan'fieen na totsay'on-
han yo jfi'oon na toninncyaa Jests, t'-
man vaa na ndincyaahan' na nciiaa'
n'onhan na nnda' vaa itso jon, jo' tax-
ee'han ndéé ntyjehan:

—Ng'e na nnda' vaa, ¢Aa chi tsi'-
manhan' na tanin juu na nndéé n'man
fluaan'?

27 Jndyiaa' Jestis ndééhan, tso jon:

—Juu na cotji' nn'an ciienta yo ntyja
'naan' jii'oonva', tanchu ya, majo' ntyja

'naan' nquii Tyo'ts'on, tsofi'en condé€ it-
s'aa jon.

28Na jndyii Pedro na nnda', tso jon
nnon Jesus:

—Jé tsofi'en 'nan na nan'xudn, jndé jn-
ty'é'han' cha' condéé na conan'jon ntyja
'naan' juu ts'ian na matsa'.

29 Jo' t'a Jesus jndyuehan, itso jon:

—Jii'oon mayuu' na matsjo ndéého',
minninchen ts'an na 'ndyii juu vaa' juu
na ngancyaa juu ji'oon naya ntyja njan,
'ndyii juu ntyje juu nannon, yo nan-
ntcu, tye juu, ndyee juu, scuu' juu,
ntsinda juu, tyuaa 'maan' juu, ng'e na
conduihin ts'an na m'aan juu ntyja njan,
cha' ndéé ngancyaa juu jii'oon naya,
30 Ndyuminhin jndyechen nn'an na ndix-
ee'han juu cha'vijon na vaa' juuhan!,
ndo' nn'an na ngichu juu ciienta, ndui
nan'fieen ntyje juu nannon, yo nanntcu,
nn'an na ndui cha'vijon tye juu, ndyee
juu, nn'an ndui cha'vijon ntsinda juu,
yo nin'ndyuaa 'maan' juu. Ndo' man-
tyi nnon tsonnanguevahin ngenon juu
navi', majo' ya na nguee' juu quifioon'n-
due, ntsixuan juu na tyi'quintyciiii na
vando' fiuaan' juu tonnon nquii Tyo't-
s'on. 3! Jndye nn'an na m'an neinhin co-
nan'tivhan na joohan njon conduihan,
joo nan'fieen ncju'cje Tyo'ts'onhan. Ma-
jo'juu ts'an na condue nn'an na tyi'quin-
jonhin, ncju' jon tsan'fieen na tonnon.

Itsinin nnda’' Jestiis na
nnan'cuee' nn'an jon

(Mt 20:17-19; Lc 18:31-34)

32Tava Jesis nato na
Jerusalén yo nque nan'fleen na
totsay'onhan yo juu ji'oon na
toninncyaa jon. Majo' joo nan'fieen
ti'ndaa' tycya ngiohan na vja jon juu
tsjoon'neen, ndo' mafioon nn'an na
santyja na nquen' nan'fieen, mantyi ve'
ncyaa ncyaahan. Yajo' t'man nnda' jon
joo ncho've nan'fieen na totsay'onhan
yo jii'oon toninncyaa jon, jndui'han

vjahan'

'ndyo nato'fieen. Ta' jon sinin jon
ndééhan nchu vaa na mavaa Xjen na
ngenon jon navi' t'man. 33Tso jon
ndééhan:

—OQuitquenho' ciienta na cotsava na
ntsqué Jerusalén. Ndo' ja na condui
tsans'a na i'ua Tyo'ts'on ts'ian nnon na
coxén nn'an, jo' nninncyaa ts'an ciienta
ja nduee ntyee na conintque ndéé jaa
nn'an judios, ndo' mantyi yo nduee
nn'an na conan'man nchu itsiquindyi juu
ji'oon na tquen nquii Moisés. Ndo' joo
nan'fieen nnan'jnda‘han na cii'ié, ndo'
mantyi nninncyahan ciienta ja nduee joo
nn'an na tachi nn'an judios conduihan.
34Ndo' joo nan'fieen nnan'ciiejnaan’han
ja, ndyiohan 'nan ja, ndo' ntjue'han ndaa
jndyuehan cjo, ndé jo' nnan'cuee'han ja.
Majo' xuee na jndé ndye na tui na nnda',
ngiiant'o xco.”

Santiago yo Juan cotanhan
vi naya nnon Jests

(Mt 20:20-28)

35 Juu Santiago yo nin'Juan, ntsinda
Zebedeo, squenonhan na m'aan Jests.
Jnduehan nnon jon:

—Ta, nt'ue nn'én na ntsa' vi
naya'fieen na cotan nnon'.

36Yajo' taxee' jon ndééhan:

—¢Nin naya nt'ue n'onho' na quits'a
yo 'o'?

37 Jo' t'ahan, jnduehan:

—Ya na ngaciietyen' naijon na ndit'-
maan' 'u' na ntcoxen' tsonnangue, nnin-
ncya' na ngiliendyud nciiii ciiii ntyja
ngia' na nnan'ién yo 'u' ntyja 'naan' na
maco'xen'.

38Majo'  sintciie'
ndééhan, tso jon:

—'0' min tyi'covaa' n'onho' nin 'nan
na cotanho' nnén. Ja contjo ya nchji yo
navi' na ngenén na nnt'a nn'an ja, ndo'
na nnan'cuee'han ja. Ndo' 'o' je', ;Aa
ntjo ya ngioho' navi' na nnt'a nn'anho'
min xe na aa na nnan'ciijehan 'o'?

Jestis  ji'oon

39T'ahan, jnduehan:

—Nndég nnt'a.

Ndo' itsochen Jestis ndééhan:

—Ng'e na cotsay'onho' jii'oon yo
ja, jo' juu navi' na ngenon, mantyi
ngenonho'han', ndo' ng'e na nan'xuan-
ho' ntyja njan, jo' na nnan'ciije nn'an-
ho'. 0Majo' chito ja tsixuan na nnin-
ncya na ngiiendyuaaho' nciiii ciiii ntyja
nc'ia, nquii Tyo'ts'on nninncyaa jon juu
naya'fieen ndéé nque nn'an na nan'xu-
anhan na ncy'onhan ciientahan'.

4INdo' joo nqui nan'feen na man-
tyi totsay'onhan yo juu ji'oon na tonin-
ncyaa Jests, ta'han, jnan'vjehan San-
tiago yo nin'Juan'iieen. 42Ng'e jo' t'-
man Jesis na ninvaa ncho'vehan, tso jon
ndééhan:

—Nque nn'an na conintque ndéé
nn'an nciiii ciiii tsonnangue, mangioho'
na conan's'ahan ndéé joo nn'an na co-
toxenhan. Ndo' nque nn'an na condui
nanm'ann'ian t'man, cotquenhan xjen
nn'an na m'an nacje 'maanhan. 43 Ma-
jo' 'o' minchjo tyi'quichuhan' na nnda'
nc'onho' ndéé ntyjeho'. Min'cya ro na
ciiiiho' na ntyja ts'on juu na nnintque-
hin quii' nt'an ntyjeho', tsixuan juu na
quityentjon juu ndéého'. 44 Ndo' min'cya
ro ciiiiho' na ntyja ts'on juu na nc'oon
juu na tonnon quii' nt'anho', quindui-
hin ts'an na ityentjon juu ndéého'. 4>Ee
ja na condui tsans'a na i'ua Tyo'ts'on
ts'ian nnon na coxén tsofi'en nn'an, chito
jndy0 na mant'ué nn'an na quitye'ntjon-
han nnon. Ja jndy6 na ntye'ntjon ndéé
nn'an, ndo' n'ndyii nquii ja na cii'i6 na
ndyion jnan nn'an, cha' ndyaahan ntyja
'naan'han'.

Sin'man Jestis Bartimeo
(Mt 20:29-34; Lc 18:35-43)

46 Squehan tsjoon Jericé, ndo' xjen na
vandui' Jests juu tsjoon'fieen yo nin'n-
n'an na totsay'onhan ji'oon yohin, yo
ciiii tmaan' nn'an jndye jndyi, jo' 'ndyo

nato'fieen vaquityen nciiii tsannchjaan',
ican juu xoquitu' ndéé nn'an. Jndyu juu
Bartimeo, jnda tsan na jndyu Timeo.
47 Xjen na jndyii juu na nquii Jests, tsan
na jnan Nazaret, ivenon jon jo', ta' juu
na sixuaa juu. Tso juu:

—Nnda' Jestis na condui 'u' tsjan
David na jndyocahan', cyon' na nty'ia ro
nchji'.

48Ndo' jndye nan'fieen jnan'tyia'han-
hin na ciiichen 'ndyo juu, majo' juu juu
majndeintyichen tic'uaa 'ndyo juu. Tso
nnda' juu:

—'U' na condui "u' tsjan David na
jndyocahan', cyon' na nty'ia r6 nchji'.

49Ndo' jo' téciientyjee' Jesiis. Tso jon
ndéé€ nn'an na totsay'on jii'oon yohin:

—~Qui'manho'hin.

Ndo' t'manhan juu tsannchjaan'iieen,
jnduehan nnon juu:

—C'on' na ya ntyji', quinanquintyja',
nquii jon i'man jon 'u'.

50Yajo' tju'to juu ndiaa na van-
joon'hin, ninfioon' jnanquintyja juu, tja
juu na m'aan Jests. °! Ndo' taxee' Jesus
nnon juu, tso jon:

—¢Nin 'nan nt'ue tson' na quits'a ja
u'?

Ndo' jo' t'a juu tsannchjaan'iieen, tso
juu:

—Ta, nt'ue jndyi ts'On na nnty'ia
nnt'a.

52Ndo! sintciie' Jests jfi'oon nnon juu:

—Jndé ya ncja', ng'e na vantyja tson'
ja, jo' na jndé jn'man'.

Ndo' majuuntyi xjen'fieen ntjo naxuee
jndyiaa' tsan'fieen. Tja juu yo Jesus nato
na vja jon.

Taquee' Jestis Jerusalén
(Mt 21:1-11; Lc 19:28-40; Jn 12:12-19)
Vi na jndé tindyo na ntsquehan
1 1 Jerusalén, na ndyo m'aan juu
tsjoon Betfagé yo Betania na tonnon tyo'

na minntyjee' n'oon Olivos, t'ua Jests
ts'ian ndéé ve joo nn'an na totsay'on

yo juu jii'oon na toninncyaa jon na c'o-
han nciiii nt'aa. 2Majo' vitjachen na jn-
dui'han, tso jon ndééhan:

—Quitsaque'ho' tsjoon chjo na
m'aan tondéého'. Ndo' vi na jndé
squeho' jo', yajo' njnty'iaho' nciiii
snonndyua na min'jon tacontjo
ts'an.  Quinan'quinan'ho' juu o,
ndo' quindyoy'onho' juu cho'fieen
ntjoohin. 3Ndo' xe na aa ngiiaxee'
ts'an ndéého' ndu na cont'aho' na
nnda', quinan'ntciie'ho' jii'oon nnon
tsan'fleen xe ng'e nquii jon na conintque
nninjnt'ue chjohin o', ndo' ya ndé jo!,
ngaquintjo ntciie' o'.

4Ndo' jndui' nan'fieen, ty'ehan ndo'
mayuu' jndiohan juu snon'fieen na tyen
o' 'ndyo v'aa na m'aan 'ndyo nato, jo'
jnan'quinan'han juu o'.

5Ndo' nque nn'an na m'an ndyo jo',
taxee' nan'fieen ndééhan, jnduehan:

—¢Ndu na conan'quinan'ho'
snonva'?

6Yajo' t'ahan cha'xjen juu ji'oon na
jndé tso Jestis na quinduehan. Ndo'
nn'an njnuen’' juu cho'feen, tyincyahan
na tyey'on nan'fieen juu o'. 7 Ndo' xjen
na sque ntciie'han naijon m'aan jon na
y'onhan juu snon'iieen, tyiohan ndiaa-
han naxen' o', jo' tantjo jon juu o'. #Ndo'
jndye nn'an na m'an jo', totquenhan
ndiaa tonco 'naanhan nato, ndo' vendye-
han tyjeehan nduee n'oon, tquenhan
joohan' nato'fieen na jnan't'maan'han
jon. ?Ndo' nn'an na ve'jndyee na tonnon
jon yo nin'nn'an na ntyja toxen' jon, nin-
nquii'chen tonan'xuaahan:

—Nén jndyi jaa ngi6 nquii tsan na icii-
jee'. Quityio Tyo'ts'on jn'aan nquii juu
na icilijee'non ndéé yo xuee' nquii jon na
conduihin na itye'ntjon jon nn'an. 19 Co-
nan't'maan’' jaa nquii jon na mavaa xjen
na ntco'xen jon, cha'xjen nquii David
ndyu na toxen'chen toco'xen jon nn'an
tsjan jaa na jndyocahan'. Quindit'maan’
nquii Tyo'ts'on na m'aan quifioon'ndue.

juu

IINdo' xjen na taquee' Jesis
Jerusalén, tja jon vats'on t'man. Ndo'
nn'an na m'an jo', vi na jndé tquen jon
ciienta nchu vaa 'man na cont'ahan,
ndo' ng'e na vaman, jo' jndui' ntciie'
jon. Tja jon Betania yo nque nn'an
ncho've'fieen.

Tju' Jesus jii'oonvi' cjoo' ts'oon
higuera na taté quichuu'han'
(Mt 21:18-19)

12Ndo!' tonco ciiiichen xuee, jndé na
jndui' nnda'han Betania, tyjee' na nin'jn-
do' Jests. 13 Jo' jndyiaa’ tycya jon nciiii
ts'oon higuera na min tscoo'han'. Ndo'
jo' sindyoo'hin nnon juu ts'oon'fieen,
na téquindyiaa' jon aa chuu' téhan' na
ntquii jon. Majo' xjen na tuee'cya jon
nnonhan', ve' xia'ntyi tsco minhan', ng'e
tyi'covee' xjen na nguen téhan'. 14Ndo'
tso jon nnonhan':

—Tavi xuee na ntsa' té na ntquii ts'an.

Ndo' nn'an na totsay'onhan yo juu
jii'oon na toninncyaa jon, mantyi jndye-
han juu jii'oon'fieen.

Tji' Jestis nn'an
quityquii' vats'on t'man,
(Mt 21:12-17; Lc 19:45-48; Jn 2:13-22)

15Ndé jo' sque nnda'han Jerusalén.
Ndo' Jests, téquee' nnda' jon vats'on t'-
man. Jo' ijon jndye 'man min na condéé
nn'an, yo quioo' na conan'ciije nn'an na
conan't'maan'han nquii Tyo'ts'on. Ndo'
ng'e na itsi'ndaa'han' nchjii jon na con-
injnt'ua 'nan jo', ta' jon, tji' jon nan'fieen
ch'en. Mantyi nn'an na conan'jndyo s'on
'naan nn'an na cotsque ya, sciiequity-
ee' jon joo mesa 'maanhin. Ndo' man-
in' ciiajon s'aa jon yo joo silla 'maan
nn'an na condéé quintu'. 1® Min tatyin-
cyaa jon jii'oon na vanaan na ngiienon
ts'an ch'een' juu vats'on'fieen na chu
juu xu. 7Tye' na itsi'man jon ndéé
nan'fieen, tso jon:

—Quityquii' jii'oon’' Tyo'ts'on na jndui
itsohan': Juu v'a tsixuanhan' v'aa naijon
nque nn'an na ninvaa tsonnangue na co-
nan'neinhan nnon. Ndo' tsontyichen jon:
Majo' 'o' cont'aho' na itsijonhan' juuhan'
nciiii tsé'tsjo' na cotoo' nan'nty'uee, ee
'o' conty'ueeho' xoquitu' 'naan nn'an na
cotsque ntjoohin na nnan'neinhan nnon
jon.

18 Ndo' nque nn'an na conintque ndéé
ntyee 'maan nque nn'an judios yo nin'n-
n'an na conan'man nchu vaa itsiquindyi
juu jii'oon na tquen nquii Moisés, jndye-
han na nnda' vaa na s'aa Jesis. Tsoj-
naan' jo' tojnt'uehan nchu vaa nt'ahan
na nnan'cuee'han jon. Majo' ve' ncyaa-
han na nt'ahan na nnda' ng'e tsofi'en
nn'an, t'man vaa na tévee' ngiohan
jfi'oon na totsi'man jon ndééhan. 12 Ndo'
xjen na taman, yajo' jndui' nnda' Jesus
Jerusalén yo nn'an 'maan’' jon. Ty'ehan.

Ts'oon higuera jndé tcanhan'
(Mt 21:20-22)

20Tonco nciiiichen xuee, tenon
nnda'han naijon minntyjee' juu ts'oon
higuera'neen. Jo' cojnty'iahan na jndé
tcanhan' xjen nch'ioo'chenhan'. 21 Ndo'
tafijoon' ts'on Pedro 'nan na tui. Tso jon
nnon Jesus:

—Nnda' ta, 'u' na matsi'man’ jii'oon'
Tyo'ts'on ndéé nn'an, quindyia', juu
ts'oon higuera na tju' jii''oonvi' cjoo!,
jndé tcanchenhan'.

22Ndo' jo' t'a Jestis jndyuehan, tso jon:

—~Cantyja n'onho' nquii Tyo'ts'on.
23 Jii'oon na mayuu' na matsjoé ndéého!,
Xe na aa ican ts'an nnon jon na quenaan'
jon tyo'vahin ndo' cju' jonhan' quityquii'
ndaandue, xe na aa tyi'nts'aa juu na
ve vaa na ndyii' ts'on juu, ndui cha'x-
jen jndé vantyja ts'on juu. 24Mang'e
jo' matsjo ndé€ho', tsofi'en na cotanho'
nnon Tyo'ts'on, cantyja n'onho' na jndé
tyincyaa jonhan' ndéého', ndo' nndui
cha'xjen na cotanho'. 2°Ndo' juu xjen

na matsinin' nnon Tyo'ts'on, xe na aa
m'an' na v'i' nciiii ty'iu', quitsit'man
tson' juu cha' min tyi'ntscu'han' na nquii
Tyééhé na m'aan quifioon'ndue ndéé
ntsit'man ts'on jon 'u' na matsitja 'u'
nnon jon. 26 Majo' xe na aa tyi'nin'quit-
sit'man tson' juu ty'iu' na sitjahin nnon',
min nquii Tyééhé na m'aan quifioon'n-
due, xe'quitsit'man ts'on jon 'u' na mat-
sitja 'u' nnon jon.

¢Nin juu incyaa
najndei na condui Jestis?
(Mt 21:23-27; Lc 20:1-8)

27Ndo' nciiiichen jon sque nnda'han
Jerusalén. Ndo' viochen xjen tyincyaa
jon ntyee' ch'een' juu vats'on t'man,
vendye ntyee na conintque ntyja 'naan
nn'an judios squenonhan na m'aan jon,
yo ntyjehin nn'an na conan'man nchu
vaa itsiquindyi juu jii'oon na tquen
Moisés, ndo' yo nn'an na conintque
ndéé tsofi'enhan na conduihan nn'an
judios. 28 Joo nan'fieen taxee'han nnon
jon, jnduehan:

—¢Nin najndei condui 'u' na tji' nn'an
quityquii' vats'on t'man? Ndo' {Nin juu
tyincya najndu' na sa'han'?

29 Jo' t'a jon jndyuehan, tso jon:

—Mantyi ja vaa ji'oon na ngiiax'é
ndéého', xe na aa nnan'ntciie'ho' ju-
uhan', yajo' mantyi ntsjo ndéého' nin
nquii na t'ua ts'ian nnon na tji' nan'feen
quityquii' vats'on t'man. 30 Nquii Juan,
tsan na totsiquindéé' nn'an, ¢Nin nquii
juu t'ua ts'ian nnon jon na quits'aa
jon juu ts'ian'neen? ¢Aa nquii Tyo'ts'on,
ndo' aa ve' nn'an jndue na quits'aa jon-
han'? Ciia, quit'aho'.

3lYvajo' tye' na jnan'nein nquehin yo
ntyjehan, jnduehan:

—Xe na aa nndué na nquii Tyo't-
s'on t'ua jon ts'ian nnon juu tsan'fieen
na quitsiquindéé' juu nn'an, yajo' juu
tsanvahin ngitso juu ndéé: “;Ndu na
tatentyja nn'on juu ji''oon na toninncyaa

Juan'fieen?” 32Ndo' mantyi xe na aa
nndué na ve' nn'an t'ua juu ts'ian'fieen
nnon juu.

Mannda' jii'oon na tom'aan' n'onhan.
Majo' tyi'je'quinduehan na nnda' ng'e
ncyaa jndyihan na nnan'vje nn'anhin, ee
tsofi'en nn'an tovantyjatyen n'onhan na
nquii Tyo'ts'on t'ua jon juu ts'ian'fieen
nnon Juan. 33Mang'e na nnda', jndue-
han nnon Jests:

—Aa j4 manciiiixjen tyi'quindio.

Ndo' jo' t'a jon, itso jon ndééhan:

—Min ja xe'quitsjo ndéého' nin nquii
jon na t'ua ts'ianmin' nnon na s'ahan'.

Nn'an na cotquen ciienta nt'66ntjon
(Mt 21:33-46; Lc 20:9-19)

Ndo' ta' Jesis na sinin jon
12jﬁ'oon na tyi'quitso nquii'han'
ndéé nn'an. Nd6 vaa na itso nciiii
jii'oon'fieen:

—Tom'aan nciiii ts'an. Jnon' jon
nt'66 téndondyoo' tsjan. Ndé jo' tyii'
jon teon xi'jndio juu ntjon'fieen.
Ndo' mantyi tquen tsan'fieen nciiii
tsjo' na su nnon na ndéé nchje jon
téndondyoo' tsjan'fieen cha' nciiji' jon
ndaa'han'. Ndé jo' sia jon nciiii jndu
ndye cha' ndéé ntquen ts'an ciienta juu
ntjon'fieen, jndé jo' jnt'ue jon nn'an na
quint'ahan ts'ianhan'. Jndé jo' jndui'
jon, tja jon nciilichen tsonnangue.
2Ndo' xjen na nchjii jon na jndé tue'
té joo nt'00'fieen, jo' jion jon nciiii
ts'an na tye'ntjon jon na m'an nan'fieen
na nnon juu tsan'fleen nninncyahan
té na tsixuanhan' cilientaa' nquii jon.
3Majo' joo nan'fieen, ty'onhan juu,
totja'hanhin, ndé jhon ntciie'han juu
na taté tyincyahan na ngachu juu.
4Ndo' na nnda', juu ts'an na 'naan' juu
ntjon'fieen, jion nnda' jon nciiiichen
ts'an na itye'ntjon jon naijon na m'aan
nan'fieen. Juu tsan'fieen totuen'han
ntjo'hin, jnan'quee'han xquen juu. Ji
vaa jndyi jnt'ahanhin. 5Jndé jo' juu

ts'an na 'naan' ntjon'ieen, jiion nnda'
jon nciiiichen ts'an na ityentjon jon. Juu
tsan'fieen, jnan'cuee'hanhin. Ndo' joo
nan'fieen, ninnquii' nnda' vaa tont'ahan
tsofi'en nn'an na tojion nquii ts'an
na 'naan' juu ntjon'fieen, fi'en nn'an
na totja'han, ndo' vendye nan'fieen
jnan'ciijehan.

6“Majo' taquintjo ninnciiii ts'an na vi
m'aan na itsitiu jon na ijiion jon na m'an
nan'fieen. Jo' jnda nquii jon, ninnciiii
ts'onhin na tuihin ndo' t'man vaa na
vi'nchjii jonhin. Na mats'iafi'en jiion jon-
hin ndé€ joo nan'iieen. Ee sitiu jon: Nque
nanmin' na totyentjonhan nnon, tajnt'a
nan'fieen na njonhan, majo' jnda ja nt'a-
han na njonhin”.

Nnda' va na toquindyii' ts'on jon.
7Majo' juu xjen na tyjee' jnda nquii jon
na m'an nan'fieen, jnduehan ndéé nty-
jehan: Ts'ian ya yuu', vi na jndé tue' tye
tsanvahin, juu ntjonvahin ntjohan' ciien-
taa' juu. Ciia, quinan'cuéé'hin cha' ntjo-
tyenhan' nduéé. 8Ndo' na nnda', ty'on
nan'fieen jon, jnan'cuee'han jon, ndé jo'
tyque'han si'ts'o 'naan' jon na toxen' juu
teon'fieen.

9Ndo' taxee' Jestis:

—Nquii ts'an na 'naan' juu ntjon'fieen,
¢Nin 'nan nts'aa jon? Nquii jon nndyo
ntciie' jon ndo' ntsciije jon joo nn'an na
jnty'ii jon juu teon'fieen ndueehan, ndo'
ntsijnda' jon mafioon nn'an na nt'ahan
ts'ian juuhan'.

10 “Tyi'xe'quits'aahan' na
taconan'jn'aanho' juu jii'oon' Tyo'ts'on
na minhan' ndueeho' na itsohan":

Nque nn'an na conan'ya v'aa, jnan'nein-
han, jnduehan:

Juu tsjo' na jndue nn'an na conan'ya v'aa
na tayuu jnt'uehan',

tquenhan' juuhan' na conduihan' tsjo' na
nglientyjee'tyen nqui v'aa.

11 Nquii jon na itye'ntjon jon jaa, nnda'
vaa na sijnda’' jon.

Cavee' jndyi ngio na cotquén ciienta na
nnda' vaa na its'aa jon.

12Ndo' joo nan'fieen na jndohin Jesus,
vi na jndé jndyehan ji'oonva' na sinin
jon, nt'ue jndyi n'onhan na cy'on comin-
sién jon, na chi ncja jon navi', ng'e
joohan sijoon' jon yo nque nan'fieen na
tont'ahan 'nan natyia. Ee taa' n'onhan
nacjo nquehin sinin jon juu jii'oon'fieen.
Majo' jnty'ehan na nin'quit'uehan jon
ng'e ncyaahan na joo nn'an na jndye
jndyi'hin nt'a vi' nan'fieenhan. Ty'ehan.

Cotaxee' nn'an nin ts'an nnon
na ndyionhan s'on

(Mt 22:15-22; Lc 20:20-26)

13Ndécya nque nn'an tmaan' fariseos
jionhan vendye ntyjehan yo nn'an
'naan' Herodes na m'aan Jests. T'ua-
han ts'ian ndéé nan'fleen na quitquen-
han ciienta jii'oon na itsinin Jesds cha'
ntyja 'maan'han' quit'uiihan'hin. 14 Xjen
na squehan na m'aan jon, jnduehan:

—Nnda' ta, 'u' na matsi'man’' jii'oon'
Tyo'ts'on ndéé nn'an, mangi6 na matsin-
in' ji'oon na mayuu', min taciienta
matyi' joo jii'oon na conan'mein nn'an
nacjo'. 'U' ninnciiii xjen ntyji' yo tsofi'en
nn'an. 'U' ji'oon na mayuu' matsi'-
man' nchu vaa nt'ue ts'on Tyo'ts'on na
quint'a nn'an. Majo' nin'quindyé ji'oon
'ndyo', juu s'on na ique tsanm'aants'ian,
¢Aa chuhan' na cotyiénhan', ndo' aa
tyi'quichuhan'?

15Majo' taa' ts'on Jesids na ve' con-
due nquehan jii'oon'fieen. Jo' tso jon
ndééhan:

—'0' nt'ue n'onho' na quit'uiivi'han'
ja, jo' na nnda' vaa na condueho' nnon.
Quindyoy'onho' nciiii xoquitu' denario
na nty'ia.

16 Tyey'onhan ciiiihan'. Ndo' taxee'
jon ndééhan:

—¢Nin ts'an ts6'xquen chuu'han', ndo'
nin nquii ts'an xuee' na chuu'han'?

T'ahan, jnduehan nnon jon:

—Nquii tsanm'aants'ian t'man César.

17Ndo' tso Jests ndééhan:

—Mayuu' ji'oon na t'aho'. Jo'
quinan'quindého' jfi'oon na iquen
jon ndéého', ndo' juu jii'oon na
iquen Tyo'ts'on ndéého', mantyi
quita'nguee'ho'han'.

Ndo' na nnda' t'a jon jndyuehan,
ntjohin na vacue m'aan' n'onhan ntyja
'naan' jon.

Taxee' nn'an ntyja 'naan’' na
nta'ndo’ xco nn'an

(Mt 22:23-33; Lc 20:27-40)

18 Ndé jo' vendye nn'an juu tmaan'
saduceos squenonhan na m'aan Jests.
Nan'fieen conduehan nciiii ts'an na jndé
tue', tyi'je'cliando' nnda' juu. Nd6 juu
ji'oon na jnan'neinhan nnon Jests,
jnduehan:

19_Nnda' ta na matsi'man' jii'oon'
Tyo'ts'on ndéé nn'an, nquii Moisés, vaa
jii'oon na jnty'ii jon ndéé jaa na co'xen-
han', xe na aa ngue' ts'an ndo' ntjo scuu'
juu na min ta'man ndahan tui, ico'x-
enhan' na ngoco tyje nquii ts'oo'fieen
yo scuu' jon na ntjo, na nc'on nda-
han na ntsive juu xuee' nquii ts'oo'fieen.
20 Jfi'oon na ngi6, tom'an ntyque' nan-
non na ninnciiii ts'an ntsindahan. Nquii
tsan na vejndyee, toco jon, majo' ya na
tue' jon ta'nan jnda jon yo scuu' jon.
2INdo! tyje jon, tsan vja ve, toco juu yo
tsanscu'fieen, ndo' majo'ntyi xjen na tue'
juu, min ta'nan jnda juu t'oon yo juu
tsanscu'fieen. Ndo' majo'ntyi tjon tyje
jon tsan vja ndye. 22 Ndo' tsofi'en na nin-
vaa na ntyque' joo nan'fieen, toncohan
yo juu tsanscu'iieen, ndo' min'nciiii nda-
han tat'oon yohin, ndo' vi na mats'i-
afi'en, mantyi nquii tsan'fieen tue' juu.
23 Jii'oon na nin'quita'x'é nnon', nn'an
na jndé tjé, xe na aa nta'ndo' nnda'han,
cha'xjen juu jii'oon na matsi'man’', ¢Nin
nciiii joo na ntyque' nan'fieen na ndis-

aa' juu tsanscu'fieen, ng'e ninvaa na
ntyque'han tondisaa' juu?

24Ndo' t'a Jests jndyuehan, tso jon:

—Juu jii'oonva' na condueho' ndd',
tsi'manhan' na cochue n'onho', min
ndiciiaa' n'onho' juu jii'oon' Tyo'ts'on na
conan'jn'aanho', ntyja 'naan' juu najndei
na condui nquii jon. 25Ee joo nn'an na
jndé tjé, juu xjen na ntando' nnda'han,
taje'quitonco nnda'han, min taje'ncya-
han ndahan na nnonco joo. Ee nndui
nan'fieen cha'na nque angeles na m'an
quifioon'ndue. 26 Majo' ntyja 'naan' juu
jii'oon na cota'ndo' nnda' nn'an na jndé
tjé, 'o' jndé jnan'jn'aanho' nacjoo' tson
na tji Moisés, juu jii'oon na sinin Ty-
o'ts'on nnon jon xjen na téquindyiaa'
jon ts'oon chjo na cov'a. Itso jon nnon
Moisés'iieen: “Ja condui Tyo'ts'on ciien-
taa' Abraham yo Isaac yo nin'Jacob na
vantyja n'onhan ja. Nnda' vaa jii'oon na
tso jon min na tivio jndé tjé nan'fieen.”
27 Jo' min na jndé tjé nn'an na tui tsjan
nquii Moisés, sinin Tyo'ts'on ntyja 'naan-
han na ninvaa vando'han. Ndo' ng'e na
nnda', condui jon Tyo'ts'on ciienta nque
nn'an na cotando', chito ciienta nt'oo.
Jo' tsi'manhan' na 'o' cochue n'onho' yo
'nan na conan'tiuho' na tyi'je'quitando’
nnda' nn'an na jndé tjé.

Jii'oon na njonntyichen
na ico'xenhan'

(Mt 22:34-40)

28Xjen na sinin Jesiis ndéé nn'an sa-
duceos'fieen, tyjee' ciiii ts'an na itsi'man
nchu vaa itsiquindyi juu jii'oon na tquen
Moisés. Jo' jndyii juu jii'oon'fieen na
sintciie' Jestis ndéé nan'fieen. Ndo' taa'
ts'on tsan'fieen na juu ji'oon na sintciie'
Jests, jndyoyuhan'. Jo' taxee' juu nnon
jon:

—Quii' nt'an tsofi'en jii'oon na tquen
Tyo'ts'on na ico'xenhan', ;Nin nquii
jii'oon na njonntyichen tsixuanhan'?

29T'a Jests, itso jon nnon tsan'fieen:

—Nquii ji'oon na njonntyichen
tsixuanhan', ndé vaa na ico'xenhan":
“10' nn'an Israel, quindyeho', xia'ntyi
nquii ta Tyo'ts'on na conan't'maan’
jaa, taquintyja nquii jon na conduihin
Tyo'ts'on, ta'nan nciiiichen. 30Jo!
ciiive'nchji' jon yo na xonciiee' tson'.
Tsof''en na ndéé ntsa', quitsa'han' ng'e
na ve'nchji' jon, mantyi tsofi'en 'nan
na matsitiu', quitsitiu' ya'han' ng'e na
venchji' jon. Quityentjon' nnon jon yo
na ninvaaii'en najndu' ng'e na venchji'
jon. Ji'oonvahin tsixuanhan' na
njonntyichen na ico'xenhan'.” 31 Ndo'
juu jii'oon na vja ve na ico'xenhan',
itsijonhan' juuhan' cha'na juu jii'oon na
vejndyee: “Ciiivenchji' tsofi'en nn'an

cha'xjen na venchjii nquii 'u'.” Ta'nan
nciiiichen ji'oon na njonntyichen
conduihan' yo jfA'oonmin'. 32Yajo'

juu tsan'fieen na tsi'man nchu vaa
itsiquindyi juu jii'oon na tquen nquii
Moisés, sintciie' juu jii'oon nnon Jests,
tso juu:

—Nnda' ta, "' na matsi'man' ntyja
'naan' Tyo'ts'on ndé, juu jii'oonva' na
tsu', jndyoyuhan'. Mayuu' ji'oon na
matsu' na nquii jon ninnciiiihin. Nin-
nquii jon co'xen, ta'nan nciiiichen.
33Ndo' na nc'oon ts'an na ciiivechjii juu
jon yo na xonciiee' ts'on juu, ndo' yo
tsofi'en na ndéé nts'aa juu na quits'aa
juuhan' ng'e na venchjii juu jon, ndo'
tsofi'en na itsitiu juu na ntsiquindé ju-
uhan' ng'e na venchjii juu jon, ndo'
na ntyentjon jon juu na ninvaa na-
jndei juu, ndo' mantyi na ciiivenchjii
juu nn'an cha'xjen na venchjii nquiihin,
joo nan'min' njonntyichen conduihan',
chichen quioo' na ntscuee' ts'an na ntsco
juu o' na itsit'maan' juu Tyo'ts'on, yo
mafioonchen nnon na ninncyaa ts'an na
ndit'maan’ jon.

34Ndo' tquen Jesls ciienta na ya
jii'oon sintciie' tsan'fieen. Jo' tso jon
nnon juu:

—'U' tavi jndye vitja na ntsijon 'u' yo
na itye'ntjon Tyo'ts'on nn'an nchu vaa
na cotsam'anhan.

Ndé jo' matavi 'nan nciiiichen ts'an na
sisaa’' ts'on na ngiiaxee'chen jii'oon nnon
jon.

Cristo conduihin nquii jnda Tyo'ts'on
(Mt 22:41-46; Lc 20:41-44)

35Viochen xjen na itsi'man Jests ndéé
nn'an quityquii' juu vats'on t'man, tso
jon:

—Joo nn'an na conan'manhin ndéé
ntyjehin nn'an judios, conduehin na
nquii Cristo na jiion Tyo'ts'on jon quii'
nt'an nn'an, conduihin jnda nquii David.
¢Ndu na conduehan na nnda'? 3¢ Ee juu
David ntyja 'naan' nquii Espiritu Santo
tso jon:

Nquii ta Tyo'ts'on itso jon nnon nquii jon
na itye'ntjon jon ja:

Quijman' nc'ia na tontyjaya, viochen
xjen na joo nn'an na jndohan 'u'
nts'a ntmaan'han nacje 'man' na
ntco'xen'han.

Tsontyichen Jestis ndééhan: 37 Ja mat-

sjo ndéého', juu David tso jon na nquii

Cristo conduihin nquii jon na itye'ntjon

jonhin. Ndo' na nnda', {Nchu vaa na tso

juu na conduihin jnda juu?

Ndo' na sinin Jests jii'oonmin', joo
nn'an jndye jndyi'hin, tavee' jndyi ngio-
han na tondyehan joohan'.

Nn'an na conan'man nchu vaa
itsiquindyi jii'oon na tquen Moisés,
'nan tyi'quichuhan' cont'ahan
(Mt 23:1-36; Lc 11:37-54; 20:45-47)

38Viochen xjen na itsi'man Jess, tso
jon:

—Quint'aho' ciienta na tyi'nt'aho'
cha' na cont'a nque nn'an na conan'-
man nchu vaa itsiquindyi juu ji'oon na
tquen nquii Moisés. Ee cavee' ngiohan
na cociiehan ndiaa tonco cha' quindue
nn'an na t'man conduihan. Ndo' mantyi

cavee' jndyi ngiohan na ninncyaa ts'an
ts'onhan nata. 39 Ndo' xjen na covatjon
nn'an vats'on, joohan na nin'ciiendyuaa-
han naijon itsiquinjonhan'hin. Ndo' xjen
na covee' nguee, joohan nt'ue n'onhan
na ntciia' jndyeehan. 40Majo' joo 'man
'naan nanntcu ninnque, cotji' nan'fieen-
han' na nin'clii'naanhinhan', ndo' ndé
jo' jndye jii'oon na conan'neinhan nnon
Tyo'ts'on cha' quinan'tiu nn'an na vaa
njon jndyi jon ngiohan. Matsj6 jaa'n-
tyichen nt'uiivi' Tyo'ts'on joohan ng'e na
nnda' vaa cont'ahan.

Juu tsanscu ninnqui,
njonntyichen 'nan tyincyaa juu

(Lc 21:1-4)

4INciiii jon m'aan Jesds vats'on t'-
man. Jo' vequityen jon na tonnon nai-
jon min quiton na cotyion nn'an s'on
ciientaa' juu vats'on'ieen. Ndo' jndyi-
aa' jon jndye nn'an tjue'han s'on jo'.
Ndo' jndye nantya, t'man s'on tyion-
han tyquii' joohan'. 42Majuu xjen'fieen,
ciiii tsanscu na jndé ntjohin ndo' jfien'
jndyihin, tyjee'non juuy, tacju' juu ve xo-
quitu' s'on ve nciiii joo iston'fieen. Joo
xoquitu'fieen njonhan' cha'na ninnciiii
xoquitu'. 43Ndo' na tui na nnda', tso
Jestis ndéé joo nn'an na totsay'onhan yo
jii'oon na toninncyaa jon:

—Jit'oon na mayuu' matsjo ndéého',
tsanscuvahin na jndé tue' saa' juu, njon-
ntyichen 'man na tju' juu quityquii' is-
ton'fieen, tachito joo s'on jnda na tjue'
nantya. **Ee tsofi'en nan'fieen ve' s'on
na vantjo'chen na tjue'han quityquii'
quiton'fieen, majo' juu tsanscuvahin na
jndé ntjohin na jiien' jndyihin, tju'd'en
jon xjoquitu' y'oon jon, min tajnty'iihan’
na ninjnda 'nan na ntciia' jon.

Itsiquindyi Jests na
ndyuii' vats'on t'man
(Mt 24:1-2; Lc 21:5-6)

Xjen na vandui' Jestis na m'aan
1 3 jonvats'on t'man yo nn'an na tot-
say'onhan yo juu jii'oon na toninncyaa
jon, nciiii joohan tso juu nnon jon:

—Nnda' ta na matsi'man’' jii'oon' Ty-
o'ts'on ndé, quindyia' nancoo' jndyi
ntjo'min na tijnt'ue na jndé juu vats'on-
vahin yo nt'aa ciientaa'han'.

2Ndo' jo' t'a Jests, tso jon:

—Mayuu' nancoo' jndyi nt'aamin na
mandyia' na jndéhan' yo ntjo' t'man.
Majo' min'nciiii tsjé' je'quintjohan'
nacjoo' ntyjehan'. Tson'enhan'
nnan'tyuii' nn'anhan'.

Jn'aan na ntsi'manhan' na
ntyciiii tsonnangue

(Mt 24:3-28; Lc 21:7-24; 17:22-24)

3Yajo' ty'ehan tyo' na m'an n'oon
olivos na tonnon vats'on t'man. Jo' tacjo
Jests, ndé jo' nquii Pedro, Jacobo, Juan
yo nin'Andrés, tye' taxee'han nnon jon,
jnduehan:

4_Quitsu' ndé ;Yuu xjen na ngiien-
tyja yo 'nan na tsu' quichen? Ndo' ¢(Nin
'nan nndui jndyee na ntsi'manhan' na
mandyo ngiientyja na nndui nan'min'?

5Jo' t'a Jesis jndyuehan, tso jon:

—Quitquen ya yaho' ciienta na ty-
i'ntsivi'nn'an ts'anho' ntyja 'naan joo
jfi'oonmin'. 6 Ee jndye joo nndityincyoo'
nn'an yo xué na nnan'vi'nn'anhan nn'an,
na nnduehan: Ja condui Cristo, Tyo'ts'on
jfion jon ja na jndyo.

7“Ndo' juu xjen na nndyeho' na
jndye joo jndé tye' ndyia', tyi'ndyueho'
ng'e manciiiixjen nnda' vaa na nguaa.
Ndo' min na nnda' vaa, majo' tyi'-
coventyja xjen na ntyciiii tsonnangue,
jndyentyichen 'nan na nndui. 8 Ee nn'an
nciiii tsonnangue nt'ahan tyia' yo nn'an
nciiiichen tsonnangue, ndo' nciiii tsan-

m'aants'ian t'man ntsiquinan jon tyia' yo
nciiiichen tsanm'aants'ian t'man. Ndo'
jndye joo ngots'ii. Ndo' mantyi nc'oon
jndo' t'man, ndo' nn'an nciiii tsjoon
nnan'ntja' nquehin yo ntyjehin. Joo nav-
i'min' 'nan na nndui na vejndyee. Ndo'
mafoon navi' na majantyichen ngiien-
tyja na ngenon nn'an.

9“C'on cjeho', ee ngoy'on nn'an judios
'o' tondéé nn'an na conintque nt'aan'on
'naanhan, ndo' majo' ijon na conan't'-
maan'han Tyo'ts'on, jo' ntja’hanho'. Yo
navi' ngiientyjee' 'o' na tondéé nanm'an-
n'ian t'man na ntji' jndyoyuho' ndééhan
ntyja 'maan' na covantyja n'onho' ja.
10 Majo!' vitjachen na ngitsu tsonnangue,
chuhan' na juu jii'oon naya ntyja nchu
vaa na itsin'man Tyo'ts'on fiuaan nn'an,
nninncya nn'anhan' ndéé ntyjehan na
ninvaa tsonnangue. 11Majo' juu xjen
na nninncya nn'an ciienta 'o' nduee
nanm'ann'ian, min tyi'nc'onho' ji'oon-
tiu na nin ji'oon na nnan'ntciie'ho'
ndééhan. Juu xjen'iieen, joo ji'oon
na nninncyaa Tyo'ts'on quii' n'onho!,
joohan' quinan'ntciie'ho' ndéé nan'fieen,
ee nquii Espiritu Santo ntsijnda' jon
nquenho' nin jii'oon na nnan'ntciie'ho’
ndééhan. 12Juu xjen'dieen xio ts'an,
nninncyaa jon ciienta juu na nnan'cuee'
nn'anhin. Majo'ntyi nquii tye ts'an
nninncyaa jon ciienta joo ntsinda jon
na nnan'ciijje nn'an joo. Ndo' mantyi
ntsinda ts'an nninncya joo ciienta tye joo
yo ndyee joo cha' nnan'ciije nn'anhan.
13Ndo' tsofi'en nn'an nc'onhan na jndo-
hanho' ng'e na conduiho' nn'an na m'an
ntyja njan, majo' juu ts'an na vantyja
ts'on ja, xe na aa tyi'nciijihin ntyja njan
ata xjen na nnan'cuee' nn'an juu, ntsin'-
man Tyo'ts'on fivaan' tsan'fieen.

Quii' vats'on t'man Jerusalén, ji
vaa 'nan nc'oon jo'

14 “Ndyu na toxen'chen, tom'aan nciiii
ts'an na toquijndyu Daniel. Vaa jii'oon'

Tyo'ts'on na sinin jon ndéé nn'an,
quitquen yaho' ciienta juu ji'oon'fieen
cha' nciiaa' ya n'onho'han'. Itsiquindy-
ihan' na ngita' nn'an nciiii 'man na
ji vaa quityquii' juu vats'on t'man na
quinan't'maan' nn'an juuhan' cha'xjen
nquii Tyo'ts'on. Juu xjen na njnty'i-
aho' na nnda' vaa, 'o' na m'anho'
ndyuaa Judea, quinan'nonho' na nc'o-
ho' na m'an ntyo' na ntanty'iuho' ng'e
t'man jndyi na toncuu' m'aan. 15Ndo'
juu xjen'fieen, minninchen ts'an na va-
jndyee juu ch'een' juu, tyi'ntsitiu juu
na ngaquee' nnda' juu quityquii' vaa'
juu na nciiji’ juu 'naan' juu na ngachu
juuhan'. 1®Ndo' mantyi juu xjen'fieen,
ts'an na m'aan jndé€ na its'aa juu ts'ian,
min tyi'ndyo ntciie' juu na nciiji' juu
ndiaasoo' juu. 17 Ndo' joo nanntcu na
fijon ndahin juu xjen'fleen, vi' jndyi
ngotjonhin, ndo' mantyi ntyjentcuhin
na m'an ndahin yo'ndaa. 18 Quitanho'
nnon Tyo'ts'on na min chito ngueetein
na ngenonho' juu navi'fieen. 19Ng'e joo
nguee'fieen, ngenon nn'an nciiii nnon
navi' na min'jon tacoquenonhan xjen
navejndyee na tquen Tyo'ts'on juu tson-
nangue ata xjen neinhin, min tajon jnda
ngenon nnda'han ciiii navi' cha'na ju-
uhan'. 20Ndo' juu navi'fieen, xe na aa
jndye xuee na ngenon nn'anhan', yajo'
matavi jndyehan na n'ndyihan'. Majo'
ng'e na vi'nchjii Tyo'ts'on joo nn'an na
iciiji jon na nincilientaa' nquii jon, nts'aa
jon na cje ro ntyciiiihan'.

21 “Ng'e na nnda', juu xjen'fieen xe na
aa ngitso nciiii ts'an ndéého': Quijnty'ia-
ho', ntjoo m'aan nquii Cristo, oo xe na
aa ngitso tsan'fieen: Quijnty'iaho', ndo
m'aan jon, min tyi'ngantyja n'onho' juu
jfi'oon'fieen. 22 Ee ntsquenon nn'an quii'
nt'anho' na nnduehin nquehin condui-
han Cristo. Nnduehan juu jii'oon' Tyo't-
s'on coninncyahan, min na ve' jii'oon
quintu juu jii'oon na conan'manhan. Ata
nnt'ahan na nndityincyoo' jndye nnon

jn'aan t'man yo ts'ian na tyi'je'quindui-
han' na ve' ntyja najndei nquii ts'an.
Ndo' joo ts'ian'fieen mandyo na nndéé
nnan'vi'nn'anhan' nque nn'an na iciiji
Tyo'ts'on ciientaa' jon. 23Tyuaa'chen
matsiquindyi ja 'o' na nan'min' nguaa,
ng'e jo' quitquen ya yaho' ciienta.

Ndé vaa na nguaa xjen na
nndyo nnda’' Jestis

(Mt 24:29-35, 42, 44; Lc 21:25-36)

24“Joo nguee'fieen vi na jndé tenon
juu navi' t'man'fieen, juu ndo'ciijioon’
nndijaanhan', min chi' taxe'ciiixueehan'.
25Ndo' ncjuu ntycyaa o' ndo' juu ntjé'n-
due t'man ngots'iihan', yajo' nque na
cotoxen na m'anhan' ntjé'ndue, ndyuii'
joohan'. 26Ndo' juu xjen'Aeen ja na
condui tsans'a na i'ua Tyo'ts'on ts'ian
nnon na coxén tsofi'en nn'an, njnty'ia
nn'an na nndyd nnt'a quityquii' chin-
cyu. Juu xjen'leen nndy0é yo na t'-
man vaa na condui ja na matyé'ntjon
yo manin' conduindui' na condit'maan’
ja. 27Yajo' tsofi'en nn'an na ninvaa
tsonnangue na maciiji ja na conduihan
clienta, joo dngeles na cotyentjon nnén,
nc'ua ts'ian ndééhan na quinan'nciiihan
joo nan'fieen naijon na m'an ja.

Jit'oon na tyi'quitso nquii'han'
ntyja 'naan' ts'oon higuera

28“Ts'oon higuera vaa jfi'oon na it-
si'manhan' ntyja 'naan' jo'. Ciiaa' ya
n'onho' ntyja 'maan' juu jii'oon'iieen.
Juu xjen na cojnty'iaho' na condei'
nt'6han' ndo' na condui' tsco 'ndaa-
han', covaa' n'onho' na jndé tindyo
ngueesua'. 2°Mantyi xjen na cojnty'ia-
ho' na jndé condui nan'min' na jndé
tsjo ndéého', yajo' ciiaa' ya n'onho' na
mavaa mavaa Xjen na nnan quifioon'n-
due na nndyé nnt'a. 30Jii'oon mayuu'
na matsj0 ndéého', nn'an na m'an
naneinhin, tyi'xe'clijefi'enhan ata na
jndé siquindé f'enhan' tsofi'en ji'oon-

min'. 31 Juu tsjé'ndue yo tsonnangue
ntyciiiii'enhan', majo' juu ji'oon na
mancya tyi'je'quintyciiii juu najndei na
itsixuanhan'.

32“Majo' ta'nan ts'an quintjii nin xuee
min yuu xjen na nndyd nnt'a, min
nque angeles tyi'quindiohan yuu xjen-
han', min ja na condui jnda nquii Tyo't-
s'on, xia'ntyi nquii Tyého' nchjii.

33“Mang'e na nnda' vaa, jo' quitquen
ya yaho' ciienta, ndo' quinan'neinho'
nnon Tyo'ts'on ng'e tyi'ndioho' nin xuee
ndo' yuu xjen na nndyé nnt'a. 34 Majo'
ntyja na nndui na nnda', vaa jii'oon na
itsi'manhan' ntyja 'naan'han'. Tom'aan
nciiii ts'an, jndui' jon na chi ncja jon
nciiiichen tsonnangue na tycya. Xjen na
jndui' jon, t'ua jon ts'ian ndé€ nn'an na
itye'ntjon jon. Ndo' nnon juu ts'an na
iquen cilienta 'ndyo vaa' jon, tso jon:
Ciliantyje' ya' v'a viochen xjen na ja
tac'on.

35Ndo' tsontyichen Jesds: Mancha'
juu jii'oon'fieen na tso tsan'fieen, man-
nda' vaa matsjo ndéého': Quitquen ya
yaho' ciienta ng'e itsijonhan' ntyja njan
cha'na juu tsan'fleen na jndui' juu vaa'
juu. Ndo' 'o', itsijonhan' 'o' cha'na joo
nan'fieen na totyentjonhan nnon jon. Ee
min tyi'quindioho' yuu xjen na nndyo
nnt'a, aa nts'aahan' na vaman, ndo' aa
tsantsjon navejndyee xjen na ntsixuaa
quil'é, ndo' aa xonciie tsjon, ndo' aa
vi vanco. Tyi'quindioho' yuu xjen na
nndy6 ntcii'é. 3°Ee xe na aa ninjonto
na nndyo ntcii'é€ ndo' 'o' tyi'c'on cjeho!,
yajo' ntsijonhan' ntyja 'naanho' cha'vi-
jon ts'an itso. 37 Juu jii'oonva' na mat-
sj0 ndéého', mantyi matsjohan' ndéé
tsofi'en nn'an na c'on cjehan.”

Cojnt'ue nn'an nchu ya cha'
quit'uiivi'han' Jestis
(Mt 26:1-5; Lc 22:1-2; Jn 11:45-53)

1 4Nn'an judios m'aan nguee
xjen na vafijjoon' n'onhan na

siquindyaa Tyo'ts'on ndochihan navi'
na toquenon nan'iieen ndyuaa Egipto.
Juu nguee'fieen jndyuhan' pascua,
xjen na cocilia'han tyoo' na ta'nan
tsquenté taquee'. Vechen xuee na vitja
na nguee' juu nguee'fieen, yajo' joo
nn'an na conintque ndéé ntyee yo nn'an
na conan'man nchu vaa itsiquindyi
juu jii'oon na tquen Moisés, ta'han na
ve' nty'iu tojnt'uehan nchu vaa nquii
nt'ahan cha' cue' Jests. 2Jnduehan
ndéé ntyjehan:

—Tyi'nt'a na nt'ué v'i jon juu xjen
na xonciie na m'aan ngueeva, cha' tyi'-
nan'vjee nn'an jaa.

Scongio Maria nchen'
quichi cjoo' Jests
(Mt 26:6-13; Jn 12:1-8)

3Tsjoon Betania tom'aan Jesiis vaa'
ts'an na jndyu Simén. Juu tsan'fieen ton-
divii' juu yo tycu ndo' cotd'. Viochen
xjen na minndyuaahan mesa, tyjee'non
nciiii tsanscu. Y'oon juu nciiii 'nan na
jndéhan' yo tsjo' quichi' na jndyu alabas-
tro. Tyquii'han' jo' fijon nchen' quichi
na jndyu nardo, jnda jndyi njon juu
nchen'fieen. Manin' ts'iaan'han' na cov-
ijnt'ue nn'anhan' na cotyehinhan' nt'oo.
Tan' tsanscu'fieen 'ndyo juu tsioo'fieen
cha' ya nndui' nchen'iieen, ndé jo' scon-
gio juuhan' xquen Jests. 4 Majo' vendye
nn'an na m'an jo', jnan'vjenhan juu tsan-
scu'fieen, jnan'nein nquehin yo ntyjehin,
jnduehan:

—¢Ndu na ve' jn'aan scongio juu
nchen'va' xquen jon? ® Yantyichen xe na
aa jndéé juuhan', ngiienon ndye ciento
s'on denario na ncy'oon juu, ndo' na
nnda', ndéé nninjnt'uehinhan' na ntejn-
dei juu nanninfien' 'nan na icanhan'hin.

Nnda' vaa na jnan'manhan na
tyi'cavee' ngiohan 'man na s'aa juu
tsanscu'fieen.

6Majo' tso Jestis ndééhan:

—Qui'ndyeho'hin na nnda’ its'aa juu.
¢(Ndu na conan'ciiegjnaan'ho'hin? Ya
jndyi 'nan na jndé s'aa juu ja. 7 Ee joo
nanninfien' ninnquii'chen m'anhan quii'
nt'anho', ndo' min'cya ro xjen na nt'ue
n'onho' ndéé ntejndeiho' joohan. Ma-
jo' ja je', chito mancha'xjen na nc'6n
yoho'. 8 Tsanscuvahin jndé s'aa juu yuu
vantyi na jndéé s'aa juu. Ee vitjachen
na ncii'io6 ndo' jndé tyio juu nchen'
quichi ¢jo cha'xjen cont'a nn'an xjen
na conan'jnda'han na nty'iuhan ts'oo.
9Jii'oon na mayuu' na matsjé ndéého',
min'cya ro joo na ninvaa tsonnangue na
nninncya nn'an jii'oon naya 'maan' Ty-
o'ts'on, quinan'neinhan ntyja 'naan' juu
nayava' na s'aa juu ja, cha' quifijjon n'on
nn'anhin.

Jndéé Judas Jests ndéé ntyee
(Mt 26:14-16; Lc 22:3-6)

10Jndé na tui na nnda', ndo' ciiii
nque nn'an na ncho've na totsay'onhan
yo jii'oon na toninncyaa Jests, tsan na
jndyu Judas Iscariote, tja juu na m'an
nque ntyee na conintque ndéé nn'an
judios. Tatsijnda' juu jii'oon yo joohan
na ninncyaa juu cilienta Jests ndueehan.
11 Ndo' joo nan'fieen, tyioo na nein jndy-
ihan na jndyehan na nnda' sitiu juu. Jn-
duehan na nnincyahan s'on na ngiian-
tjon juu. Jo' ta' juu na tont'ue juu nchu
ya nts'aa juu na nnincyaa juu ciienta
Jestis ndueehan.

Itsi'man Jesus ntyja
'naan' tyoo' yo vinon
(Mt 26:17-29; Lc 22:7-23; Jn
13:21-30; 1 Co 11:23-26)

12Xee na vejndyee na m'aan nguee
pascua, xjen na nque nn'an judios
cociia'han tyoo' na tatsquenté taquee',
maninjuu xuee na conan'ciijehan quin-
man quijndé, nque nn'an na totsay'on-
han yo juu ji'oon na toninncyaa Jesus,
taxee'han nnon jon, jnduehan:



San Marcos 14:13

—¢:Yuu jon nt'ue tson' na nnan'jnt'a
na ntciia' quitsman chjo ntyja 'naan' juu
nguee pascua?

13Yajo' t'ua jon ts'ian ndéé ve
nan'fieen na c'ohan ciiii nt'aa. Tso jon
ndééhan:

—Quitsaque'ho' quii' tsjoon, jo' ntjon-
ho' nciiii tsans'a na y'oon juu tsjé ndaa.
Quitsantyjaho' naxen' tsan'fieen. 14 Ndo'
v'aa na ngaquee' juu, quindueho' nnon
ts'an na vaa' juu v'aa'fieen: “Nquii ta
na itsi'man jii'oon' Tyo'ts'on ndéé nn'an,
tso jon ndé na quindué nnon': ;Yuu
jon vaa cuarto na ninjnt'uehin na ntcii'a
quitsman chjo yohin tman nein?” 15 Ndo'
juu tsan'fieen ntsi'man jon ndéého' nciiii
cuarto t'man v'aa vja vequito' na tsonl'en
'nan jndé min na ninjnt'ue na nt'a
ngueeva. Jo' quinan'jnda‘ho' na ntcii'a.

16 Ndo' ve nan'fieen je', jndui'han, tye-
que'han quii' tsjoon. Ndo' tui tsoii'en
cha'kxjen na jndé tso Jests ndééhan.
Jo' jnan'jnda'han na ntciia'han quitsman
chjo ntyja 'naan' juu nguee pascua'iieen.

Itsiquindyi Jests na nciiii nquehan
nnincyaa juu ciienta jon
17Ndo' vi na jndé contsjé chjo min,
tuee' Jestis yo nque nn'an ncho've'hin
jo'. 18Ndo' viochen xjen na vendyuaa-
han na cociia'han, tso jon ndééhan:

—Jit'oon na mayuu' matsjo ndéého',
ciiii nqueho' na iciia' juu yo ja, nein
nninncyaa juu ciienta ja.

19 Juu jii'oon'fieen sichjoo' jndyihan'
n'onhan, tye' totaxee'han nnon jon,
jnduehan:

—¢Aa nndéé nts'aahan' na ja nts'aa na
nnda'?

20Ndo! jo' t'a Jestis jndyuehan, tso jon:

—Manciiii nqueho' na ncho'veho' na
vendyuaaho' mesavahin na ninvixjen
ijoon juu quii' xio yo ja, juu nninncyaa
ciienta ja nduee nn'an. 2! Ee ja na con-
dui tsans'a na i'ua Tyo'ts'on ts'ian nnén
na coxén tsoii'en nn'an, ncii'io cha'xjen

juu jii'oon' Tyo'ts'on na jndui jndé it-
siquindyihan' na ngen6n, majo' vaa vi'
jndyi ngenon juu ts'an na nninncyaa
ciienta ja. Yantyi xe na tatuihin.

22Ndo' viochen xjen na cociia'han,
ty'oon Jesus tyoo', tyincyaa jon na ya Ty-
o'ts'on ntyja 'naan'han', ndo' ndé€ jo' tyje
jon ntan'han', ndé t'on jonhan' ndééhan.
Tso jon:

—Cy'onho' tyoo'min na conduihan'
si'ts'o njan.

23Ndé jo' majo'ntyi ty'oon jon ciiii
vaso na fijon vinon. Ndo' vi na jndé
tyincyaa jon na ya Tyo'ts'on ntyja
'naan'han', ndé jo' tyincyaa jonhan'
ndééhan, ndo' tsofi'enhan téhan juu
nan'fieen. 24 Ndo!' tso jon ndééhan:

—Nan'vahin tsixuanhan' n'eén. Man-
cya na ntciie'han' ntyja 'maan jndye
nn'an. Na yo juuhan' contjotyen juu
jii'oon xco na itsijnda' Tyo'ts'on yo
nn'an. 2%Jii'loon na mayuu' matsjoé
ndéého!, taxe'c'ua nnt'a vinon ata nguee'
xjen na itye'ntjon Tyo'ts'on tsofi'en, juu
xjen'fieen nc'ua vinon xco.

Itsiquindyi Jests na nciiji Pedro
(Mt 26:30-35; Lc 22:31-34; Jn 13:36-38)

26 Ndo' vi na jndé tahan joo Salmos
na manciiiixjen cota nn'an judios jndé
na tclia'han juu nguee'neen, jo' jn-
dui'han juu v'aa'fieen, ty'ehan tyo' nai-
jon mintyjee' n'oon olivos. 27 Ndo' tso
Jestis ndééhan:

—AQuii' ji'oon' Tyo'ts'on itsiquindyi-
han' ntscuee' jon nquii ts'an na vanty-
jee' quinman, ndo' joo cho'fieen ntycya
o'. Nnda' vaa na ngenonho', nnan'cuee'
nn'an ja ndo' 'o' n'ndyeho’ ja.

28 Ndo' tsontyichen Jesis:

—Majo' xjen na jndé vant'6 xc6, ncjo
jndyéé Galilea, jo' c'oho' na m'an.

29Ndo' jo' tso Pedro nnon Jests:

—Tsofl'en nanmin, min xe na aa quitji-
han ntyja 'nan', majo' ja tyi'je'ciiji ja.

30 Ndo' sintciie' Jesus jii'oon nnon juu,
tso jon:

—Matsjo nnon', majuuntyi tsjonvahin,
vitjachen na ntsixuaa quil'é na ve jnda,
majo' "u' jndé ndye jnda maciiji 'u' na
m'an' ntyja njan.

31 Majo' ninvito na tso Pedro:

—Min na quitsciiee'han' ja ntyja 'nan',
majo' tyi'xe'ciiji ja.

Ndo' tsofi'enhan maninnquii' nnda' na
jnduehan.

Itsinin Jests nnon Tyo'ts'on
quii' Getsemani
(Mt 26:36-46; Lc 22:39-46)

32Vi jndé jo' squehan ciiii joo na co-
nan'quijndyu nn'anhan' Getsemani. Jo'
tso Jests ndééhan:

—C'uho' ndohin, j6 ndd' na ntsinén
nnon Tyo'ts'on.

33Ndo! jo' tjantyichen jon, tay'oon jon
Pedro, Jacobo yo nin'Juan. Ndo' tye'
tyioo na itsi'ndaa'han' nchjii jon yo na
itsichjoo'han' ts'on jon. 34 Tso jon ndéé
ndye nan'fieen:

—Itsichjoo' jndyihan' ts'on 'man na
ngenon, ata ntscuee'han' ja. Jo' quintjo-
ho' chjo nd6hin, quitquen yaho' ciienta,
chito ndaho'.

35Ndo! jo' tjantyichen jon, téciiangio
jon nnon tyuaa. Tcan jon nnon Tyo't-
s'on xe na aa ndéé ninncyaa jon na ty-
i'ngenon juu navi' na ndyontyja nacjoo'
juu. 36 Tso Jests:

—Nnda' Tye', tsoi'en na condéé mat-
sa'. Mac'an na quitsiquindya' ja yo juu
navi'vahin, majo' tanin, quindui ntyja
na nt'ue tson', tachi cha'xjen na nt'ue
ts'on.”

37Ndé jo' jndyo ntciie' jon naijon jn-
ty'ii jon ndye nan'fieen. Ndo' ntjii jonhan
na condahan. Jo' sintciii jonhan. Ndo'
tso jon nnon Pedro:

—'U' Simén, ¢Aa vatsu'? ;Aa
ndiquinan' tsantsjon min na ve' ninnciiii
hora? 38 Ninnquii'chen c'oncjeho', ndo

quinan'neinho' nnon Tyo'ts'on cha' juu
xjen na itsichon yutyia na quityii'han'
ng'eehan' 'o', je'quindéé ngiiantjon juu
yoho'. Ntyji na nin'quint'aho' na nnda',
majo' ng'e juu si'ts'o 'maanho' cjehan',
jo' na ndiquindé€ nnan'quindého'han'.

39 Jndé jo' tja nnda' jon naijon sinin
jndyee jon nnon Tyo'ts'on, maninjuun-
tyi ji'oon'fieen sinin nnda' jon. 40Ndé
jo' tyjee' ntciie' jon na m'an nan'fieen,
ciiiichen jon ntjii jonhan na condahan
ng'e ta jndyi na jndé ty'oon tsantsjon-
han. Min tyi'quindiohan nin ji'oon na
nt'ahan 'ndyo jon. “!Ndo' mantyi tja
nnda' jon na vja ndye, ndé jo' tja ntciie'
jon na m'anhan. Tso jon ndéé€han:

—¢Aa jndé tacjoho' na condaho' na
cotajndyeeho'? Cuaanquii ndd' ro, ng'e
jndé tuee' xjen na nninncyaa ts'an
clienta ja nduee nn'an na nan'xuan jnan.
42Ciia, quinanquintyjaho', nc'6. Ndovi'
jndé ndyo juu ts'an na nninncyaa ciienta
ja nduee nn'an.

Ty'on nn'an Jests
(Mt 26:47-56; Lc 22:47-53; Jn 18:2-11)

43Ninvaa na itsinin Jests jii'oonva'
ndo' tyjee'non juu Judas, juu nciiii nque
na ncho've nn'an na totsay'onhan jii'oon
yo jon. Jndye nn'an sque yohin, chohan
ncjo espadas yo nonnch'io. Joo nan'iieen
nn'an ciienta ntyee na conintque ntyja
'naan nn'an judios yo nin'nn'an na co-
nan'man nchu vaa itsiquindyi juu ji''oon
na tquen Moisés yo nn'an na conintque
nnon tsjoon. 4Ndo' juu Judas'ieen,
tsan na tyincyaa ciienta Jesis nduee
nan'fieen, jndé si'man juu ndééhan nchu
vaa 'man nts'aa juu. Itso juu: “Nquii
juu tsan na cojnty'iaho' na ma'ua ja
ntsmaan' na mancya ts'onhin, majon
jo', quit'uetyenho'hin ndo' quint'aho'
ciienta xjen na ntsay'onho' jon.” 45Ndo'
yana tyjee'non juu na m'aan Jests, jndy-
oyu nnon jon na tuee' juu. Tso juu nnon
jon:

—¢Aa m'an' ta?

Ndé jo' tyincyaa juu ts'on Jests na t'u
juu ntsmaan' jon. 46 Yajo' joo nan'fieen
na téchu juu, t'uehan Jests, tyey'onhan
jon na quit'uiivi'han'hin.

47 Majo' nciiii ts'an na tovay'oon juu
jii'oon yo Jestis na minntyjee' juu jo',
tji' juu xjoo' juu, ndo' tyjee juu tsé'nqui
juu tsan na itye'ntjon nnon nquii tyee
na conintque ndéé ntyee. 44 Ndo' taxee'
Jestis ndéé nan'fieen na squehan naijon
m'aan jon:

—¢Aa yo ncjo espadas ndo' yo non-
nch'io jndyoquit'ueho' ja cha'vijon con-
t'a nn'an na nt'uehan tsanch'uee? 49Ja
'io 'io na totsi'man ndéého' quii' vats'on
t'man, ndo' taty'onho' ja. Majo' tanin
min na nnda' cont'aho' ja cha' quit-
siquindéhan' joo ji'oon na jndui ntyja
njan.

50Ndo' nque nn'an na totsay'onhan
jii'oon yo Jesus, jnan'nonhan, jnty'ehan
jon.

Nciiii tsans'andyua na jnannon
51 Majo' tantyja ciiii tsans'andyua na
tonquen' nan'fieen na ve' xia'ntyi sdbana
vetyjohin, ndo' t'ue nan'fieen juu sibana
na vetyjohin. 52Jo' jnty'ii juu ndi-
aa'fieen, tja juu na ninquisihin.

Minntyjee' Jestis tondéé
nanm'ann'ian ciienta nn'an judios

(Mt 26:57-68; Lc 22:54-55,
63-71; Jn 18:12-14, 19-24)

53Ndo' joo nan'fieen, tyey'onhan
Jests vaa' nquii tyee na conintque ndéé
ntyee. Ndo' tsofi'en nn'an na conintque
ndéé joo ntyee'neen, tetjonhan jo', yo
nque nn'an na conintque nnon tsjoon
ndo' yo nin'nn'an na conan'man nchu
vaa itsiquindyi juu ji'oon na tquen
nquii Moisés. > Majo' Pedro je', tycya
tycya tantyja juu. Tuee' juu vaa' juu
tyee na conintque'fieen, jo' ntjohin

ch'en, téciietyen juu quii' nt'an nannt'ei
clientaa' vats'on, itoon' juu chon yohin.

55Ndo' nque nn'an na conintque ndéé
ntyee'fieen, yo tsoii'en nanm'ann'ian
'naan nn'an judios, tojnt'uehan nn'an
na ninncya jnaan' Jests. Ee cha' ndéé
na quit'uiityenhan'hin na vaa jnaan'
jon, icanhan' ve ts'an na ninciiajon
juu ji''oon na nninncyahan ntyja 'naan'
jon cha' quitsijnda'han' na quinan'cuee’
nanm'ann'ian tsjoon Roma jon. Majo'
tatijnda' ve ts'an na ninciiajon jii'oon
tyincya. %6 Majo' jndye nn'an jnan'nein
jfi'oon quintu nacjoo' jon, majo' joo
jfi'oon'fieen min tyi'cliajonhan'. 57 Ya-
jo' jnan'quintyja vendyechen nn'an na
tyincya jnaan' jon. Majo' ve' quintu
jnan'neinhan, jnduehan:

58__Ja jndyé na tso tsanva' na ntsi-
tyuii' jon vats'on t'man njanhan na
jnan'ya nn'an, ndo' ninndye xuee na
ntsia jon nciiiichenhan' na tachito nn'an
na nnan'yahan'.

59 Majo' min na nnda' jndue nan'fieen,
tatijon juu ji''oon na jnan'neinhan.

60 Yajo' nquii ts'an na conintque ndéé
ntyee, taciientyjee' jon quii' nt'an joo
nan'fieen, taxee' jon nnon Jesus:

—¢Ndu na tyi'cii'a' joo ji''oon na con-
due nanmin' nacjo'?

61 Majo' Jests, tajii'oon sintciie' jon,
min'nciiii jii'oon tat'a jon. Ndo' na nnda',
juu tyee na conintque'fieen, taxee' nnda'
juu nnon jon:

—'U' je', ¢Aa condui "u' Cristo, jnda
nquii Tyo'ts'on na conan't'mén'?

62Ndo! jo' t'a Jests, tso jon:

—Mayuu' jo' condui ja, ndo' ja na
condui tsans'a na i'ua Tyo'ts'on ts'ian
nnon na co'xén tsofi'en nn'an, njnty'i-
aho' na mavaquityén ngiaa' jon tonty-
jaya. Ndo' mantyi njnty'iaho' na nndyo
nnt'a quityquii' chincyu na nnan ja
quifioon'ndue.

63Ndo' juu tyee na conintque'fieen,
vi na jndé jndyii jon na nnda', tye jon

ndiaa' jon na quindya' jndyi ntyjii jon,
ee ntyja na tji' jon ciienta na t'man
jnan tsixuan Jesds ng'e na nnda' jii'oon
sintciie' jon. Ndo' juu tyee'neen tso jon
ndéé nn'an na totsay'onhan jii'oon yo
jon:

—¢Aa icanntyichenhan' nciiiichen
ts'an na ninncyaa jnaan' juu? 4 Nqueho'
jndé macondyeho' juu jii'oon tsan' na
itsinin juu nacjoo' nquii Tyo'ts'on. Itso
juu na conduihin jnda nquii jon. ¢Nin
condueho' na tsixuan juu na quitjon

juu?

Ndo' tsofi'en nan'fleen t'ahan,
jnduehan:

—Tsixuan juu jnan. Chuhan' na cuee'
juu.

65Ndo' vendye nan'feen ta'han

totjue'han ndaa jndyuehan jon, té'han
nnon jon, ndo' totuein'han nda'hin.
Conduehan:
—Ciia, quitsu' nin ts'an iciija' 'u'.
Ndo' mantyi joo nannt'ei'fieen totu-
in'hin nda' chcyaa'hin.

Itso Pedro na tyi'ciiajnaan’ juu Jests

(Mt 26:69-75; Lc 22:56-62; Jn
18:15-18, 25-29)

66 Ndo' viochen xjen na m'aan Pedro
toch'en juu v'aa'fieen na tocje, tyjee' ciiii
tsanscu na itye'ntjon juu nnon nquii tyee
na conintque'fieen. %7 Na jndyiaa' juu
na itoon' Pedro chon, mavio chjo xjen
jndyiaa' juu nnon jon. Tso juu:

—Mantyi 'u' toquifi'en 'u' yo juu
Jests, tsan na jnan Nazaret.

68 Majo' Pedro tjihin, tso jon:

—Min'chjo tyi'ciajn'an tsan'fleen,
min tyi'quintji ntyja 'maan' juu jfi'oon
na tsu' ndd'.

Yajo' s'aa jon vi ntyja, tja jon naijon
m'aan 'ndyo teon. Ndo' juu xjen'fieen
sixuaa quil's. %°*Ndo' majuuntyi tsan-
scu'fieen jndyiaa' nnda' juuhin. Ta' juu
itso juu ndéé nn'an na m'an jo":

—Tsanvahin, juu nciiii nque nn'an na
itsijonhin yo juu Jests.

70 Majo' tji nnda' Pedro. Ndo' min ty-
i'covivioto xjen, nque nn'an na m'an jo',
jnduehan nnon jon:

—Mayuu' jii'oon na condui 'u' nciiii
joohan, ng'e juu ji'oon na matsinin',
cliajonhan' yo juu jii'oon na conan'nein
nn'an ndyuaa Galilea.

7INdo' ta' Pedro, itsinin jon jf'oon
tsan cjoo' Tyo'ts'on, itso jon:

—Ja min'chjo tyi'cliajn'an juu ts'an na
condueho' ndo'.

72Ndo' maninfioon' sixuaa nnda'
quil'd na vja ve. Jo' tafijoon' ts'on Pedro
juu jit'oon na jndé tso Jesiis nnon jon:
“Vitjachen na ntsixuaa quil'é na vja ve,
majo' 'u' jndé ndye jnda na maciiji 'u'
ntyja njan.” Ndo' ya na téfijoon' ts'on
jon juu ji'oonva', t'ioo vichen ts'on jon.

Coy'onhan Jestis nnon Pilato

(Mt 27:1-2, 11-14; Lc
23:1-5; Jn 18:28-38)

Ya na tonco nciiiichen xuee, ya-

1 5 jo' joo ntyee na conintque'nieen,
jnan'tjonhan nn'an na conintque nnon
tsjoon, yo nn'an na conan'man nchu vaa
itsiquindyi juu jii'oon na tquen Moisés
yo nin'tsofi'en nanm'ann'ian 'naan nty-
jehan nn'an judios. Ndo' jnan'tyenhan
Jests, tyencyahan ciienta jon nt'6 nquii
Pilato. 2Ndo! juu Pilato, taxee' jon nnon
Jests, tso jon:

—Joo nty'iu' nn'an judios, ¢Aa condui
'u' nquii ts'an na co'xen joohan?

Ndo' jo' t'a Jests, tso jon:

—Mayuu' jo' cha'xjen na matsu'.

3Ndo' nque ntyee na conintque'fieen,
jndye jnaan' jon tyincyahan nnon Pilato.
4Ndo' taxee' nnda' jon nnon Jests, tso
jon:

—¢Ndu na tyi'cii'a'? Quen' ciienta
jndye jnan' na concya nanmin'.

> Majo' tajii'oon sintciie' Jesus, taxjen
ndiciiaa' ts'on Pilato ndu na nnda' vaa
na s'aa jon.

Tijnda' tyen na cue' Jests

(Mt 27:15-31; Lc
23:13-25; Jn 18:38-19:16)

6Ndo' chu ro chu ro, xjen na cov-
ee' juu nguee pascua, nciiii ts'an judio
na m'aan juu navi' nt'6 Pilato na ngi-
tan nn'an ntyje judios juu na quit-
siquindyaa jonhin ndueehan, tots'aa jon
na nnda'. 7“Ndo' juu xjen'dieen, jndye
nn'an m'an vancjo jnaan' na jnan'vehan
nacjo nanm'ann'ian ndo' na jnan'ciije-
han nn'an. Nciiii joohan na m'aan navi',
tsan na jndyu Barrabés. 8 Nciiii tmaan'
nn'an judios'fieen, jnan'ndyoo'han na
m'aan Pilato. Ta'han na tanhan na quit-
siquindyaa jon nciiii ts'an na m'aan navi'
ndueehan cha'xjen na manciiiixjen its'aa
jon. 2Ndo! jo' taxee' jon ndéé nan'fieen:

—'0' nn'an judios, juu ts'an na con-
duihin na co'xen jon 'o', ;Aa nt'ue n'on-
ho' na ndueeho' nninncyahin? 19Ndo'
jii'oon itso Pilato ng'e jndé ivaa' ts'on
jon na nque ntyee na conintque, tyincya-
han Jests nt'6 jon ng'e na jndohanhin.
11 Majo' nque ntyee na conintque'fieen,
jnan'jmiin'han joo nan'fieen na quitan-
han nnon Pilato na quitsiquindyaa jon
juu Barrabas'neen, chito nquii Jests.
12Ng'e jo' taxee' nnda' Pilato ndéé nn'an
judios'iieen:

—Ndo' na nnda', 'o' nn'an judios, ¢(Nin
'nan nt'ue n'onho' na quits'a yo juu ts'an
na condueho' na conduihin na co'xen jon
'o'?

13 Jnan'xuaahan, jnduehan:

—Ciia, quit'ion'hin tsonjn'aan.

14Tra Pilato jndyuehan, tso jon:

—¢Ndu? ¢Nin jnaan' juu vaa na
ngioho'?

Majo' jnan'xuaa nnda'han, jnduehan:
—Ciia, maninjon ro quit'ion'hin

tsonjn'aan.

I15Ndo' ng'e juu Pilato nt'ue ts'on
jon na quitji' nan'fieen ciienta na ya
ts'anhin yohan, yajo' t'ua jon ts'ian na
quindyaa juu Barrabas'fieen cha'xjen na
nt'ue n'onhan. Ndé jo' t'ua jon

16Ndo' sondaro'dieen, tyey'onhan
Jesis  quityquii' vats'ian  'naan'
nquii gobernado. Ndé tqueen'han

tsofi'en ntyje sondarohan. 17Ndé jo'
jnan'ciiehan nciiii ndiaa colo venton
Jests cha'na ndiaa cociie nque nn'an na
cotoxen, ndo' jnan'yahin nciiii tsei yo
nt'66neon, tyionhan juuhan' xquen jon.
I18Ndé jo' ta'han concyahan ts'onhin
cha'vijon na mayuu' na cont'ahan na
njonhin. Jnduehan:

—Vaa t'man jndyi condui 'u', ninncu'
na condui na matye'ntjon' nty'iu' nn'an
judios.

19Ndo' totuein'han tsonjnein xquen
jon, mantyi totjue'han ndaa jndyuehan
jon, ndo' totonquityehan na ve' con-
t'a nquehan na conan't'maan'han jon.
20 Nnda' vaa na tonan'ciiejnaan'han jon.
Ndé jo' tji' ntciie'han juu ndiaa colo ven-
ton'fieen, jnan'ciie ntciie'han juu ndiaa’
jon. Jndé jo' tyey'onhanhin na nt'ionhan
jon tsonjn'aan.

Na t'ionhan Jesiis tsonjn'aan

(Mt 27:32-44; Lc 23:26-43; Jn 19:17-27)

21 Xjen na sandui'han quii' tsjoon, jo'
tjonhan nciiii ts'an na jnan jndéé€. Simén
jndyu tsan'fieen, tuihin ndyuaa Cirene.
Ntsinda juu jndyu Alejandro yo Rufo.
Yo naijndei'han' jnt'a sondaro'fieen na
cay'oon juu tsonjn'aan na nt'ionhan
Jests.

22Yajo' tyey'onhan Jesds nciiii joo na
jndyu Gélgota. Juu jii'oonvahin itsohan':
“Tyo' Tsi'xquen Ts'00.” 23 Jo' tyincyahan
vinon na jndé tjon'han' yo ciiii nasi na
jndyu mirra na nc'u jon cha' tyi'ntqui-
ihan'hin. Majo' tyi'c'u jonhan'. 24 Ndo'
t'ion sondaro'fieen jon tsonjn'aan. Ndo'
ty'ehan x'iaa' cha' njnty'iahan nin nciiii

joohan na ngaciija'han' nciiii ciiii ndiaa'
jon. Nnda' vaa na t'onhan ndiaa' jon.

25Cha' vi na fijen navitsjoon xjen na
t'ionhan jon tsonjn'aan. 26 Ndo' mantyi
jo' t'ionhan nciiii tscaa' nnonhan', jo' jn-
dui juu jnan na tsixuan jon na tijnda' na
cue' jon cha' na nnan'jn'aan nn'an ju-
uhan'. Jii'oon'fieen itsohan': “Tsanvahin
conduihin tsan na taquintyja co'xen juu
nn'an judios.” 27 Ndo' mandyo jo', man-
tyi ta'han mafioon ve nonjn'aan na t'ion-
han nannty'uee. Nciiii tsan'fieen ngiaa'
jon tontyjaya ndo' nciiiichenhin ngiaa'
jon tontyjantymaan'. 28 Ndo' na tui na
nnda', jo' siquindéhan' juu jii'oon' Ty-
o'ts'on na jndui tivio na itsohan': Quii'
nt'an nn'an na t'man jnan'tjahan, jo'
jnan'ii'enhan jon.

29Ndo' nn'an na tovenon jo'
tonan'ciiejnaan'han jon, tonan'cahan
nquenhan na tyi'cuee' n'onhan jon.
Tonduehan:

—¢Aa ve' 'u' na ntsityui' juu vats'on
t'man njan ndo' na ninndye xuee
ntsia' xco'han'? 30Ciia, quitsin'man
nquii "u'. Quindyocuee' na fon' juu
tsonjn'aanvahin.

3INdo' mantyi nque ntyee na con-
intque'fieen, yo nin'nn'an na conan'-
man nchu vaa itsiquindyi juu jii'oon na
tquen Moisés, tonan'ciiejnaan'han jon.
Jnduehan:

—Tsanvahin, va ya jndyi totsin'man
juu nn'an, majo' ndiquindéé ntsin'man
nquiihin. 32Xe na aa njnty'ia na ndy-
ocue juu tsonjn'aanvahin, yajo' ngantyja
nn'o6n na conduihin Cristo, nquii jon na
tsixuan na co'xen jaa nn'an Israel.

Ndo' mantyi joo nan'fieen na fioon
nonjn'aan na ventyjee' ngiaa' jon, maju-
untyi jii'oon jnduehan.

Tyincyaa Jests na tue' jon
(Mt 27:45-56; Lc 23:44-49; Jn 19:28-30)

33Ndo!' vi na jndé tuee' yajmin', s'aa-
han' na tijaan tsonnangue ata Xjen

na ndye na matman. 34Ndo' majuu
xjen'fieen, jndei sixuaa Jests yo jhon'n-
daa 'nmaan’ jon, tso jon:

—Eloi, Eloi, ¢Lama sabactani? Juu
jii'oon'fieen itsiquindyihan': Tye' Tyo't-
s'on, ¢(Ndu na ma'ndyi' ja?

35Ndo' vendye nn'an na m'an jo',
jndyehan na nnda' vaa na tso jon.
Jnduehan:

—¢Aa jndyeho' na itsixuaa jon Elias,
tsan na toninncyaa jii'oon' Tyo'ts'on
ndyu na toxen'chen?

36 Ndo' nciiii ts'an na m'an jo', jnan-
non juuy, tacy'oon juu nciiii 'nan na nch-
ja', nchje juuhan' quii' vinon té, jndé
jo' tyio juuhan' nnon nciiii ts'oon cha'
ya nguee'han' 'ndyo Jests na ngitei jon-
han'. Tso tsan'iieen:

—Quindyeho', njnty'ia aa nndyo nquii
Elias na ndyoquitsquioo jon juu na fioon
juu tsonjn'aanvahin.

37Vi jndé jo', jndei sixuaa Jesus, tue'
jon. 38Ndo' juu ndiaa na ntyjat'io quii'
vats'on t'man'fieen na itscu'han' naijon
na ji'uantyichen tsixuanhan', jndyii' tco-
han' ata xjen nnontyuaachen. 39 Ndo' juu
capitdn na minntyjee' na tonnon Jests,
ya na jndyii juu na sixuaa jon, ndo' na
tue' jon, yajo' tso juu:

—Tsanvahin mayuu' conduihin jnda
Tyo'ts'on.

40Ndo' mantyi vendye nanntcu na ty-
cya chjo ventyjee', jnty'iahan na nnda'
vaa 'man na tui. Quii' nt'an joo nan-
ntcu'fieen m'aan Marfa, tsan tsjoon Mag-
adén, yo Salomé yo nin'ciiiichen Maria,
ndyee José yo Jacobo, tyje José. 41 Joo
nanntcumin' tonan'jonhan yo Jests xjen
na tomandyi' jon Galilea na totejndei-
han jon 'nan na tocanhan'hin. Ndo' man-
tyi jo' m'an vendyechen nanntcu na
jnan'jonhan yo jon na jnan jon Galilea
na tja jon Jerusalén.

Ty'iuhan Jests
(Mt 27:57-61; Lc 23:50-56; Jn 19:38-42)

42 Juu xjen'fieen majndé contsjé chjo
min, ndo' juu xuee'fieen, jo' xuee na
nque nn'an judios conan'jnda'han 'man
na ninjnt'uehan juu xuee na cota'jndyee-
han. 43 Mantyi jo' vijon m'aan nciiii ts'an
tsjoon Arimatea, juu tsan'fieen jndyu jon
José. T'man conduihin quii' nt'an nan-
m'ann'ian ciienta nn'an judios. Mantyi
juu jon minndoo' jon na nguee' xjen na
ndityincyoo' juu na itye'ntjon Tyo'ts'on.
Yajo' sisaa' ts'on tsan'fieen, taquee' jon
na m'aan Pilato. Técan juu si'ts'o 'naan’
Jestis nnon tsan'fieen. 44 Ndo' nquii Pi-
lato, sitsan' chjohan'hin xjen na jndyii
jon na nnda'. Tom'aan' jndyi ts'on jon
¢Aa yuu' jo' na jndé tue' Jesis? Ndo' na
nnda', tqueen' jon nquii capitan'fieen na
ngiliaxee' jon nnon juu, ¢Aa mayuu' na
jndé tue' Jests?

45Ndo' vi na jndé tso juu capitan'fieen
na mayuu'han', yajo' tyincyaa Pilato
jii'loon na juu José'heen, ya ngay'oon
jon juu si'ts'o 'maan' Jesiis. 46 Ndo' tja
José, tétsijnda juu nciiii sdbana ya na
jndéhan' yo tsan lino, ndé isquioo juu
si'ts'o 'maan' Jests tsonjn'aan, isciietyjo
juu sébana'fieen jon. Ndé jo' ty'iu ju-
uhin nciiii tsé'tsj0' na jnan'ya nn'an
nciiii ngiaa' tyo' cha'xjen coty'iu nn'an
judios nt'oo. Ndé jo' iscu' juu 'ndyo tsé't-
sjo'fieen yo nciiii tsjo' t'man. 47 Ndo' juu
Maria, tsan na jnan tsjoon Magadan yo
Maria ndyee José, jnty'iahan naijon na
tanty'iu Jesus.

Jndé vando' xco Jests
(Mt 28:1-10; Lc 24:1-12; Jn 20:1-10)

1 6 Ndo' vi na jndé tua ndo'ciijioon',

juu xuee na cota'jndyee nn'an
judios, juu Maria'fieen na jnan tsjoon
Magadan yo Salomé, yo nin'Maria ndyee
Jacobo, sanan'jndahan nchen' quichi na
ntyeehinhan' juu si'ts'o 'maan' Jests.

2Ndo' ya tonco vitsjoon nuinco', ty'e-
han juu tsi'ts'ua'fieen, vi na jndé jn-
dui' ndo'ciijioon'. 3Ndo' nato na fijon-
han, jnan'nein nquehan ndéé ntyjehan,
jnduehan:

—¢Nin ts'an na ntejndei jaa na nge-
naan' juu tsjo' na té' 'ndyo tsi'ts'ua?

4Majo' xjen na squehan jo', jnty'ia-
han juu tsjo' t'man'fieen na jndé tque-
naan'han'. >Ndo' vi na jndé tyeque'han
quityquii' juu tsi'ts'ua'fieen, jnty'iahan
tontyja ya vaquityen ciiii tsans'andyua.
Ciie juu nciiii ndiaa quichi', ndiaa tco,
ndo' jo' tyue jndyihan na jnty'iahan jon.
6 Majo' itso tsan'fieen ndééhan:

—Tyi'ndyueho', nchji na cojnt'ueho'
nquii Jesds na jnan Nazaret, nquii jon
na t'ion nn'anhin tsonjn'aan. Majo' jndé
vando' xco jon, mang'e jo' tac'oonhin
ntjoo. Quijnty'iaho' nd¢' naijon na tquen
nn'an si'ts'o 'naan’' jon. 7 Ndo' naneinhin
c'oho' na m'aan juu Pedro yo nque nn'an
na totsay'onhan yo jii'oon na toninncyaa
Jests, ndo' quindueho' ndééhan na vja
jndyee jon Galilea, ndo' jo' njnty'iahan
jon cha'xjen juu jii'oon na jndé siquindyi
jonhan.

8Ndo' nan'ntcu'fieen, ninfioon' jn-
dui' ntciie'han, manin' conan'nonhan,
ty'e ntciie'han, ndo' toviquijnty'ehan na
tyuehan. Min tana jnduehan 'man na
tenonhan tsojnaan' na tyue jndyihan.

Tityincyoo' Jestis nnon Maria
tsan na jnan Magadan

(Jn 20:11-18)

9Ndo' vi na jndé vando' xco Jestis na
vitsjoon nuinco', tityincyoo' jndyeehin
nnon juu Maria'fieen, tsan tsjoon Mag-
adén, tsan na tji' jon ntyque' jndyetyia
quii' ts'on. 19Ndé jo' tja Maria'fieen, tat-
siquindyi juu nque nan'fieen na tom'an-
han yo Jests. Juu xjen'fieen t'onhan na
chjoo' jndyi n'onhan ndo' totyuehan.
11 Majo' xjen na siquindyi juu joohan na
jndé vando' xco jon, ndo' jndé jndyiaa’

nnon juu jon, min taténtyja n'onhan juu
jii'oon'feen.

Tityincyoo' Jestis ndéé ve nn'an
na conan'jon jii'oon yohin
(Lc 24:13-35)

12Ndo' vi jndécya, tityincyoo' Jesiis
ndéé ve nn'an na conan'jonhan yohin,
xjen na ty'ehan jndéé. Cha'vijon mafioon
ts'an na jnan'joon'han jon. 13Ndo!' vi na
jndé taa' n'onhan na manquii jon na jn-
ty'iahan, ty'e ntciie'han Jerusalén, tye-
nan'quindyiihan ntyjehan na jndé tity-
incyoo' jon ndééhan. Majo' nan'iieen,
min ta'man téntyja n'onhan jii'oon na
jnduehan.

Ts'ian na t'ua Jests ndéé
nn'an na totsay'onhan yo
jii'oon na toninncyaa jon

(Mt 28:16-20; Lc 24:36-49; Jn 20:19-23)

14Vi jndé jo', nque nn'an na nqui
ncho'nciiii na totsay'onhan yo jii'oon
na toninncyaa Jesus, tityincyoo' jon
ndééhan juu xjen na cociia’han. Ndo'
sityia' jonhan jnaan' na taténtyja n'on-
han juu ji'oon na jndue nn'an na jndé
jnty'iahan na vando' xco jon ndo' man-
tyi ntyja na que' n'onhan. 1> Ndo' tso jon
ndééhan:

—C'oho' ninvaa tsonnangue, ncyaho'
juu jii'oon naya ntyja njan ndéé tsoil'en
nn'an. 16 Juu ts'an na vantyja ts'on ju-
uhan' ndo' na ndéé' juu, ntsin'man Ty-
o'ts'on fiuaan' tsan'fieen. Majo' juu ts'an

na tyi'cantyja ts'on juu jii'oon'fnieen, juu
xjen na ntco'xen Tyo'ts'on jnan nn'an,
mantjotyen jnaan' tsan'fieen. 17 Ndo' joo
nn'an na covantyja n'onhan Tyo'ts'on,
jndye nnon ts'ian na nt'ahin cha' ntsi'-
manhan' na mayuu' jii'oon na concya-
han, ndo' na ntji'han jndyetyia quii' n'on
nn'an yo ntyja 'naan' juu najndei na tsix-
uan xué, ndo' nnan'neinhan jii'oon na
chito manciiii xjen na conan'neinhan.
18 Xe na aa nt'uehan quinduntja ndo' xe
na aa nciiehan nciiii nasi na ntscuee'han'
ts'an, majo' ta'nan na ngenonhan nts'aa-
han'. Ndo' na ndyiohan ndueehan nacjo
nanv'i, n'man nan'fieen.”
Tava Jesis quifioon'ndue
(Lc 24:50-53)

19Vi na jndé ntyciiii na sinin Jesis
joo jii'oonmin' ndé€ nn'an na totsay'on-
han yo juu jii''oon na toninncyaa jon,
tava ntciie' jon quifioon'ndue, téciietyen
jon ngiaa' Tyo'ts'on tontyjaya. 29 Ndo'
jndui' nan'fieen, ndo'vanjan toninncya-
han juu jii'oon naya'fieen. Ndo' mantyi
nquii ta Jests totejndei jon joohan quii'
ts'ian 'naan' jon na tont'ahan. Tyincyaa
jon na nan'xuanhan juu najndei na con-
dui nquii jon cha' ndéé nt'ahan ts'ian t'-
man na tyi'je'quinduihan’' yo najndei na
tsixuan nquii ts'an, mang'e jo' jndyechen
nn'an taa' n'onhan na juu jii'oon na
toninncya nan'fieen, mayuu'han'. Man-
tyjantyi ndo' ro.

Jii'oon Naya Ntyja 'Naan'
Jesucristo Na Tji Lucas

Ntyja na sijnda’ Lucas
na tji jon jii'oon naya

'U' ta Tedfilo na njon jndyi con-

dui 'u', mancya ts'on njan nnon'.
Majndye nn'an jndé tjihan jii'oon ntyja
'naan' Jests. Joo jii'oon'fieen chuhan'
'nan na jndé tui quii' nt'dn na majnda’
na mayuu'han'. 2 Nque nn'an na tojnty'ia
ndééhan tsofi'en 'nan na tui ntyja 'naan’
Jests na cotye'ntjon nan'fieen nnon Ty-
o'ts'on ntyja 'maan' jii'oon naya 'naan'
jon, joohan jndé tjihan ji'oon'fieen
na jndé ty'dn ciientahan'. 3Ndo' man-
tyi ncd, s'aahan' ts'on na ntsinch'u
ja jii'oonvahin na ntsijnan'han', xeng'e
mantyi ja chen chen jndé jnt'ué tsofi'en
na jndé tui ntyja 'maan' Jesds xjen na
tye'han'. 4 Nnda' mats'a cha' nciiaa' tson'
na joo ji'oon na jndé tonan'man nn'an
nnon', conduihan' jii'oon na mayuu'.

Siquindyii 4ngel ntyja
'naan' na nndui Juan

5Joo ndyu xjen na tom'aan Herodes
tsanm'aants'ian t'man ndyuaa Judea,
tom'aan nciiii tyee clienta nn'an judios
na jndyu Zacarfas. Totsixuan jon
ts'ian yo tmaan' ntyee na jndyuhan'
Abfas. Scuu' jon jndyu Isabel. Juu
juu tonduihin tsjan 'maan' Aarén na
jndyocahan'. ©Ndo' nquii Zacarias
yo scuu' jon, ncha' vehan tonduihan
nn'an jndyoyuhan na tonnon Tyo'ts'on,
tota'nguee'han tsoft'en jii'oon na tquen
Tyo'ts'on na ico'xenhan', tajnan'tjahan
ndééhan'. 7Majo' nan'fieen, tandahan
ng'e Isabel ts'an ntue'hin, ndo' ncha'
vehan jndé tquehan.

8Nciiii jon, nque ntyee tmaan' juu
Abias'fieen, tentyja xjen na ntyentjon-
han nnon Tyo'ts'on quii' vats'on t'man

Jerusalén. Ndo' juu Zacarias, majo' fi'en-
hin. 2 Cha'xjen na vaa jii'oon ndéé ntyee
ntyja 'maan nn'an judios, to'ohan x'iaa'
na njnty'iahan nin nciiii joohan ngacii-
ja'han' na ngaquee' quityquii' juu vat-
s'on t'man ciientaa' Tyo'ts'on. Ndo' juu
Zacarias'fieen, tijnoon' jon na ngaquee'
jon na ntsco jon su. Ndo' taquee' jon vat-
s'on'fieen ndo' ta' jon na itsco jon su.

10Majuu xjen na isco jon su, ndo'
nn'an na jndye jndyi'hin, tanciiihan
toch'een' juu vats'on t'man'iieen na co-
nan'neinhan nnon Tyo'ts'on. ! Ndo' juu
xjen'fieen, nciiii &ngel ciientaa' Tyo'ts'on
tityincyoo'hin nnon tsan'fieen. Juu an-
gel'fieen, minntyjee' jon ngiaa' nnontyiu
na tontyjaya naijon na coco su. 12Ndo'
juu Zacarias'fieen, xjen na jndyiaa'
jonhin, siquijii'eenhan'hin. Ndo' mioon
sity'uehan'hin. 13Ndo' é4ngel'fieen itso
juu nnon jon:

—'U' Zacarias, tyi'nty'ue'. Majndé in-
dyii Tyo'ts'on jii'oon na macan' nnon
jon. Ndo' nquii scu' Isabel, ntsingui
jon nciiii yujnt'a yus'a ndaho', ndo'
"' ntsiquijndyu'hin Juan. 14 Nninncyaa-
han' na neiin' tson' na nduihin, ndo' t'-
man ngavee' nchji' ntyja 'naan' juu. Ndo'
majndye nn'an nninncyaahan' na nein-
han ntyja na nduihin. 1> Ee t'man nndui-
hin na tonnon Tyo'ts'on. Tyi'xe'c'u juu
vinon min nta ya. Ndo' vitjachen na
ntsingui ndyee juuhin, quindéya ntsix-
uan juu Espiritu Santo. 16Ntyja 'naan'
juu, jndye jndyi nn'an Israel ntciie' n'on-
han jnanhan tonnon nquii ta Tyo'ts'on
ciientahan. 17 Majuu juu ncja jndyee na
tonnon nquii jon na taquintyja na t'-
man conduihin. Ntye'ntjon juu nnon
jon yo maninjuu najndei na totye'n-
tjon nquii Elias. Ntyja 'naan' juu jn-
da', ntjo ya ngio nn'an yo ndahan.
Ndo' nn'an na conan'que' n'on, ntyja
'naan' nquii juu ngovaa' n'on nan'neen
na quita'nguee'hin cha'xjen na chuhan'.
Ts'ianmin' nts'aa juu cha' quitsijnda' ya-

han' quii' n'on nn'an na nc'onhan ciien-
taa' Tyo'ts'on.

18Ndo' jo' taxee' Zacarias nnon juu
angel'neen:

—¢Nin 'nan nndui cha' nciiaa' ts'on na
nguaa na nnda'? Ng'e ja ndo, jndé tque
ja ndo' majo'ntyi scu.

19Ndo' t'a dngel'fieen, itso jon nnon
juu:

—Ja jndyu Gabriel. Condui ja na
matye'ntjon nnon nquii Tyo'ts'on. Nquii
jon iua jon ts'ian nnon na jndyot-
siquindyi 'u' jii'oon nayamin. 20Majo'
nein, jnaan' na tyi'cantyja tson' jii'oon
na matsjo nnon', jo' ngité' na matsin-
in' ata juu xuee ya na jndé siquindéhan’
tsofi'en na jndé tsjé nnon'. Juu xjen'fieen
nnaan na ntsinin' nnda’.

2INdo' viochen xjen na tui na nnda',
joo nan'fieen na tonan'meinhan nnon
Tyo'ts'on, tominndoo'han na ndui’
Zacarias quii' vats'on'fieen. Vacue
tom'aan' n'onhan ndu na vio jndyi
ndyii' jon jo'. 2Ndo' juu xjen na jndui'
jon, tavijndég sinin jon, jo' taa' n'onhan
na vaa nciiii nnon na tityincyoo' na
jndyiaa' jon quii' juu vats'on'iieen. Ve'
nt'o jon tots'aa jon na sinin jon ndééhan
ng'e jndé ntjotyen na tandiquitsinin jon.

23Ndo! vi na jndé siquindé jon xuee na
tye'ntjon jon quii' vats'on t'man'fieen,
tantciie' jon tsjoon' jon. 2*Ndo' nquii
scuu' jon Isabel taquifijon jnda juu, ndo'
cha' vi 'on chi' ta'nan tondui' jon na ncja
jon mafioon tsjoon. 2°Ya jo' tso juu:

—Ndo vaa naya na its'aa ta Tyo't-
s'on yo ja. Nnda' its'aa jon na iciiji'han’
na totsciiejnaan'han’' ja tondéé nn'an na
tajnda.

Siquindyii angel na nndui Jests

26 Nquii 4ngel Gabriel'fieen, jndé vja
vi yon chi' na tityincyoo'hin nnon
Zacarias, ndo' t'ua nnda' Tyo'ts'on ts'ian
nnon angel'fieen na cja jon tsjoon
Nazaret ndyuaa Galilea. 27 Jiion jonhin

na m'aan nciiii yuscundyua na jndyu
Marfa. Juu juu min jii'oon na ngoco
juu yo nciiii tsans'a na jndyu José.
Juu José'ieen conduihin tsjan David na
jndyocahan'. 28 Ndo' tuee' 4ngel'fieen na
m'aan Maria, itso jon nnon juu:

—Mancya ts'on 'u', na vaa t'man jndyi
naya na its'aa Tyo'ts'on yo 'u'. Nquii jon
m'aan yo 'u'.

29Ndo' juu Marfa, xjen na jndyii
jon ji'oonmin', siquijii'eenhan'hin,
ndo' tom'aan' jndyi ts'on juu nin 'man
nin'quitsiquindyi juu ji'oon'fieen na
sinin 4ngel'fieen. 39Ndo' tsontyichen
angel nnon juu:

—Maria, tyi'nty'ue', ng'e 'u' t'man
naya na jndé tijnon' tonnon Tyo'ts'on.
3INd6 vaa na nndui, ngaquifijon jn-
da', ndo' ntsingui' nciiii yujnt'a yus'a
na ntsiquijndyu'hin Jests. 32 Juu jon t'-
man nndui. Ndo' ntsiquijndyuhan'hin
Jnda nquii Tyo'ts'on na m'aan nandyen-
tyichen. Ndo' juu silla na manin' ts'i-
aan' 'maan' tachii' juu David, nquii
ta Tyo'ts'on nninncyaa jon na ncy'oon
Jestis ciientahan' na ntco'xen jon. 33 Cha'
ntjotyen na ntco'xen jon nn'an Israel,
juu na conduihin na ntco'xen jon,
tyi'je'quintyciiiihan'.

34Ndo' juu xjen na jndyii Maria na
nnda' tso angel'neen, tso juu:

—Mayuscundyua ja. ¢Nchu vaa nndui
na nts'aahan' na nnda'? Ja chito m'an yo
tsans'a.

35 Jo' t'a 4ngel'fieen 'ndyo jon:

—Nquii Espiritu Santo nts'aa jon nciiii
ts'ian t'man yo 'u'. Ee juu najndei na con-
dui nquii Tyo'ts'on na m'aan nandyen-
tyichen, ndyoquioo nciiaan'han' nacjo'.
Mang'e na nnda', nndui yujnt'a ndo'
ntsiquijndyuhan'hin fiuan nquii' ndo'
Jnda nquii Tyo'ts'on. 36Ndo' mantyi
nquii xjo' Isabel, ntsingui jon min na
jndé tquehin. Ee naneinhin jndé yon
chi' na taquifijjon jnda jon. Ndo' juu jon
ts'an na condue nn'an ts'an ntue'hin.

37 Ee nquii Tyo'ts'on, tsofi'en condéé it-
s'aa jon.

38 Jo' t'a Maria 'ndyo juu angel'fieen:

—Condui ja ts'an na matye'ntjontyén
nnon ta Tyo'ts'on. Quindui yo ja cha'x-
jen na jndé tsu'.

Ndo' juu xjen'fieen jndui' angel'fieen
na m'aan jon.

Taquindyiaa' Maria xjo jon Isabel

39 Tyi'covijndye xuee na tui na nnda',
sijnda' Maria, sityuaa' jon, tja jon nciiii
tsjoon ciientaa' ndyuaa Juda na juu
tsjoon'fieen m'aanhan' quii' nt'an ntyo'.
40Ndo' tuee' jon vaa' Zacarias'fieen.
Taquee' jon ndo' tyincyaa jon ts'on Is-
abel. 41 Ndo' vi na jndé jndyii Isabel na
tyincyaa Maria ts'onhin, ya jo' juu yu-
jnt'a na fijon tsiaa' jon, sijndei juu, ndo'
xjen'fieen taquee' Espiritu Santo ninvaa
quityquii' Auaan' jon. 42Jo' jndei sinin
jon, tso jon:

—Quii' nt'an ntyjé ntcuhu, 'u' t'man-
ntyichen na ityio Tyo'ts'on jn'aan 'u'.
Ndo' mantyi ityio jon jn'aan yujnt'a na
fijon tsia'. 43Majo' ja je', ¢Nin condui
ja na tijnén na jndyoquindyia' ja? Ee
condui 'u' ndyee nquii jon na taquin-
tyja na t'man conduihin na itye'ntjon
jon ja. 44Ee xjen na tyincya' ts'on ja,
juu yujnt'a na fjon tsia, ninfioon' si-
jndei juu na neiin' juu. 4°Ityio Tyo't-
s'on jn'aan 'u' ng'e mavantyja tson' na
mayuu' ntsiquindéhan' juu jii'oon na
siquindyii jon 'u'.

46 Ndo' t'a Maria, tso jon:

Matsit'man' ja ta Tyo'ts'on yo na man-
cha'chen fiuan njan.

47Ndo' yo ninvaa na ndyii' vant'd, m'an
na neiin' ts'on yo nquii jon. Ee con-
duihin na itsin'man jon fiuan njan.

48Ty'oon jon na ve'nchjii jon ja, min ts'an
na ve' cliantyi ro ja na matye'ntjon
nnon jon.

Ndo' nanein, xee na tonnonchen, tsofi'en
nn'an na vjaca tsjan 'maanhan,

nnan'neinhan ntyja na jndé tyio jon
jn'aan ja.

49Ng'e nquii jon na tsofi'en najndei na
conduihin, t'man naya its'aa jon yo
ja.

Ndo' xuee' jon ji'ua conduihan'.

50Nque nn'an na vacantyichen tsjan
'naanhin na conan't'maan'han nquii
Tyo'ts'on, tsofi'enhan m'aan jon na
nty'ia rohan nchjii jon.

51Ts'ian na tots'aa jon, totsi'man nqui-
i'han' naijndei na conduihin.

Majo' joo nn'an na conan'quinjon nque-
hin ntyja na conan'tiuhan, s'aa jon
na mincya jndyi'han.

52Totsue jon nn'an na nty'iachen, majo'
nn'an na vaa najndé na chohan
ts'ian na cotoxenhan, tji' jon
nan'fieen.

53Ndo' joo nn'an na ngiohan na itsit-
jahan'hin na tonnon jon, its'aa jon
yohan cha'vijon ts'an na jndé tacjoo'
na tciia'.

Majo' nn'an na conan'tiu na min'chjo ty-
i'conan'tjahan na tonnon jon, tana
tejndei jon nan'fieen.

54Ndochiihi nn'an Israel na totyentjon-
han nnon jon, totejndei jonhan.

Tyi'cotsuu' ts'on jon na c'oon jon na
nty'ia rohan ntyjii jon.

55Ee nnda' vaa tco' jon 'ndyo jon na ty-
i'jon ntyciiii na vi'nchjii jon ndochi-
ihi, majuu Abraham yo nin'nn'an ts-
jan 'maan’' jon na jndyocahan'.

Ji''oonmin' sinin Maria na sit'maan' jon

Tyo'ts'on.

56 Ndo' ntjohin yo Isabel cha'na ndye
chi'. Jndé jo' tjantciie' jon tsjoon' jon.

Tui Juan tsan na totsiquindéé' nn'an

S’Tentyja  xjen na  ntsingui
Isabel'fieen, ndo' singui jon nciiii
yujnt'a yus'a. 58Ndo' nn'an 'naan'

jon yo nn'an na m'an ndyo v'aahan,
jndyehan na ty'oon Tyo'ts'on na ndyia'
ro Isabel nchjii jon. Tsoft''enhan t'onhan

na neinhan yohin. °9Jndé nen xuee
na tui yujnt'a'een, tanciiihan na
nnan'quindéhan costumbre na cont'a
nn'an Israel yo yo'ndaa ndahan yonon.
Nan'fieen jnduehan na ntsue juu xuee'
tye juu Zacarias. 69 Majo' tso ndyee juu:

—Chito aa jo'. Juan ndiquijndyu juu.

61 Majo' t'a nan'fAeen 'ndyo Isabel,
jnduehan:

—¢Ndu na nnda' matsa'? Ndo' ta'nan
nin juu nn'an chuu'ho' na jndyu na nnda’
tsu.

62Ng'e na nnda', jo' jnt'ahan nduee-
han nnon tye yujnt'a'fieen na cotax-
ee'han nchu vaa na nt'ue ts'on nquii
jon na nninjnda' xuee' juu. %3 Ndo' tcan
jon tscaa' na nciiji jon, ndo' nacjoo'han'
tji jon na Juan xuee' juu. Ndo' tsofi'en
nan'fieen s'aahan' na vacue m'aan' n'on-
han ndo' neinhan na nnda' vaa na tui.
64Ndo' na s'aa jon na nnda', ninjonto
jnaan ntciie' na itsinin jon, sit'maan' jon
Tyo'ts'on. > Ndo' tsofi'en nn'an na ndyo
nt'aahan yo Zacarias yo Isabel, s'aahan'
na vacue tom'aan' n'onhan ndo' mantyi
neinhan. Ndo' ninvaa xi'jndio quii' ntyo'
ndyuaa Judea, tycya jii'oon ntyja 'naan’
na tui nan'min'. 6 Ndo' tsofi'en nn'an na
tondyehan ntyja 'naan' na tui na nnda',
vacue tom'aan' n'onhan, tota'xee'han:

“¢Nin ts'an nchjiito nin 'nan na
ngue'ntyja ntyja 'naan’' juu yujnt'ava'?”
Ee tityincyoo' jndyoyu na nquii Tyo't-
s'on m'aan jon yohin.

Itsit'maan' Zacarias Tyo'ts'on
67 Ndo' nquii Zacarias, tye juu yujn-
t'a'fieen, quindé ya tsixuan jon Espiritu

Santo. Sinin jon jii'oon nchu vaa 'nan na

nnguaa. Tso jon:

68 Ciiit'maan' nquii ta Tyo'ts'on ciienta
jaa nn'an Israel ee jaa nn'an na con-
dui ciientaa' jon,

jndé jndyo jon na ntsin'man jon fiuan
njanhan.

69Yo tsjan mosoo' jon David na
jndyocahan',

jndé tquen jon nquii na condui t'manhin
na itsin'man jon fiuan njanhan.

70Ndyu na toxen'chen toninncyaa Ty-
o'ts'on ji'oon yo jndyue nn'an na
nan'xuanhan fiuan nquii'.

Joo nan'fieen toninncyahan ji'oon' jon
ntyja nchu vaa 'nan na nnguaa.

71 Ji'oon na jndue nan'fieen na yo nquii
jon na conduihin tsjan 'naan' David,
nciiji' Tyo'ts'on jaa nduee nn'an na
jndohan jaa, ndo' mantyi yo nduee
nn'an na tyi'cuee' n'onhan jaa.

72Ntyja 'maan' nquii jon na conduihin
tsjan David na jndyocahan', sijnda’
Tyo'ts'on na joo ndochiihi na tom'an
ndyu na toxen'chen na nc'oon jon na
nty'ia rohan nchjii jon.

Ndo' na ngafijoon' ts'on jon joo jii'oon na
sijnda' jon yohan na tyi'je'quitsciie-
jndyo jonhan' na ji'ua tsixuanhan'.

73Majuu jii'oon'fieen na tquentyen jon
nnon tsochiihi Abraham, tsan na
tom'aan ndyu na toxen'chen.

74Majuu jA'oon na tso jon nnon juu na
ntsiquindyaa jon jaa nduee nn'an na
jndohan jaa cha' nndé€ ntye'ntjon
nnon jon na min'nciiii jiiuaan' ts'on
tyi'nc'on.

75Ndo' tsofi'en xuee na m'anntyéchén,
ngom'an ntyja na tquen jon na fiuan
nquii' jaa.

Ndo' na ntye'ntjon na tonnon jon cha'x-
jen na chuhan'.

76Ndo' 'u' jnda, nndue nn'an na con-
dui v’ ts'an na incyaa ji'oon ntyja
'naan' nchu vaa 'nan na nnguaa.

'U' ntye'ntjon' nnon nquii Tyo'ts'on na
m'aan nandyentyichen.

Ng'e 'u' ncja' jndyee' tonnon nquii jon na
conduihin na co'xen jon nn'an, ndo'
na nciiji' jndyoyu' ntyja 'maan' jon
cha'vijon ts'an na ico'ya nato, cha'
c'on cje nn'an xjen na nciijee' jon.

77Nque nn'an na conduihan ciientaa'
jon, "u' ntsa' na ciiaa' n'onhan na
itsit'man ts'on jonhan na conan'tja-
han nnon jon, ndo' na itsin'man jon
fiuaanhan.

78 Ng'e nquii Tyo'ts'on na conan't'maan’
jaa, taquintyja na nty'ia ro nchjii
jon,

jo' na nc'ua jon ts'ian nnon nquii juu na
nnaan juu nandyentyichen na ntsi-
jonhan'hin cha'vijon ndo'ciijioon'
na ntsixuee juu tondééhé.

79Juu jon ntsixuee jon ndéé nn'an
na m'an nacje 'naan' najaan
na vay'oonhan'hin na ngitsu
fiuaanhan.

Ndo' ndééhé nninncyaa jon na tajiiuaan’
ts'on nan'xuan na tonnon jon.

Ji''oonmin' sinin Zacarias xjen na tui

jnda jon Juan.

80Ndo' juu yus'a chjo Juan, téque-
hin. Mantyi tay'oon juu najndei juu
ntyja 'naan' nquii Tyo'ts'on. Ndo' ya na
s'aahan' tsans'andyuahin, tom'aan juu
ndyuaa naijon na tyi'jndye nn'an m'an,
ata xjen na tye' na toninncyaa jon jii'oon
ndéé nn'an Israel.

Ntyja 'naan' na tui Jests
(Mt 1:18-25)

Juu xjen'fieen nquii tsanm'aants'ian

t'man, Augusto César, t'ua jon ts'ian
na quindui nguee tsofi'en nn'an na m'an
nciiii ciiii tyuaa naijon ico'xen jon. 2 Ju-
uhan' na minjndyee na tye' na tji nan-
m'ann'ian nguee nn'an. Juu xjen'fieen
tom'aan Cirenio gobernador ndyuaa
Siria. 3Jndue nanm'ann'ian'fieen na
nciiii ciiii ts'an ngantciie' juu naijon vaa
tsjoon nque nn'an tsjan na tuihin, na
nndui xuee' juu. 4 Mang'e na nnda', jnan
José tsjoon Nazaret, ndyuaa Galilea. Tja
jon ndyuaa Judea, tsjoon' tsoDavid na
jndyu Belén ng'e condui José tsjan David
na jndyocahan’'. > Tja jon tsjoon'fieen yo
Marfa, tsan na ndiscuu' jon, na ndui

ngueehan. Ndo' juu juu jndé mandy-
ovi' na ntsingui juu. ®Ndé vaa 'nan tui:
viochen xjen na m'anhan jo', tuee' xjen
na ntsingui Maria. 7 Ndo' singui jon jnda
jon na vejndyee, yus'ahin. Sciietyjo jon
ndiaahin, ndé jo' tyio jonhin naijon na
coclia' quioo' ng'e nt'aa naijon na ve'
cotsque ya nn'an, too'chenhan' na m'an
nn'an.

Tityincyoo' 4ngeles ndéé
nn'an na cota'ntyjee' quinman

8 Ndyo tsjoon Belén, tom'an nn'an to-
jndéé na tota'ntyjee'han quinman njnu-
en' natsjon. 9Ndo' ninjonto tityincy-
oo' nciiii 4ngel cilientaa' ta Tyo'ts'on
ndééhan, ndo' juu naquixuee na condui-
hin, sixueehan' xi'jndio nan'fieen, ndo'
na tui na nnda', s'aahan' na ncyaa jndy-
ihan. 19Majo' juu é4ngel'fieen tso jon
ndééhan:

—Tyi'ndyueho', quitquenho' ciienta,
ndyoy'6n jii'oon na ya jndyihan' ndéého'
na nninncyaahan' na neiin' jndyi n'on
nn'an na ninvaa tsonnangue. !! Ee tsjon-
vahin quii' tsjoon' tsoDavid jndé tui
nquii jon na ntsin'man jon fivan nn'an.
Juu jon conduihin nquii Mesfas. Ndo'
conduihin na co'xen jon 'o'. 12Ndo' ndé
vaa jn'aan na ntsi'manhan' ndéého' na
majuu jon. Juu yujnt'a'ieen nndioho'hin
na vetyjo ndiaa na covetyjo yo'ndaahin
na fijon juu naijon na cociia' quioo'.

13Ndo' majuuto xjen'fieen tityincyoo'
angeles ciienta jndye yo juu dngel'fieen,
tonan't'maan'han Tyo'ts'on. Jnduehan:

14 Ciiit'maan' nquii Tyo'ts'on na m'aan
nandyentyichen.

Ndo' nnon tsonnangue, joo nn'an na
covineiin' n'onhan na cont'ahan
'nan cavee' nchjii jon, quinan'xuan-
han na tajfiuaan’ ts'onhan na tonnon
jon.

I15Ndo' joo angeles, vi na jndé ty'e
ntciie'han quifioon'ndue, ya jo' joo

nan'fieen na tota'ntyjee'han quinman
njnuen'han, jnduehan ndéé ntyjehan:

—~Cja Belén. Ntsaquijnty'ia juu 'nan na
jndé tui na itsiquindyi Tyo'ts'on jaa.

16Ndo' jo' jnan'tyuaa'han, ty'ehan,
ndo' vi na jndé squehan jo', jndiohan
juu Maria yo José, yo yujnt'a na fijon
juu naijon na cociia' quioo'. 17Ndo'
vi na jndé jnty'iahan 'nan na tui, to-
nan'cyahan jii'oon nchu vaa 'nan na
jndé siquindyi angel'fieen joohan ntyja
'naan' juu yujnt'a'fieen. 18 Ndo' tsofi'en
nn'an na jndyehan jii'oon na jndue
nan'fieen, s'aahan' na jndye t'oon' n'on-
han ndo' tyincyaahan' na tavee' ngio-
han. 1Ndo' nquii Marfa, s'aahan' na
njon jndyi ji'oonmin' na ntyjii jon,
vacue tom'aan' ts'on jonhan'. 20Ndo'
joo nan'fieen na cota'ntyjee'han quin-
man njnuen'han, tyentciie'han, tonan't'-
maan'han nquii Tyo'ts'on. Tontciiii'han
jon ntyja 'maan tsoft'en na jndé jndyehan
ndo' na jndé jnty'ia ndééhan, cha'xjen na
tso juu angel'fieen ndééhan.

Tyencyahan ciienta yujnt'a
Jestis nt'0 Tyo'ts'on

21Vij jndé na nen xuee na tui yujn-
t'a'fieen, ndo' jnt'ahan yohin cha'xjen
juu costumbre na cont'a nn'an judios
yo yo'ndaa yonon ndahin. Juu xjen'fieen
jnan'quijndyuhanhin Jests, ee nnda' vaa
xuee' juu na tquen angel'fieen vitjachen
na fijon juu tsiaa' ndyee juu.

22Jndé na tenon venn'an xuee na
singui Maria, jo' tentyja xXjen na juu
José yo Marfa ntquen ntju'han na ton-
non Tyo'ts'on cha'xjen na ico'xen juu
ji'oon na tquen Moisés. Jo' ty'ehan
Jerusalén, tyey'onhan Jests na tyincya-
han ciientahin nt'6 ta Tyo'ts'on. 23 Jnt'a-
han na nnda' ng'e vaa jii'oon na ico'xen-
han' nacjoo' jii'oon'fieen na co'xenhan":
“Nciiii ciiii yujnt'a na yus'a na nndui
jndyee, nn'an na ndahin ncyahan ciien-
tahin nt'6 ta Tyo'ts'on.” 24 Ng'e na nnda’',

juu José yo Maria ty'ehan vats'on t'-
man na nninncyahan quioo' ciientaa' Ty-
o'ts'on na ngue' o' cha'xjen na ico'xen
juu ji'oon na tquen Moisés na itsohan':
Nninncyahan nciiii ntjo quinchco oo ve
quitu' quijndé.
25Ndo' juu xjen'ieen, nciiii tsans'a
na jndyu Simeén, tom'aan jon tsjoon
Jerusalén. Tsan'fieen totsiquindé jon
cha'xjen na chuhan' na tonnon Tyo't-
s'on, ndo' mantyi xonciiee' ts'on jon na
itsittmaan' jon Tyo'ts'on. Yo na ntyja
jndyi ts'on jon, tominndoo' jon na ndyi-
aa' nnon jon nquii jon na conduihin
na ntsin'man filuaan nn'an Israel. Ndo'
Simeén quindéya totsixuan jon Espiritu
Santo. 26 Ndo' nquii Espiritu Santo, jndé
si'man jon nnon tsan'fieen na ndyiaa'
jndyee juu nquii jon na i'ua Tyo't-
s'on ts'ian nnon jon na ntsin'man jon
fiuaan nn'an. Ndé jo' ngue' juu. 27 Ndo'
juu xjen'fieen, nquii Espiritu si'man jon
nnon tsa'fieen na cja jon vats'on t'man.
Ndo' majuuto xjen'fieen José yo Maria
tyey'onhan yujnt'a Jesds vats'on'iieen.
Jnt'ahan na nnda' cha' quindui ntyja
'naan' juu cha'xjen na tsi'man jii'oon na
tquen Moisés na quint'ahan. 28 Vi jndé
jo', ty'oon Simedn juu yujnt'a Jests yo
nt'6 jon. Sit'maan' jon Tyo'ts'on. Tso jon:
29 Je! yuu' je' ta, ja nma condui moso
'nan', jndé siquindé' juu jii'oon na
tco' 'ndyo' nnén.
Nanein quitsiquindya' ja na ncii'i6 min
tajivaan' ts'on ja.
30 Ee na jndé manty'ia nnén nquii jon na
ntsin'man jon fiuaan nn'an.
31 Manquiintyi jon na t'ua' ts'ian'fieen
nnon jon tondéé tsofi'en nn'an.
32Conduihin naxuee na ntsi'man jon
jii'oon na mayuu' 'nan' ndéé nn'an
na maifoon tsjan conduihan.

Ndo' ntyja 'maan' jon ntsit'maan'han'
nque nn'an 'nan', nn'an Israel.

Ndo' jii'oon na sinin Simedén' nnon

Tyo'ts'on.



San Lucas 2:33

33Ndo' juu José yo ndyee Jesus,
tom'aan' jndyi n'onhan tsofi'en jii'oon na
sinin Simeén ntyja 'naan' Jests. 34 Jndé
jo' tcan tsan'fieen na quityio Tyo'ts'on
jn'aan nan'fieen, ndo' nnon nquii Marfa
tso jon:

—~Quen' ciienta, juu yujnt'ava, i'ua Ty-
o'ts'on ts'ian nnon jon na ntyja 'maan'
jon fi'en nn'an Israel ngitsu fiuaanhan
ng'e tyi'covantyja n'onhan jon. Ndo'
fi'lenhan na ntsin'man Tyo'ts'on fiuaan-
han ng'e na ngantyja n'onhanhin. Ntsix-
uan jon jn'aan na itsciienon Tyo'ts'on
ndéé nn'an, majo' jndye nn'an nc'o-
han nacjoo' jon. 35Ntyja 'maan' nquii
jon nnintyincyoo' tsoii'en na ndyii' n'on
nn'an. Ndo' mantyi 'u' Maria, vaa nciiii
nnon na ngenoon' ntyja 'naan' jon na
ntsi'ndaa‘han' nchji', cha'vijon na iqui-
ihan' ya na ngiiequindyi' xjoté.

36 Ndo' mantyi jo' ijon tom'aan nciiii
tsanscu na jndyu Ana na toninncyaa
jon ji'oon' Tyo'ts'on. Tsan'fieen jnda
Fanuel, juu Fanuel'fieen conduihin ntyja
'naan' tmaan' tsjan Aser na jndyoca-
han'. Xjen na toco Ana'fieen, tom'aan
jon yo saa' jon vi ntyque' chu. 37 Jndé
jo' ntjohin na tue' saa' jon. Nanein jndé
tque jndyihin, jndé ninquenn'an vantjo'
ninque chuu' jon. Ndo' min tyi'quin-
dui' jon quii' vats'on t'man. Jo' ijon
totyentjon jon nnon Tyo'ts'on naxuee
ndo' natsjon. Totyjee jon 'man 'ndyo
jon ndo' totsinin jon nnon Tyo'ts'on.
38 Majuuto xjen'fieen na itsinin Sime6n,
ndo' sindyoo' juu Ana'fleen na m'an
joohan. Tyincyaa jon na ncya ya Tyo't-
s'on ntyja 'naan' juu yujnt'a Jests. Jndé
jo' totsinin jon ntyja 'maan' yujnt'a'fieen
ndéé tsochen nn'an Jerusalén yo ndéé
nn'an mafioon njoon na mantyi comin-
ndoo'han na ntsin'man Tyo'ts'on fiuaan-
han ntyja 'maan’' jnanhan.

Tyentciie'han tsjoon Nazaret

39Ndo' José yo Maria, vi na jndé
jnan'quindéhan tsofi'en na tcanhan'
na quen ji'uahan cha'xjen na ico'xen
ji'oon' Tyo'ts'on, ndo' tyentciie'han
tsjoon Nazaret, ndyuaa Galilea. 40 Tandi-
maya lu Jests, taquehin, ndo' mantyi
tavijnda' xquen juu. Ndo' juu naya na it-
sixuan Tyo'ts'on, t'manhan' na totsixuan
juu.

Yus'a chjo Jests
ntjohin vats'on t'man

41 Juu José yo Maria, chu ro chu
ro to'ohan Jerusalén xjen na covee'
nguee pascua. 42Ndo' vi na jndé jndé
ncho've chuu' Jests, tja jon Jerusalén
yohan cha'xjen na to'ohan juu nguee
pascua'fieen. 43 Ndo' vi jndé na tenon
juu nguee'fleen, jnan'jnda'han na
nc'ontciie’han tsjoonhan, majo' juu
yus'a chjo Jestis ntjohin Jerusalén, min
tyi'quindiohan na s'aa juu na nnda',
44Ee jnan'tivhan na fi'enhin quii' nt'an
nn'an na co'o ntciie' na ty'e nguee.
Clia'xuee toquifjjonhan nato, majo'
tatityincyoo'hin. Jo' ta'han, tojnt'uehan
jon quii' nt'an nn'an chuu'han yo nn'an
na tajn'aanhan. 4> Majo' tajndiohanhin,
mang'e jo' tyentciie'han Jerusalén na
njnt'uehan jon jo'.

46 Juu xuee na jndé ndye, tyquii'
vats'on t'man, jo' jndiohan jon. Quii
nt'an nn'an na conan'man chu vaa it-
siquindyi jii'oon na tquen Moisés, jo'
vaquityen jon. Iquen jon ciienta jii'oon
na jnan'nein nan'fieen ndo' mantyi
ivaxee' jon ndééhan. 47Ndo' tsofi'en
nan'fieen na jndyehan jii'oon na sinin
jon, tévee' jndyi n'onhan jii'oon na
tovaa' ts'on jon ndo' yo jii'oon na
totsintciie' jon ndééhan na taxee'han
nnon jon. 48 Majo' José yo Maria, ya na
jnty'iahan jon, siquijii'eenhan'hin. Tso
ndyee jon nnon jon:

—'U' jnda, ¢(Ndu na nnda' sa' ja? ;Aa
tyi'quintji' juu tye' yo ja, itsi'ndaa'han’
ngi6 na cojnt'ué 'u'?

49Ndo' sintciie' jon jii'oon ndééhan,
tso jon:

—¢Ndu na cojnt'ueho’ ja? ;Aa tyi'co-
vaa' n'onho' na chuhan' na c'6n vaa'
Tyého'?

S0Majo'  tataa' n'onhan
jii'oon'fieen na tso jon ndééhan.

51Jo' tja ntciie' jon yohan Nazaret.
Ndo' tom'aan jon nacje 'maanhan. Ndo'
juu ndyee jon, vacue tom'aan' ts'on jon
ntyja tsofi'en 'nan na tui. 2Ndo' nquii
Jests, tévijnda' xquen jon ndo' taquehin.
Tévee' ts'on Tyo'ts'on yohin ndo' mantyi
nn'an.

juu

Jii'oon na toninncyaa Juan
(Mt 3:1-12; Mr 1:1-8; Jn 1:19-28)

Chu na jndé ngin'on na m'aan

Tiberio César tsanm'aants'ian t'-
man tsjoon Roma, majuu xjen'fieen
juu Poncio Pilato tonduihin gobernador
ndyuaa Judea. Ndo' juu Herodes to-
co'xen jon ndyuaa Galilea. Tyje jon Fe-
lipe, juu tsan'fieen toco'xen jon ndyuaa
Iturea yo Traconite. Ndo' Lisanias,
juu jon toco'xen jon ndyuaa Abilinia.
2Juu xjen'fieen nquii Ands yo Caifas
conduihan ntyee tque tondéé nn'an
judios. Majuu xjen'fieen juu Juan jnda
Zacarias'fieen, tom'aan jon ndyuaa nai-
jon tyi'jndye nn'an m'an, ndo' t'ua Ty-
o'ts'on ts'ian nnon juu na ncyaa juu
jii'oon' jon ndéé nn'an. 3 Juu Juan'fieen
ninvaa ndyuaa xi'jndio jndaa Jordan, jo'
tomandyi' jon. Toninncyaa jon jii'oon
na quintciie' n'on nn'an jnanhan cha'
ntsit'man ts'on Tyo'ts'onhan, ndé jo'
ntsiquindéé' jon joohan. 4 Tui na nnda'
cha'xjen na tso jii'oon' Tyo'ts'on ntyja
nchu vaa 'nan na nguaa. Ndo vaa na itso
juu ji''oon'neen:

M'aan ts'an na itsixuaa juu ndéé nn'an
ndyuaa naijon na tyi'jndye nn'an
m'an. Itso tsan'fieen:

“Quinan'jnda'ho' quii' n'onho' cha'vijon
nciiii nato na nndyociijee'non nquii
jon na ntco'xen jon 'o'.

Quita' xonciieho' ntyja na cotsam'anho!,
cha'vijon na conan'yuho' nato na
nndyo jon.

5Nciiii ro ciiii ro quindyma'
quinan'quitoo' nn'anhan'.

Ndo' quinan'suhan nciiii ro nciiii ro
ntyo' t'man yo ntyo' quijndé.

Tsof'en nato ntyee', quinan'yuhinhan'.

Ndo' yuu na ve' congioo' nato,
quinan'suhinhan'.

6Ya jo' tsofi'en nn'an njnty'iahan nquii
jon na i'ua Tyo'ts'on ts'ian nnon jon
na ntsin'man jon fiuaan nn'an.”

Nquii Isaias tji jon juu jii'oonva'.

7Jndye jndyi nn'an tentyjaa'han na
m'aan juu Juan'fieen na nt'ue n'onhan
na ntsiquindéé' jonhan. Ndo' tso jon
ndééhan:

—¢Nin ts'an si'man ndéého' na vaa
na ndéé n'manho' navi' na ndyontyja?
'0' cont'aho' cha'na cont'a quindu na
conan'non o' xjen na nndyo chon cjoo'
tyue'. 8 Qui'ndyeho' 'nan natyia na con-
t'aho' ndo' quint'aho' nciiii ciiii nnon
'nan ya, ya jo' ntsi'man jndyoyuhan' na
mayuu' na contciie' n'onho'. Min tyi'-
nan'saa' nqueho' n'onho' na nndueho":
Aa jaa taconan'xuan nn'an na conan'tja
ng'e nquii Abraham conduihin tsochi-
ihi. Quindyeho' na matsjo ndéého!,
min ve' ntjo'min nndéé ntsciiaquen Ty-
o'ts'onhan' na nnduihan' nn'an tsjan
'naan' Abraham na jndyocahan', ndo' na
nnda', n'ndyiihan' 'o'. 2'0' itsijonhan'
'o' cha'vijon n'oon na tyi'ya té cont'a.
Ndo' mangioho' joo n'oon na tyi'quint'a-
han' té ya, ndijon xjen nch'iochenhan'.
Ndo' vi na jndé tcan n'oon'fieen, ndyion
nn'anhan' quii' chon. Mannda' ro itsijon-



San Lucas 3:10

han' na nts'aa Tyo'ts'on 'o' xe na aa ty-
i'nt'aho' cha'xjen na chuhan'.”

10Ndo' nan'fieen je', ta'xee'han nnon
Juan, jnduehan:

—¢Nin 'nan icanhan' na quint'4 xe na
aa yu' nnda'?

11 T'a jon jndyuehan, tso jon:

—Juu ts'an na nay'oon ve camisa,
ncya juu nciiiihan' nnon ts'an na
tacy'oonhan'. Ndo' juu ts'an na y'oon
'nan na ntciia', quits'aa juu naya ts'an
na tacy'oonhan'.

12Nque nn'an na cotye s'on ciientaa'
gobiernon, mantyi squehan na m'aan
Juan na quitsiquindéé' jonhan. Jndue-
han nnon jon:

—Nnda' ta, 'u' na matsi'man’' jii'oon'
Tyo'ts'on ndé€ nn'an, ja je', ¢(Nin 'nan
chuhan' na quint'a?

13T'a jon jndyuehan, tso jon:

—Xia'ntyi juu s'on na ican gobiernon
na quityion nn'an, juu rohan' quitanho'
ndééhan.

14Mantyi vendye sondaro taxee'han
nnon jon:

—Ndo' ja je', ¢(Nin 'man chuhan' na
quint'a?

T'a jon jndyuehan:

—Tantji'ho' xoquitu' nduee nn'an na
ve' yo naijndei'han' oo na ve' quintu
na condueho' nacjohan. Ndo' mantyi
quintjo ya ngioho' nchuntyi xjen na
cotantjonho'.

15 Juu xjen'Aeen tsofi'en nn'an tontyja
jndyi n'onhan na nciijee' nquii Mesias.
Mang'e na nnda', t'man tom'aan' jndyi
n'onhan ntyja 'naan' juu Juan. Totax-
ee'han ndéé ntyjehan na aa nts'aahan' na
juu jon conduihin Mesias. 16 Jo' t'a jon
jndyue tsofi'en nan'iieen, tso jon:

—Ja matsiquint'ého' yo ndaatioo,

majo' mandyontyja nquii jon na
ntsiquindéé' jon 'o' yo juu Espiritu
Santo quii' n'onho'. Majo' f'en

vendyeho' na nt'uiityenhan' 'o' ntyja
'naan' na conan'tjaho' nnon Tyo'ts'on.

Na nts'aa jon na nnda', itsijonhan' na
ntsiquindéé' jon 'o' yo chon. Nquii jon
t'manntyichen conduihin, chichen ja.
Ja yo ntyja 'maan' nquii jon, min ve'
na ndi'ntjéon nnon jon na ntsiquin'an
tjan na ntyjo tscoon' jon, min jo'
tyi'ciiijnt'ue ja. 17 Jndé mavaavi' xjen
na ntco'xenhan'ho' ntyja 'naan' jnanho'.
Ndo' itsijonhan'ho' cha'vijon ntquen na
ninvaa fi'en to'han' yo nchuaa'han'.
Icanhan' na  quitsciie'ndyii ts'an
ntquen'iieen, cha' ntju'han'. Ndo' vi na
jndé na ntju'han', ntsue ts'anhan' quii'
v'aa. Majo' ntquen ndue' yo to', njiioon
ts'an chonhan'. Mannda' ro itsijonhan'
na its'aa Tyo'ts'on. Nn'an na ya cont'a,
ncy'oon jon ciientahan, majo' joo nn'an
na cont'a 'nan na tyi'quichuhan', ntsco
jonhan yo chon na tyi'jon quinduu'.

Nd¢' vaa jii'oon na sintciie' Juan ndéé
nan'fieen.

18Ndo' juu Juan, jndye nnon jii'oon
na sinin jon ndéé nn'an cha'na ji'oon-
min' na totsiquindyi jonhan jii'oon naya
'naan’' Tyo'ts'on. 19 Juu Herodes, tsan na
tom'aan gobernado ndyuaa Galilea, ve'
ndo' ro m'aan jon yo Herodjias, scuu' tyje
nquii jon Felipe. Jo' na siqui'maan' Juan
Herodes na tyi'quichuhan' na its'aa jon
na nnda'. Ndo' mantyi yo tsofi'en nnon
natyia na jndé tots'aa tsan'fieen. 20 Ma-
jo' juu Herodes je', ntyja 'naan' tsoit'en
natyia na jndé tots'aa jon, ndo 'nan na
vantyjo'chen na s'aa jon, tyii' jon juu
Juan'fieen vancjo.

Na siquindéé' Juan Jests
(Mt 3:13-17; Mr 1:9-11)

2INdo' vi na jndé na siquindéé' Juan
jndye nn'an, mantyi jndé€' Jesis s'aa
jon, ndo' juu xjen na itsinin Jests
nnon Tyo'ts'on, juu xjen'fieen jnaan
quifioon'ndue. 22 Ndo' jndyocue Espiritu
Santo nacjoo' jon cha'vijon quitu', jndy-
oquintyjo jon nacjoo' Jests. Ndo!' tic'uaa

na sinin nquii Tyo'ts'on quifioon'ndue,
itso jon:

—'U' condui tsans'a jnda na vi'nchji
jndyi ja 'u'. Itsineiin'han' ts'On ntyja
'nan'.

Tsjan na jndyocahan'
na tui Jesucristo
Mt 1:1-17)

23Nquii Jesiis je', m'aan jon cha'na
ntcyu ncho'nqui chuu' jon xjen na ta'
jon ts'ian na t'ua Tyo'ts'on nnon jon.
Ntyja 'naan' na cotji' nn'an ciienta, jnda
Joséhin. Ndo' José jnda Eli juu. 24 Ndo'
Eli jnda Matat, ndo' Matat jnda Levi,
ndo' Levi jnda Melqui, ndo' Melqui
jnda Jana, ndo' Jana jnda José, 25Ndo'
José jnda Matatias, ndo' Matatias jnda
Amés, ndo' Amés jnda Nahim, ndo'
Nahiim jnda Esli, ndo' Esli jnda Na-
gai, 2Ndo' Nagai jnda Maat, ndo' Maat
jnda Matatias, ndo' Matatias jnda Semi,
ndo' Semi jnda Josec, ndo' Josec jnda
Jud4, 27 Ndo' Juda jnda Joanan, ndo'
Joanan jnda Resa, ndo' Resa jnda Zorob-
abel, ndo' Zorobabel jnda Salatiel, ndo'
Salatiel jnda Neri, 22Ndo' Neri jnda
Melqui, ndo' Melqui jnda Adi, ndo'
Adi jnda Cosam, ndo' Cosam jnda El-
madam, ndo' Elmadam jnda Er, 2°Ndo'
Er jnda Jests, ndo' Jests jnda Eliezer,
ndo' Eliezer jnda Jorim, ndo' Jorim jnda
Matat, 3°Ndo' Matat jnda Levi, ndo'
Levi jnda Simedén, ndo' Simeén jnda
Juda, ndo' Juda jnda José, ndo' José
jnda Jonam, ndo' Jonam jnda Eliaquim,
31Ndo' Eliaquim jnda Melea, ndo' Me-
lea jnda Mena, ndo' Mena jnda Matata,
ndo' Matata jnda Natan, 32Ndo' Nat4n
jnda David, ndo' David jnda Isai, ndo'
Isai jnda Obed, ndo' Obed jnda Booz,
ndo' Booz, jnda Sala, ndo' Sala jnda
Naasén, 33 Ndo' Naas6n jnda Aminadab,
ndo' Aminadab jnda Admin, ndo' Ad-
min jnda Arni, ndo' Arni jnda Esrom,
ndo' Esrom jnda Fares, ndo' Fares jnda

Judé, 3*Ndo' Jud4 jnda Jacob, ndo' Ja-
cob jnda Isaac, ndo' Isaac jnda Abraham,
ndo' Abraham jnda Taré, ndo' Taré jnda
Nacor, 35Ndo' Nacor jnda Serug, ndo'
Serug jnda Ragau, ndo' Ragau jnda Pe-
leg, ndo' Peleg jnda Heber, ndo' Heber
jnda Sala, 36 Ndo' Sala jnda Cainan, ndo'
Cainan jnda Arfaxad, ndo' Arfaxad jnda
Sem, ndo' Sem jnda Noé, ndo' Noé jnda
Lamec, 37 Ndo' Lamec jnda Matusalén,
ndo' Matusalén jnda Enoc, ndo' Enoc
jnda Jared, ndo' Jared jnda Mahalaleel,
ndo' Mahalaleel jnda Cainan, 38Ndo'
Cainan jnda Enés, ndo' Ends jnda Set,
ndo' Set jnda Adédn, ndo' Adan jnda
Tyo'ts'on.

Itsichon yutyia na quityii'han'
ng'eehan' Jests
(Mt. 4:1-11; Mr 1:12-13)

Xjen na tantclie' JesGs na jnan
4 jon jndaa Jorddn, quindé ya tsix-
uan jon Espiritu Santo. Ndo' nquii Es-
piritu Santo tey'oon jonhin ndyuaa nai-
jon na tyi'jndye nn'an m'an. 2Jo' joo
venn'an xuee'fleen na tom'aan Jests
juu ndyuaa'fieen, tojoo' ts'on yutyia
na quityii'han' ng'eehan'hin. Ndo' juu
xjen'fieen min tatciia' jon. Jndé jo' tyjee'
na nin'jndo' jon. 3Jo' tso yutyia nnon
jon:

—Xe na aa condui "u' jnda nquii Ty-
o'ts'on, ciia, quitsu' nnon tsjo'va' na
quitsciiaquenhan' 'nan na ntciia'.

4T'a Jests, tso jon:

—Tyi'je'quits'a na nnda' ee mantyi
vaa ji'oon' Tyo'ts'on na jndui na it-
siquindyihan': “Chito ve' xia'ntyi ntyja
'naan' 'nan na ntciia' ts'an, jo' na ivan-
do' juu.”

5Vi jndé jo' tay'oon yutyia jon nciiii
tyo' ndye. Ndo' maquintyjachen si'man
juu nnon jon nciiii cliii ndyuaa na
cotoxen nn'an na ninvaa tsonnangue.
6Ndo' tso juu nnon jon:

—Nt'6' 'u' nninncya ciienta tsofi'en
najndé na conan'xuan nanm'ann'ian t'-
man yo tsofi'en na condui t'manhan
ndyuaamin. Ee nt'6 jndé ntjohan' ndo'
min'cya ro ts'an na nt'ue ts'on, nninncya
jahan' nnon juu. 7 Xe na aa ntco'xtye' na
ntsit'man' ja, ya jo' tsofi'enhan' nnan'x-
uanhan' na 'nan'.

8 Majo' t'a Jestis, tso jon nnon juu:

—Ji'oon' Tyo'ts'on na  jndui
itsiquindyihan': “Quitsit'man' nquii ta
Tyo'ts'on ciienta' ndo' xia'mtyi nnon
nquii jon quitye'ntjon'.”

9 Jndécya tay'oon yutyia Jesis tsjoon
Jerusalén. Ndo' xquenvi' vats'on t'man
naijon nandyentyichen, jo' tquen juuhin.
Itso juu nnon jon:

—Xe na aa mayuu' condui 'u' jnda
Tyo'ts'on, ciia, cju' 'u' tyuaa, 9Ee
mantyi vaa jfi'oon' jon na jndui na
itsiquindyihan":

Nc'ua Tyo'ts'on ts'ian ndéé &ngeles
ciientaa' jon na ya ya quitanty-
jeethan 'u'.

11 Ndo' ntyi'han ndueehan 'u' cha' tyi'n-
gaquifijon ntjo' ng'e'.

12 Majo' t'a Jests, tso jon nnon juu:

—Mantyi juu ji'oon' Tyo'ts'on na
jndui itsiquindyihan': “Min tyi'ntquen'
xjen nquii ta Tyo'ts'on ciienta'.”

Mannda' itsiquindyi jii'oon'fleen na
sinin Jests.

13Vi na jndé jndé na totsichon yutyia
nciiii ciiii nnon na quityii'han' ng'eehan’
Jests, jnty'ii juuhin ata ndécya nndyiaa'
juu aa xe'quindég nts'aa juu.

Ita' Jests ts'ian na tsixuan jon
(Mt 4:12-17; Mr 1:14-15)

14Jndé jo' tantciie' Jestis ndyuaa
Galilea. Ndo' quindé ya tsixuan jon
Espiritu Santo. Ndo' jii'oon ntyja 'naan’
jon, tycyahan' ninvaa juu ndyuaa'fieen.
I5Totsi'man jon ndéé nn'an quii'
nt'aan'on 'naan nn'an judios. Ndo' ya
jii'oon jndue nn'an ntyja 'naan' jon.

Tatévee' ngio nn'an Nazaret Jestis
(Mt 13:53-58; Mr 6:1-6)

16Ndo' jo' tuee' nnda' Jestis Nazaret
naijon na téquehin. Juu xuee na co-
tajndyee nn'an judios, tja jon vats'on
cha'xjen manciiiixjen tots'aa jon. Ndo'
tactientyjee' jon na ntsijnaan' jon ji'oon'
Tyo'ts'on. 17 Ya jo' joo nn'an na m'an-
han juu vats'on'fieen, tyincyahan tson na
tji Isafas nt'6 jon. Juu Isafas'fieen ndyu
na toxen'chen toninncyaa jon jii'oon' Ty-
o'ts'on ntyja 'naan' nchu vaa 'man na
nguaa. Siquinaan Jesds juu tson'feen
ndo' tuee'han' yuu jon na itsohan':

18 Nquii Espiritu na condui nquii ta Ty-
o'ts'on m'aan jon yo ja.

Mang'e jo' jndé t'ua jon ts'ian nnon
na nninncya jfi'oon naya ndéé
nanninfien'.

Ndo' jndé t'ua jon ts'ian nnon na
quitsiquindyi ja nn'an na mat-
siquindyahan ntyja 'naan' jnan na
nan'xuanhan.

Ndo' joo nn'an nchjan, nts'a na njnty'ia
nnda'han.

Ndo' mantyi nque nn'an na cont'a vi'
nn'anhan, t'ua jon ts'ian nnén na
quitsiquindyahan.

19Ndo' na quitsiquindyi jahan na ndyu-
min m'aan Tyo'ts'on na vi'nchjii jon
joohan.

Ndo' vaa jii'oon na tji Isafas.

20 Vi na jndé sintciii Jests tson'fieen na
chuu' ntji, sintciie' ntciie' jonhan' nnon
ts'an na itejndei quii' juu vats'on'fieen.
Ndé tacjo jon. Ndo' tsoii'en nn'an na
m'an jo', tojnty'ia jndyihan nnon jon.
21Ndo' jo' ta' jon na ntsinin jon ndééhan,
tso jon:

—Juu jii'oonva' na jndyeho' na si-
jn'an, maxeevahin jndé itsiquindéhan'
juuhan'.

22Ndo! tsofi'en nan'fieen jnduehan na
ya sinchu' jon ji'oon. Ndo' tavee' ngio-

han na taquinjon' jii'oon na tyincyaa jon,
majo' tataa' n'onhinhan', jnduehan:

—¢Nchu vaa na nnda' tsixuan juu,
ndo' ve' jnda Joséhin?

23 Jo! t'a Jests jndyuehan, tso jon:

—Nts'aahan' na nndueho' nnén juu
ji''oon na itsohan': “'U' ts'an na matsa'
nasi nn'an, quitsin'man nquii 'u'. Quitsa’
ts'ian ntjoohin tsjon' cha'xjen juu 'nan
na condyé na matsa' tsjoon Capernaum.”

24Ndo! tsontyichen Jesiis ndééhan:

—Jii'oon na mayuu' matsjé ndéého!,
nn'an na maninnciii tsjoon yo nquii
ts'an na incyaa ji'oon' Tyo'ts'on, tyi'-
cy'onhan ciienta juu tsan'fieen. 25Majo'
quindyeho' na matsjo, xjen na tom'aan
Elias, jndye nanntcu na jndé€ tjé non
tom'anhan ndyuaa Israel. Juu xjen'fieen
cha' nciiii ndye chu xonciie tatua', jo'
ninvaa ndyuaa'fieen jndyo nciiii jndo' t'-
man. 26 Majo' min na nnda', min'nciiii
nanntcu ndyuaa Israel, tat'ua Tyo'ts'on
ts'ian nnon juu Elfas'fieen na quitejn-
dei jon nan'fieen. Majo' tsjoon Sarepta,
ndyuaa Sidén tom'aan nciiii tsanscu nin-
nquii, jo' juu tsjoon'fieen t'ua Tyo'ts'on
ts'ian nnon Elias na cjaquitejndei jonhin
ntyja 'naan' na tom'aan juu jndo'iieen.
27Ndo' mantyi juu xjen na tom'aan
Eliseo, tsan na toninncyaa jii'oon' Tyo't-
s'on ntyja nchu vaa 'nan na nguaa, jndye
nn'an tom'an ndyuaa Israel na toqui-
cho ntycu ndo' cotd'. Majo' xia'ntyi ts'an
ndyuaa Siria, ts'an na jndyu Naaman,
sin'man Eliseo juu yo tycu'fieen.

Ndo' vaa jii'oon na sinin Jests
ndééhan.

28Ndo!' tsofi'en nn'an na too'han juu
vats'on Nazaret, ya na jndyehan na
nnda' vaa tso Jests, tyion jndyihan'
na quindya' ngiohan ntyja 'maan' jon.
29Ng'e jo' jnan'quintyjahan, ndo' yo nai-
jndei'han' tyey'onhan jon 'ndyo tsjoon-
han na m'aanhan' 'ndyo nciiii tyo'ty'a

cha' ntjue'han jon jo'. 30 Majo' jndui' jon
xonciie quii' nt'anhan, tja jon.

Iciiji' Jests jndyetyia quii' ts'on ts'an
(Mr 1:21-28)

31Jndé jo' tja Jestis tsjoon Caper-
naum ndyuaa Galilea. Ndo' na tuee'
xuee na cota'jndyee nn'an judios, totsi'-
man jon ndéé nn'an tsjoon'fieen ntyja
'naan' Tyo'ts'on. 32Ndo' tavee' jndyi
ngio nan'fieen jii'oon na toninncyaa jon,
ee joo jii'oon'fieen totsi'manhan' na va
najndei na condui jon.

33Ndo! tyquii' juu vats'on'fieen m'aan
nciiii tsans'a na jndé tua jndyetyia quii'
ts'on juu. Juu jndyetyia'fieen s'aahan' na
jndei sixuaa tsan'fieen.

341tso juu:

—'U' Jests, ts'an Nazaret, qui'ndyi'
ja. ¢Nin 'man nin'quitsa' ja? ¢Aa jndyo'
ntjoo na ntsiquitsu' ja quii' v'io? Mava-
jn'an nin condui 'u'. 'U' condui jnda
nquii Tyo'ts'on na conduihin fuan
nquii'.

35Majo' sityia' Jests jndyetyia'fieen,
itso jon:

—Machen' 'ndyo'. Quindui' quii' ts'on
tsanvahin.

Ndo' vi na jndé isquioo jndyetyi-
a'fieenhin quii' nt'an nn'an na m'an
jo', mana jndui' juu quii' ts'on
tsan'fleen. Majo' min'chjo naté' tas'aa
juu tsan'fieen. 36Ndo' na nnda' s'aa
Jestis, tsofi'en nn'an na m'an jo',
totsiquijii'eenhan'hin. Jnduehan ndéé
ntyjehan:

—Joo jii'oonmin' na sinin jon, ¢Nin
nan'xuanhan'? Itsijonhan' jon cha'vijon
ts'an na ico'xen nn'an. Ee vaa najndei na
condui jon na ico'xen jon min jndyetyia,
ndo' condui'han' quii' n'on nn'an.

37Ndo' ninvaa xi'jndio ndyuaa'fieen,
tycya ji'oon ntyja 'naan' Jesus.

Sin'man Jests tsanscu
xeen' Simén Pedro
(Mt 8:14-15; Mr 1:29-31)
38Ya jo' jndui' Jesds juu v'aa'fieen,
tuee' jon vaa' Simén, taquee' jon jo'.
Ndo' juu tsanscu xeen' Simén, vii' jon,
mioon jndyi iy'oon tjuen'hin. Ndo' nn'an
v'aa'fieen tanhan nnon Jesus na quitsin'-
man jon juu tsan'fieen. 3% Jo' sindyoo'-
cya jon nnon juu tsanvi'fieen, sityia'
jon tycu'fieen na quindui'han'. Ndo'
ninfioon' ntjo ya ntciie'hin. Jnanquintyja
juu, sijii'oon' juu na tciia'han.

Sin'man Jests jndye nn'an v'i
(Mt 8:16-17; Mr 1:32-34)

40Juu  xjen na mandyo na
ngua ndo'clijioon', tsofi'en nn'an
jndyochohan ntyjehan na m'aan Jests,
na jndye nnon ntycu na coquenon
nan'fieen. Ndo' tyio jon nt'6 jon cjo
nciiii ctiiihan, jn'manhan. 4!Ndo'
mantyi quii' nt'an nan'fleen, jndye
nn'an fi'enhan na tco'xen jon na
quindui' jndyetyia quii' n'onhan. Ndo'
jndyetyia'fieen jnan'xuaahan, jnduehan:

—'U' condui 'u' jnda nquii Tyo'ts'on.

Majo' sityia' jonhan min tyi'ncyaa jon
na nnan'neinhan. Ee mangio yahan na
nquii jon conduihin Mesias.

Incyaa Jests jii'oon naya quii'
nt'aan'on 'naan nn'an judios

(Mr 1:35-39)

42Vi na jndé vandixuee, jndui' jon
quii' tsjoon. Tja jon na ninnquii ts'on
xquen jon nciiii joo quii' jndé€. Majo'
tentyja nn'an toxen' jon, tyequijnt'ue-
hanhin, ndo' jndiohan jon. Ee nin'quin-
t'ahan na ntscu'han' na vja jon na ton-
nonchen, cha' tyi'ndyii jonhan.

43 Majo' itso jon ndééhan:

—Mantyi ijndei'han' na cjo njoon
xi'jndio na nninncya jii'oon naya ntyja
'naan' na ico'xen Tyo'ts'on nn'an

ntyja na cotsam'anhan. Ee ng'e majuu
ts'ian'fieen na i'ua jon nnon.

44Ndo' tovancyaa jon jii'oon quii'
nt'aan'on 'naan nn'an ndyuaa Judea.

S'aa Jests na jndye quintcaa tji'han
(Mt 4:18-22; Mr 1:16-20)

Nciiii jon tom'aan Jestis 'ndyo
5 ndaandue na jndyu Genesaret.
Jo' jndye jndyi nn'an ténciiihan.
Tyen fijonhan ndyo na m'aan jon, ata
tonchjehan jon na nin'quindyehan
jfi'oon' Tyo'ts'on. 2Ndo' jndyiaa' jon ve
v'aandaa 'mdyo ndaandue'fieen, majo'
nn'an na cont'a ts'ian na cotji'han
quintcaa yohan', jndé jndui'hinhan'.
Cotmanhan ntqui' 'naanhan. 3Ndo'
tua jon tyquii' nciiii v'aandaa'fieen.
Ma'naan' Siménhan'. Ndo' tcan Jests
nnon tsan'fieen na canon chjochenhan'
toquityquii' ndaa. Jndé jo' tacjo jon
quii'han'. Jo' tyincyaa jon jii'oon ndéé
nan'fieen xjen na vaquityen jon quii' juu
v'aandaa'fieen. 4Ndo' vi jndé tyincyaa
jon jii'oon ndé€ nan'fieen, ya jo' tso jon
nnon Simén'fieen:

—AQuitsay'onho' v'aandaava, nc'ontyé
naijon na njoonchen. Jo' quitjue'ho
ntqui' 'naanho' na ntji'ho' quintcaa.

5Majo' t'a Simén 'ndyo jon:

—Ta, ciia'tsjon jnt'a ts'ian, ndo'
min'nciiii quitscaa tatji'. Majo' tanin,
ng'e ji'oon 'ndyo', jo' ntjué' nnt'adhan'.

6Ndo' vi na jndé jnt'ahan na nnda',
vaa jndye jndyi quintcaa tua quityquii'
ntqui' 'maanhan ata vat'ioo'han'.
7Ndo' na nnda', jnt'ahan ndueehan
ndéé ntyjehan na m'an nan'fieen
nciiiichen v'aandaa na quindyotejndei
nan'fieenhan. Squenon nan'fieen ndo'
jnan'quitoo'han ve joo v'aandaa'fieen
yo quintca, ata mavaa xjen na nchjehan'
nt'aandaa'fieen. 8Ndo' juu Simoén
Pedro, vi na jndé tquen jon ciienta na
nnda', tco'xtye jon tonnon Jests, tso
jon:

—Nnda' ta, qui'ndyi' ja ee condui ja
ts'an jnan tonnon Tyo'ts'on.

9Nnda' vaa tso jon ng'e mioon sity'ue-
han'hin yo ntyjehin ntyja 'maan joo
quintcaa'fieen na tji'han. 19Ndo' man-
tyi ntsinda Zebedeo, juu Santiago yo
nin'Juan, mantyi tyue jndyihin. Ee
nan'fieen ninnciiii t'man cont'ahan ts'ian
yo juu Simén. Ya jo' tsochen Jesiis nnon
Simén:

—Tyi'nty'ue', nanein na tonnonchen,
nn'an ntsitjon' clientaa' Tyo'ts'on, chito
ve' quintca.

1INdo' vi na jndé sque ntciie'han
tyuaatciiii yo nt'aandaa'fieen, jnty'ehan
ts'ian'fieen, tyenan'jonhan yo Jests.

Sin'man Jesis ts'an na chu ndé' coto'
(Mt 8:1-4; Mr 1:40-45)

12Nciiii jon tom'aan Jests nciiii
tsjoon. Xjen'fieen tyjee' nciiii tsans'a na
m'aan jon na ninvaafi'enhin chu juu
ndd' cotd'. Ya na jndyiaa' juu Jests,
tco'xtye juu na tonnon jon. Tcan juu na
quitejndei jonhin. Tso juu:

—Ta, xe na aa nt'ue tson', ntyji na vaa
najndei na condui 'u' na ndéé ntsin'man’
ja.
13Jo' tyio Jesis nt'é jon cjoo'
tsan'fieen, itso jon:

—Chuhan' na quits'a cha'xjen na mat-
su'. C'on' na jndé jn'man’'.

Ndo' ninfloon' ntjo ya ntciie'
tsan'fieen. 14Ndo' jaa' ji'oon na tso
Jestiis nnon juu, tso jon:

—Min'nciiii nnon ts'an tyi'ntsinin'
nchu vaa 'nan s'a. Majo' cja' na m'aan
tyee, quitsi'man' nnon jon na jndé
tco'yahan' 'u', ndo' juu quioo' na ican-
han' na ninncya', ncya' o' nnon jon cha'
ntsi'manhan' na jndé jn'man', cha'xjen
ico'xen juu ji''oon na tquen Moisés. Ee
na ntsa' na nnda', ntsi'man jndyoyuhan’
na jndé jn'man'.

15Majo' tocya tocya jfi'oon ntyja
'naan' Jestis. Ndo' jndye jndyi nn'an

totsantyjaa'han na m'aan jon na
nin'quindyehan ji'oon na toninncyaa
jon yo na nin'quin'manhan ntycu na
coquenonhan. 19Majo' vaa xjen na
to'ndyii jon nn'an, na ica jon naijon na
ninnquii ts'on xquen jon cha' ya ntsinin
jon nnon Tyo'ts'on.

Sin'man Jesis ts'an na ntjein ng'ee
(Mt 9:1-8; Mr 2:1-12)

17Neciiii xuee'fieen itsi'man Jests
ji'oon' Tyo'ts'on ndéé nn'an. Ndo'
fi'en vendye nn'an tmaan' fariseos na
minndyuaahan jo', mantyi yo nn'an
na conan'man ndéé nn'an nchu vaa
itsiquindyi jii''oon na tquen Moisés.
Jnan nan'fieen tsochen njoon quijndé
ndyuaa Galilea ndo' Judea yo mantyi
juu tsjoon Jerusalén. Ndo' tyincyaa
Tyo'ts'on na tsixuan Jesis najndei na
condui nquii jon cha' ntsin'man jon
nn'an yo ntycu na coquenonhan. 18 Juu
xjen'fieen sque vendye nannon na
chohan tsanvii' na ntyjo juu cjoo' tsue.
Juu tsan'fieen na jndé tintjein ng'ee na
ty'oon tycutquenhin. Tojnt'uehan nchu
ya nt'ahan na ngoy'onhan tsan'ileen
quii' v'aa na ntquenhan juu na tonnon
Jests. 19Majo' tajndiohan nchu vaa
na nt'ahan ee jndye jndyi nn'an m'an.
Mang'e jo' tyevahan nacjoo' juu
v'aa'fieen, jnan'cjohan xquenhan', ndo'
jnan'ciienonhanhin na ninvaa fijon juu
tsue. Tquenhanhin quii' nt'an nn'an na
tonnon Jests. 20Ndo' xjen na jndyiaa'
Jestis na nnda' vaa na jnt'a nan'fleen na
tsi'manhan' na vantyja n'onhan jon, tso
jon nnon juu tsanvii'hin":

—'U' ntyjé, matsit'man ts'on 'u' jnan
na tsixuan'.

21 Majo' nque nn'an na conan'man
jii'oon na tquen Moisés ndo' yo nn'an
fariseos'neen, ta'han na tyi'ya ngiohan
yo Jesus. Ee toquindyii' n'onhan:



San Lucas 5:22

—¢Nin condui tsanva' na itsinin juu
jfi'oon tsan'? Ee xia'ntyi nquii Tyo'ts'on
nndé€ ntsit'man ts'on jon jnaan' ts'an.

22 Majo' taa' ts'on Jesds na nnda' vaa
jii'oontiu 'maan nan'fieen. Jo' taxee' jon
ndééhan:

—¢Ndu na tyi'cavee' ngioho' jii'oon na
tsjo? 23 ;Nin jii'oon na ntsinén ngioho'
na tyi'jndyaa'chenhan'? ;Aa na ntsjo:
“Matsit'man ts'on 'u' jnan na tsixuan',”
Oo aa na ntsjo: “Quinanquintyja', cja'-
ca'?” 24 Majo' ja na condui tsans'a na i'ua
Tyo'ts'on ts'ian nnoén na co'xén tsofi'en
nn'an, mantsi'man ndéého' na vaa na-
jndei na condui ja nnon tsonnangue-
vahin na ntsit'man ts'6n nn'an jnan na
nan'xuanhan.

Ya jo' tso jon nnon juu tsanvii'fieen:

—'U' ntyjé, matsjo nnon', quinanquin-
tyja'. Quitsintciii' tsue' ndo' cja' va'.

25Ndo' ninfioon' jnanquintyja
tsan'fieen tondéé tsofi'en nan'fieen.
Sintciiii juu tsue na tovaa juu. Tja

juu v'aa, ninvito totsit'maan' juu
Tyo'ts'on. 26Ndo' tsofi'en nn'an na
m'an jo', ti'ndaa' tycya ngiohan.

Tonan't'maan'han Tyo'ts'on. Ndo' ntyja
na tyuehan ndo' na neinhan, jnduehan:

—Min'jon tacojnty'ia nciiii nnon na
t'man conduihan' cha'xjen juu 'nan na
jndé jnty'ia ndéé xeevahin.

Iqueen' Jestis Levi na
mantyi jndyu juu Mateo

(Mt 9:9-13; Mr 2:13-17)

27 Jndé na tui na nnda', jndui' Jesis
jo'. Ndo' jndyiaa' jon nciiii ts'an na
ique s'on ciientaa' gobiernon tsjoon
Roma, Levi jndyu tsan'fieen. Vaquityen
juu v'aa naijon na co'tsaquityion nn'an
s'on'fieen. Tso Jestis nnon juu:

—Quindyotsijon 'u' yo ji'oon na
mancya.

28 Ndo' juu Levi'fieen, maquintyjachen
jnan'quintyja jon, tji ntciie'hin ntyja

'naan' ts'ian'fieen, ta' jon na totsijonhin
yo jii'oon na toninncya Jesus.

29Ndo' vaa' tsan'fieen, sijii'oon' jon
na t'oon vi nguee na tciia' Jestis. Man-
tyi jndye ntyje Levi'fieen na tetjonhan
na mantyi cotyehan s'on ciientaa' gob-
iernon. Teciiendyuaahan mesa yohin yo
Jesis yo minndyechen nn'an. 30Majo'
nn'an fariseos yo nn'an na conan'man
nchu vaa itsiquindyi jii'oon na tquen
Moisés, tatévee' ngiohan yo nn'an na
totsay'onhan yo jii'oon na toninncyaa
Jestis. Jnduehan ndéé nan'fieen:

—Tyi'quichuhan' na cociia'ho' ndo' na
coveho' yo nn'an na cotye s'on 'naan' go-
biernon Roma, ndo' yo mafioon nn'an,
ndo' condui nanmin' nn'an na conan't-
jahan nnon Tyo'ts'on.

31Tra Jests jndyuehan, tso jon:

—Nn'an na tyi'v'i, tyi'icanhan' ts'an
na nts'aa nasihan, majo' nn'an v'i, joohin
icanhan' na nts'aa tsan'fieen nasihan.
32Ja chito jndy6 na nciian nn'an na
jndyoyu conduihan na tonnon Tyo'ts'on.
Nque nn'an na conan'tjahan nnon jon,
jndé jndy0 na nciianhan na quintciie'
n'onhan yo jnanhan.

Nn'an na cotsay'onhan yo jii'oon na
toninncyaa Jests, ¢(Ndu na
tyi'quinan'ciiejndoo'han?
(Mt 9:14-17; Mr 2:18-22)

33Ndo' jndue nan'fieen nnon Jesis:

—Nn'an na cotsay'on jfi'oon ntyja
'naan' Juan, jndye jnda cotyjehan 'man
jndyuehan ndo' na conan'neinhan nnon
Tyo'ts'on. Ndo' majo'ntyi cont'a nn'an
tmaan' fariseos. Majo' joo nn'an na cot-
say'onhan yo jii'oon na mancya', 'io 'io
cociia'han ndo' covehan min tyi'cotyje-
han 'nan jndyuehan. Tyi'ya na cont'ahan
na nnda'.
na tyi'quitso nquii' jonhan' ndééhan. Itso
jon:

—Nquii tsans'a na icoco, viochen
xjen na ninvaa m'aan jon quii' nt'an
nn'an na ya ji'oon yohin, joo ntyje
jon, nn'an na jndyonan'jon na icoco
jon, ¢Aa chuhan na nnan'ciiejndo'han?
35Majo' ngiientyja xjen na ntji' nn'an
nquii tsans'a'neen quii' nt'an nan'fieen.
Juu xjen'fieen nnan'ciiejndo'han.

36 Mantyi sinin jon ndééhan nciiii
jii'oon na tyi'quitsinin nquii' jonhan'
ntyja 'maan' juu ji'oon xco na itsi'man
jon ndé€han. Tso jon:

—Tanin ts'an na ntyjee juu nciiii tan'
ndiaa, ndiaa xco na quindéhan', na ncii-
jaa' juuhan' nciiii ndiaa ntsa. Ee xe na
aa nts'aa ts'an na nnda', ntsi'ndaa'han'
juu ndiaa xco'fieen, ndo' chito xia'ntyi
jo', mantyi tyi'xe'quitsijonhan' juuhan'
yo ndiaa na jndé tijndyo. 37 Ndo' tjaan'
quioo' na conninjnt'ue nn'an na ndyion-
han ndaa vinon, min je'ciiijnt'uehinhan'
xe aa jndé tijndyohan'. Ee xe na aa nts'aa
juu na nnda', nt'ioo'han' juu tjan'fieen.
Mana nnin'ndaa'fi'enhan', ndo' mantyi
juu vinon'fieen ntciie'han'. 38 Mang'e na
nnda', chuhan' na tjan xco na nc'ocue vi-
non xco, cha' min juu tjan min juu vi-
non'fieen tyi'je'quitsuhan'. 39 Ee ts'an na
jndé tuii' na i'u vinon tque, min'chjo ty-
i'qui'nan vinon xco nchjii juu, ng'e itso
juu na juu vinon tque qui'nanchenhan'.

Tot'ioo'han xu' ntquen juu
xuee na cota'jndyee nn'an

(Mt 12:1-8; Mr 2:23-28)

Nciiii xuee na cota'jndyee nn'an
6 judios, ndo vaa 'nan tui. Venon Jests
naijon min ntjon ntquen trigo. Ndo'
nn'an na totsay'onhan jii'oon yohin,
ta'han tot'ioo'han xu' ntquen trigo. To-
ty'uehinhan' nchcyaa' ndueehan, jndé
jo' totquiihinhan'. 2Ndo' na nnda',
vendye nn'an na conduihan tmaan'
fariseos jnduehan:

—Juu xuee na cota'jndyé€hé, ty-
i'quichuhan' na cont'aho' na nnda'.

3Ndo' jo' t'a Jestis, tso jon:

—'0' jndé jnan'jn'aanho' jii'oon nchu
vaa na s'aa David xjen na tom'aan jon
na ninjndo' jon, juu jon ndo' mantyi
joo nn'an na tentyja xen' jon. Majo' ty-
i'quinan'ng'eho' ntyja na nnda' vaa na
s'aa jon. 4Taquee' jon vats'on ciientaa'
Tyo'ts'on, tcan jon tyoo' nnon nquii tyee
tque na tom'aan jo', ndo' juu David'fieen
jndaa’' jonhan'. Tciia' jonhan', ndo' man-
tyi tyincyaa jonhan' ndéé nan'fieen na
m'an yohin. Ndo' juu tyoo'fieen, tyoo'
na jndé tquen nn'anhan' tonnon Tyo't-
s'on, tyi'ciianaan na ve' min'cya ro ts'an
ntciia'han', xia'ntyi nque ntyee.

5 Tsontyichen Jestis ndééhan:

—Ja na condui tsans'a na i'ua Tyo't-
s'on ts'ian nnon na co'xén tson'en nn'an,
vaa najndei na tsixuan na ntsjo nin 'nan
quint'a nn'an juu xuee na cota'jndyé€hé.

Sin'man Jesis ts'an na tatei ciiii nt'6
(Mt 12:9-14; Mr 3:1-6)

6 Nciiiichen xuee, xuee na cota'jndyee
nn'an judios, taquee' Jesus quii' vats'on.
Totsi'man jon jii'oon' Tyo'ts'on ndéé
nn'an. Ndo' jo' m'aan nciiii tsans'a na
jndé tatei nt'o juu ntyjaya. 7 Ndo' nque
nn'an na conan'man chu vaa itsiquindyi
jii'oon na tquen Moisés, ndo' mantyi yo
nin'nn'an na conduihan tmaan' fariseos,
totquenchenhan cilienta Jestis xe na aa
ntsin'man jon tsanvii'fieen juu xuee na
cota'jndyeehan. Ee xe na aa nts'aa jon
na nnda', nninncyahan jnaan' jon na
quit'uiivi'han'hin. 8 Majo' ntyjii ya jon
nin 'nan ndyii' n'onhan. Jo' tso jon nnon
juu tsan'fieen na tatei nt'o:

—~Quinanquintyja', ciientyje'
quii' nt'an nn'an. Ndo' jnanquintyja
tsan'fieen, taciientyjee' juu xonciie.
9Ndo' tso Jestis ndééhan:

—Mavax'é ndéého', juu xuee na co-
ta'jndyééhé, ;Aa iciiji' yahan' na ntejn-
dei ts'an tyje juu navi' na iquenon juu,
00 aa tyi'ciiji' yahan' na nts'aa juuhan'?

¢Aa chuhan' na quitsin'man jon tyje jon
cha' tyi'ngue' juu, oo aa qui'ndyiito jon
na cue' tsan'fieen?

10Ndo' vi na jndé jndyiaa' Jests xi'jn-
dio ndéé tsofi'en nan'fieen, tso jon nnon
tsanvii'fieen:

—Quitsindiu' nt'6'.

S'aa juu na nnda', ndo' jo' ntjo ya
ntciie' nt'é juu. ! Majo' joo nan'fieen,
tyion jndyihan' quindya' ngiohan yo
Jestis. Ndo' tonan'jnda'han yo ntyje-
han nin 'nan ndéé nt'ahan cha' quit'ui-
ivi'han' jon.

Iciiji Jests ncho've ts'an na
nnan'jonhan ts'ian 'naan’' jon

(Mt 10:1-4; Mr 3:13-19)

12Majoo xee'fieen tava Jests nciiii
tyo' na ntsinin jon nnon Tyo'ts'on. Min-
ncha' tsjon totsinin jon nnon Tyo't-
s'on. 13Xjen na jndé tixuee, tqueen'
jon nn'an na tonan'jon ji'oon na tonin-
ncyaa jon. Ndo' tji jon ncho'vehan, ndo'
t'ua jon ts'ian ndééhan na nc'oncyahan
jii'oon naya 'maan' Tyo'ts'on ndéé nn'an.
14Nd6 nguee nan'fieen: Simén, siqui-
jndyu Jests jon Pedro, yo tyje jon An-
drés, yo Santiago yo Juan, yo Felipe yo
Bartolomé, 15Yo Mateo, yo Tomds, yo
Santiago jnda Alfeo, yo Simén tsan na to-
tyii'hin yo tmaan' nn'an na tonan'vehan
nacjoo' gobiernon tsjoon Roma, 16 Yo Ju-
das tyje Santiago, yo nin'Judas Iscari-
ote, tsan na jndécya tyincyaa juu ciienta
Jests.

Tyincyaa Jestis jii'oon
ndéé jndye nn'an
(Mt 4:23-25)
17Ndo! vi na jndé jo', jndyocue Jesiis
juu tyo'fieen yo tsofi'en nn'an na tot-
say'onhan yo jii'oon na toninncyaa jon.
Saciientyjee'han nciiii su. Ndo' jndye
nn'an na conan'jon yo ji'oon na tonin-
ncyaa jon, jndé squenonhan jo'. Man-
tyi jndye jndyi nn'an na jnan ninvaa

Judea yo Jerusalén yo 'ndyo ndaandue
na ndyo tsjoon Tiro yo Sidén. Tyincyo
nan'fieen na nin'quindyehan jii'oon na
toninncyaa jon ndo' na ntsin'man jonhan
ntycu na coquenonhan. 18Ndo' mantyi
sin'man jon nn'an na ji vaa jndyi to-
nan'chu jndyetyiahin. 1° Tsofi'en nn'an
tojnt'uehan nchu vaa nquii nt'ahan cha'
ndéé nt'uehan jon. Ee vaa najndei na
condui jon na nn'man minninchen ts'an
na nt'uii juuhin.

Jit'oonmin itsijnda'han' na
nc'oon ts'an na neiin' juu
(Mt 5:1-12)

20Ndo' jndyiaa' Jestis ndéé nn'an na
conan'jon yo jii'oon na toninncyaa jon.
Itso jon:

—'0' nn'an na nty'ia ro nan'xuanho',
incyaahan' na neinho' ng'e na conin-
ncyaho' na itye'ntjon Tyo'ts'on 'o' ntyja
na cotsam'anho'.

21«10! na nin'jndo'ho' nanein, incyaa-
han' na neinho' ee nninncyaa Tyo'ts'on
na ngacjoho'.

“10' na cotyueeho' nanein, incyaa-
han' na neinho', ng'e ngiientyja xjen na
nnonncoho'.

22“Incyaahan' na neinho' na co-
nan'jndo nn'anho' na cotji'hin 'o' quii'
nt'anhan ng'e na conan'jonho' yo ntyja
njan, ndo' ya na conan'ciiejnaan'han
'o' na conduehan na nan'xuanho' nn'an
vi' nn'anho' ng'e conan'jonho' yo ja.
23 Juu xjen na nnda' min na coquenon-
ho', c'onho' na nein jndyiho' ng'e ndochi
nan'ileen mando' ro tont'avi'han nque
nn'an na toninncya ji'oon' Tyo'ts'on
ntyja nchu vaa 'nan na nnguaa. Ciiaa'
n'onho' na juu quifioon'ndue, jo' t'man
naya condive ntyja 'naanho'.

24“Majo' 'o' nn'an na t'man qui n'on-
ho' 'nan na tyaho!, vi' jndyi ntquenonho'
ng'e ve' xia'ntyi juuhan' incyaahan' na
neinho'.

25“Mantyi 'o' nn'an na tatsitjahan'
'nan na ninjnt'ueho' nanein, vi' jndyi
ntquenonho', ng'e ngiientyja Xjen na
ntsitjahan' 'nan 'o".

“Mantyi 'o' nn'an na nein jndyi-
ho' nanein, vi' jndyi ntquenonho', ng'e
ngiientyja xjen na nndyueeho' ndo'
nnan'xuaaho' na chjoo' jndyi n'onho'.

26“Tsofi'en nn'an je', xXjen na co-
nan'neinhan jii'oon ya ntyja 'maanho!,
vi' jndyi ntquenonho' ng'e nque ndochi
nan'fieen, mannda' tonan'neinhan ntyja
'naan joo nn'an na tyi'yuu' ji'oon tonin-
ncyahan ntyja nchu vaa 'nan na nnguaa.

Nn'an na jndo jaa, quinan'vengiéhin
(Mt 5:38-48; 7:12)

27«10 nn'an na condyeho' jii'oon na
mancya, ndé vaa na matsjo ndéého!,
quinan've'ngioho' nn'an na jndohan 'o'.
Ndo' mantyi nque nn'an na tyi'cuee'
n'onhan 'o', quint'aho' na ya nn'an-
ho' yohan. 28 Mantyi nque nn'an na
condue jii'oon tsan' nacjoho', quitanho'
na quityio Tyo'ts'on jn'aan nan'fieen.
Ndo' mantyi quinan'neinho' nnon jon
ntyja 'maan nn'an na cojnt'ue na quit'ui-
ivi'han' 'o'. 2Xe na aa mmin' ts'an
nda' nchcya quincho', mantyi ncya' na
quimin' juu nciiiichen ntyja. Ndo' xe
na aa nciiji' ts'an juu ndiaaso', quin-
tjo ya nchji' min na mantyi ngay'oon
juu coton'. 3°Ndo' minninchen ts'an na
ican nciiii 'nan nnon', ncya'han' nnon
juu, ndo' ya na vjay'oon ts'an nciiii
'nan', tyi'ntsing'e' na quitsintciie' ju-
uhan'. 31 Cha'xjen na nt'ue n'onho' na
quint'a nn'an yo 'o', majo'ntyi quint'a-
ho' yohan.

32“Xe ve' xia'ntyi na conan'vengioho'
nn'an na mantyi vengiohan 'o', ;Yuu
vaa na ya jndyi cont'aho'? Ee man-
tyi joo nn'an na tyi'quinan'jii'oon'han
juu jh'oon' Tyo'ts'on, maciiejon con-
t'ahan. 33Ndo' xe ve' cont'aho' na
ya nn'anho' yo joo nn'an na mantyi

ya nn'anhan yo 'o', ¢;Yuu vaa na ya
jndyi cont'aho'? Ee mantyi joo nn'an
na tyi'quinan'jii'oon'han jii'oon' Tyo't-
s'on, majo'ntyi cont'ahan. 3*Ndo' man-
tyi 'o' xe ve' cotejndeiho' 'nan joo
nn'an na mantyi ntyja n'onho' na quite-
jndei nan'fieen 'o', ;Yuu vaa na ya
jndyi cont'aho'? Ee joo nn'an na ty-
i'quinan'jii'oon'han juu jii'oon' Tyo't-
s'on, mantyi cotejndeihan 'nan ntyjehan
ee ngiohan na ntciie'han'. 3°>Majo' 'o!,
quinan'vengioho' nn'an na vjehan 'o'.
Quint'aho' na ya nn'anho' yohan. 'Naan
na min, quitejndeiho'han' nn'an, min
tandyii' n'onho' na aa nnan'ntciie'hin-
han'. Ee xe na aa nnt'aho' na nnda', yajo'
t'man naya nnan'xuanho' quifioon'ndue.
Ee na nnt'aho' na nnda', ntsi'manhan'
na conduiho' ntsinda nquii Tyo'ts'on
na m'aan nandyentyichen. Ng'e mantyi
nquii jon m'aan jon na vi'ntyjii jon joo
nn'an na min tyi'conduehan na ncya ya
jon. Ndo' joo nn'an na tyia nn'anhan,
mantyi ventyjii jonhan. 3¢C'onho' na
nty'ia ro tsoifi'en ntyjeho' ngioho' cha'x-
jen nquii tyeho' m'aan jon na nty'ia ro
tsofi'en nn'an ntyjii jon.

Tavijnt'ueho' jnan nn'an
(Mt 7:1-5)

37 “Tavijnt'ueho' jnan nn'an na ve'
xjen 'maan nqueho', cha' tyi'nts'aahan'
na ntco'xen Tyo'ts'onho'. Min tavijn-
t'ueho' na quit'uiityenhan' nn'an na ve'
xjen 'naan nqueho' cha' min tyi'nt'uii
Tyo'ts'on 'o'. Ndo' quinan't'man n'on-
ho' nn'an cha' mantyi nquii jon ntsit'-
man ts'on jon 'o'. 38'Nan na icanhan'
nn'an, ncyaho'han' ndééhan, ya jo' man-
tyi ncy'onho' ciienta 'nan na ntejndei-
han' 'o'. Ee Tyo'ts'on nninncyaa jon na
ncy'onho' ciienta nciiii na quindé ya
toxenhan'. Juuhan' itsijonhan' cha'vi-
jon nciiii na titonciiii' yahan', tyen tye-
cuehan' ata vantjo'chen na too'han'. Ee
cha'xjen juu na conincyaho' ndé€ nn'an,

majuuntyihan' na ntsintciie' Tyo'ts'on
na conjonhan' ndéého'.”

39Ndo jii'oon tyi'quitso nquii'han' na
sinin Jestis ndé€ nan'neen, tso jon:

—Nciiii tsannchjaan', ¢Aa ndéé
ngay'oon juu tyje nchjaan' juu? Majo'
xe na aa ndui na nnda', ninnciiii
tojnaan' ntycyaahan tsé'tsjoon. 40 Nciiii
ts'an na itsijnaan' juu, tyi'conduihin
cha'xjen nquii ts'an na itsi'man nnon
juu, majo' vi na jndé jndé na itsijnaan’
juu ntyjantyi na si'man tsan'fieen nnon
juu, yajo' ntsijonhan'hin cha'na nquii
jon.

4l“Jen maquen' ciienta 'nan chjo na
sitja nciiiichen ts'an, ndo' min ncu' ty-
i'quen' ciienta na t'man matsitja 'u'.
Itsijonhan' ntyja 'nan' cha'vijon na
mandyia' jndéé' n'oon na tua ténnon
nciiiichen ts'an, majo' min ncu' min'chjo
tyi'quen' ciienta na fijjon tsontscaa' tén-
non'. 42Ndo' na nnda', je'quindéé na
ntsu' nnon tsan'fieen: 'U' ntyjé, ncya'
na nciiji' ja jndéé' n'oon na tua tén-
non', majo' min ncu' tyi'quen’ ciienta na
tsontscaa' fijon ténnon'. 'U' na ve vaa
matsa', ncu' ciiji' jndyee' tsontscaa' na
fijon ténnon'. Ya jo' nninncyaahan' na
xuee nndyia' na nciiji' jndéé' n'oon tén-
non nciiiichen ty'iu'.

Jit'oon na tyi'quitso nquii'han'
ntyja 'naan’' téé' ts'oon
(Mt 7:17-20; 12:34-35)

43 “Ta'nan nciiii ts'oon ya na ninnqui-
i'chen na ninncyaahan' té na tyi'ya. Ndo'
juu ts'oon na tyi'ya, min tyi'je'quits'aa-
han' té ya. 44 Cota'jn'aan nn'an nciiii ciiii
nnon ts'oon ntyjantyi té na its'aahan'.
Ee tyi'je'quityjee ts'an téndondyoo' ts-
jan nciiii nt'oo neon. 4> Mannda' vaa it-
sijonhan' ntyja 'naan nn'an cha'na n'oon
ntjon. Juu ts'an na ya ts'anhin, its'aa juu
cha'xjen na chuhan', ee quii' ts'on juu
conan 'man na ya na itsitiu juu. Majo'
ts'an na tyia tsixuan, 'nan na its'aa juu

m'aanhan' ntyja 'maan' 'nan natyia, ee
quii' ts'on juu conan natyia na itsitiu juu.
Ntyjantyi na itsitiu nciiii ciiii ts'an quii'
ts'on juu, jo' conan 'nan tyia na itsinin
juu.

Ts'an na jnda' xquen ndo'
ts'an na tsan' xquen

(Mt 7:24-27)

46“;Ndu na condueho' ta nnén xjen
na co'manho' ja? Majo' min tyi'nin'quin-
t'aho' 'nan na matsjo ndéého'. 47 Ntsi'-
man ndéého' nchu vaa na itsijonhan'
nciiii ciiii ts'an na iciijee’ na m'an ja
na indyii juu ji''oon na mancya, ndo'
na ivanguee' juu joohan'. “8Itsijonhan'
juu cha'vijon nciiii ts'an na jnda' xquen
na sia juu vaa'. Njoon jii'en juu, tyen
tquen juu ntjo' tsjaan' v'aa'fieen cha'
tyen ciientyjee'han'. Ndo' juu xjen na
tua', sijndyehan' ndaa jndaa, jndei to-
vaquifjjonhan’' juu v'aa'fieen, majo' ta'-
nan tyioohan' ng'e tui ya ts'ianhan' s'aa
tsan'fieen. 49 Majo' juu ts'an na ve' in-
dyii ngue juu jii'oon na mancya, ma-
jo' min tyi'vanguee' juu joohan', itsijon-
han' tsan'fieen cha'vijon nciiii ts'an na
tsan' xquen na sia juu vaa' na ve' jnanto-
han' nnon tyuaa. Ta'nan jndé tsjaan'han'
yo ntjo'. Jndé na tua', sijndyehan'
ndaa jndaa ndo' jndei taquifijonhan' juu
v'aa'fieen, maquintyjachen sinquehan'.
Ndo' t'man tsu ntyja 'naan'han'.

Sin'man Jesiis mosoo'
capitan, ts'an tsjoon Roma
(Mt 8:5-13)
Vi na jndé sinin Jesas tsofi'en jii'oon-
min' na tondye nn'an, yajo' tantciie'
jon Capernaum. 2 Juu tsjoon'fieen m'aan
nciiii capitan na ico'xen jon nciiii ciento
sondaro. Ndo' m'aan nciiii mosoo' jon
na mioon vii' tsan'fieen, manin'cue'
juu. Njon jndyi juu nchjii jon. 3Juu
capitan'iieen, vi na jndé jndyii jon jii'oon
ntyja 'naan' Jesis, t'ua jon ts'ian ndéé

vendye nn'an judios na conintque na c'o-
han na m'aan Jests, na quitanhan nnon
jon na quindyotsin'man jon mosoo' juu.
4Nan'fieen ty'ehan na m'aan Jests. Ndo'
vi na jndé squehan jo', jnduehan nnon
jon:

—Nquii ts'an na t'ua ts'ian ndé, ya
ts'anhin. Mang'e jo', chuhan' na quitsi-
jii'on' jii'oon na ican jon. 3 Ee njon jndyi
nchjii jon nque ntyjééhé nn'an Israel.
Ndo' mantyi siquitsu jon na jndé vats'on
tsjon.

6Yajo' tja Jesis yo nan'fieen. Majo' ya
na mavaa xjen na ntsquehan vaa' juu
capitan'fieen, t'ua tsan'fieen ts'ian ndéé
vendye nn'an na ya jii'oonhan yo jon na
quinduehan nnon Jests:

—Nnda' ta, juu ts'an na vii' mosoo',
incyaa jon ts'on 'naan' jon nnon'. Itso
jon na tantsichju'ntyi' ntyja 'maan’' jon,
ng'e itso jon tyi'tsixuan jon na ngaque'
quii' vaa' jon. 7 Mang'e na nnda' vaa na
ictiji’ jon clienta ntyja 'naan' jon, jo' na
tyi'tsitiu jon na ndyo nquii jon na m'an'.
Jo!' itso jon ve' quitsu' na quin'man moso
'naan’' jon, ndo' n'man juu. 8Nnda' vaa
nchjii jon ng'e mantyi nquii jon m'aan
jon nacje 'naan nn'an na cotoxenhan jon,
ndo' mantyi m'an sondaro nacje 'naan'
jon. I'ua jon ts'ian nnon nciiiihin na cja
juu nt'aa, ndo' ncja juu. Ndo' ngitso jon
nnon nciiiichenhin na quindyo juu, ndo'
indyo juu. Ndo' nnon moso 'naan' jon
i'ua jon ts'ian na quits'aa tsan'fieen, ndo'
its'aa juuhan'.”

9Ndo' vi na jndé jndyii Jesis jii'oon na
tso capitan'iieen, tyincyaahan' na tavee'
jndyi nchjii jon ntyja 'naan' tsan'fieen.
Tequen jon ndéé nn'an na jndye jndy-
i'hin na tyentyjahan toxen' jon, tso jon:

—Quindyeho' na matsjo, quii' nt'an
ntyjééhé nn'an Israel, min'jon taconty'ia
nciiii ts'an na t'man vantyja ts'on juu
cha'na juu tsanvahin.

Nnda' vaa jii'oon na tso Jests.

10Ndo' joo nn'an na jion
capitan'fieen, ya na tyentciie'han vaa'
jon, xjen na squehan jo', jndiohan
moso'fieen na jndé jn'man juu.

Tyincyaa Jestis na tando'
nnda' jnda tsanscu ninnquii

I Tyi'covivio xXjen na tui na nnda',
ndo' tja Jests tsjoon chjo Nain. Ndo'
nque nn'an na conan'jon yo ji'oon na
toninncyaa jon, ty'ehan yo jon yo nciiii
tmaan' nn'an na jndye jndyi. 12Ya na
jndé tindyo na ntsquehan 'ndyo tateon
ntjé' na ndyii' juu tsjoon'ieen, jnty'i-
ahan na condui' nn'an na coquity'i-
uhan ts'oo. Juu ndyee ts'oo'iieen, tsan-
scu ninnquiihin, ndo' nquii ts'oo'fieen,
majuuii'en juu na singui jon. Jndye
jndyi nn'an tsjoon'fieen tyenan'jonhan
na vjanty'iu juu ts'oo'fieen. 13Xjen na
jndyiaa' ta Jests juu tsanscu'iieen, tyioo
na ndyia' ro juu nchyjii jon. Tso jon nnon
juu:

—Nnda' nan, tant'io'.

14Ndo' tantyjaa' ta Jesus, t'uii jon jndu
na ntyjo juu ts'oo'hin. Ndo' na nnda', joo
nn'an na chohinhan!, tyeciientyjee'han.
Ndo' tso jon nnon ts'oo'fieen:

—'U' vyus'andyua, matsjo
Quinanquintyja'.

I5Ndo' jo' taciietyen juu, tye' na
itsinin juu. Yajo' tyincyaa Jests juu nt'o
ndyee juu. 1°Ndo' na tui na nnda',
siquity'ue jndyihan' tsochen nan'fieen.
Ndo' ta'han tonan't'maan'han Tyo'ts'on.
Jnduehan:

—Quii' nt'an jaa jndé tyjee' nciiii ts'an
na t'man jndyi conduihin na incyaa jon
jii'oon' Tyo'ts'on.

Mantyi jnduehan:

—Nquii Tyo'ts'on, jndé tyjee' jon na
ntejndei jon jaa na condui jaa nn'an
ciientaa' nquii jon.

17Ndo' na nnda' vaa na s'aa Jests,
tycya jii'oon ninvaa ndyuaa Judea yo
njoon na m'aan xi'jndio nt'6han'.

nnon':

Jilon Juan nn'an na m'aan Jesus
(Mt 11:2-19)

18Nn'an na totsay'on yo ji'oon na
toninncyaa Juan, jnan'quindyiihanhin
tsofi'en ji'oon ntyja 'naan' Jesis. Ndo'
jo' t'man jon ve nan'fieen. 1°T'ua jon
ts'ian ndééhan na c'ohan na m'aan Jesis
na quitsata'kxee’han nnon jon na aa
conduihin nquii Mesfas na cominndoo'
nn'an judios na nciijee', oo aa icanhan'
na ngiiendoo'hin nciiiichen ts'an. 20 Ndo'
nan'fieen je', vi na jndé squehan na
m'aan Jests, jnduehan nnon jon:

—Nnda' ta, nquii Juan, tsan na tot-
siquindéé' nn'an, jiion jon j4 na m'an'
na quindyota'x'é nnon": “;Aa condui 'u'
nquii Mesias na cominndoo' nn'an na
nciijee', oo aa icanhan' na ngiiendoo'han
nciiiichen?”

21 Ndo' manin'juu xjen'fieen, sin'man
Jestis nn'an v'i na jndye nnon ntycu
na coquenonhan. Mantyi sin'man jon
nn'an na m'aan jndyetyia quii' n'onhan,
ndo' s'aa jon na joo nannchjan, xuee
jnty'ia nnda'han. 22Ndo' t'a jon jndyue
nan'fieen na jion Juan:

—~Quitsantciie'ho' na m'aan Juan.
Quinan'quindyiiho'hin ntyja 'naan' 'nan
na jndé macondyeho' yo na cojnty'ia
ndéého'. Quindueho' nnon jon na joo
nannchjaan, xuee cojnty'ia nnda'han,
ndo' joo nn'an na ntjein ng'e, ya cot-
saca'han. Nn'an na cho ndé' cotd', nein
jndé jn'manhan. Joo nn'an na quita,
neinhin ya condyehan. Nn'an na jndé
tjé, cota'ndo' xcohan, ndo' joo nn'an
na nty'iahan, jndé macondyehan jii'oon
naya 'maan' Tyo'ts'on. 23Ndo' juu ts'an
na tyi'c'oon' ts'on na ve vaa yo ntyja
njan, neiin' jndyi juu.

24Ndo' vi jndé na tyentciie' nan'fieen,
ta' Jesis na sinin jon ndéé€ nn'an
na jndye jndyi'hin ntyja 'naan' juu
Juan'neen. Tso jon:

—¢Nchu vaa na saquijnty'iaho' na
ty'eho' ndyuaa na tyi'jndye nn'an m'an
naijon na tom'aan jon? Aa tji'ho' ciienta
na itsijonhan'hin cha'vijon nciiii tsman
ts'oon na nay'oon jndyehan'? Ja nchji
chito aa jo' tsixuan jon. 25Ya jo' ;Nchu
vaa na saquijnty'iaho'? ;Aa jnty'iaho'hin
na ciie jon ndiaa na njon jndyi? 'O’
mangioho' nque nn'an na cociie ndiaa
na njon jndyi, tacotsitjahan' 'man na
ntciia'han ndo' ninnquii'chen m'anhan
nt'aa na m'an rey. 26Ng'e na nnda',
¢Nchu vaa na saquijnty'iaho'? ;Aa jn-
ty'iaho' na conduihin ts'an na incyaa
jii'oon' Tyo'ts'on? Nco mav'a ja jii'oon-
va', mayuu' majo' conduihin. Ata t'-
manntyichen ts'ian itsixuan jon, chichen
min'cya ro nn'an na toninncya jii'oon'
Tyo'ts'on. 27 Juu jon conduihin nquii
ts'an na tsi'man jh'oon' Tyo'ts'on na jn-
dui. Itsohan':

Ja majionntyé nciiii moso njan na ve-
jndyee jon tonnon' na ngay'oon jon
juu jfi'oon njan.

Ncijji' jndyoyu jon ntyja 'man' cha'
nc'oncje nn'an xjen na ngue' na
m'anhan.”

Tsontyichen Jests:

28 “Jfi'oon mayuu' na matsjo ndéého!,
quii' nt'an nn'an na m'an tsonnangue
naneinhin, ta'nan ts'an na incyaa juu
jii'oon' Tyo'ts'on na t'manntyi conduihin
cha'na nquii Juan, tsan na totsiquindée'
nn'an. Majo' vaa jii'oon xco na itsi-
jnda' Tyo'ts'on na ico'xen jon nn'an
ntyja 'naan' na cotsam'anhan. Ndo' min-
ninchen ts'an, min tyi't'man ivaa' ts'on
juu ntyja 'maan' juu ji'oon xco'neen, t'-
manntyichen condui tsan'fieen, chichen
nquii Juan.

29“Ndo' nn'an na cotye s'on ciientaa'
gobiernon Roma, yo nin'tsofi'en nn'an,
xjen na jndyehan jii'oon'fieen na tso
Jests, tji' jndyoyuhan na its'aa Tyo'ts'on
cha'xjen na chuhan'. Nnda' vaa tji'han
clienta ee mantyi na jndé siquindég'

Juan joohan. 30 Majo' joo nn'an na con-
duihan tmaan' fariseos yo nn'an na co-
nan'man nchu vaa itsiquindyi jii'oon'
Tyo'ts'on na tquen Moisés, jnt'ahan na
tyi'quijnt'ue ji'oon na sijnda' Tyo't-
s'on na ntsin'man jon fuaan nn'an,
min tajnan'jonhan ntyja na totsiquindég'
Juan'fieen nn'an.” 31 Ndo' tso Jesiis ndéé
nan'fneen:

—Nn'an na m'an nanein, ;Nin 'man
ntsijon' jahan? ¢Nin nciiii nnon itsijon-
han'hin? 32“Itsijonhan' nanmin' cha'na
yotsca na tyi'nin'quinan'tjon' yo'fieen
jfi'oon yo ntyje joo na concy'o joo nata.
Conan'xuaa yo'fieen ntyje joo, condue
joo: Cotja' tsman son na coco ts'an, ma-
jo' tyi'nin'quinan'jnonho'. Ndo' mantyi
cotja' son ntyja na tue' ts'an, majo' min
tyi'nin'quityueeho'.” Nnda' vaa ji'oon
conan'xuaa yotsca'fieen ndéé ntyje joo.

33 Tsontyichen Jestis: “Ndo' juu xjen
na tyjee' nquii Juan, tsan na tot-
siquindéé' nn'an, na ve' ninntyi 'nan na
tociia' jon, min tat'u jon vinon, ndo' ton-
dueho' na totsixuan jon yutyia. 34 Ma-
jo' ja na condui tsans'a na i'ua Tyo't-
s'on ts'ian nnon na co'xén tsof'en nn'an,
jndé tyjé quii' nt'anho', matsijon ja yo
nn'an, macii'a yohan ndo ma'va vinon.
Majo' condueho' na condui ja ts'an na
iciia' quitscu ndo' tenon ntyja xjen na
i'u. Condueho' na matsijon ja yo nn'an
na cotye s'on ciientaa' gobiernon Roma
ndo' yo nn'an na conan'tjahan tonnon
Tyo'ts'on. 35>Majo' tanin, ee juu na jn-
da' xquen Tyo'ts'on, covitincyoo' jndy-
oyuhan' na tsoii'en na itsijnda' jon itsi'-
manhan' na nnda'.”

Tja Jestis vaa' Simon,

ts'an tmaan' fariseo
36 Nciiii ts'an tmaan' fariseo, tqueen'
juu Jests vaa' juu na ntciia'han. Ndo'
jo' tja Jests, tuee' jon jo'. Taquee' jon
vaa' tsan'fieen ndo' tacjo jon mesa na
ntciia'han. 37 Ndo' juu tsjoon'deen, jo'

tom'aan nciiii tsanscu na ve' ndd' ro
m'aan juu yo nn'an. Vi na jndé jndyii
juu na jo' m'aan Jests na iciia' jon yo
nn'an v'aa'fieen, tja juu jo'. Tay'oon juu
nciiii tsioo na jndéhan' yo tsjo' quichi’
na jndyuhan' alabastro na fijon nchen'
quichihan'. 38 Teciientyjee' juu ngiaa'
Jests tong'ee jon. Ndo' ta' juu na it'ioo
juu ndo' ndaa nnon juu toncyaahan'
cjoo' ng'ee Jests. Mantyi tove' juu ng'ee
jon yo soxquen juu. To'u juu ng'ee jon
ndo' tocyu juu nchen' quichi'iieen ng'ee
jon. 39 Majo' juu fariseo'fieen na tqueen'
juu Jests na ciia' jon yohin, xjen na
jndyiaa' juu na nnda' vaa, jo' sitiu nquii
juw: “Juu tsanvahin, xe na aa mayuu'
conduihin ts'an na incyaa jii'oon' Tyo't-
s'on ntyja 'nan na nguaa, ya jo' jndé taa'
ts'on jon nin ts'an tsanscuvahin ndo' nin
manyan tsixuan juu na ve' ndo' ro m'aan
juu yo nn'an.”

Nnda' vaa na tondyii' ts'on tsan-
fariseo'fieen. 40Ndo' juu Jests, tso jon
nnon fariseo'fieen:

—Nnda' Simoén,
nin'quitsjé nnon'.

T'a tsan'fieen, tso juu:

—¢Nin 'nan, ta? Quitsu' ndyi.

41 Tso Jests:

—Tom'aan nciiii ts'an na totejndei jon
xoquitu' nn'an. Ndo' tom'aan ve ts'an
na toquichojnanhan nnon jon. Nciiii
tsan'fleen chujnan juu 'on ciento s'on
denarios, ndo' nciiiichen tsan'fieen, chu-
jnan juu ninvenn'an ncho'nqui denarios.
42Ndo' ng'e ta'nan cuaa s'on na ndyion-
han na chojnanhan nnon jon, majo' min
na nnda', sit'man ts'on jonhan.

Nnda' vaa jii'oon na tyi'quitso nqui-
i'han' na sinin Jess.

Tsontyichen jon:

—Nanein nt'ue ts'6n na quitsu' nnoén
¢Nin nciiii na vehan nc'oon juu na
venchjiintyichen juu jon?

43T'a Simén'fieen, tso juu:

vaa ji'oon na

—M'aan' ts'on na juu ts'an na
t'manchen na chujnan, njonntyichen
tsan'fieen nchjii juu.

Sintciie' Jests ji''oon, tso jon:

—DMajo' ro maciiji' ciienta.

44Ndo' jo' tequen Jests, jndyiaa' jon
nnon tsanscu'fieen, tso jon nnon Simoén:

—Maquen' ciienta ntyja 'naan' juu
tsanscu na m'aan ndo, ¢Aa tyi'yuu'? Tyjé
ja va', majo' min tandaa tyincya' na
mman ng'é, majo' juu tsanva', jndé tman
juu ng'é yo ndaa nnon juu, ndo' tue' juu
ng'é yo soxquen juu. 4> Tasiquindé' cos-
tumbre na nc'ua' quinch'6 na ninncya'
ts'on ja, majo' tsanva' je', ntyjantyi xjen
na tyjé va', tacovaciientyjee' juu na i'u
juu ng'é.

467! min tascongio' nchen' xquén,
majo' tsanva' jndé scongio juu nchen
quichi ng'é. 47 Mang'e na nnda', jo' mat-
sjo nnon' na jndé sit'man ts'on Tyo'ts'on
jnaan' juu na jndye jndyihan' ng'e t'man
vaa na venchjii juu ja. Majo' juu ts'an
na tyi'jndyechen na tsit'man ts'on Tyo't-
s'on, mantyi tyi'venchjii ya tsan'fieen ja.

4Jndé jo' tso Jestis nnon
tsanscu'fieen:

—Jndé sit'man ts'on tsofi'en na mat-
sitja 'u'.

49Ndo' joo nn'an na vendyuaa mesa
jo' yo jon, ta'han na cota'xee'han ndéé
ntyjehan:

—Juu tsanva', ¢Nin ts'an conduihin na
ata itsit'man ts'on jon jnan nn'an?

50Yajo' itso jon nnon tsanscu'fieen:

—Ng'e na vantyja tson' ja, jo' na jndé
sin'man Tyo'ts'on fiuan 'man'. Nanein
cja', na min'chjo jiuaan' ts'on tyi'nc'on'.

Jndye nanntcu totejndeihan Jests

Jndé na tui na nnda', tja Jesis
tsochen njoon t'man yo njoon qui-
jndé na toninncyaa jon jii'oon naya
ntyja 'naan' na ico'xen Tyo'ts'on nn'an
ntyja 'naan' na cotsam'anhan. Ndo' nque
nn'an na ncho've ty'ehan yo jon. 2Ndo'

mantyi fi'en nanntcu na jndé sin'man
jon na tom'aan jndyetyia quii' n'on-
han. Ndo' fi'en minndye nanntcu na
jndé sin'man jonhan nciiii ciiii nnon
ntycu na toquenonhan. Nciiiihan jndyu
Maria, tsan tsjoon Magadan, juu na jndé
tji' Jestis ntyque' yotyia quityquii' ts'on
juu. 3Ndo' mantyi fi'en Juana yohan.
Juu jon scuu' tsan na jndyu Chuza.
Juu Chuza'iieen totejndei juu Herodes
ts'ian na totsixuan jon. Ndo' mantyi
yo Susana ndo' yo minndyechen nty-
jentcuhan. Ndo' xjen na vaa 'nan na to-
canhan' Jesis yo nn'an ncho've'iieen,
totejndei nanntcu'fieen jon yo 'nan na
tonan'y'onhan.

Jii'oon na tyi'quitso nquii'han'
ntyja 'maan' ts'an na
taquitscyaa ntquen trigo

(Mt 13:1-9; Mr 4:1-9)

4Tondui' nn'an nciiii ciiii tsjoon, tot-
squehan na m'aan Jests. Xjen na to-
vanciiihan, nd6 vaa jii'oon na sinin jon
ndééhan na tyi'quitso nquii' jonhan"
5Tso jon: “Tom'aan nciiii ts'an na tot-
s'aa jon ts'ian jndéé. Taquitscyaa jon
tsjan ntquen trigo. Ndo' viochen xjen
na itscyaa jonhan', minndyehan' tycyaa-
han' 'ndyo nato. Jndyue nn'anhan', ndo'
mantyi fi'enhan' na tquii quintsahan'.
6Ndo' minndye ntquen'fieen tycyaahan'
naijon na jen ntjé'. Jndé na t'onhan!,
maquintyjachen técanhan', jnaan' na
tyi'teiin' tyuaa. 7Ndo' minndyechen-
han' tycyaahan' naijon na minntyjee'
ndaa' nt'06neon. Ninvixjen tavindye-
han', majo' joo nt'66neon'fieen tcahan'
joo ntjon'deen. 8Ndo' mantyi minndye
ntquen'fieen tycyaahan' yuu jon na ya
ts'o. T'onhan' ndo' ya tue'han'. N'enhan'
na jnt'ahan' nciiii ciiii ciento ntquen na
nciiithan' na iscyaa tsan'fieen.”

Jndé na sinin Jests jii'oonmin', jndei
sinin jon, tso jon:

—'0' na min ndé'nquiho', ciiaa' n'on-
ho' jii'oonva'.

Ndo ts'ian na tijnt'ue Jesus jii'oon na
tyi'quitsinin nquii' jonhan'
(Mt 13:10-17; Mr 4:10-12)

9Ndo' juu jii'oon'fieen na sinin Jests
na tyi'quitso nquii' jonhan', nque nn'an
na tonan'jon yohin, ta'xee'han nnon
jon nchu vaa tsiquindyihan'. 1°T'a jon
jndyuehan:

—Ndéé 'o' incyaa Tyo'ts'on na ciiaa'
n'onho' ji'oon na vanty'iuu' m'aan-
han' ntyja 'maan' na ico'xen jon nn'an
nchu vaa na cotsam'anhan. Majo' ndéé
tsochen nn'an matsinén yo ji'oon na ty-
i'quitsjo nc'i cha' min na cojnty'iahan
'nan na mats'a, majo' tyi'xe'quitquenhan
clienta, ndo' min na condyehan jii'oon
na mancya, tyi'xe'ciiaa' n'onhinhan'.

Tsi'man Jesis nchu vaa itsiquindyi
jii'oon ntyja 'maan’ ts'an na
taquitscyaa ntquen trigo
(Mt 13:18-23; Mr 4:13-20)

11“Jyu jfi'oon na sinén na tyi'quit-
sjo nc'ihan', nd6 vaa na itsiquindyi-
han'. Tsjan ntquen trigo na taquitscyaa
tsan'fieen, ji'oon' Tyo'ts'onhan'. 12Joo
tsjan ntquen na tycyaa 'ndyo nato,
jo' nn'an na condye jii'oon' jon. Ma-
jo' juu yutyia, macje ro ndyociiji' juu
jii'oon'fieen quii' n'onhan cha' tyi'-
cantyja n'onhan Tyo'ts'on ndo' ng'e
jo', je'quindéé ntsin'man jon fiuaan-
han. 13Ndo' joo tsjan ntquen na ty-
cyaa naijon na jen ntjoé', jo' nn'an na
condyehan jii'oon' Tyo'ts'on. Yo na nein-
han coy'onhan ciientahan'. Majo' tsijon-
han'hin cha'vijon ntjon na ta'nan nch'io-
han'. Ve' ciiantyi ro xuee covantyja n'on-
han, majo' ya na nndyo nciiii nnon na
ityii'han' ng'eehan'hin, yajo' co'ndye-
han. 14Ndo' joo tsjan ntquen na tycyaa
naijon na minntyjee' nda' nt'66neon, jo'
nn'an na condye jii'oon' Tyo'ts'on. Majo'

jen ndyii' n'onhan ntyja na cotsam'an-
han. Nin'cuen 'maanhan, nin'c'onhan
ntyja na nanncoo' na tsixuan tson-
nangue. Jo' na its'aahan' ntyja 'naanhan
cha'vijon ntjon na tatue'. 15 Majo! joo ts-
jan na tycyaa naijon na ya ts'o, jo' nn'an
na condye jii'oon' Tyo'ts'on. Yo na xon-
ciiee' n'onhan na conan'vehinhan', ndo'
min na jndye nnon min na coquenonhan,
majo' tyi'qui'ndyehinhan'. Ntyja na cot-
sam'anhan covityincyoo' na contjotyen-
han ntyja 'mnaan'han'.

Jit'oon na tyi'quitso
nquii'han' ntyja 'naan' candi

(Mr 4:21-25)

16 Ndo' mantyi sinin Jesds nciiiichen
jii'oon na tyi'quitsi'man nquii'han'. Tso
jon ndééhan: “Ta'man ts'an na itscii'a
chon candi ndo' ntscu' juuhan' yo xuaa
oo ntyii' juuhan' tocjee' jndu. Chi ntsin-
tyja ts'anhan' cha' xuee njnty'ia nn'an
na ngoquee' jo'. 17Tsofi'en 'nan na
mats'a nein na tyi'condye nn'anhan',
manqueho' nnan'manho'han' ndééhan.
nanein, ngilientyja xjen na nque nn'an
ninvaa tsonnangue nciiaa' n'onhinhan'.
Nc'oon tyincyohan'.

18 “yajo! quitquenho' ciienta
jii'loonmin' na matsinén ndéého'. Ee xe
na conan'veho'han', yajo' ntsi'manntyé
ji'oon ndéého'. Majo' xe na aa
tyi'quinan'veho'han', nts'aahan' na joo
ji'oon na cotji'ho' ciienta na covaa'
n'onho', ve' jn'aanhan'.”

Ndyee Jestis yo ntyje jon
squehan na m'aan jon
(Mt 12:46-50; Mr 3:31-35)
19Ndo' tacju'han' tyjee' ndyee Jesiis
yo ntyje jon na m'aan jon, majo' tajndéé
squehan na njnty'iahan jon jnaan' na
jndye jndyi nn'an. 20 Ndo' nn'an na m'an
jo' jnan'quindyiihan jon, jnduehan:

—Nnda' ta, ndyo'hd' yo nty'iu'hin'
m'anhan ch'en. Nin'quinan'neinhan yo
'u'.

21 Ndo' t'a jon jndyuehan:

—Nque nn'an na condye ji'oon' Ty-
o'ts'on ndo' cota'nguee'hinhan', joohan
conduihan ndy6 yo ntyjo.

Sichen Jestis jndye
yo na iju ndaandue
(Mt 8:23-27; Mr 4:35-41)
22Ndo! tacju'han' nciiii xuee'fieen tua
Jesiis quii' v'aandaa yo nn'an na tot-
say'onhan yo jii'oon na toninncyaa jon.
Tso jon ndééhan:

—~Cja ngiiejndya ndaandue.

Ndo' jndui'han, ty'onhan, toty'ehan.
23Ndo' viochen xjen na covet'iohan jo',
ty'oon tsantsjon Jesids, tso jon. Ndo'
tyioo nciiii jndye t'man, jndei tom'aan-
han' nnon juu ndaandue'iieen. S'aahan'
na vatoo' v'aandaa na ityionhan' ndaa.
Ninnquee' jn'aan' t'onhan. 24Ndo' ten-
tyjaa'han nnon jon, jnan'ntciiihan jon.
Jnduehan:

—Nnda' ta, manchjehan' jaa tyqui'i'
ndaa, na ntsciiee'han' jaa.

Yajo' jnanquintyja jon, sityia' jon
jndye yo na iju jndyi ndaandue'iieen
ndo' taciientyjee'han'. Taquifjonchen-
han'. 25 Ndo' tso jon ndééhan:

—¢Ndu na tyi'cantyja ya n'onho' ja?

Majo' joohan tyuehan ndo' tévee'
ngiohan. Nciiii ro nciiiihan taxee'han
ndéé ntyjehan:

—Juu tsanva', ¢nin conduihin na min
jndye ndo' ndaa iquen jon xjenhan', ndo'
cota'nguee'han’ jii'oon 'ndyo jon?

TsanGerasa na m'aan
jndyetyia quii' ts'on juu
(Mt 8:28-34; Mr 5:1-20)

26 Jndé na tejndyahan juu ndaan-

due'fieen na jnanhan Galilea, squehan

ndyuaa Gerasa. 27 Xjen na jndui' Jesis
v'aandaa, nciiii ts'an tsjoon'fieen jndy-

oquitjon juuhin. Tijndye xuee na itsix-
uan juu yotyia quii' ts'on juu. Tacociie
juu ndiaa ndo' min tyi'c'oon juu vaa'
juu. Ve' tomandyi'to juu ndi'nt'ua nt'oo.
28Xjen na jndyiaa' tsan'fieen Jests, jn-
dei sixuaa juu jnt'a yotyia'fieen. Tconx-
tye juu nnon jon, jndei sinin juu, tso juu:

—¢Nin 'nan ntsa' ja, 'u' Jestis na con-
dui 'u' jnda nquii Tyo'ts'on na m'aan
nandyentyichen? Mats'a ty'oo 'u' na ty-
i'ntsa' na quit'uiivi'han' ja.

29Nnda' jii'oon tso juu ee na jndé
tco'xen Jestis na quindui' joo yotyi-
a'fieen quii' ts'on juu. Ee joo yotyi-
a'fieen, jndye jnda na jndé tquenhan'
xjen 'maanhan'hin. Ee min na tonan'-
tyen nn'an tsan'fieen yo carena yo ncjo
na tot'uehan' nt'6 juu ndo' ng'ee juuy,
majo' toc'ioo' juu joo carena'fieen. Ndé
jo' tojiion jndyetyia'fieenhin na cja juu
ndyuaa naijon na ta'nan nn'an c'on. 30 Vi
na jndé tso tsan'fieen na nnda', taxee'
Jesis nnon juu:

—¢Nchu jndyu'?

T'a juu, tso juu:

—Jndyu ja Legién.

Nnda' tso juu ee taxjen vaa jndye jndyi
yotyia na jndé tua quii' ts'on juu. 31 Ndo'
joo yotyia'fieen, tont'ahan ty'oo Jestis na
tyi'nc'ua jon ts'ian ndééhan na c'ohan
naijon na ntco'vi'han'hin. 32 Ndyovi' juu
tyo'fieen m'an nciiii tmaan' quintcu na
cotquii o'. Jo' tan yotyia'fieen nnon jon
na ncyaa jon jii'oon na ngoque'han quii'
n'on joo quintcu'fieen. Ndo' tyincyaa jon
na vanaan. 33Ndo' vi jndé na jndui'
yotyia'feen quii' ts'on juu tsan'feen,
tyeque'han quii' n'on quintcu'iieen. Jo'
na s'aahan' na ta' cho'fieen jnannon o',
tycyaa o' naijon na ty'a jndyi 'ndyo
ndaandue, mana nchjehan' o' tyquii
ndaa, tjé o'.

34Ndo' joo nn'an na tota'ntyjee'
quintcu'fieen, vi na jndé jnty'iahan juu
'nan'fieen na tui, jnan'nonhan, ty'ehan
tsjoon. Tonan'quindyiihan nn'an na

m'aan jndéé ndo' tsjoon na nnda'
vaa 'man na tui. 3°Ndo' joo nn'an na
m'an jo' jndui'han, tyequijnty'iahan
nin 'nan tui. Ndo' xjen na squehan
naijon na m'aan Jesds, jnty'iahan juu
tsan'fieen na jndé jndui' yotyia quii'
ts'on, vaquityen juu ngiaa' Jests, ndo'
na nnda', tyue jndyi nan'fieen. 36 Ndo'
nque nn'an na jndé jnty'ia ndé€han 'nan
na tui, jnan'neinhan ndéé nn'an 'man
na jndé tui. Chen chen jnduehan nchu
tui na jn'man tsan'ieen na totsixuan
juu yotyia'fieen. 37 Ndo' tsofi'en nn'an
ndyuaa Gerasa, tanhan nnon Jests na
quindui' ntciie' jon quii' nt'anhan, ee
tyue jndyihan ntyja 'maan' 'nan na
tui. Ndo' na nnda', tua nnda' Jesis
v'aandaa na vja ntciie' jon ndyuaa
Galilea. 38Ndo' juu tsan'fieen na jndé
jndui' yotyia quii' ts'on, s'aa juu ty'oo
Jestis na ncya jon jii'oon na chi ncja juu
yohin, majo' tata'nguee' jon. 39 Tso jon
nnon juu:

—~Cja ntciie' na m'an nn'an va'. Ndo'
quitsu' ndééhan tsofi'en nnon naya na
jndé its'aa Tyo'ts'on yo 'u'.

Ya jo' tja ntciie' tsan'fieen, chen chen
totsinin juu ndéé tsoi'en nn'an tsjoon'
juu ntyja 'maan' juu naya t'man na jndé
s'aa Jesus yohin.

Yuscu chjo jnda Jairo
(Mt 9:18-26; Mr 5:21-43)

40 Tejndya nnda' Jesiis ndaandue. Juu
xjen na jndui' jon v'aandaa, m'an nciiii
tmaan' nn'an, nein jndyihan na tyjee'
ntciie' jon, ty'onhan ciienta jon ng'e
tsofi'enhan cominndoo'han na nciijee’
ntciie' jon. 4! Majuu xjen'fieen tyjee'non
nciiii ts'an na jndyu Jairo. Juu jon con-
intque ntyja 'maan' vats'on 'naan nn'an
judios juu tsjoon'neen. Tconxtye juu ton-
non Jests, tcan juu na cja jon vaa' juu.
42Fe m'aan jnda jon yuscu na ninnciiii
ts'onhin na tuihin, jndé ncho've chuu'
juu, majo' jndé vave' juu.

Ndo' viochen xjen na fijon Jests nato
na vja jon vaa' Jairo'fieen, s'aahan'
na tyen jndyi vja jon ng'e na jndye
jndyi nn'an. 43Ndo' quii' nt'an nan'fieen
m'aan nciiii tsanscu na jndé ncho've
chu vii' juu na coc'a neoon' juu. Ndo'
jndé ntyciiii xoquitu' 'naan' juu na con-
t'a ndoto nasihin, majo' min'nciiiihan
tajndéé jnan'n'manhanhin. 44 Tatsindy-
oo'hin toxen' Jests, jo' t'uii juu 'ndyo
ndiaatco na ciie jon. Ndo' ninfioon'
taciientyjee' na coc'a neoon' juu. 45 Ndo'
na tui na nnda', jo' taxee' Jests, tso jon:

—¢Nin juu t'uii ja?

Tsofi'en nan'fieen jnduehan na
tyi'quindiohan. Ndo' jo' tso Pedro:

—Nnda' ta, jndye jndyi nn'an jndé
condiquinto' ngia' ata nchjehan' "u'
cont'ahan.

46 Majo' t'a Jestis, tso jon:

—M'aan nin ts'an na vii' na t'uii ja. Ee
nchji ya na jndé tijnt'ue najndei na con-
dui ja na jn'man tsan'iieen.

47Ndo' juu tsanscu'fieen, vi na jndé
taa' ts'on juu na ntyjii Jestis nchu vaa
na s'aa juu, sindyoo'cyahin nnon jon na
coviquijnty'ehin. Tco'xtye juu na tonnon
jon. Ndo' tondéé tson'en nn'an, tji' jndy-
oyu juu nin ng'e'fieen na t'uii juu ndi-
aa' jon, ndo' ntyja na ninfioon' na jn'man
juu. 48 Ndo' tso Jests nnon juu:

—'U' jnda, ng'e na mavantyja tson' ja,
jo' na jndé jn'man'. Nanein cja' ntciie'
va' na min'nciiii tajhuaan’ ts'on 'u'.

49Ninvaa na itsinin Jests ndo' ty-
jee'non nciiii ts'an na jnan vaa' juu
Jairo'fieen, juu tsan na conintque vat-
s'on. Itso tsan'fieen nnon jon:

—Jndé tue' yuscuchjo
Tavintsichjuntyi'chen' taha'.

50Majo' jndyii Jestis na nnda' tso
tsan'fieen. Jo' tso jon nnon Jairo:

—Tyi'nty'ue', xia'ntyi cantyja tson' ja,
ya jo' ntjo ya ntciie' yuscuchjo jnda'.

5INdo' vi na jndé tuee' jon vaa'
Jairo'fieen, xia'ntyi nquii jon taquee'

jnda’.

jo' yo Pedro yo Santiago yo nin'Juan,
manin' yo nn'an na nda yuscuchjo'iieen.
52Majo' tsofi'en nn'an na m'an juu
v'aa'fieen jndei conan'xuaahan, cotyuee-
han ntyja 'naan' juu ts'oochjo'iieen. Ndo'
tso Jests ndééhan:
—Quitsaciientyjee'ho' na cotyueeho'
ee chito jndé tue' juu, ve' itso juu.
53Majo' joohan ve' toncohan Jesis
ng'e ngio yahan na jndé tue' juu yu'fieen.
54Ndo' t'uii jon nt'6 juu, jndei sinin jon,
tso jon:
—'U' nian, quinanquintyja'.
55Maquintyjachen tando' nnda' juu
ndo' ninfioon' jnanquintyja juu. Ndo'
juu Jairo yo scuu' jon, t'ua Jests ts'ian
ndééhan na ncyahan 'nan na ntciia'
yuscuchjo'fieen. 56Ndo' joo nan'fieen,
tevee' jndyi ngiohan na vando' nnda'
ndahan, majo' tquen Jesds jii'oon
ndééhan na min'nciiii nnon ts'an
tyi'nduehan nchu vaa 'nan na s'aa jon.

I'ua Jests ts'ian ndéé
nn'an na ncho've

(Mt 10:5-15; Mr 6:7-13)

Jndé na sinciii Jesds nn'an na
9 ncho've, juu najndei na condui jon,
tyincyaa jon na quinan'xuanhinhan' cha'
ndéé ntji'han nciiii ciiii nnon yotyia,
ndo' na nndéé nnan'n'manhan nn'an
na conan'xuan ntycu. 2T'ua jon ts'ian
ndééhan na c'oncyahan ji''oon ntyja
'naan' na ico'xen Tyo'ts'on nn'an ndo'
na nnan'n'manhan nn'an v'i. 3Tso jon
ndééhan:

—Min'nciiii 'man tyi'ntsay'onho' na
nc'oho' nato, min ts'oon na ntyjaho' na
nc'oho', min tjanche na ngocue s'on, min
'nan na ntciia'ho', min xoquitu', min ve
ntjo ndiaa tyi'ntsay'onho'. 4Ndo' min'-
cya ro vaa' ts'an na ntsqueho', quintjo-
ho!' jo' ata xjen na nndui' ntciie'ho' juu
tsjoon'fieen. °Ndo' minninchen tsjoon
na tyi'nin'cy'on nn'an ciienta 'o', juu
xjen na condui'ho' jo', quinan'cyaaho'

ts'ojndé na chuu' ng'eho'. Ndo' vaa
quint'aho' cha' ciiji' jndyoyuhan' nacjo
nan'fieen na taty'onhan ciienta jii'oon'
nquii Tyo'ts'on.

6Ndo' nque nn'an ncho've'fieen jn-
dui'han, ty'ehan tsochen njoon quijndé,
toninncyahan ji''oon naya ndo' tonan'n'-
manhan nn'an v'i na m'anhan nciiii ciiii
joo.

Ndiciiaa' ts'on Herodes
ntyja 'naan' Jests

(Mt 14:1-12; Mr 6:14-29)

7Juu Herodes, tsan na toco'xen
ndyuaa Galilea, jndyii jon jii'oon
ntyja 'naan' tsofi'en 'man na tots'aa
Jestis. T'man totsiquijii'eenhan'hin ee
minndyechen nn'an tonduehan na jndé
vando' nnda' Juan na tue' juu, ng'e jo'
na its'aa Jesis joo ts'ianmin'. 8Ndo'
minndyechen nn'an tonduehan na nquii
Elias jndé tityincyoo' nnda'hin. Ndo'
mafoon vendyehan tonduehan na jndé
vando' nnda' nciiii nque nan'fleen na
toninncya jii'oon' Tyo'ts'on nchu vaa
'nan na nnguaa. ? Majo' itso Herodes:

—Nquii Juan jndé tue' jon, ee nco t'ua
ts'ian na jnan xquen tsan'fieen. Nquii
tsanva', ¢(Nin ts'an conduihin na tijndye
jii'oon na mandyi ntyja 'maan’' juu?

Ng'e na nnda', tojoo' ts'on Herodes na
nndyiaa' jon Jesus.

Tyincyaa Jests na tciia'
'on min nannon

(Mt 14:13-21; Mr 6:30-44; Jn 6:1-14)

10Nn'an na ncho've na t'ua Jesis
ts'ian ndééhan, vi jndé na sque
ntciie'han, jnan'quindyiihan jon tsofi'en
'nan na jndé tont'ahan. Ya jo' tachu
jonhan ndo' ty'ehan na ninnquehan
nciiii joo ndyoo' tsjoon Betsaida.
11 Majo' nque nn'an na jndye jndyi'hin,
vi na jndé taa' n'onhan na nnda,
tentyjahan toxen' jon. Ty'oon jon ciienta
nan'fieen ndo' totsinin jon ndééhan

ntyja 'naan' na ico'xen Tyo'ts'on nn'an
nchu vaa na cotsam'anhan. Ndo'
sin'man jon ntyjehan nanv'i.

12Xjen na vaman, nque nn'an na
ncho've'fieen, tentyjaa'hin nnon jon.
Jnduehan:

—~Quijiion' nanmin' na quindui'
ntciie'han na nc'ohan njoon quijndé yo
rancho 'nmaan nn'an na m'an xi'jndio na
quijnt'uehan yuu ya na ntsquehan ndo'
na nnan'jndahan 'man na ntciia'han,
ng'e ntjoohin naijon na m'an nein, ve'
quii' jndé€han'.

13 Majo' t'a jon, tso jon ndééhan:

—'0' ncyaho' 'nan ntciia'han.

T'a nan'fieen, jnduehan nnon jon:

—Aa j& xia'ntyi nin'on tan' tyoo'
na y'én yo ve quitscaa. Majo' ¢Yuu
xjen'fieen' na nninnonhan'? Taquintyja
xe na aa ntsanan'jndd 'man na ntciia'
tsofi'enhan.

14 Joo nannon'fieen its'aahan' cha'na
'on minhan. Majo' itso Jestis ndéé joo
ncho've nn'an na totsay'onhan jii'oon
yohin:

—Quint'aho' na ciiendyuaa nanmin'
na venn'an venn'an ncho'nquihan na
nciii ciiii tmaan'.

15Ndo' jnt'ahan na nnda', ndo'
tyeciiendyuaa tsofi'en nan'fieen. 16 Jndé
jo' ty'oon Jesis ciienta joo 'on tan'
tyoo' yo ve quitscaa'fieen. Jnonndé jon
quifoon'ndue, tyincyaa jon na ncya
ya Tyo'ts'on ntyja 'maan'han'. Jndé
jo' tyjee jon xjen ntan'han', tyincyaa
jonhan' ndéé nn'an na totsay'onhan
yo jh'oon na toninncyaa jon na
ncyahinhan' ndéé nan'deen. 17Ndo'
tsofi'len nan'fieen tciia' tacjohan, ata
jnty'ichenhan' 'man na tciiathan. Ndo'
nque nn'an na tonan'jonhan yo Jests,
jnan'quitoo'han ncho've ntque yo ntan'
na jnty'ihan'.

Iciiji' jndyoyu Pedro na
condui Jestis Mesias
(Mt 16:13-19; Mr 8:27-29)

18 Nciiii jon xjen na m'aan Jesiis nciiii
joo na ninnquii jon na itsinin jon nnon
Tyo'ts'on, juu xjen'fieen nque nn'an na
totsay'onhan yo jii'oon na toninncyaa
jon, squenonhan na m'aan jon. Taxee'
jon ndééhan, itso jon:

—¢Nin juu condue nn'an na condui ja?

19T'ahan 'ndyo jon, jnduehan:

—M'an nn'an na conduehan na 'u'
Juan, tsan na totsiquindéé' nn'an. Ndo'
vendyechen nn'an conduehan na 'u'
Elfas. Ndo' mantyi m'an nn'an na con-
duehan na 'u' nciiii nque nn'an na ndyu
na toxen'chen toninncyaa juu jii'oon' Ty-
o'ts'on, na jndé vando' nnda'.

20Ya jo' taxee' Jesus ndééhan, itso jon:

—Ndo' 'o' je'!, ¢Nin juu condueho' na
condui ja?

T'a Pedro, itso jon:

—'U' condui nquii Mesias na sijnda’
Tyo'ts'on na jndyo'.

Itsiquindyi Jests ntyja na
ngenon jon navi' t'man
(Mt 16:20-28; Mr 8:30-9:1)
2INdo! jaa' jii'oon sinin jon ndééhan
na min'nciiii nnon ts'an tyi'nduehan na
nnda'. 22Ndo' mantyi tsontyichen jon
ndééhan:

—Ja na condui tsans'a na i'ua Tyo't-
s'on ts'ian nnon na co'xén tsoii'en nn'an,
manciiiixjen tsixuan na ngendn jndye
nnon navi'. Ee nn'an na conintque ndéé
ntyjééhé nn'an judios, yo ntyee na con-
intque ndééhan, yo nn'an na conan'man
nchu vaa itsiquindyi jii'oon na tquen
Moisés, nc'onhan na tyi'cuee' n'onhan
ja. Majnda' na nnan'cuee'han ja. Majo'
juu xuee na jndé ndye na t'io, ngiiant'o
xCO.

23Ndo! tsofi'en nn'an na totsay'onhan
yo jii'oon na toninncyaa jon, tso jon
ndééhan:

—Min'ninchen ts'an na nin'quitsix-
uan juu ntyja njan, icanhan' na ciiji-
hin ntyja na itsitiu nquii juu, min
xe na aa ntscuee'han'hin cha'xjen na
ntscuee'han' ja. Ndo' mantyi quindy-
otsijonhin ntyja na mats'a. 2*Ee min-
ninchen ts'an na incyaahin na quitjon
juu min'cya nnon 'man na ngenon juu
ng'e na m'aan juu ntyja njan, ntsin'man
Tyo'ts'on fiuaan' tsan'fieen. Majo' min-
ninchen ts'an na int'ue nquii nchu vaa
nts'aa cha' ntjo yahin tonnon jon, mave'
jnaan' jo' ngitsu fiuaan' juu. 25Mang'e
na nnda', ;Yuu vaa na itejndeihan’ ts'an
min xe na aa ninvaa tsonnangue cuaa-
han' 'maan' juu ee xe na aa nnda' na
ntyja ts'on juu, itsityuii' nquiihin, oo it-
siquitsu nquiihin? 26 Ndo' minninchen
ts'an na m'aan na jnaan' juu ntyja njan
ja, yo ntyja 'maan' ji'oon naya njan,
ja na condui ts'an na jnan quifioon'n-
due, nc'6n na ngiiejn'an ntyja 'naan'
tsan'fieen. Nts'aahan' na nnda' juu xjen
na nndyo6 nnt'a na ntco'xén tsofi'en yo na
condit'maan' ja, ndo' yo na condit'maan’
nquii Tyého' yo angeles na ji'ua con-
duihan. 27 Jii'oon na mayuu' na matsj6é
ndéého', fi'en minndyeho' na m'anho'
ntjoohin xe'ciije tyuaa'ho' ata njnty'ia
jndyeeho' juu na itye'ntjon Tyo'ts'on.

Ntyja na sifloonhan' Jests
(Mt 17:1-8; Mr 9:2-8)

28 Téca cha' nen xuee na sinin Jesus
jii'oonmin', ndo' tay'oon jon Pedro yo
Santiago yo nin'Juan, téva jon nciiii
tyo' yohan na ntsinin jon nnon Tyo't-
s'on. 22 Ndo' viochen xjen na itsinin jon
nnon Tyo'ts'on, nciiiichen nnon sifioon-
han' nnon jon, ndo' s'aahan' na quichi'-
tyen ndiaa' jon cha'vijon condui ndui'
chon tsuee. 39Ndo' quitquenho' ciienta,
tityincyoo' ve nannon na conan'neinhan

yo jon, nquii Moisés yo Elfas. 3! Joohan
sixueehan' xi'jndio na ninvaahan, ndo'
jnan'neinhan yo jon ntyja 'naan' navi' na
ngenon jon na ngue' jon Jerusalén cha'x-
jen na jndé sijnda' Tyo'ts'on. 32 Ndo' Pe-
dro yo nn'an na tom'an yohin, jaa' jndyi
nchje tsantsjonhan, majo' xjen na tji'han
tsantsjon ndééhin, jnty'iahan na quixuee
na tsixuan Jestis ndo' mantyi jnty'iahan
ve nannon'ileen na m'anhan ngiaa' jon.
33 Juu xjen na jndui' ntciie' nan'fieen na
m'aan Jests, itso Pedro nnon jon:

—Nnda' ta, ya jndyi vaa na
m'an ntjoohin, ciia, nnan'yd ndye
xque'nciian’, ciiiihan' ciienta',

nciiiichen ciientaa' nquii Moisés ndo'
nciiiichenhan' ciientaa' juu Elias.

Nnda' tso jon ng'e ve' sininto jon, ta'-
nan sitiu jon. 34Ninvaa na tsinin jon
jii'oonmin', ndo' jndyocue nciiii chin-
cyu na iscu'han'hin. Mioon jndyi tyue-
han xjen na tyioo chincyu'fieen xi'jndio-
han. 35 Ndo' quityquii' juu chincyu'fieen
je', tictuaa jndyee' nquii Tyo'ts'on, itso
jon:

—Ndohin jnda na venchji jndyihin.
Quindyeho' jii'oon na itsinin jon.

36 Jndé na tic'uaa jndyee' Tyo'ts'on,
xjen na jnty'ia nnda'han, ninnquii Jests
vi m'aan. Ndo' juu xjen'fieen min'ncuii
nnon ts'an ta'nan jnduehan ntyja 'naan’
juu nan'fieen na jnty'ia ndééhan.

Sin'man Jesis nciiii yus'a chjo
(Mt 17:14-21; Mr 9:14-29)

37Ndo' tonco nciiiichen xuee ya na
jndé jndyocue ntciie'han juu tyo'feen,
téquitjon nciiii tmaan' nn'an na jndye
jndyi joohan. 38 Quii' juu tmaan'fieen,
sixuaa nciiii ts'an, tso juu:

—Nnda' ta, quitsa' vi naya'fieen na
quindyia' chjo nin 'nan iquenon yus'a
chjo jnda, majuuii'en juu na tuihin.
39Ndo!' nciiii yutyia na nay'oonhin, ndo'
xjen na itsijaa'han' cjoo' juu, its'aahan'
na jndei itsixuaa juu. Coquenhin ndo'

condui' chon' 'ndyo juu. Yo nc'ua jndyi
i'ndyiihan'hin ndo' itsintyciiiihan' najn-
dei juu. 49Ndo' nque nn'an na cotsay'on
jii'oon yo 'u', jndé s'aa ty'oohan na
quitji'han juu yutyiava', majo' tajndéé
nt'ahan.

41T'a Jests, tso jon ndéé nn'an na tot-
say'onhan jii'oon yo jon:

—'O' nn'an na tyi'cantyja n'onho' min
tyi'xonciie na conan'tiuho'. ¢Tsa'nnda’
xjen vio na jndé jom'an yo 'o' na mat-
siquii ts'6n 'nan na cont'aho'?

Ndo' tso jon nnon tye lu chjo'fieen:

—Quindyoyon' lu jnda'h6' ndohin.

42Ndo' juu xjen na ndyotsindyoo'hin,
isquioo yutyia'fieenhin, ndo' jndei co-
quenhin, majo' sityia' Jests juu yutyi-
a'feen. Sin'man jonhin ndo' tyincyaa
jonhin nt'6 tye juu. 43 Ndo' tsofi'en nn'an
na jnty'ia na nnda', vacue t'oon n'onhan
ntyja 'maan' na t'man najndei na condui
nquii Tyo'ts'on.

Ndo' viochen xjen na tsoii'en nn'an to-
vavee' ngiohan ntyja 'naan' 'nan na tot-
s'aa jon, sinin jon ndéé joo nn'an na tot-
say'on yo jfi'oon na toninncyaa jon, tso
jon:

Itsiquindyi nnda' Jests ntyja
'naan' na nnan'cuee' nn'anhin
(Mt 17:22-23; Mr 9:30-32)

44_Ya ya quitquenho' ciienta jii'oon
na matsjo ndéého'. Ja na condui tsans'a
na t'ua Tyo'ts'on ts'ian nnon na co'xén
tsofi'en nn'an, nninncyaa ts'an ciienta ja
nduee nn'an.

45Majo' tataa' n'onhan nchu vaa it-
siquindyi ji'oonva' ng'e iscu' Tyo'ts'on
na nciiaa' n'onhinhan'. Ndo' mantyi
ncyaahan na nta'xee'ntyichenhan nnon
jon nchu vaa itsiquindyihan'.

¢Nin juu na njonntyichen condui?
(Mt 18:1-5; Mr 9:33-37)

46 Xjen'fieen joo nn'an na ncho've, to-
nan'jndyehan jndyuehan nin nciiii nque-

han njonntyichen ndui' quii' nt'an ntyje-
han. 47 Ng'e na nchjii Jestis na nnda' vaa
na tondyii' n'onhan, jo' ty'oon jon nciiii
yuchjo, s'aa jon na ciientyjee' juu na ton-
giaa' jon. “8Jndé jo' tso jon ndééhan:

—Yuchjova, min na chjohin ngioho',
majo' chuhan' na ciiineinho'hin, ng'e
na conan't'maan'ho' ja. Ee xe na aa
njon nciiii yuchjo ngioho' cha'na juu,
ya jo' itsi'manhan' na ja neinho'. Ndo'
xe neinho' ja, ya jo' mantyi neinho'
nquii Tyo'ts'on na t'ua jon ts'ian nnon
na jndyd. Minninchen nciiii 'o' na iju'c-
jehin quii' nt'anho', ndo' min tyi'quit-
sijii'oon' juu na ntsiquinjon nquiihin,
juu tsan'fieen t'man conduihin naijon na
ico'xen Tyo'ts'on.

Nn'an na tyi'quinan'vehan
nacjo, conduihan nn'an na
m'anhan ntyja njan

(Mr 9:38-40)

49Ndo' t'a Juan, tso jon nnon Jests:

—Nnda' ta, jnty'id nciiii ts'an na yo
xue' iciiji' juu yotyia quii' n'on nn'an.
Ndo' jndué nnon juu na tavints'aa juu na
nnda' ng'e tyi'cay'oon juu jii'oon yo jaa.

50 Majo' tso Jesiis nnon tsan'feen:

—Tyi'ndueho' na tants'aa juu na
nnda', ng'e ts'an na tyi'tsuehin nacjo', it-
sijonhin ntyja 'nan'.

Itsityia' Jestis Santiago yo nin'Juan

5lYa na jndé tindyo na ngiientyja
xjen na ngava ntciie' Jests quifioon'n-
due, ya jo' ninnciiii ntyjii jon na vja
jon Jerusalén. 52Jo' jion jndyee jon
vendye nn'an na c'ohan nciiii tsjoon chjo
na m'an nn'an Samaritanos na nnan'jn-
da'han na nguee' jon tsjoonhan. 53 Majo'
joo nn'an tsjoon'fieen tyi'quint'ue n'on-
han na ntjo jon jo' ng'e taa' n'onhan
na vja jon Jerusalén. 54 Majo' juu Santi-
ago yo nin'Juan na conan'jon yo jii'oon
na toninncyaa jon, ya na jnty'iahan

na nnda' jnt'a nn'an samaritanos'iieen,
jnduehan:

—Nnda' ta, ¢Aa ngiiangue' na nnt'a
cha'na s'aa nquii Elfas? ¢;Na ngitdn chon
na nnanhan' quifioon'ndue na quioohan'
cjo nanmin' na ntscohan'hin?

55Majo' tequen Jesiis, t'man jon
ndééhan, tso jon ndééhan:

—'0' min ndiciiaa' n'onho' nin nciiii
nnon na nan'xuanho'. 5°Ee ja na con-
dui tsans'a na i'ua Tyo'ts'on ts'ian nnon
na co'xén tsoft'en nn'an, chito jndy6 na
nciiji' na cotando' nn'an. Ja jndyd na
ntsin'man fiuaanhin.

Ya jo' ty'entyichenhan na ntsquehan
nciiiichen tsjoon chjo.

Nn'an na nin'quinan'jonhan
ntyja 'naan’' Jesis
(Mt 8:19-22)

57 Viochen xjen na co'ohan nato, tso
nciiii ts'an nnon Jests:

—Ta, ncjo yo 'u', minyuuchen na vja'.

58 Ndo! t'a Jestis 'ndyo juu, itso jon:

—Ndyondye min ndue' na coto' o',
ndo' quintsahin' min ntycyaa o', majo'
jana condui ts'an na jnan quifioon'ndue,
min yuu na ngiiajndyéé, tyi'jnda’.

59 Ndo! tso Jests nnon nciiiichen ts'an:

—Quindyotsijon 'u' yo jii'oon na
mancya.

Majo' t'a tsan'fieen 'ndyo jon, tso juu:

—Nnda' ta, ncya' chjo ji'oon na
ndix'éntyéchén tyého', ndo' ya na jndé
ty'iu jahin, ya jo' yuu' je', ntsijon ja yo
jh'oon na mancya'.

60 Majo' sintciie' Jesids jii'oon nnon
juu, tso jon:

—M'aan nn'an na itsijonhan'hin
cha'vijon nt'oohan. Quity'iu nquehan
ntyjehan. Majo' "u' cja' ncya' ji'oon
ndéé nn'an na quita'nguee'han na
ntye'ntjon Tyo'ts'onhan.

61 Ndo' tso nciiiichen ts'an nnon jon:

—Ta, ntsijon ja yo ji'oon na mancya'
ndo' yo ts'ian na matsa', majo' ncya' chjo

jii'oon na jociian jndyéé nn'an v'a, jndé
jo' yuu' ncjo yo 'u'.

62T'a Jests 'ndyo juu, itso jon:

—Minninchen ts'an na ita' juu na vjat-
sijonhin ntyja njan ndo' ninnquii'chen
fijon ts'on juu naijon na jndé jnty'ii juuy,
itsijonhan' tsan'feen cha'vijon ts'an na
it'uii larao na itsitiuu juu tyuaa, ndo'
ninnquii'chen vequen juu toxen' juu.
Je'ciiijnt'uehin quityquii' na ico'xen Ty-
o'ts'on nn'an nchu vaa na cotsam'anhan.

I'ua Jests ts'ian ndéé nn'an na
ndyenn'an ncho'nqui vantjo' ve
Jndé na tenon nan'min',
1 O tjintyichen Jests nciiiichen vi
ndyenn'an ncho'nqui vantjo' ve nn'an.
Ndo' t'ua jon ts'ian ndééhan na ve
vehan nc'o jndyeehan nciiii ciiii tsjoon
yo nciiii ciiii joo naijon na ndécya ncja
nquii jon.

2Vitjachen na nndui' nan'fieen na ty'e-
han, itso jon ndé€han:

—Jndye nn'an m'an na tacondye-
han jii'oon naya. Itsijonhan'hin cha'vi-
jon ntjon na jndé tman. Majo' nn'an na
cotantjon na ntyjehan juuhan', min'chjo
tyi'jndyehan. Ve' ng'e jo', quitanho'
nnon Tyo'ts'on na nquii jon 'naan' jon
joo ntjon'fieen, na quijiionntyichen jon
nn'an na cotantjon na ntejndeihinho’
na ntji' jndyoyuho' jii'oon naya njan
ndéé nan'fieen. 3Ndo' tsontyichen jon
ndééhan: Ciia, c'oho' naijon na jndé
tsjo ndéého'. Quitquenho' ciienta, 'o' na
conduiho' na ya nn'anho', ma'ua ts'ian
ndéého' na nc'onho' quii' nt'an nn'an
natyia nn'anhan. Itsijonhan' ntyja 'naan-
ho' cha'vijon na m'an quinman quii'
nt'an lobo. 4 Tyi'ntsay'onho' che na fijon
xoquitu', min chetsja', min ntcoon. Ndo'
chito jndye jndyi jii'oon na nnan'nein-
ho' yo nn'an na ntjonho' nato. °Ndo'
minninchen v'aa naijon na ntsqueho',
ncya jndyeeho' ts'on joo nn'an m'an
juu v'aa'fieen. Quindueho' ndééhan: 'O’

ntyjé na m'anho' v'aavahin, ncya Ty-
o'ts'on na taji'man ts'onho' na tonnon
jon.” ®Ndo' joo nn'an na m'an jo', xe
nan'xuanhan na ncy'onhan ciienta juu
naya na tajii'man ts'onhin, ya jo' nndui
cha'xjen na cotanho'. Majo' xe na aa ty-
i'quinan'xuanhan na ncy'onhan ciienta
juu nay'neen, tyi'xe'quintjohan' yohan.
7Ndo' minninchen v'aa na ntsqueho',
jo' quintjoho'. Ndo' min'cya ro 'nan na
nninncyahan na ntciia'ho!, jo' ciia'ho'
ndo' ciieho'han'. Ee chuhan' na nnda-
ho' 'nan na icanhan' 'o' ntyja 'naan'
na cotyentjonho' nnon Tyo'ts'on, cha'x-
jen juu tsan na ivantjon tsixuan juu
na ncy'oon juu ciienta 'man na ivan-
tjon juu. ®Min'cya ro tsjoon na ntsque-
ho' ndo' ncy'on nan'fieen ciientaho!,
ciia'ho' minninchen 'nan na nnincyahan
ndéého'. °Ndo' quinan'n'manho’ nn'an-
v'i na m'an jo' ndo' quindueho' ndéé
nn'an tsjoon'iieen: 'O' ntyjé, jndé ten-
tyja xjen na nninncyaho' na ntco'xen Ty-
o'ts'on 'o' nchu vaa na cotsam'anho'.
10 Majo' xe na aa ntsqueho' nciiii tsjoon
ndo' min tyi'cy'on nan'fieen ciientaho',
quindui' ntciie'ho' nata tsjoonhan na
quitji' jndyoyuho' nacjohan. ! Quindue-
ho' ndéé nan'fieen: Juu ts'ojndé tsjoon-
ho' na chuu' ng'é, conan'cyzhan'. Con-
t'a na nnda' cha' ciiaa' n'onho' na ty-
i'nin'cy'onho' ciienta juu jii'oon' Tyo't-
s'on. Majo' quitquenho' ciienta na jndé
tentyja xjen na ninncyaho' na ntco'xen
jon 'o' ntyja na cotsam'anho'. 12 Jfi'oon
na mayuu' na matsjo ndéého', ya na
nglientyja xjen na ntco'xen Tyo'ts'on
nn'an nchu vaa na jndé jnan'tjahan nnon
jon, vi'ntyichen ntquenon nn'an na tyi'-
cy'onhan ciienta '0', chintyi juu navi' na
tquenon joo nn'an tsjoon Sodoma.

Vi' ntquenon nn'an njoon na
tyi'nin'quinan'quindéhan
(Mt 11:20-24)

13«10" nn'an tsjoon Corazin, vi' jndyi
ntquenonho'. Mantyi 'o' nn'an tsjoon
Betsaida, vi' jndyi ntquenonho'. Ee nque
nn'an tsjoon Tiro yo Sidén, xe na aa
si'man ndééhan nchu vaa najndei na
condui ja cha'xjen na jndé si'man ndéé
nqueho', ya jo' cje ro jndé ntciie' n'on-
han jnanhan. Ee joo nan'iieen, cha'
tsi'manhan' na contciie' n'onhan jnan-
han tonnon Tyo'ts'on, tciiehan ndiaatsja'
ndo' tyiohan tsjaa' nquenhan. 14 Mang'e
jo', juu xjen na ntco'xen Tyo'ts'on nn'an
ntyja 'maan' jnanhan, jantyichen nt'ui-
ivihan' 'o', chichen nque nn'an Tiro
yo Sidén'fieen. 1> Ndo' mantyi 'o' nn'an
tsjoon Capernaum, ¢Aa ng'e jndye ts'ian
t'man na tots'a tyquii' nt'anho', jo'
cotji'ho!' ciienta na ntsqueho' quifioon'n-
due? Jii'oon na mayuu', ncju' Tyo'ts'on
'o' naijon na m'an nt'oo. Mana ngit-
sufi'en tsjoonho'.”

16Ndo' itsontyichen jon ndéé
nan'fleen na t'ua jon ts'ian ndééhan:
“Minninchen ts'an na indyii jii'oon na
coninncyaho', jii'oon njan indyii juu,
ndo' juu ts'an na vennoon' juu jii'oon na
concyaho', mantyi ivenoon' tsan'iieen
ja, ndo' nquii ts'an na ivenoon' juu ja,
mantyi ivenoon' juu nquii jon na t'ua
ts'ian nnon na jndyo.”

Sque ntciie' ndyenn'an ncho'nqui
vantjo' ve nan'iileen

17 Joo ndyenn'an ncho'nqui vantjo' ve
nan'fieen na t'ua Jests ts'ian ndééhan,
sque ntciie'han na m'aan jon na nein
jndyihan. Jnduehan:

—Nnda' ta, Xjen na cotji' xue' na co-
toxén yotyia na quindui'han quii' n'on
nn'an, cota'nguee'han.

18 Majo' t'a jon, tso jon ndééhan:

—Jnty'ia na jnan Satands quifioon'n-
due na tyioohin cha'vijon chon tsuee
na jndé tyuii' juu najndei na tsixuan
juu. 19Quitquenho' ciienta, ja jndé ty-
incya na conan'xuanho' juu najndei na
condui ja na c'oonhan' yoho'. Mats'a
na nnda' cha' min na ndyueho' quindu,
min quintjo, majo' min'chjo tantjonho'.
Ndo' nnanho' yo tsofi'en najndei na tsix-
uan juu Satanids na m'aan juu nacjo-
ho'. 20 Majo' min na nnda', tyi'nc'onho'
na neinho!' ve' ntyja na cotjue'cje yotyia
ndéého'. '0O' c'onho' na neinho' ng'e
quifioon'ndue, jo' na jndé jndui ngueho'.

Itsi'manhan' na neiin' Jests
(Mt 11:25-27; 13:16-17)

21 Majuu xjen'fieen, tyincyaa Espiritu
Santo na neiin' ts'on Jesis. Tye' na
itsinin jon nnon Tyo'ts'on, tso jon:

—Tye'hé, matsit'man' ja 'u' na con-
dui "u' na maco'xen' quiioon'ndue yo
tsonnangue. Ee joo ji'oonmin', 'u' jndé
ty'iu'han' ndéé nn'an na cotji' nquehan
clienta na jnda' jndyi nquenhan yo nn'an
na jen t'man covaa' n'onhan ngiohan.
Majo' nque nn'an na nty'iachen, jndé si'-
man'han' ndééhan. Ncya ya 'u' Tye' na
nnda' vaa na tévee' nchji'.

22 Sininntyichen Jestis ndéé nn'an, tso
jon: “Nquii tyéhd' Tyo'ts'on, tsofi'en jndé
tyincyaa jon nt'6. Ndo' tanin ts'an na
ivaa' ts'on nchu tsixuan na condui ja
jnda jon, xia'ntyi nquii jon ntyjii. Min
tanin ts'an na ivaa' ts'on nchu vaa con-
dui nquii Tyého', xia'ntyi nco na condui
ja jnda jon ntyjihan', ndo' mantyi min-
ninchen ts'an na nt'ue ts'0n na nciiaa'
ts'on nchu vaa na tsixuan jon.”

23Xjen na tom'aan Jestis yo nn'an na
conan'jonhan yo jii'oon na toninncyaa
jon na ninnquehin, tso jon ndééhan:
“Ityio Tyo'ts'on jn'aan 'o' na m'anho' yo
ja na cojnty'ia ndéého' ts'ian na mats'a.
24 Quindyeho' na matsjo, jndye nn'an na
toninncya jii'oon' Tyo'ts'on ndyu na tox-

en'chen yo nin'nn'an na t'man tondui-
han na totoxenhan, joo nan'fieen tontyja
jndyi n'onhan na nin'quijnty'ia ndééhan
joo 'man na cojnty'iaho' naneinhin, ndo'
na nin'quindye jndyihan joo jii'oon na
condyeho', majo' ta'nan jnty'ia ndééhan
ts'ian na mats'a min tana jndyehan
jfi'oon na mancya.”

Jii'oon ntyja 'naan' ts'an
ndyuaa Samaria na
tyi'quitsiquindyi nquii'han'

25Ya jo' nciiii ts'an na tsi'man nchu
vaa itsiquindyi jii'oon na tquen Moisés,
tyjee' juu na m'aan Jests. Ve' nt'ue juu
nchu vaa ngitso Jesis cha' quityii'han'
ng'eehan'hin. Taxee' juu nnon jon:

—Nnda' ta, ¢(Nin 'nan chuhan' na quit-
s'a cha' ntsixuan na tyi'quintyciiii na
vando' fiuan njan?

26 T'a Jests 'ndyo juu:

—Juu jit'oon na tquen Moisés, ¢nchu
vaa itsiquindyihan'? ¢Nchu vaa na itsi'-
manhan' ya na matsijnan'han'?

27 T'a tsan'fieen, itso jon:

—Ji'oon'fieen, ndo vaa itsiquindyi-
han': Ciiivenchji' nquii Tyo'ts'on na con-
duihin na ico'xen jon 'u' yo na xon-
ciiee' tson', ndo' yo ninvaa fiuan 'nan'
yo ninvaa na condéé matsa', ndo' yo
ninvaa na jnda' xquen'. Ndo' mantyi
itsiquindyichenhan". Ciiivenchji' min-
ninchen ts'an cha'xjen na vi'ntyjii nquii
'u'.

28 Tso Jesis nnon juu:

—Jndyoyu jii'oon na tsu'. Ji''oonmin'
quitsiquindé'han', ya jo' ntsixuan' na ty-
i'quintyciiii na vando' fiuan 'nan'.

29Majo' juu tsan'feen, nin'ciiji' ya
nquiihin, taxee'ntyi juu nnon Jests:

—Ndo' ¢Nin juu ts'an na icanhan'
na ciiivenchji jahin cha'xjen na vi'ntyjii
nquii ja?

30Tra Jestis, itso jon:

—Tom'aan nciiii ts'an. Jnan juu
Jerusalén na vacue juu tsjoon Jerico,

ndo' tjonhin nannty'uee. Tji' nan'fieen
'naan' juu, ndo' jnan'quee'hanhin,
jnty'ehanhin na vave' juu. 3!Ndo'
sijonhan' na nciiii tyee 'naan nn'an
judios vacue jon juu nato'iieen. Majo'
ya na ntjii jon juu tsan'fieen, ve'
tancyaa jon ntyee', na tanon jon jo'.
32Ndo' nciiiichen nciiii ts'an na tuihin
tsjan Levi, manin' ciiajon s'aa juu.
Xjen na tuee' juu naijon na vaquityen
tsan'fieen, ve' téncyaa juu ntyee' na
tenon juu jo'. 33Majo' nciiii ts'an
ndyuaa Samaria na mantyi vja juu
nato'fieen, tatsindyoo'hin. Ndo' ya na
jndyiaa' juu tsan'fleen, tyioo na ndyia'
jndyi juu nchjii jon. 34 Tantyjaa'cya juu
nnon tsan'fieen. S'aa juu nasihin, tyio
juu nchen' yo vinon nquii naijon na
jnan'quee' nannty'uee'fieenhin. Jndé jo'
sityen juu ndiaa jo'. Ndé jo' juu quioo'
na quintyjo juu, tyio juu tsan'fieen
nacjoo' o'. Tay'oon juuhin v'aa naijon
na cotsque ya nn'an. Jo' tixee' juuhin.
35Ndo' nciiiichen xuee vi jndé mavja
juu na tonnonchen, tyincyaa juu ve
s'on denarios nnon nquii ts'an na vaa'
v'aa'fieen. Tso jon nnon tsan'fieen:
“QuitiXee' ya' tsanvahin ndo' xe na
aa vaa na ntsiquitsu'ntyi'chen' na
matixe'hin, ya na nciienon ntcii'é, ya jo'
ndyionhan'.”

Ndo' ji'oon sinin Jesis na tyi'quitsi'-
man nquii'han'. 36 Ndo' taxee' jon nnon
juu tsan'fieen, tsan na tsi'man nchu vaa
itsiquindyi jii'oon na tquen Moisés:

—Joo ndye nan'iieen, ¢(Nchu vaa na
maciiji' cuenta? ¢Nin nciiii joohan na si'-
man juu na conduihin ntyje juu tsan na
tjon nate'?

37 T'a tsan'fieen, tso juu:

—Juu tsan na t'oon na ndyia' ro nchjii
juu yo nquii tsan na tjon naté'.

Ndo' tso Jestis nnon juu:

—Mantyi 'u', cja' ndo' majuuntyihan'
quitsa'.

Tja Jestis na m'aan Marta yo Maria

38Vi jndé sinin Jesus jfi'oonmin', tjan-
tyichen jon yo nn'an na totsay'onhan
yo jii''oon na toninncyaa jon. Squehan
nciiii tsjoon chjo yuu jon na m'aan nciiii
tsanscu na jndyu Marta. Sintjoo' juu jon
vaa' juu. 39 Ndo' m'aan tyje juu na jndyu
Maria. Juu tsanscu'fieen tovaquityen juu
ngiaa' Jesis na indyii juu ji'oon na
itsinin jon. 49 Majo' Marta tavijndei juu
yo ts'ian. Jo' tatsindyoo'hin nnon Jests,
tso juu:

—Nnda' ta, ¢Aa mandyia' na i'ndyii
tyjoho' ja na ninnco matsiji'on'? Quitsu'
nnon juu na quitejndei juu ja.

41 Ta Jestis 'ndyo juu, tso jon:

—'U' ntyjé Marta, 'u' jndye ji'oon-
tiu m'an' na itsiquijii'eenhan' 'u'. 42 Ma-
jo' ninnciiii vaa na icanhan' na quits'aa
ts'an. Juu Maria jndé tjii juu naya'fieen
na njonntyichen tsixuanhan'. Ndo' min
tyi'xe'quityjé naya 'naan' juu.

Itsi'man Jests nchu vaa na
nnan'nén nnon Tyo'ts'on

(Mt 6:9-15; 7:7-11)

Nciiii jon tom'aan Jesds nciiii

]. ]. joo na itsinin jon nnon Tyo'ts'on.

Ndo' vi na jndé sinin jon, ncuii nque

nan'fieen na totsay'onhan yo jii'oon na

toninncyaa jon, tso juu nnon jon:

—Ta, quitsi'man' ndé nchu vaa
nnan'mén nnon Tyo'ts'on, cha'xjen
nquii Juan totsi'man jon ndéé nn'an na
totsay'on yo jii'oon na toninncyaa jon.

2T'a Jests, tso jon ndééhan:

—Xjen na conan'neinho' nnon Tyo't-
s'on, quindueho":

'U' Tyé na m'an' quifioon'ndue, quits'aa-
han' na ji'ua condui xue'.

Quitsa' na majndyentyichen nn'an
ncyahan na ntco'xen'han ntyja na
cotsam'anhan.

3Ncya' 'nan na ntcii'a tyi'ciiii xuee yu.

4Ndo' quitsit'man tson' jnan na nan'x-
uin ee mantyi conan't'man n'6n
tsofi'en nn'an na conan'tjahin ndé.

Ndo' xjen na nin'quityii' yutyia ng'ee
juu ja, quitsiquindya' j& na nt'ui
quityquiithan'.

5Mantyi itso Jesis ndééhan:

—Ciia, ndué xe nciiitho' m'aan nciiii
ts'an na ya jii'oon juu yo 'u', ndo' xon-
ciie tsjon ncja' na m'aan juu na ntsu'
nnon juu: “Nnda' ntyjé, quite'jndei' chjo
vi ndye tan' tyoo' ja. ®Ng'e nciiii ts'an
na ya jii'oonhin yo ja jndé tyjee'non juu
v'a na ve' ivenon ya juu. Ndo' ja ta'nan
'nan cuaa na nninncyaa na ntciia' juu.”
7 Xe na aa nnda' vaa jii'oon na ntsu' nnon
tsan'fieen na m'aan juu quii' vaa' juu,
tyi'jndyaa' ntsintciie' juu jii'oon nnon'
na ngitso juu: “Tyi'nin'quinaquintyja ja,
ee jndé iscu'tyén 'ndyo v'a. Jndé mava
cjoo' jndu ndo' jndé conda ntsinda. Jo'
je'quindéé na ntejndei 'nan na macan'.”
8Ndo' tsontyichen Jess:

—Quindyeho' ntsj6 ndé€ho', min
xe'quinanquintyja juu na ntejndei juu
'u' ng'e na ya jii'oonhin yo 'u', majo'
ng'e na tquen ya 'u' na macan'han', jo'
na nnanquintyja juu na nninncyaa juu
tsofi'en 'nan na icanhan' 'u'. °Ndo' ng'e
na nnda' vaa, ndé vaa 'man na matsjo
ndéého': Quitanho' nnon Tyo'ts'on, ndo'
nninncyaa jon na ncy'onho' ciientahan'.
Yo mancha'chen n'onho' quijnt'ueho’
na tonnon jon, ndo' ndijnda'han'.
Mave' na qui'manho', ya jo' nnaan
cha'vijon nciiii 'ndyo v'aa tondéého'.
10 Ee minninchen ts'an na ican juu nnon
Tyo'ts'on, ncy'oon juu ciientahan'. Ndo'
nin juu na vaa na nt'ue, minnchuchen
nninjnda‘han'. Ndo' nin juu na itsic'uaa
'ndyov'aa, manciiiixjen nnaanhan'.

11“Nin nciiiiho' na m'aan jnda juu
ndo' xe na aa ntcan juu quitscaa nnon'
na ninjndo' juu, ¢Aa nnincya' ve' quitsu
nnon juu? 200 xe na aa ntcan juu
tsi'quitsjon nnon' na ntquii juu, ¢Aa

nninncya' ve' quitsjo nnon juu? '0O' min
tyi'xe'quint'aho' na nnda'. 13Min na
na tyia nn'an conduiho', majo' covaa'
ya n'onho' na nninncyaho' 'nan na ya
ndéé ndaho'. Majndeichen nquii Tyeho'
na m'aan jon quifioon'ndue, nninncyaa
jon Espiritu Santo quii' n'onho' xjen na
cotanho' nnon jon.

Condue nn'an na itsixuan
Jestis yutyia tque Beelzebu
(Mt 12.22-30; Mr 3.20-27)
14Nciiii jon tji' Jestis nciiii yutyia
quii' ts'on ts'an na ndiquitsinin. Ndo' vi
na jndé jndui' juu yutyia'neen, tco' ya
nnda'han' tsan'fieen, ya sinin juu. Ndo'
joo nn'an na jndye jndyi'hin, tévee' jndyi
ngiohan na nnda' vaa 'nan na s'aa Jests.
15 Majo' vendyehan jnduehan:

“Tsanva', ve' yo ntyja 'naan' juu na-
jndei na tsixuan Beelzebt, nquii yutyia
tque, jo' na condéé iciiji' juu yotyia quii'
n'on nn'an.”

16 Majo' fi'en minndyechen nan'fieen
na jnan'jnda'han nciiii ji'oon na ntyja
'naan'han' ntyja n'onhan na ntsitjahin.
Tanhan na quits'aa jon nciiii jn'aan cha'
quitsi'manhan' na nquii Tyo'ts'on incyaa
najndei na condui jon. 17 Majo' ntyjii
Jestis nchu vaa na ndyii' n'onhan, jo' tso
jon ndé€han:

“Xe m'aan nciiii gobiernon na cot'on
nn'an ndyuaa naijon na ico'xen jon,
ji'loon na mayuu' ndyuii' ntyja na
ico'xen jon. Taxe'quindéé na ntjon-
tyichenhin. Ndo' majo'ntyi ntyja 'naan
nn'an nciiii v'aa, xe tyi'tjon' conan'nein-
han yo ntyjehin, conan'tyuii' nquehan.
18 Ndo' majo'ntyi ntyja 'naan' juu Sa-
tanas. Xe na aa ic'on nquii juu ntyje
yotyia juu quii' n'on nn'an, ya jo' ;Nchu
nts'aa juu na ntjontyichenhin ntyja na
iquen juu xjen 'naan' juu quii' n'on
nn'an? Nnda' vaa matsj6 ng'e condue-
ho' na ja ve' yo ntyja 'maan' najndei
na itsixuan juu Beelzebd, jo' na maciiji'

yotyia quii' n'on nn'an. 1° Majo' xe na aa
mayuu' na ntyja 'naan' najndei na tsix-
uan juu Beelzebd, jo' na maciiji' yotyia
quii' n'on nn'an, ya jo' itsiquindyihan'
na mantyi nque ntyjeho' cotji'han yotyi-
a'fieen quii' n'on nn'an yo maninjuu nai-
jndei na tsixuan juu. Majo' ng'e na ty-
i'yuu' na nnda' vaa ntyja 'maan nty-
jeho', jo' ntyja na nnda' cont'a nque-
hin iciiji' jndyoyuhan' na cochue n'onho'
na cotji'ho' ciienta. 29Ng'e na maciiji'
ja yotyia quii' n'on nn'an yo najndei
na condui nquii Tyo'ts'on, jo' itsi'man-
han' na juu na ico'xen jon nn'an ntyja
na cotsam'anhan, jndé tyjee'han' quii'
nt'anho'.

21 “Juu Satands, itsijonhan'hin cha'vi-
jon nciiii ts'an na vaa najndei, majo'
ja condui ts'an na t'manntyichen najn-
dei. Mangioho' nciiii ts'an na min nt'o
ts'ian tyia' 'naan', vaa naijndei na tsix-
uan juu. Ya jndyi iquen juu ciienta
vaa' juu. Ta'nan ngenon 'maan' juu na
min. 22Majo' xjen na aa nciijee' nciii-
ichen ts'an na jndeintyichen, chichen
nquii juu, ya jo' xe'quindéé nts'a juu
yo tsan'fieen. Tsofi'en nt'0 ts'ian na it-
siqui ts'on juu, nciiji' tsan'fieenhan' ndo'
'naan' juu nninncyaa jonhan' ndéé nn'an
na conan'jon ji''oon yohin.

23“Nin juu na tyi'c'oon ntyja njan,
m'aan tsan'fleen nacjo, ndo' nin juu na
tyi'quitsitjon nn'an yo ja, itsintciie' juu
nn'an na tyi'cantyja n'onhan ja.

Na co'o ntciie' yotyia
quityquii' ts'on ts'an
(Mt 12:43-45)

24“Nciiii ciiii yutyia, xjen na jndé
tji'han'hin quii' ts'on ts'an, ve' inan-
nonto juu ndyuaa na ta'man ndaa, in-
t'ue juu yuu jon ngiiajndyee juu. Ndo'
ng'e ta'nman ntjii juu, itso juu: Jo ntcii'é
quii' ts'on juu ts'an naijon na jnt'ui.
25Majo' ya na nguee' ntciie' juu jo',
ntjii juu quii' ts'on tsan'fieen cha'vijon

nciiii v'aa na jndé ta ndo' tijnda' ya-
han'. 26 Ndo' na nnda', ncja juu na ndy-
ochu juu mafioon ntyque' yotyia na vi'n-
tyichen, chichen juu. Jo' nc'oque'han'
quityquii' ts'on tsan'fieen ndo' nc'onhan
jo'. Ndo' mats'iafi'en jen vaantyichen na
ntquenon tsan'fieen, chito na toquenon
jndyee juu.”

'Nan na nninncyaahan' na
mayuu' na neiin' ts'an

27Xjen na itsinin Jestis jii'oonmin!,
nciiii tsanscu na m'aan quii' nt'an nn'an
na jndye jndyi'hin, sue juu jndyee', tso
juu nnon Jests:

—Incyaa Tyo'ts'on na neiin' juu ts'an
na singui 'u' ndo na siquitei' jon "u'.

28 Majo' t'a Jesiis 'ndyo tsanscu'fieen,
itso jon:

—Juu ji'oon na tsu', min na mayu-
u'han', majo' joo nn'an na condye
jii'oon' Tyo'ts'on ndo' cota'nguee'hin-
han', conduihan nn'an na neinntyichen.

Nn'an na tyia nn'anhin cotanhin
na ndui nciiii jn'aan
(Mt 12:38-42; Mr 8:12)
29Ya na jndé tijndye nn'an ténciiii
xi'jndio ngiaa' Jests, ta' jon sinin jon
jfi'oon ntyja 'naan' jon, itso jon:
—Nn'an na m'an neinhin, tyia jndyi
nn'anhin. Jo' na je'ncya na njnty'ia-
han jn'aan na cotanhan. Xia'ntyi juu
jn'aan na totsixuan Jonds, jo' na nnin-
ncyaa Tyo'ts'on na njnty'iahan. 30Ee
nquii Jonas'feen, totsixuan jon jn'aan
ndéé nn'an tsjoon Ninive ng'e xuee
na jndé ndye na tio quitscaa t'man-
hin, jo' sin'man Tyo'ts'onhin. Mannda'
vaa itsijonhan' ja na condui tsans'a na
i'ua jon ts'ian nn'oén na coxén tsoii'en
nn'an, ntsixuan ja jn'aan ndéé nn'an na
m'an naneinhin. 3! Nque nn'an na m'an
nanein, ya na ngiientyja xjen na nt-
co'xen Tyo'ts'onhan ntyja 'maan' jnan-
han, juu tsanscu na tocoxen jon nn'an

ndyuaa tontyja na condui' ncjuu tson-
jn'aan, ntciii nnda' jon, ndo' mantyi
joo nn'an na m'an nanein na ngovje-
han, ntciii nnda'han juu xjen'fieen. Ndo'
juu tsanscu'fieen nnts'aa jon jnan nn'an
na m'an nanein, ee min na tycya jndyi
ndyuaa na jnan jon, majo' nin'quindyii
jon ji'oon na sinin Salomén yo na jn-
da' xquen jon. Ndo' quitquenho' ciienta,
ja na jndé tyjé quii'tyquii' nt'anho', t'-
manntyichen condui ja, chichen nquii
Salomén. Majo' min tyi'nin'quindye-
ho' jii'oon na mancya. 32Ndo' mantyi
juu xjen na ntco'xen Tyo'ts'on nn'an
ntyja 'naan' jnanhan, nque nn'an tsjoon
Ninive ntciii nnda'han. Ndo' nnt'ahan
jnan joo nn'an na m'an nanein. Ee juu
xjen na toninncyaa Jonés jii'oon' Tyo't-
s'on ndéé nn'an juu tsjoon'iieen, ntciie'
n'onhan. Ndo' quitquenho' ciienta, ja na
jndé tyjé quii' nt'anho', t'manntyichen
condui ja, chichen juu Jonas. Majo' 'o'
min tyi'nin'quintciie' n'onho' na condye-
ho' jii'oon na mancya.”

Ténnon ts'an conduihan'
cha'vijon chon lampara

(Mt 5:15; 6:22-23)

33Ndo' tsochen Jests: “Jii'oon na
mancya itsijonhan juuhan' cha'vijon
ldmpara na itsixueehan' chon tyquii
v'aa. Majo' ta'nan ts'an na ntscii'a chon
ldmpara, ndo' vi jndé jo' ntyii' ju-
uhan' naijon na nty'iuu' oo nacjee' nciiii
istjo. Manciiiixjen ndye ntsintyja ts'an-
han' cha' ntsixueehan' ndéé nn'an na
cotsaque' quii' v'aa. 34Juu jii'oon na
mayuu' conduihan' cha'vijon chon ldm-
para, ee incyaahan' naxuee quii' tson'.
Xe na aa mavaa' tson' jii'oon na mayuu',
itsijonhan' 'u' cha'vijon ts'an na ya tén-
non na quindé ya na tyincyoo' juu. Ma-
jo' xe na aa tyi'nin'cyon' clienta jfi'oon
na mayuu', itsijonhan' ntyja 'nan' cha'vi-
jon ts'an na vi' ténnon na ninvaafi'en-
hin m'aan juu najaan. 3> Jo' quen' ciienta

je' na mandyi' ji'oon na mayuu', ty-
i'ntsa' na cha'vijon na nchjan' na nc'oon'
tson' na tayuu jnt'uehan'. 36Xe na aa
quityquii' tson' jndé too'chen jii''oon na
mayuu' na tyi'cociiji 'u' ntyja 'naan'han',
ya jo' ninvaa quii' tson' nts'aahan' na
itsixueehan' cha'na itsixuee nciiii chon
lampara ndéé nn'an.”

Itsityia' Jesis nn'an tmaan' fariseos
(Mt 23:1-36; Mr 12:38-40; Lc 20:45-47)

37Vi na jndé sinin Jests jii'oonmin!,
nciiii ts'an na conduihin ntyja 'naan'
tmaan' fariseos, t'man juuhin na cja jon
vaa' juu, chi ntciia' jon yohin. Ndo'
jo' tja jon, taquee' jon vaa' tsan'fieen,
tyeciiendyuaahan mesa. 38 Majo' juu
fariseo'fieen xjen na tquen jon ciienta
na tyi'quitsiji'oon' Jesds costumbre na
mman jon nt'd jon cha'xjen na con-
t'a nan'leen vitjachen na ntciia'han,
tatévee' ts'on juu. 39Ndo' tso ta Jests
nnon juu:

—'0O' nn'an na conduiho'
fariseos, itsijonhan' ntyja
cha'vijon ts'an na ya ya itsintju'
juu naxen' vaso yo ngio, majo'
quityquii'han' ninvaa ji min jndyi.
Mannda' vaa na itsijonhan'ho'. Ee
tyquii' n'onho' too'chenhan' yo
'nan tyia, cha'nan na conty'ueeho'
'nan nn'an yo tsofi'en nnon natyia
na cont'aho'. 40'0' nan' nquenho'.
Mangioho' na nquii Tyo'ts'on sijnda’
jon ninvaa nacjoo' ts'an. Ng'e na nnda',
¢Aa tyi'covaa' n'onho' na mantyi
nquii jon sijnda' jon quii' ts'on ts'an?
41 Quindyeho' na matsjo, quint'aho
naya nn'an 'nan na min ndueeho', ya jo'
ntsi'manhan' na conduiho' na ntju' quii'
n'onho'.

42«10! nn'an tmaan' fariseos, vi' jndyi
ntquenonho', min jen conan'quindého'
na coninncyaho' diezmo ciientaa' Tyo't-
s'on ata ve' tscojfion tsonjndya yo tscoja
yo tsochen nnon tsco na cociia'ho', ma-

tmaan'
'naanho’

jo' tonnon nquii jon tacota'nguee'ho'
'nan na chuhan' na quint'aho' tondéé
nn'an, min tyi'vengioho' jon. Nan'min'
icanhan' na quinan'quindého', tsoii'en
'nanho' na min, min tyi'ntsaciienty-
jee'ho' na coninncyaho' diezmo ciientaa’
Tyo'ts'on.

430" nn'an na conduiho' tmaan'
fariseos, vi' jndyi ntquenonho' ee joo
silla na minntyjee' tyquii' nt'aan'on nai-
jon na covendyuaa nn'an na t'man con-
dui, jo' nin'ciiendyuaaho' cha' ntyja
'naan' jo' ntji' nn'an ciienta na t'man
conduiho'. Ndo' mantyi nt'ue jndyi n'on-
ho' na nninncya nn'an ts'on 'o' nata
cha' quitquen nn'an ciienta na njon jndyi
conduiho'.

44<vi' jndyi ntquenonho' ee ve vaa
na cont'aho'. Ee ntyja na cotsam'anho',
jndye nn'an ivjachuhan' na min'chjo ty-
i'covaa' n'onhan na tyi'ya cont'ahan. It-
sijonhan' 'o' cha'vijon ndi'nt'ua na tavi-
tyincyo ee juu xjen na ivenon ts'an ndo'
indui juuhan', tyi'quintjii juu na ndyii'
'nan t6'han'.”

45Ndo' nciiii ts'an na itsi'man juu nchu
vaa itsiquindyi jii'oon na tquen Moisés,
t'a juu, tso juu nnon Jesus:

—Nnda' ta, na matsu' jii'oonva', man-
tyi itsciiejnaan'han' ja cha'xjen nque
nn'an na conduihan tmaan' fariseos.

46Ndo' sintciie' Jests jii'oon nnon
tsan'fieen, tso jon:

—'0' na conan'manho' nchu vaa it-
siquindyi jfi'oon na tquen Moisés, man-
tyi vi' jndyi ntquenonho', ee itsijon-
han' ntyja 'maanho' cha'vijon na co-
tyioho' xu nacjo nn'an na cotquenho'
ji'oon na quinan'quindéhinhan'. Ndo'
min na ndiquinanhinhan', majo' 'o' min
ve' nciiii ndéé ndueeho' tyi'xe'quityi'ho'
na ntejndeiho'hin.

47Vi' jndyi ntquenonho' ee nque
nn'an na toninncya jfi'oon' Tyo'ts'on
ntyja nchu vaa 'nan na nguaa, conan'ty-
ciii'ho' joo ndi'nt'ua 'naanhin cha' quijn-

ty'ia nn'an na njon ngioho' nt'oo'iieen.
Ndo' nque ndochiho' na tom'an ndyu
tivio, joohin jnan'ciijjehan nan'fieen.
48Ndo' na nnda' cont'aho!, cotji' jndy-
oyuho' na conan'jonho' ntyja 'naan
natyia'fneen na tont'a ndochiho'. Ee
joohan jnan'ciijehan nan'fieen, ndo' 'o'
conan'yaho' ndi'nt'ua 'naanhan.
49“Ng'e na nnda' vaa, yo juu na
m'aan Tyo'ts'on na jnda' xquen jon,
itso jon: Njfion ja nn'an na nninncya-
han ji''oon naya njan ndé€ nn'an. Ndo'
mantyi njiion mafioon nn'an na con-
duihan nn'an na vejndyee ntyja 'naan'
ts'ian njan. N'en nan'fieen na nnan'ciije
nn'anhin, ndo' i'enhan nty'e nn'anhan.
50 Mang'e na nnda', nque nn'an na m'an
naneinhan, joohan ndyionhan n'eon
tsofi'en nn'an na tonan'ciije ndochihan
na toninncya nan'fieen ji'oon' Tyo't-
s'on ntyja nchu vaa 'man na nguaa.
Chojnanhan n'eon nan'fieen xjen na
tye' tsonnangue ata xjen neinhin. 3! Juu
ji'oon'fieen it'uiihan'hin xjen ntyja na
tyioo neoon' Abel na iscuee' Cain
juu ata mats'ia na tyioo neoon' nquii
Zacarias, tsan na jnan'cuee' nn'an tyquii'
nt'an nnontyiu t'man yo ta vats'on t'-
man. Jii'oon na mayuu' matsjo ndéého!,
nn'an na m'an naneinhan, minnchuchen
ndyionii'enhan n'eon nan'fieen.

52«410' nn'an na conan'manho' nchu
vaa itsiquindyi jii'oon na tquen Moisés,
vi' jndyi ntquenonho'. Ee juu ji'oon na
ntsiquinaanhan' na ngovaa' n'on nn'an
nchu vaa itsiquindyi juu jii'oon' Tyo't-
s'on, 'o' jndé tji' ndya'ho'han'. Nque-
ho' tyi'cjoo' n'onho' na nnan'jonho'
ntyja 'naan'han', ndo' joo nn'an na
nin'ciiaa' n'onhinhan', conan'ntyciiii'ho'
na nnan'jonhan yohan'.

53Jndé na sinin Jests jii'oonmin'
ndééhan, ya jo' nn'an na conan'man
nchu vaa itsiquindyi jii'oon na tquen
Moisés yo nn'an tmaan' fariseo'iieen,
ta'hin na tonan'jaa'han cjoo' jon. Jndye

jii'oon na ta'xee'han nnon jon. >*Ee
tojnt'ue nchu ya nt'ahan cha' quityi-
i'han' ng'eehan'hin cha' ndéé nt'uehan
jon ntyja 'maan' jii'oon na sinin jon.

Itsi'man Jests na tyi'nc'on
na ve vaa cont'a

Viochen xjen na toninncyaa jon
1 2 jii'oonmin', jndye jndyi nn'an
tatjonhan, ata totsaquifijonhan ntyjehan
na tyen m'anhan. Ndo' ta' jon na itsinin
jon ndéé nn'an na totsay'onhan jii'oon
yohin. Itso jon:

—Quint'aho' ciienta yo jii'oon na co-
nan'man nn'an na conduihan tmaan'
fariseos, ee ve vaa na ndyii' n'onhan.
Ndo' joo ji'oon'fieen vjacyahan' cha'na
coviquindyi' tsquenté quii' tsquen tyoo'.
2Ee ta'nan nciiii nnon 'nan na ve' nty'iu
na nts'aa ts'anhan', tyi'je'quindéé na
ngité'han', manciiiixjen nditincyoo'han'
Ndo' mantyi ta'nan nciiii nnon na ve'
nty'iu na s'aa ts'anhan' na tyi'xe'ciien-
tyja na ntquen nn'an cilienta ntyja
'naan'han'. 3Ve' ng'e jo', tsofi'en 'nan
na jndé jndueho' natsjon, manciiiixjen
nnintyincyoo'han' naxuee. Ndo' jii'oon
na jndé jnan'nein ninmaan'ho' tyquii'
nt'aa na té' jndyuehan', minnchuchen
jndei nninc'uaa jii'oon'fieen quityquii'
nata.

¢Nin juu nan'xuan na c¢'6n na ncyaa?
(Mt 10:26-31)

4“0 ntyjé na ya jii'oonho' yo ja, mat-
sjo ndé€ho' tyi'nc'onho' na ncyaaho' joo
nn'an na conan'ciijehan ntyjehan, majo'
ndé jo', ta'nan ciiii nnon na nndéeé nt'an-
tyihan yoho'. ®Ja ntsi'man ndéého' nin
juu na c'onho' na ncyaaho': C'onho' na
ncyaaho' nquii Tyo'ts'on. Ee vaa najndei
jon na ncju' jon 'o' quii' v'io xjen na jndé
tji' jon juu na cota'ndo'ho' nnon tson-
nanguevahin. Mayuu', matsj6 c'onho' na
ncyaaho' na tonnon nquii jon.

610" mangioho' na covijnt'ua 'on
quintsa quijndé na ninve xoquitu' s'on
ve. Min na tyi'njon cho'fieen, majo' nquii
Tyo'ts'on tyi'cotsuu' ts'on jon min'nciiii
joo o'. 7 Majndeichen nqueho'. Ntyjii jn-
da' jon tsa'nnda' sonquenho'. Mang'e jo'
tyi'ndyueho!, ee 'o' njonntyichen con-
duiho' na tonnon jon, chichen quintsa
quijndé min na jndye o'.

Quitji' jndyoyu jaa ntyja
'naan' Jesucristo ndéé nn'an

(Mt 10:32-33; 12:32; 10:19-20)

8“Jii'oon na mayuu' matsjé ndéého',
minninchen ts'an na iciiji' jndyoyu juu
ntyja njan ndéé nn'an, mantyi ja na con-
dui tsans'a na i'ua Tyo'ts'on ts'ian nnon
na co'xén tsofi'en nn'an, nciiji' jndyoyu
ndéé angeles ciientaa' jon ntyja 'naan'
juu tsan'fieen. °Majo' juu ts'an na ictiji-
hin ntyja njan tondéé€ nn'an, mantyi
ndéé angeles ciientaa' Tyo'ts'on, nciiji'
jndyoyu ja na tyi'ciiajn'an juu tsan'fieen.

10“Minninchen ts'an na itsinin nciiii
jii'oon na itsciiejnaan'han' ja na con-
dui ja tsans'a na i'ua Tyo'ts'on ts'ian
nnoén na co'xén tsofi'en nn'an, ndéé
ntsit'man ts'on jon juu tsan'fieen. Majo'
min'ncya ro ts'an na itsinin juu na juu
ts'ian na mats'a, conduihan' ntyja 'naan'
nquii yutyia, chito ntyja 'naan' nquii Es-
piritu Santo, tavi xuee na ntsit'man ts'on
jonhin.

ll“Manciiii ntquen nn'an jii'oon
nacjoho' ndo' ngochohan 'o' ndéé nn'an
quii' nt'aan'on 'naan nn'an judios, oo
ndéé nque nn'an na conintque ndéého'
yo nanm'ann'ian na ndoxenhanho'.
Majo' ya na ndui na nnda', tyi'nc'onho’
ji''oontiu nin 'nan nt'aho' oo nin jii'oon
nnan'ntciie’ho', 12Ee juu xjen'fieen
nquii Espiritu Santo ntsi'man jon
ndéého' nin jii'oon na nnan'ntciie'ho’
ndééhan.”

Tyi'ntscjaa' tson' 'naan’ ty'iu'

13 Xjen'fieen nciiii ts'an na m'aan quii'
nt'an nn'an na jndye jndyi'hin, tso juu
nnon Jesus:

—Nnda' ta, juu 'man na jnty'ii tso-
ty€ na tsixuanhan' ciienta, quitsu' nnon
xi6ho' na nnincyaa juuhan' nnon.

14 Jo! t'a Jesus 'ndyo juu, tso jon:

—'U' ntyjé, chito condui ja jiie na nt-
co'xén ja jii'oon 'naanho' oo na nnc'én
'nan na jnty'ii tsotyeho' ndueeho'.

15Ndo! tso jon ndéé tsofi'en nn'an:

—Quitquenho' ciienta na tyi'jen
nts'aahan' ngioho' yo 'man. Ee nndéé
nts'aahan' na jndye 'naan' ts'an
min, majo' chito ntyja 'naan'han' na
ninncyaahan' na mavio nc'oon juu.

16Ya jo' sinin Jestis jii'oon na ty-
i'quitso nquii'han'. Tso jon:

—Tom'aan nciiii tsantya na ya tyuaa
'naan’' jon, ndo' ya jndyi tove' ntjonhan'.
17 Sitiu jon quii' ts'on jon: “Nin 'nan chi
nts'a, ee tavi yuu ya na ntsivé 'nan na
tue'.” 18 Itsontyichen jon: Nd6 vaa nts'a,
ntsity'ui ndé' njan naijon na cofijon 'nan
na cove' ndo' ntsia mafioonhan' na t'-
manntyichen. Jo' ntsué tsofi'en 'nan na
tue' yo tsochen 'man mana cho. 19Ndé
jo' ntsjo ncoé nnon fuan njan: Je' yuu'
je', jndye 'man njan min na jndé sivé
na ntejndeihan' ja jndye chu. Nanein-
hin ngiiajndyéé chjo, ntcii'a ndo' nc'ua.
Nc'6n na neiin' ts'6n. 20 Majo' nquii Ty-
o'ts'on itso jon nnon juu: Tsan' 'u', tsjon-
vahin ncii'io', ya jo' tsofi'en 'nan na jndé
sijnda’, ;{Nin ts'an nt'6 ntjohan'? 2! Tson-
tyichen Jests: “Mannda' vaa itsijonhan'
na ntjon ts'an na itsue juu 'man ciien-
taa' nquii juu, majo' na tonnon Tyo't-
s'on, jiien' jndyihin.”

Ivantyjee' Tyo'ts'on
nn'an ciientaa’' jon
(Mt 6:25-34)

22Ndo' tso Jests ndéé nn'an na tot-
say'onhan yo jii'oon na toninncyaa jon:

—Mang'e na nnda' vaa, ndo jii'oon
matsjo ndéého': Taji nc'onho' na ji
m'aan' n'onho' vaa na m'anho' nnon
tsonnangueva, na nin 'nan ntciia'ho',
ndo' yuu nnan ndiaa na ntciieho'. 23Ee
ntyjii Tyo'ts'on na juu na na vja na
cota'ndo'ho!, njonntyichenhan', chichen
joo 'man na icanhan' 'o' na ntciia'ho'.
Ndo' mantyi njonntyichen juu si'ts'o
'naanho', chichen ndiaa na icanhan'
'o' na ntciieho'. 24 Quitquenho' ciienta
ntyja 'maan quindyaa, joo o' min ty-
i'quinon o', min tyi'quityje o', min
ta'nan nt'aa o', min ndé' na cofijon
ntquen ta'nan, majo' nquii Tyo'ts'on itix-
ee' jon o'. Ndo' 'o' je', njonntyichen 'o'
nchjii jon, chichen quindyaahin'. 25 ;Nin
nciiii 'o' na ve' ntyja 'maan' ji'oontiu
na m'aan' tson' nndéé ntsa' na nditco
min ve' chjovi' xeechu' man'? 26 Ma-
jo' ng'e na xe'quindéé nt'aho' nan'va'
na chjontyichenhan', ya jo' ve' jn'aan
na jndye jndyi ji'oontiu m'anho' ntyja
'naan tsochen nan'min' na majndeichen
tyi'je'quindéé nnt'a nqueho'han'.

27 “Quitquenho’ ciienta ntyja 'naan nt-
jaa' jndéé. Tyi'cont'ahan' ts'ian, min ty-
i'nan'yahan' ndiaa na ntciiehan'. Ma-
jo' ji'oon na mayuu' matsj0 ndéého!,
nquii rey Salomoén, min na taquintyja na
tyahin, ta'nan tuen ndiaa' jon na nan-
coo'han' cha'na nancoo' joo ntjaa' jndéé.
28Xe ng'e na nnda' its'aa Tyo'ts'on, na
nancoo' ntjaa' jndéé na tyi'vioo'han!,
nanein minhan' ndo' 'io cha jndé ntco-
han' quii' ton', majndeichen nchjii jon
nchu vaa ndui na ntciieho' ndiaa, 'o'
na chjo jndyi na vantyja n'onho' jon.
29Ng'e jo!, tyi'ji jndye na nc'oon' n'on-
ho' na ninquii'chen nin 'nan na ntciia'ho’

yo 'nan na ntciieho'. Taninncyaho' na
nchje nan'min' 'o'. 30Ee nque nn'an na
tyi'c'onhan nacje 'naan' Tyo'ts'on, nin-
nquii'chen nan'min' cojnt'uehan. Ma-
jo' nquii Tyého' Tyo'ts'on nchyjii jon na
tsofi'en nan'min' itsitjahan' 'o'. 31 Majo'
juu 'man na vejndyee na c'oon' n'onho!,
quijnt'ueho' na nquii jon co'xen jon 'o',
ndo' tsofi'en nan'min' na itsitjahan' 'o',
nninncyaa jonhan'.

Naya 'naan' ts'an na
nnguaa quifioon'ndue

(Mt 6:19-21)

32«10 nn'an tmaan' chjo ciienta ja, ty-
i'ndyueho!, ee nquii Tyeho' neiin' jon
na ninncyaa jon na nnan'jonho' juu
na ico'xen jon. 33 Quindéého' 'maanho'
na min ndo' s'on na ncy'onho' ciienta,
ncyaho'han' ndé€ naninfien'. Xee na
aa nt'aho' na nnda', nninncyaa jon
na mafoon nnon naya na tyi'je'ciii'n-
daa'han'. Juuhan' tsi'xuanhan' 'nan na
m'aan ndo' m'aanhan' quifioon'ndue
naijon na je'cuee' tsanch'uee, min tyi'-
je'quinan'ndaa' quindiuhan'. 34Ee nai-
jon na conaveho' naya 'naanho' na njon-
han!, jo' vijon m'aan na ndyii' n'onho'.”

Icanhan' na c'6n cjéhé

35Ya jo' sinin Jesds nchu vaa nguaa
xjen na nndyo nnda' jon. Tso jon: “C'on
cjeho' na cominndoo'ho' ja, cha'vijon
m'aan cje ts'an na ciie juu ndiaa. C'on-
ho' cha'vijon joo moso na ninnquii'chen
xuee chon ldmpara 'naanhan. 36 Coven-
doo'han juu patrén 'maanhan na nndyo
ntciie' jon na tja jon naijon na toco
ts'an. Juu xjen ya na ntsic'uaa jon
'ndyo vaa' jon, mam'an cje nan'fieen na
nnan'quinaanhan na ngiienon jon. 37 T'-
man naya 'maan joo moso'fieen xe juu
xjen na nciijee' ntciie' jon ndo' ntjii jon
na ya cilienta cont'ahan. Jii'oon mayuu'
na matsjo0 ndé€ho', ntsijnda' jon ndo'
ntsijii'oon' jon na ntciia'han. Nts'aa jon

na ngiiendyuaahan mesa, ndo' nquii jon
ntye'ntjon jon ndééhan. 38 Tanin min xe
na aa nciijee' ntciie' jon xonciie tsjon
00 min xe na aa nciijee' jon na vanco
ndo' ntjii jon na m'an cjehan, t'man vaa
na nninncyaahan' na neinhan. 3°Ndo'
cafijjoon' n'onho' jii'oonva, juu ts'an na
conintque v'aa, xe na aa ntyjii jon yuu
xjen na nciijee' tsanch'uee, ya jo' nc'oon
cje jon ndo' min tyi'xe'ncyaa jon na
ngaquee' tsan'fieen vaa' jon. 40 Mantyi
'o' c'on cjeho', ee ja na condui tsan-
s'a na i'ua Tyo'ts'on ts'ian nnén na
co'xén tsofi'en nn'an, majuuto xjen na
tyi'quinan'tiuho' na nciijé ntcii'é. Maju-
uto xjen'fieen nciijé nnt'a quii' nt'anho'.”

Moso na itsiquindé
yo moso na tyi'tsiquindé

(Mt 24:45-51)

41 Taxee' Pedro nnon Jests, tso juu:

—Nnda' ta, juu jii'oonva' na tyi'quitsu'
nquii'han', ;Aa xia'ntyi ndé j4 na matsin-
in'han', oo aa mantyi ndéé tsofi'en
nn'an?

42T'a ta Jests, itso jon:

—Minninchen ts'an na conduihin
cha'na mosotque, quindyii juu ji''oonva.
Ee juu mosotque'fieen, xonciiee' ts'on
jon ndo' jnda' xquen jon. Jo' na nc'ua
patrén ts'ian nnon jon na nditquehin
ndéé tsofi'en ntyje moso jon na ntco'xen
jon tsofi'enhin, ndo' na 'io 'io nninncyaa
jon 'man na ntciia'han. 43T'man naya
'naan' tsan'fieen vaa, Xe juu Xjen na
nciijee' ntciie' patrén'fieen ndo' ntjii
jonhin na itsiquindé juu cha'xjen na
sijnda' nquii jon. 44Jii'oon mayuu'
na matsjo ndéého', nt'0 tsan'fieen
nninncyaa patrén tsofi'en 'maan' jon na
min na ciiantyjee' juuhan'. 4>Majo' juu
mosotque'fieen xe na aa ntsitiu juu:
Juu patrén njan, tyi'xe'ciijee’ tyuaa'
jon. Ndo' ng'e na nnda' vaa na ndyii'
ts'on juu, jo' ngita' juu na ncija' juu
min'ndyechen ntyje moso juu nannon

ndo' nanntcu. Ndo' ntciia' quitscu juu
ndo' nc'u juu ndo' nndyi juu. 46 Ndo' na
nnda', juu xuee na tyi'c'oon cje juu ndo'
xjen na tyi'quen juu ciienta, nciijee'
ntciie' nquii patrén 'naan' juu. Jnaan'
jo', ji vaa jndyi na ngichu' tsan'fieen ata
ntscuee'han'hin, ndé jo' ncju' patrénhin
naijon na m'an nn'an na tyi'cantyja
n'on Tyo'ts'on.

47 “Majo' juu moso na ntyjii nin 'nan
na nt'ue ts'on patrén 'naan' na quits'aa,
majo' tyi'quitsicjehin min tyi'ciianguee'
juu 'man na nt'ue ts'on tsan'fieen, ngichu'
jndyi juu. 48 Majo' nciiii moso na tyi'co-
vaa' ts'on juu yo 'man na its'aa, ndo' it-
s'aa juu 'man na tsixuan juu na ngichu',
manciiiixjen ngichu' tsan'fieen, ve' ty-
i'cuee'chen. Majo' minninchen ts'an na
jndye ivaa' ts'on, mantyi jndye nt-
can Tyo'ts'on na quitsiquindé juu. Ee
juu ts'an na jen ntyja n'on nn'an,
mat'manntyichen ntcanhan' na quits'aa
tsan'fieen.”

Ic'onhan' nn'an ntyja 'naan' Jesus
(Mt 10:34-36)

49 Tsochen Jests: “Ja jndé jndyo tson-
nangue na ntscii'a chon quii' nt'an
nn'an. Yo ninvaa fiuan njan nt'ue
ts'on na jndé t'ahan'. 50Vaa nciiii
naijndei'han' na ngendn navi' t'man
na ntyja 'naan' jo' ntscuee'han' ja.
Ndo' inchjehan' ja ata nguee' xjen na
ntsiquindéfi'enhan' juuhan'. 51 ;Aa co-
nan'tiuho' na jndy6 tsonnangue na nts'a
na nntjo ya nn'an yo ntyjehan? Min
chito juu ts'ian na jndy6. Ja jndyd na
nc'onhan' nn'an yo ntyjehan. 52Nanein
na tonnonchen, nc'on 'on nn'an na
nciiii v'aa, ndyehan nc'onhan nacjo ve
nan'iieen, ndo' ve nan'fieen nc'onhan
nacjo ndye ntyjehan nan'feen. >3 Nquii
tye ts'an vja jon nacjoo' tsans'a jnda jon,
ndo' juu juu vja juu nacjoo' jon. Man-
tyi nquii ndyee yuscu nc'oon jon nacjoo'
jnda jon na yuscu, ndo' nc'oon tsan'fieen

nacjoo' jon. Ndo' ncja jon nacjoo' tsanit-
saa' jon, ndo' nc'oon tsan'fieen nacjoo'
jon.”

Jn'aan na nnan'manhan'
'man na nndui

(Mt 16:1-4; Mr 8:11-13)

54Ndo! tso Jesiis ndéé nn'an na jndye
jndyi'hin:

—Xjen na cojnty'iaho' ntyja chincyu
tontyja na vacue ndo'ciijioon', quin-
tyjachen condueho' na nngua', ndo'
mayuu' its'aahan' na nnda'. > Ndo' xjen
na cojnty'iaho' na nnan jndye tontyja
na condui' ncjuu tsonjn'aan, condueho':
Nanein jmin' nts'aahan', ndo' mayuu' it-
s'aahan' na nnda'. °¢'0' nn'an na ve vaa
na cont'aho!, jnda' jndyi nquenho' na co-
vaa' n'onho' 'nan na covejndyo na it-
s'aahan' nnon tsonnangue yo tsjé'ndue.
Ndo' na nnda', ;{Ndu na ndiciiaa' n'onho'
ntyja 'maan' ts'ian na mats'a quii' nt'an-
ho' ngueemin?”

Quintjo ya ngi6 yo nn'an na
tyi'quijndoo'hin jaa

57Ndo' sininntyichen Jesds ndééhan,
itso jon: “Joo 'man na covitincyo ntyja
njan, ¢(Ndu na conan'que' n'onho' na
ntji'ho' ciienta nin 'man itsi'manhan'?
58Ya na vaa jii'oon na it'uithan' 'u' na
covanciiiho' nnon ta tsanm'aants'ian yo
ts'an na matsitja 'u', ndé vaa quitsa'.
Viochen xjen na vja' nato yohin, cjoo'
tson' na ciian' yahin, cha' tyi'nts'aahan'
na jaa' jndyi nt'uii jii'oon'fieen 'u' ton-
non jiile. Ndo' juu jon nninncyaa jon
'u' nduee cominsién. Ndo' joo nan'fieen
ntyi'han 'u' vancjo. 59 JfA'oon mayuu'
na matsjo taxe'quindui' jo' ata jndé
tyion'i’'en' na matsitja 'u'.”

Xe tyi'ntciie' nn'on, ngitsu jaa

1 3 Juu xjen'fieen sque vendye nn'an
na m'aan Jests na jnduehan nnon
jon nchu vaa na s'aa Pilato. Yo jii'oon'

tsan'fieen jnan'ciije sondaro 'maan' jon
vendye nn'an ndyuaa Galilea quii' vat-
s'on t'man. Ndo' nque sondaro'fieen
jnan'tjon'han n'eon nan'fieen yo n'eon
quioo' na jnan'ciije nan'neen na tonan't'-
maan'han Tyo'ts'on.

2T'a Jestis jndyuehan, itso jon:
“Nan'fieen je', ¢Aa cotji'ho' ciienta
na nnda' vaa na tquenonhan ee na
t'manntyi jnanhan vaa, chintyi tsoii'en
nn'an ndyuaahan? 3Jii'oon mayuu'
na matsjo ndéého', min'chjo chitojo'.
Ee mantyi 'o' xe na aa tyi'ntciie'
n'onho' jnanho', mannda' itsijonhan'
na ngitsu tsofi'enho' cha'xjen na
tquenon nan'fieen. 4Ndo' mantyi juu
v'aandye na toventyjee'han' ndyo pila
Siloé tsjoon Jerusalén na iscuee'han'
quin'on ncho'ndye nn'an xjen na
tyioohan' nacjohan, ¢Aa cotji' 'o'
clienta na t'manntyi tonan'tjahan,
chintyi tsofi'en ntyjehan nn'an na m'an
tsjoon'fieen? ° Jii'oon mayuu' na matsjo
ndéého', min'chjo chitojo'. Ndo' mantyi
nqueho', xe na aa tyi'ntciie' n'onho'
jnanho', mannda' itsijonhan' na ngitsu
tsofi'enho' cha'xjen na tquenon joo
nan'fieen.”

Jit'oon na tyi'quitso nquii'han'
ntyja 'maan’ ts'oon
higuera na taté its'aahan'

®Ndo vaa jii'oon na tyi'quitso nqui-
i'han' na sinin Jests. Juuhan' si'manhan’
na icanhan' na quintciie' n'on nn'an. Itso
jon:

—Tom'aan nciiii ts'an, tominntyjee'
nciliii ts'oon higuera quityquii' ntjon
'naan' juu. Ndo' tequint'ue tsan'fieen
té juu ts'oon'fieen, majo' taté ntjii jon-
han'. 7 Jo' tso jon nnon ts'an na ivanty-
jee' juu ntjon'fieen: Quen' ciienta nanein
jndé ndye chu na mandyoOquint'ué té
ts'oon higuerava, majo' taté contjihan'.
Ciia, c'ua'han', ve' jn'aan na itsityen-
han' tyuaa. 8Majo' juu tsan na ivanty-

jee' tyuaa'iieen, t'a juu 'ndyo jon, tso juu:
Nnda' ta, qui'ndyi' ya'han' chuva ata na
jndé jn'én xi'jndio ng'eehan' ndo' ndy-
ion ts'oto'han'. 2 Xe na aa nts'aahan' té
chuncy'onhd', ya, majo' xe aa ta'nan, ya-
jo' yuu' je', nc'ua'han'.”

Sin'man Jesiis tsanscu na
siquix'en jndyev'ii naxen'
10Nciiii xuee na cota'jndyee nn'an
judios, taquee' Jesis vats'on 'nan
nan'fieen, si'man jon ndéé nn'an.
IINdo' jo' tom'aan nciiii tsanscu na
jndé ngin'on ncho'ndye chu na ty'oon
jndyev'iihin, ata siquix'enhan' naxen'
juu. Jen ntyja tovaca juu, ndiquindéé
ntsindiuuhin. 12Ndo' ya na jndyiaa'
Jesis tsan'fieen, t'man jonhin, tso jon
nnon juu:

—'U' nan, jndé jn'man' tycu na
maquenoon'.

13Ndo' tyio jon nt'dé jon nacjoo' juu
ndo' maquintyjachen tco'yuhan' nax-
en' juu. Tye' totsit'maan' juu Tyo'ts'on.
14 Majo' nquii ts'an na conintquehin juu
vats'on'fieen, siv'ii jon na sin'man Jests
juu tsanscu'fieen juu xuee na cota'jndy-
eehan. Jo' tso jon ndéé nn'an na m'an
jo'":

—M'aan yon Xxuee na co'xenhan'
na quint'aho' ts'ian. Ngueemin' ncy-
oho' na nn'manho!, chito juu xuee na
cota'jndyééhé.

15Ndo' tso Jesis nnon tsan'fieen:

—'0' nn'an na ve vaa na cont'aho!,
juu xuee na cota'jndyé€hé, 'o' manciii-
ixjen conan'quinan'ho' juu toro oo snon
njnuen'ho' naijon na tyen cho'fieen na
icia' o' ndo' na ntsanan'c'uho' ndaa
0'. ¢Aa tyi'yuu' na nnda'? 1°Ndo' ng'e
na nnda' vaa na cont'aho', juu tsan-
scuva' na conduihin tsjan Abraham na
jndyocahan', na jndé quin'on ncho'ndye
chu na its'aavi' Satanés jon, chuhan' na
quindyaahin yo 'nan na iquenon jon min
na juu xuee na cota'jndyééhé.

17 Xjen na sinin Jestis jii'oonmin', nque
nn'an na tyi'cuee' n'onhan jon, tsofi'en-
han s'aahan' na tyia jndyi ngiohan. Ma-
jo' nque nn'an na jndye jndyi'hin, na jn-
ty'iahan tsofi'en ts'ian na njon na tots'aa
jon, tyincyaahan' na nein jndyihan.

Jit'oon na tyi'quitso nquii'han'
ntyja 'naan' ntquen mostaza

(Mt 13:31-32; Mr 4:30-32)

18 Jndé jo' tsontyichen Jestis ndééhan:
“Juu na ico'xen Tyo'ts'on nn'an ntyja
'naan’' na cotsam'anhan, ¢(Nin nciiii nnon
na itsijonhan' juuhan'? Ndo' ¢Nin 'man
na ntsijon' na ntsi'manhan' nchu vaa
na vavit'man juu na ico'xen jon nn'an?
191tsijonhan' juuhan' cha'ma ntquen
mostaza na juuhan' quijndévithan'. Juu
nan'fieen jnon' ts'anhan' quii' ntjon
'naan’' juu. Jndé na t'onhan', cje ro tévin-
dyehan', t'man ts'oon s'aahan' ata to-
nan'ya quintsahin' ntycya o' xquen juu
ts'oon'fieen.”

Jit'oon na tyi'quitso nquii'han'
ntyja 'naan' tsquenté

(Mt 13:33)

20 Ndo' tsontyichen Jesus: “¢Nin nciii-
ichen 'man ntsijon' ja juu na ico'xen Ty-
o'ts'on nn'an ntyja na cotsam'anhan?
2l Ttsijonhan' juuhan' cha'na tsquenté na
tijnt'ue nciiii tsanscu na sitjon' jonhan'
quiityquii' ndye stotsua' jndé tyoo'. Ndo'
juu tsquenté'fieen siquindéhan' ninvaa
tsquen tyoo'fieen.”

Quitsac'é 'ndyo v'aa na quintu
(Mt 7:13-14, 21-23)

22Xjen na toquifijon Jesis nato na vja
jon Jerusalén, taciienon jon njoon t'-
man yo njoon quijndé. Ndo' totsi'man
jon ndéé nn'an njoon'fieen. 22 Ndo' tax-
ee' nciiii ts'an nnon jon, tso juu:

—Nnda' ta, ¢Aa tyi'jndye nn'an na
ntsin'man Tyo'ts'on fiuaanhan?

24T'a jon, tso jon nnon tsan'feen:

—Juu na itye'ntjon Tyo'ts'on nn'an
ntyja na cotsam'anhan, itsijonhan' ju-
uhan' cha'vijon 'ndyo v'aa quintuvi'.
Quinan'chonho' na nan'jonho' ntyja
'naan'han' cha'xjen itsichon ts'an na
nguenon juu 'ndyo v'aa'fieen. Ng'e mat-
sjo ndéého', jndye nn'an nnan'chonhan
na nnan'jonhan ntyja 'naan' na ico'xen
Tyo'ts'on nn'an, majo' tyi'je'quinan'xu-
anhan na ndéé nt'ahinhan'. 25Ee nquii
ts'an na conintque quii' juu v'aa'fieen,
vi na jndé jnanquintyja jon mesa ndo'
ntscu'tyen jon 'ndyo v'aa, yajo' 'o' na
m'anho' ch'en, ngita'ho' na nnan'c'uaa-
ho' 'mdyo juu v'aa'neen. Nndueho'
“Nnda' ta, quitsiquinan' 'ndyo v'aa na
ngiiendn.” Majo' ntsintciie' jon jii'oon
ndéého', ngitso jon: “Tyi'cliajn'an ja
'o', min tyi'quintji yuu jon jnanho'.”
26 Jo' ngita'ho' na nndueho' nnon jon:
Ja tovendyud mesa na tocii'd yo "u',
ndo' totsi'man' ndé xjen na tyje' tsjon.
27 Majo' ntsintciie' jon jfi'oon ndéého":
“Jndé tsjo ndéého' na tyi'cliajn'an 'o'
min tyi'quintji yuu jon jnanho'. Que-
naanho' ntjoohin, tsofi'enho' na cont'a-
ho' mantyia.” 28 Ngiientyja xjen na njn-
ty'iaho' nquii Abraham yo Isaac yo Ja-
cob yo nin'tsofi'en nn'an na toninncya
jii'oon' Tyo'ts'on ntyja nchu vaa 'nan na
nnguaa na m'anhan naijon na ico'xen
Tyo'ts'on. Ndo' juu xjen na njnty'iaho’
na nnda', ndo' nqueho' jndé jnty'iihan'
'o' ch'en, yajo' nc'onho' na nnan'xuaaho'
na itsi'ndaa‘han' ngioho!', ndo' ntciia'ho'
ndi'n'onho' na quindya' jndyi ngioho'.
29Majo' ntsque nn'an na nnan ninvaa
tsonnangue. Nan'fieen nc'onhan na nein-
han na ngatjonhan naijon na ico'xen
Tyo'ts'on. 30 Quitquenho' ciienta, nn'an
na m'an nanein na cotji'ho' clienta na
tyi'njon conduihin, joohan ntco'han'hin
na tonnon. Majo' joo nn'an na m'an
nanein na cotji' nqueho' ciienta na njon
jndyi conduihin, majo' ngiientyja xjen
na ncju'cjehan'hin.

It'ioo Jesiis ntyja 'maan
nn'an Jerusalén

(Mt 23:37-39)

31 Majuuto xjen'fieen, squenon min-
ndye nn'an tmaan' fariseos na m'aan
Jests, jnduehan nnon jon:

—Yantyi na quindui' ntjoohin, cja'
nciiiichen joo ee nin'quitscuee' Herodes
u'.

32Tra Jests, itso jon ndééhan:

—Juu tsan'fieen itsijonhan'hin cha'vi-
jon tyondye. Ciia, c'oho', quindue-
ho' nnon jon: “Nanein na tonnonchen
maciijintyé yotyia quii' n'on nn'an, ndo'
matsin'man jahin ntycu na coquenon-
han ndo' tajndye vitja na ntsiquindéé
juu ts'ian na matsixuan.” 33Majo' juu
nato na fijon xeevahin, 'io ndo' cha, ican-
han' na ncjo na tonnonchen, ee xia'n-
tyi Jerusalén chuhan' na ngue' ts'an na
incyaa ji'oon' Tyo'ts'on ntyja nchu vaa
'nan na nnguaa.

34«490! pn'an Jerusalén, 'o' na co-
nan'ciijeho' nn'an na coninncya jii'oon'
Tyo'ts'on ntyja nchu vaa 'nan na nnguaa,
ndo' cotuen'ho' ntj0' nque nn'an na
ijion jonhan quii' nt'anho' yo ji'oon'
jon. Majndye jnda tontyja ts'Oon na
ntsinciii 'o' na nc'onho' ntyja njan,
cha'xjen juu quitsjon xque itsinciii o'
ntsinda o' quii' tsé ntsquii o', ma-
jo' o' tyi'quint'ue n'onho'. 3° Quitquen-
ho' ciienta, taxe'ciiantyjee'ntyi Tyo't-
s'on tsjoonho'. Matsjo na taje'quijn-
ty'iantyichen 'o' ja ata juu xjen na
ngiientyja xuee na nndueho": “Quityio
Tyo'ts'on jn'aan nquii juu na ndyo juu
yo xuee' nquii jon.”

Ciiiichen jon sin'man Jests ts'an juu
xuee na cota'jndyee nn'an

Nciiii jon nciiii ts'an na conin-

1 4tquehin quii' tmaan' nn'an na

conduihan fariseos, tso juu nnon Jests

na ngaciia' jon vaa' juu, ndo' juu

xuee'fleen xuee na cota'jndyee nn'an
yajo'. Joo nan'feen totquenchenhan
clienta xe na aa vaa nchu nts'aa Jests
na ntyja 'maan' jo' na ndéé nt'uehan-
hin. 2Ndo' jo' na tonnon jon teciientyjee'
nciiii tsanvii' na fijon juu ntcoo'. 3Ndo'
taxee' jon ndéé nn'an na conan'man
nchu vaa itsiquindyi ji'oon na tquen
Moisés, yo joo nn'an fariseos'fieen:

—¢Aa chuhan' na ntsin'man ts'an
tsanvii' juu xuee na cota'jndyééhé, oo aa
tyi'quichuhan'?

4Majo' joohan tat'ahan. Jo' ty'oon jon
clienta juu tsanvii'fieen, sin'man jonhin,
jndé jo' tso jon nnon juu ya cja ntciie' juu
vaa' juu. ® Ndo' mantyi sinin jon ndéé joo
fariseos'nieen:

—Juu xuee na cota'jndyééhé, xe na
aa m'aan nciiii 'o' na ngioo jnda juu
oo toro tsjuen' juu quityquii' tsui' na
njoon, nin'fioon' ntsicje 'u' na nciiji' juu
yu'fieen oo cho'fieen. ;Aa tyi'yuu' na
nnda'?

6 Majo' joo nan'fieen tat'ahan na nnda'
tso jon.

Itsi'man Jestis na ¢'6n na ndyia' nn'6n

7Ndo' Jesus, tquen jon ciienta 'nan na
jnt'a nn'an na tqueen' juu fariseo'fieen
na ntciia'han yo jon. Nan'fieen tojoo'
n'onhan na ngiiendyuaahan silla nai-
jon na ntsiquinjonhan'hin. Jo' jii'oonva
sinin jon ndééhan na tyi'quitso nquii'
jonhan'. Tso jon:

8 _Juu xjen ya na iqueen' ts'an 'u'
na quitsijon 'u' na icoco jnda jon, tyi'n-
gaquijman’' silla naijon na ntsiquinjon-
han' 'u'. Ee xe na aa ntsa' na nnda' ndo'
ntsijonhan' na tqueen' tsan'fieen nciii-
ichen ts'an na t'manntyichen condui-
hin, chichen 'u', ? Yajo' juu tsan'fieen na
tqueen' jon veho', ngantyjaa' jon nnon',
ngitso jon: 'U' ntyjé, quenan' ndohin,
tsanva' ncjo juu naijon na vaquityen'.
Ndo' na nnda' na ngitso jon nnon', nc'on'
na jnan' na ngaquijman' silla na mat-

s'iafi'en. 19Mang'e na nnda', xjen na
ntqueen' ts'an 'u', caquijman' silla na
mats'iaii'en, cha' ya na ngantyjaa' jon
nnon' ngitso jon: “'U' ntyjé, clienoon'
na quifioon'chen.” Ndo' na nnda', ndit'-
maan' 'u' tondég tsofi'en nn'an na min-
ndyuaahan mesa yo 'u'. !Ee min-
ninchen ts'an na itsivendye nquiihin,
manciiiixjen ntsquioo cjehan'hin. Majo'
minninchen ts'an na iju'cjehin, majnda’
ntsive Tyo'ts'onhin.

12Ndo' mantyi tso Jestis nnon nquii
tsan'fieen na tqueen'hin:

—Xjen na maquen' nn'an na
quinan'jonhan na ntciiathan yoho'
ciienta yajmin' oo na tman, tyi'ntquen’
nn'an na ya ji'oonhan yo 'u', min
nn'an 'man', min nty'iu'tycya', min
nantya na ndyo m'anhan yo 'u'. Ee xe
aa matsa' na nnda', nguee' xuee na
majo'ntyi nt'ahin, cha' juu naya'fieen
na sa' yohan njonhan'. 13Majo' 'u' ya
na matsijnda' 'nan t'man na ntciia'
nn'an, quen' nanninfien' yo nn'an na
tyi'quindé nduee, yo ng'e, yo nn'an
na ndiquitsaca', yo nannchjan. “4Ee
na ntsa' na nnda' yohan, ya jo' nquii
Tyo'ts'on ndyio jon jn'aan 'u' na
matsa'han', ee joo nan'fieen 'nan na
sa' yohan, tyi'xe'quindéé nt'ahin na
njonhan'. Majo' nquii Tyo'ts'on ndyion
jon 'u' xjen na nta'ndo' nnda' nn'an
na cotsam'an cha'xjen na chuhan' na
tonnon jon.

Jit'oon na tyi'quitso nquii'han' ntyja
'naan’' juu na t'man ntciia' nn'an

(Mt 22:1-10)

15Nciiii ts'an yo na minndyuaahan
mesa, ya na jndyii juu na nnda', tso juu
nnon Jesus:

—T'man ityio Tyo'ts'on jn'aan min-
ninchen ts'an na itsijonhin juu na
ico'xen jon. Itsijonhan' juuhan' cha'vi-
jon na nein nn'an na conan'jonhan na
cociia'han yo ntyjehan.

167

San Lucas 14:24

16T1a Jests, sininntyichen jon nciiii
jii'oon na tyi'quitso nquii' jonhan'. Juu
jii'oon'fieen tsi'manhan' na chito tsofi'en
nn'an nnan'jonhan yo juu na ico'xen Ty-
o'ts'on nn'an ntyja na cotsam'anhan. Tso
jon:

—Tom'aan nciiii ts'an. Sijnda' jon
nciiii na t'man na ntciia' nn'an ndo'
jndye nn'an tqueen' jon. 7Ya na
tman, xjen na mincje tsofi'en 'nan
na ntciia'han, jhion jon mosoo' jon
na caquitso tsan'fieen ndéé nn'an na
tqueen' jon: “Nnda'ho' ta, nc'oho' je'
ee tsofi'en jndé mavaa ya.” 18Majo'
tson'en nan'neen, nciiii ro nciiiihan
jiioon'han. Tsan najndyee tso juu: “Quit-
sa' vi naya'fieen na quitsu' nnon patrén
'nan' na quitsit'man chjo ts'on jon ja.
Ee jndé sijnda vi tan' tyuaa ndo' ijn-
dei'han' na ncjoquijnty'iahan'.” 12 Ndo'
mantyi nciiiichen ts'an tso juu nnon juu
moso'fieen: “Jndé sijnda 'on ntjo ndoro
na nnt'a o' ts'ian, ndo' nein joquin-
ty'ia aa ya nnt'a o' ts'ian. Jo' quitsa'
vi naya'fieen na quitsu' nnon patrén
'nan' na quitsit'man chjo ts'on jon ja.”
20Ndo' nciiiichen ts'an tso juu: “Ja xe-
jnda xco na toman'cd, jo' na je'quindéé
ncjo.” 21 Jo' juu moso'fieen tantciie' juu
ndo' siquindyii juu patrén'fieen tsofi'en
jii'loonmin', ndo' jo' siv'ii jon. Tso jon
nnon mosoo' jon: “Ciia, quitsityua', cja’
na vaa ts'ua ndo' nata quii' tsjoon, ndo'
quindyochu' nanninfien' yo nn'an na ty-
i'quindé nduee yo ng'e, nn'an na ndit-
saca' yo nn'an nchjan.” 22Ndo' tyi'co-
vivioto xjen tyjee' ntciie' juu moso'fieen,
tso juu nnon patrén 'naan' juu: “Nnda’
ta, jndé s'a cha'xjen na tsu', majo' nin-
vaa vanaanchen na ngiiendyuaa nn'an.”
23Ndo' t'a jon 'ndyo moso'iieen: “Cja'
nato t'man yo nato jndé€. Ndo' nn'an
na ntji' jo', quitsu' ndééhan na mat-
sjo jndei'han' na nninncyohan cha' juu
v'a ngitoo'han yo nn'an. 24 Ee na matsjo
ndéého', min'nciiii joo nn'an na tquén'

jndyé€, taje'ncya na nnan'jonhan na
ntciia'han 'nan t'man na sijnt'a.”

Ts'an na nin'quitsijonhin yo Cristo,
ciiji' juu ciienta na aa ntsiquindé juu

(Mt 10:37-38)

25T'man tmaan' nn'an jnan'jonhan yo
Jests. Yajo' tequen jon ndééhan ndo' tso
jon:

26 “Min'ninchen ts'an na njonntyichen
ntyjii juu tye juu, ndyee juu, scuu' juu,
ntsinda juu, nn'an chuu'hin, ntsinda tye
juu yo ndyee juu, ndo' mantyi njon-
ntyichen nchjii juu nchu vaa na van-
do' nquii juu, chichen na njon nchjii
juu yo ja, juu tsan'fieen tyi'je'quindéé
na ntsijonhin yo ja. 27 Ndo' minninchen
ts'an na itsijonhin yo 'nan na mats'a,
xe na aa tyi'quintjo ya ntyjii tsan'fieen
navi' na iquenon juu ntyja njan, min
xe na aa cue' juu ntyja 'maan'han',
jii'oon na mayuu' tyi'je'quindéé ntsijon-
hin ntyja njan. 28 Xe na aa m'an nciii-
iho' na nin'quitsia juu v'aandye, aa chi
ngacjo jndyee juu, ntsitiu ya juu tsa'n-
nda' xoquitu' na ntcanhan' cha' nciiji’
juu ciienta na aa nninjndei'han' ata
ntsiquindé juu v'aa'fieen. 29 Majo' xe ty-
i'quits'aa juu na nnda', jndé na sia juu
tsjaan' v'aa ndo' nndyiaa' juu na tyi'-
je'quindéé ntsiquindé juuhan'. Ndo' na
nnda', nque nn'an na njnty'ia na nnda'
s'aa tsan'fieen, ngita'han na nnan'ciiej-
naan'hanhin. 39 Nnduehan: Tsanva' sig-
uita' juu nciiii ts'ian, majo' ve' jn'aan-
han', tatijnt'uehan' ng'e tasiquindé ju-
uhan'. 3! Nciiii ts'an na t'man conduihin
na co'xen jon na tsixuan jon nqui min
sondaro, ¢Aa nts'aahan' na ndui' jon na
vjaquits'aa jon tyia' yo nciiiichen ts'an
na mantyi t'man conduihin na tsixuan
jon ntcyu min sondaro? Juu tsan na min-
jndyee, ¢Aa chi ngacjo juu na ntsitiu ya
juu nciiii, aa nndéé ngiiantjon jon juu
tyia'fieen? 32Ndo' xe na aa nciiji' juu
clienta na tyi'je'quindéé nts'aa juu, yajo'

vi Xjen na ninvaa tcya m'aan nciiiichen
tsan'fieen, njiion jndyee juu nn'an na
m'aan tsan'fieen na ntsay'onhan jii'oon
na ntcan juu na tyi'nc'oon tyia'fieen.
33Mang'e na nnda' vaa, minninchen
ts'an na nin'quitsijonhin yo ji'oon na
mancya, icanhan' na ciiji'i'enhin ntyja
'naan’' tsofi'en na tsixuan nquii juu.

Tsjaan' na jndé jndui' na
chjen'han', tyi'xe'ciiijnt'uehan’
(Mt 5:13; Mr 9:50)

34“Tsofi'enho' ngioho' na ya covi-
jnt'ue tsjaan', majo' xe na aa ndui'
na chjen'han', tanchu ya na nninchjen'
nnda'han'. 3°Ndo' na nnda', tayuu jn-
t'uehan', min nnon tyuaa, min yo to'. Ve'
cotyque'to nn'anhan'. '0' na min nd6'n-
quiho!, ciiaa' n'onho' ji''oonva'.”

Jit'oon na tyi'quitso nquii'han' ntyja
'naan' quitsman na tsu o'
(Mt 18:10-14)

Nciiii jon joo nn'an na cotye
1 5 s'on ciientaa' gobiernon tsjoon
Roma, jndyehan squehan na m'aan
Jests na ndyehan jii'oon na tonin-
ncyaa jon, ndo' mantyi yo nn'an na
cotji' nn'an judios ciienta na conan'tja
nan'fieen nnon Tyo'ts'on. 2Ndo' nque
nn'an tmaan' fariseos yo nn'an na co-
nan'man nchu vaa itsiquindyi jii'oon na
tquen Moisés, tatévee' ngiohan na itsinin
jon yo nan'fieen. Jaa' ji'oon jnan'nein-
han nacjoo' jon. Jnduehan:

—Tsanva itsijonhin yo nn'an na co-
nan'tjahan nnon Tyo'ts'on, ndo' mantyi
iciia' juu yohan.

3Nd6 vaa jii'oon na sinin Jesis
ndééhan na tyi'quitso nquii' jonhan'. Itso
jon:

4“Nin nciiii nqueho', xe na aa m'aan
nciiii ciento quinman ntsjuen’' juu, ndo'
tsu nciiii 'o, ¢Aa chi n'ndyii ya juu
joo ninquenn'an ncho'nqui vantjo' fijen
cho'fieen naijon na cociia' o' ndo'

ngaquint'ue juu quioo' na tsu, ata xjen
na ntjii ntciie' juu 0'? 5Ndo' vi na jndé
ntjii ntciie' juu o' chi ntsciianjoon' juu
o' quitya' juu yo na neiin' jndyi juu.
6Ndo' ya na nguee' ntciie' juu v'aa,
ntsitjon juu nn'an na ya jii'oon yohin
yo nn'an na m'an ndyo vaa' juu. Ngitso
juu ndééhan: Ciiineiin' n'onho' yo ja
ee juu quitsman tsjuén' na tsu o', jndé
ntji ntcii'é o'. 7 Itsontyichen Jests: Mat-
sjo ndéého' na nnda' vaa na itsijonhan'
ntyja 'maan' nquii Tyo'ts'on na m'aan
quifioon'ndue. Nciiii ts'an na itsitjahin
nnon jon, neiin'ntyichen jon ya na con-
tciie' ts'on tsan'fieen jnaan' juu, chichen
ntyja 'maan joo ninnquenn'an ncho'n-
qui vantjo' fijen ts'an na cotsam'anhan
cha'xjen na chuhan' na cotji'han ciienta
na tyi'icanhan' na ntciie' n'onhan.

Jii'oon na tyi'quitso nquii'han'
ntyja 'naan' xoquitu' na tsu

8“Ndo' xe na aa m'aan nciiii tsanscu
na y'oon juu nqui xen s'on xuee, ndo'
xe na aa tétsu nciiiihan' quii' vaa' juu,
¢Nin 'nan nts'aa juu? ;Aa chi ntscii'a juu
chon, ndo' ntca juu, ndo' chen chen nt'ue
juuhan' ata xjen na ntjii ntciie' juuhan'?
9Ndo' vi na jndé ntjii juuhan', ntsitjon
juu nn'an na ya jii'oon yohan yo nn'an
na m'an ndyo vaa' juu, ndo' ngitso juu
ndééhan: Ciiineiin' n'onho' yo ja, ee juu
xoquitu' na tétsu, jndé ntji ntcii'éhan'.
10 Sininntyichen Jests, tso jon: Matsjo
ndéého' na nnda' vaa na itsijonhan' na
joo angeles cilientaa' Tyo'ts'on m'anhan
na neiin' n'onhan ntyja 'naan' nciiii tsan-
jnan na contctiie' ts'on.”

Jit'oon na tyi'quitso nquiihan'
ntyja 'naan' ts'an yo jnda jon
11 Sininntyichen Jestis, itso jon:
“Tom'aan nciiii ts'an, tom'an ve
ntsinda jon yonon. 12Nquii tsanche
tso juu nnon tye juu: Nnda' tye', joo
'nan na tsixuan' na ncy'on ciientahan',

ncyahan' nnoén. Ndo' jo' t'on jonhan'
ndééhan. 13Ndo' tyi'covijndye xuee na
tui na nnda', jndéé juu tsoii'en 'man
na tyincyaa tye juu, ndo' xoquitu' na
ty'oon juuy, sitjon' juuhan', ndé jndui'
juu jo', tja juu nciiiichen tsonnangue
na tycya. Jo' siquitsu juu xoquitu'
'naan' juu na minncyantyi tots'aa juu.
14 Majo' vi na jndé jndyueii'enhan' na
siquitsu juu, jndyo nciiii jndo' t'man
na ninvaa ndyuaa'fieen. Ndo' tye' na
toquenon juu navi' ng'e tanin 'nan ya na
ninjnt'uehin. 15 Jo' tja juu, taquee'to juu
na nts'aa juu moso 'naan' nciiii ts'an juu
ndyuaa'fieen. Tsan'fieen t'ua jon ts'ian
nnon juu na ngiliantyjee' juu quintcu
jndéé maan' jon. 16 Tont'ue jndyi ts'on
juu na ntciia' juu min ve' nchuaa' joo té
na coctiia' quintcu'fieen. Majo' min'nciiii
ts'an ta'man tyincyaa 'man na ntciia'
juu. 17 Yajo' ty'oon juu na jnda' xquen
juu, sitiu ya juu nciiii: “Vaa' tyého'
jndye mosoo' jon m'an. Cociia'cjohin
ata min 'nan na 'ndyichenhan', ndo'
ntjoohin na m'an, manin'cii'i6 na
nin'jnt'6. 18Je' yuu' nnt'ui ja ntjoohin,
ncjo ntcii'é na m'aan tyého', ndo' ntsjo
nnon jon: Nnda' tye', jndé sitja ja
tonnon Tyo'ts'on ndo' mantyi yo nnon'.
19Nanein tyi'quitsixuan na ntsu' jnda’
ja. Quitsa' yo ja cha'vijon ve' nciiii
moso'.

Ndé' vaa sitiu juu. 29Ndo' tantciie'
juu naijon m'aan tye juu. Majo' nin-
vaa tycya na ndyo juu, ndo' jndyi-
aa' tye juuhin. Tyioo na t'man vaa na
ndyia' juu nchjii jon, jnannon jon, tét-
sitjon jonhin. Jndyots'aa jonhin ndo'
t'u jon quinchoo' juu na tyincyaa jon
ts'onhin. 2! Ndo' tso juu nnon jon: 'U'
rii' tye', jndé sitja ja tonnon Tyo'ts'on
ndo' mantyi yo tonnon' ncu'. Tyi'quit-
sixuan na ntsu' na jnda' ja. 22Ndo' vi
na jndé sque ntciie'han v'aa, tso tye
juu ndéé mosoo' jon: Ciia, quinan'cjeho’
na quindyoy'onho' ndiaa na yantyichen,

chi ntciie juuhan'. Ndo' quityion' tsi'x'ee
nt'0 juu, ndo' quitjue'ho' ntcoon ng'ee
juu. 23Ndo' mantyi quitsacy'onho' toro
chjo na t'uein, quinan'cuee'ho' juu o'.
Ciia, nnt'a nguee ndo' na ntcii'a. 2*Ee
juu jndahd', itsijonhan'hin cha'vijon
ts'an na jndé tue', ndo' vando' nnda'
juu, cha'vijon ts'an na jndé tsu, ma-
jo' tijnda' ntciie'hin. Yajo' ta'han na
tonan't'maan'han.

25“Majo' jnda jon, tsantquechen,
tyi'c'oonhin, tja juu jndé€. Ndo' xjen na
jndyo ntciie' juu, tindyoo' juu na m'aan
v'aahan, ndo' jndyii juu na cotja' ndo'
cam'aan jnon. 26 Ndo' tqueen' juu nciiii
mosohan, taxee' juu nin 'man condui.
27T'a tsan'fieen, tso juu: “Juu ty'iu'
jndé tyjee' ntciie' juu ndo' tye'ho', jndé
iscuee' jon toro chjo na t'uein ee ya ro
tyjee' ntciie' juu, tyi'vii' juu.” 28 Majo'
juu tsantquechen, siv'ii jndyi juu, min
tyi'je'caquee' juu quii' v'aa. Ndo' na
nnda', jo' jndui' tye juu, s'aa jndyi
jon ty'oohin na caquee' juu. 2°Majo'
t'a juu 'ndyo jon, tso juu: “Quen'
clienta, tijndye chu na matye'ntjon ja
nnon'. Tacotsique' ts'on yo ts'ian na tji'
nnon. Majo' min'jon taconcya' min ve'
quinch'iondyua na chi ntscii'é na nts'a
nguee na ntsit'man' chjo ja yo ntyjé
na ya jii'oonhan yo ja. 30Majo' nein
na jndé tyjee' ntciie' juu jnda'hd' na
tatsiquitsu juu 'man' yo nanntcuntjaa',
ata toro na t'uein jndé scue' ciientaa'
juu.

3INdo' jo' t'a tye juu, itso jon:
“U' jnda, ninnquii'chen m'an' yo ja
ndo' tsofi'en 'nan njan, 'u' ma'nan'han'.
32Majo' chuhan' na c'6n jaa na nén-
hén ndo' na quinan't'maan’' jaa ng'e juu
ty'iu'ho', cha'vijon jndé tue' juu ndo'
na vando' nnda' juu, cha'vijon na jndé
tsuhin, majo' jndé tijnda' ntciie'hin.”

Jit'oon na tyi'quitso nquii'han' ntyja
'naan’' na sitja mosotque
Mantyi sininntyichen Jestis ndéé

1 6 nn'an na conan'jon yo jii'oon na

toninncyaa jon, tso jon:

—Tom'aan nciliii tsantya ndo'
m'aan nciliii mosotque 'naan' jon.
Tyenan'quindyii nn'anhin na ve' its'aa
ya juu na tsiquitsu juu 'naan' jon. 2Ndo'
na nnda', tqueen' tsantya'fieenhin, tso
jon nnon juu: “¢Nchu vaa ji'oon na
condue nn'an nacjo'? Quitsia' nciiii
lista, chen chen ciiji' ntyja 'naan'
xoquitu' na tyon' clienta yo tsa'nnda'
na siquitsu', ee taxe'ciiitquentyichen "u'
ndéé moso.” 3Ndo' juu mosotque'fieen,
sitiu ya juu nciiii: “¢Nchu nts'a cha'
ngiiant'0? Ee patrén njan iciiji' jon ja na
condui ja mosotque. Ta'nan na jndé na
nts'a ts'ian jndéé cha' ngiiantjon 'man
na icanhan' ja, ndo' jn'an jndyi na ve'
ntc'an 'ndyé 'nan ndéé nn'an. 4 Nanein
mavaa' ts'6n nchu vaa nts'a cha' ntixee'
nn'an ja quii' nt'aahan vi na jndé
jnty'iihan' ja na condui ja mosotque.”
5Yajo' tqueen' jon nciiii ro nciiii nn'an
na chojnan nnon patrén 'naan' juu.
Taxee' juu nnon tsan na vejndyee:
“¢Nchu xjen chu'jnan' nnon patrén
njan?” ®T'a tsan'fieen 'ndyo juu: “Ja
chojnan nciiii ciento ncjo na too'han'
yo nchen' n'oon olivos.” Ndo' tso juu
nnon tsan'fieen: “Ndo6 juu tson na chuu'
tsa'nnda' na chu'jnan'. Quijman', cje ro
cliji' xco'han' na ninvenn'an ncho'nqui
ncjo nchen' na chu'jnan'.” 7Jndé jo'
taxee' juu nnon nciiiichen moso'fieen:
“Ndo' 'u' je', ¢Tsa'nnda' chu'jnan'?” T'a
tsan'fieen 'ndyo juu: “Ja chdjnan nciiii
ciento xu ntquen trigo.” Yajo' tso juu
nnon tsan'deen: “Nd6 tson na chuu'
nchu xjen na chu'jnan'. Cyon'han'.
Cijji' xco' na ninnenquenn'an xu na
chu'jnan'.”

Ndé' vaa na tso tsan'fieen. 8Ndo' juu
tsantya'fieen tso jon na juu moso'fieen
ty'oon juu na jnda' xquen juu min na
sivi'nn'an juu ntyja ts'ian 'naan' jon na
s'aa juu. Ee nn'an na m'an ntyja 'naan’
tsonnanguevahin, jnda'ntyichen nquen-
han yo ntyjehan, chito nn'an na co-
nan'jonhan ntyja 'naan' nquii jon na con-
duihin naxuee.”

9Itsontyichen Jestis: “Nd6 vaa na mat-
siqui'man' jaho', joo 'man na conan'-
choho' na nan'xuanhan' ntyja 'naan'
tsonnangue jnan, ciiijnt'ueho'han' na
ntantjonho' jndye nn'an na ya jii'oonhan
yo 'o'. Yajo' juu 'man na nan'xuanho',
xjen na ntyciiiihan', nque nan'fieen na
tejndeiho'hin, ncy'onhan ciientaho' nai-
jon na tyi'quintyciiii na nc'on nn'an.

10“Minninchen ts'an na conduihin na

t'man tsixuanhan'. Majo' minninchen
ts'an na itsivilmnn'an juu ntyja 'maan'
nciiii ji'oon na tyi't'manhan', mantyi
ntsivi'nn'an juu ntyja 'maan' ji'oon na
t'man. 11Jo' ntyja 'naan' na ndijnt'ue
ts'an 'man na nque nn'an tsonnangue
cotji'han ciienta na njon jndyihan', xe
na aa tyi'ciiijnt'ueho'han' cha'xjen na
chuhan', yajo' joo 'man na mayuu' na
njon jndyi conduihan', min je'qui'ndyii
Tyo'ts'onhan' ndueho'. 12Ndo' joo an
ntyja 'maan' tsonnangue, xe na aa tyi'-
covijnt'ueho'han' cha'xjen na chuhan',
yajo' joo 'nan na njon jndyi, ta'nan ts'an
na ninncyaahan' ndueeho' na nan'xuan-
han' ciientaho'.

13“Ta'man ts'an na nndéé ntye'ntjon
nnon ve patrén. Ee nc'oon juu na jndoo’
juu nciiiihan, ndo' nciiiichenhan nc'oon
na vi'ntyjii jndyi juuhin. Oo ngay'oon
juu jii'oon yo nciiiihan ndo' nciiiichen-
hin nc'oon juu na tyi'cuee' ts'on juu.
Tyi'je'quindéé ntye'ntjonho' nnon Ty-
o'ts'on, ndo' mantyi conan'chonho' na
nintyaho'.”

14 Nn'an na conduihan tmaan' fariseos
na m'anhin jo', tondyehan tsochen
jii'oonmin' na sinin Jests. Ng'e na vi'
jndyi n'onhan yo xoquitu', jo' tonan'ciie-
jnaan'hin jon. 15Itso jon ndééhan: “'OQ!
nt'ue n'onho' na quitji' nn'an ciienta na
je' cont'aho' cha'xjen na chuhan', ma-
jo' nquii Tyo'ts'on ivaa' ts'on jon nchu
vaa nan'xuanho'. Nn'an tsonnanngue,
'nan na cotji'hin ciienta na njon jndyi
nan'xuanhan', joohan' indyiaa' ndya'
Tyo'ts'onhan'.

Tsofi'en jii'oon' Tyo'ts'on
ntsiquindéhan’' juuhan'
16“Ata xjen na tom'aan Juan, juu

jii'oon na tquen Moisés ico'xenhan', to-
nan'y'onho'han' yo ji'oon jndyue nn'an
na toninncya jii'oon nchu vaa 'nan na
nnguaa. Juu xjen na tom'aan Juan'fieen,
tye' na condinein ji'oon naya ntyja
na itye'ntjon Tyo'ts'on nn'an nchu vaa
na cotsam'anhan. Ndo' icanhan' na
quitquen yantyihan nciiii cha' ndéé
nduihan nn'an na ntye'ntjon jonhan.

17 “Quitquenho' ciienta, quii' jfi'oon'
Tyo'ts'on min ntji naquijndéhan'. Ma-
jo' ntsiquindéfi'enhan' joohan'. Ee ty-
i'jndyaa'chen na ngitsu tsjé'ndue yo
tsonnangue, chichen na n'ndyihan' nciiii
ntji chjo na t'uii' quii' jii'oon' Tyo'ts'on.

Tyi'quichuhan' na ntsityuii'
ts'an tson na toco juu

(Mt 19:1-12; Mr 10:1-12)

18 “Minninchen ts'an na ntsityuii' tson
na toco yo scuu' ndo' ngoco nnda' juu
yo nciiiichen tsanscu, itsijnda'han' ntyja
'naan' tsan'fieen na ve' ndo' ro m'aan juu
yo nciiiichen tsanscu'fieen. Ndo' min'-
cya ro tsans'a na ngoco juu yo tsan-
scu'fieen na jndé tyuii' tson 'naan' juu
yo saa' juu, mantyi itsijnda'han' ntyja
'naan' tsan'fieen na conduihin ts'an na
ve' ndd' ro m'aan juu yo tsanscu'fieen.

Tsantya yo tsanjfien' Lazaro

19“Nciiii jon tom'aan nciiii tsantya
na ninnquii'chen ndiaa na yantyi tociie
jon ndo' njon jndyihan'. Tinciiii xee
yu, 'nan na yantyichen contyjo nnon
mesa na tociia' jon. 22Ndo' ndyo teon
vaa' tsan'fieen, tyequitquen nn'an nciiii
tsanjiien', tovaa juu jo', Lazaro jndyu
juu. Nin vaa si'ts'o 'naan' juu min nty-
je'. 2INtyja jndyi ts'on juu min ve'
'nan quijndé na cocyaa tocjee' mesa
'naan' tsantya'hin na ntciia' juu. Ndo'
sque quindue', jndyoquityue o' ntyje'
na chu juu. 22Ndo' tuee' xjen na tue'
juu tsanjiien'fieen, ndo' nque &angeles
tyey'onhan fiuan 'naan' juu naijon m'aan
nquii Abraham. Mantyi tue' tsantya ndo'
ténty'iuhin.

23“Viochen xjen na toquenon jon navi'
naijon na co'o nn'an na jndé tjé, jn-
dondé jon, jndyiaa' tycya jon na m'aan
Léazaro ngiaa' Abraham. 24Ndo' sixuaa
jon, itso jon: 'U' ta Abraham, c'on' na
nty'ia r6 nchji'. Quitsa' vi naya'iieen,
quijhon' Lazaro na ve' nciiii ndéént'6 juu
quinchje juu quii' ndaa cha' ntsiquin-
daa' juu tsa. Ee jaa' jndyi navi' na
maquenon quii' juu chonvahin. 25 Ma-
jo' t'a Abraham, tso jon: 'U' jnda,
chen chen caiijoon' tson' joo naya na
tyon' cilienta xjen na tovando', ndo'
Lazaro vi' toquenon juu. Majo' nein iva-
jndyee juu ntjoo ndo' 'u' je', vi' maque-
noon'. 26Ndo' mantyi vaa nciiiichen
'nan. Quityquii' nt'dn yo 'o', vaa nciiii
tsé'tsjoon na tayuu ntyciiii na njoonhan’
cha' nin ji4 na nin'quitsqué na m'an-
ho', je'quindéé ngiienénhan'. Ndo' min
nque nn'an na m'an naijon na m'anho',
je'quindéé ngiienonhin ntyjava.

27“Ndo' jo' t'a tsan'fieen, itso juu:
Ng'e na nnda', ta, mats'a ty'oo 'u', ciia,
c'ua' ts'ian nnon juu na cja juu na m'an
nn'an vaa' tsotyé, 28Ee jo' m'aan 'on
ntyjo nco. Cjancyaa juu jii'oon ndééhan

cha' tyi'ntsquehan ntjoohin naijon na
ji va jndyi 'man na maquenén. 2°Ma-
jo' sintciie' Abraham jii'oon nnon juu:
Conan'y'onhan joo ji'oon na jndui na
toninncyaa Moisés yo nin'jii'oon na
toninncya nn'an na tonduehan nchu vaa
'nan na nguaa. Joo jii'oon'fieen quindye-
hinhan' ndo' quita'nguee'hinhan'. 39 Ma-
jo' t'a tsantya'fieen, itso juu: Tyi'yuu'
ta, xe nciiii joo nn'an na jndé tjé ncja
na m'anhan, jii'oon na mayuu' nntciie'
n'onhan jnanhan. 31 Ndo' t'a Abraham
'ndyo juu: Xe tyi'quinan'jii'oon'han joo
jii'oon na toninncyaa Moisés yo mafioon
nn'an na toninncyahan jii'oon' Tyo'ts'on
ntyja nchu vaa 'nan na nguaa, mantyi
min xe'quindyehan jii'oon 'ndyo nc'iiii
ts'an min na ngiiando' xco juu.”

Jnaan' ts'an nt'uiihan'hin
(Mt 18:6-7, 21-22; Mr 9:42)

Ndo' tso Jesiis ndéé nn'an na tot-
17 say'onhan yo jii'oon na tonin-
ncyaa jon: “Tyi'je'caciientyjee' na nin'c-
jachuhan' nn'an na conan'tjahan nnon
Tyo'ts'on, majo' vi' jndyi ngenon juu
ts'an na itsiquita' ji'oon na ntycyaa
nn'an na nnan'tjahan. 2Ntyja 'naan'
juu tsan'fieen, yantyi xe na aa quinan'-
tyen nn'an nciiii tosu xtyo' juu ndo'
quitjue' nan'fieenhin quityquii' ndaan-
due. Ee vi'ntyi ngenon juu na nts'aa
juu 'man na ntsquioo'han' minninchen
nn'an na chjo vantyja n'onhan ja. 3Jo'
quitquen nqueho' ciienta ntyja nchu vaa
na cotsam'anho'.

“Xe nciiii ntyjeho' na vantyja ts'on
Tyo'ts'on itsitjahin nnon', quitsiqui'-
man'hin. Ndo' xe na aa contciie' ts'on
juu, quitsit'man tson'hin. 4Ndo' xe na
aa ntyque' jnda na itsitjahin nnon' na
nciiii xuee, ndo' nciiii ciiii jon ngaquitso
juu nnon'": Quitsit'man tson' ja, contciie'
ts'on na sitja ja nnon', chuhan' na quit-
sit'man tson'hin.”

C'6n na t'manntyichen
na vantyja nn'én

5Nn'an na ncho've na totsay'onhan yo
jii'oon na toninncyaa Jests, jnduehan
nnon jon:

—Ncya' na ndit'manntyichen na cov-
antyja n'on.

6Jo' t'a jon jndyuehan, tso jon:

—Min xe na aa chjo na covan-
tyja n'onho', min ve' cha'xjen na chjo
nciiii ntquen mostaza, majo' t'man ts'ian
nndéé nt'aho'. Ata nnon ts'oon t'manva
nndéé nndueho': “Quenan' 'u' ntjoohin
ndo' caciientyje' quii' ndaandue.” Ndo'
minchuchen ntsiquindéhan' cha'xjen na
condueho'.

Chuhan' na quitsiquindé
ts'an na itye'ntjon

7“Ciia, quindué nciiiiho' m'aan moso
'naan' na itsitiuu juu tyuaa oo ivantyjee'
juu cho' ntsjuen' tojndé€. Ndo' vi na jndé
tyjee' juu na jnan juu jndé€, ;Aa nts'aa-
han' na ntsu' nnon juu: “Ciia, ciienoon'
ndo, quijman' mesa na ntciia'?” 8 ;Aa
chi ngitso jndyee patrén'fieen nnon juu:
“Clia ra, quitsijnda' 'u', quitsijii'on' na
ntcii'a? Ndo' vi na jndé tcii'a ndo' jndé
t'ua, yajo' chi ntciia' ndo' nc'iia'.” 2 Min
tatyincyaa jon naya juu moso'fieen na
siquindé juu ts'ian na t'ua jon nnon juu.
10 Mantyi 'o' ya na jndé jnt'aho' tsofi'en
na ico'xen Tyo'ts'on na quint'aho', jo'
quindueho': “Aa jaa na cotye'ntjon, ty-
i'quinan'xuan na ngitso ts'an na taquin-
jon' na cont'a, ee xia'ntyi jndé jnt'a
cha'xjen na chuhan' na quint'a.”

Sin'man Jesis nqui
nn'an na cho ndo6 coto’

1Xjen na fijon Jestis nato na vja
jon Jerusalén, tenon jon tyonco ndyuaa
Samaria yo Galilea. 2Juu xjen na
vaquee' jon nciiii tsjoon chjo, tjonhin
nqui nn'an na chohan tycu ndo6 cotd',

tyeciientyjee' tycyahan. 13 Jndei jnan'x-
uaahan, jnduehan:

—'U' Jestis na matsi'man’' ji'oon' Ty-
o'ts'on ndéé nn'an, c'on' na nty'ia 16
nchji'.

14Ya na jndyiaa' Jestis joohan, tso jon
ndééhan:

—Quitsanan'man nqueho' ndéé ntyee.

Ndo' viochen xjen na co'ohan, jn'man-
han. 15 Majo' nciiii joo nan'fieen, xjen na
tyincyaa juu ciienta na jndé jn'man juu,
tantciie' juu. Jndei c'ua 'ndyo juu na tot-
sit'maan' juu Tyo'ts'on. 16 Tco'xtye juu
tonnon Jests, tyincyaa juu na ncya ya
jon. Ndo' juu tsan'iieen conduihin ts'an
Samaria. 17 Ndo' taxee' Jests:

—¢Aa chito ncha'vaa nqui nan'fieen
jn'manhan? Ndo!' fijenchenhin je', ;Yuu
m'anhan? 18 Juu tsanvahin chito con-
duihin ts'an judio, majo' jndyo ntciie'
juu na itsit'maan' juu Tyo'ts'on. Majo'
fijen nan'fieen ve' ty'etohan, ta'nan sque
ntciie'han.

19vajo' tso Jestis nnon tsan'feen:

—~Quinaquintyja', cja ntciie' va'. Ng'e
na vantyja tson' ja, jo' na jndé jn'man’'.

Ndo6 vaa na ngiientyja na
ntye'ntjon Tyo'ts'on nn'an
(Mt 24:23-28, 36-41)

20 Nciiii jon joo nn'an na conduihan
tmaan' fariseos taxee'han nnon Jesis
ntyja 'maan' juu na itye'ntjon Tyo'ts'on.
Ta'xe'han ¢yuu xjen ngue'ntyjahan'? T'a
jon jndyuehan, tso jon:

—Juu na condui Tyo'ts'on na itye'n-
tjon jon tsoi'en, chito ng'e 'nan na cov-
ityincyoo!, jo' tsi'manhan' na jndé tyjee'
juuhan'. 21 Min xe'quindue nn'an: “Ndé
m'aan jon oo ndo'fieen m'aan jon na
itye'ntjon jon nn'an”, ee juu na itye'n-
tjon jon, m'aanhan' quii' nt'anho'.

22Ndo' tso ta Jestis ndéé nn'an na to-
nan'jon yo jii'oon na toninncyaa jon:

—Mangue'ntyja xjen ya na nndueho':
“Nt'ue jndyi nn'6n na ngue'ntyja xuee

na nndyo nnda' nquii jon na condui-
hin tsans'a na i'ua Tyo'ts'on ts'ian nnon
jon na co'xen jon tsoii'en nn'an.” Ma-
jo' xe'quijnty'iaho' na nnguaa na nnda'.
2N'en nn'an na nnduehan ndéého':
“Ndo' m'aan jon, oo nnduehan ntjoohin
m'aan jon.” Majo' tyi'ntsantyjaho' min
tyi'nan'jonho' yo nan'iieen. 2*Ee cha'x-
jen na ico' tsuee chon, itsixueehan' vi
ntyjaa' tsjo'ndue ata nciiiichen ntyja,
mannda' vaa ntsijonhan' xjen na nndyo6
ntcii'é. Ninjonto njnty'ia tsofi'en nn'an ja
na condui tsans'a na i'ua Tyo'ts'on ts'ian
nnén na coxén tsoii'en nn'an. 2°>Majo'
na vejndyee icanhan' na quenon navi' t'-
man ndo' mantyi nn'an na m'an nanein
nnt'ahan na tayuu jnt'ue ja ngiohan.
26 Jo' ja na condui tsans'a na i'ua Ty-
o'ts'on ts'ian nnoén na co'xén tsofi'en
nn'an, cha'xjen na tom'an nn'an xjen na
tom'aan nquii Noé, mannda' vaa ntsijon-
han' na nc'on nn'an xjen na jndé tindyo
na ndyo ntcii'é. 27 Totsam'anhan cha'x-
jen na vja tont'ahan. Tociia'han, tove-
han, totoncohan, toninncyahan ndahan
na ntonco joo ata tuee' juu xuee na
tua Noé quityquii' v'aandaa. Ndo' to-
va'ty'a, ndo' joo nn'an na jnty'iihan',
tjiéfi'en nan'fieen. 28 Ndo' manin'nciiii
xjen tont'a nn'an Xjen na tom'aan
Lot. Tociia'han, tovehan. Tonan'jnda-
han 'nan ndo' tondééhinhan'. Tonon-
hin ntjon, tonan'yahan nt'aa. 29Majo'
juu xuee ya na tji' Tyo'ts'on Lot tsjoon
Sodoma, tyioo ndaatsua' chon yo sufre
na jnanhan' tsjo'ndue. Ndo' isciijefi'en-
han' nn'an na m'an juu tsjoon'Aieen. 30 Ja
na condui tsans'a na i'ua Tyo'ts'on ts'ian
nnon na co'xén tsoit'en nn'an, mannda’
itsijonhan' na nnguaa juu xuee ya na njn-
ty'ia nnda' nn'an ja.

31“Juu xuee'fieen, ts'an na m'aan
ch'en, tyi'ngaquee' nnda' juu quii' vaa'
juu na nciji' juu 'naan' juu. Tyi'nguaa
ntyjii juu ntyja 'maanhan'. Ndo' ma-
jo'ntyi ts'an na m'aan tojndég, tyi'ndyo

ntciie' juu cha' ndyoquichu juu 'naan'
juu. 32Cafijoon' ya n'onho' nin 'nan na
tquenon juu scuu' Lot. 33 Minninchen
ts'an na int'ue nquii juu nchu vaa nts'aa
juu cha' tyi'quitsuhin, jii'oon na mayuu'
ngitsuhin. Majo' minninchen ts'an na in-
cyaa juu na quenon juu min'cya ro 'nan
na ngenon juu, tsan'fieen ntsin'man Ty-
o'ts'on fiuaan' juu.
34“Jii'oon na mayuu' na matsjd
ndéého!, juu tijaan'fieen, ya na nndyo
nnt'a, ve nn'an na man'hin condahan,
nciiii tsan'fieen vjay'oonhan'hin na
m'an, ndo' nciiiichenhin n'ndyiihan'hin.
35Ve nanntcu tojnaan' cotuahan, nciiii
tsan'fleen vjay'oonhan'hin na m'an,
ndo' nciiiichenhin n'ndyiihan'hin. 36 Ve
nannon m'an jndéé na cont'ahan ts'ian,
nciiii tsan'fieen vjay'oonhan'hin na
m'an, ndo' nciiiichenhin n'ndyiihan'hin.
37Ndo' nn'an na tonan'jon yo jfi'oon
na toninncyaa jon, taxee'han nnon jon:
—Ta, ¢Yuu vijon na nndui na nnda'?
tyi'quitso nquii' jonhan' na tsi'manhan'
na ntco'xenhan' nn'an. Tso jon:
—Navijon na vendyuaa 'nan td', jo'
nganciii nt'én.

Jit'oon tyi'quitso nquii'han' ntyja

'naan’' tsanscu ninnquii ndo' jiie
Ndo' sinin Jestis nciiiichen
1 8 jii'oon na tyi'quitsi'man
nquii'han' na itsi'quindyihan' na
ninnquii'chen quinan'nein nn'an nnon
Tyo'ts'on, min tyi'nan'ntyquenhan
ntyja 'maan'han'. 2Tso jon ndééhan:
“Tom'aan nciiii jiie nciiii tsjoon t'man.
Tyi'ncyaa' juu Tyo'ts'on min tyi'c'oon'
ts'on juu nchu vaa na conan'tiu nn'an
yohin. 3Ndo' juu tsjoon'fieen mantyi
tom'aan nciiii tsanscu ninnquii. Toca
juu na m'aan jlie'leen na totso juu
nnon jon: Ciiafion' chjo ja ntyja 'naan'
quintu na tji' ts'an c¢jo. *Ndo' nquii
jie'fieen, majndye xuee tasijii'oon'

jon juu 'man na ican tsanscu'fieen.
Jndé jo' sitiu nquii jon nciiii, tso jon:
Ja min na tyi'ncya Tyo'ts'on ndo'
min taquits'aahan' ja nchu vaa cotji’
nn'an ciienta yo ntyja njan, ®Majo' ve'
ng'e itsciieté' jndyi tsanscuva' ja, jo'
ngiiafi'6ntéhin nciiii na tyi'contyciiii na
t'man ts'6nhin, ee xe tyi'nts'a na nnda',
ntsciiejndyaa' juu ja na ninnquii'chen
ndyotsintyjaan' juu ja.”

6Ndo' tsontyichen ta Jesds: “Nquii
jie'fieen, min na conduihin ts'an na it-
s'aa jon 'man na tyi'quichuhan', majo'
¢Aa cotquenho' ciienta na tso jon na
ngiliafioon' jnan jon juu tsanscu'feen?
7Ng'e na nnda', nquii Tyo'ts'on je', ;Aa
chi majndeichen ngiiafioon' jon nque
nn'an na jndé tji jonhin ciientaa' nquii
jon na contciiii'han jon naxuee ndo' nat-
sjon? Tyi'xe'quits'aa jon na mavio xjen
na ngiiendoo'han na ntsijii'oon' jon joo
jii'oon na cotanhan na quitejndei jon-
han. 8 Ji'oon mayuu' na matsjo ndéého!
na maquintyjachen ntsijii'oon' jonhan.
Majo' min na nnda', ja na condui tsans'a
na i'ua Tyo'ts'on ts'ian nnon na co'xén
tsofi'en nn'an, ya na nndyo ntcii'é tson-
nangue, ;Aa nninjnda' nn'an na vantyja
n'onhan Jon?”

Jit'oon na tyi'quitso nquii'han' ntyja
'naan' ts'an fariseo yo ts'an ique s'on

9Mantyi nd6 vaa nciiiichen jfi'oon na
tyi'quitso nquii'han' na sinin Jesis ndéé
nn'an na tonan'tiuhan na xia'ntyi nque-
han cont'ahan cha'xjen na chuhan', ma-
jo' conduehan na tyi'quinjon mafioon
nn'an, nquehan na njonchen. 10Tso
jon: “Tom'aan ncuii ts'an na condui-
hin tmaan' fariseos ndo' mantyi tom'aan
nciiii ts'an ique s'on ciientaa' gobier-
non tsjoon Roma. Ty'ehan vats'on t'man
na nnan'neinhan nnon Tyo'ts'on. 11 Ndo'
juu fariseo'fieen taciientyjee' juu, sinin
juu nnon Tyo'ts'on ntyja 'maan' nquii
juu. Ndo vaa na tso juu: 'U' Tyo'ts'on,

ncya ya 'u' ng'e tyi'quitsixuan cha'na
minndyechen nn'an, na conty'ueehan,
nn'an na cont'a 'nan na tyi'quichuhan',
nn'an na ve' ndo' ro m'anhan yo ntyje-
han, ndo' min cha'na tsanva', tsan ique
s'on. 12Ja matsciiejndo' ja ve jnda na
nciiii soana, ndo' mantyi mancya diezmo
tsofi'en na mavantyjon.

Ndo' vaa jii'oon na sinin tsan'fieen
nnon Tyo'ts'on. 13Majo' juu tsan'fieen
tsan na ique s'on, toxen'chen taciienty-
jee' juu, min na nndondé juu tsjé'ndue,
ta'nan. Ve' tomin' juu nda' tsi'jndya juu
na totsindyia'hin. Tso juu: 'U' Tyo'ts'on,
c'on' na nty'ia ro nchji' ng'e ts'an jnan ja.
14 Tsontyichen Jestis: “Jii'oon mayuu' na
matsjo ndéého', juu tsan'fieen tantciie'
juu vaa' juu na tquen Tyo'ts'onhin na
jndyoyuhin na tonnon jon, chito juu
fariseo'fieen. Ee min'cya ro ts'an na it-
sivendye nquiihin, manciiiixjen ntsquioo
Tyo'ts'onhin. Ndo' nin juu na iju'cjehin,
jii'oon na mayuu' ntsivendye jonhin.”

Ityio Jests jn'aan yotsca
(Mt 19:13-15; Mr 10:13-16)

15 Jndyocho nn'an yotsca na m'aan
Jestis, tanhan na quityio jon nt'd6 jon
nacjo joo. Majo' nque nn'an na tot-
say'onhan yo jii'oon na toninncyaa jon,
xjen na jnty'iahan na nnda', jnduehan
ndéé nan'fieen na tyi'nan'chjuhan jon.
16Jo' t'man Jesds nan'Aeen, tso jon
ndééhan:

—Ncyaho' na ninncyo yotsca na m'an
ja, tyi'man'ntciie'ho'hin, ee quityquii'
juu na itye'ntjon Tyo'ts'on nn'an,
xia'ntyi nque nn'an na ntyja n'onhan
ja cha'kxjen cont'a yotscamin, joo
nan'fieen vanaan na conan'jonhan
ntyja 'maan'han'. 17Jii'oon mayuu'
na matsj0 ndéého', minninchen ts'an
na tyi'ntyjaa' juu Tyo'ts'on cha'na
contyjaa' yotsca tye joo yo ndyee joo,
tyi'je'quindéé ntsijon tsan'fieen ntyja na

itye'ntjon Tyo'ts'on nn'an nchu vaa na
cotsam'anhan.

Itsinin tsantya yo Jestis
(Mt 19:16-30; Mr 10:17-31)

18 Nciiii ts'an judio na conintquehin,
taxee' juu nnon Jesus:

—'U' ta na matsi'man’' ji'oon' Tyo't-
s'on na ya ts'an 'u', ¢(Nin 'man ican-
han' na quits'a cha' nninncyaa Tyo'ts'on
na ntsixuan na tyi'quintyciiii na vando'
fiuan njan?

19Ta Jests 'ndyo juu, tso jon:

—¢Ndu na matsu' na condui ja ts'an na
ya ts'anhin? Xia'ntyi nquii Tyo'ts'on con-
duihin na nnda', tanin nciiiichen. 20'U!
manchji' juu ji'oon na ico'xenhan'. It-
sohan': “Tyi'nc'on' yo nciiiichen ts'an
na ve' ndo' ro. Tyi'ntscue' ts'an. Ty-
i'nch'ue' 'maan' ts'an. Tyi'ntsinin' quintu
cjoo' ts'an. Quitsa' na njon nquii tye' yo
'ndyo'.”

2INdo!' tsan'fieen je!, t'a juu, tso juu
nnon jon:

—Tsofi'en ji''oonmin' mavanc'ué'han'
ninvaa xjen na tichjo ja.

22Ndo! vi na jndé jndyii Jests jii'oon-
va', itso jon:

—Nciiii vaa na icanhan' na quitsa'.
Quijndé' tsofi'en 'nan' na min, ndo' xo-
quitu' na ngyon' ciienta, ncya'han' ndéé
naninfien'. Na ntsa' na nnda', yajo' ntsix-
uan' na tya 'u' quifioon'ndue. Ndé jo'
quindyo' na ntsijon 'u' yo ts'ian na
mats'a.

23 Majo' ya na jndyii tsan'fieen jii'oon'-
va', sichjoo' jndyihan' ts'on juu, ee tya
jndyihin. 24Ndo' vi na jndé tquen Jestis
ciienta na nnda' s'aahan' tsan'fieen, tso
jon:

—Joo nantya, jndyaa' jndyi na
nta'nguee'han na nquii Tyo'ts'on
ntye'ntjon jonhan ntyja na

cotsam'anhan. 2°Jndyaa'ntyichen na
ncju'cje nciii tsantya na ntye'ntjon

Tyo'ts'onhin, chichen na ngiiequindyi'
camello tsue' x'ee tsi'ncya.

26 Ndo' nn'an na jndyehan na tso jon
jii'oonva', jnduehan nnon jon:

—Ndo' na nnda', ;(Nin juu na nndéé
ngitso Tyo'ts'on na tsixuan juu na jndy-
oyu conduihin na tonnon jon cha' nndéé
nguee' juu naijon na m'aan nquii jon?

27 Jo' t'a Jesus jndyuehan, itso jon:

—'Nan na ndiquindéé nnt'a nn'an,
nquii Tyo'ts'on condéé its'aa jonhan'.

28 Tso Pedro:

—J4 jndé jnty'é tsofi'en 'nan njan cha'
condéé cotsay‘én jii'oon yo 'u'.

29T'a Jests, tso jon ndééhan:

—Ji'oon mayuu' na matsjoé ndéého!,
minninchen ts'an na i'ndyii vaa', oo
scuu', oo ntyje nquii, oo tye juu, ndyee
juu, oo ntsinda juu ng'e na itsijon-
hin ntyja na itye'ntjon Tyo'ts'on nn'an,
30Nan'min' jndye vee' jnda ncy'oon
tsan'fieen ciientahan' xjenva, ndo' xuee
na tonnonchen, ncy'oon juu ciienta na
tyi'quintyciiii na vando' fiuaan' juu.

Jndé ndye jnda itsiquindyi
Jests na nnan'cuee' nn'anhin

(Mt 20:17-19; Mr 10:32-34)

31 Téchu Jestis nn'an ncho've vi ntyja
naijon na ninnquehan. Tso jon ndééhan:
“Quitquenho’ clienta, cotsava Jerusalén.
Ndo' ja na condui tsans'a na i'ua Ty-
o'ts'on ts'ian nnon na co'xén tsoii'en
nn'an, juu tsjoon'fieen ntsiquindén'en-
han' tsofi'en jii'oon ntyja njan na tji nque
nn'an na tonan'neinhan nchu vaa 'nan
na nguaa. 32 Ee ninncya nn'an ciienta ja
nduee nn'an na tachito conduihin nn'an
judios, ndo' joo nan'fleen nnan'ciiej-
naan'hin ja, ndo' ntjue'hin ndaajndyue-
hin ja.” 33Ndo' ya na jndé tja‘hin ja,
nnan'cuee'han ja, majo' xuee na jndé
ndye ngiiant'o xco.

34Majo' joo nn'an ncho've'fieen, tataa'
n'onhan nchu vaa itsiquindyi joo ji'oon-
min' na sinin Jestis ndééhan ee vitjachen

na ntsi'man Tyo'ts'on juuhan' ndé€han.
Mang'e jo' tataa' n'onhinhan'.

Sin'man Jestis nciiii tsannchjaan'
(Mt 20:29-34; Mr 10:46-52)

35Ty'entyihan nato. Ya na tévin-
dyohan tsjoon Jericd, jo' vaquityen
nciiii tsannchjaan' 'ndyo nato'fieen, ican
juu 'man na itsitjahan'hin ndéé nn'an.
36Ndo' ya na jndyii juu na jndye jndyi
nn'an cavenon, taxee' juu nin 'nan con-
dui. 37 Jnduehan nnon juu:

—Nquii Jests, tsan na jnan Nazaret,
jon venon jo'. 3Xjen na jndyii juu na
nnda', ta' juu na sixuaa juu, tso juu:

—Nnda' Jests, 'u' na condui 'u' tsjan
David na jndyocahan', c'on' na nty'ia ro
nchji'.

39Ndo! joo nn'an na ve'jndyee, jnan'-
tyia'hanhin na quitsichen juu 'ndyo juu,
majo' jndeintyichen sixuaa nnda' juu:

—'U' na condui tsjan David na jndyoc-
ahan!, c'on' na nty'ia r6 nchji'.

40 Jo' taciientyjee' Jestis, t'ua jon
ts'ian ndéé nn'an na quindyoy'onhan
tsan'fleen na m'aan jon. Ndo' vi na jndé
tuee' juu, taxee' jon nnon juu, tso jon:

41_;Nin 'nan nt'ue tson' na quits'a
u'?

T'a juu, tso juu:

—Nnda' ta, ncya' na nty'ia nnt'a.

42T1a Jests 'ndyo juu:

—C'on' na ya mandyia' nnda'. Ng'e na
mavantyja tson' ja, jo' na jndé jn'man’'.

43Ndo' ninfioon' tyincyaahan' na
jndyiaa' nnda' juu. Tantyja juu toxen'
Jests, totsit'maan' juu Tyo'ts'on. Ndo'
mantyi nque nn'an na jndye jndyi'hin,
ya na jnty'ia nan'fleen na nnda' tui,
tonan't'maan'han Tyo'ts'on.

Jests yo Zaqueo

Xjen na tuee' Jests tsjoon Jericd,
1 9 vavenon jon tyquii' tsjoon'fieen.
2Jo' tom'aan nciiii ts'an na jndyu Za-
queo. Conintquehin ndéé€ nn'an na cotye

s'on ciientaa' gobiernon tsjoon Roma.
Ndo' tyahin. 3Nt'ue jndyi ts'on juu
na ndyiaa' juu Jestis, majo' ng'e na
quil'éhin, jo' ndiquindéé ndyiaa' juu jon
ng'e jndye jndyi nn'an. 4Ng'e jo' jnan-
non juu, tja juu na tonnonchen, jo' tava
juu nciiii ts'oon na ventyjee' 'ndyo nato
naijon na ngiienon Jests, cha' ya nndyi-
aa' nnon juu jon. >Ndo' xjen na tyjee'
Jests jo', jndondé jon, tso jon:

—'U' Zaqueo, quitsityua', quindy-
o'cuee' ee xeevahin icanhan' na ntjo ya
java'

6Jo' quintyjachen tacue juu. Yo na
neiin' juu tay'oon juu Jests vaa' juu.
7Majo' ya na jnty'ia nn'an na nnda' s'aa
jon, tsofi'enhan tonan'neinhan ji'oon'
jon, jnduehan:

—Ciia nquii Jests, jndé tatsijonhin yo
ts'an na itsitjahin nnon Tyo'ts'on na ntix-
ee' tsan'fieenhin.

8 Jndé jo!, téciientyjee' Zaqueo, tso juu
nnon Jesus:

—Nnda' ta, xonciie 'nan njan na
min, ninncyahan' ndéé nanniniien', ndo'
mantyi min'cya ro ts'an na sivi'nn'an
ja juu na tenoon' na tsjo tsa'nnda' na
quityion juu nnon gobiernon, nanein
ntsintcii'éhan' nnon tsan'fleen ninque
vee' jnda cha'xjen na tji' ja nt'6 juu.

21tso Jestis:

—Xeevahin juu na itsin'man Tyo't-
s'on fivaan nn'an, nque nn'an na m'an
v'aavahin, jndé nan'xuanhin juuhan',
ee juu ntyjééhé mantyi conduihin ts-
jan Abraham na jndyocahan'. 19 Ee ja na
condui tsans'a na i'ua Tyo'ts'on ts'ian
nnoén na co'xén tsofi'en nn'an, jndy-
oquint'ué nn'an na jndé cotsu Nuaanhan
na ntsin'man jahan.

Jit'oon na tyi'quitso
nquii'han' ntyja 'naan’' s'on
(Mt 25:14-30)

1Joo nn'an na tondye jfi'oonmin',
jnan'tivhan na macje njnty'ia ndééhan

na ntye'ntjon Tyo'ts'on tsoii'en, ncii-
jee'han' ee jndé mandyo na ngue' Jests
Jerusalén. Mang'e jo' sininntyichen jon
nciiiichen jii'oon na quindyehan na ty-
i'quitsi'man nquii'han' juuhan'.

12Tso jon ndééhan: “Tom'aan nciiii
ts'an na t'man tonduihin. Sijnda' jon na
nndui' jon ndyuaa 'naan' jon, ncja jon
nciiiichen ndyuaa na tycya na ncy'oon
jon ciienta ts'ian na ntsixuan jon rey,
ndo' ndé jo' nndyo nntciie' jon. 13 Ma-
jo' vitjachen na nndui' jon na ncja jon
jo', t'man jon nqui nn'an na cotye'ntjon-
han nnon jon. T'man s'on tyincyaa jon
nnon nciiii cliiihan na ve' tejndei ya jon-
han' joohan. Tso jon ndééhan: Quijn-
t'ueho' nchu vaa nnt'aho' na ntantjonho'
yo s'onmin' viochen xjen na ja tac'on.
14 Majo' joo nn'an ndyuaa tsjoon' jon, jn-
dohanhin. T'uahan ts'ian ndé€ nn'an na
tentyjahan toxen' jon, jnduehan: Ja ty-
i'quint'ue n'6n na nndui tsanva' ts'an na
itye'ntjon jon ja.

15“Ndo' juu tsan'fieen, vi na jndé
ty'oon jon ciienta ts'ian na ntsixuan jon,
jndyo ntciie' jon ndyuaa naijon na jnan
jon. Yajo' joo nan'fieen na cotye'ntjon-
han nnon jon na tejndei jon s'onhan,
tqueen' jonhan. Ng'e nin'ciiaa' ts'on jon
nchu xjen na tantjon nciiii ciiiihan. 16 Jo!
tyjee' tsan navejndyee, tso juu nnon jon:
Nnda' ta, ;Aa jndé tyje'? Ndo s'on 'nan',
nqui vee' jnda tantjon yo joo s'on na ty-
incya' nnén. 17 Ndo' tso jon nnon juu: Ya
jndyi sa', 'u' moso njan, ng'e na siquindé'
'u' nciiii ts'ian min na chjohan', jo' na
ma'ua ts'ian nnon' na ntco'xen' nqui
njoon t'man. 18Jndé jo' tyjee' juu tsan
na jndé ve, tso juu nnon jon: ;Aa jndé ty-
je', ta? Ndo s'on 'nan, 'on vee' na tantjon
yohan'. 19Ndo' majo'ntyi tso jon nnon
juu: Naneinhin ma'ua ts'ian nnon' na nt-
co'xen' nn'an 'on njoon t'man.

20“Majo' xjen na tyjee' nciiiichen
tsan'fieen, tso juu nnon jon: ¢Aa jndé ty-
je', ta? Ndo s'on 'nan', suéhan' quii' peto.

21 Ee ncya jndyi 'u' xeng'e 'u' ts'an na jn-
dei' 'ndyo. Ee "u' mayon' cuenta yuu na
chito ciienta'. Min na tajnon' ntjon, ma-
jo' "u' manciiiixjen matyje'. 22Ndo' nquii
rey'fieen, vi na jndé jndyii jon na tso
tsan'fieen na nnda', t'a jon, tso jon nnon
juu: 'U' moso njan na tayuu jnt'ue 'u,
majuuto jii'oon na tsu' ndo', nts'a na ju-
uhan' quit'uiihan' 'u' ntyja 'nan na sa'.
Jen mantyji' na ja ts'an na jndei' 'ndyo
na may'on ciienta yuu na chito ciienta
ndo' na manciiiixjen matyjé yuu na chito
ja jn'on. 22 Ng'e na nnda' nchji', ;Ndu na
tatéquityi' joo s'on njan naijon na ngiian-
tjonhan'? Ee xe na sa' na nnda', yajo'
nein na jndé tyjé, ncy'on ntcii'é juu s'on
njan yo jndahan'. 24 Ndo' jo' tso jon ndéé
minndye nn'an na m'anhan ngiaa' juu:
Ciia, quitji'ho' s'on njan nt'6 tsanvahin
ndo' cyaho'han' nnon nquii ts'an na nqui
vee' jnda tantjon. 25 T'a nan'fieen, jndue-
han: Nnda' ta, ;Ndu na ncy'oonntyi jon-
han' ndo' jndé y'oon jon nqui vee' jnda
na nnda'? 26 Ndo' t'a rey'fieen, tso jon:
Quindyeho' ntsjo ndéého', minninchen
ts'an na min 'naan' juu, ncy'oonntyichen
juu ciienta. Majo' juu ts'an na ta'nman
'naan' cuen, nndui'ii'en chjo 'nan na
itsitiu juu na tsixuan juu. 27 Ndo' joo
nan'fieen na jndohin ja, na tyi'quin-
t'ue n'onhan na nditque ja ntyja 'naan-
han, quindyochoho'hin ntjoohin, ndo'
quinan'ciijeho'hin na tonnon.”

Taquee' Jestis Jerusalén

(Mt 21:1-11; Mr 11:1-11; Juan 12:12-19)

28Vi na jndé sinin Jestis jii'oonva',
tjantyichen jon na vja jon Jerusalén.
29 Juu xjen na vavindyoo' na nguee' jon
tsjoon Betfagé yo Betania, mandyoo' tyo'
na jndyu Olivos, t'ua jon ts'ian ndéé ve
nn'an na totsay'on jii'oon yohin na c'o-
han nciiii nt'aa. 30 Tso jon ndééhan:

—C'oho' tsjoon chjo na m'aan jndy-
oyu na tondéého'. Ndo' xjen na ntsaque-
'ho' tyquii'han', jo' njnty'iaho' nciiii

snon chjo na tyen o'. Min'nciiii jnda
tacontjo ts'an juu o'. Quinan'quinan'ho'
juu o', ndo' quindyoy'onho' cho'fieen
ntjoohin. 31 Ndo' xe na aa ngiiaxee'
ts'an ndéého' ndu na conan'quinan'ho'
juu quioo'iieen, quindueho' nnon juu:
“Nquii ts'an na conduihin na ico'xen jon
jé, nquii jon nninjnt'uehin juu o'.”

32Ndo' ty'ehan juu nt'aa na t'ua jon
ndééhan, ndo' tijnda' juu snon'iieen
cha'xjen na tso jon ndééhan. 33Ndo'
viochen xjen na jnan'quinan'hin juu is-
non'fieen, nque nn'an na njnuen' o',
jnduehan:

—¢Ndu na conan'quinan'ho' snonva'?

34T'ahan, jnduehan:

—Nquii tsan na conduihin na itye'n-
tjon jon ja, nquii jon nninjnt'ue yahin
juu o'.

35Jndé jo' tyey'onhan juu cho'fieen
na m'aan Jesis. Ndo' tyiohan ndiaahan
naxen' o', ndo' tantjo jon quioo'fieen.
36Ndo' viochen na venon jon nato,
totji' nn'an ndia tonco na ciiehan, to-
nan'nuein'hinhan' nato na ngiienon jon.
37 Ndo' naijon na tantyque' nato juu tyo'
na jndyu Olivos yuu jon na covityincyoo'
Jerusalén, tsofi'en nn'an na totsay'onhan
yo jii'oon na toninncyaa jon, yo na nein
jndyihin ta'hin jndei tonan'xuaahan, to-
nan't'maan'han Tyo'ts'on ntyja tsofi'en
ts'ian t'man na jndé jnty'ia ndééhan na
tots'aa Jests na tyi'je'quindéé nnduihan'
yo najndei na tsixuan nquii ts'an.

38 Jnduehan:

—Juu tsanvahin ityio Tyo'ts'on
jn'aanhin. Nquii jon na taquintyja na
t'man conduihin, iciijee'non jon yo
xuee' nquii Tyo'ts'on na itye'ntjon
jon tsofi'len. Ntyja 'naan' jon, nquii
Tyo'ts'on na m'aan quifioon'ndue ncyaa
jon na tajfiuaan' ts'on c'on na tonnon
jon. Conan't'maan' jaa nquii jon na
m'aan nandyentyichen.

39 Majo' minndye nn'an na conduihan
tmaan' fariseos na m'anhan quii' nt'an

nn'an na jndye jndyi'hin, jnduehan nnon
Jests:

—'U' na matsi'man' jii'oon ntyja
'naan’' Tyo'ts'on ndéé nn'an, joo nn'an na
cotsay'on jii'oon yo 'u', ciian' ndééhan
na tanduehan ji'oonmin'.

40 Majo' t'a jon jndyuehan, itso jon:

—Quindyeho' ntsjo, xe nnan'chen
nanmin' jndyuehan, yajo' joo ntjo'hin'
nnan't'maan'han’ ja.

Si'ndaa'han' nchjii Jests
ntyja 'maan nn'an Jerusalén

4lXjen na tuee' jon 'ndyo tsjoon
Jerusalén, ndo' xjen jndyiaa' jonhan',
sit'ioohan'hin ntyja 'naan nn'an na m'an
jo'. 42Cha'vijon ndéé nn'an tsjoon'fieen
sinin jon, tso jon: “Juu xeevahin, xe
ve' aa taa' n'onho' nchu vaa na ican-
han' cha' ntjo yaho' na tonnon Tyo't-
s'on, majo' ndincyaahan na nciiaa' n'on-
ho'han'. 43Ee mangiientyja xjen na joo
nn'an na jndohan 'o', nnan'yahan teon-
ntjo' xi'jndio 'ndyo tsjoonho' na nt'a-
han tyia' yoho' ata je'quindéé nndui'ho'.
44Nnan'tyuii'i'enhan nn'an tsjoonho'
ndo' nnan'ciijehan nantque ndo' mantyi
yoquijndé ndaho'. Nnan'tyuii'han ntjo'
na tijnt'ue na jndé tsjoonho', min'nciii-
ihan' xe'qui'ndyehan na vaquityenhan'
nacjoo' tyjehan'. Nnda' ngenonho' ng'e
tataa' n'onho' na jiion Tyo'ts'on ja na
ntsin'man jon fiuaanho'.”

Iciiji' Jestis nn'an
tyquii' vats'on t'man
(Mt 21:12-17; Mr 11:15-19; Jn 2:13-22)

45Jndé na tso jon na nnda', taquee'
jon juu vats'on t'man, jo' ta' jon tji' jon
nn'an ch'en, joo nn'an na condéé 'man
quii' v'aa'fieen. 46 Ndo' tso jon ndééhan:

—Vaa jii'oon' Tyo'ts'on na jndui na it-
sohan': “V'a njan conduihan' v'aa naijon
na conan'nein nn'an nnon Tyo'ts'on.”
Majo' 'o, itsijonhan' na cont'aho' ju-

uhan' cha'vijon tsé'tsjé' yuu jon na co-
too' nannty'uee.

47Ndo' 'io 'io totsi'man Jests jfi'oon
ndéé nn'an quii' juu vats'on t'man'fieen.
Majo' nn'an na conintque ndéé ntyee
'naan nn'an judios yo nn'an na conan'-
man nchu vaa itsiquindyi ji'oon na
tquen Moisés yo nin'nn'an na conin-
tque ndéé nn'an tsjoon, tojnt'ue vichen
n'onhan nchu vaa nquii nnt'ahan cha'
nnan'cuee'han Jesis. “Majo' ta'taa'
n'onhan nchu ya nnt'ahan ee tsofi'en
nn'an chen chen totquenhan ciienta juu
jii'oon na incyaa jon. Nt'ue n'on jndy-
ihan na nndyehan joo ji'oon'fieen na
totsinin jon.

Ntyja 'naan' najndei na condui Jestis

(Mt 21:23-27; Mr 11:27-33)

Nciiii xuee'fieen tacju'han' na it-
20 si'man Jestis ndéé nn'an tyquii'
juu vats'on t'man'fieen. Tyincyaa jon
jii'oon naya 'naan' Tyo'ts'on ntyja 'naan’
na itsin'man jon fuaan nn'an. Ndo'
nque ntyee na conintque ntyja 'maan'
nn'an judios, squenonhan na m'aan jon
yo nn'an na conan'man nchu vaa it-
siquindyi juu jii'oon na tquen Moisés,
yo nin'nn'an na conintque ndé€ nn'an
tsjoon. 2Jnduehan nnon jon:

—Quitsu' ndé, ¢Nin naijndei condui
'u' na tji' nanmin' quii' vats'on? Ndo'
¢Nin juu tyincyaa na matsixuan'han'?

3-4 Jo! sintciie' Jests jii'oon ndééhan,
tso jon:

—Mantyi ja ngiiax'é nciiii ji'oon
ndéého'. Ts'ian na totsiquindéé' Juan
nn'an, juu najndei na tonduihin, ¢yuu
jnanhan'? ¢Aa nquii Tyo'ts'on tyincyaa
na tonduihin na nnda', oo aa ve' nn'an
jndue na quits'aa jonhan'? Ciia, quit'a-
ho' ndyi.

5Jo' joo nan'fieen jnan'nein nquehan
yo ntyjehan, jnduehan:

“Xe na aa nndué nquii Tyo'ts'on tyin-
cyaa na totsixuan Juan juu ts'ian'fieen,

yajo' ngitso tsanvahin ndéé: ¢(Ndu na
taténtyja nn'on jfi'oon na toninncyaa
jon? ®Majo' xe na aa nndué nn'an jndue
na quitsiquindéé' Juan'fieen nn'an, ya-
jo' tsofi'en nn'an ntuen'han ntjo' jaa na
nnan'ciijehan jaa, ee jndé vantyja n'on-
han na nquii Juan conduihin ts'an na
toninncyaa jii'oon' Tyo'ts'on nchu vaa
'nan na nnguaa.” 7 Ng'e na nnda' jnan'tiu
nan'fieen, jnan'ntciie'han jii'oon nnon
Jests:

—Aa ja ndiciiaa' n'6n nin juu tyin-
cyaa jii'oon na quitsiquindéé' tsan'fieen
nn'an.

8Ndo' na jnduehan na nnda', mantyi
sintciie' ta Jests jii'oon ndééhan:

—Tanin, min xe'quitsj6 ndéého' nin
juu tyincyaa najndei na condui ja na
mats'a nan'min'.

Jit'oon na tyi'quitso nquii'han'
ntyja 'maan nn'an na
tota'ntyjee'han nt'66 ntjon
(Mt 21:33-44; Mr 12:1-11)

2Jndé jo' ta' Jests, sinin jon jii'oon
na tyi'quitso nquii'han' ndéé nn'an, tso
jon: “Tom'aan nciiii ts'an, juu tsan'fieen
jnon' jon nt'66 téndondyoo' tsjan tyuaa
'naan' jon. Jndécya tyincyaa jon ciienta
juu ntjon'leen nduee minndye nn'an,
jndé jo' tja jon nciiiichen ndyuaa na
majndye xuee. 1°Ndo' ya na tentyja
xjen na tue' juu ntjon'fieen, jion jon
nciiii moso 'maan’' jon na m'an nan'fieen
na nninncyahan ciienta 'nan na vacii-
ja'han' jon. Majo' nan'fleen je', tja'hin
juu, jiion ntciie'hanhin na ta'nan tachu
juu. 11Jo' jiion nnda' jon nciiiichen
mosoo' jon. Mantyi tonan'ciiejnaan'han
juu tsan'fieen ndo' tja'hanhin. Jndé jo'
jhon ntciie'hanhin na ta'nan tachu juu.
12 Jndécya nquii tsan'fieen jion nnda'
jon nciiiichen moso 'naan' jon na jndé
ndye. Juu tsan'fieen jnan'quee'hanhin,
tji'han juu quii' ntjon'fieen.

13“Na mats'ia nquii tsan'fieen na
'naan' ntjon'fieen, sitiu jon: ¢Nin 'nan
chi nts'a ja? Ndo6 vaa nts'a, nquii tsan-
s'a jnda na t'man vaa na venchjihin,
njiionhin na m'an nan'fieen, tyi'nan ro
na nnt'a nanmin' na njonhin. 14Majo'
nque nan'fieen na cont'a ts'ian tyuaa
'naan' jon, xjen na jnty'iahan na jnda
nquii jon na jndé tyjee', jnduehan ndéé
ntyjehan: Ts'ian ya yuu' nntjo ntjonva-
hin nt'6 juu. Ciia, quinan'cuéé'hin cha'
ntjohan' nduéé. 1>Ndo' tji'hanhin quii'
ntjon'fieen, ndo' jnan'cuee'hanhin.”

Ndo' taxee' Jestis ndéé nan'fieen, tso
jon:

“Nquii jon na 'maan' ntjon'fieen, ¢Nin
'nan m'aan' n'onho' na nts'aa jon?
16 Nciijee' ntciie' jon ndo' ntsciije jon
nan'fieen. Ndo' nninncyaa jon ntjon
'naan' jon ndéé mafioon nn'an.”

Ndo' nque nn'an na condye jii'oonmin'
na sinin Jests, jnduehan:

—Tyi'jon ncyaa Tyo'ts'on na nndui na
nnda'.

17Majo' Jestis, quii jndyiaa' jon
ndééhan. Tji' jon nciiii jii'oon na sijoon’
nquiihin na conduihin tsj6' na ninjnt'ue.
Tso jon:

Vaa jii'oon' Tyo'ts'on na jndui na
itsohan":

Nque albafliin na
juu  tsjo' na
tyi'je'ciiijnt'uehan’,

majuutohan' vaquityen tyenhan' nqui ts-
jaan' v'aa.

Na nnda' vaa na tso jii'oon'fieen, ¢Nchu

vaa na cotji'ho' ciienta na itsiquindyi-

han'? 18 Minninchen ts'an na ndiciiaa'
ts'on ntyja njan, iju'vihan'hin cha'vijon
ts'an na tonhin na tyioohin nacjoo' tsjo'.

Majo' juu ts'an na tyi'nin'cantyja ts'on

ja, majnda’' na nt'uiivi'han'hin. Juu 'nan

nangenon juu itsijonhan' juuhan' cha'vi-
jon 'nan na ntjon ts'an na tyioo nciiii tsjo’
t'man nacjoo', na sitiuu jndéhan'hin.

conan'ya V'aa,
conduehan na

19Ndo' nn'an na conintque ndéé ntyee
yo nn'an na conan'man nchu vaa it-
siquindyi juu jii'oon na tquen Moisés,
xjen'fieen tojnt'uehin nchu vaa nquii
nt'ahan na nnt'uehan Jests, ee taa' n'on-
han na nacjo nquehan sinin jon juu
ji'oon'fieen. Majo' ncyaahan nn'an na
jndye jndyi'hin.

¢Aa ichuhan' na quityién s'on
na ique gobiernon?
(Mt 22:15-22; Mr 12:13-17)

20 Mang'e na nnda', tojnt'ue yantyihan
nchu vaa nquii nnt'ahan. Joo nan'fieen
m'an ntyjehin na cont'a nquehin na njon
jndyi jii'oon' Tyo'ts'on ngiohan. Jionhin
nan'fieen naijon na m'aan Jesus. T'uahin
ts'ian ndéé nan'fieen na quitsaquindahin
jii'oon na toninncyaa jon. Ndo' vi na jndé
jo', nninncyahan ciienta jon nt'6 gober-
nado cha' co'xen tsan'fieenhin. 2! Jo' tax-
ee' nan'fieen nnon Jests:

—Nnda' ta na matsi'man’' ntyja 'naan’
Tyo'ts'on ndéé nn'an, mangio na jndy-
oyu matsinin' ndo' matsi'man' cha'x-
jen chuhan', min tacotsa' na njon nchji'
yo nciiii ts'an, majo' nciiiichen ts'an
tyi'cuee' tson'hin. 'U' ninnquii'chen na
matsi'man' na quits'aa ts'an cha'xjen
na nt'ue ts'on Tyo'ts'on. 22Ndo' nanein
ta, nin'quindyé, nquii César, tsan na
conintque tsjoon Roma, ¢Aa chuhan'
na quityién s'on na ique jon, ndo' aa
tyi'quichuhan'?

23Majo' nquii Jess, taa' ts'on jon na
conan'vi'nn'anhan. Jo' tso jon ndééhan:

24_Quinan'manho' nciiii xoquitu'

denario nnoén. ¢Nin ts'an xquen
chuu'han' ndo' nin ts'an xuee' na
chuu'han'?

T'a nan'fieen, jnduehan:

—Nquii César chuu'han', juu tsan-
m'aants'ian t'man tsjoon Roma.

25Yajo' tso jon ndééhan:

—Ng'e na nnda', quityionho' s'on na
ique César na tsixuanhan' ciientaa' jon,

ndo' mantyi ncyaho' ciientaa' Tyo'ts'on
na tsixuanhan' ciientaa' nquii jon.

26 Jo' ta'nan jndéé jnt'ahan na quit'ui-
ihan'hin ntyja 'maan’' jii'oon na totsinin
jon quii' nt'an nn'an. Ndo' nan'fieen na
jnt'uehan na quit'uiihan'hin ntyja 'naan
joo ji'oon na t'a jon, vacue m'aan' n'on-
han yo jii''oon na sintciie' jon.

Cota'xee'han ntyja 'naan' na
nta'ndo' xco nn'an

(Mt 22:23-33; Mr 12:18-27)

27 Jndé jo' minndye nn'an judios na
conduihan tmaan' saduceos, squenon-
han na m'aan Jests. Nan'fieen tyi'-
cantyja n'onhan na ngiiando' xco ts'an
na jndé tue'. Ve' ng'e jo', ndo vaa jii''oon
na tyequinduehan nnon jon:

28__'U' ta na matsi'man' ji'oon' Ty-
o'ts'on ndéé nn'an, nquii Moisés tji
jon jii'oon na ico'xenhan' jA xe ngue'
nciliii tsans'a ndo' ntjo scuu' juu, ya-
jo' juu tyje ts'oo'fieen ngoco juu yo it-
saa' juu. Nc'on ntsinda juu yo tsan-
scu'fieen cha' ntsinon juu na tantsinda
tsoxio juu t'on. 29Quindyia', nd6é vaa
'nan na tui. Tom'an ntyque' nannon na
ninnciiii ts'an ntsindahan. Juu tsantque
toco juu, majo' xjen na tue' juu, tat'oon
jnda juu yo scuu' juu. 30 Jndé jo' juu tsan
na jndé ve, toco juu yo tsanscu'ieen.
31Jndé jo' tsan na jndé ndye toco juu
yo tsanscu'fieen. Ndo' majo'ntyi tsofi'en
na ntyque' nan'fieen, nciiii ro nciiiihan
toy'onhan juu na tondiscuhanhin ndo'
tjiehan. Min'nciiii ndahan yohin. 32Ndo'
na mats'ia mantyi nquii tsanscu'fieen,
tue' juu. 33Nd6 jii'oon na nin'quita'x'é
nnon', juu xjen na nnta'ndo' xco nn'an,
¢Nin nciiii joo na ntyque' nan'fieen na
ndisaa' juu? Ee tsofi''en na ntyque'han
tondiscuhanhin.

34Tra Jests, itso jon ndééhan:

—Nn'an tsonnangue na m'an nanein
cotoncohan, ndo' coninncyahan ndahan
na cotonco joo. 3°Majo' m'an nn'an

na nan'xuanhan na nta'ndo' xcohan vi
jndé na tjéhan, ndo' mantyi nan'xuan-
han na nc'onhan juu xjen na nnguaa
tsonnangue xco. Majo' juu xjen'fieen tax-
e'quitoncohan, min nannon, min nan-
ntcu, 36Ee taxe'ciije nnda'han. Ntsi-
jonhan'hin cha'na nque angeles. Con-
dui nan'fieen ntsinda Tyo'ts'on ng'e na
jndé tyincyaa jon na cota'ndo' xcohan.
37 Manciiiixjen itsohan' na cota'ndo' xco
nn'an na jndé tjé ee nquiintyi Moisés si'-
man jon na nnda' yo jii'oon na tji jon
ntyja 'maan' ts'oon neon zarza na t'a-
han'. Quityquii' juu jii'oon'fieen tso jon
na nquii ta Tyo'ts'on conduihin Tyo't-
s'on ciientaa' Abraham, yo Isaac, yo nin'-
Jacobo. 38 Juu jfi'oon'fieen tsi'manhan’
na nquii Tyo'ts'on conduihin Tyo'ts'on
ciienta nn'an na cotando', chito ciienta
nt'oo. Jo' tsi'manhan' na joo nn'an na
vantyja n'on cotando'han.

39Yajo' minndye nn'an na conan'man
nchu vaa tsiquindyi jii'oon na tquen
Moisés, t'ahan, jnduehan nnon jon:

—Nnda' ta, taquinjon' jii'oon na tsu'.

40Ndo' joo nn'an tmaan'
saduceos'neen, tavi t'onhan
na nan'kxuanhan  fiuaanhan na
nta'xee'ntyichenhan ji''oon nnon jon.

¢Nin ts'an tsjan condui nquii Jests?
(Mt 22:41-46; Mr 12:35-37)

41 Taxee' Jestis ndéé nn'an:

—¢Nchu vaa na condue nn'an na nquii
Mesias conduihin tsjan David na jndyoc-
ahan'? 42 Ee nquii David tso jon na con-
dui Mesias nquii ta na itye'ntjon jonhin.
Juu jit'oon'fieen jnduihan' cjoo' tson na
chu salmos. Ndo6 vaa na itsohan":

Nquii ta Tyo'ts'on itso jon nnon nquii jon
na itye'ntjon jon jaa:

Quijman' nc'ia ntyjaya naijon na itsit'-
maan'han' 'u'

43 Ata xjen nque nn'an na jndohan 'u'
jndé s'a tmaan'han na c'onhan nacje
'nan'.

44Ng'e na nnda' vaa tso juu jii'oon'fieen,
nd6 vaa ji'oon na mavax'é ndéého'.
¢Nchu vaa na condueho' na nquii Mesias
conduihin tsjan David na jndyocahan',
ndo' nquii David tso juu na nquii Mesias
conduihin nquii ta na ico'xen jonhin?

Quint'ahan ciienta yo nn'an na
conan'man nchu vaa itsiquindyi
jit'oon na tquen Moisés

(Mt 23:1-36; Mr 12:38-40; Lc 11:37-54)

45Viochen xjen na nque nn'an na
jndye jndyi'hin manin vaa condyehin,
tso Jestis ndéé nn'an na totsay'onhan yo
jii'oon na toninncyaa jon:

46“Nn'an na conan'man nchu vaa
itsiquindyi jii'oon na tquen Moisés, nein
jndyihan na ngondyi'han na ciiehan
ndiaa tonco cha' quitji' nn'an ciienta na
t'man conduihan. Ndo' nt'ue n'onhan na
nninncya nn'an ts'onhan nata. Mantyi
quii' nt'aan'on  nin'ciiendyuaahan
naijon na ntsiquinjonchenhan'hin.
Ndo' xjen na covee' nguee, mantyi
nin'ciiendyuaahan silla na tonnonchen.
47Majo' 'naan nanntcu ninnque, cotji'
nan'fieenhan' na nnin'naanhinhan'.
Ndo' jndye jii'oon conan'neinhan nnon
Tyo'ts'on cha' quinan'tiu nn'an na jen
conan'quindéhan tonnon jon. Jnaan'
na nnda' vaa na cont'ahan, jaa' jndyi
nt'uiihan'hin. Tyi'nt'aho' cha'xjen 'man
na cont'ahan.”

Xoquitu' na tyincyaa
tsanscu ninnquii
(Mr 12:41-44)
Sinin Jests jii'oonmin' viochen
2 ]. xjen na m'aan jon vats'on t'man.
Jo' tquen jon ciienta na nque nantya,
jndye s'on cotyionhan ciientaa' Tyo't-
s'on quii' quiton na min jo'. 2 Mantyi jo'
jndyiaa' jon nciiii tsanscu ninnquii, jiien'
jndyihin. Taquityion juu ve xoquitu' s'on
ve nciiii joo quiton'fieen. 3 Jo!' tso Jests:

—Jii'oon mayuu' na matsjo ndéého!,
juu tsanscuva' ts'an ninnquiihin na
jien' jndyihin, jndyentyi tyincyaa juu
ciientaa' Tyo'ts'on, chichen na tyincya
tsofi'en nantya'fieen. 4Fe joohan ve'
s'on na vantjo'chen na min ndueehan,
joohan' na tjue'hin quii' quiton'fieen.
Majo' juu tsanscuva' na jien' jndyihin,
tju'f'en juu xoquitu' na y'oon juu, man-
in' ntyja na ntciia' juu.

Itsiquindyi Jests na
nndyuii' vats'on t'man
(Mt 24:1-2; Mr 13:1-2)
5Vendye nn'an na totsay'onhan yo
jii'oon na toninncyaa Jesus, jnan'nein-
han ntyja 'naan’' juu vats'on t'man ndo'
mantyi ntyja 'maan joo ntjo' na ya
jndyi na tijnt'ue na tyciii'han' ndo' ntyja
'naan' 'nan na njon jndyi na tyincyaa
nn'an ciientaa'han' na tonan't'maan'han
Tyo'ts'on. Xjen'fieen tso Jesus:
6__Tsofi'en nan'min na cojnty'iaho',
mangiientyja Xjen na nnan'tyuii' nn'an-
han'. Min'nciiii tsjo' je'quintjohan' nacjo
ntyjehan'.

Jn'aan na conan'manhan' na
mandyo na ntyciiii

(Mt. 24:3-28; Mr 13:3-23)

7Ndo' taxee'han nnon jon, jnduehan:

—'U' ta na matsi'man’' ntyja 'naan' Ty-
o'ts'on ndéé nn'an, ¢Yuu xjen na nndui
na nnda'? Ndo' ¢(Nin jn'aan na ntsi'-
manhan' na jndé mavaa xjen na nndui
nan'min?

8T'a jon jndyuehan, tso jon:

“Quitquenho' ciienta na tyi'nan'vi'n-
n'an nn'an 'o' ntyja 'maan jfi'oonmin'.
Ee jndye nn'an nninncyo na nndue-
han na maja conduihan. Nnduehan
na nquehin conduihan Mesfas. Ndo'
nnduehan: Jndé tentyja xjen na nty-
ciiii tsofi'en. Majo' tyi'nan'jonho' yo
nan'fieen. *Min' tyi'ndyueho' ya con-
inc'uaa ji'oon na nc'oon ndyia' ndo' na



San Lucas 21:10

conan've nn'an nacjo gobiernon 'naan-
han. Ee manciiiixjen jndei'han' ngiienon
jndyee nan'min', majo' tyi'coventyja
xjen na ngitsu tsonnangue.”

10Ndé jo' tsontyichen jon ndééhan:
“Nn'an nciiii tsonnangue, nnan'vehan
nacjo nn'an nciiiichen tsonnangue. Ndo'
nciliii tsanm'aants'ian t'man nts'aa jon
tyia' yo nciiiichen tsanm'aants'ian t'-
man. 11 Ndo'vanjan jndei ngots'ii ndo'
nc'oon jndo' t'man ndo' ntycu chen jndyi
ncy'oonhan' nn'an. Ndo' juu tsjo'ndue
nnintyincyoo' jn'aan t'man na mioon
ntsity'uehan' nn'an.

124Majo'  vitjachen na  nndui
tsofi'en nan'min', ncy'on nn'an 'o' na
nnt'avi'han 'o' ndo' nnty'ehin 'o'. Ndo'
mantyi nninncyahan ciienta 'o' ndéé
nn'an quii' nt'aan'on 'maanhan ndo'
ntyi'han 'o' nt'aancjo. Ndo' nc'ochohan
'o'! tondéé nn'an na conintque yo
tondéé nanm'ann'ian t'man, ve'
ng'e na conan'jonho' yo jii'oon na
mancya. 13 Xjen na ntquenonho' tsofi'en

nan'min', ntsiquinaanhan' na ntji'
jndyoyuho' ntyja njan ndéé nn'an.
l14Ng'e na nnda', quinan'jndaho'

na tyi'ndyii' n'onho' nin ji'oon na
nnan'ntciie’ho' ndéé nan'fleen cha'
ngiiafioon'han'ho'. 15Ee nc6é nts'a na
ntsijnda'han' nquenho' cha' nndéé
nnan'ntciie'ho' jii'oon ndéé nan'fieen,
ata min'cya ro joohan na jndohan 'o!,
je'quindéé nnduehan na juu ji'oon
na coninncyaho' tyi'quijnt'uehan',
min tyi'je'ncyaahan' na nnduehan na
tyi'yuu'han'. 1®Mantyi nque tyeho!,
ndyeeho' nninncyahan ciienta 'o'
nduee nn'an na nnan'ciije nan'fieen
minndye 'o'. Majo'ntyi nnt'a ntyje
nqueho' yo ntyje tycyaho' ndo' mantyi
nn'an na ya ji'oon yoho'. 17Ndo'
jndye jndyihan nc'onhan na tyi'cuee'
n'onhan 'o' ve' ng'e na m'anho' ntyja
njan. 18 Majo' xe'qui'ndyi na ngitsuho'.
Cha'vijon na itsohan' min ve' nciiii

sonquenho' tyi'je'quitsuhan'. 19Ng'e
na ntjotyenho' yo ntyja njan, jo' na
nninncyaa Tyo'ts'on na tyi'quintyeciiii
na nta'ndo'ho'.

Ntyja 'maan’' na nndyuii’
juu tsjoon Jerusalén

20“Majo' ya na njnty'iaho' na
minntyjee' sondaro xi'jndio Jerusalén,
yajo' ciiaa' n'onho' na mavaa Xjen
na nnan'tyuii'han juuhan'. 2! Juu
xjen'fieen joo nn'an na m'an ndyuaa
Judea, quinan'monhan na min ntyo'
na nta'nty'iuhan jo'. Ndo' nn'an na
m'an Jerusalén quindui'han jo', ndo'
nn'an na m'an jndéé tyi'nc'o ntciie'han
juu tsjoon'fieen. 22Ee joo nguee'fieen
nan'xuanhan' xjen na nt'uiivi' Tyo'ts'on
nn'an judios cha' ntsiquindéhan'
tsofi'en jii'oon' jon na tondui. 23 Nty'ia
ro nanntcu na fijon ndahan juu
xjen'fleen yo ntyjentcuhan na 'ndaa
nda. Ee ngioo nciiii navi' t'man nacjoo'
ndyuaava, vi' jndyi nts'aa Tyo'ts'on na
ntquenon nn'an na m'an juu xjen'neen.
24Nnan'ciije nn'an joohin yo xjo ndo'
jndyehan nc'ocho nn'anhan cha'vijon
preso nciiii nciiii tsonnangue. Ndo' joo
nn'an na tyi'quinjon Tyo'ts'on ngiohin,
nto'xenhin Jerusalén ata nguee' xjen
ntyjii jon na ngaciientyjee' na cont'ahan
na nnda'.

Nan'min nnguaa juu xjen na
nndyo nnda’' Jesus

(Mt 24:29-35, 42-44; Mr 13:24-37)

25“Juu xjen'fieen t'man jn'aan na
nnintyincyoo' na njnty'ia nn'an ntyja
'naan' ndo'ciijjioon' yo chi' ndo' yo
nin'ncjuu. Ndo' nnon tsonnangue, ntsi'n-
daa' jndyihan' ngio nn'an. Ndo' ng'e na
nninc'uaa na iju ndaandue ntsiquijii'een-
han'hin. 26 Nts'aahan' na tajndei' n'on-
han ng'e na coviquityuehan ntyja 'naan'
na m'aan' jndyi n'onhan nchu vaa vja na
its'aahan' nnon tsonnangue. Ndo' majuu

xjen'fieen tsof'en na condui najndé na
cotoxenhan' tsjo'ndue, ntsitonciiiihan'
joohan'. 27Yajo' juu xjen'fieen ja na
condui tsans'a na i'ua Tyo'ts'on ts'ian
nnon na co'xén tsofi'en nn'an, njnty'ia
nn'an na nciijjénoén nnt'a tsonnangue.
Tyquii' chincyu nndy6 yo juu na nancoo'
naquixuee na condit'man ja. 28 Xjen na
jndé tye' na condui nan'min', ciia, quityi-
i'yantyiho', tyindyueho', c'on cjeho' ee
tajndye vitja na ntsiquindyaa Tyo'ts'on
'o' na ndui'ho' quityquii' navi'min'.”

Jii'oon ntyja 'naan’' ts'oon higuera

29 Juu jii'oonva na tyi'quitso nqui-
i'han', sinin Jests juuhan' ndééhan, tso
jon: “Ciiaa' n'onho' ntyja 'maan' ts'oon
higuera oo min'cya ro ts'oon. 39Xjen
na cojnty'iaho' na jndé condui' tsco'n-
daahan!, cotji'ho' ciienta na jndé tindyo
ngueesua'. 31 Mantyi xjen na cojnty'ia-
ho' na condui nan'min' na jndé tsjo,
ciiaa' n'onho' na jndé tindyo juu xuee ya
tsofi'en nn'an ntji' jndyoyuhan na con-
dui Tyo'ts'on na itye'ntjon jon tsofi'en.

32¢Jfi'loon na mayuu' na matsjd
ndéého', nque nn'an na m'an
naneinhin,  tyi'xe'cilijefi'enhan  ata
xjen na jndé  siquindéf'enhan'
tsofi'en jA'oonmin'. 33Tsjo'ndue yo
tsonnangue ntyciiiifi'enhan', majo’
joo jii'oon na mancya, tsoii'enhan’

ntsiquindéfi'enhan' joohan'.
34“Quitquenho' ciienta na tyi'nin-
ncyaho' na ncjachuhan' 'o' na ve' co-
nan'jontoho' na cociia' quintcu nn'an yo
na covehan na condyehan oo na nc'on
jndyiho' jii'oontiu ntyja 'maan' na nchu
vaa nquii na nc'onho' 'io cha. Ee xe
nan'min' nc'oon' n'onho', ninjonto ncii-
jee'non juu xuee'iieen na nt'uiihan' 'o'
cha'vijon it'uii xiu' quioo'. 3>Mannda'
vaa na nguee'non juu xuee'fieen na m'an
nn'an na ninvaa tsonnangue. 36 Mang'e
na nnda', ninnquii'chen quitquenho'
clienta ninvaa xuee na cotsam'anho'.

Ndo' quitanho' nnon Tyo'ts'on na nnin-
ncyaa jon na nc'oon najndei' n'onho'
cha' ya ro nndui'ho' quii' juu navi' na
nndyo, ndo' cha' nndéé ngiientyjee'tyen-
ho' tonnon, ja na condui tsans'a na i'ua
jon ts'ian nnon na coxén tsofi'en nn'an.”

37 Ndo' nquii Jests, tinciiii xueeyu tot-
si'man jon ndéé nn'an quii' juu vats'on
t'man'fieen. Ndo' ya na tovaman, ton-
dui' ntciie' jon quii' tsjoon, toca jon juu
tyo' na jndyu Olivos. 38 Ndo' tivinonnco,
nn'an na jndye jndyihan totsquehan vat-
s'on t'man'fieen na ndyehan jii'oon na
toninncyaa jon.

Sijnda’' Judas na quit'uiivi'han' Jestis

(Mt 26:1-5, 14-16; Mr
14:1-2, 10-11; Jn 11:45-53)

Majndé vavindyo na nguee'
22 nguee na cociia' nn'an judios
tyoo' mna tatsquenté taquee'. Juu
nguee'fieen conan'quijndyuhinhan’
pascua. 2Ndo' joo ntyee na conintque
ndéé nn'an judios yo nn'an na
conan'man nchu vaa itsiquindyi jii'oon
na tquen Moisés, ng'e na ncyaahan
nn'an na neinhan Jesds, ve' nty'iu
tojnt'ue ntyee'fleen nchu vaa nquii
nt'ahan cha' na cue' jon.

3 Juu xjen'fieen nquii Judas na man-
tyi jndyu juu Iscariote, tua Satanas quii'
ts'on juu. Juu juu nciiii nque nn'an na
ncho've. 4Tja tsan'fieen na m'an joo
ntyee na conintque'fieen yo nantque na
cotoxen nannt'ei cilientaa' juu vats'on
t'man. Tatsijnda' juu yohan nchu vaa
nquii nts'aa juu cha' nninncyaa juu Jests
ndueehan. > Ndo' nan'fieen, sineiin'han'
n'onhan na nnda' vaa na tso juu, ndo'
jnan'ciiejonhan jii'oon na ndyionhanhin
na nts'aa juu na nnda'. ® Ndo' mantyi juu
sit' juu na nnda'. Jo' ta' juu tont'ue juu
yuu xjen na ntsijonhan' na nninncyaa
juu ciienta Jesds ndueehan xjen na ty-
i'quijnty'ia nn'an.

Sijnda’' Jests na ntciia'han pascua

(Mt 26:17-29; Mr 14:12-25;
Jn 13:21-30 1 Co 11:23-26)

7Ndo' tuee' juu nguee na cociia'
nn'an judios tyoo' na tatsquenté taquee'.
Juu nguee'fieen na conan'ciije nan'fieen
quinman ntyja 'naan' nguee pascua,
8Ndo' jiion Jestis Pedro yo nin'Juan
nciiii nt'aa, tso jon ndééhan:

—~Ciia, c'oho' na nnan'jnda'ho' na
ntcii'a jaa ntyja 'naan' nguee pasciia.

9 Ta'xee'han nnon jon:

—¢Yuu  jon  nt'ue
nnan'jnt'dhan'?

10T1a jon jndyuehan, itso jon:

—Quitquenho' ciienta, juu xjen na
jndé tyeque'ho' quii' tsjoon, jo' ntjon-
ho' nciiii tsans'a na y'oon juu tsj0 na
fijon ndaa. Quitsantyjaho' xen' tsan'fieen
ata xjen nguee' juu v'aa na ngaquee'
juu. 11 Jo' quindueho' nnon nquii ts'an
na vaa' juu v'aa'fieen: “Nnda’' ta, nquii
tsan na itsi'man jii'oon' Tyo'ts'on ndéé
nn'an, ivaxee' jon: ¢ Yuu vijon vaa cuarto
na nninjnt'ue ji na ntciia' jon ciien-
taa' nguee pascua yo ja nn'an na cot-
say'on yo jii'oon na incyaa jon?” 12Ndo'
juu tsan'fieen, ntsi'man jon nciiii cuarto
ndéého', v'aa vequito', majndé min
quindé 'man, jo' quinan'jnda' yaho'.

13Jo' ty'ehan ndo' tijnda' tsofi'en
cha'xjen na tso Jesds ndééhan. Ndo' jo'
jnan'jnda'han na ntciia'han ciientaa' juu
pasciia.

14Vi jndé tman, tuee'non Jests jo',
técjo jon mesa yo nque nn'an ncho've na
conan'jonhan yo jon. 15 Tso jon ndééhan:

—Juu nguee pascuavahin, nt'ue jndyi
ts'on na nin'qué quitsman chjo yo 'o' vit-
jachen na ncii'io. 16Jfi'oon na mayuu'
matsjo ndéého', taje'cii'a nnt'ahan' ata
juu xjen na covityincyo jndyoyu nchu
vaa itsi'manhan' naijon na itye'ntjon Ty-
o'ts'on nn'an.

tson' na

186

San Lucas 22:26

17 Juu xjen'fieen ty'oon jon nciiii vaso,
jndé na tyincyaa jon na ncya ya Tyo't-
s'on, tso jon ndééhan:

—Cy'onho' vasova, quinan'ciienon-
ho'han' ndé€ ntyjeho', nciiii ro nciiii ro
'o' ciieho'han'. 18 Jfi'oon na mayuu' mat-
sjo ndé€ho', nanein na tonnonchen tax-
e'c'ua ndaa vinon ata juu xjen na ngitye'
na itye'ntjon Tyo'ts'on nn'an.

19 Jndé jo' ty'oon jon tyoo', mantyi ty-
incyaa jon na ncya ya Tyo'ts'on ntyja
'naan'han', ndo' tyjee jon tan'han', tyin-
cyaa jonhan' ndééhan. Tso jon:

—Juu tyoo'va conduihan' s'i na man-
cyana cii'io ciientaho'. Nd6 vaa ngont'a-
ho' na covafjoon' n'onho! ja.

20Ndo' jndé na tciia'han, majo'ntyi
s'aa jon, ty'oon nnda' jon vaso. Tso jon:

—Juu vinon na fijon vasova, tsi'man-
han' juu jii'oon xco na maquéntyén yo
n'eén na ninncya na ntciie'han' ntyja
'‘naanho'. 21 Majo' quitquenho' ciienta,
juu ts'an na nninncyaa ciienta ja nduee
nn'an, vaquityen juu mesava yo ja.
22 Jii'oon na mayuu', ja na condui tsan-
s'anai'ua Tyo'ts'on ts'ian nnon na coxén
tsofi'en nn'an, ngenon cha'xjen na jndé
tijnda' ntyja njan, majo' ndyia' jndyi juu
ts'an na ninncyaa ciienta ja nduee nn'an.

23Ndo' jo' ta'han tota'xee'han ndéé
ntyjehin nin nciiii joohan na nts'aa na
nnda'.

¢Nin juu na njonntyichen conduihin?

24Mantyi nn'an na ncho've'hin,
jnan'jndyehan jndyuehan yo ntyjehan
nin nciliii nquehan na ndiquinjonchen-
hin. 25Majo' tso Jesiis ndééhan: “Nque
nanm'ann'ian t'man tsonnangueva
yo nque nn'an na cotsay'on ji'oon
yo nn'an na cotoxen, conchjehan
nn'an na cotye'ntjon ndééhan, majo’
conan'quijndyu nan'fieen  joohan
nn'an na cota'ntyjee'hinhan. 26Majo'
'o' tyi'quichuhan' na ntsam'anho'
chama na cont'a nan'heen. Ndo

vaa na quint'aho', juu ts'an na
conint'manntyihin, c'oon juu cha'vijon
ts'an na tyi't'man condui. Ndo' ts'an
na ico'xen, c'oon juu cha'vijon ts'an
na itye'ntjon ndéé nn'an. 27Ee ¢Nin
juu na njonchen conduihin, aa juu
ts'an na vequityen mesa, oo aa juu
ts'an na itye'ntjon jo'? ¢Aa chi majuu
ts'an na vequityen mesa t'manntyichen
conduihin? Majo' quitquenho' ciienta,
ja m'an quii' nt'anho' na condui ja ts'an
na itye'ntjon ndéého'.

28«10' conduiho' nn'an na jndé ntjo-
tyen yo ja tsofi'en navi' na jndé to-
quenon. 29 Mang'e na nnda', ma'ua ts'ian
ndéého' na ntye'ntjonho' nn'an cha'x-
jen nquii tyého' i'ua jon ts'ian nnon
na ntye'ntjon nn'an. 30Juu xjen'fieen
ntsijnt'a na ntciia' 'o' ndo' nciieho'
yo ja ngiaa' mesa naijon na ntco'xén.
Ndo' ngiiendyuaaho' nnon silla na man-
in' ts'iaan' na nqueho' ngotoxenho' joo
ncho've ntmaan' ntyjé nn'an Israel.”

Itsiquindyi Jests na nciiji Pedro
(Mt 26:31-35; Mr 14:27-31; Jn 13:36-38)

31Ndo! tsontyichen ta Jests:

—'U' Simén, quen' ciienta na jndé jn-
daa' Satanas jii'oon na tcan juu na ntyii'
juu ng'ee juu 'o', juu nan'fieen itsijon-
han' juuhan' cha'vijon na ntsciie'ndyi
ts'an ntquen. 32 Majo' ja jndé tc'an nnon
Tyo'ts'on ntyja 'man' na juu na mavan-
tyja tson' tyi'ntyciiiihan', ndo' vi jndé
ntciie' tson' tonnon, quitejndei' joo ntyjé
nanmin na ngaquehan ntyja njan.

33 Majo' t'a Simén, tso juu:

—Nnda' ta, min xe na aa ntyi' nn'an
'u' vancjo ndo' xe na aa nnan'cuee'han
'u', mantyi ninncya na ntyi'han ja vancjo
ndo' na ncii'io yo "u'.

34T'a Jests 'ndyo juu, tso jon:

—Pedro, nnon' matsjo, vitjachen
na ntsixuaa quil'o je'ntyi, majo' juu
xjen'fieen 'u' jndé ndye jnda maciiji 'u'
na mavajnan' ja.

Tso Jestis na mayuu'
ntsiquindéi'enhan’
jit'oon' Tyo'ts'on na jndui

35 Jndé jo' taxee' Jesiis ndéé joo nn'an
ncho've'iieen:

—Juu xjen na t'ua ja ts'ian ndé€ho' na
totsancyaho' jii'oon, tsjo na tyi'ntsay'on-
ho' xoquitu', min chetsja', min ntcon.
Xjen'nieen, ¢Aa vaa 'man na totsitjahan'
'o'?

T'ahan, jnduehan nnon jon:

—Ta'man yu ro.

36 Tsontyichen jon ndééhan:

—Majo' nanein, nin juu na nay'oon
'nan na coiijon xoquitu', cay'oon juuhan'
ndo' mantyi chetsja'. Ndo' nin juu na ta'-
nan xjoo', quijndéé juu ndiaatco 'naan'
juu ndo' quitsijnda juu xjoo' juu. 37 Ee
matsjo ndéého', vaa ji''oon' Tyo'ts'on na
jndui na itsohan': “Tji' nn'an ciienta na
cliajon jnan tsixuan jon cha'xjen nque
nn'an na t'man jnan vaa.”

Nnda' vaa na tso juu jii'oon'fieen.
Jnduihan' ntyja njan, ndo' mayuu'
ntsiquindéhan'.

38Yajo' jnduehan nnon jon:

—Ta, quindyia', nd6 ve xjo y'on.

T'a jon, tso jon:

—Mavaa ya je'.

Quii' Getsemani tsinin
Jests nnon Tyo'ts'on

(Mt 26:36-46; Mr 14:32-42)

39Xjen'feen jndui' Jestis v'aa yuu-
jon na tciia'han. Tja jon tyo' na jndyu
Olivos naijon na manciiiixjen toca jon.
Ndo' nn'an na totsay'onhan yo jii'oon na
toninncyaa jon, ty'ehan yohin. 40Jndé
na tuee' jon jo' yohan, tso jon ndééhan:

—Quinan'neinho' nnon Tyo'ts'on cha'
tyi'ngiiantjon yutyia 'o' xjen na ityii' juu
ng'ee juu 'o' na quinan'tjaho'.

4INdo' tjantyi jon chjochen na ton-
nonchen, cha'na tycya na ncju' ts'an
nciiii tsjo'. Jo' tco'xtye jon, tye' na sinin

jon nnon Tyo'ts'on. 42 Tso jon: “Tye', juu
jfi'oon na mac'an nnon', xe na aa tsi-
jonhan' juuhan' cha'xjen na nt'ue tson',
quitsiquindya' ja na tyi'ngenon juu nav-
i'va. Majo' min na mac'an na nnda',
quindui ntyja na nt'ue tson' ncu', chito
cha'xjen na nt'ue ts'6n ja.”

43Ndo' juu xjen'fieen, nciiii 4ngel na
jnan quifioon'ndue, tyjee'non juu na
m'aan Jests, tyincyaa juu najndei' ts'on
jon. #Ndo' na tétsijaa'ntyichenhan' na
si'ndaa'han' nchjii jon, totsinin jon nnon
Tyo'ts'on yo ninvaa najndei jon. Ndo'
juu ndaatjuen' na jndui'hin, cha'vijon
neon'han', ninvindyii' sav'iuu'han' xjen
tyuaachen.

45Vi na jndé jnanquintyja jon na sinin
jon nnon Tyo'ts'on, tja nnda' jon nai-
jon na jnty'ii jon nan'fieen na totsay'on-
han yo jii'oon na toninncyaa jon, majo'
ntjii jonhin condahin, ee tandiquinan-
han ve' ng'e na sichjoo' jndyihan' n'on-
han. 46 Tso jon ndééhan:

—¢Nchu vaa s'aahan' ngioho!
na condaho'?  Quinan'quintyjaho!,
quinan'neinho' nnon Tyo'ts'on cha'
tyi'ngiiantjon yutyia 'o' xjen na ityii'
juu ng'ee juu 'o' na quinan'tjaho' nnon
Tyo'ts'on.

T'ue nn'an Jests
(Mt 26:47-56; Mr 14:43-50; Jn 18:2-11)

47Ninvaa na itsinin Jesds, ndo'
squenon nn'an na jndye jndyi'hin.
Tondééhan vejndyee nquii Judas,
majuu juu nciiii nque nn'an na ncho've.
Sindyoo'hin nnon Jesis na t'u juu
quincho' jon na tyincyaa juu ts'onhin.
48 Ndo' taxee' Jestis nnon juu, itso jon:

—'U' Judas, ja na condui tsans'a na
i'ua Tyo'ts'on ts'ian nndn na coxén
nn'an, ;Aa yo na ma'va' quinch'o, jo' na
mancya' ciienta ja nndue nn'an?

49Ndo' joo nan'fieen na tom'anhan yo
Jests, vi na jndé jnty'iahan 'nan na tui,
jnduehan nnon jon:

—Ta, ¢Aa nnan'tj4' ncjo?

50Ndo! nciiii joohan ninfioon' s'aa juu
naté' juu mosoo' nquii tyee na conin-
tque. Tyjee juu tsé'nqui tsan'fieen ton-
tyjaya. 5! Yajo' tso Jestis ndééhan:

—Maya je', quitsaciientyjee'ho.

Ndo' t'uii jon tsé'nqui tsan'fieen, sin'-
man jonhin. 52Ndo' sinin Jests ndéé
ntyee na conditque, yo ndéé nannt'ei na
jnan vats'on t'man, yo nin'nn'an na con-
ditque quii' tsjoon na sacy'onhanhin, tso
jon ndééhan:

—¢Aa cotji'ho' ciienta na tsanch'uee
condui ja, jo' na jndyo cy'onho' ja yo
ncjo yo nonnch'io? 53 'o 'io tom'an quii'
nt'anho' juu vats'on t'man, ndo' min
tat'ueho' ja. Majo' naneinhin jndé ten-
tyja xjen 'naanho' na conan'jonho' yo
nquii yutyia na ico'xen juu ntyja 'maan'
najaan.

Iciiji Pedro ntyja 'naan' Jests

(Mt 26:57-58, 69-75; Mr 14:53-54,
66-72; Jn 18:12-18, 25-27)

54Ndo' nan'fieen na t'uehan Jests,
tyey'onhan jon vaa' nquii tyee na conin-
tque. Ndo' juu Pedro, tycya tycya tantyja
juu. >5Nn'an na tyey'onhan Jests, jndé
na jnan'ntjonhan chon toch'en, xi'jndio
tyeciiendyuaahan nnon chon'fieen, ndo'
mantyi juu Pedro tacjo jon quii' nt'an-
han. 56 Ndo' nciiii tsanscu na itye'ntjon
ndéé nn'an v'aa'fieen, jndyiaa' juu na
vaquityen Pedro naijon naxuee chon.
Quii jndyiaa' juu nnon jon, ndo' tso juu:

—Mantyi tsans'ava' vay'oon juu
jii'oon yo juu Jests.

57 Majo' tji Pedro, tso jon:

—'U' tsanscu, tyi'ciiajn'an ja tsanva'.

58Tja ngue chjo xjen ndo' jndyiaa'
nciiiichen ts'anhin, tso juu nnon jon:

—Mantyi 'u' vayon' jii'oon yo Jests.

Majo' t'a jon:

—Aa xe 'u'. Min'chjo chito aa jo' ja.

59Téca cha'nan nciiii hora ndo' nciii-
ichen ts'an sijndei' 'ndyo juu, tso juu
ndéé nn'an:

—Jih'oon mayuu' na toquiii'en tsan-
va' yo Jests ee conduihin tsan na jnan
ndyuaa Galileahin.

60 T'a Pedro 'ndyo tsan'fieen:

—Ja, min'chjo tyi'quintji ji'oon na
matsu'.

Ninvaa na itsinin jon yo tsan'fieen ndo'
sixuaa ro quil's. ®1 Ndo' na nnda', tequen
ta Jests, jndyiaa' jndyoyu jon nnon Pe-
dro. Ndo' ninfioon' tafijjoon' ts'on juu
jii'oon na jndé siquindyi Jesus juu: “Vit-
jachen na ntsixuaa quil'o je'ntyi, majo'
'u' jndé ndye jnda maciiji 'u' ntyja njan.”
62Ndo' jndui' Pedro jo', taxjen vaa t'ioo
jndyi jon.

Conan'ciiejnaan' nn'an Jesis
(Mt 26:67-68; Mr 14:65)

63Nque nan'fieen na totquenhan
clienta Jesds, tonan'ciiejnaan'hanhin
ndo' totja'han jon. ©4Ndo' mantyi

jnan'tyenhan ndiaa nnon jon, jndé jo'
taxee'han nnon jon:

—~Ciia, ciliiyuu' 'ndyo' nin juu iciija'
u'.

65Ndo' mantyi jndye mafioon jfi'oon
tsan' na tonduehan cjoo' jon.

Tyencyahan ciienta Jestis
nduee nn'an na conintque

(Mt 26:59-66; Mr 14:55-64; Jn 18:19-24)

66Vi na jndé tixuee, nque nn'an na
conintque tondéé nn'an judios, yo nty-
jehan nque ntyee na conditque, ndo'
yo nn'an na conan'man nchu vaa
itsiquindyi jii'oon na tquen Moisés,
ténciiihan yo ntyjehan. Ndo' tyey'onhan
Jesis naijon na conan'jnda'han jii'oon.
Jndé na ténciiihan jo', ta'xee'han nnon
jon, jnduehan:

67 —Quitsu' ndé, ;Aa condui 'u' nquii
Mesias?

T'a jon jndyuehan:

—Min xe na aa ntsj0 ndéého', ma-
jo' xe'cantyja n'onho' ja. 68Ndo' min
xe na aa ngiliax'é ndéého', majo' 'o'
xe'quit'aho' 'ndy6, ©°Majo' nanein na
tonnonchen, ja na condui tsans'a na i'ua
Tyo'ts'on ts'ian nnon na coxén tson'en
nn'an, ncjoquijman ngiaa' jon tonty-
jaya naijon na itsit'maan'ntyichenhan'
ja. Nquii jon na taquintyja najndei na
conduihin.

70Ndo' na tso jon na nnda', tsofi'en
nan'fieen ta'xee'han nnon jon, jnduehan:

—Yajo' ¢Aa condui 'u' Jnda Tyo'ts'on?

T'a jon jndyuehan, tso jon:

—Nqueho' condueho' na jon condui
ja.

71Jo' jnduehan ndéé ntyjehan:

—Tyi'icanhan' na ndyéé jii'oon jndyue
mafoon nn'an nchu vaa na ngiohan
ntyja 'naan' jnaan' juu, ee manquéntyé
jndé jndyéé jii'oon 'ndyo nquii juu.

Tyey'onhan Jestis na m'aan Pilato

(Mt 27:1-2, 11-14; Mr
15:1-5; Jn 18:28-38)

Ndo' tsofi'en nan'fleen na
23 ténciiihan jo', jnan'quintyjahan,
tyey'onhan Jesis na m'aan Pilato.
2Ta'han tonduehan nnon tsan'fieen
nchu vaa ngiohan na itsitjahin.
Jnduehan:

—Jndé jndid na juu tsanva' itsi'ndaa’
juu n'on nn'an ndyuaaminhin. Itso juu
na joo s'on na co'xen César na quitye
nn'an, tandyionhan'. Ndo' mantyi man-
quiintyi juu tso juu na conduihin Mesias
na taquintyja na t'man conduihin.

3Ndo' Pilato, vi na jndé jndyii jon
na jnduehan na nnda', taxee' jon nnon
Jests, tso jon:

—¢Aa mayuu' condui 'u' nquii tsan na
taquintyja na t'man condui na co'xen'
nty'iu' nn'an judios?

T'a Jesus 'ndyo jon:

—Majo' ro cha'xjen na matsu'.

4Ndo' tso Pilato ndéé ntyee na conin-
tque yo ndéé nn'an na jndye jndyi‘hin:

—Juu tsanva', min'nciiii tacovijnda'
na aa itsitjahin.

5Majo' tonan'jndei' jndyue nan'fieen,
jnduehan:

—Tsojnaan' juu jii'oon na itsi'man juu,
its'aahan' na joo nn'an ninvaa ndyuaa
Judea conan'jmiin'han na conan'vehan
cjoo' tsam'aants'ian t'man. Ta' juu tonin-
ncyaa juu jii'oon'fieen ndyuaa Galilea
ndo' majo'ntyi its'aa juu tsjoonvahin.

Tyey'onhan Jestis na m'aan Herodes
6Ndo' juu Pilato, vi na jndé jndyii jon
jii'oon ntyja 'maan' Galilea, taxee' jon
ndéé nan'fieen xe na aa condui Jesis
ts'an ndyuaa Galilea. 7 Ndo' vi na jndé
taa' ts'on Pilato na jnan Jestis ndyuaa
Galilea naijon na ico'xen Herodes, ya-
jo' sciienon jonhin na m'aan tsan'fieen
na co'xen juu jon. Juu Herodes tyjee'
ya jon Jerusalén ng'e na m'aan nguee.
8Ndo' ya na jndyiaa' Herodes Jestis, ty-
incyaahan' na neiin' jndyi jon, ee ti-
jndye xuee nin'cliajnaan' jonhin. Ee jndé
tondyii jon jii'oon na tovinein ntyja
'naan' Jests ndo' ntyja jndyi ts'on jon
na nts'aa Jesis jn'aan t'man na nndyi-
aa' jon. 2Jndye ji'oon taxee' jon nnon
Jests, majo' min'nciiii jii'oon ta'nan t'a
jon. 19Ndo' nque ntyee na conintque
yo nn'an na conan'man nchu vaa it-
siquindyi jii'oon na tquen Moisés, man-
tyi ty'ehan na m'aan Herodes. Tonan'x-
uaahan na tonduehan nchu vaa ngiohan
na itsitja Jestis. 11 Ndo' juu Herodes ndo'
mantyi yo nque sondaro 'naan' jon, jnt'a-
han na tyi'cuee' n'onhan Jests, jnan'ciie-
jnaan'han jon. Jnan'ciiehan nciiii ndi-
aahin na njonhan' cha'nan ndiaa cociie
rey, jndé jo' jnan'clienon ntciie'han-
hin na m'aan juu Pilato. 12Ndo' juu
xjen'fieen, nquii Pilato yo Herodes, ntjo
ya ntciie' ngiohan yo ntyjehan ee tijndye
xuee tom'anhan na vjehan ntyjehan.

Covijnda'tyen na cue' Jests

(Mt 27:15-26; Mr
15:6-15; Jn 18:39-19:16)

13Ndo' Pilato tqueen' jon ntyee na
conintque yo nanm'ann'ian yo nn'an
na jndye jndyi'hin. 4Tso jon ndéé
nan'fieen:

—'0' jndyoy'onho' tsanva' na
condueho' na ityii' juu ji'oon ndéé
ntyjeho' nn'an judios na quinan'vehan
nacjoo' nquii gobiernon.  Majo'
quitquenho' ciienta, tondéé tsoifi'enho’
jndé tajndohin ndo' min'nciiii jnaan'
juu tatijnda' na tsofi'en jii'oon na
condueho' cjoo' juu. !5Ndo' min
nquii Herodes ta'man ntjii jon jnaan'
juu, jo' na isciienon ntciie' jonhin na
m'an ja. Majo' quitquenho' -ciienta,
min'nciiii tyi'cotsitjahin na tsixuan juu
na cue' juu. 1Ng'e na nnda', jo' na
nc'ua ja ts'ian na ngichu' juu, ndé jo'
ntsiquindyahin.

Mannda' vaa jfi'oon na sintciie' Pilato
ndéé nn'an judios'fieen.

17 Nciiii nciiii chu, juu xjen na covee'
nguee na conan'ciije nn'an judios quin-
man, vaa costumbre na nciiii ts'an na
m'aan navi' nt'6 Pilato, itsiquindyaa jon
tsan'fieen ndueehan, nin juu na cotan-
han nnon jon.

18 Ng'e na nnda', tsofi'en nan'fieen tye'
jnan'xuaahan, jnduehan:

—Cijji' tsanva', ndo' quitsiquindya'
juu Barrabas.

19Ndo' juu tsan'fieen jndé tjue' son-
darohin vancjo ng'e vaa jnaan' juu na
tejndyee juu ndéé nn'an quii' tsjoon na
jnan'vehan cjoo' gobernado, ndo' man-
tyi na iscuee' juu ts'an. 2 Ndo' ng'e na
nin'quitsiquindyaa Pilato Jestis, jo' na
t'man nnda' jon joo nn'an judios'nieen.
21 Majo' jnan'xuaa nnda'han, jnduehan:

—~Ciia, maninjon ro quit'ion'hin
tsonjn'aan.

22T'a jon jndyuehan na jndé ndye
jnda:

—¢Ndu? Quindueho' nnén, ¢Nin 'nan
vaa na jen t'man sitjahin? Min'nciiii
jnaan' juu ta'nan ntji na tsixuan juu na
cue' juu. Yajo' nts'a na quichu' jndyee
juu, ndo' ndéé jo' ntsiquindyahin.

23 Majo' ninvito tonan'jndei'
jndyuehan. Jndei  tonan'xuaahan,
totanhan na quit'ion jonhin tsonjn'aan.
Yajo' tanguee' Pilato cha'xjen jii'oon
na jnan'xuaahan. 2Ndo' tso jon na
quindui cha'sjen na cotanhan. 2°Jo'
siquindyaa ntciie' jon juu tsan'fieen na
tanhan na m'aan vancjo, na tejndyee
juu ndéé nn'an na jnan'vehan cjoo'
gobernado ndo' na iscuee' juu ts'an.
Ndo' mantyi tyincyaa jon Jests
ndueehan na quint'ahan yo jon nchu
vaa na nt'ue n'onhan.

Cot'ionhan Jesis tsonjn'aan
(Mt 27:32-44; Mr 15:21-32; Jn 19:17-27)

26 Xjen na tyey'on sondaro Jesiis na
nt'ionhan jon tsonjn'aan, t'uehan nciiii
ts'an na jnan jndég, tsan na jndyu Simén,
juu juu ts'an tsjoon Cirenehin. Nque son-
daro'fieen jnt'ahan na quichu tsan'fieen
tsonjn'aan na cantyja juu toxen' Jesus.

27 Jndye jndyi nn'an tentyja toxen'
Jests, quii' nt'anhan fi'en nanntcu na to-
tyuee jndyihan ndo' tonan'xuaahan na
itsi'ndaa' jndyihan' ngiohan na jnty'ia-
han 'nan na tquenon Jestis. 28 Jo' tequen
jon ndéé nanntcu'fieen, tso jon ndééhan:

—'0' nanntcu Jerusalén, tandyuee-
ho' ntyja njan, quityueeho' ntyja 'naan
nqueho' yo ndaho'. 2Fe quitquenho'
clienta, mangiientyja xuee na nndue
nn'an: “Joo nanntcu nn'an ndue' yo
ntyjehan na tyi'quifijon nda na tayo'n-
daa jnan'quitei'han, t'man jndé tyio Ty-
o'ts'on jn'aanhan.” 30Xjen'feen ngita'
nn'an na nnduehan ndéé ntyo' t'man:
“Quitja' 'o' nacjd,” ndo' mantyi ndéé
ntyo' quijndé nnduehan: “Quity'iuho'

ja na nciijé.” 3!Ee xe nan'min cont'a
nn'an yo ja na tajnan tsixuan, mat'man-
ntyichen navi' ngenon nan'fieen na vaa
jnanhan.

32Ndo' nque sondaro'fieen, mantyi
tyechohan ve nn'an na t'uiityenhan'hin
na tont'ahan natyia na tojnaan’' jnan'cii-
jehan joo nan'fieen yo Jests. 33 Xjen na
squehan nciiii joo na conan'quijndyuhan
juuhan' Tyo' Tsi'xquen Ts'oo, jo' t'ion-
han Jests tsonjn'aan yo joo nan'fieen na
tyia nn'anhin, nciiii tsan'fieen ngiaa' jon
tontyjaya ndo' nciiiichenhin ngiaa' jon
tontyjatymaan'. 34 Tso Jestis:

—'U' Tye', nque nn'an na cont'avi' ja,
quitsit'man tson'han ee tyi'covaa' n'on-
han 'nan na cont'ahan ja.

Ndo' joo sondaro'iieen, ty'ehan x'i-
aa' na njnty'iahan nin joohan ninjnoon'
nciiii ciiii ndiaa' jon. 35Ndo' nn'an
na sque jo', ninvito tojnty'iahan jon.
Ndo' nque nanm'ann'ian ve' tonan'ciie-
jnaan'hin jon, tonduehan:

—Juu tsanvahin, navi' na toquenon
nn'an, totsin'man juuhan, jo' nanein xe
na aa mayuu' conduihin nquii Mesias
na t'ion Tyo'ts'on ts'ianhin na co'xen
jon jaa, quitsin'man nquiihin navi' na
iquenon juu.

36Ndo' mantyi nque sondaro'fieen
jnan'ciiejnaan'han Jests. Tyentyjaa'hin
na nninncyahan vinon té na nc'u jon.

37 Jnduehan:

—'U' xe na aa mayuu' na taquintyja
na t'man condui 'u' na co'xen' nn'an
judios, clia quitsin'man nquii 'u' navi'va
na maquenoon'.

38Tondyeyu  xquen tsonjn'aan
t'ionhan tscaa' na nnonhan' jndui
ji'oon griego, yo ji'oon latyen, yo
nin'jii'oon hebreo. Itsohan': “Nd6 nquii
ts'an na taquintyja na t'man conduihin
na ico'xen jon nn'an judios.”

39Ndo! nciiii joo nn'an navi' nn'anhin,
tsan na jion sondaro'fieen tsonjn'aan

na mintyjee' tongiaa' jon, mantyi sciie-
jnaan' juuhin. Tso juu:

—Condui 'u' Mesias, ¢Aa tyi'yuu'?
Ng'e jo', quitsin'man nquii 'u' navi' na
maquenoon', ndo' mantyi ja.

40 Majo' t'a nciiiichen tyje tsan'fieen,
sityia' juuhin, tso juu:

—~Ciia jen tyi'ncya' 'u' Tyo'ts'on,
ndo' ciiejon it'uiivi'han' 'u' cha'xjen
na iquenon nquii Jests. 41 Ndo' ve jaa
mayuu' chuhan' na quendn na nnda', ee
cotyion na jndé jnan'tja jaa. Majo' juu
taha', min'nciiii natyia tacots'aa jon.

42Ndé jo' tso juu nnon Jests:

—Nnda' ta, caiijoon' tson' ja ya na
ngue' naijon na matyentjon'.

43Ndo' t'a Jestis 'ndyo tsan'fieen, tso
jon:

—Jf'oon na mayuu' na matsjo nnon',
xeevahin nc'on' yo ja quityquii' juu
paraiso naijon na m'aan nquii Tyo'ts'on.

Tyincyaa Jests na tue' jon

(Mt 27:45-56; Mr 15:33-41; Jn 19:28-30)

44Xjen na tuee' yajmin', s'aahan' na
tijaan ninvaa tsonnangue, ata xjen na
ndye na matman. 45 Ee ndo'ciijioon' s'aa-
han' na tijaanhan'. Ndo' juu ndiaa tco
na ntyja quityquii' vats'on t'man, xonciie
yahan' jndyii'. 46 Majuu xjen'fieen jndei
sixuaa Jests, tso jon:

—Tye', nt'6' ma'ndyi ntyja na vant'o.

Ndo' vi jndé tso jon na nnda', tue' jon.

47Ndo' juu capitdn, tsan na ico'xen
sondaro'fieen, vi na jndé jndyiaa' jon na
nnda' vaa 'man na tui, sit'maan' jon Ty-
o'ts'on, tso jon:

—Jii'oon na mayuu', juu tsanva' taj-
nan totsixuan jon.

48Ndo' tsofi'en nn'an na ténciii jo'
na jnty'iahan 'nan na tui, xjen na
tyentciie'han nt'aahan, totuen'han nda’
ndei'ndyahan cha' quitsi'manhan' na it-
si'ndaa'han' ngiohan. 4°Majo' tsofi'en
nn'an na ta'jn'aanhan Jesis yo joo nan-
ntcu na tentyja toxen' jon na jnanhan

192

San Lucas 24:1

Galilea, matycyaa' tintyjee'han, jnty'ia-
han na tquenon Jes(is nan'min'.

Tyequity'iuhan Jests
(Mt 27:57-61; Mr 15:42-47; Jn 19:38-42)

50 Tom'aan nciiii ts'an na toquijndyu
José. Juu jon ts'an Tsjoon Arimateahin,
nt'é6 Judea. Juu tsan'fleen nciiii nque
nn'an na conduihan nanm'ann'ian 'naan
nn'an judios. Ya ts'anhin ndo' jndyoyu
conduihin na tonnon Tyo'ts'on. 5! Man-
tyi tominndoo' jon na nguee' Xjen na juu
na ityentjon Tyo'ts'on tsofi'en, nninty-
incyoo'han'. Min ta'nan sijon tsan'fieen
yo jii'oon na jnan'jnda' ntyje nanm'an-
n'ianhin na cue' Jesis. 52Juu José tja
jon na m'an Pilato, técan jon si'ts'o
'naan' Jesus. °3Jndé jo' taquityjee jon-
han' nnon tsonjn'aan. Ndo' isciietyjo jon
ndiaa sabana tsan lino ts'oo Jests, jndé
jo' tjaquityii' jonhin quii' tsé'tsj6' na
jnan'ya nn'an na min'jon tacovanty'iu
ts'anhan'. 54 Juu xuee'fieen, xuee na co-
nan'jnda' nn'an judios na nta'jndyee-
han na nnan't'maan'han Tyo'ts'on. Ndo'
ng'e na jndé tman juu xjen'ieen, jo'
na mavaa xjen na ngitye' juu xjen na
quita'jndyeehan.

55Ndo' joo nanntcu na jnan Galilea
na tyincyohan yo Jests, tentyjahan ndo'
jnty'ia ndééhan juu tsi'ts'ua'ieen yo
nchu vaa na tanty'iu jon. 56Jndé jo'
tyentciie'han Jerusalén, tyenan'jndahan
nasi quichi yo nchen' na ntyeehinhan'
si'ts'o 'naan' Jests.

Joo nanntcu'fieen ta'jndyeehan juu
xuee na cota'jndyee nn'an judios cha'x-
jen na juu jii'oon na tquen Moisés na
ico'xenhan'.

Ntyja 'naan' na ta'ndo' xco Jesus
(Mt 28:1-10; Mr 16:1-8; Jn 20:1-10)
2 4 Majo' vanco xuee na vejndyee

soana, ty'ehan naijon na vaa tsi't-

s'ua'fieen yo vendyechen ntyjentcuhan.
Tyechohan nasi quichi na jndé jnan'jn-

da'han na ntyeehinhan' si'ts'o 'naan'
Jestis. 2Majo' vi na jndé squehan jo',
jnty'iahan na juu tsjo' na té' 'ndyo juu
tsé'tsj6'fieen, jndé tquenaan'han'. 3 Ndo'
ya na tyeque'han tyquii'han', tavi cuaa
si'ts'o 'maan' Jestis. Ndo' viochen xjen
na totsiquijii'eenhan'hin na nnda' jndé
tui, ya jnty'iahan, tityincyoo' ve ts'an
ndyo ndééhan, ciiehan ndiaa quichi' na
quixuee jndyihan'. > Jo' tyue jndyi nan-
ntcu'fieen, tyetangiohan xen' tyuaachen.
Jndue nan'fieen ndééhan:

—Juu ts'an na vando', (Ndu na cojn-
t'ueho'hin quii' nt'an nt'oo? °Tac'oon-
hin ntjoohin, jndé vando' xco jon na
tue' jon. Cafijoon' n'onho' juu jii'oon na
tso jon ndéého' xjen na ninm'aan jon
ndyuaa Galilea. 7 Tso jon na nquii jon
na conduihin tsans'a na i'ua Tyo'ts'on
ts'ian nnon jon na co'xen jon tsofi'en
nn'an, manciiiixjen chuhan' na nninncya
nn'an ciientahin nduee nn'an na nan'x-
uan jnan, ndo' njfionhin jon tsonjn'aan.
Majo' xee na jndé ndye, ngiiando' xco

jon.
8Yajo' tafijoon' n'onhan juu jf'oon
na totso Jesis ndééhan. °Ndo'

joo nanntcu'fieen, jnanhan na vaa
tsi'ts'ua, ty'entciiehan na m'an
nn'an quincho'nciiii yo minndyechen
ntyjehan na conan'jonhan yo Jests.
Jnan'quindyiihan nan'fieen na nnda'
vaa 'nan na tui. 19Joo nanntcu'fieen na
tyenan'quindyiihan nan'fieen, jo' Maria,
tsan tsjoon Magadan, yo Juana, yo
nciiiichen Maria ndyee juu Santiago, yo
minndyechen ntyjentcuhan. 11 Majo' joo
nn'an quincho'nciiii'ieen, juu jii'oon
na jnan'mein nanntcu'fieen, ty'onhan
ciientahan' na ve' ninntyi ji'oonhan'.
Taténtyja n'onhinhan'.

12Majo' juu Pedro je', jnanquintyja
jon, jnannon jon, tja jon na vaa tsi't-
s'ua'fieen. Ndo' vi jndé na jndondyi jon
quityquii'han', ntjii jon xia'ntyi ndiaa
quichi'fieen minquinto'han'. Jndé jo'

téntciie' nnda' jon v'aa, vacue tom'aan'
ts'on jon tsof'en na jndé tui.

Ndo6 'nan na tui viochen xjen na
fijjon ve ts'an nato Emats

(Mr 16:12-13)

13Ndo' quen' ciienta, majuuntyi
xuee'fieen, ve nn'an na totsay'onhan yo
jii'loon na toninncyaa Jests, ty'ehan
tsjoon chjo na jndyu Emats, juuhan'
tycya m'aanhan' yo Jerusalén cha'na
quincho'nciiii  kilémetros. 14 Co'ohan
ndo' tonan'mein nquehan tsoii'en
nan'min' na jndé tui. 1>Ndo' viochen
xjen na ty'ehan, tonan'meinhan yo
ntyjehan, ndo' nquiintyi Jests tentyja
jonhan. Ninvixjen tja jon yo joohan.
16 Majo' min na jnty'ia ndééhan jon,
tatyincyaahan' na nta'jn'aanhan nin
ts'anhin. 17 Ndo' taxee' jon ndééhan:

—¢Nin jii'oon na conan'nein nqueho'
nato na co'oho'?

Ndo' tyeciientyjee'han, tityincyoo' na
chjoo' jndyi n'onhan. 18 Ndo' nciiiihan,
tsan na jndyu Cleofas, t'a juu 'ndyo jon,
tso juu:

—¢Aa xia'ntyi 'u' ts'an na ve' tyje' ya'
Jerusalén, ng'e jo' tyi'quintji' nchu vaa
'nan na tui vja ro ndo' xee venjoon'?

19 Jo! taxee' Jests:

—¢Nin 'nan tui?

Joohan t'ahan, jnduehan nnon jon:

—Aa ntyja 'naan' Jests, tsan tsjoon
Nazaret na toninncyaa jon jii'oon naya
'naan' Tyo'ts'on. Ndo' na tonnon Tyo't-
s'on, jaa' ts'ian na tots'aa jon yo ji'oon
na totsinin jon tondéé tsoii'en nn'an.
20Ndo' nque ntyee na conintque yo
nanm'ann'ian njan, tyincyahan ciienta
jon na quit'uiityenhan'hin na cue' jon.
Jo' na jiion nn'anhin tsonjn'aan. 2! Ndo'
ja, jen tontyja n'én na nduihin na
ntsiquindyaa jon jaa nn'an Israel. Ndo'
vandya' jo', naneinhin jndé ndye xuee
na tui nan'min'. 22 Ndo' chito xia'ntyi jo',
fi'en nanntcu tmaan' na nan'xuan, jndy-

ojnan'quindyiihan ja jii'oon na siqui-
ji''eenhan' ja. Ee vitsjoon tonco quiuu',
ty'ehan naijon na vaa juu tsi'ts'ua, 23 Ma-
jo' tavi si'ts'o 'naan' jon cuaa. Ndo' ty-
incyo ntciie'han, ndo' tonduehan ndé na
tityincyoo' dngeles ndééhan, ndo' na jn-
due nan'fieen ndééhan na vando' xco
jon. 24 Jndé jo' ty'e minndye ntyjé naijon
vaa juu tsi'ts'ua'fieen ndo' jnty'iahan na
mayuu' cha'xjen na jndue nanntcu'fieen,
majo' nquii Jesas, ta'nan jnty'iahanhin.
25Yajo' tso Jestis ndééhan:

—'0' nn'an na tyi'quitquenho' ciienta
tsofi'en jii'oon na tondue nque nn'an
na toninncyahan ji'oon' Tyo'ts'on ntyja
nchu vaa 'man na nguaa, min ty-
i'cjoo' n'onho' na ngantyja n'onho'han'.
26 Mangioho' na nquii Mesias chuhan' na
ijndei'han' na quitjon jon tsofi'en nav-
i'min' ndo' jndécya ngiientyja na ngitye'
na ntsit'maan' Tyo'ts'on jon.

27Ndé jo' ta' Jestis na totsi'man jon
ndééhan tsoifi'en ji'oon na chuu' quii'
ji'oon' Tyo'ts'on na itsininhan' ntyja
'naan' nquii jon. Tye'han' yo ji'oon na
tquen Moisés ndo' chen chen t'uiihan'
jii'oon na tquen tsofi'en nn'an na tonin-
ncya jii'oon' Tyo'ts'on nchu vaa 'nan na
nnguaa.

28 Xjen na tévindyohin tsjoon chjo nai-
jon na co'ohan, yajo' s'aa jon na vjan-
tyichen jon na tonnon. 22 Majo' jnan'jn-
dei' jndyuehan nnon jon. Jnduehan:

—Ciia ntyjé, quintjo 'u' yo ja ee jndé
tman nanein, jndé vavinton.

Jo' taquee' jon v'aa'fieen na ntjohin
yo nan'fieen. 3°Ndo' xjen na tecjo jon
mesa yohin, ty'oon jon ciienta tyoo!, ty-
incyaa jon na ncya ya Tyo'ts'on, jndé
jo' tyjee jon tan'han', ndo' tyincyaa jon-
han' ndééhan. 31 Jndé na jnty'iahan na
s'aa jon na nnda', yajo' cha'vijon tyin-
cyaahan' na xuee jnty'iahan, ndo' ya-
jo' ta'jn'aanhan na nquii Jesds con-
dui juu tsan'fieen. Majo' ninjonto tsuhin

tondééhan. 32Ndo' jo' taxee'han ndéé
ntyjehan:

—Aa tyi'yuu' tyincyaahan' na njon
jndyi ngio juu xjen'fieen na sinin jon
ndéé na tincyd nato, na si'man jon
nchu vaa itsiquindyi ji'oon' Tyo'ts'on na
tondui.

33Ndo' majuuntyi xjen'fieen
jnan'quintyjahan, ndo' tyentciie'han
Jerusalén. Jo' squehan na m'an nque
nn'an na quincho'nciiii'fieen na tojnaan'
m'anhan yo minndyechen nn'an na
totsay'onhan jfi'oon yohan. 34Ndo'
nque nn'an na quincho'nciiii'fieen,
jnduehan ndéé nan'ieen.

—Jii'oon na mayuu' na jndé vando'
xco ta Jests ee jndé tityincyoo' jon nnon
Simén.

35Ndo' mantyi ve nan'fieen
tonan'neinhan nchu vaa na tui xjen na
njonhan nato ndo' na ta'jn'aanhan jon
Xjen na tyjee jon tan' tyoo' yohan.

Tityincyoo' Jestis ndéé nn'an
na conan'jon yo jon
(Mt 28:16-20; Mr 16:14-18; Jn 20:19-23)

36Ninvaa na conan'neinhan jii'oon-
min', ndo' nquii Jesis tityincyoo' min-
ntyjee' jon xonciie quii' nt'anhan. Tso
jon ndééhan:

—¢Aa tijaan yaho'?

37Majo' mioon tyuehan, s'aahan'
ngiohan na cojnty'iahan nciiaan' ts'oo.
38Ndo' tso jon ndééhan:

—¢Ndu na jen itsiquijii'eenhan' 'o'
ndo' na ve vaa na m'aan' n'onho'?
39 Quijnty'iaho' nt'6 yo ng'é na mancon-
tyé ndo. Quit'ueho' ja ndo' quijnty'iaho’
ee nciiaan' ts'oo min ndi' min sii' ta'nan
quichuhan', cha'xjen na cojnty'iaho' na
cho ja.

40Ndo' vi jndé na tso jon na nnda', si'-
man jon nt'6 jon yo ng'ee jon ndééhan.
4INdo' s'aahan' n'onhan na aa mayuu'
na nquii jon, majo' mantyi tyincyaahan'
na neinhan ndo' totsiquijii'eenhan'hin.

Viochen xjen na tquenonhan na nnda',
taxee' jon ndééhan:

—¢Aavaa chjo 'nan na ya ntciia' ts'an?

42Ndo' tyincyahan nciiii tan' quitscaa
jnein. 43 Ty'oon jonhan', ndo' tquii jon-
han' na tondééhan. 44Jndé jo' tso jon
ndééhan:

—Viochen xjen na tom'an yoho!', tot-
si'man ndéého' nchu vaa itsiquindyi
tsofi'en jii'oon na jndui ntyja njan na
m'aanhan' quii' juu jii'oon na tquen
Moisés, ndo' mantyi quii' ji'oon na
toninncya nque nn'an na tonan'nein-
han jfi'oon ntyja 'naan nchu vaa 'nan
na nguaa. Jii'oonmin' majnda' na quit-
siquindéf'enhan' joohan', ndo' nanein
jndé tui cha'xjen na totsjo ndé€ho' ntyja
'naan' joo jii'oon'fieen.

45Ndé jo' tyincyaa jon na jnda' nquen-
han na taa' n'onhan nchu vaa itsiquindyi
jii'oon' Tyo'ts'on na tondui. *6Ndo' tso
jon ndééhan:

—Jii'loon na jndui itsiquindyihan'
na nquii jon na conduihin Mesias,
manciiiixjen ngenon jon navi' t'man
ndo' xuee na jndé ndye na jndé tue' jon,
ngiiando' xco jon. 47 Ndo' yo xuee' jon

ninncya nn'an ji'oon na quintciie' n'on
nn'an jnanhan cha' na ntsit'man ts'on
Tyo'ts'onhan. Juu ts'ian'fieen, Jerusalén
ngitye'han', ngacyahan' ninvaa
tsonnangue. “®Ma'ua ts'ian ndéého'
na quitji' jndyoyuho' ji'oonmin' ndéé
nn'an. 4°Mancéntyé njfion Espiritu
Santo na nc'oon jon yoho'. Nquii jon na
jndé tco' Tyéhd' 'ndyo jon na nninncyaa
jonhin quii' n'onho'. Majo' quintjoho'
Jerusalén ata xjen na ncy'onho'
ciientahin na nnan jon nandye, cha'
nnan'xuanho' najndei quii' n'onho'.

Tava Jestis quifioon'ndue
(Mr 16:19-20)

50Ndo' tachu Jestis joohan to'ndyo
tsjoon Jerusalén. Squehan ndyoo' tsjoon
Betania. Juu xjen'fieen sintyja jon nt'o
jon cjohan na ityio jon jn'aanhan.
51Ndo' juu xjen na ityio jon jn'aanhan,
suehan'hin, tava ntciie' jon quifioon'n-
due. 52Ndo' joohan jndé na jnan't-
maan'han jon, tyentciiehan Jerusalén
na nein jndyihan. 53 Ninnquii'chen to'o-
han vats'on t'man na tonan't'maan'han
Tyo'ts'on.

Jii'oon Naya Ntyja 'Naan'
Jesucristo Na Tji Juan

Nquii jon na conduihin jii'oon'
Tyo'ts'on tuihin na ts'anhin

Xjen na ta' Tyo'ts'on na tquen jon
]. tsofi'len, nquii jon na conduihin
jii'oon' Tyo'ts'on, manciiiixjen m'aan jon
yohin. Ndo' tsofi'en na condui nquii Ty-
o'ts'on, mantyi juu jon ciiajon condui-
hin. 2Xjen na tye' tsofi'en, nquii jon na
conduihin jii'oon' Tyo'ts'on, manciiiix-
jen m'aan jon yo nquii jon. 3Tsofi'en
'nan na min na tquen Tyo'ts'on, nquii jon
na condui jii'oon' jon, fi'enhin xjen na
tquenhan joohan'. 4Ntyja 'maan' nquii
jon tsixuan jon na tyi'quintyciiii na van-
do' jon. Juu na nnda' tsixuan jon, it-
sijonhan' juuhan' cha'vijon chon na it-
sixueehan' ndéé nn'an. ®Ndo' juu nax-
uee na conduihin, itsiquinaanhan' nciiii
ciiii nnon na co'nan'vehan' nacjoo' Ty-
o'ts'on. Majo' tsoii'enhan' ndiquindéé na
ngitoxenhan' jon.

6Nquii Tyo'ts'on t'ua jon ts'ian nciiii
tsans'a na jndyu Juan na cjancyaa juu
ji'oon' jon quii' nt'an nn'an judios.
7 Jndyo tsan'fieen na t'ua Tyo'ts'on ts'ian
nnon jon na ciiji' jndyoyu jon ntyja
'naan' nquii Cristo na conduihin naxuee.
Tociiji' jndyoyu Juan'fieen cha' tsoii'en
nn'an ngantyja n'onhan Cristo. 8 Majo'
chito aa juu Juan na conduihin juu nax-
uee'fieen, xia'ntyi jndyo jon na nciiji'
jndyoyu jon ntyja 'maan' nquii jon na
conduihin juu naxuee. Nquii Cristo na
conduihin juu naxuee na mayuu', tyjee'
jon tsonnangue, ncyaa jon naxuee nnon
nciiii ciiii ts'an.

10 Tom'aan jon yo nquii Tyo'ts'on xjen
na tquenhan tsonnangue, ndo' jndé jo'
tyjee' jon quii' nt'an nn'an na m'anhan'.
Majo' juu na tui Cristo na ts'anhin, tataa'
n'on nan'fieen nin conduihin. 11 Tui jon

ndyuaa 'maan nn'an judios, majo' tyi'-
cy'onhan ciienta jon. 12 Ninciianntyihan
ty'onhan ciientahin, ndo' téntyja n'on-
han jon. Ndé€ joo nan'iieen tyincyaa jon
na conduihan ntsinda nquii Tyo'ts'on.
13Majo' chito condui nan'fieen ntsinda
jon cha'xjen na condui nda nn'an. Min
chito conduihan ntsinda jon ng'e na t'-
man vaa na nt'ue ts'on ts'an. Xia'ntyi
iciji'han' na condui nan'fieen ntsinda
jon xeng'e nquii jon nt'ue ts'on.

14Nquii jon na conduihin jii'oon' Ty-
o'ts'on jnan jon naijon m'aan Tyé€hé Ty-
o'ts'on, tuihin na ts'anhin. T'man vaa
na venchjii jon nn'an ndo' na conduihin
na mayuu'. Tom'aan jon quii' nt'an ndo'
jnty'ia ndé xjen na sit'maan' Tyo'ts'on-
hin. majuuhan' na siquinjon Tyo'ts'on-
hin na conduihin jnda jon na ninnciiii
ts'onhin. 15 Juu tsan'fieen na jndyu Juan,
tociiji' jndyoyu jon ntyja 'maan' jnda Ty-
o'ts'on xjen na sue juu jndyee' juu ndéé
nn'an. Itso jon: “Mangioho' na jndé tot-
sj0 na 'io cha nnintyincyoo' nciiii ts'an
quii' nt'anho' na min'chjo tyi'quitsijon-
han' ja yohin, ee manciiiixjen m'aan jon
vitjachen na ndui ja. Majuu jon tsan na
ndyovindyoo' ndo.”

Ndé' jii'oon na tso Juan'iieen.

16 Nquii Cristo tsofi'en naya condui
jon. Ndo' ntyja 'maan' jon, ityio Tyo't-
s'on jn'aan tsofi'en jaa. Nciiii nnon naya
na condui jon na jndé ty'on ciienta, ndé
mafoon nnon na ndyontyja na ityio jon
jn'aan jaa. 17 Nquii Tyo'ts'on tyincyaa
ji''oon na co'xenhan' nnon Moisés. Juu
tsan'fieen tyincyaa jonhan' ndéé nn'an.
Majo' ntyja 'maan' Jesucristo sciianon
Tyo'ts'on jii'oon ntyja 'maan' juu naya
na condui jon, ndo' mantyi yo jii'oon na
conduihan' mayuu'. 18 Nquii Tyo'ts'on,
min'nciiii ts'an tacondyiaa'hin. Xia'n-
tyi nquii Jnda jon na ninnciiii ts'onhin
na mantyi Tyo'ts'on conduihin, juu jon
mancha'xjen m'aan jon yo tye jon, juu
jon jndé si'man jon nchu vaa conduihin.

Jit'oon na tji' jndyoyu Juan,
tsan na totsiquindéé' nn'an
(Mt 3:11-12; Mr 1:7-8; Lc 3:15-17)

19Nn'an na conintque ndéé nn'an
Jerusalén, jionhan ntyee 'naanhan
na m'aan Juan'fieen yo vendye nn'an
tmaan' levitas na cotyentjonhan quii'
vats'on tsjoon'fieen. T'uahan ts'ian ndéé
nan'fieen na quita'xee'han nnon Juan
nin conduihin. 20Juu tsan'fieen tji'
jndyoyu jon, itso jon:

—Ja chito condui ja Mesias na ijfion
Tyo'ts'on na co'xen jon 'o' nchu vaa na
cotsam'anho'.

2INdo' taxee'ntyichen nan'fieen nnon
jon:

—Yajo' ¢Nin ts'an condui 'u'? ;Aa con-
dui 'u' nquii Elfas, tsan na tom'aan ndyu
na toxen'chen na toninncyaa jon jii'oon'
Tyo'ts'on ntyja nchu vaa 'nan na nguaa?

T'a jon, itso jon:

—Min chitojo' na condui ja.

Majo' tyi'quintjo ngiohan,
nnda'han nnon jon:

—Tso Moisés na nc'oon nciiii ts'an
na nninncyaa jon jii'oon' Tyo'ts'on ndéé
ntyja nchu vaa 'nan na nnguaa. ;Aa con-
dui 'u' juu tsan'fieen?

Majo' t'a nnda' jon, itso jon:

—Min chito juu tsan'fieen condui ja.

22Ndo' jndue nnda' nan'fieen nnon
jon:

—Yajo' ¢(Nin ts'an condui 'u'? Ciia,
quitsu' ndé cha' ya nnan'ntcii'é jfi'oon
ndéé nn'an na t'uahan ts'ian ndé na
quita'x'é nnon'. ¢(Nin matsu' ntyja 'naan'
juu ts'ian na matsixuan'?

23Yajo' sintciie' jon jii'oon ndééhan,
itso jon:

—Ja mats'a cha'xjen na tso Isafas xjen
na toninncyaa jon jii'oon' Tyo'ts'on ndyu
na toxen'chen. Tso jon: “M'aan nciiii
ts'an na itsue jon jndyee' jon ndyuaa na
tyi'jndye nn'an m'an. Quinan'jnda'ho'
na ncy'onho' ciienta nquii jon na téquin-

taxee'

tyja na t'man conduihin na ntye'ntjon
jonho!.”

Nnda' vaa ji'oon na sintciie' Juan
ndéé nan'fieen.

24Nque nn'an na nan'xuan tmaan'
fariseos, joohan jiionhan nan'fieen
na m'aan Juan'feen.  25Yajo'
taxee'ntyichen nan'fieen nnon jon,
jnduehan:

—Matsu' na chito condui 'u' Cristo,
min Elfas, ndo' min nquii tsan na itso
Moisés na nninncyaa jii'oon' Tyo'ts'on
ndéé jaa nn'an judios ntyja nchu vaa
'nan na nguaa. Yajo' ¢Ndu na mat-
siquindé' nn'an?

26 Xjen'Aeen t'a Juan jndyuehan, itso
jon:

—Ja matsiquint'é 'o' yo ndaatioo,
majo' quii' nt'anho' m'aan nciiii ts'an
na ninjo' tyi'covaa' n'onho' nchu vaa
conduihin. 27 Manquii jon nts'aa ts'ian
'naan' Tyo'ts'on xjen na jndé jnty'iihan'
ja, ee manciiiixjen m'aan jon vitjachen
na tui ja. Ndo' min ts'ian na tyi'njon tsix-
uanhan', min tyi'quijnt'ue ja na ntye'n-
tjon nnon jon na nts'ahan'.

Ndé' jii'oon sintciie' Juan.

28 Juu nan'va' tui nciiii joo na jndyu
Betabara, ixndyaa' jndaa Jordan naijon
totsiquindég' Juan nn'an.

Condui Jestis Quitsman
tsjuen’' Tyo'ts'on

29Tonco nciiiichen xuee, jndyiaa'
Juan na ndyovindyoo' Jestis na m'aan
jon. Ndé ja na tom'an yohin jo', itso jon:
“Quijnty'iaho', ndo' ndyo nquii tsan na
condui Quitsman Chjo tsjuen' Tyo'ts'on
na itsinduu' jon jnan nn'an. 30 Mantyja
'naan' tsanva' na jndé totsjo ndé€ho' na
'io cha nnintyincyoo' nciiii ts'an quii'
nt'anho' na t'manntyichen conduihin,
chichen ja, ee manciiiixjen m'aan jon
vitjachen na ndui ja. 3! Xjen na t'a na
matsiquint'é nn'an yo ndaa, min'chjo
tyi'covaa' ts'én na i'ua Tyo'ts'on ts'ian

nnon jon na ntsinduu' jon jnan nn'an.
Majo' mats'a ts'ianva cha' quitsi'man
jndyoyuhan' ndéé 'o' ntyjé nn'an Israel
na jo' conduihin.”

32Ndo' nquii Juan'fieen, tji' jndy-
oyuntyichen jon ndé, itso jon: “Jnty'ia
nnon na nquii Espiritu Santo jnan jon
quifioon'ndue, jndyocue jon na cha'vi-
jon quitu', ntjohin yo Jests. 33Ndo' juu
xjen'fleen min tyi'covaa' ts'on nin juu
na ndui na ntsinduu' jnan nn'an. Ma-
jo' ténjoon' ts'on xjen na t'ua Tyo'ts'on
ts'ian nnon na quitsiquint'é nn'an, tso
jon nnon: Nndyia' nnon' na nndyocue
Espiritu Santo cjoo' nciiii ts'an, ndo'
ntjohin yo jon. Juu tsan'fieen jndé t'ua
ts'ian nnon jon na ntsiquindéé' jon nn'an
yo Espiritu Santo.”

Ndo' sininntyichen Juan, itso jon:
34“Ndo' mancé jndé jnty'ia nnon na tui
na nnda', mang'e jo' maciiji' jndyoyu na
nquii jon conduihin jnda Tyo'ts'on.”

Nn'an na t'man jndyee Jestis
na quitsay'onhan yo
jii'oon na toninncyaa jon

35Tonco nciiiichen xuee, ventyjee'
nnda' Juan yo ve ja na totsay'én yo
jii'oon na toninncyaa jon. 3°Ndo' juu
xjen na jndyiaa' jon na venon Jests jo',
itso jon ndé:

—Quijnty'iaho', tsanva' conduihin juu
Quitsman Chjo tsjuen' Tyo'ts'on.

37 Ndo' ve j4 na tosay'én yo jii'oon na
toninncyaa jon, vi na jndé jndyé jii'oon-
va', santyja toxen' Jesus. 38 Ndo' tequen
Jests, jndyiaa' jon na santyja na toxen'
jon. Yajo' taxee' jon ndé, tso jon

—¢Aa vaa 'nan na nt'aho! ja?

Jo' jndué nnon jon:

—Rabi, ¢Yuu vijon vaa v'aa na ntjo
'u' neinhin? Juu ji'oon Rabi'iieen it-
siquindyihan' ts'an na itsi'man ji'oon'
Tyo'ts'on.

39Ndo' t'a jon jndyué:

—Ncyoho!' na njnty'iaho'.

Yajo' s4 yohin v'aa na tuee' jon. Squé
yohin jo' cha'na nenque na matman.

40Ja Juan yo nin'Andrés, tyje juu
Simén Pedro, j4 jndyé jii'oon'fieen na tso
Juan, ndo' sanan'jén yo Jests. 4! Jndé jo'
téquint'ue Andrés'fieen xio jon Simén.
Itso juu nnon jon:

—Jndé jndié nquii jon na conduihin
Mesias. (Yo ji''oon na conan'nein nn'an
judios, juu jii'oonva' tsi'manhan’' Cristo,
nquii jon na i'ua Tyo'ts'on ts'ian nnon na
ntsin'man jon fiuaan nn'an.)

42Ndo' téy'oon Andrés xio jon na
m'aan Jests. Xjen na jndyiaa' Jesus juu,
itso jon:

—'U' jndyu' Simén, tye' jndyu jon
Juan. Ja ntsiquijndyu 'u' Cefas. (Jii''oon-
va' itsiquindyihan' Pedro.)

Iqueen' Jestis Felipe yo Natanael

43 Tonco nciiiichen xuee, sijnda’ Jesiis
na chi ncja jon ndyuaa Galilea. Jo' tjon-
hin Felipe. Tso jon nnon juu:

—Quindyotsijon 'u' yo jfi'oon na
mancya.

44Ndo' juu Felipe'fieen maninnciiii
tsjoon' jon yo Andrés yo nin'Pedro.
Joohan nn'an tsjoon Betsaida. 45 Ndé jo'
juu Felipe téquint'ue jon Natanael. Tso
jon nnon juu:

—Nnon tson na tji Moisés na chuhan'
jii'oon' Tyo'ts'on na ico'xenhan', it-
siquindyihan' ntyja 'maan' nquii jon
na conduihin na ntsin'man jon fiuaan
nn'an. Jndé jndiGhin. Mantyi nque nn'an
na toninncya jii'oon nchu vaa 'nan na
nguaa, vendyehan totjihan jii'oon ntyja
'naan' tsanva', na majuu Jesis, tsan
tsjoon Nazaret, na condue nn'an jnda
Joséhin.

46 Tso Natanael:

—Cha'na juu tsjoon Nazaret, ¢Aa
nnintyincyoo' nciiii ts'an na t'man na
ntejndei jon nn'an?

T'a Felipe'fieen, itso juu:

—Quindyo' ndo quindyia' nnon'hin.

47 Jndyiaa' Jesis na ndyovindyoo'
Natanael. Itso jon:

—AQuijnty'iaho', tsanva' conduihin
ts'an tyi'quitsivilmn'an jon nn'an. Juu
jon mayuu' conduihin ts'an tsjan Israel.

48Ndo' taxee' Natanael nnon Jesis:

—Ta, ¢Nchu sa' na taa' tson' na nnda'
tsixuan ja?

T'a Jests, itso jon:

—Vitjachen na ngaqui'man Felipe 'u',
jnty'ia na m'an' va', x'ee ts'oon higuera
'nan'.

49Ndo' t'a Natanael, tso juu:

—Condui 'u' tsan na itsi'man ji'oon
naya ndéé nn'an, 'u' condui jnda Tyo't-
s'on. Ndo' taquintyja 'u' t'man condui
ntyja njan jaa nn'an Israel.

50Tra Jests:

—Aa ve' ng'e tsjo na jnty'ia 'u' x'ee
ts'oon higuera 'nan', ;Aa ve' jo' na ma-
vantyja tson' ja? 'Nan na t'manntyichen
min ntyja njan na xejnda ndyia'.

5INdo' sininntyichen Jests, tso jon:

—Jii'oon na mayuu' matsjo ndéého',
njnty'iaho' na nnaan quifioon'ndue.
Ndo' ja na condui tsans'a na jfion
Tyo'ts'on quii' nt'an nn'an, njnty'iaho'
ncyocue adngeles na m'an ndo' na ngova
nnda'han.

Na toco ts'an tsjoon
Cana ndyuaa Galilea

Xee na jndé ndye na tui na nnda',
2 toco ts'an tsjoon Cand ndyuaa
Galilea. Ndo' joo nan'fieen na ntonco,
jnan'quindyiihan ndyee Jestis na chi
ncja jon chjo. 2Ndo' mantyi t'manhan
nquii Jesds yo ja na nc'én yohan xjen
na ntoncohan. 3Ndo' xjen'deen, juu
vinon na tijnt'uehan, ntyciiiihan'. Jo'
tso ndyee Jestis nnon jon:

—Tyi'cliinon vinon, jndé ntyctiiiihan'.

4Ndo' t'a Jestis 'ndyo jon:

—Nnda' 'ndyo', tyi'quichuhan' na
ntsijnda' ts'ian na nts'a. Tyi'coventyja
xjen na nts'a nciiii nnon ts'ian na tyi'-

je'quindéé nduihan' na ve' ntyja 'naan'
juu najndei na tsixuan ts'an.

5Majo' itso ndyee jon ndéé nn'an na
cotyentjon jo':

—Min'cya nnon 'man na ngitso jon
ndéého!', quita'ngueetho'han'.

6 Min jii'oon na ico'xenhan' jaa nn'an
judios ntyja nchu vaa na cotquén na
ji'ua 'nan na coninjnt'ue jaa na conan't'-
maan' Tyo'ts'on. Juu v'aa'fieen min yon
ntjé t'man na jndéhan' yo ntjo' na con-
injnt'uehan' na conan'quindé costumbre
na cotman ndueehan yo 'nan. Nciiii ciiii
ntjo'fieen coninnon cha'na nciiii ciento
litros ndaahan'. 7Jo' tso Jests ndéé
nn'an na cotyentjon jo':

—Quinan'quitoo'ho' ntjomin yo ndaa.

Ndo' jnan'quitoo'chenhinhan'. 8Jndé
jo' tso jon ndééhan:

—Neinhin quitji'ho' chjohan'. Quit-
say'onho'han' na m'aan tsantque 'ndyo
v'aa.

Ndo' tyey'onhan juuhan' na m'aan
tsan'fieen. °Ndo' t'u tsan'fieen chjovi'
ndaa'fieen na sciiaquen Jests vinon-
han'. Tsan'fieen min tyi'quintjii jon yuu
va jnanhan', majo' nque nan'fieen na
cotyentjon jo', ngio yahan yuujon jn-
dui'han'. Ndo' t'man jon juu novio.
101tso jon nnon juu:

—Tyi'nciiii ciiii joo na maca na co-
tonco nn'an, coninncya jndyeehan vinon
na yantyichen na nciie ntyjehan. Ndo' vi
na jndé vacjo nan'fieen na covehan, yajo'
coninncyahan vinon na tyi'cilientyjachen
na ya. Majo' 'u' je', sue' vinon na yan-
tyichen na nanein coninjnt'uehan'.

11 Jyuhan' jn'aan t'man na vejndy-
eengue na s'aa Jests na tuee' jon Cani
ndyuaa Galilea. Juu ts'ian'fieen si'man
nquii'han' na t'man jndyi conduihin.
Ndo' ng'e na nnda', j4 nn'an na cotsay'on
yo jii'oon na toninncyaa jon, tye' na van-
tyja n'6nhin.

12Jndé na tui na nnda', j4 nn'an na
cotsay'dn yo jfi'oon na toninncyaa jon,

s& yohin tsjoon Capernaum, mantyi tja
ndyee jon yo nque ntyje jon. Ndo' ntjo
jé jo' yohin vendye xuee. Jndé jo' jnt'ui
ntcii'é yohin.

Yo vi' tji' Jests nn'an quii’
vats'on t'man Jerusalén
(Mt 21:12-13; Mr 11:15-18; Lc 19:45-46)

13 Juu xjen'fieen vavindyo na nguee'
nguee pascua xjen jaa nn'an judios co-
nan'ciijé quinman na conan't'maan' Ty-
o'ts'on. Yajo' s Jerusalén yo Jests.
14Ndo' toch'een' vats'on t'man njan
jaa nn'an judios, jo' ntjii jon nn'an
na condéé ndoro, quinman ndo' yo
nin'quintu'. Ndo' mantyi jo' minndyuaa
nn'an na conan'jndyo s'on 'naan nn'an
na cotsque yahan juu vats'on'iieen.
I5Ndo' ya jndyiaa' jon na nnda' vaa na
tont'a nan'fieen, tijnt'ue jon ts'ua, sia
jon tjantsi'. Ndé jo' jnty'e jon nan'fieen
yohan'. Tsofi'en nan'fleen tji' jonhan
ch'een' juu vats'on'fieen. Majo'ntyi s'aa
jon yo quinman yo nin'ndoro'iieen.
Ndo' mesa na conan'cho nn'an na co-
nan'jndyo s'on, siquityee' jonhan'. Is-
cyaa jon s'on 'maanhan. 16 Ndo' itso jon
ndéé€ nn'an na condéé quintu':

—AQuitji'ho' cho'min' ntjoohin. Juu
vaa' Tyéhd', tant'aho' juuhan' cha'vijon
ts'ua.

17Ndo' na s'aa jon na nnda', ja nn'an
na t'man jon na totsay'don yo jii'oon
na toninncyaa jon, tafijoon' n'dén juu
jii'oon na chuu' nnon tson Salmos. It-
siquindyihan': “Manciiiixjen nnan'cuee'
nn'an ja tsojnaan' na nt'ue ts'on na quin-
t'ann'an na njon vaa' Tyého' cha'xjen na
chuhan".”

Mannda' itsiquindyi juu jii'oon'fieen.
18Yajo' nn'an judios na conintquehan
quii' nt'an ntyjehan, taxee'han nnon jon,
jnduehan:

—¢Nin ts'ian ntsa' na tyi'je'quindui-
han' na ve' yo najndei nquii ts'an na

ntsi'manhan' ndé na vaa najndei na con-
dui 'v' na matsa' na nnda'?

19T1a Jests, itso jon:

—Juu v'aavahin, quinan'tyuii'ho'han'
ndo' ja ninndye xuee ntsué ntcii'éhan’.

20Nan'fieen jnan'ntciie'han jii'oon
nnon jon, jnduehan:

—Téca venn'an vantjo' yon chu na
jndé vats'on t'man njan, ndo' 'u' aa ve'
ninndye xuee na ntsue' ntciie'han'.

21 Majo' sijoon' jon juu si'ts'o 'naan'
jon na conduihan' cha'vijon vats'on.
22 Jo' vi na tyincyaa Tyo'ts'on na van-
do' xco jon na jnd€ jnan'cuee' nn'an jon,
ja nn'an na tondyé jii'oon na toninncyaa
jon, téfijoon' n'én na tso jon na nnda'.
Ndo' mantyi téntyja n'6n jii'oon na sinin
jon yo juu ji'oon' Tyo'ts'on na jndui
ndyu na toxen'chen.

Ntyjii Jestis nchu vaa
na ndyii' ts'on ts'an
23Viochen xjen na tom'aan Jesus
Jerusalén na t'oon nguee pasciia, juu
xjen'fleen jaa nn'an judios conan'ciijé
quinman na conan't'maan' jaa Tyo'ts'on.
Joo nn'an na m'an nguee'fieen tojnty'i-
ahan jndye nnon ts'ian na tots'aa Jesis
na tyi'je'quindéé nduihan' na ve' ntyja
'naan' najndei na tsixuan nquii ts'an.
Ng'e jo' jndye nan'fieen téntyja n'onhan
jon. 24 Majo' Jestis tyi'tque ntyjii jon yo
joohan, ee ntyjii ya jon nchu vaa 'nman
na ndyii' n'onhan. 25 Min tyi'icanhan' na
ngitso jndyoyu ts'an nnon jon nchu vaa
nan'xuan nn'an, ee ntyjii ya jon nchu
min quii' n'onhan.

Tyjee'non Nicodemo na m'aan Jests

Quii' juu tmaan' nn'an fariseos,
tom'aan nciiii ts'an jndyu Nicodemo.
Tonintquehin quii' nt'an ntyje jon nn'an
judios. 2Tja jon na m'aan Jesis nciiii ti-
jaan. Itso jon nnon Jests:
—Nnda' ta, 'u' na matsi'man’' jii'oon'
Tyo'ts'on ndéé nn'an, mangi6 na condui

'u' ts'an na jiion Tyo'ts'on na quitsi'man'
ji'oon naya 'naan' jon ndé. Ee xe na aa
tyi'c'oonhin yo 'u!, tyi'je'quindéé ntsa'
ts'ianmin'.

3T'a Jests, itso jon:

—Ji'oon na mayuu' na matsjo nnon',
xe na aa tyi'ndui xcoho!, tyi'je'quindéé
ntsaque'ho' ntyja 'maan' na itye'ntjon
Tyo'ts'on nn'an.

4Ndo' jo' taxee' Nicodemo nnon jon,
itso juu:

—Juu ts'an na jndé tque, ¢;Nchu vaa
nquii nts'aa jon na nndui nnda'hin?
Ee tyi'xe'quindéé ngua nnda' jon tsiaa'
ndyee jon ndo' na nndui nnda'hin.

5T'a Jesds, itso jon:

—Jii'oon na mayuu' matsjo nnon', xe
na aa tyi'ndui ts'an ntyja 'maan' ndaa
yo ntyja 'maan' Espiritu, tyi'xe'quindéé
ntsijonhin yo juu na itye'ntjon Tyo't-
s'on nn'an. ®Ng'e na condui jaa nn'an,
jo' mantyi nda mann'anhan. Mannda'
vaa itsijonhan' ts'an na nnduihin ntyja
'naan' Espiritu. Ts'an na tui ntyja 'naan'
jon condui tsan'fieen ntyja 'naan' Tyo't-
s'on. 7 Tyi'ninncya' na ntsiquijii'eenhan’
'u' yo juu jii'oon na matsjoé: “Chuhan'
na quindui xcoho'.” 8 Juu xjen na m'an
jndye, nndyi' na c'uaa na cam'aanhan',
majo' tyi'quintji' yuu jon jnanhan', min
yuuva na vjahan'. Mannda' vaa itsijon-
han' na ndiciiaa' ts'on ts'an nchu vaa
na nndui nciiiichen tyje juu ntyja 'naan’
Espiritu.

9T'a nnda' Nicodemo, itso juu nnon
Jests:

—Ja ninjo' ndiciiaa' ts'on.

107ts0 Jestis:

—Ciia jo', ndo' t'man ts'an con-
dui 'v' na matsi'man' ji'oon' Tyo't-
s'on ndéé ntyjééhé nn'an Israel. Ng'e
jo' tyi'quitsitiu na ndiciiaa' tson' jii'oon-
min'. 11 Ji'oon na mayuu' matsjo nnon'.
Matsinén ntyja 'maan 'nan na ntyji
ndo' macijji' jndyoyu 'nan jndé jnty'ia
nnoén, majo' 'o' tyi'nin'cantyja n'onho'

juu jii'oon na maciiji' jndyoyu. 12Jndé
matsinén ndéého' ntyja 'maan 'man na
min nnon tsonnangue cha' ciiaa' n'on-
ho!, majo' tyi'nin'cantyja n'onho' ntyja
'naanhan’'. Ya jo' ¢;Nchu vaa nquii nts'a
cha' ngantyja n'onho' juu jii'oon na man-
cya ntyja 'naan' quinoon'ndue?
13“Ta'nan nciiii ts'an tsonnangue na
jndé téva quifioon'ndue cha' nndéé
ntsiquindyi juu nn'an nin 'nan na quin-
t'ahan cha' ntjo ya ntyjii Tyo'ts'on
yohan. Xia'ntyi nc6 na condui tsans'a na
jfion Tyo'ts'on quii' nt'an nn'an, mavaa'
ya ts'6n nchu vaa 'nan ntyjii jon. 14 Xjen
na tom'an nn'an judios ndyuaa naijon na
tyi'jndye nn'an m'an, cjoo' nciiii ts'oon
t'ion Moisés nciiii xjo na sia jonhan'
cha' vaa quitsu. Ja na condui tsans'a na
jion Tyo'ts'on ja quii' nt'anho', mannda'
vaa nt'ion nn'an ja tsonjn'aan. 1>Nnda'
ngenon cha' min'cya ro ts'an na vantyja
ts'on juu ja, nninncyaa Tyo'ts'on na ty-
i'quintyciiii na ngiiando' fiuaan' juu.

Venchjii Tyo'ts'on nn'an tsonnangue

16“Nquii Tyo'tson t'man jndyi vaa
na vi'nchjii jon nn'an tsonnangue, jo'
nquii Jnda jon na ninciiii ts'onhin, tyin-
cyaa jonhin na ndyion jon jnan nn'an.
Ndo' vaa na its'aa jon, cha' min'cya
ro ts'an na vantyja ts'on juuhin, tyi'x-
e'quitsu fivaan' juu, tsixuan juu na ty-
i'quintyciiii na vando' juu. 17 Ee chito
jhon Tyo'ts'on Jnda jon ndéé nn'an tson-
nangue, cha' quit'uiivi'han'hin tsojnaan’
jnanhan. I'ua Tyo'tson ts'ian'fieen nnon
Jnda jon na ntsin'man jon fiuaan nn'an.

18 “Min'ninchen ts'an na vantyja ts'on
juuhin, xe'quit'uii Tyo'ts'on tsan'fieen
ntyja 'maan' jnaan' juu. Majo' juu ts'an
na tyi'nin'cantyja ts'on juuhin, itsi-
jnda'han' ntyja 'naan' juu na it'ui-
ivi'han'hin ng'e nquii Jnda Tyo'ts'on na
nin'nciiii ts'onhin, tyi'nin'cantyja ts'on
juuhin. 19 Ndé vaa jfi'oon na it'uiivi'han'
nn'an: Nquii jon na conduihin nax-

uee, tyjee'non jon quii' nt'an nn'an
tsonnangue, majo' njonntyichen ngio-
han 'man natyia na cont'ahan, chichen
nquii jon na conduihin naxuee. Nnda'
vaa ng'e joo 'nan na cont'ahan, tyia jndyi
nan'xuanhan'. 20 Nciiii ciiii ts'an na it-
s'aa 'man tyia, jndoo' jndyi tsan'fieen
nquii jon na conduihin na naxuee. Tyi'n-
in'quitsijonhin ntyja 'naan jon ee ncyaa'
juu na ntsiquinan jon ntyja 'naan' natyia
na its'aa juu. 2! Majo' juu ts'an na itsi-
jonhin yo ntyja 'naan' na mayuu', itsijon
tsan'fieen yo nquii jon na conduihin nax-
uee. Ndo' na nnda' vaa, covityincyoo' ya
na tsofi'en 'nan na its'aa tsan'feen, its'aa
jonhan' ng'e na itsiquindéé jon tonnon
Tyo'ts'on.”

Juan, tsan na totsiquindéé' nn'an,
itsininntyichen jon ntyja 'naan' Jests

22 Jndé na tui na nnda', jndui' Jesis
Jerusalén, ndo' j4 nn'an na tqueen' jon
na quitsay'én ji'oon yohin, mantyi sa
yohin. Tomanty'{ yohin ndyuaa Judea.
Jo' ntjo jA vendye xuee, ndo' jndye
nn'an squenon na m'aan jon na nin'quin-
t'éhan. 23 Mantyi juu Juan totsiquindéé'
jon nn'an nciiii joo na jndyu Endn,
ndyo Salim, ee jo' jndye ndaa m'aan.
Ndo' to'o nn'an na m'aan jon na tot-
siquindéé' jonhan. 24Ee juu xjen'fieen
tacotyii' Herodes jon vancjo.

25Nque nn'an na tonan'jonhan yo juu
jii'oon na toninncyaa Juan, jnan'jndye-
han jndyuehan yo nciiii ntyjehan ts'an
judio. Conan'meinhan yuu vaa ts'ian
na yantyi na ntquenhan' ts'an na ji'ua
conduihin tonnon Tyo'ts'on. ;Aa ntyja
'naan' Jesis, ndo' aa ntyja 'naan' Juan?
26Ndo' joo nn'an na totsay'onhan yo
jii'oon na toninncyaa Juan, squenonhan
na m'aan jon. Jnduehan nnon jon:

—'U' ta na matsi'man’' ntyja 'naan' Ty-
o'ts'on ndé, juu tsan na toquifi'en yo 'u'
ixndya jndaa Jordan, manquiintyi juu
tsan na tji' jndyoyu' ntyja 'naan' jon ndé,

quindyia', cont'é nn'an ntyja 'naan’' jon,
ndo' tsofi'en nn'an cotsantyja toxen' jon.

27 Ndo' t'a Juan jndyuehan, itso jon:

—Ta'nan nciiii nnon ts'ian na nndéé
nts'aa ts'an xe chito nquii Tyo'ts'on it-
sijnda' jon na ntsixuan juuhan'. 28 Man-
queho' ngioho' na tsjo ntyja njan na
chito Mesias condui ja. Tyo'ts'on t'ua jon
ts'ian nnon na jndyd jndyé na tonnon
nquii Mesias, cha' joo nn'an ncy'onhan
ciienta nquii jon. 2°'Q' covaa' n'onho'
juu ji'oon na tyi'quitsi'man nquii' ntyja
'naan’' juu tsans'a na ncy'oon juu ciienta
yuscu yo na ngoco jon. Majo' juu tsan
na itsijonhin yo juu tsans'a'neen, tyi'-
vajndyi' ts'on juu tyje juu na ncy'oon
tsan'fieen ciienta juu yuscu'fieen. Co-
quioo na neiin' juu na ndyii juu ji'oon
na itsinin tyje juu na ngoco tsan'fieen
yo yuscu'fieen. Mannda' ro incyaahan'
na nén na manty'ia na conan'jon nn'an
ntyja 'maan' Jests. 39 Ng'e na nnda', 'io
'io chuhan' na nquii jon ngandit'man
ngio nn'an yohin, majo' ja cantyciiii
ntyja na condui ja.

Ndo6 vaa tsixuan nquii jon na
jnan quifioon'ndue

3INdo' tsontyichen Juan: Tsanva'
jnan jon quifioon'ndue, ng'e jo' njon-
ntyichen conduihin, chito tsofi'en nn'an.
Ja na ve' ts'an ja, matsixuan ntyja
'naan' tsonnangue ndo' matsinén ntyja
'naan'han'. Majo' nquii tsanva' na jnan
jon quifioon'ndue, njonntyichen condui-
hin na tsofi'en. 32Ndo' ntsinin jndyoyu
jon 'man na jndé jndyiaa' jon yo na
jndé jndyii jon, majo' tanin juu nin'-
cy'oon ciienta juu ji'oon na iciiji' jndy-
oyu jon. 33 Minninchen ts'an na iy'oon
juu ciienta jii'oon na iciiji' jndyoyu jon
ntyja 'maan' nquii jon, mantyi ictiji' jndy-
oyu tsan'fieen na joo ji'oon itsiquindyii
Tyo'ts'on ntyja 'naan' Jesus, tsofi'enhan'
conduihan' na mayuu'han'. 34Ee nquii
tsan na jiion Tyo'ts'on quii' nt'an nn'an,

itsinin juu jii'oon' jon, tyi'cacuaa xjen in-
cyaa jon Espiritu ciientaa' jon quii' ts'on
jnda jon. 35 Nquii Tyo'ts'on na conduihin
Tyé€hé, venchyjii jon nquii juu na condui-
hin jnda jon. Tsofi'en nnon na min, jndé
tyincyaa jonhan' nt'6 juu. 36 Minninchen
ts'an na vantyja ts'on juu jnda Tyo'ts'on,
itsixuan juu na tyi'quintyciiii na vando'
fiuaan' juu. Majo' juu ts'an na tyi'quit-
sijii'oon' na ngantyja ts'on jnda Tyo't-
s'on, tyi'je'quindaa' tsan'fieen na ngiian-
do' fiuaan' juu. Ntyja 'naan'han' nt'uiivi'
jonhin.

Jestis yo tsanscu tsjoon Samaria

Nn'an tmaan' fariseos tondyehan na

majndyentyi nn'an totsay'onhan yo
jii'oon na toninncyaa Jests ndo' na jn-
t'éhan ntyja 'naan' jon, chintyi joo nn'an
na tonan'jonhan ntyja 'naan' Juan. 2 Ma-
jo' chito nquii Jesis totsiquindéé' jon
nan'fieen. Xia'ntyi ja nn'an na t'man jon
na conan'jon yohin, ja tont'4 ts'ian'fieen.
3Vi na jndé jndyii Jesis na nnda' tondue
fariseos'fieen, jndui' jon ndyuaa Judea,
tja ntciie' jon Galilea, s& yohin.

4Ndo' na s4 jo', tcanhan' na ngiienén
ndyuaa Samaria. 5Jo' squé nciiii
tsjoon na jndyu Sicar na m'aanhan'
juu ndyuaa'fieen. Tsjoon'fieen ndyo
m'aanhan' naijon na vaa tyuaa na
jndaa' José nnon tsotye jon Jacob. ¢ Jo!
vaa tsui' na sia nquii Jacob'fieen. Ng'e
na tejndyaa' Jestis na jndyo jon nato,
jo' técjo jon naijon vaa juu tsui'fieen.
Xjen'fieen mandyo nguee' yajmin'han'.
7Ndo' juu xjen'fieen nciiii tsanscu
Samaria tyjee'non juu na taciiji' juu
ndaatioo. Itso jon nnon juu:

—Ncya' chjo ndaa nc'ua. 8Juu
xjen'fleen, ja nn'an na t'man jon na
quitsay'6n yo jii'oon na toninncyaa jon,
jndé sa tsjoon'fieen, sanan'jndd chjo
'nan na chi ntcii'a yohin.

9Ndo' tsanscu'fieen
jfi'oon, itso juu:

sintciie' juu

—'U' condui ts'an judio ndo' ja condui
ts'an ndyuaa Samaria. Jo' ndiciiaa' ts'on
ndu nnén macan' ndaa. Nnda' jii'oon tso
tsanscu'fieen ng'e joo nn'an judios ty-
i'quijndoo'han nn'an Samaria.

10Ndo' t'a Jestis 'ndyo juu, itso jon:

—Xe mavaa' tson' na njon jndyi tsix-
uan juu naya na nin'quitsiquindaa' Ty-
o'ts'on 'u', ndo' nin condui ja na mac'an
ndaatioo nnon', yajo' 'u' ntcan' nnén na
ninncya ndaa na ntyja 'naan'han' ngiian-
do' fiuan 'nan'.

1 Jo' t'a tsanscu'fieen, itso juu nnon
jon:

—Nnda' ta, ta'nan 'man cyon' na
nciiji'han' ndo' juu tsuiva' njoon jndy-
ihan'. Yajo' ¢;Yuu va ngyon' juu ndaa-
tioo na nnincyaahan' na ngiiando' iuan
njan? 12Nquii tsotachi Jacob, jnty'ii
jon tsui'va ndé. Nquii jon to'u ndaa-
tioo juuhan', majo'ntyi ntsinda jon yo
nin'quioo' ntsjuen' jon. 'U' je', ;Aa njon-
ntyichen condui 'u', chichen nquii jon?

13T1a Jests, itso jon:

—Tsofi'en nn'an na cove ndaatioomin,
ngioo na nin'ciie nnda'hinhan'. 14 Majo'
min'cya ro ts'an na nninncyaahin nt'o,
ngioo na tein quii' ts'on juu. Nts'aahan'
quii' ts'on juu cha'vijon yuu na condui'
t'man xtyo' ndaa na tyi'je'canhan'. Naya
na matsixuan ja nts'aahan' na tyi'jon
quintyciiii na ngiiando' ivaan' ts'an.

15T1a tsanscu'fieen, tso juu:

—Ta, quitsa' vi naya'fieen, ncya'
ndaatioova cha' tanciijee' na nin'c'uan-
tyéchénhan' min tantsichju na ninnqui-
i'chen ndyociiji'han'.

16 Ndo' itso Jestis nnon juu:

—Cja', clian' sa', ndé
ntjoohin.

17 T'a tsanscu'fieen 'ndyo jon:

—Ja ta'nan s'a.

Jo!' tso Jests 'ndyo juu:

—Mayuu' jii''oon na tsu' na ta'nan sa'.
18Ee jndé 'on nannon na jndé tom'an'
yohan, ndo' juu ts'an na m'aan yo 'u'

ncyoho!

neinhin, chito aa sa'hin. Ji''oon mayuu'
na tsu' na nnda'.

19Xjen na jndyii tsanscu'fieen jii'oon-
va', itso juu:

—'U' ta, mavaa' ts'on na condui
'u' ts'an na matsinin' ji'oon' Tyo'ts'on
ntyja nchu vaa 'nan na nndui. 29Nque
ndochi ja nn'an samaritanos tonan't'-
maan'han Tyo'ts'on juu tyo'va. Majo' 'o'
nn'an judios condueho' na juu tsjoon
Jerusalén, jo' chu'han' na quitsit'maan’
ts'an jon.

2INdo!' t'a Jesis 'ndyo tsanscu'fieen,
tso jon:

—'U' tsanscu, cantyja tson' ji'oon
matsjo nnon' na mangiientyja Xjen na
nnan't'maan' nn'an tyéhd' min'cya ro
yuu jon, chito ve' xia'ntyi tyo'va ndo'
min aa Jerusalén. 22'Q' nn'an Samaria
tyi'covaa' n'onho' nchu vaa na conan't'-
maan'ho'. Majo' j4 nn'an judios co-
nan't'man' Tyo'ts'on yo na covaa' n'dn.
Ee ntyja njan ja nn'an judios, jo' itsin'-
man jon fiuaan nn'an. 23 Majo' ngiien-
tyja xjen, ndo' nein jndé coventyja-
han', na joo nn'an na conan't'maan'han
nquii tyého', quint'ahinhan' na c'onhan
nacje 'naan’' Espiritu ndo' yo na xonciiee'
n'onhan. Ee nt'ue jon nn'an na nan'x-
uan na nnda'. 2*Nquii Tyo'ts'on con-
duihin Espiritu. Mang'e jo' nque nn'an
na nin'quinan't'maan'han jon, icanhan'
na c'onhan nacje 'naan' Espiritu Santo,
ndo' mantyi quinan't'maan'han jon yo
na mancha'chen n'onhan.

25Ndo' juu tsanscu'iieen, t'a juu, tso
juu:

—Ja mavaa' ya ts'0n na manciijee' juu
Mesias, nquii jon na conduihin Cristo.
Ndo' vi na jndé tyjee' jon, tsofi'en ji''oon-
min' ntsinchu' jonhan' ndé€.

26 Sintciie' Jesus jii'oon nnon juu:

—Maja na matsinén yo 'u' ndo, condui
ja nquii tsan'fieen na matsu'.

Nn'an na t'man Jesis, sque
ntciie'han na m'aan jon

27Majuu xjen'fieen, j4 nn'an na
tqueen' jon na quinan'jon yo jii'oon na
toninncyaa jon, squé ntcii'é na m'aan
jon. Vacue t'oon' n'én na tsinin jon
yo ciiii tsanscu. Majo' min na nnda',
tata'x'é nnon juu nin 'man nt'ue ts'on
juu. Min ta'nan jndué nnon ta Jesiis
ndu na tsinin jon yo tsanscuva'. 28 Juu
xjen'fieen jnty'ii tsanscu'fieen tsjood’ juu,
tja ntciie' juu tsjoon' juu. Téquitso juu
ndéé€ nn'an na m'an jo'"

29_Ncyoho'! na ntsaquijnty'iaho
nciiii tsans'a na jndé tso jon nnon
tsofi'en nnon 'nan na tyi'ya na mats'a.
¢Aa xe'quits'aahan' na conduihin
Cristo?

30Ndo' joo nan'fieen jndui'han, ty'e-
han naijon na m'4n yo Jests. 31 Ndo' vit-
jachen na ntsquehan, ja nn'an na tqueen'
jon na quitsay'én yo jii'oon na tonin-
ncyaa jon, jndué nnon jon:

—'U' ta na matsi'man' ndé, ciia, ciia'.

32Majo' t'a jon jndyué, tso jon:

—Ja y'on 'nan na ntcii'a na tyi'covaa'
n'onho' ntyja 'naan'han'.

33Yajo' j4 na tondyé jfi'oon na tso jon,
ta'x'é nqué ndéé ntyjé, jndué:

—¢Aa nts'aahan' na jndyoy'oon ts'an
'nan na tciia' jon?

34 Majo' t'a Jestis jndyué, itso jon:

—Xjen na mats'a 'nan na nt'ue ts'on
nquii jon na jfion ja quii' nt'an nn'an
ndo' na mavanc'ué ts'ian na i'ua jon
nnon, juu ts'ian'fieen incyaahan' na-
jndo cha'xjen na incyaahan' najndei
ts'an na iciia'. 3°Vaa jii'oon itsi'man-
han' ntyja 'maan' juu ji'oon na co-
nan'neinho'. Ee condueho' na nenque
chi' vitja ndo' ntyje nn'an 'nan na cove'.
Majo' ja matsjo ndéého', quinan'veho'
nquenho', ndo' quijnty'ia ndéého' xe'jn-
dio na m'an nn'an na conduihan cha'vi-
jon ntjon na jndé tman na ngiiantjon

ts'an joohan ciientaa' Tyo'ts'on. Itsijon-
han'hin cha'vijon ntjon na jndé tuee'
xjen na ntyjee ts'an. 36 Ee cha'xjen ts'an
na ityjee ntjon na tue', vantjon juu na
its'aa juu ts'ian, mantyi juu ts'an na
itsi'man juu ndéé nn'an na ntycyaa-
han nt'6 Tyo'ts'on, cotantjon nan'fieen
na nan'xuanhan na tyi'quintyciiii na
cotando' fiuaanhan. Ndo' na nnda', juu
ts'an na itsi'man juu ji''oon' jon ndéé
nn'an, itsiciiajonhan' na neiin' tsan'fieen
cha'xjen na neiin' juu ts'an na van-
tjon nan'fieen na conduihan ciientaa' Ty-
o'ts'on. 37 Ndo' na nnda', itsi'manhan’
na mayuu' juu jii'oon na condue nn'an
na nciiii ts'an inon' juu, majo' mafioon
ts'an ityjeehan'. 38 Na majfién ja 'o' quii'
ts'ian njan, itsijonhan' ntyja 'maanho'
cha'vijon na cotsaquityjeho' yuu vijon
na tajnt'aho' jndyaa'. Mafoon nn'an jn-
t'a jndyaa' na nc'oon ts'ian 'nmaan' Tyo't-
s'on quii' n'on nn'an, ndo' 'o' jndé tye-
que'ho' quii' juu ts'ian'fieen.

Jndye nn'an Samaria
téntyja n'onhan Jestis

39Ndo' nque nn'an samaritanos na
m'anhan juu tsjoon'iieen, jndyehan tén-
tyja n'onhan Jestis ng'e ji'oon 'ndyo
juu tsanscu'fieen na sinin jndyoyu juu
ndééhan na itso juu: “Jndé si'man jon
nnon tsoii'en 'man na tyi'ya na jndé
tots'a.” “ONn'an Samaria'fieen xjen na
squehan naijon m'aan Jesids, tanhan
nnon jon na quintjohin yohan, ndo' ntjo-
hin yo nan'fieen cha' ve xuee. 41 Ndo'
xjen na tondye nan'fieen jii'oon na
toninncyaa jon, jndyentyichenhan tén-
tyja n'onhan jon. 42Ndo' tonduehan
nnon tsanscu'fieen:

—Nanein chito ve' ntyja 'maan' Juu
jii'oon na tsu' ndé, ]0' na vantyja n'on.
Ee nquéntyé jndé jndyé jii'oon 'ndyo jon.
Ndo' neinhin, covaa' n'én na mayuu'
conduihin Cristo na itsin'man jon fiuaan
nn'an tsonnangue.

Sin'man Jesis jnda
ts'an na t'man condui

43 Jndé na tenon joo ve xuee'fieen, jn-
dui' Jests jo', sa ntcii'é yohin ndyuaa
Galilea. 44Ee nquiintyi jon tji' jndy-
oyu jon ji'oon na tyi'nan't'maan' nn'an
nciiii ts'an na incyaa ji''oon' Tyo'ts'on
na ninnciiii tsjan tuihin yohan. 4>Ndo'
juu xjen na squé ntcii'é Galilea yohin,
nn'an na m'an jo' nein jndyihan jon,
jnan'ntjoo'han jon. Ee juu xjen na tuee'
nguee pascua Jerusalén, mantyi ty'e
nan'fieen jo', ee jndé jnty'ia ndééhan
tsofi'en jn'aan t'man na tots'aa jon jo'.

46 Jndé jo' s'4 nnt'd yohin Cani
ndyuaa Galilea, naijon sciiaquen jon
ndaa na s'aahan' vinonhan'. Ndo' juu
tsjoon Capernaum tom'aan nciiii ts'an
na t'man tonduihin ntyja 'maan' gob-
ernado. Juu lu, jnda tsan'fieen, m'aan
juu na vii' juu. 47 Ndo' xjen na jndyii
tsan'fleen na jndé squé ntcii'é ndyuaa
Galilea yo Jestis na jndn ndyuaa Judea,
yajo' tja tsan'fieen na m'adn. Tcan juu vi
naya'fleen nnon Jests na cja jon vaa'
juu na quitsin'man jon lu chjo'fieen ee
nin'cue' juu. “8Ndo' itso Jesis nnon
tsan'fieen:

—'0' manciiiixjen tyi'xe'cantyja n'on-
ho' na vaa najnd6 na condui ja xe na
aa tyi'jnty'ia ndéého' nciiii nnon 'nan na
mats'a na ndiquindé€ na nduihan' na ve'
ntyja 'naan' naijndei nquii ts'an, 'nan na
ndiciiaa' ts'on ts'an ntyja 'naan'han'.

49T'a tsan'fieen 'ndyo Jests, itso jon:

—Nnda' ta, maninfioon' cja' v'a vit-
jachen na ngue' jnda.

50Tso Jesds nnon jon:

—Cja', ee ntco' ya ntciie'han'hin.

Ndo' juu tsans'a'fieen, téntyja ts'on jon
jii'oon na tso Jests. Téntciie' jon vaa'
jon. 51 Ndo' viochen xjen na vja ntciie'
jon tsjoon' jon Capernaum, nque mosoo'
jon saquitjonhin jon. Jnan'quindyiihan-
hin, jnduehan nnon jon:

—Jndé vaco' yahan' lu jnda'.

52Ndo' taxee' jon ndéé nan'feen
yuu xjen tye' na téco' yahan'hin. T'a
nan'iieen, jnduehan:

—Vja vi na tenon chjo yajmin' jndya
tjuen'hin.

53Ndo! juu tye lu'feen taa' ts'on jon
na maninjuu xjen'fieen na tso Jestis nnon
jon na ntco' yantciie'han' lu jnda jon.
Ndo' na nnda', téntyja ts'on jon Jests,
juu jon ndo' mantyi tsofi'en nn'an vaa'
jon.

54Jo' ts'ian na jndé ve na s'aa Jesiis
na tuee' jon Galilea na jnan jon Judea,
na tyi'xe'quinduihan' na ve' ntyja 'naan’
najndei nquii ts'an.

Sin'man Jesis ts'an naijon na vaa pila

Jndé na tui nan'val, santcii'é

Jerusalén yo Jesis ee juu
tsjoon'fieen tuee' nguee ntyja njan jaa
nn'an judios. 2'Ndyo tsjoon Jerusalén
tovaa nciiii 'ndyov'aa t'man na
jnan'quijndyuhan juuhan' 'Ndyov'aa
Quinman. Ndyo jo' tovaa nciiii pila
t'man. Juu pila'fieen, yo jii'oon hebreo,
conan'quijndyu nn'anhan' Betzata.
Xi'jndio ngiaa'han', jo' min 'on nt'aa na
xia'ntyi n'oon nt'eii'han' min. 3Quii'
joo nt'aa'fhieen man' nciiii tmaan' nn'an
v'i, nn'an nchjan yo nn'an na jndé
tatei nduee, yo ng'e, yo nin'nn'an
na ndiquitsaca'. Tominndoo'han na
ntsijndei ndaa na fAjon pila'fieen. 4Ee
tcya tcya xjen tondyocue nciiii dngel
na totsits'ii jon juu ndaa'feen. Ndo'
vi na jndé tui na nnda', juu ts'an na
ngua jndyee quii' ndaa'fieen, n'man juu
min'cya ro nnon tycu na iquenon juu.
5Juu v'aa'fieen tom'aan nciiii tsans'a na
jndé ntcyu ncho'nqui vantjo' nen chu
na vii' juu. ©Jo' jndyiaa' Jesiis juu na
vaa juu jo'. Ndo' ng'e na ntyjii jon na
jndé tijndye xuee na nnda' vaa iquenon
juu, jo' itso jon nnon juu:

—¢Aa nin'quin'man'?

7Ndo' t'a tsanvii'fieen, itso juu:

—Nnda' ta, ta'nan ts'an nchje ja quii'
ndaaha' xjen na tsijndeihan’, jo' viochen
xjen na matsichon na ngua, nciiiichen
ts'an matyuaa'ntyi venoon' juu ja.

8Ndo' itso Jestis nnon juu:

—~Quinaquintyja', quitsintciii' tsue',
ndé cja' va'.

9Xjen'fieen  nin'fioon'  tco'yahan'
tsan'fieen, jn'man juu, jndé jo' sintciii
juu tsue 'maan' juu, ta' juu na téca juu.
Ndo' juu xuee na s'aa Jests na nnda',
xuee na ja nn'an judios cotajndyé.

10Ng'e na nnda', vendye ntyjé nn'an
judios jnduehan nnon juu tsan'iieen:

—Nanein xuee na cotajndyéé. Juu
ntji na co'xenhan' itsiquindyihan' na ty-
i'clianaan na ngayon' tsue 'nan'.

1 Majo' t'a juu, itso juu:

—Nquii tsan na sin'man ja itso
jon nnon na quitsintciiihan' ndo' na
quindyoy'onhan'.

12Ndo' taxee' nan'fieen nnon juu,
jnduehan:

—¢Nin nquii ts'an tsan'fieen na nnda'
vaa tso juu nnon'?

13 Majo' juu tsan'fieen na jndé jn'man,
tyi'quintjii juu nin ts'an sin'manhin, ng'e
jndye nn'an na tom'an jo'. Ndo' jndé jn-
dui' ndya' Jesis jo'. 14Ndo' vi na jndé
tui na nnda', ntjii nnda' Jesuds juu quii'
vats'on t'man. Itso jon nnon juu:

—Ndyee' ra, quen' ciienta, jndé jn'-
man', cacilientyje' na matsitja 'u' nnon
Tyo'ts'on cha' tyi'ntjon' nciiii nnon na
majantyichen.

15Ndo' taquitso tsan'fieen ndéé nn'an
judios na nquii Jests sin'man jonhin.
16Ng'e na nnda' s'aa Jests, jo' ten-
tyja nn'an judios'fieenhin. Tojoo' yan-
tyi n'onhan na nnan'cuee'hanhin ee
juu ts'ian'een s'aa jonhan' juu xuee
na cota'jndyeehan. 17 Majo' tso Jesus
ndééhan:



San Juan 5:18

—Nquii Ty€ho' ninvaa its'aa jon nciiii
ciiii nnon na itejndeihan' ts'an, ndo'
mantyi ja, majo' mats'a.

18 Ndo' tsojnaan' juu jii'oonva', nque
nn'an judios'fleen tojoo' yantyi n'on-
han na nin'quinan'cuee'han jon. Ee na
cotji'han ciienta, sitjahin ntyja 'naan'
juu xuee na cota'jndyeehan ndo' t'man-
ntyichen sitjahin na tso jon na nquii Ty-
o'ts'on conduihin Tye jon, ndo' na nnda',
its'aahan' na ciiajon conduihin yo nquii
Tyo'ts'on.

Najndei na itsixuan jnda Tyo'ts'on

19Ndo' itso Jestis ndéé nan'feen:

—Jii'oon na mayuu' matsinén
ndéého'. Ja na condui jnda Tyo'ts'on,
tyi'man'tiuvho' na mats'a 'nan na nt'ue
ts'on nco. Ee xia'ntyi 'nan na manty'ia
na its'aa Tyéhd', majoo rohan' mats'a.
Ee ja na condui jnda jon, tsoit'en mats'a
cha'xjen na manty'ia na its'aa nquii
jon. 29Tyéhé' na condui ja jnda jon,
m'aan jon na venchjii jon ja. Itsi'man
jon nnon tsof'en na its'aa jon. Ndo'
ts'ian na njonntyichen ntsi'man jonhan'
nnén na quits'a cha' ninncyaahan'
t'manntyichen nc'oon' n'onho'. 2! Nquii
Tyé€hd' itsintciii nnda' jon nn'an na jndé
tjé ndo' incyaa jon na cotando' xcohan.
Ndo' cha'xjen na its'aa jon, mantyi nco
na condui ja jnda jon, min'cya ro ts'an
na nt'ue ts'on, ninncya na ntsixuan
tsan'fieen na tyi'quintyciiii na vando'
fiuaan' juu. 22Nquii Tyéhé' min'nciiii
ts'an tyi'co'xen jon jnaan' juu. Majo'
nco na condui ja jnda jon, jndé tyincyaa
jon na vaa najndo na ntco'xén tsoil'en
nn'an tsojnaan' na conan'tjahan. 23 Jndé
its'aa jon na nnda' cha' ja na condui
jnda jon, tsofi'en nn'an nnan't'maan'han
ja cha'kxjen na conan't'maan'han
nquii jon. Ee min'ninchen ts'an na
tyi'nin'quitsit'maan' juu ja na condui ja
jnda jon na jfion jon ja quii' nt'anho!,

min nquii
juuhin.

24“Jfi'oon na mayuu' matsj6 ndéého!,
minninchen ts'an na indyii jii'oon 'ndyo
ndo' vantyja ts'on juu yo nquii jon na
jion jon ja quii' nt'anho', juu tsan'fieen
tsixuan juu na tyi'quintyciiii na vando'
fiuaan' juu, min tyi'xe'quit'uii Tyo'ts'on-
hin ntyja 'naan' jnaan' juu. Totsixuan
juu cha'vijon ts'oo, majo' nein tsixuan
juu na tyi'quintyciiii na vando' fiuaan'
juu. 25Jii'oon na mayuu' matsiquindyi
'0', ngiientyja xjen ndo' naneinhin iven-
tyjahan', na joo nn'an na jndé tjé, nndye-
han jndyéé na condui ja jnda Tyo'ts'on.
Ndo' tsofi'en nn'an na vantyja n'onhan
ja, ninncya na ntando' iuaanhan ntyja
njan. 26 Ee cha'xjen nquii Tyého!' tsixuan
jon na vando' jon ntyja 'naan' nquii jon,
jana condui ja jnda jon, mannda' ro jndé
tyincyaa jon na matsixuan na mavant'o
ntyja njan. 27 Ndo' mantyi ntyja 'naan'
juu najndei na itsixuan nquii jon, jndé
tyincyaa jon na ja ntco'xén nn'an ntyja
'naan' jnanhan ng'e na condui ja tsans'a
na jfion jon ja quii' nt'anho'. 28 Tant'a-
ho' na jen cavee' ngioho' na nnda' tsjo,
ee ngiientyja xjen na tsofi'en nt'oo na
too' ndi'nt'ua nndyehan jndyéé. 2° Nque
nn'an na jndyoyu conduihan na ton-
non Tyo'ts'on, ntciii nnda'han yo si'ts'o
'naanhan na tyi'quintyciiii na cotando'
fiuaanhan. Majo' ntyjehan na tont'a 'nan
na tyi'quichuhan', ntciii nnda'han yo na
nt'uiityenhan'hin.

jon tyi'min'quitsit'maan'

Jii'oon na iciiji' jndyoyuhan'
ntyja 'naan' Jesis

30“Tyi'nan'tiuho' na mats'a cha'xjen
na nt'ue ts'on nco. Ntyjantyi na incyaa
Tyo'ts'on na mavaa' ts'on, ntyjantyi jo'
na maco'xén cha'xjen na itsohan'. Ee
chito mant'ué na ndui 'nan na nt'ue ts'on
nco. Mant'ué na nts'a cha'xjen na nt'ue
ts'on nquii Ty€hd' na t'ua jon ts'ian nnon
na jndy6 na m'anho'. 31 Xe na aa mactiiji'

jndyoyu ntyja njan nc6, ninncyaahan' na
vanaan na ndueho' na joo jii'oonmin'
tyi'quinan'xuanhan' ji'oon na mayuu'.
32Majo' m'aan nciiiichen na iciiji' jndy-
oyu jon ntyja njan, manquii Juan. Ndo'
ntyji ja na juu jii'oon na tociiji' jndy-
oyu jon, conduihan' jii'oon na mayuu'.
33Manqueho' jionho' nn'an na m'aan
jon, ndo' tji' jndyoyu tsan'fieen jii'oon
na mayuu' ntyja njan. 34 Juu jii'oon na
ictiji' jndyoyuhan' ntyja njan na may'on
ciientahan', chito conduihan' jii'oon na
cotji'jndyoyu nn'anhan'. Majo' matsjo
jii'oonmin' ndéého' cha ndéé ntsin'man
Tyo'ts'on fiuaanho'. 35 Nquii Juan'fieen
tonduihin cha'vijon ldmpara na itsixuee-
han' chon tondéé nn'an. Ndo' 'o' viochen
xjen na tom'aan jon, t'onho' na nein-
ho' ng'e ngioho' jii'oon na toninncyaa
jon totsijnda'han' nquenho' nchu vaa
na nt'ue ts'on Tyo'ts'on yoho'. 36 Ma-
jo' vaa jii'oon na iciiji' jndyoyuntyichen-
han' ntyja njan na t'manntyichen con-
duihan', chito juu jfi'oon na tji'jndy-
oyu Juan'fieen. Joo ts'ian na tyincyaa
Tyého' na quitsiquindééhan', joohan'
cotji' jndyoyuhan' na nquii jon t'ua
jon ts'ian nn6én na jndy6é quii' nt'an-
ho'. 37 Nquii Tyého' na i'ua jon ts'ian
nnon, juu jon iciiji' jndyoyu jon ntyja
njan quii' ji'oon 'naan' jon. 'O' min-
jon tyi'condyeho' jndyee' jon, min na jn-
ty'ia ndéého' nchu vaahin. 38 Min tyi'-
cy'onho' ciienta jii'oon 'maan' jon quii'
fiuan 'naanho' ng'e tyi'covantyja n'on-
ho' ja na i'ua jon ts'ian na jndyo quii'
nt'anho'. 39 Juu jii'oon' Tyo'ts'on na jn-
dui ndyu na toxen'chen, chen jndyi
conan'jn'aanho'han', ndo' conan'tiuho'
ng'e na nnda' cont'aho, jo' nndaho' na
tyi'quintyciiii na cotando' 'o' na tonnon
jon. Joo jii'oon'fieen conan'nein jndy-
oyuhan' ntyja njan. 4°Majo' min na
nnda', tyi'nin'quitsay'onho' jii'oon yo ja
cha' nndéé nnan'xuanho' na tyi'quinty-
ciiii na cotando' fiuaanho'.

41“Ja tyi'cotsichén na quinan't'maan’
nn'an ja. *2Nchji na tyi'qui n'onho' ja
ee tyi'vengioho' nquii Tyo'ts'on. 43 M'an
quii' nt'anho' yo juu naijndei na it-
sixuan nquii Tyého', majo' 'o' tyi'n-
in'cy'onho' ciienta ja. Majo' xe na aa
nciijee! nciiiichen ts'an ntyja 'naan'
nquii juu, juu tsan'fieen ncy'onho' ciien-
tahin. 44'Q' cotquenho' na nque nty-
jeho' na quinan't'maan'hin 'o', ma-
jo' tyi'quitquenho' na nt'aho' 'man na
nt'ue ts'on nquii Tyo'ts'on cha' nndéé
ntsit'maan' jonho'. Ndo' na cont'aho'
na nnda', ;Yuu xjen ninncyaahan' na
ngantyja n'onho' nquii jon? 4>Majo'
tyi'nan'tivho' na mancontyé na nin-
ncya jnanho' nnon Tyéhd'. M'aan nciii-
ichen na ncyaa jon jnanho', manquiin-
tyi Moisés, nquii tsan'fieen na t'man co-
nan'qui n'onho'hin. 46 Majo' ng'e na ty-
i'nin'cantyja n'onho' jii'oon na tji jon na
itsininhan' ntyja njan, mang'e jo' tyi'-
cantyja n'onho' ja. 47 Ndo' ng'e na tyi'n-
in'cantyja n'onho' jii'oon na tji jon, ya-
jo' ¢(Nchu ya nt'aho' na ngantyja n'onho'
jii'oon na mancya?”
Tyincyaa Jests na tciia' 'on min nn'an
(Mt 14:13-21; Mr 6:30-44; Lc 9:10-17)
Jndé tenon nan'min', tet'i6
6nnt'é ndaandue Galilea yo Jests.
Xuee'han' na vjave jndyuhan' ndaandue
Tiberias. 2Ndo' nciiii tmaan' nn'an na
jndye jndyi'hin tentyjahan toxen' jon
ng'e tovavee' ngiohan na tojnty'iahan
na sin'man jon nn'an v'i. 3Yajo' ja
nn'an na t'man jon na quitsay'on
jii'oon yohin, savé nciiii tyo' yo jon. Jo'
saciiendyua. 4Juu xjen'fieen mandyo
nguee' nguee pascua xjen na jaa nn'an
judios conan'ciijééhé quinman na
conan't'maan' Tyo'ts'on. °Ndo' t'ion
Jestis nnon jon, jndyiaa' jon concyo
nciiii tmaan' nn'an na jndye jndyi. Ndo'
tso jon nnon Felipe:

—¢Yuu vijon nninjnda' 'nan na ntciia'
tsofi'en nanmin'?

6Majo' nnda' vaa na tso jon ng'e
nin'quindyii jon nin jii'oon ntsintciie' Fe-
lipe, ee ntyjii jnda' jon nchu vaa nts'aa
jon. 7 T'a Felipe'fieen, itso jon:

—Min xe na aa nan'quitsu jaa ve
ciento s'on denarios na nnan'jnda
'nan na ntcia' nanmin', majo'
tyi'je'ciiinonhan' min na ve' chjohan'
na ngaciija'han'hin.

8Jo' m'aan Andrés, jon tyje nquii
Simén Pedro, conduihin nciiii ntyjé nqué
ja nn'an na totsay'6n yo ji'oon na tonin-
ncyaa Jesus. Tso tsan'fieen nnon jon:

9_Ntjoo m'aan nciiii lu na y'oon
'on tyoo' na jndéhan' yo jndé tyoo!
ntquen cebada. Ndo' mantyi y'oon juu ve
quitscaa chjo na jndé jnein, majo' ;Yux-
jen'fieen nninnonhan' na jndye jndyi
nn'an?

10Ndo' t'a Jests jndyué, tso jon:

—~Quindueho' ndéé nn'an na
quitsaciiendyuaahan. Ndo' naijon na
t'6n, jo' jndye jndé quijndé min. Yajo'
tyeciiendyuaahan. Ndo' joo nan'iieen
tuee' cha'na 'on min nannon. !!Yajo!
ty'oon Jestis ciienta joo tyoo'fieen.
Tyincyaa jon na ya Tyo'ts'on ntyja
'naanhan'. Ndé jo' toc'on jonhan' ndé
j4 nn'an na tqueen' jon na quitsay'én
ji'oon yohin. Ndo' ja tot'dnhan'
ndéé nan'fleen. Majo'ntyi s'aa jon yo
quintca quijndé'fieen, chuntyi xjen
na nin'quitquiihan na nciiii ciiiihan.
12Ndo' vi na jndé tacjohan, yajo' itso
jon ndé:

—~Quinan'tjonho' ntan' quijndé na jn-
ty'iihan', clian na tyi'nts'aahan' na ve'
jn'aan ntjoohan'.

13Ndo' jnan'tjon joo ntan' quijndé
na jnty'iihan' na tciia' nan'fieen na
jndéhan' yo jndé tyoo' cebada. 14 Ndo'
joo nan'fieen, vi na jndé jnty'iahan
jn'aan t'man'fieen na s'aa Jests na tyi'-

je'quindéé nduihan' na ve' naijndei nquii
ts'an, jnduehan ndéé ntyjehan:

—Jh'oon na mayuu' juu tsanva' con-
duihin nquii ts'an na itsiquindyi ntji na
nciijee' jon tsonnangue na ninncyaa jon
jii'oon' Tyo'ts'on ntyja nchu vaa 'nan na
nguaa.

15 Majo' taa' ts'on Jestis na mavaa xjen
na ndyocy'on nan'fieenhin ndo' yo naijn-
dei'han' na nt'ionhan ts'ian jon na ndui-
hin rey na co'xen jon joohan. Ng'e na
nnda', tja nnda’' jon jndé€ naijon na nin-
nquii jon.

Tjaca Jestiis nnon ndaandue
(Mt 14:22-27; Mr 6:45-52)

16 Ndo' vi na jndé tuaté' ndo'ciijioon’,
ja nn'an na tqueen' Jestis na quitsay'on
ji'oon yohin, sacué 'ndyo ndaandue.
17 Jo' tua nciiii v'aandaa, na ngiiet'id
ndaandue'fieen na ntsqué Capernaum.
Majo' ya tuee' na tijaan, ninjo' tacocii-
jee' jon ndé. 18Ndo' ng'e na t'man jndye
tyioo, totsuehan' juu ndaandue'iieen.
19Ng'e jo' na nin'on nin'yon kil6met-
ros xejnda téca juu v'aandaa'fieen na
contyja n'oon pala 'maan'han'. Ndo' juu
xjen'fieen jnty'id na ndyoca Jests nnon
ndaandue na ndyovindyoo' jon na m'an.
Tyué jndyi. 20 Majo' itso jon ndé:

—Maja ndo, tyi'ndyueho'.

21 Jo' tyioo na nén jndyi na ty'én
nnt'a ciientahin quityquii' v'aandaa.
Ndo' quintyjachen tuee'han' naijon na
cotsa.

Cojnt'ue nn'an Jesis

22Tonco nciiiichen xuee, nque
nan'fieen na jndye jndyi'hin na ntjohan
ixndya ndaandue naijon na tyincyaa
Jestis na tciia'han, tquenhan ciienta na
ninnciiii v'aandaa chjo nintuaa. Ndo'
ténjoon' n'onhan na tyi'cua jon juu
v'aandaa'fieen yo ja nn'an na totsay'on
jii'oon yohin. 22Ndo' viochen xjen na
nnda' vaa, squenon vendye nt'aandaa

quijndé na jnan Tiberias naijon na tciia'
nan'fieen tyoo' na tyincyaa Jesds na
ncya ya Tye jon. 24Ndo' tua nan'fieen
joo nt'aandaa quijndé'fieen. Ty'ehan,
squehan Capernaum na tyequijnt'uehan
Jests. Ee taa' n'onhan na tac'oonhin
yuu vijon na tyincyaa jon na tciia'han,
min nqué nn'an na tqueen' jon na
quitsay'on jii'oon yohin.

Condui Jests tyoo' na incyaahan'
na cota'ndo’' iuaan nn'an

25Ndo! vi na jndé jndiohan Jestis nciii-
ichen ixndya ndaandue, jnduehan nnon
jon:

—'U' ta na matsi'man' ndéé nn'an
ntyja 'naan' Tyo'ts'on, ;Yuu xjen jndyo'
ntjoohin?

26 T'a jon jndyuehan, itso jon:

—Jii'oon na mayuu' matsjo ndéého!,
'o' chito cojnt'ueho' ja ng'e na jnty'ia-
ho!' ts'ian na s'a na tyi'je'quindéé ndui-
han' na ve' yo naijndei nquii ts'an. 'O
cojnt'ueho' ja xeng'e na tciia' tacjoho' ty-
oo'fieen. 27'0Q' conan'chonho' na ninjn-
da' 'nan na ntciia'ho', ndo' joohan' 'nan
na contyciiiihan'. Majo' tyi'quichuhan'
na nnda' cont'aho'. Quinan'chonho' na
nndioho' nciiii na cha'vijon na ntciia'
ts'an na ntyja 'maan'han' nnan'xuanho'
na tyi'quintyciiii na cotando' fiuaanho'.
Ja na condui tsans'a na i'ua Tyo'ts'on
ts'ian nnon na jndyo6 quii' nt'anho', nin-
ncya quii' fivan 'maanho' juu na itsi-
jonhan' juuhan' na ntciia' ts'an ee itsi'-
man tyéhd' Tyo'ts'on na jndé t'ua jon
ts'ian'fieen nnon.

28 Yajo' taxee' nan'fieen nnon jon:

—¢Nin 'man icanhan' na quint'a cha'
ngavee' nchjii Tyo'ts'on yo ja?

29 Jo' t'a Jesus jndyuehan, itso jon:

—Ndo6 vaa na nt'ue ts'on jon, na
cantyja n'onho' ja na jfion jon ja quii'
nt'anho'.

30Ndo! t'ahan, jnduehan:

—¢Nin nciiii nnon 'nan na ntsa' na
njnty'id ndé na tyi'je'quinduihan' na
ve' ntyja 'naan' naijndei nquii ts'an na
ntsi'manhan' ndé na vaa na condui "t',
cha' ntejndeihan' na ngantyja n'én 'u'?
31Ndochiihi tociia'han mana xjen na
tom'anhan ndyuaa naijon na tyi'jndye
nn'an tom'an cha'xjen itsiquindyi juu
jii'loon' Tyo'ts'on na jndui ndyu na
toxen'chen: “Tyincyaa Moisés tyoo' na
tociia'han na jnanhan' quifioon'ndue.”

32Ndo' t'a Jestis jndyuehan, itso jon:

—Jii'oon na mayuu' matsjo ndéého',
juu mané na tyincyaa tsan'fieen, chito
conduihan' tyoo' na jnan na m'aan Ty-
o'ts'on. Majo' nquii Tyého' incyaa jon
juu na mayuu' na jnan na m'aan jon
quifioon'ndue na itsijonhan'hin cha'vi-
jon tyoo'. 33 Juu na condui tyoo' na in-
cyaa Tyo'ts'on, jnan jon quifioon'ndue
na jndyocue jon. Nquii jon incyaa jon
na nan'xuan nn'an na tyi'quintyciiii na
cotando' iuaanhan.

34Ndo' jndue nan'fieen nnon jon:

—Nnda' ta, ninnquii'chen ncya' ty-
oo'min’' ndé, rii'.

35Ndo! t'a Jesiis jndyuehan, itso jon:

—Ja condui tyoo' na mancya na nan'x-
uan nn'an na tyi'quintyciiii na cota'n-
do' fivaanhan. Min'cya ro ts'an na nin-
ncyaahin nt'6, itsijonhan'hin cha'vijon
ts'an na jndé tacjoo' na iciia'. Ndo' juu
ts'an na vantyja ts'on ja, ngioo na tein
quii' fiuaan' juu cha'xjen ya na i'u ts'an
ndaa. 36 Majo' cha'na jii'oon na jndé tsjé
ndéého', min na jndé jnty'ia ndéého'
joo ts'ian na mats'a, majo' tyi'cantyja
n'onho' ja. 37 Majo' min na nnda' vaa,
tsofi'en nn'an na incyaa Tyéhd' nt'o,
nndye nan'fieen ntyja njan. Min tyi'-
je'quits'a na je'cy'on cilienta ts'an na
nincyaahin ntyja njan. 38 Ee ja na jnan
quinoon'ndue, chito na jndyo na nts'a
'nan na nt'ue ts'6n nco. Ja jndyo na
nts'a cha'xjen na nt'ue ts'on nquii jon
na jion jon ja quii' nt'anho'. 39 Nquii

Ty€hd' na jiion jon ja quii' nt'anho', ndo
vaa na nt'ue ts'on jon na quits'a, na juu
ts'an na jndé tyincyaa jon nt'o, tyi'nin-
ncya na ngitsu fiuaan' tsan'fieen. Ndo'
xuee na mats'iafi'en, ninncya na nta'n-
do' xco tsofi'en nn'an na nan'xuanhan
na tyi'quintyciiii na cota'ndo' fiuaanhan.
40Fe nquii Tyéhdé' nt'ue ts'on jon na
tsofi'en nn'an na cojnty'ia ja na condui
jajnda jon, na cantyja n'onhan ja, cy'on-
han ciienta na tyi'quintyciiii na cota'ndo’
fiuaanhan. Ndo' xuee na mats'iafi'en ma-
jantyé ninncya na nta'ndo' xco joo nn'an
na jndé tjé.

41Ndo' nque nn'an judios'fieen, jnan'-
manhan na tatévee' ngiohan yo Jesis
jnaan' jii'oon na tso jon: “Ja condui
tyoo' na jnan quifioon'ndue.” 42Ndo'
jnduehan:

—Jestisva', ¢Aa chi jnda Joséhin? Co-
ta'jn'aan nn'an na ndahin. Ndo' ng'e na
nnda', ;Ndu na itso jon na jndé jndyocue
jon na jnan jon quifioon'ndue?

43T'a Jests, itso jon ndéé nan'feen:

—Tanan'nc'uaa'ho' yo ntyjeho' ntyja
'naan’' juu ji'oon'fieen. 44 Cha' na nndéé
ngioo' ts'on ts'an yo ntyja njan, icanhan'
na nquii tyéhd' na i'ua jon ts'ianvahin
nnon, ndyoy'oon jon tsan'fieen. Xe chito
na nnda' vaa, minnciiii ts'an je'quindéé
ntsijonhin yo ja. 4> Ee vaa jii'oon na jn-
dui na sinin Isafas, tsan na toninncyaa
jii'oon' Tyo'ts'on ntyja nchu vaa 'nan na
nguaa. Juu ji'oon'fieen, ndo vaa na itso-
han'" “Ntsi'man Tyo'ts'on ndég€ tsoii'en
nn'an.” Juu jii'oonva' nin'quitsiquindy-
ihan' na nciiii ciiii ts'an na jndé jndyii
jii'oon na coninncya nn'an ntyja 'naan'
jon, ndo' jndé€ taa' ts'on juuhan', ntsijon
tsan'fieen yo ja.

46 “Jfi'oonva' tyi'tsi'manhan' na jndé
jndyiaa' ts'an Tyého' Tyo'ts'on, xia'ntyi
ja na i'ua jon ts'ian na jndy6 quii' nt'an-
ho', ja jndé jnty'ia nnénhin. 47 Jii'oon na
mayuu' na matsjo ndéého', nin juu na
vantyja ts'on ja, itsixuan juu na tyi'quin-

tyciiii na vando!' fiuaan' juu. 48 Ja na con-
dui tyoo', ts'ian na i'ua Tyo'ts'on nnon
na ncya na cota'ndo' nn'an. 4°Nque
ndochiho' tociia’han mand ndyu'fieen
xjen na tom'anhan ndyuaa na xjen ro
cova', ndo' tjéhan. 50 Majo' ja matsinén
ntyja 'naan' juu tyoo' na jnan quifioon'n-
due na majo' condui ja. Ts'an na ntciia'
juu tyoo'va, tyi'je'quitsu fiuaan' juu.
51 Ja na jnan quifioon'ndue, condui ja ty-
00' na mancya na cota'ndo' fiuaan nn'an.
Ts'an na ntciia' juu tyoo'va itsixuan juu
na tyi'quintyciiii na vando' fiuaan' juu.
Ndo' juu tyoo' na mancya cha' nnan'x-
uan nn'an na nta'ndo'han tonnon Tyo't-
s'on, conduihan' s'ei.

52Ndo' joo nn'an judios'deen, vi
na jndé jndyehan jii'oonva', jnt'uehan
jii'oon yo ntyjehan. Jnduehan:

—Jaa mangio tyi'je'quindéé ninncyaa
tsanva' seii' jon na ntqué.

53 Jo! tsontyichen Jestis ndééhan:

—Jii'oon na mayuu' matsjo ndéého!,
jana condui ts'an na jnan quifioon'ndue,
cha' na ntsixuan ts'an na tyi'quintyciiii
vando' fiuaan' juu, chuhan' na quii juu
s'ei ndo' c'u juu n'edn. Xe tyi'nt'aho' na
nnda', je'quindéé nan'xuanho' na van-
do' fiuaanho'. >4 Nquii ts'an na iquii s'ei
ndo' na i'u juu n'edn, tsixuan juu na ty-
i'quintyciiii na vando' fiuaan' juu. Ndo'
min na cue' juu, majo' xee na mats'i-
afi'en ninncya na ngiiando' xco juu. °° Ee
juu na ntciia' ts'an na ntyja 'maan'han’
na nninncyaahan' na ngiiando' fiuaan'
juu na tonnon Tyo'ts'on, juuhan' con-
duihan' s'ei. Ndo' juu na nc'u ts'an na
ntyja 'naan'han' nc'on ts'an na tein quii'
fiuaan' juu, jo' n'eén. 6 Min'cya ro ts'an
na iquii s'ei ndo' na i'u n'eén, contjo
tsan'fieen ntyja njan, ndo' mantyi con-
tjo ja yohin. 57 Nquii Tyéhé' na jfion jon
ja quii' nt'anho', vando' jon ndo' mantyi
ja vant'o ntyja 'maan' nquii jon. Mannda'
vaa itsijonhan' ntyja 'naan' ts'an na iquii
s'ei, ngiilando' fiuaan' juu ntyja njan.

58 Ja condui juu tyoo' na jnan quifioon'n-
due. Ndochiho' tociia’han mané ndo'
tjehan. Majo' tyi'itsijonhan' ntyja njan
cha'na juu mané'heen. Ee min'cya ro
ts'an na iciia' juu tyoo' na condui ja,
tyi'jon cue' juu, m'aan juu xe m'aan
juu na vando' juu ntyja njan. >° Ji'oon-
min' sinin Jests viochen xjen na si'man
jon ndéé nn'an quii' vats'on 'naan nn'an
judios tsjoon Capernaum.

Jii'oon na conan'jnda'han' na
itsixuan ts'an na tyi'quintciiii
na vando' fiuaan' juu

60Ndo' majndye nn'an na tovavee'
n'onhan jii'oon na toninncyaa Jests,
majo' xjen na jndyehan ji'oonmin'
jnduehan:

—Tsan' ji'oon itsinin tsanva'. Tyi'-
je'quindéé ntsay'onntyéchén yo jii'oon
na itsinin jon.

61 Majo' ntyjii ts'on JestGs, na
jnan'nc'uaa' n'on nan'fieen yo ntyjehan
ntyja 'maan' juu jh'oon'fleen na sinin
jon ndééhan. Mang'e jo' itso jon:

—Ji'oonmin', ¢Aa itsquioohan' 'o'?
62Yajo' quinan'tiu yaho' nchu vaa
nts'aahan' 'o' juu xjen na njnty'iaho'
ja na condui tsans'a na i'ua Tyo'ts'on
ts'ian nnoén na jndyo quii' nt'anho'
na ncjova nnt'a na tondye naijon na
tom'an jndyéé. ©3Nquii Espiritu Santo
conduihin na incyaa jon na nan'xuan
nn'an na cota'ndo' fiuaanhan tonnon
Tyo'ts'on. Seii' ts'an ndincyaahan'
na ntsixuan ts'an na nnda'. Ji'oon
na mancya ndéého' tsixuanhan'
ntyja 'maan' nquii Espiritu. Ndo'
ninnquii'chen ntsixuan ts'an na vando'
xco juu xeng'e itsijonhin yo jii'oonmin.
64Majo' tyi'tsofi'enho' vantyja n'onho'
ja.

Nnda' ro ji''oon tso jon ndéé nan'fieen
ee ntyjantyi xjen na ta' jon na tonin-
ncyaa jon jii'oon, ntyjii jnda' jon nin joo
na tyi'cantyja n'on jon, ndo' nin juu na

ninncyaa ciientahin. %5 Yajo' tsontyichen
jon:

—Mang'e jo' na jndé tsjo ndéého', nin-
nquii' nndéé ntsijon ts'an yo ntyja njan
xe na aa nquii Tyého' Tyo'ts'on incyaa
jon na ndui na nnda'.

66Ndo' ng'e jii'oonva', jndye nn'an
na tondye jndyee jfi'oon na tonin-
ncyaa jon, tyentciie'han, tji ntciie'han
ntyja 'maan' jon, tavijnan'jonntyichen-
han yohin. 67 Mang'e jo', taxee' jon ndé
ja nn'an na ncho've na t'man jon, itso
jon:

—Ndo' 'o' je!,
nin'qui'ndyeho' ja?

68 Ndo!' t'a Simén Pedro, tso jon:

—Tyi'ntsu' na nnda' vaa, ta, ty-
i'quichuhan' na ntsay'6n jii'oon yo nciii-
ichen ts'an. Ee xia'ntyi juu jii'oon na
matsinin' incyaahan' na tyi'quintyciiii
na cota'ndo' fiuan njan. ¢° Ee ja jndé van-
tyja n'6n 'u' ndo' covaa' n'én na con-
dui "' Cristo, jnda nquii Tyo'ts'on na
vando'.

70Ndo! jo' t'a Jests, itso jon:

—Ja tji 'o' na ncho'veho!', majo' nciii-
iho' m'aan juu ntyja 'naan' juu yutyia.

71Jfi'oonva' itso jon na itsi'man jon
Judas Iscariote, jnda nciiiichen Simon.
Ee juu Judas'fieen na tyincyaa juu
ciienta Jesis nduee nn'an. Mantyi juu
conduihin nciiii j& na ncho've.

¢Aa  mantyi

Ntyje Jesus tyi'cantyja n'onhan jon

Jndé na tui nan'min', tomanty'i
7 yo Jestis ndyuaa Galilea. Ee
nque nn'an na conintque ndéé nn'an
judios, jnaan' na tojoo' n'onhan
na nin'quinan'cuee'han jon, jo' na
tavinin'cja nnda' jon ndyuaa Judea.
2Ndo' vavindyo na nguee' nguee na
conan't'maan' nn'an judios xjen na
conan'yahan xque'nciian' cilienta jndye
na covaiijoon' n'onhan nchu vaa tom'an
ndochiihan ndyu'fieenchen. 3Ndo' vi na

mavaa xjen na nguee' juu nguee'fieen,
tondue ntyje nquii jon nnon jon:

—Ciia, quindui' ntjoohin. Cja' ndyuaa
Judea cha' joo nn'an na cotsay'onhan yo
jii'oon na mancya' na m'anhan jo', man-
tyi ndéé njnty'ia ndééhan ts'ian na mat-
sa'. 4 Ee ts'an na mantyja ts'on na cantyja
n'on nn'an yohin, tyi'quichuhan' na ntjo-
hin na ninnquii juu. Tsofi'en nn'an ncya'
jndyoyu na quindiohan ntyja 'naan'
ts'ian na matsa'.

5Nd¢' jA'oon na jnduehan nnon jon
ng'e min nquehin tyi'cantyja n'onhan
jon. ®Ndo' tso jon ndééhan:

—Tyi'coventyja xjen na ntsi'man ja
ndéé nn'an na condui ja nquii jon na
itsin'man fiuaan nn'an. Majo' 'o' min'cya
ro xjen na nin'condyi'ho', ta'nan na ton-
cuu'. 7Joo nn'an tsonnangue, tyi'c'on-
han na tyi'cuee' n'onhan 'o'. Majo' nin-
nquii'chen m'anhan na tyi'cuee' n'onhan
ja, ng'e na maciiji' jndyoyu ntyja 'naan’
natyia na cont'ahan. 8 Ciia, c'o nqueho'
ngueeva', ja yandécya yajo' chi ncjo. Ee
tyi'coventyja xjen na ntsi'man na condui
ja nquii jon na itsin'man fiuaan nn'an.

9Vi jndé na tso jon na nnda' ndééhan,
ntjontyichenhin ndyuaa Galilea vendye
Xuee.

Tja Jestis na tuee' nguee
xque'nciian’ ciienta jndye
10 Majo' ya na jndé ty'e ntyje jon na
nguee' juu nguee'iieen, yajo' mantyi tan-
tyja jon, majo' tasi'man jndyoyuhin ndéé
nn'an. Tja jon cha'vijon ts'an na tyi'quin-
t'ue ts'on na njnty'ia nn'anhin. 11 Ndo'
nn'an judios na tyi'cuee' n'onhan jon, to-
jnt'uehan jon quii' nt'an nn'an na ty'e
nguee. Tota'xee'han, tonduehan:
—¢Yuu jon m'aan tsan'nieen?
12Ndo' nn'an na jndye jndyi'hin, t'-
man vaa na tyi'cliijon na jnan'neinhan
ntyja 'maan' jon. Ee fi'en joohan na jn-
duehan: “Juu tsanva', ya ts'anhin.” Ma-

jo' mafioon ntyjehan jnduehan: “Tyi'yu-
u'han' ee itsivi'nn'an jon nn'an.”

13 Majo' tajnan'nein jndyoyuhan ntyja
'naan’' jon ng'e ncyaahan ntyjehan nn'an
judios na conintque ndé€han.

Jii'oon na si'man Jests
xjen na t'oon nguee

14Ya na tixonciie na m'aan juu
nguee'iieen, yajo' taquee' Jests quii' vat-
s'on t'man 'maan nn'an judios ndo' jo'
totsi'man jon ndéé nn'an. 1°>Majo' nque
nn'an judios na conintque, tom'aan'
jndyi n'onhin ntyja 'naan' jii'oon na
toninncyaa jon. Tonduehan:

—Tsanvahin tatja juu scuela naijon na
jnan'jn'aan. Yajo' ;(Nchu vaa na condéé
na itsitjon' juu jh'oon?

16 Ndo' na nnda' jnduehan, tso Jesis
ndééhan:

—Chito nco sijnt'a jii'oon na matsi'-
man. Nquii jon na i'ua jon ts'ian nnon
na jndyo quii' nt'anho', juu jon itsijn-
da'joo jii'oonmin na matsi'man ndéého'.
17 Majo' min'cya ro ts'an na nin'quits'aa
juu 'man na nt'ue ts'on Tyo'ts'on, nciiaa’
ts'on juu na aa nquii jon sijnda’' jii'oon
na matsi'man, ndo' aa ve' jii'oon na sitiu
nco na mancya. 18Ee min'cya ro ts'an
na ictiji' ji'oon ntyja 'maan' nquii, it-
sichon tsan'fleen na quindui t'manhin
ndéé ntyje juu. Majo' minninchen ts'an
na itsichon na ciiit'maan' nquii jon na
jhonhin, ji'oon na itsinin tsan'fieen, con-
duihan' na mayuu', tyi'quits'aa juu 'nan
na tyi'quichuhan'.

19«Tji Moisés jii'oon na tquen jon
ndéého' na ico'xenhan' 'o'. Majo' min na
nnda' vaa, ta'nan nciiiiho' na ivanguee'
juuhan'. Ee xe na aa cota'nguee'ho'
juu jii'oon'iieen, tyi'je'cjoo' n'onho' na
nin'quinan'cuee'ho’ ja.

20Ndo' t'a nan'fieen, jnduehan nnon
jon:

—'U' tsixuan' yutyia. ¢(Nin ts'an na
ijoo' ts'on na nin'quitscuee’' 'u'?

21 Ndo' sintciie' Jestis jii'oon ndééhan,
itso jon:

—Juu xuee na cota'jndyééhé, sin'man
ts'an na ndicaca, ndo' ng'e jo' tjon'
jii'oonho' na tyi'cavee' ngioho' yo ja.
22Majo' ciiaa' n'onho' jii'oon matsjo.
Nquii Moisés tquen jon jii'oon na
quint'aho' yo yonon'ndaa ndaho'
cha'xjen na tont'a ndochiho' na tom'an
ndyu na toxen'. Ndo' juu ts'ian'fieen
conan'quindého'han' min juu xuee
na cota'jndyééhé. Nque ndochiiho'
jnan'quita'hin na cont'aho' na nnda'.
23Ndo' mangioho' juu ji'oon na tquen
Moisés incyaahan' na vanaan na
quinan'quindého' costumbre'fieen xee
na cota'jndyééhé. Ndo' na nnda' vaa
¢(Ndu na conan'vjeeho' ja jnaan' juu
xuee na cota'jndyééhé na sin'man nciiii
ts'an vii'? 24 Jo' chito ve' xia'ntyi ntji'ho'
ciienta ntyja 'nan na covityincyo.
Quitji'ho' ciienta ntyja 'naan' 'man na
chuhan'.

Jestis ¢Aa conduihin nquii Cristo?

25Juu  xjen'fieen,
Jerusalén ta'han
ntyjehan, jnduehan:

—Tsans'ava, ¢Aa chito jon ts'an na
cojnt'ue nanm'ann'ian njanhan na
nnan'cuee'hanhin? 26 Majo' quitquenho'
clienta, itsinin tyincyo jon ndéé nn'an,
min tajii'oon quindue nanm'ann'ian
nnon jon. ;Aa nts'aahan' na nquehan
conan'tivhan na condui tsanva' nquii
Mesias? 27 Majo' nquii tsan'fieen, xjen
na nciijee' jon, tanin ts'an quintjii yuu
jon na nnan jon. Majo' tsanva' je', ngio
ya yuu jon jnan jon.

28 Xjen'Aeen si'man Jesis quii' vats'on
t'man 'naan nn'an judios. Ndo' vi na jndé
jndyii jon na nnda' jndue nan'fieen, sue
jon jndyee' jon. Itso jon:

—'0' condueho' na cota'jn'aanho’ ja
ndo' ngioho' yuu jon jnan. Majo' chito
jndy0 ntyja njan ncd, nquii jon na con-

nn'an
ndéé

vendye
taxee'han

duihin ji'oon na mayuu', i'ua jon ts'ian
nnén na m'an quii' nt'anho', majo' 'o'
tyi'quita'jn'aanho'hin. 2° Ja manciiiixjen
mavajn'anhin, ee na m'aan jon jnan,
ndo' nquii jon i'ua jon ts'ian nndén na
jndy6 na m'anho'.

30Ndo' ng'e juu jii'oonva' na tso Jests,
tojoo' yantyi n'on nanm'ann'ian'fieen na
nt'uevi'han jon. Majo' ng'e na tyi'coven-
tyja xjen na ntyjii Tyo'ts'on na ngenon
jon juu navi' t'man, jo' minnciiiihan
tat'uehan jon. 31 Ndo' nn'an na tom'an
jo', jndyehan téntyja n'onhan jon. Ton-
duehan ndéé ntyjehan:

—Naquii Cristo, xjen na nciijee' jon,
¢Aa jndyentyichen ts'ian na nts'aa jon
na tyi'je'quindéé nduihan' ntyja najndei
nquii ts'an, chintyi na its'aa tsanva'?

Tyequijnt'ue cominsién Jests

32Nque nn'an na conduihan tmaan'
fariseos tondyehan na tonan'nein nn'an
jii'oonmin' ntyja 'naan' Jests. Yajo'
jnan'jonhan jii'oon yo ntyee na con-
intque ndéé ntyjehan nn'an judios na
t'uahan ts'ian ndéé cominsién na quit-
sacy'on nan'fieen jon. 33Ve' jnaan' jo'
itso Jestis ndéé nn'an na jndye jndyi'hin:

—Jndé titsiaa'vi' xuee na vi m'an yo
'o'. Ndo' ndé jo' ncjo ntcii'é na m'aan
nquii jon na jfion jon ja quii' nt'anho'.
34 Juu xjen'fieen njnt'ueho' ja, majo' tax-
e'quindioho!' ja ee yuu jon na ngué, 'o'
je'quindéé ntsqueho' jo'.

35Ndo!' vendye nn'an judios'fieen ton-
duehan ndé€ ntyjehan:

—¢dYuu  vijon ncja tsanva' na
taje'quindéé ndiohin? ;Aa nts'aahan'
na ncja jon quii' nt'an ntyjééhé judios
na jndé tycyahan quii' nt'an nn'an na
conan'nein ji''oon griego, cha' ntsi'man
jon ndééhan ntyja 'nmaan' Tyo'ts'on?
36 sNin nin'quitsiquindyi juu jii'oonva'
na itsinin jon na njnt'uéhin, majo’
je'quindiohin? Ndo' na itso jon yuu

jon na vja jon, tyi'je'quindéé ntsqué na
m'aan jon.

Nquii Espiritu Santo itsijonhan'hin
cha'vijon ndaa jndaa ciienta jndye

37 Juu xuee na mats'iafi'en na m'aan
juu nguee'neen, nque nn'an judios con-
t'ahan na t'manntyichenhan' na co-
nan't'maan'han. Juu xuee'fleen téciien-
tyjee' Jests, sue jon jndyee' jon. Itso jon:

—Min'cya ro ts'an na nin'c'oon jndyi
juu nacje 'maan' Tyo'ts'on, quindyot-
sijonhin yo ja ndo' cantyja ts'on juu
ja. 38Na nts'aa ts'an na nnda', nts'aa-
han' yohin cha'xjen na tso jii'oon' Ty-
o'ts'on na jndé jndui. Juu ji'oon'iieen
itsiquindyihan' na quityquii' ts'on ts'an
nnan' cha'vijon ndaa jndaa ciienta jndye
na coninncyahan' na tyi'quintyciiii na
cota'ndo' fiuaan nn'an.

39 Jfi'oonva' sinin jon na itsi'man jon
ntyja 'naan' nquii Espiritu Santo na joo
nn'an na vantyja n'onhan jon ncy'onhan
ciientahin. Ee juu xjen'fieen tyi'cojfion
Tyo'ts'on jon quii' iuaan nn'an ng'e vit-
jachen na ngiientyja xjen na ntsit'maan’
Tyo'ts'on juu Jests.

Tyi'ninnciiii na tondue
nn'an ntyja 'naan' Jestis
40Ndo' vendye nn'an na m'an
quii' nt'an nn'an na jndye jndyi'hin,
tondyehan ji'oonmin' na sinin jon. Jo'
tonduehan:

—Tsans'ava' mayuu' conduihin nquii
ts'an na vaa jii'oon na nciijee' jon tson-
nangue na ninncyaa jon ji'oon' Tyo't-
s'on ndéé ntyja nchu vaa 'nan na nguaa.

41Ndo' fi'en vendye nn'an jnduehan:

—Conduihin nquii Mesfas.

Majo' vendyechen ntyjehan jnduehan:

—Nchu tajn'aanho', juu ts'an na con-
duihin Mesias chito conduihin ts'an
ndyuaa Galilea. 42Ee juu jii'oon' Tyo't-
s'on na jndui tivio itsiquindyihan' na juu
Mesias conduihin tsjaan David na ndy-

ocahan'. Ndo' mantyi ts'an tsjoon chjo
Belénhin naijon na jnan nquii David.

43Tsojnaan' jii'oonmin' s'aahan' na
tyi'ninnciiii tondyii' n'on nn'an ntyja
'naan' Jests. **Ee fi'enhan na nin'-
cy'onhan jon, majo' min'nciiii ts'an
tyi'quits'aahan'.

Nanm'ann'ian tyi'cantyja n'onhan
na juu Jests conduihin Cristo

45Yajo' joo cominsién'fieen na cotyen-
tjonhan vats'on, ty'e ntciie'han na m'aan
ntyee na conintque yo nn'an tmaan'
fariseos. Ndo' taxee' nan'fieen ndé€han.
Jnduehan:

—¢Ndu na tajndyoy'onho'hin?

46Yajo' nque cominsién'fieen t'ahan.
Jnduehan:

—Min'jon tacondyé na ntsinin nciiii
ts'an cha'xjen juu jii'oon na njon jndyi
na incyaa tsanva'.

47Ndo' joo nn'an tmaan' fariseo'fieen
t'ahan, jnduehan:

—¢Aa mantyi itsivi'lnn'anhan' 'o'?
48 Quitquenho' ciienta. Ta'man nciiii
ts'an na m'aan ts'ian na vantyja ts'on
jon juu, ndo' min nqué fariseos. 49 Majo'
joo nn'an na jndye jndyi'hin na tyi'jn-
da' nquenhan, juu ntji na tquen Tyo't-
s'on na ico'xenhan!, tyi'covaa' n'onhin-
han'. Mang'e jo' nan'xuanhan na quitsu
fiuaanhan.

50 Majo' t'a Nicodemo, tsan na tja na
m'aan Jests nciiii tijaan, jon nciiii nque
nanm'ann'ian'fieen. T'a jon,

511tso jon ndéé nan'fieen:

—Juu jii'oon' Tyo'ts'on na jndui na
ico'xenhan' jaa, mangio na itsiquindyi-
han' na tyi'quichuhan' na ngitoxén nciiii
ts'an vitjachen na ndyéé jnaan’' juu, ndo'
na ninjnda' nin 'nan s'aa juu.

52Ndo' nan'fieen je', t'ahan 'ndyo jon,
jnduehan:

—Aa xe 'u', ¢Aa mantyi condui 'u'
ts'an Galilea? Ciia, chen chen quitsijnan’
jii'oon' Tyo'ts'on na jndui, yajo' ngavaa'

ya tson' na ta'man nciiii ts'an na nnan
Galilea na ninncyaa juu ji''oon' jon.

Tsanscu na sitjahin

53 Ndo! nciiii ciiii joo nan'fieen ty'ehan
nt'aahan.

Majo' Jestis tja jon tyo' Olivos. 2 Ndo'

tonco nciiiichen xuee jndyo ntciie'
jon, taquee' nnda' jon vats'on t'man
'naan' nn'an judios. Xjen'fieen jndye
jndyi nn'an squenon na m'aan jon. Ndo'
vi na jndé técjo jon na ntsi'man jon
ndééhan, 3Yajo' joo nn'an na conan'-
man jii'oon na tquen Moisés na co'x-
enhan' yo nin'joo nn'an na conduihan
tmaan' fariseos, say'onhan nciiii tsanscu
na m'aan jon. Juu tsan'fieen ty'onhan
juu manin' juu xjen na itsitjahin yo nciiii
tsans'a na ve' tjon yahin. Yajo' tathanhin
xonciie quii' nt'anhan. 4Ndo' jnduehan
nnon Jesus:

—'U' na matsi'man' ndé ntyja 'naan'
Tyo'ts'on, juu tsanscuva ty'6nhin man-
in' juu xjen na itsitjahin yo nciiii tsans'a.
5Ndo!' juu ntji na tquen Moisés, ico'xen-
han' na quitmén' ntjé' nanntcu na con-
t'a na nnda'. Majo' "u' je', ¢(Nchu vaa
matsu'?

6Ndo' vaa na jnduehan nnon jon ng'e
nt'ue n'onhan na quit'uiihan'hin. Ma-
jo' técjo tyosu Jests, ta' jon na iciiji
jon quii' ts'ojndé yo nonnt'6 jon. 7 Ndo'
ng'e na tyi'cotsaciientyjee'han na cotax-
ee'han jii'oonva' nnon jon, téciientyjee'
jon. Itso jon ndééhan:

—Nin nciiiiho' na tajnan tsixuan, juu
quimin’' jndyee tsjo' tsanscuva.

8 Jndé jo', tacjo tyosu nnda' jon, tjin-
tyichen jon. °Majo' vi na jndé jndye
nan'fieen jii'oonva', s'aahan' na tejn'aan-
hin. Yajo' nciiii ciiiihan tye' jndui'han
jo'. Nque nantque, joohan jndui' jndyee,
jndé jo' nn'an na cotsantyja. Mats'i-
afi'en xia'ntyi ninnquii Jesds ntjohin
yo juu tsanscu'fieen na minntyjee' juu
tonnon jon. 19Yajo' taciientyjee' nnda'

Jestis. Ndo' ng'e min'nciiii joo nan'fieen
na tavi'c'on, ninnquii tsanscu'fieen vi
m'aan, yajo' itso jon nnon juu:

—'U' tsanscu, joo nn'an na con-
t'a jnan', ;Yuu m'anhan? ;Aa tyi'quit-
mein'han ntjo' 'u'?

11 T'a tsanscu'fieen, tso juu:

—Ta'nan yu ro, ta.

Itso Jestds nnon juu:

—Min ja, je'quits'a na quit'uiihan' 'u'
ntyja 'maan' jnan'. Nanein cja', tavintsa'-
to' na vaa nnda'.

Jestus conduihin naxuee ndéé nn'an

12Ndo' sinin nnda' Jests ndéé nn'an,
itso jon:

—Ja condui naxuee ndéé nn'an tson-
nangue. Minninchen ts'an na itsijonhin
yo ja, xe'c'oon juu nacje 'naan' najaan na
conduihan' natyia. Juu tsan'fieen nc'oon
juu nacje njan na condui ja naxuee
na mancya na tyi'quintyciiii na vando'
fiuaan' ts'an.

13 Majo' nn'an tmaan' fariseos jndue-
han nnon jon:

—'U'" macijji' jndyoyu nquii 'u'
ntyja 'nan'. Ndo' jii'oon'fieen min
tyi'yuu'han'.

14yajo' t'a Jests jndyuehan:

—Min na maciiji' jndyoyu ntyja njan,
majo' ji'oon na mayuu' tsixuanhan',
ng'e ntyji yuu jon jnan, ndo' nchji yuu
jon jo. Majo' 'o' min tyi'quindioho' yuu
jnan, min yuu na j6. 1°'0' ve' xia'ntyi yo
'nan na covaa' n'on nn'an, jo' cotji'ho'
clienta ntyja 'maan ntyjeho', majo' ja
min'nciiii ts'an tyi'quit'ui jahin yo jnaan’
juu. 16 Majo' ya na ngiientyja xjen na nt-
co'xén nn'an, ntco'xénhan cha'xjen na
chuhan' ee chito m'an na ninncd na
nts'ahan'. Nquii Tyého' na jiion jon ja
ntjoohin, m'aan jon yo ja. 17 Conan'y'on-
ho' juu jii'oon' Tyo'ts'on na jndui na
co'xenhan'. Quii' jii'oon'fieen itsohan'
na cantyja n'onho' jii'oon na cotji' jndy-
oyu ve nn'an. 18 Ja condui nciiii ts'an na

maciiji' jndyoyu ntyja njan, ndo' nquii
Ty€hd' conduihin nciiiichen na ndé ve.

19Ndo' na nnda' tso jon, jndue
nan'fieen nnon jon:

—¢Yuu vijon m'aan juu tye'?

T'a Jesus, itso jon:

—'0' tyi'covaa' n'onho' ntyja njan min
ntyja 'naan' nquii jon. Ee xe covaa' n'on-
ho' ntyja njan, yajo' mantyi nciiaa' n'on-
ho' ntyja 'naan' nquii jon.

20 Jfi'oonmin' sinin Jests viochen xjen
na totsi'man jon quii' vats'on t'man
'naan nn'an judios, ndyo naijon na
cotjue' nn'an s'on ciientaa' Tyo'ts'on,
majo' min tanin ts'an na t'uiihin ee ty-
i'coventyja xjen na ngenon jon navi'
t'man.

Tyi'je'quindéé ntsqueho' naijon na jo
21 Ndo! itsontyichen Jesis ndééhan:
—Ja jo, ndo' '0o' njnt'ueho' ja, ma-

jo' ninvaa choho' jnanho' ndo' ncii-

jeho'. Ee naijon na j6, 'o' je'quindéé
ntsqueho'han'.

22Ng'e na tso jon jfi'oonva', taxee'
nn'an judios:

—¢Aa nts'aahan' na ntscuee' nquiihin,
na itso juu yuu na vja juu je'quindéé
ntsquéhan'?

23 Jo' t'a jon jndyuehan, itso jon:

—'0' tyi'quinan'xuanho' ntyja 'maan'
quinoon'ndue, majo' ja m'an ntyja
'naan'han'. '0' m'anho' ntyja 'naan'
juu tsonnangue, majo' ja tyi'quitsix-
uan ntyja 'naan'han'. 24 Mang'e jo' jndé
tsjo jii'oonva' ndéého' na ninvaa choho'
jnanho' ndo' nciijeho'. Ee xe na aa tyi'-
covantyja n'onho' na condui ja nquii jon
na t'ua Tyo'ts'on ts'ian nnén na jndyo
quii' nt'anho', yajo' ninvaa choho' jnan-
ho' ndo' nciijeho’.

25Yajo' taxee' nnda'han nnon jon,
jnduehan:

—¢Nin condui 'u'?

T'a Jesis jndyuehan:

—Maninjuuntyi jii'oon cha'xjen na
jndé totsjo ndéého' ntyjantyi xjen na
t'a na mancya jii'oon naya. 26 Nquii jon
na conduihin na mayuu' jiion jon ja
na m'anho', jndye jii'oon tso jon nnon
na quitsi'manhan' ndéého'. Ja ninnqui-
i'chen matsciienon joo jii'oon'fieen ndéé
nn'an. Ndo' jndye jii'oon min na ntyjii
jon na chuhan' na co'xén.

27 Majo' joo nan'fieen, tataa' n'onhan
na itsi'man jon na nquii Tyo'ts'on con-
dui tye jon. 28Ndo' tsontyichen Jesus
ndééhan:

——Condui ja nquii tsans'a na i'ua Ty-
o'ts'on ts'ian nnon na m'an quii' nt'an-
ho'. Ndo' vi na jndé t'ionho' ja tson-
jn'aan, juu xjen'fieen nciiaa' n'onho' na
juu jon condui ja ndo' mantyi na ta'-
nan nciiii nnon na mats'a ntyja nchu vaa
na matsixuan nco. Ntyjantyi na si'man
Tyéhd' nnon, xia'ntyi joohan' na mat-
si'man ndéé nn'an. 2°Ndo' nquii Tyého'
na jiion jon ja quii' nt'anho', m'aan jon
yo ja. Tyi'co'ndyii jon ja na ninncd, ng'e
ninnquii'chen mats'a nciiii ciiii nnon na
cavee' ntyjii jon yo ja.

30Ndo!' vi na jndé sinin Jestis jii'oon-
min', jndye nn'an téntyja n'onhan jon.

Juu jii'oon na mayuu',
ntsiquindyaahan' 'o'

31 Ndo! tso Jestis ndéé nn'an judios na
jndé vantyja n'onhan jon:

—Xe na aa ntjotyenho' ntyja 'maan'
juu ji'oon na mancya ndéého', yajo'
mayuu' conduiho' nn'an na cotsay'on
yo jii'oon na mancya. 32Ndo' mantyi
nciiaa' n'onho' nin jii'oon conduihan' na
mayuu', ndo' na nnda', ja na condui
jii'oon na mayuu', ntsiquindya 'o' ntyja
'naan' jnanho'.

33T'a nan'fieen, jnduehan:

—Nqué condui ja tsjaan 'naan' Abra-
ham na jndyocahan'. Min'jon tacon-
dui j& nn'an na totye'ntjontyen ndéé
mafioon nn'an. ¢(Ndu na matsu' na

ntsiquindya' j4 na m'an nacje 'naan'
nciiiichen ts'an?

34Ndo' t'a Jestis, itso jon:

—Jit'oon na mayuu' matsjo ndéého',
min'cya ro ts'an na itsitjahin nnon Tyo't-
s'on, juu jnaan' tsan'fieen itye'ntjontyen-
han'hin. Ndo' na nnda', itsijonhan'hin
cha'vijon ts'an na ityentjontyen nnon
nciiiichen ts'an. 3>Juu tsan na condui-
hin ts'an na itye'ntjontyen juu nnon pa-
trén 'naan' juu, tyi'jnda' na aa ntjotyen-
hin nacje 'naan' jon. Majo' nquii jnda
jon, mancha' xjen m'aan juu yo jon. 36 Ja
na condui jnda Tyo'ts'on, ntsiquindyaho'
ntyja 'naan’' jnanho', ndo' ng'e jo', nan'x-
uanho' na mayuu' conduiho' nn'an na
jndé jndyaaho' ntyja 'naan'han'. 37 Ndo'
mantyji ya na conduiho' tsjaan Abra-
ham na jndyocahan', majo' tsojnaan' na
ndiquioo jii'oon njan quii' fiuaanho', jo'
na cojoo' n'onho' na nin'quinan'cuee'ho’
ja. 38 Ja matsinén ndéého' 'nan na jndé
jnty'ia nnon xjen na tom'an yo Tyéhd'.
Majo' 'o' cont'aho' 'nan na jndé jndyeho'
na tso nquii juu na conduihin tyeho'.

39T'ahan, jnduehan nnon jon:

—Nquii Abraham conduihin tyé.

Ndo' t'a Jests, itso jon ndééhan:

—Xe na aa mayuu' conduiho' tsjaan
'naan' Abraham na jndyocahan',
yajo' nt'aho' cha'xjen na tots'aa nquii
jon. “4OMajo' 'o' cojoo' n'onho' na
nin'quinan'cuee'ho' ja na condui ja ts'an
na matsinén jii'oon mayuu' ndéého',
ndo' joo jii'oon'fieen ninnquii'chen
ji''oon 'ndyo Tyo'ts'onhan' na jndyi ja.
Nquii Abraham tyi'quits'aa jon cha'xjen
'nan na cont'aho'. 41 Majo' 'o' cont'aho'
cha'xjen na its'aa nquii tyeho'.

T'ahan, jnduehan nnon jon:

—Ja chito na tui ja na tyi'jnda' nin
ts'an tyé. Ninnciiii tyé m'aan, nquii
Tyo'ts'on.

42T'a Jestls, itso jon:

—Xe na aa mayuu' Tyo'ts'on condui-
hin tyeho!, yajo' mantyi nnan'vengio-

ho' ja, ng'e ja na m'aan jon jnan ndo'
jndy0 na m'anho'. Majo' chito aa jndyo
ntyja njan nco, nquii jon i'ua jon ts'ian
nnon na m'an quii' nt'anho'. 43 ;Ndu na
ndiciiaa' n'onho' jii'oon matsinén? Ndo'
va na coquenonho' ng'e tyi'nin'quindye-
ho' jii'oon na mancya. 44'0' nan'xuan-
ho' ntyja 'maan' tyeho' nquii yutyia, ndo'
nin'quinan'quindého’ 'nan na nt'ue ts'on
juu yoho'. Ntyjantyi xjen na tui tson-
nangue, juu conduihin na itsciije juu
nn'an. Tyi'c'oon juu ntyja 'naan’' jii'oon
na mayuu' ee ndiquitsixuan juuhan'. Ya
na itsinin juu quintu, itsinin juu ntyjan-
tyi 'nan na itsixuan nquii juu ng'e tsan-
quintuhin ndo' conduihin tye joo jii'oon
quintu. 5> Majo' ng'e na matsinén jii'oon
na mayuu' ntyja njan, jo' tyi'nin'cantyja
n'onho' ja. 46 Tanin nciiiiho' na nndéé
ntsi'man juu na matsitja ja nnon Tyo't-
s'on. Jii'oon na matsjo ndéého' condui-
han' jii'oon mayuu'. Ng'e na nnda', ;Ndu
na tyi'nin'cantyja n'onho' ja? 47 Min'cya
ro ts'an na m'aan juu ntyja 'naan' Tyo't-
s'on, nndyii juu jii'oon 'ndyo jon. Majo'
ng'e na tyi'conduiho' ntyja 'naan' jon, jo'
na tyi'nin'quindyeho' jii'oon naya 'naan'
jon.

Manciiiixjen m'aan Jestis
vitjachen na ndui Abraham
48Yajo' nn'an judios'fieen
'ndyo jon, jnduehan:

—Ji'oon na mayuu' condué na condui
'u' ts'an ndyuaa Samaria. Mantyi tsixu-
an' yutyia, jo' na tsitsan'han' xquen'.

49Ndo! t'a Jesiis jndyuehan, itso jon:

t'ahan

—Ja tyi'tsixuan yutyia. Ja nquii
Tyého! matsit'man', majo’ 'o!
tyi'quinjon ja ngioho'. 50Ja chito

mant'ué na quinan'quinjon 'o' ja. M'aan
nciiiichen na itsiquinjon jon ja ndo'
nquii jon ntco'xen jon na aa conduihan'.
51Jf'oon na mayuu' matsjéo ndéého!,
min'cya ro ts'an na tsijii'oon' yo jii'oon
na mancya, tyi'je'quitsu fiuaan' juu.

52Nque nn'an judios'fieen, t'ahan
'ndyo jon, jnduehan:

—Nanein covaa' n'én na matsixuan'
yutyia. Abrahan tue' jon, ndo' mantyi
nque nn'an na tom'an ndyu na tox-
en'chen na toninncyahan jii'oon' Tyo't-
s'on ntyja nchu vaa 'nan na nguaa. Ma-
jo' 'u' matsu': “Min'ninchen ts'an na
itsijfi'oon' yo ji'oon 'man', tyi'je'quit-
suhin.” 53 ;Aa matsa' na t'manntyi con-
dui 'u', chichen tsochiihi Abraham, tsan
na tue' ndyu na toxen'chen? Ndo' man-
tyi nn'an na toninncya jii'oon' Tyo'ts'on
ndyu na toxen'chen ntyja nchu vaa 'nan
na nguaa, jndé tjéhan. 'U' je', ;Nin ts'an
na maciiji' nquii 'u ciienta na condui 'u'?

54Ndo' t'a Jestis jndyuehan, itso jon:

—Tyi'xe'cliijnt'ue xe na aa matsiquin-
jon nquii ja. Nquii Tyého' conduihin
na itsiquinjon jon ja, manquii jon na
condueho' na conduihin Tyo'ts'on ciien-
taho'. 35'Q' tyi'cotajn'aanho' jon. Ja
mayuu' mavajn'anhin, ndo' xe na aa
matsjo na tyi'ciiajn'anhin, yajo' nts'a na
quintu ja cha'xjen 'o' m'anho' na quin-
tuho'. Majo' ja mayuu' mavajn'anhin,
ndo' matsué jii'oon 'ndyo jon. 56 Nquii
tsochiiho' Abraham tyioo na neiin' jon
na taa' ts'on jon na nguee' xjen na ndui
ja na ts'an ja. Jndyiaa' jon na nnda',
ndo' tyioo na neiin' jndyi jon ntyja
'naan'han'.

57 Ndo' t'a nan'fieen, jnduehan:

—'U' min na tacondé venn'an ncho'n-
qui nchu'. Tyi'ya matsu' na jndé jndyia’
Abraham.

58 Ndo! jo' t'a Jestis jndyuehan:

—Jit'oon na mayuu' matsjo ndéého',
vitjachen na nndui Abraham, majo' ja
maciiiixjen m'an.

59Yajo' nan'fieen jnan'nciithan ntjo'
na ntmein'han jon. Majo' tyi'quitquen-
han ciienta na tenon jon xonciie quii'
nt'anhan. Jndui' jon vats'on t'man.

Tsan na tuihin na nchjaan'
juu, sin'man Jests juu

Ja nn'an na ncho've na tqueen' Jests
9 na quinan'j6n yo ts'ian na tots'aa
jon, tomanty'{ yohin. Xjen na saciienon
nciiii joo, jnty'ia nciiii tsans'a na manciii-
ixjen nchjaan' juu xjen na tuihin. 2 Tax'é
nnon Jests, jndué:

—'U' ta, na matsi'man' jii'oon' Tyo't-
s'on ndé, ¢Nin juu sitjahin nnon Tyo't-
s'on na tui tsanva' na nchjaan' juu? ;Aa
nquii juu ndo' aa nn'an na ndahin?

3Jo' t'a Jests, itso jon:

—Min chito jnaan' nquii tsanva' na tu-
ihin na nchjaan' juu, min chito jnan nque
nn'an na ndahin. Nnda' vaa na iquenon
juu cha' ntyja 'maan'han' ntsi'manhan’
juu najndei na tsixuan nquii Tyo'ts'on.
4Nquii jon na jfion jon ja, i'ua jon ts'ian
nnon na quits'a. Ndo' tsixuan na quits'a
ts'ian'fieen viochen xjen na ninvant'o.
Majo' mangiientyja xjen na nciijé, yajo'
taje'quindéé nt'antyéchén ts'ian 'naan'
jon. ®Viochen xjen na m'an ja quii' nt'an
nn'an, itsijonhan' ja cha'vijon chon na
mancya naxuee ndééhan.

6Vi jndé tso Jesds na nnda', tju' jon
ndaa 'ndyo jon tyuaa. S'aa jon ndoo'
yohan', ndé jo' tyu jonhan' ndé'nnon
juu tsannchjaan'fieen. 7 Jndé jo' itso jon
nnon tsan'fieen:

—C(ja' pila Siloé, quiman' ndé'nnon'.
(Jit'oon Siloé itsiquindyihan' na jfion
ts'an tyje juu nciiii nt'aa.)

Ndo' tsannchjaan'fleen tja juu jo',
tman juu ndé'nnon juu. Ndo' ya na jndyo
ntciie' juu, xuee jndyiaa' juu. 8Ndo'
nn'an na m'an ndyo vaa' tsan'fieen
yo nn'an na tojnty'ia na tocan juu
'nan na totsitjahan'hin, jnty'iahan na
ndyo ntciie' juu. Yajo' taxee'han ndéé
ntyjehan:

—Tsanva', jAa chito majuu tsannch-
jaan' na tovequityen na tocan 'nan na it-
sitjahan'hin ndéée?

9 Jndue vendyehan:

—Majuu ndo'.

Majo' mafioon ntyjehan jndue:

—Chito juu, ve' mannda' vaahin.

Majo' itso nquii juu:

—Maja ndo6.

10vajo' taxee'han nnon juu:

—¢Nchu tui na ya mandyia'?

11 T'a juu jndyuehan, itso juu:

—Juu tsan na jndyu Jests s'aa jon
ndoo', tyu jonhan' nd6'nnon. Jndé jo' tso
jon na cjo Siloé quiman nnon. Ndo' tyjé
jo', tman nnon, ndo' tyincyaahan' na ya
manty'ia.

12Ndo' taxee'ntyichenhan nnon juu,
jnduehan:

—¢Yuu jon m'aan tsan'fieen?

T'a juu jndyuehan:

—Tyi'quintji yuu jon m'aan jon.

Nin'ciiaa' n'on nn'an fariseos nchu
vaa tui na jn'man tsannchjaan'

13Ndo' juu tsan'fieen na tom'aan
juu na nchjaan', tyey'on nn'anhin na
tondéé ntyjehin nn'an judios na con-
duihin tmaan' fariseos. 14 Ndo' juu xjen
na s'aa Jesis ndoo' na tyincyaa jon
na ya jndyiaa' tsan'fieen, jo' xuee na
cotajndyee nn'an judios. 1>Ndo' nque
nn'an fariseos'fieen taxee'ntyihin nnon
juu, jnduehan:

—¢Nchu vaa
mandyia'?

T'a juu, itso juu:

—Tyu tsan'fieen ndoo' ndé'nnon, jndé
jo' tmanhan', ndo' nanein xuee manty'ia.

16 Ndo! vendye fariseos'fieen,
jnduehan:

—Tsan na sin'man 'u', tac'oon juu
ntyja 'maan' Tyo'ts'on, ee tyi'cuee' ts'on
juu juu xuee na cotajndyéé.

Majo' vendye ntyjehan
jnduehan:

—Ts'an na tsixuan jnan, tyi'je'quindéé
nts'aa juu nciiii ts'ian t'man cha'na tui
ndo'.

'nan na tui na ya

t'ahan,

Ndo' na nnda' jnan'tivhan, tyi'ciiijjon
jii'oon na jnan'neinhan. 17 Ndo' taxee'
nnda'han nnon juu tsan'fieen na tom'aan
na nchjaan', jnduehan:

—Ndo' 'u' je', ¢(Nin 'nan matsu' ntyja
'naan' na ya mandyia' na s'aa juu?

T'a tsan'fieen:

——Condui jon ts'an na incyaa jii'oon'
Tyo'ts'on.

18 Majo' joo nan'fieen na conintque
ndéé jaa nn'an judios, manciiiixjen tyi'n-
in'cantyja n'onhan na tom'aan tsan'fieen
na nchjaan' juu, ndo' naneinhin jndé
ntjo ya ndyiaa' juu. Ng'e jo' tqueen'han
nn'an na ndahin. 19 Ndo' taxee'han ndéé
nan'fieen, jnduehan:

—Tsanva', ;Aa ndaho'hin? Nin jii'oon
condueho', ;Aa mayuu' na tuihin na
nchjaan' juu? Xe na aa mayuu' na nnda',
nchu tui na ya ndyiaa' juu?

20 Ndo' nque nan'fieen na ndahin, t'a-
han, jnduehan:

—Mangié na ndahin ndo' mantyi
mangio na tuihin na nchjaan' juu. 2! Ma-
jo' ntyja 'maan' na nchu vaa 'nan tui na
ya ndyiaa' juu, jo' tyi'quindié. Ndo' min
tyi'quindid nin ts'an s'aa na ya ndyiaa'
juu. Majo' jndé tuee' ndyuu' juu, ng'e
jo' quitaxee' nqueho' nnon juu nchu vaa
'nan tui. Nquii juu ngitso.

22Nnda' vaa jfi'oon na jnan'ntciie'
nan'fieen ng'e ncyaahan ntyjehan
nn'an judios na conintque ndééhan.
Ee nan'fieen jndé jnan'jonhan jii'oon
yo ntyjehan xe na aa min'cya ro
ts'an na ncijji' jndyoyu na juu Jests
conduihin nquii Mesias, tyi'je'ncyahan
na ngacantyichen na ntsijon tsan'fieen
xjen na covanciilhan vats'on na
nnan't'maan'han Tyo'ts'on. 23Ndo' na
nnda' vaa, jo' na jndue nn'an na ndahin:
“Jndé tuee' ndyuu' juu. Quitaxee'
nqueho' nnon juu nchu vaa 'nan na tui.”

24Ndo' juu tsan'fieen na tom'aan
na nchjaan', tqueen' nnda' nn'an
fariseo'fieenhin. Jnduehan nnon juu:

—AQuitsa' na njon nquii Tyo'ts'on. J&
mangid na juu tsans'ava' itsixuan juu
jnan.

25 Jo! t'a juu, itso juu:

—Aa ja tyi'quintji na aa condui tsan-
va' ts'an jnan. Ninnciiii vaa na mavaa'
ts'on, min na tom'an na nchjan, majo'
nein xuee manty'ia.

26 Ndo' taxee' nndahan nnon juu,
jnduehan:

—¢Nin 'nan s'aa juu 'u'? ¢Nchu vaa
s'aa juu na ya mandyia'?

27 Yajo' t'a tsan'fieen, itso juu:

—Majndé tsjo ndéého', majo' tyi'n-
in'quindyeho'. Ndo' nanein, ¢Nchu vaa
na nin'quindye nnda'ho'? ;Aa mantyi 'o'
nin'quitsay'onho' yo jii'oon na incyaa
jon?

28Yajo' ta'han na jnan'ciiejnaan'han
juu, jnduehan:

—'U' condui 'u' ts'an na vay'oon
yo jii'loon na incyaa tsanva', majo'
j4 cotsay'dn yo ji'oon na toninncyaa
Moisés, 29 J4 mangi6 na sinin Tyo'ts'on
yo Moisés, majo' juu tsanva', min ty-
i'quindi6 yuuto jnan jon.

30Ndo! t'a tsan'fieen, itso juu ndééhan:

—~Cavee' jndyi ntyji na nnda' na 'o'
min tyi'quindioho' yuu jon jnan jon,
ndo' ja, jndé tyincyaa jon na ya man-
ty'ia. 31 Ndo' tsofi'en jaa mangio na nque
nn'an na tyia 'nan cont'a, tyi'je'quindyii
Tyo'ts'on jii'oon jndyuehan. Majo' min'-
cya ro ts'an na itsit'maan' juu jon ndo'
its'aa juu 'man na nt'ue ts'on jon, ndyii
jon ji'oon 'ndyo tsan'fieen. 32 Ntyjantyi
Xjen na tui tsonnangue, minjon tacondye
nn'an na aa nintom'aan nciiii ts'an na
s'aa jon na ya ndyiaa' nciiii ts'an na tui-
hin na nchjaan' juu. 33 Juu tsans'ava' xe
na aa tyi'c'oon Tyo'ts'on yohin, ta'nan
'nan nndéé nts'aa jon.

34Majo' t'a nan'fieen
jnduehan:

'ndyo juu,

221

San Juan 9:41

—'U' ntyjantyi xjen na tui 'u', matsix-
uan' jnan. Ndo' ¢Aa matsichon' na ntsi'-
man' ndé?

Jndé na tso juu na nnda', yajo'
tavityincyahan na vintyja ntsijonchen-
hin yohan xjen na covanciiihan vats'on
'naanhan.

Nan'xuanhan cha'vijon nn'an
nchjan ntyja 'naan’' Tyo'ts'on

35 Jndyii Jests na tji'han tsan'fieen
quii' nt'anhan. Xjen na tjon nnda' jon-
hin, tso jon nnon juu:

—¢Aa vantyja tson' jnda Tyo'ts'on?

36 Tra juu:

—Nnda' ta, quitsu' nnon nin ts'anhin
cha' ngantyja ts'6nhin.

37Itso Jestis nnon juu:

—Majndé jndyia'hin. Mancé na
matsinén nnon' condui ja nquii jon.

38 Ndo! téco'xtye juu na tonnon jon na
itsit'maan’' juuhin, itso juu:

'U' ta, mavantyja ts'on 'u'.

39Ndé jo!, tsontyichen Jestis nnon
tsan'fieen:

—Ja jndy0 tsonnangue na ntco'xén
nn'an ntyja 'maan' jnanhan. Ng'e na
nnda', joo nn'an na conan'tiu na
cha'vijon na cojnty'ia nchu vaa ntyja
'naan' Tyo'ts'on, ja nts'aa na n'ndyiihan'
joohan na itsijonhan'hin cha'vijon ts'an
nchjaan'. Majo' nque nn'an na cotji'han
clienta na nan'xuanhan na nchjanhan
na tonnon jon, ninncya na nciiaa' ya
n'onhan ntyja 'maan' jon. Itsijonhan'
ntyja 'maanhan na conduihan cha'vijon
ts'an na xuee indyiaa'.

40Ndyo jo' ventyjee' vendye nn'an
tmaan' fariseos, jndyehan na nnda' vaa
itso Jests. Ya jo' taxee'han nnon jon:

—¢Aa mantyi condui ja nn'an nchjan?

41T1a Jests, itso jon ndééhan:

—Xe na aa conduiho' cha'vijon nn'an
na tyi'ngiiictiaa' n'on ntyja 'naan' Tyo't-
s'on, yajo' tavijnan nan'xuanho'. Majo'
ng'e na condueho' na conduiho' nn'an na

covaa' yan'on ntyja 'naan’ jon, tsojnaan’
jo' nan'xuanho' na choho' jnanho'.

Jit'oon na tyi'quitsi'man nquii'han’
ntyja 'naan’' teon quinman

“Ji'oon na mayuu' matsjo
1 Ondéého', ts'an na tyi'vaquee'
'ndyotsé' teon yuu jon na too'
quinman, ve' nciiiichen joo iva juu
teon'fieen na ngiliantyque' juuhan',
conduihin tsanch'uee yo tsan ich'uee
tyincyo. 2Majo' juu ts'an na vantyjee'
quinman'fieen, vaquee' jon 'ndyotsé'
teon. 3Ndo' tsan na iquen ciienta
'ndyo juu teon'fieen, itsiquinaan jon
na ngiienon nquii tsan na vantyjee'
joo cho'fieen. Ndo' cho'fieen condye
o' jndyee' jon, iciiji' jon nguee o' na
vachu jon joo o' na ntciia' o'. 4Ndo' vi
na jndé tji' jon tsofi'en quinman'iieen
quii' teon'fieen, yajo' ivejndyee jon
tondéé o'. Ndo' cotsantyja o' toxen'
jon ng'e cota'jn'aan o' jndyee' jon.
5Majo' juu ts'an na chito conduihin
ty'oo o' na tyi'quita'jn'aan o' jndyee!,
xe'quitsantyja o' toxen' juu, ve'
nnan'non o'hin. Ee tyi'quita'jn'aan o'
jndyee' nciiiichen ts'an na chito ty'oo
o'
6Juu jii'oon'fieen na tyi'quitsinin
nquii' Jestis  juuhan' ndééhan,
majo' tataa' n'onhan nin jii'oon
nin'quitsiquindyihan'.

Condui Jesis tsan na ya jndyi
ivantyjee' quinman
7Ndo' sinin nnda' Jesis ndéé
nan'fieen. Itso jon:

—Jii'oon na mayuu' matsjo ndéého'
na ja condui juu 'ndyotsé' teon na cot-
saque' quinman. 8 Tsofi'en nn'an na jndé
jndyoquindue na conduihan na nta'n-
tyjee'han quinman vitjachen na ndyo,
conduihan nannty'uee ndo' nn'an na
conty'uee tyincyo. Majo' joo quinman,
cho' na mayuu' condui o' ciienta ja,

222

San Juan 10:18

tyi'quinan'jii'oon'han jii'oon na condue
nan'fieen. 2Ja condui 'ndyotsé' teon.
Min'cya ro ts'an na ngaquee' ntyja njan,
ntsin'man ja fiuaan' tsan'fieen. Itsijon-
han' tsan'fieen cha'vijon nciiii quitsman
na quindui' o' teon'fieen na nntjii o' na
ntciia' o' ndo' ndé jo' iciijee' nnda' o'.

10“Tsanch'uee ninnquii'chen iciijee’
juu na nch'uee juu ndo' na ntsciije juu
ndo' na ntsi'ndaa' juu. Majo' ja jndyo
na ninncya na tyi'quintyciiii na cotan-
do' fiuaan nn'an, ndo' cha' tyi'vacuaa
xjen na nan'xuanhan juuhan'. ! Ja con-
dui tsan na ya mavantyjé' quinman. Juu
tsan na ya ivantyjee' quinman ntsjuen’,
ncyaa juu na cue' juu ntyja 'maan o'.
12Majo' juu tsan na ve' conduihin moso
na chito ty'oo o' juu ee ve' na vantyjee'
ya juu o', ndyiaa' juu na nndyo lobo.
Yajo' n'ndyii juu quinman'fieen, nnan-
non juu. Ndo' juu lobo'fieen vantyja o'
joo quioo'fieen ndo' nt'uii o' cho'fieen
ndo' joo cho'fieen cocya o'. 13Inannon
tsan'fieen ee ve' ts'an vantjonhin, ta'nan
its'aahan'hin yo 'nan na coquenon joo
quinman'fieen.

14“Ja condui nquii ts'an na ya jndyi
mavantyjé' quinman. Vajn'an ja quin-
man ntsjuén’ ndo' joo o' cota'jn'aan o' ja.
15 Cha'xjen nquii tyého' vajnaan’' jon ja,
mantyi ja mavajn'anhin. Ndo' nninncya
na nnan'cuee' nn'an ja ntyja 'naan quin-
man na condui o' ciienta. 19Ndo' man-
tyi m'an nn'an na conduihan quinman
ntsjuén' na tyi'c'onhan juu tmaan'va.
Mantyi condui ja na cjoquichéhan, ndo'
ndyontyjahan na nciianhan. Ndo' nts'aa-
han' na ninnciiii tmaan' conduihan ndo'
ninnciiii ts'an na ivantyjee'han.

17“Ng'e na nnda' vaa, nquii Tyé&ho'
t'man vaa na venchjii jon ja ee man-
cya na cii'io cilienta nn'an na condui-
han quinman ntsjuén' cha' ninncyaa jon
na nngiiant'é xc6. 18 Tanin juu na nndéé
nciiji' na vant'6 na chito yo jii'oon njan.
Manconty€é mancya na ngenon na nnda'.

Ee vaa najnd6 na condui ja na quits'a-
han', ndo' mantyi vaa najnd6 na condui
ja na nc'én na ngiiant'd xc6. Ndo' vaa
jii'oon na tquen tyého' nnon na quits'a.

19 JA'oonmin' s'aahan' na tyi'quitjon’
nnda' na jnan'nein nn'an judios ntyja
'naan' jon. 20Fe jndye nan'fieen
jnduehan:

—Juu tsanva', tsixuan juu yutyia, ndo'
jndé titsan' xquen juu. ¢Ndu na cotyi'ho'
nquenho' jii'oon na itsinin juu?

21 Majo' Ai'en nn'an na jnduehan:

—Jii'oonmin' tyi'nan'xuanhan' jii'oon
na itsinin ts'an na m'aan nacje 'naan' yu-
tyia. Ee nciiii ts'an na m'aan nacje 'naan’
yutyia, tyi'je'quindé€ nts'aa tsan'fieen na
ndyiaa' tsannchjaan'.

Nn'an judios
tyi'cantyja n'onhan Jests

22Tuee' nguee tsjoon Jerusalén xjen
joo nn'an judios tonan't'maan'han na co-
vafnjoon' n'onhan juu xjen ya na nque
ndochihan tquen xco nnda'han vats'on
t'man ciientaa' Tyo'ts'on. 23Ndo' xon-
ciie ngueesua' xjen tuee' juu nguee'fieen.
M'aan Jests vats'on t'man 'naanhan.
Ivandyi' jon quii' nciiii corredor 'ndyo
juu vats'on'fleen na xia'ntyi nonnt'ei-
i'han' min. Juu Salomén t'ua jon ts'ian
na jndéhan'. 2*Ndo' nque nn'an na
conintque ndéé nn'an judios, xi'jndio
saciientyjee'han ngiaa' Jestis. Taxee'han
nnon jon, jnduehan:

—¢Tsa'nnda'to xuee na mana chu' ja
na matsiquijii'en' ja? Xe na aa mayuu'
condui 'u' Mesias quitsu' jndyoyu' ndé.

25Yajo' itso ta Jestis ndééhan:

—Jndé tsjo ndéého' na majuu jon
condui ja, majo' manciiiixjen tacovan-
tyja n'onho' ja. Majoo ts'ian na mat-
s'a yo najndei na tsixuan nquii Tyého',
joohan' na cotji' jndyoyuhan' ntyja njan.
26 Majo' 'o' tyi'nin'cantyja n'onho' ja
ng'e chito conduiho' tmaan' quinman
ntsjuén'. 27 Nque nn'an na condui quin-

man ntsjuén', condyehan jndyé€, ndo'
mavajn'anhin, ndo' condyontyjahan na
x'én. 28 Ja mancya na tyi'quintyciiii na
cotando' fiuaanhan, min tajon ngitsu
fiuaanhan. Ndo' min'nciiii ts'an tyi'-
je'quindéé nciiji'han nt'6. 2°Ee nquii
Tyéhd' na tyincyaa jon joohan nt'o, t'-
manntyichen conduihin na tsofi'en, ndo'
tanin juu na nndéé ncijji'han nt'6 nquii
jon. 39 Ja yo Tyého' ninnciiii condui j4.

3INdo' joo nn'an judios'fieen, vi na
jndé jndyehan na nnda' tso Jests, yajo'
jnan'nciii nnda'han ntj6' na ntuen'han
jon. 32 Jo' tso jon ndééhan:

—~Cojnty'iaho' na mats'a jndye
nnon ts'ian njon yo ntyja 'naan' juu
najndei na itsixuan Ty€ho'. ¢Nin
nciiii joo ts'ian'fleen na its'aahan' na
nin'quituen'ho' ntjo' ja?

33Ndo' t'a nn'an
jnduehan:

—Chito ng'e nciiii nnon ts'ian na njon
na matsa', jo' na nin'quituén' ntjé' 'u'.
Nt'a na nnda' ng'e na matsinin' jii'oon
tsan' cjoo' nquii Tyo'ts'on. Ee 'u' na ve'
ts'an 'u', majo' maciiji' nquii 'u' ciienta
na condui 'u' nquii Tyo'ts'on.

34T'a Jestis, itso jon ndééhan:

—Quii' ji'oon' Tyo'ts'on na jndui na
conan'y'onho', mangioho' juu ji''oon na
sinin jon, itso jon: “'O' na conintqueho'
ndéé nn'an, matsjo na itsijonhan' ntyja
'naanho' cha'nan nco.”

Mannda' itsiquindyi jii'oon'fieen.

35Ndo! itsontyichen Jests:

—Tso Tyo'ts'on ndéé nn'an na ty'on
clienta jii'oon' jon na conintquehan quii'
nt'an nn'an judios na itsijonhan' ntyja
'naanhan cha'na nquii jon. Ndo' mangi6
na juu ji'oon na tso jon, chito quin-
tuhan'. 3Ndo' na nnda', ja na jion
ty€ho' quii' nt'an nn'an tsonnangue, nco
na i'ua jon ts'ian nnén na ntsin'man
fiuaan nn'an, tyi'quichuhan' na condue-
ho' na maju' jii'oon tsan' na cjoo' jon
xeng'e tsjo na condui ja jnda jon. 37 Jo'

judios'iieen,

xe na aa chito ts'ian 'naan' Ty€ho' mat-
s'a, tyi'quichuhan' na ngantyja n'onho'
ja. 38Majo' ng'e mats'a ts'ian 'naan'
jon, min na tyi'nin'cantyja n'onho' ja,
jo' cantyja n'onho' ntyja 'naan joo
ts'ian'fieen, Ee ntyja 'maanhan' nciiaa'
n'onho' na nquii Tyéhd' ninnciiii condui-
hin yo ja ndo' ninnciiii condui ja yohin.

39Ndo' nn'an judios'fieen, jnan'jnda’
nnda'han na nt'uehan jon, majo' tja jon,
ta'nan jndé jnt'ahan.

40Ndo' tet'i6 nnt'd jndaa Jordan yo
Jestis, squé naijon na nintom'aan jndyee
Juan na totsiquindéé' jon nn'an. Jndye
xuee tom'an jo' yo Jesiis. 41 Ndo' juu
xjen'fieen jndye nn'an squenon na m'an
na nin'quindyehan jii'oon na toninncyaa
jon. Tonduehan ndéé ntyjehan:

—Juu Juan ta'nan s'aa jon nciiii nnon
ts'ian na tyi'je'quindéé nduihan' ntyja
'naan najndei nquii ts'an. Majo' sinin jon
ntyja 'naan' tsanva', ndo' ji''oon'fieen
covityincyo na mayuu'han'.

42Ndo' na vijon na m'anhin jo', jndye
nn'an tantyja n'onhan Jesus.

Na tue' Lazaro

T'oon nciiii tsanvii', tsan na
]. 1 jndyu Lazaro. M'aan jon tsjoon
Betania yo Maria yo xjo jon Marta.
2Majuu Maria'fieen xjo Lazaro, iscon-
gio juu nchen' ng'ee Jests ndo' tue'
juu ng'ee jon yo soxquen juu. 3Jo' joo
nanntcu'fieen jnan'ciianonhan jii'oon na
m'aan Jests. Jnduehan:

—Nnda' ta, juu tsan na venchji' jndyi',
mioon jndyi vii' juu.

4Xjen na jndyii Jestis jii'oonva', itso
jon ndé:

—Juu tycuva' chito ve' xia'ntyi ts'ian
na ntscuee'han'hin. Jnda' ndu na nnda'
vaa na itjon juu cha' nquii Tyo'ts'on
ndit'maan'hin ntyja 'naan'han'. Ndo'
mantyi cha' ntsit'maan' jon ja na condui
ja jnda jon.

224

San Juan 11:16

5 Nquii Jesus, venchyjii jndyi jon Marta,
mantyi tyje juu yo nquii Lazaro'fieen.
6Majo' xjen na jndyii Jestis na vii'
tsan'fieen, ntjontyichenhin ve xuee nai-
jon na m'aan jon. 7 Ndé jo' itso jon ndé ja
nn'an na t'man jon na quinan'jon yohin
juu ts'ian na its'aa jon:

—Ciia, nc'0 nnt'a ndyuaa Judea.

8 Majo' jndué nnon jon:

—'U' ta na matsi'man’' ntyja 'naan' Ty-
o'ts'on ndé, tyi'covijndye xuee na nque
ntyjé nn'an judios na m'an jo' jnan'chon-
han na ntuein'han ntjé' 'u', ndo' ¢Aa jo'
vja' nnda'?

9Sinin Jests jfi'oon na itsi'manhan' na
tyi'coventyja xjen na nnan'cuee' nn'an-
hin. Itso jon:

—Ndyiaa' ndo'ciijioon' na ncho've ho-
ras na nciiii xuee cha' nndéé nts'aa ts'an
ts'ian. Ndo' ng'e na nnda', xe na mandyi'
ts'an naxuee, je'caciiaa' tsjo' ng'ee juu.
10 Majo' xe na aa natsjon mandyi' ts'an,
ngaciiaa'hin, ee tyi'xuee.

11 Ndo' vi na jndé tso jon na nnda' ndé,
tsontyichen jon:

—Juu tsanntyjééhé Lazaro, itso jon,
majo' jo na ntsintciiihin.

12Yajo' jndué nnon jon:

—Nnda' ta, xe na aa ve' itso juu, ma-
jnda' na ntco'yahan'hin.

13Ndo' yo juu jii'oonva' na sinin Jests,
si'man jon na ts'oo Lazaro. Majo' ja
jnan'tii na tso jon na nnda' na mayuu'
na itso tsan'fieen. 14 Ndo' tso jndyoyu jon
ndé:

—Juu Lazaro, jndé tue' jon. 1°Ndo' ya
nchji na tyi'c'oon ja jo' xjen na tue' juu
cha' ngantyja n'onho' ja. Cja na m'aan
jon.

16 Xjen'fieen m'aan Tomaés. Juu jon
nciliii jA na ncho've na t'man Jests
na quinan'jén yo jii'oon na toninncyaa
jon. Conan'quijndyuhin Tsanii'ein. Tso
tsan'fieen ndé:

—Ciia, nc'0 yo Jesis cha' na aa
nnan'cuee' nn'anhin, mantyi jaa nciijé.

Condui Jestis na cotando'
xco nn'an na jndé tjé

17 Yajo' s4, squé Betania. Ndo' nn'an
na m'an jo' jnduehan nnon Jests na
jndé ninque xuee na ndyii' tsoLazaro
quityquii' tsi'ts'ua. 18 Juu Betania cha'na
ndye kilémetros na tycya m'aanhan' yo
Jerusalén. 1°Ndo' jndye nn'an judios
jndé squenon na m'aan Marta yo Maria
na conan'njoon'han nanntcu'fieen na
chjoo' n'onhan na tue' Lazaro. 29Ndo'
juu Marta, vi na jndé jndyii jon na mavaa
xjen ntsqué yo Jests, jndui' juu na jndy-
oquitjonhin Jestds yuu jon na m'an. Ma-
jo' Maria ntjohin v'aa. 21 Ndo' tso Marta
nnon Jesus:

—Ta, xe na juuhan' aa m'an' ntjoohin,
je'cue' tyjo. 22Majo' min na jndé tue'
juu, ntyji ya na min'ncya ro jii'oon na nt-
can' nnon Tyo'ts'on, ninncyaa jonhan'.

23 Jo! t'a Jests, itso jon nnon juu:

—Ngiiando' xco ty'iu' min na jndé tue'
juu.

24Ndo' t'a Marta, itso juu:

—Ntyji na ngiiando' xco tyjo juu xuee
na mats'iafi'en ya na ntsintciii Tyo'ts'on
nn'an na jndé tjé.

25Ndo! jo' tso Jestis nnon juu:

—Nc6 condui na vando' xco ts'an vi
na jndé tue' juu, ndo' mantyi ntyja njan
itsixuan ts'an na tyi'quintyciiii na van-
do' fivaan' juu. Minninchen ts'an na van-
tyja ts'on ja, min na cue' juu, manciii-
ixjen ngiiando' xco juu. 26Ndo' nciiii
nciiii ts'an na vando' juu ntyja njan ndo'
na vantyja ts'on juu ja, tyi'jon cuee'
xuee ngitsu fiuaan' tsan'fieen. ;Aa van-
tyja tson' na nnda'?

27 Ndo! t'a juu, itso juu nnon Jestis:

—Mayuu' ta, vantyja ts'on na condui
'u' nquii Mesias jnda Tyo'ts'on. Ma'u' na
tsixuan' na jndyo' nnon tsonnangue.

Sichjoo'han' ts'on Jestis, t'ioo jon

28Ndé jo' tja ntciie' Marta, téqui'man
juu tyje juu Maria. Ve' ninmaan' tso juu
nnon tsan'fieen:

—Nquii taha' na itsi'man ji'oon' Ty-
o'ts'on ndég, jndé tyjee' jon ndo' iqueen'
jon 'u'.

29Xjen na jndyii Maria na nnda',
sityuaa' juu, taquitjonhin Jests naijon
na m'4n. 30Ee xjen'fieen tyi'cotsac'é
quii' tsjoon yo Jestis. Ninm'an yohin nai-
jon na taquitjon Marta j4. 3! Ndo' nque
nn'an judios'fieen na conan'njoon'han
Maria na chjoo' ts'on juu na tue' Lazaro,
na jnty'iahan na jnanquintyja juu na
sityuaa' juu, jndui' juu quii' v'aa, tentyja
nan'fieen toxen' juu. Ee jnan'tiuhan na
vaquit'ioo juu nnon tsi'ts'ua.

32Vi na jndé na tuee' juu na m'dn yo
Jests, téco'xtye juu nnon jon. Itso juu:

—'U' ta, xe na juuhan' aa m'an'
ntjoohin, je'cue' tyjo.

33Ndo' ya na jndyiaa' Jests na it'ioo
jndyi Maria, ndo' mantyi joo nn'an
judios na jndyontyjahan toxen' juu,
cotyuee nan'fieen, yajo' t'man jndyi
sichjoo'han' ts'on jon, ata si'ndaa'han'
ntyjii jon. 34 Taxee' jon ndééhan:

—¢Yuu nquii jon na ty'iuho'hin?

Jnduehan nnon jon:

—Nnda' ta, quindyoquindyia'.

35Ndo' t'ioo Jests. 3¢ Ndo' nque nn'an
judios'iieen, ya na jnty'iahan na nnda'
s'aa jon, jnduehan ndég€ ntyjehan:

—~Quitquenho' ciienta na venchjii
jndyi jon juu ts'oo'fieen.

37 Majo' vendye nnan'Aeen jnduehan:

—Tsans'ava' na tyincyaa jon na jndyi-
aa' tsannchjaan', ;Aa chi mantyi vaa na-
jndei na conduihin na tyi'ngue' Lazaro?

Tyincyaa Jests na tando' xco Lazaro
38 Nciiiichen jon si'ndaa'han' ntyjii
Jestis. S& yohin naijon na vaa tsé'tsjo'

na jnan'ya nn'an tsi'ts'ua. Té' nciiii tsjo’
'ndyohan’'. 3°Ndo! tso Jestis ndééhan:

—Quenaan'ho! tsjo'va'.

Majo' juu Marta, xjo ts'oo'fieen, tso
jon:

—Ta, jndé tic'eehin ee neinhin jndé
nenque xuee na tue' juu.

40Ndo' tso Jestis nnon juu:

—¢Aa chito jndé tsjo nnon' xe na aa
ngantyja tson' Tyo'ts'on, ndyia' nnon' na
ndit'maan'hin?

4Jo' te'ndyaa'han juu tsjo' naté'
'ndyo tsi'ts'ua'ieen. Ndé jndondé jon,
sinin jon nnon Tyo'ts'on, itso jon:

—Ncya ya jndyi 'U' tye' na mandyi'
ji'oon 'mdyé. 42Ee mantyji na nin-
nquii'chen mandyi' ji'oon na matsinén
nnon'. Majo' nnda’ jii'oon tsjo cha' nque
nn'an na m'an xi'jndio na m'an, ngantyja
n'onhan na 'U' t'ua' ts'ianmin nnon.

43Ndo' vi na jndé tso jon na nnda', sue
jon jndyee' jon, itso jon:

—'U' Lazaro, quindui' jo'.

44Ndo' juu xjen'fieen jndui' tsoLazaro
vetyjo ndiaa na tyi'ntuein ng'ee juu yo
nt'o juu, ndiaa'fieen jnan'ciietyjo nn'an-
han'hin na tanty'iuhin. Mantyi té' nnon
juu yo nciiii ndiaa. Itso Jesis ndéé
nan'fieen:

—~Quinan'quinan'ho’
cha' ya ncja juu.

ndiaamin'hin

Jnan'jnda' nn'an
judios na nt'uehan Jestis
(Mt 26:1-5; Mr 14:1-2; Lc 22:1-2)

4Ndo' jndye nn'an judios'fieen na
ty'ehan yo Marfa, ya na jnty'iahan
na nnda' s'aa Jesis, téntyja n'on-
han jon. 46 Majo' vendye ntyjehan tye-
nan'quindyiihan nn'an tmaan' fariseos.
Tonduehan na jnty'iahan na nnda' s'aa
Jestis jon. 47 Ndo' nque ntyee na con-
intque, tatjonhan yo fariseos yo vendye
ntyjehan na conduihan nanm'ann'ian.
Jnduehan ndég ntyjehan:

—¢Nchu vaa nquii nt'aha? Ee tsan-
va' jndé tijndye ts'ian its'aa juu na ty-
i'je'quinduihan' na ve' yo ntyja 'naan'
naijndei nquii ts'an. “8Xe na aa ve'to
n'ndyéé na quits'aachen jon na nnda', ya
jo' tsofi'en nn'an ngantyja n'onhanhin.
Ndo' na nnda', joo nn'an romanos nnan'-
tyuii'han vats'on njan jaa nn'an judios
yo ninvaa nt'6 tsjoonhon.

49 Ciiii joo nan'fieen jndyu jon Caifés.
Juu chu'fieen juu jon conintquehin ndéé
ntyee ciienta jaa nn'an judios. Itso jon
ndéé ntyjehin nan'fieen:

—'0' min'chjo tyi'jnda' nquenho'.
50Min tyi'quitji'ho' ciienta na yan-
tyichen na cue' nciiii tsans'a ntyja 'naan
tsofi'en joo nn'an ndyuaa na nan'xuan
jaa, cha' nquii ta tsanm'aants'ian t'man
tyi'ntsciije jon tsofi'en jaa.

51 Majo' chito na tso jon jfi'oon'fieen
ng'e na ivaa' ts'on nquii jon. Nnda' tso
jon ng'e juu chu'fieen conduihin tyee na
conintque ndéé jaa nn'an judios. Jo' na
tyincyaa Tyo'ts'on na tyuaa'chen sinin
jon 'man na xejnda ngilientyja na nguaa-
han' na nnan'cuee' nn'an Jestis. Nguaa
na nnda' cha' nquii tsanm'aants'ian t'-
man, tyi'ntsciije jon nque ntyjehan nn'an
na m'anhin juu ndyuaa'fieen. 52Ndo'
chito xia'ntyi ntyja 'maan nque nn'an
judios na ngue' Jesis. Mantyi ngue'
jon ntyja 'maan tsofi'en nn'an na min'-
cya ro joo na m'anhan na t'man qui
n'onhan jon, ntsitjon Tyo'ts'on nan'fieen
ntyja 'naan' jon. 53Ng'e na nnda' tso
Caifés, majuuntyi xee'fieen jnt'a nn'an
judios'fieen jii'oon na nnan'cuee'han juu
Jests.

54Ng'e jo!, tavi tondyi' tyincyo Jesus
quii' nt'an nn'an judios. Jo' jnt'ui ndyuaa
Judea yohin, s nciiii tsjoon chjo na
jndyu Efrain. Juu tsjoon'ieen ndyo
m'aanhan' ndyuaa naijon na tyi'jndye
nn'an m'an. Jo' tom'an yohin ciianntyi
ro xuee.

S5Xjen'fieen vavindyo na nguee'
nguee pascua na jaa nn'an judios
conan'ciij¢ quinman na conan't'maan’
Tyo'ts'on. Vitjachen na nguee' juu
nguee'iieen, jndye nan'fieen jndui'han
njoonhan, ty'ehan Jerusalén cha' ndéé
nnan'quindéhan tsofi'en na ican jii'oon
na tquen Moisés, na ntyja 'naan' jo'
ntquenhan'hin na ji'ua conduihan
tonnon Tyo'ts'on. 56Joo nan'fieen
tojnt'uehan Jests. Ndo' viochen xjen na
tom'anhan vats'on t'man, tonduehan
ndéé ntyjehan:

—¢Nchu vaa m'aan' n'onho', aa
nts'aahan' na tyi'xe'quindyo jon nguee?

57Ndo' joo ntyee na conintque ndéé
jaa nn'an judios yo nin'nn'an tmaan'
fariseos, tquenhan ji'oon naijndei'han'.
Jnduehan min'cya ro ts'an na aa ntyjii

yujon m'aan Jests, quitsiquindyii
tsan'neenhan, cha' nndéé ncuee'
ndueehan jon.

Scongio Maria nchen' ng'ee Jestis
(Mt 26:6-13; Mr 14:3-9)

Yon xuee vitja na nguee' nguee
1 2 pascua ya na jaa nn'an judios
conan'ciijé quinman na conan't'maan’
Tyo'ts'on, juu xjen'fleen squé tsjoon
Betania yo Jesds. Squé vaa' Lazaro,
juu tsan na tyincyaa jon na vando'
xco. 2Ndo' jnan't'maan’' nan'fieen Jests,
jnan'jnda'han na tcii'd. Juu Marta tyen-
tjon juu ndé ndo' mantyi taciietyen
nquii Lazaro'fieen yo ja na tendyud
mesa yo Jesds. 3Juu Maria'fieen na
y'oon juu xonciie litro nchen' ninnqui-
i'chen nardo jnda jndyi njonhan'. Scon-
gio juu nchen'fieen ng'ee Jests, ndé
jo' tovee' juu ng'ee jon yo soxquen
juu. Ndo' na s'aa juu na nnda', nin-
vaa quii' v'aa'fieen tycya jndye quichi.
4 Juu xjen'Aeen juu Judas Iscariote, jnda
Simén, m'aan juu jo', juu juu na jndé
tindyovi' na nninncyaa juu ciienta Jests.
Condui tsan'fieen nciiii j& na tqueen'

227

San Juan 12:13

Jestis na quinan'jon yo jfi'oon na tonin-
ncyaa jon.

5Tyi'cuaa ya ntyjii juu ndu na s'aa
Maria na nnda', itso juu:

—~Ciia chito tijnt'ua nchen'va' na nciiii
ndye ciento s'on denarios. Juu s'on'fieen
nndéé ntejndeihan' nanninfien'.

6Majo' chito tso juu na nnda' ng'e
na venchjii juu joo nanninfien'. Tso
juu na nnda' ng'e tsanch'ueehin, ee
juu tonay'oon tjanche na toquifijon s'on
na toninjnt'ue tsofi'en ji, ndo' toco'xen
nquiihin na tociiji' juu s'on na fijonhan'.
7Ndo' na nnda' tso juu, jo' t'a Jests, tso
jon:

—OQui'ndyi' tsanscuva' na its'aa juu na
nnda'. Ee itsijnda' juu ntyja 'naan' xuee
na ntsaquity'iu nn'an ja. 8 Ee nanninfien'
tsofi'en xuee m'anhan quii' nt'anho'. Ma-
jo' ja chito ninnquii'chen nnda' na nc'6n
yo 'o'.

Jnan'jnda' ntyee na
nnan'cuee'han Lazaro

Tic'uaa jii'oon na m'aan Jesis Beta-
nia yo ja, ng'e jo', jndye nn'an squenon-
han na m'dn. Majo' chito xiaa'ntyi na
nin'quijnty'iahan Jests, mantyi nin'qui-
jnty'iahan juu Lazaro'ieen, ts'an na tue'
na tyincyaa Jesus na tando' xco. 19Ng'e
na nnda' vaa, nque ntyee na conintque
ndéé jaa nn'an judios, jnan'jnda'han
na mantyi nnan'cuee'han Lézaro. 1 Ee
ntyja 'maan' jon jndye ntyjehan nn'an
judios tjihan ntyja 'maan ntyee, téntyja
n'onhan Jests.

Ya squé Jerusalén
jnan't'maan’' nn'an Jests
(Mt 21:1-11; Mr 11:1-11; Lc 19:28-40)

12Tonco nciiiichen xuee, nn'an na
jndye jndyi'hin jndyehan na mandyo
ntsqué Jerusalén yo Jests. 13Yajo' tye-
chohan njon ntsquii nnonténcy'a, tye-
quitjonhan juu jon. Tonan'xuaahan,
tonduehan:

—~Ciiit'maan' nquii Tyo'ts'on. Quityio
jon jn'aan nquii tsan na ndyo yo xuee'
nquii jon na taquintyja jon t'man ts'an
conduihin na co'xen jon jaa nn'an Israel.

Nnda' ro jii'oon tonan'xuaa nan'fieen.

14Ndo' tijnda' nciiii snon na tantjo
Jests. Na s'aa jon na nnda', siquindéhan'
juu jit'oon' Tyo'ts'on na jndui tivio.

15 Ttsohan':

'0' nn'an Jerusalén, tyi'ndyueho'.
Quitquenho' ciienta, indyo nquii jon na
taquintyja juu jon t'man ts'an con-
duihin na co'xen jon 'o' na ntjo jon
snon chjo.
16 Majo' j4 nn'an na tqueen' Jestis na
quitsay'6n yo jii'oon na toninncyaa jon,
tataa' n'on jii'oonmin' na vejndyee. Ma-
jo' vi na jndé sit'maan’' Tyo'ts'onhin, ya-
jo' téfijoon' n'6n na nnda' vaa jii'oon na
jndui ntyja 'maan’' jon, ndo' tui cha'xjen
juu jii'oon'fieen na jndui.

17 M'an nciiii tmaan' nn'an judios xjen
na t'man Jests Lazaro na toquindyii' jon
quii' tsi'ts'ua. Ndo' joo nan'fieen, vi na
jndé tyincyaa jon na vando' xco Léazaro,
yajo' totji' jndyoyuhan ntyja 'maan' na
nnda' vaa na jnty'ia ndééhan. 18 Mang'e
juu ts'ian'fleen na s'aa Jests na tyi'-
je'quindéé nduihan' na ve' najndei nquii
ts'an, jo' na tyequitjon nan'fieen jon na
jndé jndyehan na nnda' s'aa jon. 1°Ndo'
na nnda', jo' jndue fariseos'fieen ndéé
ntyjehan:

—¢Aa  cotquenho' ciienta je'?
Taje'quindéé nnt'aha. Tsofi'en nn'an
conanjonhan ntyja 'naan' jon.

Vendye nn'an na conan'neinhan
jit'oon griego jnt'uehan Jestis

20 Quii' nt'an nn'an na ty'e nguee xjen
na conan'ciijje nn'an judios quinman,
tom'an vendye nn'an na conan'nein
jii'oon griego. 21 Squenon nan'fieen na
m'aan Felipe, juu jon ts'an tsjoon
Betsaida, ndyuaa Galilea. Tanhan vi
naya'fieen nnon jon, jnduehan:

—Nnda' ta, nt'ue n'6n na nnan'nén yo
nquii Jesds.

22Ndo! téquitso Felipe juu jfi'oon'fieen
nnon Andrés, jndé jo' vehan tyequin-
duehan nnon Jestis na nnda'. 22Ndo' t'a
Jests jndyuehan, itso jon:

—Ja na condui tsans'a na jiion Ty-
o'ts'on quii' nt'anho', naneinhin jndé
tentyja xjen na ngenon navi' t'man na
ntyja 'maan'han' ntsit'maan' Tyo'ts'on
ja. 24JA'oon na mayuu' matsjé ndéého!,
nciiii ntquen tsjaan, icanhan' na nnon'
ts'anhan' nnon tyuaa. Na nts'aa juu na
nnda', itsijonhan' juuhan' cha'vijon na
jndé tue'han'. Ee xe na tyi'ndui na nnda',
contjohan' na ninjo' ninnciiiihan'. Ma-
jo' vi na jndé jnon' ts'anhan', jndye
ntquen ngue' nts'aahan'. 25 Minninchen
ts'an na ve'nchjii nquiihin yo na ntsijn-
da' nquii juu na ngiliando' fivaan' juuy,
jnaan' jo' ngitsuhin. Majo' min'cya ro
ts'an na tyi'njon ntyjii juu nchu vaa na
vam'aan juu, nndaa' juu na tyi'jon quin-
tyciiii na vando' fiuaan' juu. 26Xe na
aa m'aan nciiii ts'an na nin'quityentjon
nnon, quitsue juu ji'oon na mancya. Ee
na nts'aa juu na nnda', nc'oon juu naijon
na m'an ja. Ndo' nquii Tyého' ntsiquin-
jon jon juu tsan'fieen.

Itsinin Jesis ntyja na
nnan'cuee' nn'anhin
27 “Nein itsi'ndaa'han' ntyji na ngenén
navi', ndo' ¢(Nchu vaa ntsjo ntyja
'naan'han'? ;Aa ntsjo: “Tye', ciiji' ja
juu xjen na ngenon navi'vahin”? Majo'
xe'quitsjo na nnda' ee majuu ts'ian na
jndy® na ncii'ié ciienta nn'an. 28U tye!,
ncya' na ndit'maan’' 'U' ntyja njan.
Juu xjen'iieen tic'uaa jndyee' tye jon
quifioon'ndue. T'a jon:
—Jndé tyincya na covit'maan’ ja, ndo'
ndit'maan'ntyichen ja.
29Ndo' nque nn'an na ventyjee' nc'ia,
jndyehan na nnda'. Jo' jnduehan ndéé

ntyjehan na co'man ntsuee.
vendye ntyjehan jnduehan:

—Nciiii angel sinin nnon jon.

30 Majo' t'a Jestis jndyuehan, itso jon:

—Tic'uaa na jndyeho' na sinin jon cha'
quitejndeihan' 'o', chito cha' ntejndei-
han' ja. 31 Nein covijnda' jnan na nan'x-
uan nn'an tsonnangue. Nanein ndyuii'
ntyja na tsixuan juu yutyia na ico'xen
juu quii' n'on nn'an. 32Ndo' vi na jndé
jnan've nn'an ja nnon tsonjn'aan na
nnan'cuee'han' ja, yajo' joo nn'an na
ninvaa tsonnangue ndyontyjahan ntyja
njan.

33 Ji'oonva' itso jon cha' quitsi'man-
han' nchu vaa na ngenon jon na ngue'
jon. 3*Majo' t'a nan'fieen, jnduehan:

—Majndé jndyé na juu jii'oon' Tyo't-
s'on na jndui itsiquindyihan' na nquii
Cristo tyi'je'quintyciiii na nc'oon jon.
Ndo' na nnda', ({Ndu na matsu' na nquii
jon na conduihin tsans'a na jiion Tyo't-
s'onhin quii' nt'an nn'an, nnan'vehanhin
na nnan'cuee'han jon? ¢Nin juu na nnda'
na matsu' na conduihin tsans'a na jfion
Tyo'ts'on quii' nt'an nn'an?

35Ndo! t'a Jesiis jndyuehan, itso jon:

—Ja na condui naxuee quii' nt'an
nn'an, chjo ro xjen na vi m'an quii'
nt'anho'. Ng'e jo' ninnquii'chen c'on-
ho' ntyja njan viochen xjen na m'an-
ntyéchén yo 'o', cha' juu na condui
natyia tyi'ncju' cjehan' 'o'. Ee ts'an na
m'aan nacje 'maan' natyia, tyi'quintjii
juu yuu jon vjay'oonhan'hin. 36 Majo' ja
na condui naxuee, viochen xjen na m'an
quii' nt'anho!, cantyja n'onho' na condui
ja nquii naxuee'fieen. Xe na aa nnt'aho'
na nnda', nnan'xuanho' ntyja 'naan' Ty-
o'ts'on na nquii jon conduihin naxuee.

Ndo' vi na jndé sinin Jests jii'oonmin',
tja jon nciiii joo naijon nty'iuu'.

Majo'

Tyi'nin'cantyja n'on
nn'an judios Jesus
37Ee min na jndye nnon ts'ian tot-
s'aa Jests tondééhan na tyi'je'quindui-
han' yo najndei nquii ts'an, manciiiixjen
tyi'nin'cantyja n'onhan jon. 3¢ Nnda' tui
cha' quitsiquindéhan' jii'oon na tonin-
ncyaa juu Isafas, tsan na totsinin nchu
vaa 'nan na nguaa. Tso jon:
Ta, ¢Nin juu na vantyja ts'on ji'oon na
conincyéa?
Ndo' juu Isafas'fieen tsontyichen jon
nciiiichen ji'oon:
¢Nin juu na jndé si'man Tyo'ts'on nnon
ntyja najndei na condui nquii jon?
39Gi'man Isafas'ieen nchu vaa na
ndiquindéé na ngantyja n'on nn'an

judios Tyo'ts'on, ee vaa nciiiichen
jh'oon na tso tsan'fieen:
40Cha'xjen  ts'an na  nchjaan',

ndiquindyiaa' juu, mannda' s'aa
Tyo'ts'on quii' n'on nn'an, ndo'
tyincyaa jon na jnan'que' n'onhan
tonnon jon.

Nan'min' tui cha' tyi'je'quitquenhan
ciienta nchu vaa na nt'ue ts'on jon
yohan min na je'ciiaa' n'onhan yo
ntyja 'naan’' ts'ian na its'aa jon.

Ndo' tsontyichen Tyo'ts'on nnon

Isafas'fieen:

Ee xe na aa ntquenhan ciienta nchu vaa
nt'ue ts'6n yohan ndo' nciiaa' n'on-
han juuhan',

ndo' ng'e na nnda' ntciie' n'onhan jnan-
han, ndo' ng'e jo' ntsin'man ja
fiuaanhan.

Ndé' vaa jfi'oon na tso Tyo'ts'on. 4! Sinin

Isajas'fieen ntyja 'naan' nquii Jesds ya

sinin jon jfi'oonva' xjen na tityincyoo'

nnon jon na tit'maan’' Tyo'ts'on.
42Majo' min na nnda' tso Isafas'fieen,
jndye nn'an na m'an n'ian quii' nt'an
nn'an judios, téntyja n'onhan Jests. Ma-
jo' jnaan' na ncyaahan nn'an tmaan'
fariseos, jo' tyi'quitji' jndyoyuhan na

nnda'. Ee xe na aa ntji' jndyoyuhan ntyja
'naan' jon, nque fariseos'fieen tyi'je'n-
cyahan na vanaan na nnan'jon nan'fieen
xjen na covanciiihan vats'on na co-
nan't'maan' nn'an Tyo'ts'on. 43Ee joo
nanm'ann'ian'fieen, neinntyichenhan na
quindue ntyjehan na ya jndyi cont'ahan,
chichen na ntyja n'onhan na juu Tyo't-
s'on ngitso na ya ntyjii jon yohan.

Jii'oon na incyaa Jestis, coxenhan'
nn'an yo 'nan na conan'tjahan
44Yajo' jndei tic'uaa 'ndyo Jestis. Tso
jon:

—Minninchen ts'an na vantyja ts'on
ja, tsan'feen chito xia'ntyi ja vantyja
ts'on juu. Mantyi vantyja ts'on juu nquii
Tyéhé' na jfon jon ja. “°Ndo' min-
ninchen ts'an na jndé jndyiaa' juu ja,
mantyi jndé jndyiaa' juu nquii jon na
jiion ja quii' nt'anho'. “6Ja na con-
dui naxuee jndé jndyo tsonnangue na
mancya naxuee quii' iuaan nn'an, cha'
minninchen ts'an na vantyja ts'on ja,
nciiji'han'hin ntyja 'naan' natyia. 47 Ma-
jo' min'cya ro ts'an na nndyii jii'oon na
mancya, min tyi'quitsiquindé juuhan',
chito ja tsixuan na ntco'xén tsan'fieen
'nan na itsitjahin. Ee chito t'ion Ty€hd'
ts'ian ja na ntco'xén nn'an yo 'nan na co-
nan'tjahin. T'ion jon ts'ian ja na quitsin'-
man fiuaan nn'an. “8Juu tsan na ty-
i'cuee' ts'on ja ndo' min tyi'cy'oon juu
ciienta ji'oon na mancya, vaa nciiii na
ntco'xenhan'hin. Juu xuee na mats'i-
afi'en, manquentyi jii'oon na jndé sinén,
joohan' ngito'xenhan' tsan'fieen ntyja
'naan' na jndé sitjahin. 4° Tyi'nan'tiuho
na ve' na jndei' nquii 'ndy6 na matsinén
ji'oonmin'. Ee nquii Tyéhd' na jion ja
quii' nt'an nn'an, nquii jon t'ion ts'ian
ja na quitsinénhan', ndo' na quitsi'-
manhan' ndéého'. 50 Ndo' juu jii'oon na
tquen jon, mavaa' ts'0on na incyaahan'
na tsixuan ts'an na tyi'quintyciiii na van-
do' fiuaan' juu. Ng'e jo' ninnquii'chen

matsinén cha'xjen joo jii'oon na ndé si'-
man jon nnon.”

Tman Jests ng'e nn'an na tqueen' jon

Ntyjantyi xjen na tye' na tqueen'
1 3 Jestis j4 nn'an na quitsay'én yo
ji'oon na toninncyaa jon, si'man jon
na venchjii jndyi jon ja. Ntyjii jon na
jndé vaventyja xjen na nndui' jon nnon
tsonnangue na ncja ntciie' jon na m'aan
tye jon. Jo' xjen na vavindyo na ngi-
tye' nguee pascua ya na conan'ciijé quin-
man na conan't'man' Tyo'ts'on, si'man-
ntyichen jon na t'man jndyi vaa na
venchjii jon ja.

2Tcii'a yo Jesis ciienta matman. Juu
xjen'fieen jndé s'aa yutyia quii' ts'on juu
ntyjé Judas Iscariote, jnda Simén, na
ncyaa juu ciienta Jesus. 3 Majnda' ntyjii
jon na nquii tye jon jndé tyincyaa jon na
min'nciiii 'nan tyi'ngenon jon na chito
jii'oon' jon. Ntyjii Jesds na jnan jon na
m'aan Tyo'ts'on ndo' majo' vja ntciie'
jon. 4Juu tman'dieen, viochen xjen na
tcii'd, jnanquintyja Jests, tji' jon ndi-
aatco na ciie jon. Sityen jon tsiaa' jon
yo nciiii ndiaa na cot'ué ndué. 5Ndé jo'
tyion jon ndaatioo quii' 'nan na cotman
ndué. Ta' jon na iman jon ng'é, ndé ive'
jon ng'é yo ndiaa'fieen.

6 Majo' ya na tuee' jon nnon Simén Pe-
dro, itso juu nnon jon:

—Ta, ¢Aa ja mman' ng'é?

7 T'a Jests, itso jon:

—Ndiciiaa' tson' ts'ian na mats'a
naneinhin, majo' ya ndécya nciiaa'
tson'han'.

8 Majo' itso Pedro:

—Tyi'xe'ncya na mman' ng'é.

T'a Jests, itso jon:

—Xe na aa tyi'man 'u', tyi'je'quindéé
ntsixuan' ntyja njan.

91tso Sim6n Pedro nnon Jests:

—Ta, xe na aa nnda', yajo' chito ve'
xia'ntyi ng'é, mantyi quiman' nt'c yo
xquén.

10 Majo' sinin Jesds nciiii jfi'oon na ty-
i'quitso nquii'han' nnon Pedro:

—Minninchen ts'an na jndé jndéé', ty-
i'icanhan' na mman na ninvaaii'enhin ee
jndé ntju'hin, ve' xia'ntyi ng'ee ro juu
icanhan' na mman. Ndo' 'o' conduiho' na
ntju' n'onho', majo' tyi'tsofi'enho'.

1INnda' tso jon ee ntyjii ya jon nin
juu na ninncyaa cilientahin nduee ntyee
'naan nn'an judios. Ng'e jo' na tso jon:

—Majo' tyi'tsofi'enho' na conduiho!
na ntju' n'onho'.

12Ndo' vi na jndé jndé tman jon ng'é,
tciie nnda' jon ndiaatco 'maan' jon, ndé
jo' técjo nnda' jon mesa. Itso jon ndé:

—¢Aa covaa' n'onho' nin 'nan it-
siquindyihan' na nnda' s'a? 13'0' co-
nan'quijndyuho' ja tsan na tsi'man
jii'oon naya ndéého' ndo' mantyi na con-
dui ja ts'an na ico'xeenho'. Ndo' ma-
jo' ro na condueho' ee manciiiixjen jo'
condui ja. 1#Ng'e ja na condui tsan na
tsi'man ndéého' ndo' na matye'ntjonho',
jndé tman ng'eho', mantyi chuhan' na
'o' quitjue'cjeho' na ntyentjonho' ndéé
ntyjeho'. 15Ee ja jndé s'a nciiii nnon
na tsi'manhan' ndéého' cha' mantyi 'o'
quint'aho' na nnda' yo nn'an cha'xjen
jndé s'a yoho'. 16 Jii'oon na mayuu' mat-
sjo ndéého', juu moso tyi't'man condui-
hin cha'xjen t'man condui nquii ts'an na
ityentjon juu nnon. Ndo' mantyi nquii
ts'an na conduihin ts'an na incyaa juu
ji'oon, tyi'tsijonhan'hin yo nquii ts'an
na t'ua ts'ian'fieen nnon juu. 17 Xe covaa'
n'onho' jii'oonmin' ndo' xe na aa nt'a-
ho'han', ndyio Tyo'ts'on jn'aanho'.

18«“Majo' chito matsjé jii'oonva'
ntyja 'naan tsofi'enho'. Ee mantyji
nchu xjen nn'anho', 'o' na jndé
tjlho' na quinan'jonho' ts'ian na

mats'a. Ee manciiiixjen ijndei'han' na
quitsiquindéhan' juu ji'oon na chu
salmo na itsohan'' “Manquii ts'an na
ictia' yo ja, itsuehin na c¢jo.”

Nnda' vaa itsiquindyi juu salmo'iieen.
19Matsjo jii'oonva' ndéého' vitjachen
na nndui na nnda', cha' juu xjen na
ntsiquindéhan' juuhan', ngantyja n'on-
ho' na condui ja manquiintyi jon na
jndé totsj6 ndéého'. 20 Jii'oon na mayuu'
matsjo ndéého', minninchen ts'an na
ncy'oon juu cilienta ts'an na ma'ua
ts'ian njan nnon juu, ja iy'oon tsan'fieen
clienta. Ndo' minninchen ts'an na iy'oon
juu ciienta ja, mantyi iy'oon tsan'fieen
ciienta nquii jon na jion ja quii
nt'anho'.

Itsiquindyi Jestis na njndéé Judas jon
(Mt 26:20-25; Mr 14:17-21; Lc 22:21-23)

21 Jndé na sinin Jestis ji'oonva', t'man
jndyi vaa na si'ndaa'han' ntyjii jon, yajo’
tji' jndyoyu jon ndé. Itso jon:

—Jii'oon na mayuu' matsjo ndéého!,
nciiii nqueho' nninncyaa juu ciienta ja.

22 Xjen'fieen tojnty'ia ndéé ntyjé ng'e
ndiciiaa' n'6n nin nciiii ja na itso jon na
nts'aa na nnda'. 23 Juu xjen'fieen ja Juan
na vequityén ngiaa' Jests na cocii'a. T'-
man vaa na venchjii jon ja. 24Jo' juu
Simén Pedro s'aa jon nt'6 jon nnoén na
cliax'€ nnon Jests nin nciiii j4 na nnin-
ncyaa juu ciientahin. 25Jo' sindyoo'n-
tyichen ja ngiaa' Jests, tax'é nnon jon,
tsjo:

—Ta, ¢Nin nciiii j4 na nts'aa na nnda'?

26 Ndo' t'a jon 'ndy®é, tso jon:

—Majuu tsan na nninncya tan' tyoo'
nnon ya na jndé siquint'ahan'.

Ndo' vi na jndé siquindaa' jon ty-
oo'fieen, tyincyaa jonhan' nnon Judas Is-
cariote, jnda nciiii ts'an na jndyu Simén.
27Ndo' xjen'fieen vi na jndé ty'oon juu
ciienta tyoo'fieen, téquee' yutyia Satanés
quii' ts'on juu. Yajo' tso Jesis nnon juu:

—Quitsicje 'u' yo ts'ian na ntsa'.

28 Majo' j4 na minndyud mesa yohin,
min'nciiii j4 tyf'ciiaa’ n'6n ndu na nnda'
tso jon. 2°Ndo' ng'e na mangi6 na juu
Judas na y'oon tjanche na fijon xoquitu',

jo' vendye ja jnan'tit na t'ua Jests ts'ian
nnon juu na quitsijnda juu 'nan na ican-
han' na ninjnt'ue ja juu nguee'iieen, ndo'
aa quits'aa juu naya naninfien'.

30Ndo! vi na jndé tciia' Judas juu tan'
tyoo'fieen, manin'fioon' jndui' juu. Ndo'
juu xjen'fieen jndé tijaanhan'.

Jii'oon xco na ico'xenhan' nn'an

31Vi na jndé jndui' Judas quii' nt'an,
itso Jests ndé:

—Neinhin ja na condui tsans'a na i'ua
Tyo'ts'on ts'ian nnén na jndyo quii' nt'an
nn'an, condit'maan’' ja. Ndo' juu 'nan na
ngenon ndit'maan' jon ntyja 'naan'han'.
32Ndo' ng'e juu 'man na ngendn, ndit'-
maan' jon ntyja 'naan'han', yajo' man-
tyi ja na condui tsans'a na jhon jon
ja quii' nt'an nn'an, ntsit'maan' jon ja
ntyja 'maan'han' ndo' cje nts'aa jonhan'.
3310' na conduiho' ntsinda na venchji-
ho', matavivio vi m'an yo 'o'. Njnt'ue-
ho' ja, ndo' cha'xjen jndé totsjo ndéé
ntyjééhé nn'an judios, nein majuun-
tyihan' matsjo ndéého': 'O' je'quindéé
ntsqueho' naijon na ncjé. 34 Nciiii jfi'oon
xco na mancya ndéého' na ico'xenhan’
'0', na quinan'vengioho' ntyjeho'. Cha'x-
jen m'an ja na ventjiho', mannda' vaa
quinan'vengioho'hin. 35Ee na nnt'aho'
na nnda', tsofi'en nn'an nciiaa' n'onhan
na conduiho' nn'an na tc'én na quit-
say'onho' yo jii'oon na mancya.

Itsiquindyi Jests na nciiji Pedro
(Mt 26:31-35; Mr 14:27-31; Lc 22:31-34)

36 Ndo'
Jestis:

—Ta, ¢Yuu vijon vja'?

T'a Jests, tso jon:

—Ntyja na ngenon naneinhin,
je'quindéé ntsijon 'u' ntyja 'maan'han',
majo' ngiientyja xjen na ngenoon'han'.

37 Jo' taxee' Pedro nnon jon:

taxee' Simén Pedro nnon

—Ta, ¢(Ndu na je'quindéé na ntsijon ja
naneinhin yo 'man na ngenoon'? Tanin
min Xe na aa ncii'io yo ntyja 'nan'.

38Ndo! t'a Jestis, tso jon:

—'U' matsitiu' na nninncya' na
nncii'io' ntyja njan. Ji'oon na mayuu'
matsjé nnon', vitjachen na ntsixuaa
quil'é na vanco 'io, majo' juu xjen'fieen
'u' jndé ndye jnda jndé tji 'u' ntyja njan.

Condui Jests nato na nguee'
ts'an na m'aan Tyo'ts'on

1 4 “Tyi'ninncyaho! na  ntsi'n-
daa'han' ngioho'. Covantyja
n'onho' Tyo'ts'on, mantyi cantyja

n'onho' ja. 2Vaa' tyého' jndye joo min
yuu jon na nc'on nn'an. Xe na aa chi
nnda' vaa, jndé tsjo ndéého'. Mancjo
na ntsijnt'a joohan' na ninjnt'ueho'.
3Ndo' na jo ntsijnt'a naijon na nc'onho!,
majo' nndyo ntcii'€. Ndo' jo' ncjochoho'
naijon na m'an, cha' naijon na m'an,
mantyi 'o' nndéé nc'onho' jo'. 4*Ndo'
'o' mangioho' yuu jon tja nato na
nguee'han' naijon na jo.

5Ndo' itso Tomds nnon Jesus:

—Nnda' ta, ja tyi'quindi6 yuujon vja',
ndo' ¢(Nchu vaa nt'4 na nciiaa' n'6n yuu-
jon tja juu nato'fieen?

6T'a Jests, tso jon nnon juu:

—Ja condui nato, ndo' condui ja
jii'oon na mayuu', ndo' condui ja na
tyi'jon quintyciiii na vando' fiuaan'
ts'an. Ninnquii'chen ntyja njan na nndéé
nguee' ts'an na m'aan Tyého'. 7 Xe na
aa covaa' n'onho' nin condui ja, yajo'
mantyi nciiaa' n'onho' ntyja 'naan' nquii
Tyéhd'. Majo' nanein na tonnon ng'e
na cota'jn'aanho' ja, mantyi cota'jn'aan-
ho'hin, ndo' cha'vijon na jndé jnty'ia
ndéého'hin.

8Ndo' tso Felipe nnon Jests:

—Nnda' ta, quitsi'man' Tye'h6' ndé,
yajo' ntjo ya ngid.

9T'a Jests 'ndyo juu:

—'U' Felipe, jndé tijndye xuee na m'an
yo 'o', ;Aa manin jo' tyi'cliajnan' ja?
Juu ts'an na jndé jndyiaa' ja, mantyi
jndé jndyiaa' juu nquii tyého'. ¢Ndu
na tsu": Quitsi'man' tye'h6' ndé? 10 ;Aa
tyi'cantyja tson' na jndyoyu condui ja
yo tyéhd', ndo' jndyoyu conduihin yo
ja? Majoo jii'oon na matsinén ndéého',
chito cha'xjen na mavaa' ts'6n ncoé na
matsinénhan'. Nquii Tyéhd' na ninnqui-
i'chen m'aan jon yo ja, nquii jon it-
s'aa jon ts'ian 'naan' jon yo ntyja njan.
11 Ng'e na nnda', cantyja n'onho' na nin-
nciiii condui ja yo Tyéhd', ndo' nin-
nciiii conduihin yo ja. Xe na aa ndi-
cantyja n'onho' na nnda', majo' ncya-
ho' na ngantyja n'onho' ja xeng'e ntyja
'naan joo ts'ian na mats'a. 12Jfi'oon
na mayuu' matsjo ndéého', min'cya ro
ts'an na vantyja ts'on juu ja, maninjoo
ts'ian na mats'a, jo' nts'aa juu. Ata njon-
ntyichen ts'ian na nts'aa juu, ng'e jo na
m'an Tyého'. 13 Ndo' minninchen jfi'oon
na ngitanho' nnon Tyého' yo xué, jo'
na ninncyahan' cha' cliit'maan'hin ntyja
njan na condui ja jnda jon. 14 Tsofi'en na
ngitanho' yo xué, ninncyahan' ng'e na
m'anho' ntyja njan.

Itso Jestis na ninncyaa jon
Espiritu Santo quii' n'on
nn'an na vantyja n'onhan jon

15¢Xe na aa vengioho' ja, yajo'
quita'nguee'ho' jii'oon njan na ico'xen-
han' 'o'. 16Ndo' ja ntc'an nnon Tyého'
na nncyaa jon nciiiichen na ntejndei
jon 'o', manquii Espiritu Santo na con-
duihin jii'oon na mayuu'. Ninnquii'chen
nc'oon jon yoho'. 1”Nn'an na m'an
ntyja 'naan' tsonnangue, je'quindéé na
ncy'onhan ciienta jon ee tyi'cojnty'iahin
jon, min tyi'quita'jn'aanhan jon. Majo'
'o' cota'jn'aanho'hin, ee m'aan jon quii'
n'onho', ndo' ninnquii'chen nc'oon jon
yoho'.

233

San Juan 14:27

18 «“Tyilje'qui'ndyi 'o' na ntjotoho!,
majnda’ na nndy0 nnt'a na m'an-
ho'. 19Nn'an na tyi'cantyja n'onhan ja,
mavaa xjen na nnan'cuee'han ja, ndo'
ndé jo' taxe'quijnty'iantyichenhan ja.
Majo' 'o' njnty'ia nnda'ho' ja, ee na
ngliant'c xco. Mang'e jo' mantyi 'o'
nnan'xuanho' na tyi'quintyciiii na nta'n-
do' xco fiuaanho'. 20 Juu xjen'fieen, vi
na jndé tentyjahan', nciiaa' n'onho' na
m'an ja yo Tyéhd', ndo' mantyi 'o' m'an-
ho' yo ja, ndo' ja m'an yoho'. 2! Juu
tsan na itsue jii'oon na maco'xén ndo' na
itsiquindéé juuhan', tsan'fieen vi'nchjii
juu ja. Mantyi nquii Tyého' ntsivi'nchjii
jon ts'an na vi'nchjii ja. Ndo' mantyi
ja ntsivi'nchji tsan'fieen, ndo' ntsi'man
nnon jon ntyja njan.

22Yajo' itso juu tsan na jndyu Judas,
majo' chito Judas Iscariote:

—Nnda' ta, ¢Ndu na xia'ntyi ndé na
ntsi'man' ntyja na condui 'u', majo' tyi'-
je'quitsa'han' ndé€ nn'an tsonnangue?

23Ndo! t'a Jests 'ndyo jon:

—Juu ts'an na venchjii ja, ntsiquindéé
jon jii'oon na maquén. Ndo' Tyéhd'
nc'oon jon na venchjii jon tsan'fieen ndo'
ntsquéndn na m'aan juu na nc'én yohin.
24Majo' juu ts'an na tyi'venchijii ja, tyi'n-
in'clianguee' tsan'fieen jii'oon na man-
cya. Ee jii'oon na mancya ndéého' tsix-
uanhan' jii'oon 'ndyo Tyéhd¢' na t'ua jon
ts'ian nnon na jndyo quii' nt'an nn'an,
chito ji'oon 'ndy6 ncéhan'.

25“Matsinén  ji'oonmin  ndéého'
viochen xjen na ninm'an yoho'. 26 Majo'
ja ntc'an nnon Tyého' na quijiion jon
Espiritu Santo yoho' na nquii jon
ngiiafioon' jon 'o'. Ntsi'manntyichen
jon ndéého' ji'oon na icanhan'
na quindyeho'. Ndo' nts'aa jon na
ngaiijoon' n'onho' tsofi'en jii'oon na
jndé nintotsjo ndéého'.

27 “Juu na condui ja na tajfiuaan’ ts'on
ja, ma'ndyihan' na c'oonhan' yoho'. Ju-
uhan' mancya na cy'onho' ciientahan',

juuhan' njonntyichen tsixuanhan', chito
juu na tajiiuaan' ts'on na nan'xuan nn'an
tsonnangue. Tyi'nin'ncyaho' na ntsi'n-
daa'han' ngioho' nin nciiii nnon na
ntjonho' min tyi'ntyueho!. 28 Jndé jndye-
ho' na tsjo ndéého' na ncjo, majo' nndyo
nnt'a na m'anho'. Xe na aa vengioho! ja,
yajo' nninncyaahan' na neinho' min na
tsjo na jo, ee jO naijon na m'aan Tyéhd'.
Jon t'manntyichen conduihin, chintyi ja.
29Ndo' jfi'oonmin' matsiquindyi ja 'o'
vitjachen na ngiientyjahan', cha' vi na
jndé tentyjahan', ngantyja n'onho' ja.

30 “Mataviviochen na ntsinén yo 'o',
ee nquii juu na itye'ntjon nn'an tson-
nangueva, jndé ndyontyja juu. Majo'
ntyja njan ta'man min'nciiii nnon na
nndéé ninjnt'uehin na quit'uiihan' ja.
31 Ee tsofi'en jii'oon na ico'xen Tyéhd! ja,
mavanc'uéhan'. Ntyja 'naan'han' nciiaa'
n'on nn'an tsonnangue na venchji ja jon.
Ciia je', quinan'quintyjaho', cja, nnt'ui
ntjoohin.

Condui Jests ts'66 ntjon na mayuu'

1 5“Ja condui ts'06 ntjon na
mayuu', ndo' nquii Tyého'

conduihin ts'an na vantyjee'han'.
2Min'cya ro nt'd juu ts'6o'fieen na
m'aanhan' ntyja njan na tyi'quint'ahan'
té, ityjee jonhan', ndo' itscyaa jonhan'.
Majo' nciiii ciiii nt'6 ts'6o'fieen na
cont'ahan' té, ityjee jon ndééhan' cha'
jndyentyi té quint'ahan'. 3 Joo jfi'oon na
jndé tyincya ndéého', iquen ntju'han'
filuaanho' cha' ya nnt'aho' ts'ian njan.
4Mang'e jo' quintjotyenho' ntyja njan
cha'xjen contjotyen ja ntyja 'maanho'.
Ee cha'xjen nt'6 ts'60, je'quindéé nts'aa
nquiihan' té vi na jndé t'ioo'han' yo
nquii ts'66, min 'o' je'quindéé nt'aho'
ts'ian na ndit'maan' Tyo'ts'on ntyja
'naanhan' xe na aa tyi'quintjoho' ntyja
njan.

5“Ja condui cha'vijon x'ee ts'66, ndo'
'o' conduiho' nt'd6han'. Nin nciiiiho' na

contjotyenhin ntyja njan, mantyi ntjo-
tyen ja yohin. Ndo' ng'e na nnda', ndéé
nt'aho' ts'ian njan. Majo' xe na aa nt'ioo’
ts'an ntyja njan, ta'nan nciiii nnon na
ndéé nts'aa juu na ndit'maan' Tyo'ts'on
ntyja 'naan'han'. ®Ndo' juu ts'an na ty-
i'quintjotyenhin ntyja njan, ntyque'han'
juu cha'xjen na conan'cyaa nn'an nt'o
ts'60, ndo' jo' cocanhan'. Ndé jo' co-
nan'nciii nn'an nt'66'fieen na ndyionhin-
han' nnon chon na nntcohan'.

7“Xe na aa contjotyenho' ntyja njan
ndo' cota'nguee'ho' jii'oon na man-
cya, yajo' quitanho' nnon Tyo'ts'on
tsofi'en na nt'ue n'onho' ndo' ninncyaa
jonhan'. 8Nd6 vaa na itsit'maan'han'
Tyéhd', na nt'aho' jndye nnon na ntyja
'naan' jo' ndit'maan'hin. Na nnt'aho' na
nnda', ntsi'manhan' na mayuu' condui-
ho' nn'an na mac'én na quinan'jonho'
yo juu jii'oon na mancya. °Cha'xjen
nquii Ty€ho' venchjii jon ja, mannda' ro
venchji jahin. Jo' quintjotyenho' ntyja
'naan' juu na m'an na venchjiho'. 10Ja
matsiquindéé jii'oon na ico'xen Tyého'
ja, ndo' contjo ja quii' na venchjii jon ja.
Mantyi 'o' ninnquii'chen quita'nguee'ho’
jii'oon na maco'xénho'. Ee na nnt'aho'
na nnda', ntjotyenho' ntyja 'naan' juu na
venchji 'o'.

11 “Jii'oonmin' matsinén ndéého' cha'
juu na incyaa Tyo'ts'on na nén ro,
nnan'xuanho'han', ata vantjo'chen nin-
ncyaahan' na neinho' ng'e na co-
ta'nguee'ho' 'nan na matsjo. 12Ndo ro
jfi'oon na maco'xén ja 'o' na quinan'ven-
gioho' ntyjeho' cha'xjen na venchjija'o'.
13 Juu tsan na ninncyaa na cue' ntyja
'naan ntyje, t'manntyi tsixuan juu na
venchjii juu tsofi'en nn'an. 14'0' condui-
ho' nn'an na ya jfi'oon yo ja xe na aa
cota'nguee'ho' jii'oon na maco'xénho'.
15 Tyi'quitsj6 na 'o' conduiho' moso, ee
ts'an na m'aan moso tyi'quintjii juu nin
'nan itsijnda’ nquii tsan na itye'ntjonhin.
Nein matsjo na 'o' conduiho' nn'an na ya

ji'oon yo ja, ee tson'en ji'oon na jndyi
'ndyo Tyéhd', jndé tsj6 nc'ihan' ndéého'.
16 Chito 'o' jnt'ueho' ja, ncé tji ja 'o'
ndo' ma'ua ts'ian ndéého' na ntsaquin-
t'aho' nciiii ciiii nnon na je'camintyjee’
na ndit'maan' nquii Tyéhd' ntyja 'naan-
han'. Ee na nnt'aho' na nnda', nninncyaa
jon min'cya ro jii'oon na ngitanho' nnon
jon yo xué ng'e na vantyja n'onho' ja.
17Ndo' ndé vaa jii'oon na maco'xén 'o":
Quinan'vengioho' ntyjeho'.

Jestis yo nn'an ciientaa' jon,
tyi'cuee' n'on nn'anhin

18“yaa xjen na nque nn'an tson-
nangue, tyi'cuee' n'onhanho'. Ya na
nnda' vaa, ciiaa' n'onho' na tyuaa'n-
tyichen t'onhan na tyi'cuee' n'onhan ja,
chito ninnqueho'. 19 Xe na aa cotsay'on-
ho' jii'oon yo nn'an tsonnangue, yajo'
nc'onhan na vengiohan 'o'. Majo' ng'e na
tyi'quinan'jonho' yohan, jo' na tyi'cuee'
n'onhan 'o', ee ja jndé€ tji ja 'o' quii
nt'an nan'fieen na nan'xuanho' ciien-
taa' nquii Tyo'ts'on. 20 Cafijoon' n'on-
ho' joo jii'oon na jndé totsjo ndéého'.
Juu moso tyi't'man conduihin cha'xjen
nquii ts'an na ico'xenhin. Ng'e na con-
ty'e nn'an ja, majo'ntyi nty'ehin 'o'.
Ndo' xe na aa cota'nguee'ho' jii'oon na
mancya, yajo' mantyi nnan'vehan jii'oon
na ninncyaho' ndééhan. 21 Ee manciii-
ixjen nnt'avi' nn'anho' ng'e na condui-
ho' ciienta. Nnt'ahan na nnda' ng'e na
tyi'quita'jn'aanhan nquii jon na jiion ja
quii' nt'anhan.

22“Xe na ja tyi'quindy® na matsinén
ndééhan, yajo' tyi'je'quitsijnda'han' na
nan'xuanhan jnan tonnon Tyo'ts'on.
Majo' neinhin tyi'je'quindéé nnduehan
na tyi'quindiohan na aa conan'tjahan
nnon jon. 23Ee juu tsan na tyi'cuee'
ts'on ja, mantyi tyi'cuee' ts'on tsan'fieen
nquii Tyéhd'. 24 Min'nciiii ts'an tyi'cot-
s'aa ts'ian quii' nt'an nn'an cha'xjen
joo ts'ian na mats'a. Xe na aa tacots'a-

han', yajo' tyi'je'ciiijnda' na conan'tja-
han nnon jon. Majo' min na jndé jn-
ty'iahan ts'ian'fieen na mats'a ntyjantyi
xjen na t'a jahan', manciiiixjen m'an-
han na tyi'cuee' n'onhan ja yo nquii
Tyéhd'. 25Majo' nnda' vaa cha' quit-
siquindéhan' juu jfi'oon na jndui na co-
nan'y'onhan na ico'xen na itsohan': T'on
nn'an na tyi'cuee' n'onhan ja min na
tacots'a min'nciiii nnon na ninncyaahan'
na cont'ahan na nnda'.

26 “Majo' nquii jon conduihin na
ngiiafioon' jonho', nquii Espiritu na con-
duihin na mayuu', nnan jon na m'aan
Ty€ého' na nciijee' jon na m'anho'. Xjen
na nngué ntcii'é na m'an Tyéhd', nc'ua
ts'ian na nndyo Espiritu Santo na m'an-
ho'. Ndo' vi na jndé tyjee' jon, nciiji'
jndyoyu jon ntyja njan. 27 Ndo' mantyi
'o' ntyji' jndyoyuho' ntyja njan, ee xjen
na t'a ts'ianmin' m'anho' yo ja.

Itsontyichen Jesus:
1 6 —Jndé sinén  jii'oonmin'
ndéého' ntyja njan cha' tyi'ntscyaahan'
'o' na vantyja n'onho' Tyo'ts'on. 2Ee
nque nn'an judios, ntji'han 'o' quityquii'
nt'aan'on 'maanhan. Ndo' mangiientyja
xjen na min'cya ro ts'an na ntscuee'
juu 'o' tsojnaan' na vantyja n'onho' ja,
ntsitiuto juu na itye'ntjon juu nnon
Tyo'ts'on na nts'aa juu na nnda'.
S3Nnt'ahan nan'min' ng'e ndiciiaa'
n'onhan ntyja 'naan' nquii Tyého' min
ntyja njan. 4Majo' jndé tsjo ji'oonmin'
ndéého' cha' ya na ngiientyjahan',
ngafijjoon' n'onho' na jndé tsjohan'.

Ts'ian na its'aa Espiritu Santo

“Tyi'quitsjo jii'oonmin ndé€ho' xjen
na t'a ts'ian na chd ng'e na ninm'an
yoho'. ®Majo' nquii jon na jiion jon ja
quii' nt'anho', j6 ntcii'é na m'aan jon,
ndo' min'nciiiiho' tacota'xee'ho' yuu vi-
jon jo. ©Majo' ve' ee na tsj6 ji'oonmin'
ndéého!, jo' t'man jndyi itsichjoo'han'
n'onho'. ”Ndo' min na nnda' vaa, ma-

jo' ji'oon na mayuu' matsj0 ndéého!,
manciiiixjen ntejndeihan’' 'o' na ncjo. Ee
xe na aa tyi'ncjo, nquii jon na ngiiafioon'
jon 'o' tyi'xe'ciijee' jon. Ndo' na ncjo,
nc'ua ts'ian nnon jon na quindyo jon
na m'anho'. 8Ndo' vi na jndé tyjee' jon,
joo nn'an na conan'tjahan, nts'aa jon
na ngioo' n'onhan yo nquii jon, yo na
quint'ahan 'nan na chuhan' ndo' mantyi
yo na ntco'xen Tyo'ts'onhan tsojnaan'
na conan'tjahan nnon jon. 2Joo nn'an
na tyi'nin'cantyja n'onhan ja, nquii Es-
piritu Santo nts'aa jon na ngioo' n'on-
han na conduihan nn'an jnan. 19 Man-
tyi nts'aa jon na ngioo' n'on nn'an tson-
nangue na quint'ahan 'nan na jndyoyu
ng'e na jo ntcii'é na m'aan Tyéhd', ndo'
taxe'quijnty'iantyichenhan ja. !l Nts'aa
jon na ngioo' n'on nn'an na mayuu' na
ntco'xen Tyo'ts'onhan tsojnaan' na to-
nan'tjahan nnon jon ee na jndé tco'xen
jon nquii yutyia na conintque quii' n'on
nn'an tsonnangue.

12“Min  jndyechen jfi'oon na
nin'quitsinén ndéého', majo' ndiquindéé
nciiaa' n'onho'han' nanein. 13Majo'
nquii Espiritu na conduihin na
mayuu', juu xjen na nciijjee' jon,
ngotsi'manntyichen jon ndé€ho' tsofi'en
ji'loon na conduihan' na mayuu'
Tyi'xe'quitsinin jon ntyja nchu vaa
tsixuan nquii jon, xia'mtyi ntsinin
jon ntyja 'maan' nciiii ciiii ji'oon na
indyii jon na itsinin nquii Tyo'ts'on.
Ndo' ntsi'man jon ndéého' 'man na
ndécya nndui. !*Ntsit'maan' jon ja ee
tsofi'len jii'oon na nin'quitsiquindyi
ja 'o' ncy'oon jon ciientahan', ndo'
ji'oon'fieen ntsi'man jonhan' ndéého'.
15Tsofi'en na tsixuanhan' ciientaa' nquii
Tyéhd', maciientahan'. Ng'e jo' na tsjo
na nquii Espiritu Santo ncy'oon jon
ciienta jii''oon na nin'quitsiquindyiho'
ndo' na ntsi'man jonhan' ndéého'.

16 “Taviviochen vi nc'én yoho' ndo'
ndé jo' taje'quijnty'iantyichenho' ja.

Ndo' ya ndécya, chjovi' xjen, vi njnty'ia
nnda'ho’ ja, ng'e j6 na m'aan Tyéhd'.

Juu na itsichjoo'han' n'onho'
ntsciiequenhan' na
nc'onho' na neinho'

17Jndé na sinin jon jii'oonmin',
vendye j4 na tqueen' jon na quitsay'on
jit'oon yohin, jndué ndéé ntyjé:

—¢Nin 'nan nin'quitsiquindyi ji'oon-
va' na itso jon ndéé: Taviviochen vi
nc'én yoho', ndo' ya ndé taje'quijn-
ty'iantyichenho' ja? Ndo' ya jndécya,
chjovi' xjen vi njnty'ia nnda'ho' ja? Ndo'
mantyi na itso jon: Ng'e na ncjo na
m'aan Tyého'. 18 Jnduéntyéchén: “¢Nin
nin'quitsi'man jii'oonva' na itso jon
na chjovi' xjen? Ndiciiaa' nn'6n ntyja
'naan'han'.”

19Ndo' Jestis, taa' ts'on jon na
nin'quita'x'éntyéchén jii'oon'fieen nnon
jon. Jo' tso jon:

—¢Aa cota'xee'ho' ndéé ntyjeho' ntyja
'naan' jii'oonmin' na tsjo na taviviochen
vi na nc'onntyé yoho', ndo' ndé jo' tax-
e'quijnty'iantyichen 'o' ja, ndo' ndécya
na chjovi' xjen, yajo' njnty'ia nnda'ho'
ja? 20 Jii'oon na mayuu' matsjd ndéého!,
nque nn'an na m'an ntyja 'naan' tson-
nangue nc'onhan na nein jndyihan na
njnty'iahan 'nan na ngendén. Majo' ju-
uhan' nnts'aahan' na nndyuee jndyi-
ho'. Majo' juu na itsichjoo'han' n'onho',
ntsciiaquenhan' na nc'onho' na neinho'.
2INciiii tsanscu, iquiihan'hin xjen na
mandyo ntsingui jon, ng'e jndé tentyja
xjen. Majo' vi na jndé tui yujnt'a, cotsuu'
tycya ts'on jon na tquiihan'hin ee m'aan
jon na neiin' jon na jndé tui jnda jon.
22Mannda' vaa itsijonhan' ntyja 'naan-
ho'. Nein m'anho' na chjoo' n'onho' na
matsjo na ncjo, majo' ninncyaahan' na
neinho' ya na njnty'ia nnda'ho' ja. Ndo'
juu xjen'fleen juu na neinho', ta'nan
ts'an na nndéé ntyjeehan’.

23“Juu  xee'fieen taxe'canhan' na
nta'xee'ntyichenho' jii'oon nnon. Ji''oon
na mayuu' matsjo ndéého', tsofi'en na
ngitanho' nnon Tyého' yo xué ng'e na
vantyja n'onho' ja, jo' na ninncyaa jon
na ncy'onho' ciientahan'. 24Ata xjen
nein ta'nan tcanhan' na ninjnt'ueho'
xué na ngitanho' jii'oon nnon tyého'.
Nein ciiijnt'ueho' xué na ngitanho'
nnon jon cha' ncy'onho' ciienta 'nan na
cotanho'. Ng'e na nnda', nts'aahan' na
nein jndyiho'.

Juu na tsixuan tsonnangue,
jndé tantjonhan'

25“Joo jfi'oonmin' na jndé sinén
ndéého!, tyi'quitsinén nc'ihan'. Majo'
mangiientyja xjen na taje'quitsinén
na nnda', ee ntsinén jii'oon jndyoyu
ndéého' ntyja 'naan' nquii Tyéhd'.
26Ndo' vi na jndé m'an nnt'a na
m'aan Tyého' yajo' ngitanho' jii'oon
nnon jon yo xué cha' ntyja 'naanhan'
ndit'maan’' ja. Yajo' min tyi'xe'canhan'
na ja ntc'an nnon jon. 27 Ee nquiintyi
jon venchjii jon 'o' ng'e vengioho' ja,
ndo' jndé vantyja n'onho' na jnan na
m'aan jon. 28 Ja jnan na m'aan jon, tyjé
tsonnangueva, ndo' nein ma'ndyihan'
na ncjo ntcii'é na m'aan jon.

*9Yajo' ja nn'an na tqueen' jon na
quinan'jon yohin, jndué nnon jon:

—Nein tavimatsinin' jfi'oon na ty-
i'quitso nquii'han', matsinin' jndyoyu'.
30Ndo' nanein covaa' n'én na tsof' en
ntyji', min tyi'canhan' na ntaxentye
ji'oon nnon'. Ng'e jo' vantyja n'dn na
mayuu' jnan' na m'aan nqun Tyo'ts'on.

31Yajo' t'a Jestis jndyué:

—Nein its'aahan' ngioho' na vantyja
n'onho' ja. 32 Majo' ngiientyja xjen, ndo'
nein jndé ventyjahan' na ntycyaho' na
m'anho' yo ja. Nciiii ciiiiho' nc'oho'
v'aaho!, n'ndyeho' ja na ninncé. Majo'
tanin, ee chito ninnco m'an, nquii Tyého'
m'aan jon yo ja. 33 Jndé sinén jii'oonmin'

ndéého! cha' ntyja njan, juu na tajiiuaan’
ts'on m'an ja, nnan'xuanho'han'. Nin-
nquii'chen ngenonho' navi' na m'anho'
tsonnangue, majo' tyi'ndyueho' ee ja
jndé tantjon juu yutyia na ico'xen juu
nn'an tsonnangue.

Nn'an na tqueen' Jests, ican jon
na quitejndei Tyo'ts'onhan
Vi na jndé sinin Jesus jii'oonmin'
17 ndé, jndondé jon quifioon'ndue.
Itso jon:

—Tye', jndé tentyja xjen na ndui
tsofi'en 'man na tijnda' ntyja njan.
Nanein quitsit'man' ja na condui ja jn-
da', cha' mantyi ja na condui jnda’' ndit'-
maan' 'u' ntyja njan. 2Ee ninncé jndé
tquen' na conintque ja ndéé tsofi'en
nn'an cha' nciiii ciiii ts'an na mancya'
nt'0 nndéé ninncya na tyi'quintyciiii na
vando' Auaan' juu. 3 Ee nd6 vaa na ntsix-
uan ts'an na tyi'jon quintyciiii na vando'
fiuaan' juu, na ciiaa' ts'on tsan'fieen na
ninncu' condui 'u' Tyo'ts'on na mayuu',
ndo' ja condui Cristo na jhon' ja quii'
nt'an nn'an tsonnangue.

4“Xjen na t'a juu ts'ian 'nan', mat-
sit'maan' 'u' tondéé nn'an tsonnangue.
Ndo' jndé siquindég€ juu ts'ian na t'ion'
ja na cii'i6 ciientahan. >Ndo' nanein
Tye', quitsit'man’' ja cha'xjen na covit'-
maan' 'u' naijon na m'an', na ninnciii-
ixjen matsixuan ja yo 'u' vitjachen na
nguaa tsonnangue.

6“Joo nn'an na tyincya' nt'o, ja jndé
si'man ndééhin ntyja 'nan'. Tom'an-
han ciienta' ndo' tyincya'han na condui-
han ciienta ja. Conan'vehan jii'oon naya
'nan' ndo' cota'nguee'hinhan'. 7 Ndo'
nanein, covaa' n'onhan na tsofi'en na
tyincya' na mats'a, ninncu' tyincya'
na matsixuanhan'. 8Joo ji'oon na tsu'
nnon, jndé tyincyahan' ndééhan, ndo'
jndé ty'onhan ciientahan'. Covaa' n'on-
han na mayuu' na jnan na m'an', ndo'

vantyja n'onhan na 'u' t'ua' ts'ian nnén
na jndyo quii' nt'an nn'an.

9“Ntyja 'maan joohan mac'an vi
naya'neen nnon', chito ntyja 'naan
nn'an tsonnangue. Quitejndei' joo
nanmin' na jndé tyincya'han nt'e ee
conan'xuanhan  ciienta'.  10Tsoii'en
joohan na nan'kxuanhan ciienta,
mantyi conan'xuanhan ciienta'. Ndo'
joohan na nan'xuanhan ciienta',
mantyi conan'xuanhan ciienta. Ndo'
vandit'maan' ja ntyja 'naanhan.

11 “Nein taxe'c'énntyéchén quii' nt'an
nn'an tsonnangue, ee jo ntcii'é na m'an',
majo' joo nanmin' contjohin. 'U' Tye'
na fiuan nquii' condui 'u', joo nan-
min' na jndé tyincya'han nt'6, mac'an
vi naya'fieen nnon' ntyja 'naanhan na
quen' ciientahan yo juu najndei na mat-
sixuan' cha' nts'aahan' ninnciiii nnan'x-
uanhan cha'xjen ninnciiii condui jaa.
12Nque nn'an na jndé tyincya' nt'6, xjen
na tom'an quii' nt'anhan, toquén ciien-
tahan yo juu najndei na matsixuan'.
Ndo' xia'ntyi nquii tsan na itsixuan na
ngitsu, tsuhin, tanin nciiiichen joohan na
tsu. Nnda' tui cha' juu jii'on' na jndui,
quitsiquindéhan'.

13“Majo' nein mavaa xjen na ncjo
ntcii'é na m'an'. Ndo' matsinén
jii'loonmin viochen xjen na ninvaa
m'an tsonnangue cha' juu na condui na
nén, ntsiquindéhan' juuhan' quii' n'on
nanmin'. 4Jndé tyincya jii'oon naya
'nan' ndééhan, majo' nn'an tsonnangue
tyi'cuee! n'onhin nan'fieen. Nnda'
vaa ng'e tyi'quinan'xuanhan ntyja
'naan'han'. 1°Chito mac'an nnon' na
ciiji’ joohan qui'nt'an nn'an tsonnangue,
majo' quitsiquindya' joohan nin 'nan na
nin'quits'aa juu yutyia yohan. 16 Juu na
tsixuan tsonnangue, tavicotsam'anhin
tyquii'han' cha'xjen min ncé tyi'jo
m'an ntyja 'naan'han'. 17Juu ji'on'
conduihan' na mayuu'. Mac'an nnon'
na quitsiji'ua'han yo maninjuuntyi

ji'oon'nieen. Juu jii'oon naya 'nan'
conduihan' na mayuu'han'. 8Ndo'
cha'xjen na jiion' nndén na jndyo
tsonnangue, mantyi ma'ua ja ts'ian

ndééhan na coquitji' jndyoyuhan ntyja
'nan' ndéé nn'an tsonnangue. 19 Maquén
ncod na ji'ua condui ja ntyja 'maanhan
cha' ntyja 'maan' jii'oon na mayuu',
ntquenhan'hin na ji'ua conduihan.

20“Ndo' chito xia'ntyi ntyja 'naan nan-
min' na mac'an vi naya nnon'. Mantyi
mac'an na quitejndei' nque nn'an na xe-
jnda ngantyja n'onhan ja yo ji'oon na
ntji' jndyoyu nanmin', 2! Cha na ninnciiii
nan'xuanhan, cha'xjen 'u' Tye' ninnciiii
condui "u' yo ja, ndo' ja ninnciiii con-
dui ja yo 'u', ee na nndui na nnda',
mantyi joohan nndéé nnan'xuanhan na
ninnciiii conduihan yo jaa. Ndo' vi na
jndé na condui na nnda', yajo' joo nn'an
tsonnangue ngantyja n'onhan na ncu'
jion' ja nquii' nt'an nn'an tsonnangue.
22Ntyja na tyincya' na tsiquinjonhan'
ja, mantyi jndé tyincya na nan'xuanhan
juuhan' cha' na ninnciiii nnan'xuanhan
cha'xjen jaa ninnciiii condui jaa. 23Ja
m'an yohan, ndo' 'u' m'an' yo ja. Man-
nda' vaa nts'aahan' na ninnciiii condui-
han. Ndo' na nnda', nciiaa' n'on nn'an
na ncu' jiion' ja ndo' na venchji' joohan
cha'xjen na ventyji' ja.

24« Tye!, nque nn'an na mancya'
nt'o, nt'ue ts'6n na ninncya' na nc'on-
han naijon na m'an, cha' nndéé nty'ia
ndééhan juu na itsiquinjonhan' ja. Ng'e
vitjachen na tquen' tsonnangue, 'u' vi'n-
tyji' ja. 25'U' Tye' na jndyoyu condui "u',
nn'an tsonnangue tyi'ndiciiaa' n'onhan
ntyja 'nan', majo' ja mavajn'an 'u' ndo'
nanmin' na cotsay'onhan yo jii'oon na
mancya', covaa' n'onhan na ncu' jhon'
ja quii' nt'anhan. 26 Jndé si'man ntyja
'nan' ndééhan, ndo' ntsi'manntyéchén
ndééhan cha' juu na venchji' ja, mantyi
nc'oonhan' quii' n'onhan. Ntyja 'naan'
juuhan' mantyi ja nc'6n quii' n'onhan.”

Coy'on sondaro Jestis navi'

(Mt 26:47-56; Mr 14:43-50; Lc 22:47-53)

Vi na jndé sinin Jests ji''oonmin'
1 8 nnon Tyo'ts'on, mana jndui' jon
naijon na tom'aan jon yo ja nn'an na
t'man jon na quitsay'on ji'oon yohin.
Tet'ié tsjo' Cedrén. Squé nciiii joo nai-
jon min ntjon, jo' santyja na téquee' jon
jo'. 2Ndo' mantyi juu ntyjé Judas, tsan
na tyincyaa ciienta jon, ntyjii juu yuu-
jon vaa ntjon'fieen ee jndye jnda totsa
jo' yo Jests. 3 Juu Judas'fieen, ty'oon juu
clienta nciiii tmaan' sondaro yo vendye
nannt'ei 'naan ntyee na conintque, ndo'
yo nn'an tmaan' fariseos. Tachu juu
nan'fieen jo'. Tyechohan lampara na
covixuee chon yo chon ntca quindu yo
nt'6 ts'ian tyia'. *Ndo' Jests, ntyjii jn-
da' jon tsofi'en na mavaa xjen na ngenon
jon, mang'e jo' jndui' jon, taquitjonhin
nan'fieen. Taxee' jon ndé€han, tso jon:

—¢Nin ts'an cojnt'ueho'?

5T'a nan'fieen, jnduehan:

—Ja cojnt'ué Jesds, tsan na jnan
Nazaret.

Tso jon:

—Maja ndo6.

Ndo' mantyi juu ntyjé Judas na
tyincyaa juu ciientahin, fi'enhin yo
nan'fieen. ®Ndo' juu xjen na tso Jestis:
“Maja ndo6”, quintyjachen sanon ton-
quen'han, tycyaahan tyuaa.

7Ndo' taxee' nnda' Jestis ndééhan:

—¢Nin nquii ts'an cojnt'ueho'?

T'a nnda'han 'ndyo jon:

—Juu Jesus tsan na jnan Nazaret.

8T'a nnda' Jesis jndyuehan:

—Jndé tsjo na maja ndo. Yajo' xe na
aaja cojnt'ueho', qui'ndyeho' na chi nc'o
nanmin.

9Nnda' tui cha' quitsiquindéhan' juu
jii'oon'neen na tso jon xjen na sinin jon
nnon tye jon. Ee tso jon: “Tacotsiquitsu
min'nciii joo nn'an na tyincya' nt'o.”
10 Juu xjen na nnda' t'a Jesus, juu Simén

Pedro, tji' jon xjo na y'oon jon. Ndo'
juu tsan na jndyu Malco, tyjee jon ts6'n-
qui tsan'fieen ntyjaya. Juu Malco'fieen
ityentjon juu nnon nquii tyee na conin-
tque ndéé nn'an judios. 11 Ndo' na nnda'
s'aa Pedro, tso Jestis nnon jon:

—~Quityion' ntciie' juu xjo' quii
tjanvaa'han'. ¢Aa  matsitiu' na
tyi'quichuhan' na ngenoén navi' t'man
na sijnda' Tyého' na quitjon?

Tyey'onhan Jesiis na
m'aan tyee na conintque

(Mt 26:57-58; Mr 14:53-54; Lc 22:54)

12Ndo' nque sondaro'fieen yo capitan
na conintque ndééhan yo nin'mannt'ei
'naan ntyee na conintque ndéé nn'an
judios, t'uehan Jests, jnan'tyenhan jon.
13Ndo' tyey'on jndyeehan jon na m'aan
nquii Ands, xeen' juu tyee na jndyu
Caifds na juu chu'fieen conintquehin
ndéé tsofi'en ntyee. 14Manquiintyi
Caifas'fieen siqui'maan' jon nn'an judios
na yantyichen na cue' nciiii ts'an ciienta
tsofi'en ntyjehan.

Iciiji Pedro ntyja 'naan' Jests
(Mt 26:69-70; Mr 14:66-68; Lc 22:55-57)

15Ve j4, nquii Simé6n Pedro yo ja Juan,
santyja na tonquen' nan'fieen. Juu tyee
na conintque vajnaan' jon ja. Mang'e jo'
tyjéc'é toch'en vaa' jon xjen na tyey'on-
han Jests jo'. 16 Majo' juu Pedro taciien-
tyjee' jon 'ndyo teon. Ndo' ng'e juu tyee
na conintque, vajnaan' ya jon ja, jo' jn-
t'ui ch'en, sinén yo tsanscu na iquen
ciienta 'ndyo teon'fieen. Ndo' tyincyaa
juu ji''oon na taquee' Pedro ch'een' juu
v'aa'fieen. 17 Yajo' juu tsanscu na iquen
ciienta 'ndyo teon'fieen, itso juu nnon
Pedro:

—¢Aa chito 'u' nctiiii joo nn'an na
tqueen' tsanva' na quitsay'on ji'oon
yohin?

T'a Pedro, itso jon nnon juu:

—Min'chjo chito aa ja.

18Ndo' joo nn'an na cotyentjon jo',
yo vendye nannt'ei 'naan nn'an judios
na cotye'ntjonhan vats'on t'man, jndé
jnan'cii'ahan fion. Minntyjee' nan'fieen
na cot'onhan chon ee tein jndyi. Ndo'
mantyi nquii Pedro, majo' minntyjee'
jon quii' nt'anhan na toon' jon chon.

Vajndo tyee na conintque Jests
(Mt 26:59-66; Mr 14:55-64; Lc 22:66-71)

19Juu tyee'fieen na conintque ndéé
ntyee, ta' jon na taxee' jon nnon Jesus
nin ja nn'an na tqueen' jon na quitsay'on
jii'oon yohin, ndo' mantyi ntyja 'naan'
juu jA'oon na toninncyaa jon. 29Ndo' t'a
Jests 'ndyo jon:

—Tacotsinén ndéé nn'an na ve' van-
ty'iuu'. Totsi'man ndéé ntyjééhé nn'an
judios quii' nt'aan'on 'naanhan yo vat-
s'on t'man naijon na covatjonhan. Tyi'-
cotsinén jii''oon na ve' clianntyi ts'an na
ndyii. 2! Ng'e na nnda', jndu na mavax-
ee' nn6n? Nque nn'an na jndé jndye
jii'oon na toninncya, ndéé joohan cuaxe'
nchu vaa jfi'oon na totsjo. Nan'fieen ngio
jnda'han jii'oon na totsi'man.

22Ndo! vi na jndé tso Jests jii'oonva',
nciiii tsanjnt'ei na conintque na ityen-
tjon juu ndéé ntyee na m'an vats'on t'-
man, tyincyaa juu nciiii nda'chcya 'ndyo
jon. Tso juu nnon jon:

—¢Aannda' vaa ncii'a' 'ndyo nquii jon
na conintque ndéé ntyee ciienta jaa?

23Tra Jests, itso jon:

—Juu jii'oon na tsjo, xe na aa tyi-
ahan', ciiji' jndyoyu' ntyja 'maan'han'.
Majo' xe matsinén cha'xjen na chuhan',
yajo' ¢(Ndu maciija' ja?

24Ndé jo' ninvaa tyen Jesus, sciianon
Anés'fieenhin nt'6 Caifés, tyee na conin-
tque ndéé nn'an judios.

Iciiji nnda' Pedro ntyja 'naan’' Jestis
(Mt 26:71-75; Mr 14:69-72; Lc 22:58-62)

25Ndo' viochen xjen na minntyjee' Pe-
dro naitoon' jon chon, nn'an na m'an jo',
taxee'han nnon jon:

—¢Aa chito ma'u' nciiii nque nn'an na
cotsay'on jii'oon yo Jests?

Majo' tjihin, itso jon:

—Min'chjo chito aa ja.

26 Ndo' jo' m'aan nciiii ts'an na ityen-
tjon juu nnon nquii tyee na conintque.
Mann'an chuu'hin yo juu tsan na ty-
jee Pedro tso'nqui. Itso tsan'fieen nnon
Pedro:

—¢Aa chi ma'u' na jnty'ia na m'an' yo
Jestis quityquii' juu ntjon'fieen?

27 Majo' tji nnda' Pedro, ndo' ninfioon'
sixuaa quil'o.
Tyincya nn'an judios Jests nt'6 Pilato
(Mt 27:1-2, 11-14; Mr 15:1-5; Lc 23:1-5)

28Yajo' nn'an judios'fieen jndui'han
vaa' Caifés, tyey'onhan Jests, squehan
vats'ian naijon m'aan gobernado yo son-
daro 'maan' jon. Xjen'fieen ninvaa vit-
sjoonhan'. Majo' ta'nan tyeque'han jo',
ee xe na aa ntsaque'han, juu na ty-
i'ji'ua na nan'xuan nan'fieen, ncii'ahan'
joohan ndo' tsojnaan’ jo', taje'ncyaahan'
na nnan'jonhan na ntciia'han quitsman
chjo yo ntyjehan nn'an judios. 2°Ng'e
na nnda', nquii Pilato jndui' jon quii'
v'aa'fieen, tatsinin jon ndééhan. Taxee'
jon:

—¢Nin jnaan'
ndyoquitquenho' nnén?

30T'ahan, jnduehan nnon jon:

—Xe'quindyoy'6nhin na m'an' xe na
aa ts'an ya ts'anhin.

3lvajo' tso Pilato
judios'neen:

—Quitsay'on nqueho' juu. Quitoxen-
ho' jnaan' juu yo ntyja 'naan' juu ntji na
conan'y'onho' na ico'xenhan'.

Majo' t'a nan'fieen 'ndyo jon:

tsanva' na

ndéé joo

—Ta'man najndei nan'xudn na
nnan'cué' ts'an.

32Nnda' tui cha' quitsiquindéhan' juu
jii'oon na sinin Jesds na si'man jon nin
nciiii nnon na ngue' jon. 33Ndo' ya na
jndyii Pilato na nnda', téquee' nnda' jon
quii vats'ian 'naan' jon. Ndo' taxee' jon
nnon Jesus:

—'U' je!, ¢Aa 'u' nquii tsan na taquin-
tyja t'man conduihin na ntco'xen' nty'iu'
nn'an judios?

34T1a Jestis:

—Juu jii'oon na mavaxe', ;Aa mat-
su'han' ng'e na mavaa' nquii tson'? Ndo'
¢Aa m'aan nin juu na tso nnon' na jo'
condui ja?

35T'a Pilato 'ndyo Jests:

—Ja aa ve' ts'an judio condui ja ntyji'.
Nque nn'an ndyuaa na m'anho' yo joo
nn'an na conintque ndéé ntyee ciienta-
ho!, joohan tyincyahan ciienta 'u' nt'o.
¢Nin nquii 'nan sa'?

36 T'a Jestis:

—Juu na condui ja na maco'xén, ty-
i'c'oonhan' ntyja 'maan' tsonnangue. Xe
na aa ntyja 'naan' tsonnangueva ma-
co'xén, yajo' joo nn'an na cotsay'on
ji'oon yo ja, nt'ahan tyia' cha' na ty-
i'ninncyaa ts'an ciienta ja nduee ntyjé
nn'an judios, majo' juu na condui ja na
maco'xén, tyi'tsixuanhan' ntyja 'naan’
tsonnangue.

37 Ndo' tso Pilato nnon Jestis:

—¢Aa ncu' condui ts'an na taquintyja
t'man na maco'xen' nn'an?

T'a Jests 'ndyo jon:

—Manciiiixjen majo' condui ja. Ng'e
jo' tui ja na jndyo tsonnangue cha' nciiji’
jndyoyu ntyja 'naan' juu jii'oon na con-
duihan' mayuu'. Nciiii ciiii ts'an na itsi-
jonhin yo ji''oon'fieen, indyii tsan'fieen
jii'oon na mancya.

38Ndo! t'a Pilato, tso jon nnon Jests:

—Juu na matsu' na conduihan' jii'oon
na mayuu', je'ciiaa' ts'on ts'an nin 'nan
nin'quitsiquindyihan'.

Ndo' vi na jndé tso Pilato na nnda', jn-
dui' nnda’' jon tondé€ nn'an judios'iieen.
Itso jon ndééhan:

—Ta'nan jnaan’' tsanva'.

Tijnda'tyen na cue' Jests
(Mt 27:15-31; Mr 15:6-20; Lc 23:13-25)

39Majo' 'o' nn'an judios, nguee na
cotquiiho' quitsman chjo, vaa costum-
bre quii' nt'anho' na quitsiquindya ja
nciiii ts'an na m'aan navi' na ninncyahin
ndueeho'. Yajo' juu tsan na taquintyja
t'man conduihin na co'xen juuho', ;Aa
nt'ue n'onho' na quitsiquindyahin?

40Ndo' joo nan'fieen, jnan'xuaahan,
jnduehan:

—Chito tsanva' ntsiquindya'. Quit-
siquindya' Barrabas.

Nnda' vaa ji'oon na tan nan'fieen.
Ndo' juu Barrabés'fieen, tsanch'ueehin.

Yajo' t'ua Pilato ts'ian na quitja’

1 9 sondaro Jesiis. 2Ndo' nque
sondaro'fieen je', jnan'yahan tseineon,
jndé jo' tyionhinhan' xquen Jests, ndo'
jnan'ciiehan nciiii ndiaatcohin colo
venton, cha' vaa ndiaa cociie nn'an
na téquintyja na coto'xen. 3Ndé jo'
jnan'ndyoo'han nnon jon. Ve' toncohan,
jnduehan:

—'U' na co'xen' joo nn'an judios, vaa
t'man condui 'u'.

Ndo' totuein'han nda' 'ndyo jon.

4Yajo' jndui' nnda' Pilato tondéé
nn'an judios'fieen. Itso jon:

—AQuijnty'iaho', maciiji'hin ch'en
tondéého' cha' ciiaa' ya n'onho' na
min'nciiii jnan na tatijnda' ntyja 'naan'
juu.

5Xjen'fieen jndui' Jestis tondééhan na
fijon juu tseineon'fieen xquen jon, ndo'
ciie jon ndiaatco colo venton. Tso Pilato
ndééhan:

—Quijnty'iaho', ndo juu.

6Ndo' joo ntyee na conintque yo nan-
nt'ei 'naanhan, xjen na jnty'iahin Jests,
tye' jnan'xuaahan:



San Juan 19:7

—AQuit'ion'hin tsonjn'aan, quit'ion'hin
tsonjn'aan.

T'a Pilato jndyuehan:

—Nqueho' cy'onho' ciientahin ndo'
quit'ionho'hin tsonjn'aan ee ja chen
chen jndé tajnd6hin ndo' min'nciiii jnan
tyi'tsixuan juu.

7Majo' joo nn'an judios'iieen, t'a
nnda'han, jnduehan:

—Min ntji na conan'y'én na ico'xen-
han', ndo' ntyja 'maan'han' tsixuan juu
na cue' juu ee its'aa nquii juu na condui-
hin jnda Tyo'ts'on.

8Ndo' juu Pilato, vi na jndé jndyii
jon jfA'oonva!, sity'uehan'hin. ° Taquee'
nnda' jon vats'ian 'naan' jon. Jo' taxee'
nnda' jon nnon Jests:

—'U' ¢Yuu jon jnan'?

Majo' min'nciiii jii'oon tyi'cii'a Jests.

10Ndo' tso Pilato nnon jon:

—¢Ndu na tyi'cii'a' 'ndy6? Ja vaa na-
jndo na ntsiquindya 'u', ndo' na aa nt'ion
'u' tsonjn'aan.

1INdo! jo' t'a Jests:

—Xe chito nquii Tyo'ts'on tyincyaa
na vaa najndu', min'nciiii nnon 'man
je'quindéé ntsa' yo ja. Ng'e jo' juu tsan
na tyincyaa ja nt'¢', t'manntyichen jnan
tsixuan juu, chichen jnan na tsixuan'
ncu'.

12Ndo' vi na jndé jndyii Pilato jii'oon-
va', sichon jon na nin'quitsiquindyaa
jon Jestis. Majo' nque nn'an na conin-
tque ndéé nn'an judios jnan'xuaahan,
jnduehan:

—Xe na aa ntsiquindya' tsanva', ty-
i'va ji'oon 'u' yo César, nquii tsan-
m'aants'ian t'man. Ee min'cya ro ts'an na
nin'c'oon juu ts'ian na taquintyja t'man,
vja tsan'fieen nacjoo' nquii César.

13Ndo! juu Pilato je', vi na jndé jndyii
jon ji''oonmin', tji' jon Jests tondééhan.
Jo' técjo jon silla na manin' ts'iaan'
'naan’' jon nciiii joo na jndyu Nata Ntjo'
yuu naijon na ico'xen jon jii''oon. Ma-
jo' yo ji''oon na conan'nein nn'an judios

jndyu nata'fieen Gabata. 14 Juu xuee na
tui nan'va', majuu xuee na jaa nn'an
judios conan'jnt'a na ntqué quitsman
chjo. 'Nan' vaa tuihan' cha' na yajmin'.
Yajo' tso Pilato ndé€ nn'an judios'iieen:

—~Quijnty'iaho', nd6 juu ts'an na
taquintyja t'man conduihin na co'xen
juuho'.

15 Majo' nan'fieen jnan'xuaahan:

—Quitscue'hin. Quitscue'hin.
Quit'ion'hin tsonjn'aan.

Tso Pilato ndééhan:

—Nquii ts'an na taquintyja t'man con-
duihin na ico'xen juuho!, tyi'quichuhan'
na quit'ionhin tsonjn'aan.

Joo ntyee na conintque'iieen, t'ahan,
jnduehan:

—Aa ja ta'nan nciiiichen ts'an na con-
int'man tondé na co'xen jon j4, xia'ntyi
nquii César.

16 Ndo' vi mats'iafi'en tyincyaa Pilato
Jests nduee nan'fieen na nt'ionhan jon
tsonjn'aan. Ndo' ty'on nan'fieen ciien-
tahin, tyey'onhan jon.

T'ion sondaro Jestis tsonjn'aan
(Mt 27:32-44; Mr 15:21-32; Lc 23:26-43)

17Ndo' juu tsonjn'aan na jiion son-
daro Jests, tay'oon jonhan' nciiii tyo' na
jndyu Tsi' Xquents'oo. Majo' yo jii'oon
na conan'nein nn'an judios jndyuhan'
Gélgota. 18Jo' t'ion sondaro'fieen jon
tsonjn'aan. Ndo' mantyi jo' nciiiichen
ve nn'an, t'ionhan nan'fieen nonjn'aan,
nciiii ciiii tsan'fleen na vi ntyjaa' jon,
ndo' jon xonciie ya. 1Ndo' juu Pi-
lato t'ua jon ts'ian na jndui jii'oon
na t'ionhan xquen juu tsonjn'aan'fieen.
Itso jii'oon'fieen: “Ndo Jests tsan na
jnan Nazaret. Juu jon ts'an na taquin-
tyja t'man conduihin na ico'xen jon
nn'an judios.” 29 Ndo' jndye nn'an judios
jnan'jn'aanhan juu jii'oon'een ee yuu
naijon t'ion sondaro'fieen Jesids tson-
jn'aan, ndyo 'ndyo tsjoonhan'. Juu
jii'oon'fieen jnduihan' yo jii'oon hebreo

na conan'nein nn'an judios, mantyi yo
jii'oon latyen na conan'nein nn'an ro-
manos ndo' yo nin'jii'oon griego na co-
nan'nein nn'an griegos. 21 Majo' ntyee
na conintque ciienta nn'an judios, tan-
han vi naya'fieen nnon Pilato. Jnduehan:

—Nnda' ta, juu tsanva', tyi'nciiji' na
condui t'manhin na ico'xen juu ja nn'an
judios. Xia'ntyi ciiji': Itso tsanva': “Ja
condui t'man na macoxén nn'an judios.”

22Majo' t'a Pilato jndyuehan, itso jon:

—Jit'oon na jndé jndui,
taje'quitsciiejndychan'.

23Ndo!' vi na jndé t'ion sondaro'fieen
Jestis tsonjn'aan, yajo' ninnquehan
ty'onhan cilienta nciiii ciiii ndiaa' jon.
Mantyi ty'onhan ciienta juu ndiaatco
'naan' jon na tayuu fijon'han'. 24 Ndo'
jnduehan ndéé ntyjehan:

—Tyi'nan'tivutohan', ciia, nc'6 x'i-
aa' cha' njnty'ia nin nciiii jaa na
ndijnoon'han'.

Nnda' vaa jnt'ahan cha' quit-
siquindéhan' juu jii'oon' Tyo'ts'on
na jndui tivio nnon tson Salmos na
itsohan': “T'onhan nciiii ciiii ndiaa
ndéé ntyjehan, ndo' ty'ehan x'iaa' na
tantjonhan juu ndiaatco njan.” Ndo'
jnt'a sondaro'fieen cha'xjen itsiquindyi
jii'oonva'.

25Ndo' ngiaa' juu tsonjn'aan na fioon
Jests, jo' minntyjee' ndyee jon yo tyje
ndyee jon, juu Maria scuu' Cleofas, yo
nin'nciiiichen Maria na jnan tsjoon Ma-
gadén. 26 Ndo' mantyi ja na jen venchjii
Jesis na tqueen' jon na quitsijon yo
ji'oon na toninncyaa jon, ventyjé' ja
jo'. Vi na jndé jndyiaa' jon na ventyjee'
ndyee jon nc'ia, tso jon nnon juu:

—'U' 'ndyo', tsanvahin conduihin
jnda'.

27 Jndé jo' tso Jestis nnon:

—Juu ndyoho' na m'aan ndo6, cyon'
ciientahin cha'vijon na conduihin 'ndyo’
ncu'.

Ndo' majuu xjen'fieen ty'én ciienta
ndyee jon, tyj€y'onhin v'a. Totixé'hin
cha'vijon na conduihin ndy6 ncé.

Ntyja na tue' Jestis
(Mt 27:45-56; Mr 15:33-41; Lc 23:44-49)

28Ndo' vi na jndé tui na nnda',
ntyjii Jests na tsofi'en jii'oon' Tyo'ts'on
na jndé tondui ntyja 'maan' jon, jndé
siquindéhan' joohan'. Yajo' itso jon:

—Nin'c'ua ndaa.

29Ndo! jo' ijon vaa nciiii xuaa na fijon
vinon té. Yajo' joo sondaro'iieen tuehan
nciiii 'nan na nchja' quii' vinon'fieen.
Ndé jo' tyiohinhan' nnon nciiii ts'oon
hisopo, ndé jo' t'ionhinhan' 'ndyo Jests.
30Ndo' vi na jndé tuee'han' 'ndyo jon,
tso jon:

—Tsofi'en ntyja
siquindéfi'enhan' joohan'.

Ndé jo' scongio jon xquen jon, tue' jon.

njan, jndé

Ntyja na iscjo sondaro
tsi'ntsquee' Jesus

31Xee na ngita' nn'an judios nguee
pascua'fieen xjen na t'ion sondaro'iieen
Jestis tsonjn'aan. Majo' joo nn'an na
condui nantque ndéé€ nn'an judios, ty-
i'quint'ue n'onhan na joo ndye nan'fieen
nhoonhan nonjn'aan juu xee na co-
ta'jndyeehan, ee juu xuee'fieen xee na
conan'cuee'han quitsman chjo na co-
nan't'maan'han Tyo'ts'on. Ng'e jo', tye-
quitanhan nnon Pilato na c'ua jon ts'ian
na quiton ndi'ng'e nan'feen cha' cje cii-
jehan, ndo' cha' cjechen na nnan'cyaa-
han nan'fieen nonjn'aan. 32Ndo' son-
daro'fieen tyequitonhan ndi'ng'ee tsan
navejndyee na fioon juu tsonjn'aan na
ventyjee' ngiaa' Jestis, ndo' majo'ntyi
jnt'ahan yo nciiiichen tsan'fieen. 33 Ma-
jo' xjen na squehan tsonjn'aan na fioon
nquii Jests, jnty'iahan na jndé tue' jon.
Ta'nan tonhan ndi'ng'ee jon.

34Majo' min na nnda', nciiii son-
daro'fieen tuii juu lantsa tsi'ntsquee'

Jests, jo' ninfioon' jndui' neon' yo ndaa.
35Ja Juan jnty'ia nnén na tui na nnda,
ndo' maciiji' jndyoyu ntyja 'maan' jo'.
Ndo' covaa' n'onho' na matsinén jii'oon
na mayuu' cha' mantyi ndéé ngantyja
n'onho' Tyo'ts'on. 3¢ Ee tui nan'min' cha'
quitsiquindéhan' juu ji'oon' jon na jn-
dui tivio nnon tson Salmos na itso-
han': “Min'nciiii tsii' jon tyi'xe'quiton
nn'anhan'.” 37Ndo' mantyi vaa nciii-
ichen jii'oon' Tyo'ts'on na jndui na it-
sohan': “Ve'to njnty'ia jndyi nn'an nquii
jon na jnan'cjohan tsi'ntsquee'.”

Tanty'iu Jests
(Mt 27:57-61; Mr 15:42-47; Lc 23:50-56)

38 Jndé na tui nanmin', juu José, tsan
tsjoon Arimatea, técan jon vi naya'fieen
nnon Pilato na ninncyaa tsan'fieen si't-
s'o 'maan' Jesis nt'd jon. Juu José'iieen
itsijonhin yo jii'oon na toninncyaa Jests,
majo' ve' nty'iu ng'e ncyaa' jon nque
ntyje jon nn'an judios. Ndo' vi na jndé
tyincyaa Pilato ji'oon, jo' tja José, té-
cy'oon jon si'ts'o 'maan' Jesis. 32 Ndo'
mantyi juu Nicodemo, tsan na tja na
m'aan ta Jests nciliii tijaan'fleen na
nin'quitsinin juu yo jon, xjen na tacy'oon
José'fieen si'ts'o 'maan' Jesis, tay'oon
Nicodemo cha'na ntcyu ncho'nqui kilos
nchen' na tjon' mirra yo aloes na nty-
eehinhan' si'ts'o 'naan' Jests. 40Yajo'
ty'onhan ciienta tsoJests, tyeehan juu
nchen' quichi'fieen ndiaa na jndéhan' yo
tsan lino. Ndé jo' jnan'ciietyjohan juu
ndiaa'fieen jon. Ee nnda' vaa costumbre
'naan nn'an judios na coty'iuhan nt'oo.
41 Naijon yuu na t'ion nn'an Jests tson-
jn'aan, vaa nciiii ntjon. Quityquii'han'
vaa nciiii tsi'ts'ua xco na tats'an covan-
ty'iu. 2Ndo' ng'e na mavaa xjen na ngo-
que' nn'an judios xuee saro', ya na co-
ta'jndyeehan, juu tsi'ts'ua'ieen, jo' tye-

quityi'han tsoJests ee juuhan' ndyo vaa-
han' naijon na t'ion nn'an jon tsonjn'aan.

Tyincyaa Tyo'ts'on
na tando' xco Jests
(Mt 28:1-10; Mr 16:1-8; Lc 24:1-12)

Vanco juu xuee nuinco' xee na
20 vejndyee soanan, juu Marfa, tsan
tsjoon Magadén, tyjee'non juu na vaa
tsi'ts'ua'iieen. Ndo' jndyiaa’ jon na jndé
tendyaa' juu tsjé' na té' 'ndyohan'. 2Ya-
jo' jnannon tsan'fieen, ja na jen ven-
tyjii Jests, tja jon naijon na m'an yo juu
Simén Pedro. Itso jon ndé:

—Juu si'ts'o 'naan' ta Jesus, jndé tji'
nn'anhan' quityquii' tsi'ts'ua, min ty-
i'quindi yuu jon tquenhan jon.

3Xjen'fieen jnt'ui, s yo Pedro. Squé
naijon vaa tsi'ts'ua'ieen. 4Ndo' nin-
nciiii s4, jnan'nén, majo' jndeintyi jnan-
non, chichen Pedro. Ng'e jo' ja tué
jndyéé naijon vaa juu tsi'ts'ua'fieen. ° Jn-
dondyi, jnty'ia juu ndiaa na jnan'ciietyjo
nan'fieen Jests, minndyuaahan' quii'
tsi'ts'ua'fieen, majo' tyi'cjoc'é. ©Majo'
nquii Simén Pedro, vi na jndé tuee' jon
na tantyja jon tox'én, taquee'cya jon
quityquii'chenhan'. Ndo' jndyiaa' jon
joo ndiaa'fieen na tovetyjohan' Jests,
minndyuaahan' jo'. 7 Mantyi juu ndiaa
na té' xquen Jesids, ntjii jonhan' na
tacilietyenhan' yo ndiaa na tovetyjohin,
vequityen ndya'han', totye yahan'. 8 Ya-
jo' ja Juan na tué jndyéé, nco na mat-
sijon yo ts'ian na t'ion Jesus ja, tyjéc'é
tyquii' juu tsi'ts'ua'feen. Jnty'ia nnon
na nnda' vaa, ndo' juu xjen'fieen tén-
tyja ts'6n na vando' xco Jestis. 9Ee juu
xjen'fieen ninvaa tataa' n'dn juu jii'oon'
Tyo'ts'on na jndui na itsiquindyihan' na
chuhan' na ninncyaa jon na ngiiando'
xco Jests. 10Ndo! ve j4 jnt'ui na vaa tsi't-
s'ua. Santcii'é v'aa.

Tityincyoo' Jestis nnon Maria
tsan tsjoon Magadan

(Mr 16:9-11)
11 Majo' juu Maria'fieen, minnty-
jee'chen jon ngiaa' tsi'ts'ua'iieen,

na it'ioo jon. Ndo' viochen xjen na
it'ioo jon, jndondyi jon na jndyiaa'
jon tyquii'han'. 12Jo' jndyiaa' jon
ve 4angeles, quichi' jndyi ndiaa
ctiehan. Nciiii tsan'fieen vequityen jon
tontyja na nint'oon xquen Jesis ndo'
ciiiichenhin vequityen jon tontyja na
nint'oon ng'ee Jestis. 13Ndo' ta'xee'han
nnon Maria'fieen:

—'U' tsanscu, ¢(Ndu mat'io'?

Tso jon ndééhan:

—Tyey'on nn'an nquii jon na condui-
hin na itye'ntjon jon ja, ndo' min ty-
i'quintji yuu jon tquenhanhin.

14Ndo' vi na jndé tso jon na nnda', ya-
jo' tequen jon, jndyiaa' jon na ventyjee'
Jests jo', majo' tyi'ciiajnaan' jon na aa
nquii Jesds tsan'fieen. 1°Yajo' tso Jesis
nnon jon:

—'U' tsanscu, ¢Ndu na jen mat'io'?
¢Nin ts'an mant'ue'?

Sijoon' jon Jesds na juu tsan na vanty-
jee' ntjon'fieen. Jo' tso jon:

—Nnda' ta, xe na aa 'u' teyon'hin,
quitsu' nnoén yuu jon tyi'hin, ndo'
ncjoy'onhin.

16 Tso Jests:

—Maria.

Ndo' vi na jndé jndyii jon na tji' Jesis
xuee' jon, yajo' tequen jon. T'a jon yo
jii'oon na conan'nein nn'an judios, tso
jon:

—Rabéni. Juu ji'oon'fieen itsiquindy-
ihan' ts'an na tsi'man ji'oon' Tyo'ts'on
ndég ntyje.

17 Tso Jestis nnon jon:

—Tyi'nt'ui'tyen' ja, ee vitjachen na
ncjova na m'aan Tyého'. Majo' cja'
ntciie' na quitsiquindyi' joo nn'an na cot-
say'on ji'oon yo ja. Quitsu' ndééhan na

jova na m'aan Tyého' na mantyi con-
duihin Tyeho'. J6 na m'aan Tyo'ts'on na
matsit'man' ja ndo' na conan't'maan'ho'.

18Ndo' juu Maria'fieen, tsan tsjoon
Magadéan, tja jon, tatsiquindyi jon ja
nn'an na tqueen' ta Jesds na quitsay'én
jii'oon yohin yo ts'ian na tots'aa jon. Tso
Marfa ndé ji'oon na jndé sinin Jesis
yohin ndo' na jndé jndyiaa' nnon juu
nquii jon.

Tityincyoo' Jestis ndé ja nn'an
na totsay'dn jii'oon yohin

(Mt 28:16-20; Mr 16:14-18; Lc 24:36-49)

19Majuu tman xuee nuinco'fieen, ji
nn'an na tqueen' Jesus, ténciii ja. Tyen
t'é jndyuent'aa ve' ng'e na ncya jndyi
nn'an judios na conintque. Yajo' ty-
jee'non jon na m'an, ninjonto taciienty-
jee' jon quii' nt'4n, tyincyaa jon ts'on j4,

tso jon:
—Juu na condui Tyo'ts'on na
tajiuaan' ts'onhin, ncyaa jon na

c'oonhan' yoho'.

20 Ndo' vi na jndé tso jon na nnda' ndé,
yajo' si'man jon nt'o jon yo tsi'ntsquee'
jon. Ndo' tyincyaahan' na nén jndyi na
jnty'ia nnt'ahin. 2! Jo' tso nnda' jon ndé:

—Juu na condui Tyo'ts'on na
tajiuaan' ts'onhin, c'oonhan' yoho'
Cha'xjen nquii jon na conduihin Tyéghé
jndé t'ua jon ts'ian nnon na quitsi'man
juu jii'oon naya 'maan' jon ndéého',
majo'ntyi ma'ua ja ts'ian ndéé 'o' na
c'oncyaho'han' ndéé nn'an.

22Ndo' vi na jndé tso jon na nnda', tju'
jon jndye ndé. Tso jon:

—Cy'onho' ciienta nquii Espiritu
Santo. 23Nque nn'an na contciie'
n'onhan jnanhan, vanaan na quindueho'

ndééhan na jndé sit'man ts'on
Tyo'ts'onhan. Majo' joo nn'an na
tyi'contciie' n'onhan yo jnanhan,

mantyi vanaan na nndueho' ndééhan na
tyi'cotsit'man ts'on jonhan.

Jndyiaa' Tomas na vando' xco Jests

24J4 nn'an na tqueen' Jesis na
quinanjén yo ts'ian na tots'aa jon,
ninnquii ntyjééhé Tomds tyi'c'oonhin
xjen na jndyo jndyee Jestis ndé. Juu
Toméas'fieen  conduéhin  Tsanii'ein.
25Ndo' vendye ja jndué nnon jon:

—Jndé jnty'ia ndé nquii Jests.

Majo' t'a jon, tso jon ndé:

—Xe na aa nty'ia nnon jn'aan nai-
jon na iscjo co' nt'6 jon, ndo' na nndui
nonnt'6han', yo na nndui vintyjaa' nt'6
tsi'ntsquee' jon, yajo' yuu' je', ngantyja
ts'on na vando' xco jon.

26 Ndo' jndé nen xuee na tui na nnda',
tom'dn nnt'a juu v'aa'fieen. Xjen'fieen
m'aan Tomés. Ndo' jo' tyjee' nnda' Jests
quii' nt'an na tyen té' jndyuent'aa. Tyin-
cyaa jon ts'on ja. Itso jon:

—Juu na condui Tyo'ts'on na
tajiiuaan' ts'onhin, c'oonhan' yoho'.

27 Ndo' ninfioon' itso jon nnon Tomaés:

—Quitui' nnonnt'6' nt'6. Ndo' mantyi
quitui' nda'nt'o’ tsi'ntsc'é. Majo' tyi'ntsa’
na tyi'cantyja tson', ciia, cantyja tson' na
vant'o xco.

28 Yajo' t'a Tomaés 'ndyo jon:

—'U' ta, condui 'u' Tyo'ts'on na mat-
sit'man' ndo' condui 'u' na quitye'ntjon’
ja.
29Ndo' tso Jests nnon tsan'fieen:
—'U' Tomas, xeng'e jndé jndyia' nnon'
ja, jo' na mavantyja tson'. Ityio Tyo'ts'on
jn'aan joo nn'an na vantyja n'on ja min
na tacojnty'ia ndééhan ja.

Ts'iaan' na jndui tsonvahin

30J4 nn'an na tqueen' Jestis na quit-
say'on yo ts'ian na tots'aa jon na tojn-
ty'id ndé na jndyechen nnon ts'ian na
tots'aa jon na tyi'je'quinduihan' ntyja
'naan' najndei nquii ts'an, joohan' tajn-
duihan' nnon tsonvahin na maciiji ja.
31 Majo' maciiji ji'oonmin' cha' cantyja
n'onho' na nquii Jests conduihin Cristo,

ndo' jnda nquii Tyo'ts'on, ndo' cha' ntyja
'naan' jo' ncy'onho!' ciienta na tyi'quin-
tyciiii na cota'ndo' iuan 'naanho'.

Tityincyoo' Jestis ndéé ntyque' ja

Jndé na tui nan'min, tityincyoo'
21 nnda' Jesis ndé ji nn'an na
tqueen' jon na quitsay'on yo jfi'oon
na toninncyaa jon. S'aa jon na nnda'
viochen xjen na m'dn ndaandue
Tiberias. Nd6 vaa na tui Xjen na
tityincyoo' jon ndé. 2Ninnciiii tojnaan'
m'aan Simé6n Pedro, Tomés, tsan na
condué Tsanfi'ein, Natanael, tsan na
jnan Cand ndyuaa Galilea, yo ve ja
ntsinda Zebedeo yo vechen ntyjééhé
na tqueen' Jestis na quitsay'én jii'oon
yohin.

3Tso Simén Pedro ndé:

—Jociiji' quintcaa.

Jndué nnon jon:

—Ngitsé yo 'u'.

Yajo' sa, tud v'aandaa. Majo' juu ti-
jaan'fieen, min'nciiii quitscaa tatji'. 4 Vi
na jndé vavixuee, yajo' nquii Jesus ty-
jee'non jon ndé. Ventyjee' jon 'ndyo juu
ndaandue'fieen, majo' tajnan'jén' na aa
juu jon. 5Ndo' taxee' jon ndé:

—'0' ntyjé, ¢Aa jndé tji'ho' chjo quint-
caa ntqué?

T'a 'ndyo jon:

—Min'nciiii o' tacotji'.

6Ndo' t'a jon, tso jon ndé:

—Quitjue' nnda'ho' tsqui' 'naanho'
ngiaa' v'aandaa tontyja ya, yajo' ngua
quintcaa tyquii'han'.

Ndo' tjué' nnt'dhan'. Ndo' jndé jo'
ndiquindéé na ntji'han' ng'e na jndye
jndyi quintcaa fijonhan'. 7 Ndo' tsjo nnon
Pedro:

—Manquii ta Jests tsanva'.

Xjen na jndyii jon na nnda', tciie
jon ndiaa camiseta, ng'e jndé tji' jon-
han' na its'aa jon ts'ian. Ndé jo' tju'hin
quii' ndaandue, tuee'cya jon tyuaa tciii.
8Ndo' vendyechen ja na conan'ion yo

Jestis, jndyontyja yo v'aandaa chjo cha'
na venn'an ncho'nqui nc'a, na tontyja
juu tsqui'fieen na too'chenhan' na fijon
quintcaa, ndo' squé tyuaa tciii. Ndo' vi
na jndé squé jo', jnty'ia fion cov'a, ndo'
ntyjo quintcaa yo tyoo' cjo fion'fieen na
coneinhan'. 19Ndo' tso Jestis ndé:

—Quindyoy'onho' ciiantyi quintcaa
na jndé tji'ho' quichen.

yajo' tua nnda' Simén Pedro quii'
v'aandaa chjo. Jndyoy'oon jon juu
tsqui'fieen 'ndyo ndaandue na too'chen-
han' na fijon quintcaa t'man. Ndo' tuee'
nciiii ciento vantjo' venn'an ncho'nqui
vantjo' ndye cho'fieen. Majo' min na
jndye jndyi quintcaa'iieen, tyi'quit'ioo'
tsqui'fieen. 12Ndo' tso Jestis ndé:

—Ncyoho! na ntciia'ho'.

Ndo' j4 na tqueen' jon na quitsay'én
yo jii'oon na toninncyaa jon, min'nciiii ja
tat'én na t'man n'6n na ntax' é nnon jon
nin ts'anhin, ee mangi6 y4 na manquii
ta Jests jon. 13Yajo' sindyoo' jon nc'ia.
Ty'oon jon tyoo' yo quintcaa, tyincyaa
jonhan' ndé.

14Nqué na tqueen' jon na quitsay'én
jii'oon yohin, nd¢' vaa na jndé ndye jnda
na tityincyoo'hin ndé vi na jndé na van-
do' xco jon.

Jii'oon na sinin
Jestis nnon Simén Pedro

15Ndo' vi na jndé tcii'a, yajo' nquii
Jests, taxee' jon nnon Simén Pedro. Tso
jon:

—Nnda' Simén, jnda Juan, ;Aa ven-
tyji'ntyichen' ja, chichen nanmin'?

T'a jon, itso jon:

—Mayuu' ta, ntyji' na nén jndyi 'u'.

Juu jii'oon na sintciie' Jestis nnon
tsan'fieen, tyi'quitsinin nquii' jonhan'.
Tso jon:

—Ciiantyje'
ntsjuén'.

16 Jndé jo' taxee' nnda' jon nnon
Pedro:

quinman quijndé

—'U' Simé6n, jnda Juan, ;Aa mayuu'
na ventyji' ja?

Jo' t'a nnda' Pedro:

—Mayuu' ta, ntyji' na njon jndyi 'u'
ntyji.

Nciiiichen jon tso nnda' Jests juu
ji'oon'fieen:

—~Ciiantyje' joo quinman ntsjuén'.

17 Jndé ndye taxee' nnda' jon nnon Pe-
dro, itso jon:

—'U' Simén, ¢Aa venchji' ja?

Jo' si'ndaa'han' ntyjii Pedro na jndé
ndye jnda na vaxee' Jesiis nnon jon:

—¢Aa venchji' ja?

Yajo' t'a jon, tso jon:

—Ta, tsof'en mavaa' tson'. Mantyji'
na njon jndyi 'u' ntyji.

Itso Jesis nnon jon:

—~Ciiantyje' joo quinman ntsjuén'.
18 Jii'oon na mayuu' na matsiquindyi ja
'u', xjen na tom'an' na xonciie ts'an 'u',
sijnda' na ntsa' minninchen na nt'ue
tson', ndo' ta'nan ts'an ntsitsan' 'u' yuu
jon na nin'cja'. Majo' ya na ve' yo nc'ua
na manoon', ntsindiu' nt'6' ndo' nciii-
ichen ts'an ntsityen juu 'u' na ngay'oon
juu 'u' yuu jon na tyi'nin'cja’.

19Ndé' vaa ji'oon na tso Jests na si'-
man jon nin nciiii nnon na ngue' Pedro
na ndit'maan' Tyo'ts'on ntyja 'naan' juu.
Jndé na sinin jon jii'oonmin', itso jon:

—'U' quitsijon 'u' yo ja.

Jit'oon na sinin Jests
ntyja 'maan' juu Juan.

20Ndo' tequen Pedro, jndyiaa' jon na
jontyja tonquen'han. Tafijoon' ts'on jon
na ventyjii Jesis ja ndo' na maja nin-
taquityén ngiaa' Jests xjen na tcii'a juu
tijaan'fieen yohin, ndo' xjen'fieen tax'é
nnon jon: “Ta, ¢Nin ts'an na ninncyaa
ciienta 'u'?” 2 Ndo' vi na jndé jndyiaa’
Pedro na jontyja, taxee' jon nnon Jesus.
Tso jon:

—Ta, ndo' tsanva' je', ¢(Nin nciiii nnon
'nan na ngenon juu?

22Ndo' t'a Jestis 'ndyo jon:

—Xe na aa nt'ue ts'6n na ninc'oon juu
ata xjen na nndyo nnt'a, ¢Nin its'aahan'
'u'? 'U' quitsijon "u' yo ja.

23Ng'e na nnda', quii' nt'an ntyjé na
vantyja n'onhan Jests, tycya jii'oon na
itso jon na xe'cii'io. Majo' ve' xia'ntyi tso
jon: “Xe na aa nt'ue ts'6n na ninc'oon juu
ata xjen na nndyo nnt'a, ¢Nin its'aahan'
'u', Pedro?”

24 Maja condui juu tsan'fieen na nnda'
ji'oon tso Jests ntyja 'maan'. Maja
na maciiji jfi'oonminhin, ndo' jii'oon
na mayuu' na matsinén, chito ve'
matsivi'nn'an.

25Ndo' jndyechen mafioon ts'ian min
na tots'aa Jesus. M'aan' ts'on xe na aa
nciiji ts'an nciiii cliiihan', its'aahan' ntyji
tyi'je'ciiijndei' tsonnangue yo joo tson
na nciiji ts'anhan'.

Ts'ian Na Tont'a Nn'an
Na Jilon Jesucristo

Jit'oon na tco' Jesucristo 'ndyo

jon na nndyo Espiritu Santo

1-21J' ta Teéfilo na njon jndyi
1 'u' ntyji, mancya ts'on njan nnon'.
Jii'oon na tji jndyéé na sciianon na
m'an', siquindyi ja 'u' ntyja 'naan tsoii'en
na ta' Jesds na tots'aa jon yo nin'ntyja
'naan nchu vaa na totsi'man jon ata xjen
tuee' xuee na tjava ntciie' jon quifioon'n-
due. Vitjachen na ngava ntciie' jon, jo'
tji jon nn'an na t'ua jon ts'ian ndééhan,
ndo' si'man jon ndééhan nin ts'ian na
quint'ahan. Ntyja 'maan' Espiritu Santo
na si'man jon ndééhin nin ts'ian na quin-
t'ahin. 3Ndo' vi jndé tue' jon, tityin-
cyoo'hin ndééhan na vando' xco jon.
Tom'aan jon yohan vi venn'anchen xuee.
Jndye nnon 'nan tots'aa jon na tojn-
ty'ia ndééhan na totsi'man jndyoyuhan'
na manquiintyi jon. Ndo' totsinin jon
ndééhan jii'oon ntyja 'naan' na itye'n-
tjon Tyo'ts'on nn'an.

4Viochen xjen na tom'aan jon yo
joohan, tquen jon jii'oon ndééhan na ty-
i'ndui' tyuaa'han tsjoon Jerusalén. Itso
jon:

—~Ciiendoo' 'o' ata xjen na ntsiquindé
jndyeehan' juu jfi'oon na tco' Tyéhd'
'ndyo jon na nndyo nquii Espiritu
Santo cha'xjen juu ji'oon na jndé totsjo
ndéého'. 5 Ee Juan mayuu' totsiquindéé!
jon nn'an yo ndaatioo, majo' 'o' tajndye
xuee ndo' mant'ého' nquii Espiritu Santo
na njiion Tyo'ts'onhin quii' n'onho'.

Tava ntciie' Jestis quifioon'ndue

6Viochen xjen na tom'an nan'fieen yo
Jests, taxee'han nnon jon, jnduehan:

—Ta, ¢Aa naneinhin ntquen' nnda'
ntyjééhé nn'an Israel na ngitoxen
nquehan?

7 Majo' t'a jon, itso jon ndééhan:

—Xia'ntyi nquii Tyého' tsixuan jon na
itsijnda’' jon non'ciian ndo' yuu xjen na
ntyjii jon na ngiientyja na nndui nciiii
cliii nnonhan'. '0' tyi'quinan'xuanho' na
nciiaa' n'onho' joo jii'oonmin'. 8 Majo'
juu xjen na ncy'onho' ciienta Espiritu
Santo quii' n'onho!, xjen'fieen nninncyaa
Tyo'ts'on na nnan'xuanho' juu najndei
nquii Espiritu Santo. Ndo' nnan'nein
jndyoyuho' ntyja njan quityquii' tsjoon
Jerusalén, yo ninvaa ndyuaa Judea, yo
ndyuaa Samaria, ndo' ata ninvaa nnon
tsonnangue.

9Ndo' vi na jndé tso jon jii'oon-
min', ninvaa na cojnty'iahan, tava ntciie'
jon quifioon'ndue. Ndo' juu xjen'fieen
jndyo nciiii chincyu na iscu'han'hin.
10Ndo' viochen xjen na cojnty'ia jndy-
ihan na tondye tsjo'ndue na tjava
jon, juu xjen'fieen tityincyoo' ve nan-
non ndééhan, quichi' jndyi ndiaa na
ciie nan'fieen. ' Ndo' jndue nan'fieen
ndééhan:

—'0' nn'an ndyuaa Galilea, ¢Ndu
na cojnty'ia jndyiho' na tondye tsjo'n-
due? Mangquiintyi Jesis na jnan jon
tondéého', tja ntciie' jon quifioon'n-
duechen. Ndo' macha'xjen na jnty'iaho'
na tjava jon jo', mannda' vaa na nndyo
ntciie' jon.

Ts'ian na totsixuan Judas,
t'ionhinhan' Matias

12Ndo' joo nan'fieen na totsay'onhan
jii'oon yo Jests, jndui'han juu tyo' na
jndyu Olivos, tyentciie'han Jerusalén.
Juu tyo'fieen ndyo chjohan' yo Jerusalén
cha' na nciiii kilémetro. 13Ndo' vi na
jndé sque ntciie'han tsjoon'ieen, tye-
vahan quii' v'aa, v'aa vequito' naijon
na manciiiixjen cotsque yahan. Jo' ty-
jee' Pedro, Juan, Jacobo, Andrés, Felipe,
Tomés, Bartolomé, Mateo, Jacobo jnda
Alfeo, Simén tsan na mantyi nintondui-
hin tmaan' cananista, yo nin'Judas, tyje

nquii Jacobo. 14Tsofi'enhan jnan'ciia-
jonhan jii'oon yo ntyjehan na 'io 'io to-
vanciiihan na tonan'neinhan nnon Tyo't-
s'on. Ndo' ii'en vendye nanntcu, mantyi
fi'en Maria ndyee nquii Jestis yo nin'nan-
non nque ntyje Jests.

15 Nciiii joo xuee'fieen juu Pedro jnan-
quintyja jon quii' nt'an nn'an na van-
tyja n'onhan Jestis. Nan'fieen tuee'
cha'na nciiii ciento vantjo' ntcyuhan.
16 Tso jon ndééhan: “'O' ntyjé, toxen'n-
tyichen si'man Espiritu Santo jii'oon
nnon David na tji jonhan' ntyja 'naan'
Judas. Ndo' nanein juu jii'oon'fieen jndé
siquindéhan' juuhan', ee juu juu tjatsi'-
man juu Jesds ndéé nn'an na t'uehan jon.
17 Juu juu tovay'oon juu jfi'oon yo jaa,
ndo' maninciiajon ts'ian na totsixuan
juu cha'xjen conan'xuan nquéhé. 18 Ma-
jo' yo juu xoquitu' na tyion ntyee tque
juu ntyja 'maan' natyia na s'aa juu, yo
majuuntyihan' jnan'jndahan nciiii tan'
tyuaa. Juu Judas'ieen sintyja nquiihin,
tyioohin tyuaa, tongio xquen juu, ndo'
jnan'hin, jndui'fi'en tsiaa' juu. 1°Ndo'
tsofi'en nn'an Jerusalén, xjen na taa'
n'onhan na nnda' s'aa juu, yo jii'oon
na conan'neinhan jnan'quijndyuhan juu
tyuaa'een Acéldama. Juu ji'oon'iieen
itsiquindyihan' Tyuaa Neon'. 20 Ee nnon
tson Salmos vaa jii'oon na itsohan':
Vaa' juu, quintjo nquiihan', min'nciiii

ts'an tyi'nc'oonhan’.

Mantyi itsohan':

Juu ts'ian na totsixuan juu, nciiiichen
ts'an cy'oon ciientahan'.”

21-22Ndo' tsontyichen Pedro: “Ng'e na
nnda', icanhan' nciiiichen ts'an na ntsi-
jonhin yo jaa na ngotji' jndyoyu jaa ntyja
'naan' na vando' xco Jests. Nciiii ts'an
na ninnquii'chen tom'aan juu yo jaa nin-
vaa xuee xjen na jndéé' Jests ata juu
xjen na téva ntciie' jon quiioon'ndue.”

23Ndo' vi na jndé sinin Pedro
jii'oonva', jo' jnan'man nan'fieen ve
ts'an, José yo nin'Matias. Juu José'fieen

tye juu jndyu Sabds. Xuee' juu na
jndé ve Justo. 2425Ndo' juu xjen'fieen
jnan'neinhan nnon Tyo'ts'on, jnduehan:
“U' ta, mandyia' quii' n'on tsoi'en
nn'an, ng'e jo' quitsi'man' nin nciiii joo
na ve nanmin na maciiji' na ntsijonhin
yo j4 na ma'ua' ts'ian 'nan' ndé. Cha'
juu tsan'fieen ninnonhin ts'ian na
totsixuan Judas na jndé tjihin, ndo' jndé
tja juu naijon na tsixuan juu na cja juu
ntyja 'naan' jnaan’' juu.”

26Ndo' ty'ehan x'iaa', cha' quitsi'-
manhan' nin juu na ve nan'fieen na
ngaciija'han'hin juu ts'ian'fieen. Ndo'
juu Matias tijnoon' jonhan'. Ndo' majuu
xjen'fieen téquee' jon ts'ian cha'xjen juu
ts'ian na nan'xuan nque nn'an na nqui
ncho'nciiii na totsay'onhan yo jii'oon na
toninncyaa Jests.

Na jndyo Espiritu Santo

Xjen na tuee' nguee Pentecostés,
2 nque nn'an na vantyja n'on Jesus,
tsofi'enhan ninnciiii tojnaan' m'anhan.
2 Juu xjen'fieen ninjonto tye' na tic'uaa
tondye tsjo'ndue, nan'fieen itsijonhan'
juuhan' cha'vijon ya na jndei ndyo
jndye. Ndo' xjen'fieen, ninvaa quii' v'aa
naijon na minndyuaa nan'fieen, tic'uaa.
3Juu xjen'fieen, jnty'iahan tityincyoo!
cha'vijon tsachon na ntyjohan' nacjo
nciiii ciiiihan. 4Ndo' tsofi'enhan quindé
ya nan'xuanhan Espiritu Santo. Ndo' ty-
incyaa jon na nan'xuanhan juu najndei
na condui nquii jon. Ndo' tye' jnan'nein-
han mafioon nnon jii'oon na chito ji'oon
na manciiiixjen na conan'neinhan.

5Ndo' juu xjen na tui na nnda', quii'
Jerusalén m'an nn'an judios na ve'
sque yahan jo' na jnanhan nciiii ciiii
ndyuaa. Squehan tsjoon'fieen na nnan't'-
maan'han Tyo'ts'on. ® Ndo' joo nan'fieen
xjen na jndyehan na nnda' vaa na
tic'uaa, xjen'fieen ténciiihan. Ee tsofi'en-
han tondyehan na joo jii'oon na manciii-
ixjen conan'nein nquehan, nque nn'an

na t'ua Jesus ts'ian ndééhan, tonan'nein-
han joo jii'oon'fieen. Ndo' joo nan'fieen
na sque yahan jo', totsiquijii'eenhan'hin
na nnda' vaa 'nan na tui. 7 Xjen na jndye
nan'fieen na nnda', sity'uehan'hin ndo'
vacue tom'aan' n'onhan. Tota'xee'han'
ndéé ntyjehan:

—Tsofi'en nanmin', manciiiixjen
nn'an ndyuaa Galileahin. 8Ndo' na
nnda', ¢(Nin ng'e'fieen na condyéé na
conan'neinhan nciiii ciiii nnon jii'oon na
manciiiixjen conan'nén jaa? °Ee quii'
nt'an jaa m'an ntyjé na jnanhin ndyuaa
Partia, Media, Elam yo Mesopotamia,
Judea, Capadocia, Ponto, yo nin'ndyuaa
Asia. 19Mantyi fi'en jaa na jnan ndyuaa
Frigia, Panfilia, Egipto, yo ndyuaa
Africa na ndyo tsjoon Cirene. Ndo'
vendyechen jaa na jnan tsjoon Roma,
mantyi fi'en jaa na tui jaa nn'an judios,
ndo' ii'en vendye jaa na conan'jén na
conan't'maan' Tyo'ts'on cha'xjen nque
nn'an judios conan't'maan'han jon.
IINdo' mantyi fi'en jaa na jnan Creta
yo nin'Arabia. Ndo' joo nanmin' nn'an
ndyuaa Galileahin, tsofi'en jaa condyéé
na conan'neinhan nciiii ciiii nnon
ji'oon na manciiiixjen na conan'nén.
Conduehan joo 'nan na taquintyja na
t'man na its'aa Tyo'ts'on.

12Ndo' tsofi'en nan'fieen na jnanhan
nciiii ciiii joo, t'man jndyi vaa na s'aa-
han ngiohan, ndo' mantyi totsiquijii'een-
han'hin. Tota'xee'han ndég ntyjehan:

—¢Nin nin'quitsiquindyihan' na nnda'
vaa 'nan na condui?

13 Majo' fi'en vendye nan'fieen ve' ton-
cohan. Jnduehan:

—Nanmin' jndé quindyehan na téhan
vinon na tacoque ya.

Jii'oon na sinin Pedro ndéé nn'an

14Ng'e na nnda' jndue nan'fieen,
jo' téciientyjee'’ Pedro yo ntyje jon
nn'an nqui ncho'nciiii. Jndei sinin jon
ndéé nn'an na m'an jo'. Itso jon: “'O'

ntyjé nn'an ndyuaa Judea yo tsofi'en-
ho' na sque yaho' ntjoohin Jerusalén,
quitquen yaho' ciienta ndo' quindyeho'
chjo jfi'oon na ntsjo. 15 Ee nque ntyjééhé
nanmin, chito quindyehan cha'xjen na
cotji'ho' cilienta, ee xe jnda tuee' na
fijen na vitsjoon. 16 Majo' ntyja 'naan'
juu 'man na cojnty'iaho' naneinhin, it-
siquindéhan' juu ji''oon na toninncyaa

Joel, tsan na toninncyaa jii'oon' Tyo't-

s'on ntyja nchu vaa 'nan na nnguaa.

17 Ndo vaa jii'oon na siquindyi Tyo'ts'on

yo 'ndyo tsan'fieen. Itso jon:

Joo xuee na mats'ia, njiion ja Espiritu
njan quii' n'on jndye nn'an.

Ng'e jo', nque ndaho' nannon yo
nanntcu, nnan'neinhan jfi'oon na
ntsiquindyi ja joohan.

Ndo' nannon na tyi'tque, min 'nan nnin-
tyincyoo' na njnty'ia ndééhan.

Ndo' nque nn'an na jndé tque, ngitsohan
ndaa.

18 Majoo xuee'fieen, njiion Espiritu njan
quii' n'on nn'an na cotye'ntjonhan
nnoén, nque nannon ndo' mantyi
nanntcu.

Joohan ninncyahan jii'oon ntyja njan.

19Ndo' ja nts'a na ndityincyoo' jndye
nnon jn'aan na tondye tsjo'ndue,
ndo' xjen na njnty'ia nn'anhan',
ntsity'uehan'hin.

Ndo' na tocje nnon tsonnangue,

nts'a na ndityincyoo' jn'aan cha'na neon'
yo chon yo nin'neoon.

20 Juu  xjen'fieen, nninjaan nnon
ndo'ciijioon', ndo' chi' ntsijonhan'
nnonhan' cha'vijon neon'.

Joo jn'aanmin' ndityincyoo' vitjachen na
nguee' juu xuee ntyja 'maan' nquii
jon na conduihin na ntco'xen jon.

Juu xee'fieen t'manntyichen tsixuanhan'
na ntsi'manhan' juu najndei na con-
dui ja.

21 Ndo' nciiii ciiii ts'an na ntcan na quite-
jndei jahin, ja ntsin'man fuaan'
tsan'fieen.”

Ndo' vaa jii'oon na itsiquindyi Tyo't-
s'on yo 'ndyo Joel.
22Ndo' tsontyichen Pedro: “'O' ntyjé
nn'an Israel, quindyeho' chjo jii'oon na
ntsinén ntyja 'maan' nquii Jests, tsan
na jnan Nazaret. Joo ts'ian na tots'aa
jon quii' nt'anho', totsi'man jndyoyuhan'
na nquii Tyo'ts'on jionhin quii' nt'an
nn'an. Ee ts'ian'fieen tyi'je'quindéé ndui-
han' ntyja 'maan' najndei nquii ts'an.
Jndye nnon 'man na tots'aa jon na tyin-
cyaahan' na tévee' jndyi ngio nn'anhan',
yo jn'aan na tataa' n'on nn'an nin 'nan
totsi'manhan’'. 23 Ee ndyu na toxen'chen,
manciiiixjen ntyjii Tyo'ts'on na nc'oon
Jestis ndueeho', ng'e nquii jon nnda'
vaa na sijnda' jon. Majo' 'o' tyincyaho!
clienta Jesis nduee nn'an na conduihan
ntyja 'naan' tsjoon Roma. Ndo' vi na jndé
jnt'aho' na nnda', joo nan'fieen t'ionhan
jon nnon tsonjn'aan na jnan'cuee'han
jon. 24Majo' nquii Tyo'ts'on tyincyaa
na vando' xco jon. Siquindyaa jonhin
ntyja na tom'aan jon na ts'oohin ee ty-
i'jon jnda na ntjotyenhin ntyja 'naan'
na covje nn'an. 25Ee nquii David sinin
jon na cha'vijon itsinin nquii Jests. Itso
tsan'fieen:
Ninnquii'chen manty'ia Tyo'ts'on na
m'aan jon na tonnon.
Ng'e na m'aan jon yo ja, jo' na ty-
i'cjociientyjé' na mantyja ts'onhin.
26 Mang'e na nnda', nén jndyi ja 'u',
min taxe'quitsichjoo'han' ts'6n ntyja
'naan’' juu si'ts'o njan.
27Ng'e 'u' xe'ncya' na ntjo fiuan njan
naijon na contjo fiuaan nn'an na
jndé tjé,
min ja na matye'ntjén nnon' na condui
ja fiuan nquii', je'ncya' na ngitd' juu
si'ts'o njan.
28 Ncu' si'man' nato nnén na ntyja 'naan’
jo' ngiiant'o nnt'a.
Ndo' na nty'ia nnon' nninncyaahan' na
nén jndyi.”
Ndo' vaa jii'oon na sinin David.

29Ndo' tsontyichen Pedro: “'O' ntyjé,

mantsinén jii'oon nquii' ndéého' na juu
tsochiihi David, tivio tue' jon. Tye-
quity'iu nn'anhin ndo' ata xjen nein-
hin ninvaa vaa tsi'ts'uaa' jon tsjoon-
hon. 39Majo' tonduihin ts'an na ton-
cyaa ji'oon' Tyo'ts'on ntyja nchu vaa
'nan na nnguaa. Ntyjii ya David na ty-
i'je'quitsivinn'an Tyo'ts'onhin. Ee jndé
tso jon nnon juu na nquii Cristo ndui-
hin quii' nt'an tsjan 'naan ntsindantyjo
jon na nndyocahan', ndo' juu silla na
manin' ts'iaan' 'naan' juu, nquii Cristo
ngiiaquityen jonhan' na ntco'xen jon.
31Ndo' vitjachen na tui na nnda', taa'
ya ts'on David na ngiiando' xco Cristo.
Ng'e jo' na tso tsan'fieen na xe'quin-
tjo nuan 'maan' Cristo naijon na con-
tjo fluan 'maan nn'an na jndé tjé, ndo'
mantyi si'ts'o 'naan' nquii jon, min tyi'-
je'quitd'han'. 32Ndo! jii'oon na mayuu',
manquiintyi Jests na conan'nén ndéého'
ntyja 'naan' jon, jndé tyincyaa Tyo'ts'on
na vando' xco jon, ndo' cotji' jndyoyt
ndéého' ntyja 'maan' na nnda' vaa na
tui. 33Ndo' naneinhin m'aan Jesis ton-
tyjaya nt'0 Tyo'ts'on naijon na covit'-
maan'hin. Nquii tye jon tco' jon 'ndyo
jon na nninncyaa jon Espiritu Santo.
Ndo' nquii Jests, vi na jndé m'aan ntciie'
jon naijon m'aan tye jon, ty'oon jon
clienta juu Espiritu Santo na nquii jon
na jndé tyjee' naneinhin. Jo' na condui
tsofi'en ts'ianmin' na cojnty'iaho' ndo'
na condyeho'. 34Ee chito nquii David
téva jon quifoon'ndue. Tsi'manhan' na
nnda' ee nquiintyi jon tso jon:
Nquii ta Tyo'ts'on sinin jon nnon nquii

ta na itye'ntjon jon ja.
Itso jon nnon juu: Quijman'

tontyjaya,
35Ata nque nn'an na jndohan 'u' nts'a

tmaan'han nacjee' ng'e'.”

36Ndo' itsontyichen Pedro: “'O' ntyjé

nn'an Israel, ng'e na nnda' vaa it-
siquindyi juu jfi'oon'fieen, tsofi'enho'

nc'ia

ciiaa' ya n'onho' na mayuu' na nquii
Jestis na t'ionho'hin tsonjn'aan, nquii
Tyo'ts'on tquen jon na conduihin ta na
ngoco'xen jon jaa, ndo' mantyi condui-
hin Cristo na ntyja 'naan' jon na n'man
fiuan njanhan.”

37Ndo' nque nn'an Israel'fieen, vi na
jndé jndyehan jii'oonmin', t'man jndyi
vaa na si'ndaa'han' ngiohan. Nciiii ciii-
ihan jnduehan nnon Pedro yo ntyje jon
nn'an na cotsay'onhan yo jii'oon na
toninncyaa Jests:

—'0' ntyjé, ng'e na nnda' vaa, ¢Nin
'nan icanhan' na quint'a?

38Ndo' sintciie' Pedro jii'oon ndéé
nan'fieen, tso jon:

—Nciiii ciiiiho' quintciie' n'onho' yo
jnanho', ndo' quint'ého' yo xuee' Je-
sucristo, cha' ndéé ntsit'man ts'on Ty-
o'ts'onho' jnanho'. Ndo' nninncyaa jon
na ncy'onho' ciienta Espiritu Santo quii’
n'onho'. 39Ee juu jfi'oonvahin na jndé
tco' Tyo'ts'on 'ndyo jon na tyi'xe'ciie-
jndyo juuhan', tsixuanhan' ciienta nque-
ho' yo ndaho', ndo' mantyi ciienta
tsofi'en nn'an na tycya m'anhin, ndo'
mantyi cilientaa' nciiii ciiii ts'an na juu
ta Tyo'ts'on na conan't'maan' jaa na
iqueen' jonhan.

40Ndo' jndyentyichen jii'oon sinin
jndyoyu Pedro ndéé nan'heen. Yo
jii'oon'fieen siqui'maan' jonhan. Tso
jon:

—Ncyaho' na ntsin'man Tyo'ts'onho'
quii' nt'an nn'an na que' n'on na cont'a-
han 'nan natyia.

41 Ndo' nque nn'an na téntyja n'onhan
juu jii'oon na tyincyaa jon, juu Pedro
yo ntyjehin jnan'quindéé'han nan'iieen.
Ndo juu xee'fieen, nque nn'an na tén-
tyja n'onhan Jests, tuee' cha'na ndye
minhan. 42Joo nan'fieen totquen yahan
ciienta ji'oon na tondyehan na tonan'-
man nque nn'an na tonan'jon yo jii'oon
na toncyaa Jests. Ndo' yo na xonciiee'
n'onhan totejndeihan ntyjehan 'nan na

tocanhan'. Mantyi totyjehan tan' tyoo'
yo ntyjehan na tovafijoon' n'onhan Jests
ndo' na tonan'neinhan nnon Tyo'ts'on.

Nn'an na vejndyee na tovantyja n'on
Jests, ndo vaa tom'anhan

43Ndo' nque nan'fieen na totsay'on
yo ji''oon na toninncyaa Jests, jndye
nnon ts'ian t'man na tont'ahan na tyi'-
je'quinduihan' ntyja 'naan' najndé nque-
hin. Mantyi tont'ahan jndye nnon jn'aan
t'man na tonan'manhan' na totyentjon-
han nnon Jests. Joo ts'ian'fieen s'aa-
han' na nque nn'an na tatonan'jonhan
yo juu ji'oon'fieen, ve' jn'an tinan'han,
min ndiciiaa' n'onhan ntyja 'maanhan'.
44Ndo' nque nan'fieen na vantyja n'on-
han Jests, tsofi'enhan ninnciiii jii'oon
ngiohan yo ntyjehan. Ndo' 'naanhan na
min, ninvit'man na tovijnt'uehinhan'.
45Ee tondééhan ndyuaa 'maanhan yo
nin'naanhin na min. Ndo' xoquitu' na
ty'onhan ciienta na jndééhinhan', tot'on-
hinhan' ndé€ nn'an xjen nciiii nchu xjen
'nan na totsitjahan' nan'fieen. 46'lo 'io
tovatjonhan vats'on t'man. Ndo' man-
tyi tovanciiihan nt'aa ntyjehan na to-
tyjehan tan' tyoo' tociia'hinhan' na to-
vafjoon' n'onhan nquii Jestis. Yo na
neinhin, ninnciiii tojnaan' tociia'han na
xonciiee' n'onhan tom'anhan yo nty-
jehan. 47 Tonan't'maan'han Tyo'ts'on,
ndo' nque nn'an quii' tsjoon tondinjon
jndyi nan'fieen ngiohan. Ndo' 'io 'io tavi-
jndyentyichen nn'an na tsin'man Tyo't-
s'on fiuaanhan, ndo' ng'e na nnda', juu
tmaan' nn'an na jndé vantyja n'onhan
jon, tévijndyentyichenhan'.

Pedro yo Juan jnan'n'manhan
ts'an na ndicaca

Nciiii xuee, cha'na na ndye na mat-
man, xjen na covatjon nn'an vat-
s'on t'man na conan'neinhan nnon Ty-
o'ts'on, Pedro yo nin'Juan ty'ehan jo'.
2 Juu vats'on'fieen, vaa nciiii 'ndyohan'

na conan'quijndyu nn'an judios juuhan'
'Ndyo V'aa na Nancoo' Jndyi. Ndo' nciiii
ts'an na manciiiixjen ntjein ng'ee juu
xjen na tuihin, nque nn'an chuu'hin, 'io
'io totsaquitquenhanhin jo'. Nnda' vaa
tont'ahan cha' nndéé ntcan juu 'nan na
itsitjahan'hin ndéé nn'an na cotsaque'
quii' vats'on'feen. 3Ndo' xjen na jndyi-
aa' juu na vaquee' Pedro yo nin'Juan
quii' vats'on, ta' juu na itsindyia'hin
ndééhan na quint'ahan chjo nayahin.
4Ndo' Pedro yo Juan, quii jnty'iahan
nnon tsan'fieen. Ndo' jo' itso Pedro nnon
juu:

—'U' ntyjé, quindyia' ndé.

5Ndo' quii jndyiaa' juu ndééhan. Sitiu
juu na nt'ahan nayahin. ® Majo' itso Pe-
dro nnon juu:

—Ja min s'on xuee min s'on ijan, ta'-
nan cy'on, majo' xia'ntyi juu na y'on,
ninncya na ngyon'han'. Yo xuee' Jesu-
cristo, tsan na jnan Nazaret, quinanquin-
tyja' ndo' caca'.

7Ndo' vi na jndé tso Pedro na nnda',
t'uii jon nt'o6 tsan'fieen tontyjaya, sue
jonhin. Ndo' ninfioon' sinquehan' ndaa'
ng'ee juu yo quityo' ng'ee juu. 8Ndo'
tsan'fieen ninjonto jnanquintyja juu.
Téciientyjee' juu ndo' tye' na téca juu.
Téquee' juu quii' vats'on yohan. To-
vaca juu ndo' totsinava ndyehin ndo' tot-
sittmaan' juu Tyo'ts'on. °Ndo' tsofi'en
nn'an na too'han quii' juu vats'on'fieen,
jnty'iahan na vaca juu ndo' ninvin-
dyii' totsit'maan' juu Tyo'ts'on. 19Ndo'
ta'jn'aanhan na manquii juu na to-
vaquityen 'ndyo vats'on t'man'fieen na
jndyuhan' '"Ndyo V'aa na Nancoo' Jndyi.
Manquii juu na tocan 'nan na totsitja-
han'hin ndéé nn'an. Mang'e na nnda',
t'man jndyi vaa na tom'aan' n'onhan
ndo' tévee' jndyi n'onhan na jndé tco'
yahan'hin.

Jii'oon na sinin Pedro
corredor vats'on t'man

11 Juu vats'on'fieen vaa nciiii corre-
dor ciientaa'han' na na nquii Salomén
t'ua ts'ian na jndéhan'. Tsofi'en nn'an
tentyjaa'han jo', totsiquijii'eenhan'hin
na juu tsan'feen na tondintjein ng'ee
juu na jndé tco'yahan'hin. Majo' juu
tsan'fieen ntjohin yo Pedro yo Juan, ty-
i'nin'qui'ndyii juu joohan. 12 Majo' xjen
na jndyiaa' Pedro na tsofi'en nn'an jndé
ténciithan jo', itso jon ndééhan: “'O'
ntyjé Israel, ¢(Ndu na cavee' jndyi ngio-
ho' 'man na tui? ¢Nin ts'ian na cojn-
ty'ia jndyiho' ndé? ;Aa conan'tiuho' na
ve' ntyja najndé nqué, ndo' aa ng'e
na njonntyichen ngi6 na conan't'man'
Tyo'ts'on, jo' na ya vaca tsanvahin?
Min'chjo chitojo'. '3Nquii Abraham,
Isaac, Jacob yo nin'nque ndochiihi, to-
nan't'maan' nan'fieen Tyo'ts'on. Nquii
jon na tonan't'maan'han, jndé sit'maan’
jon nquii Jestis na conduihin na to-
tye'ntjon juu nnon jon. Majo' nquen-
tyiho' tyincyaho' ciientahin nt'6 Pilato,
ndo' nquii tsan'fieen, min na jndé sitiu
jon na ntsiquindyaa jonhin, majo' 'o'
tata'ngueetho'. 14'0Q' jnan'xuaaho' nnon
jon na quitscuee' jon nquii Jestis na
conduihin na tajnan tsixuan, na con-
duihin fivan nquii'. Majo' juu ts'an na
totsciije nn'an, nqueho' tanho' nnon Pi-
lato na quitsiquindyaa jon juu tsan'fieen.
I5Ndo' na nnda', nquii jon na con-
ditque na incyaa jon na cota'ndo' fiuaan
nn'an, nqueho' jnan'cuee'ho'hin. Majo'
nquii Tyo'ts'on tyincyaa jon na van-
do' xco Jests, ndo' ja cotji' jndyoyt na
nnda'. 16 J4 vantyja n'6n jon, ndo' man-
tyja 'naan' juuhan' tyincyaahan' najndé
ng'ee tsanvahin na cojnty'iaho' ndo' co-
ta'jn'aanho'. Ng'e na vantyja n'6n Jestis,
jo' na cojnty'iaho' na m'aan juu quii'
nt'an na jndé jn'man tycya juu.

17 “Ndo' nanein 'o' ntyjé, ntyja 'naan'
na jnan'cuee'ho' Jesids, ntyji ya na
tataa' n'onho' na jnt'aho' na nnda', min
nque nn'an na cotoxenhan 'o'. 18 Ma-
jo' ntyja 'maan' na tui na nnda', jo'
siquindé Tyo'ts'on joo ji'oon na tot-
si'man jon ndéé nn'an na toninncya
ji''oon' jon ndyu na toxen'chen nchu vaa
'nan na nnguaa. Nan'fieen tonan'nein-
han jii'oon na juu Cristo, tsan njfion jon
quii' nt'an nn'an tsonnangue, manciiiix-
jen na chuhan' na cue' jon. 19Mang'e
juu jii'oon'fieen nnda' vaa na itsiquindy-
ihan', jo' quintciie' n'onho' yo jnanho'
ndo' quita' yaho' na tonnon Tyo'ts'on,
cha' ntsinduu' jon jnanho' ndo' cha' joo
Xuee na tonnon, yantyi na nc'onho' na
tonnon jon. 20Yajo' ngiientyja xjen na
njion ntciie' jon nquii Jests na condui-
hin Cristo, tsan na ntsin'man fiuaanho!,
ee nquii Tyo'ts'on ndyu na toxen'chen
sijnda' jon na nguaa na nnda'. 2! Ma-
jo' naneinhin icanhan' na quintjo Jesu-
cristo quifioon'ndue ata xjen na ntco' ya
ntciie' Tyo'ts'on tsoii'en. Ndyu na tox-
en'chen siquindyi jon na nc'oon Jests
jo'. Yo ji'oon jndyue nn'an na tondui-
han fiuan nquii', jo' siquindyi jon na
nguaa na nnda'. 22Juu Moisés tonin-
ncyaa jon ji'oon ntyja 'maan' jii'oon-
va' ndéé ndochiihi, nn'an na tom'an
ndyu na toxen'chen. Itso jon: Quii' nt'an-
ho' njiion ta Tyo'ts'on nciiii ntyjeho' na
nninncyaa tsan'fieen jii'oon' jon ndéého'
cha'xjen na t'ua jon ts'ian'fleen nnon.
Tsofi'en jii'oon na ntsinin jon ndéého!,
quita'nguee'ho'han'. 23Ee min'cya ro
ts'an na tyi'quen ya ciienta jii'oon na
nninncyaa tsan'fieen, nciiji'ndya'han'hin
quii' nt'an nn'an Israel.”

Ndo' vaa jii'oon na sinin Moisés.

24Ndo' tsontyichen Pedro: “Tsofi'en
nn'an na toninncya jii'oon' Tyo'ts'on,
cha'na Samuel yo nque nn'an na tom'an-
han vi jndé na tue' jon, nan'fieen ton-
duehan na ndui tsofi'en 'nan cha'xjen joo

'nan na condui naneinhin. 2°>Manque-
ho' conduiho! tsjan 'naan nque nan'fieen
na toninncyahan ji''oon' Tyo'ts'on ntyja
'naan' 'nan na xejnda na nguaa. Ee na
tso jon nnon Abraham: Quityquii' nn'an
tsjan 'man' na ngacahan', nndui nquii
jon na njiionhin na m'anho', na ntyja
'naan' jon ndyio ja jn'aan nn'an na nin-
vaa tsonnangue.

Ndo' vaa ji'oon na sinin Tyo'ts'on
nnon Abraham. Ndo' tsontyichen Pe-
dro ndéé nan'fieen: 26 Juu xjen na tyin-
cyaa Tyo'ts'on na vando' xco jnda jon,
jion jndyee jonhin tondéé nqueho' cha'
ndyio jon jn'aanho' na ntejndei jonho'
na ntciie' n'onho' natyia na cont'aho'.”

Pedro yo Juan, tja' nanm'ann'ianhan

Viochen xjen nquii Pedro yo
4 nin'Juan tonan'neinhan jii'oonva'
ndéé nan'fieen, juu xjen'fieen vendye
ntyee ciienta nn'an judios squenonhan
na m'an nan'fieen yo nin'nquii ts'an
na conintque ndéé nn'an na cotquen
clienta vats'on t'man. Ndo' mantyi yo
vendye nn'an judios na conan'jonhan
yo juu tmaan' na jndyuhan' saduceos.
2Tyion jndyihan' na quindya' ngiohan
yo Pedro yo nin'Juan tsojnaan' na
tonan'manhan ndéé nn'an. Ee jii'oon na
toninncyahan na jndé vando' xco Jests,
ndo' ng'e na nnda' itsi'manhan' na
mantyi nque nn'an na jndé tjé, majnda’
na ntando' xco nnda'han. 3Yajo' ty'on
nan'fieen Pedro yo nin'Juan'iieen.
Majo' ng'e na jndé tman, ng'e jo' na
tyi' nan'fieen joohan vancjo ata ya
nonnco nciiiichen xuee. “4Majo' joo
nn'an na tondye jii'oon' Tyo'ts'on na
tyincyaa Pedro yo Juan, jndye jndyihan
téntyja n'onhan Jesds. Juu xjen'fieen
tsofi'en nn'an na téntyja n'onhan jon,
tuee' cha'na 'on minhan na ve' xia'ntyi
nannon.

5Ndo' ya na tonco nciiiichen xuee,
nque nanm'ann'ian 'naan nn'an judios

tsjoon Jerusalén, tétjonhan yo nn'an na
conintque tsjoon'fieen yo nin'nn'an na
conan'man nchu vaa itsiquindyi jii'oon
na tquen Moisés. ® Ndo' mantyi yo nquii
Anés, tyee na conintque ndééhan, ndo'
yo Caifas, yo Juan yo Alejandro, yo nin't-
sofi'enchen nn'an tsjan na jndyocahan'
nque ntyee na tonintque ndyu na tox-
en'chen. 7 Ndo' nque ntyee'fieen t'uahan
ts'ian na caquindyo Pedro yo Juan na
too'han vancjo. Ndo' vi jndé squehin,
ta'han na cota'xee'han nnon Pedro yo
Juan, jnduehan:

—Juu najndei na conduiho' na
jnan'n'manho'  tsanva', ¢Yu va
ty'onho'han'? Ndo' ;(Nin ts'an xuee' na
conan'y'onho' na jnt'aho'han'?

8Ndo' juu xjen'fieen, quindé ya tsix-
uan Pedro Espiritu Santo. T'a tsan'fieen
ndééhan:

—'0' ta na conduiho' nanm'ann'ian,
yo nin'o' ta na conintqueho' ndéé jaa
nn'an Israel. 9 ;Aa cota'xee'ho' ndé ntyja
'naan' juu naya na tui yo juu tsan
na tom'aan juu na ntjein ng'ee? ;Aa
nin'cliaa' n'onho' nin 'nan tui na jndé
tco'ya ntciiethan'hin? 19J4 ji'oon na
mayuu' na condué ndéého' cha' nque-
ho' yo nin'tsofi'en ntyjééhé nn'an Israel
ciiaa' jnda' n'onho' nchu vaa 'nan na tui.
Nquii Jesucristo, tsan na jnan Nazaret
na t'ionho'hin tsonjn'aan, nquii Tyo't-
s'on jndé tyincyaa na vando' xco jon.
Yo xuee' nquii jon na jndé tco' yahan'
juu tsanvahin na cojnty'iaho' na min-
ntyjee' juu tondéého'. 11Juu Jests it-
sijonhan'hin cha'vijon nciiii tsjo', ndo'
'o' itsijonhan' ntyja 'naanho' cha'vijon
nn'an na conan'ya v'aa. Juu 'nan na jn-
t'aho'hin, itsijonhan' juuhan' cha'vijon
na tyque'ho' juu tsjo'fieen. Majo' min na
nnda', jndé téciietyen tyenhan' nqui ts-
jaan' v'aa naijon na njonntyichen tsix-
uanhan'. 12Majo' xia'ntyi nquii Jesus
ndéé ntsin'man jon fiuan nn'an, ta'nan
nciiiichen ts'an. Ee nnon tsonnangue ta'-

nan xuee' nciiiichen ts'an na jndé tquen
Tyo'ts'on na juu jon conduihin na ntsin'-
man juu fiuan njanhan.

13Ndo' nque nanm'ann'ian'fieen, vi
na jndé tyincyahan ciienta na juu Pe-
dro yo Juan, tyi'ncyaahan, ndo' man-
tyi tji'han ciienta na joo nan'fieen, chito
conduihan nn'an na jndé jnan'jn'aan-
han, ndo' mantyi ve' ninntyi jndyi nn'an-
hin, yajo' nan'fieen tom'aan' jndyi n'on-
han ndu na jnda' jndyi xquen Pe-
dro yo Juan. Ndo' tafijoon' n'onhan
na toma'ndyi' nan'fieen yo nquii Jests.
14Ndo' majndeichen na jnty'ia ndééhan
na jo' minntyjee' juu tsan'fieen na jndé
tco' yahan'hin. Ndo' na nnda', mana
iscu'fi'enhan' jii'oon na nduehan cjo
nan'fieen. 15 Ndo!' t'uahan ts'ian na quin-
dui' nan'neen quii' nt'anhan, viochen
xjen na nnan'jnda' nquenhan yo ntyje-
han nchu vaa nquii nguaa. 16 Jnduehan:

—¢Nchu vaa nquii nt'aha yo nan-
min'? Ee tsofi'en nn'an tsjoon Jerusalén
jndé ngio yahan na jndé jnt'a nanmin'
nciiii jn'aan t'man na tyi'xe'quindéé
nduihan' na ve' ntyja najndei nquehan,
min tyi'je'quindéé ndué na tyi'yuu' na
nnda' vaa 'man tui. 17 Majo' cha' tanty-
cyantyichen jii'oonmin' quityquii' nt'an
nn'an, yo naijndei'han' ndu€é ji'oon na
quitsity'uehan'hin na min'nciiii nnon
ts'an tavinan'meinntyichenhan jii'oon-
min' ntyja 'naan’' Jesus.

18Ndo' vi jndé jo', tqueen' nnda'
ntyee'fieen joohan. Jndue nan'fieen
ndééhan na yo naijndei'han' na
min'nciiii 'ndyo jii'oon tavinan'nein-
ntyichenhan ntyja 'naan' Jests, min na
nan'manhan ndéé nn'an ntyja 'naan'
xuee' jon. 19Majo' Pedro yo nin'Juan
jnan'ntciie'han jii'oon ndéé nan'fieen,
jnduehan:

—Na tonnon Tyo'ts'on, nqueho'
quitji'ho' ciienta na aa chuhan' na
quita'nc'ué cha'xjen na condueho!,
chito na quinan'quindé ts'ian na i'ua

nquii jon ndé. 2°Ee ja je'qui'ndyé na
conan'nén ntyja 'naan' 'nan na tojnty'ia
ndé na tots'aa Jests yo na tondyé na
totsinin jon.

2INdo' joo ntyee'fieen jnan'ty'uen-
tyichehan Pedro yo Juan yo jii'oon
jaa'. Jndé jo' jnan'quindyaa ntciie'han
nan'fieen ng'e tajndiohan nchu vaa
nt'ahan na nt'avi'hanhin. Ndo' mantyi
ncyaahan nn'an tsjoon ee tsoil'en
nan'fleen tonan't'maan'han Tyo'ts'on
ntyja 'naan' na sin'man Pedro yo Juan
juu tsan'fieen na tom'aan juu na ntjein
ng'ee juu. 22Fe tsan'fieen na t'man
jndyi naya s'aa Tyo'ts'on na jndé
tco'yahan'hin, juu tsan'fieen jndé tenon
venn'an chuu' juu.

Nn'an na vantyja n'on Jestis,
jnan'neinhan nnon jon

23Ndo' nquii Pedro yo Juan, vi na
jndé jnan'quindyaa ntciie' nan'fieenhin,
ty'ehan na m'an ntyjehan na vantyja
n'on Jests. Jnan'quindyiihan nan'fieen
tsofi'en ji''oon'fieen na jndue ntyee'fieen
yo nin'nque nn'an na conintque quii'
tsjoon. 24Ndo' nque nn'an na vantyja
n'on, vi na jndé jndyehan na nnda', nin-
nciiii tjon' jndyeehan na jnan'neinhan
nnon Tyo'ts'on. Jnduehan: “'U' ta Tyo't-
s'on na tsofi'en na maco'xen', 'u' tquen
quifioon'ndue, tsonnangue, ndaandue
yo nin'tsofi'en 'nan na min. 2° Juu David
totyentjon jon nnon'. Ntyja 'maan' juu

Espiritu Santo, yo 'ndyo David tsu'

jh'oonmin':

Nn'an na chito judios conduihin, ¢Ndu
na conan'vjehan?

Ndo' nque nn'an judios, ¢Ndu na co-
nan'tiuhan nciiii nnon 'man na ve'
jn'aanhan'?

26 Nque nn'an na cotoxen nciiii ciiii tson-
nangue jnan'vehan cjoo' nquii Ty-
o'ts'on ndo' mantyi cjoo' juu Cristo,
tsan na t'ua jon ts'ian nnon.

Ndo' joo nn'an na condui nanm'ann'ian,
ninciiajon jnt'ahan cha'xjen na jnt'a
nan'fieen.

27 “Fe mayuu' quityquii' juu tsjoonva-
hin, nquii Herodes yo Poncio Pilato yo
nn'an tsjan nque nn'an Israel, yo nin'n-
n'an na conduihan tsjan mafioon nn'an,
jnan'tjon'han ji''oon yo ntyjehan na ty'e-
han nacjoo' nquii Jesids, nquii jon na
condui nuan nquii' ndo' na t'ion' ts'ian-
hin na totye'ntjon jon nnon'. 28 Ndo' na
jnt'ahan na nnda', chen jnan'quindéhan
tsofi'en na ntyji' na icanhan' na quin-
dui, ndo' naneinhin jndé tuihan' cha'x-
jen na sijnda' ncu'. 29 Ndo' nanein ta,
joo jii'oon vi' na conan'neinhan nacj6 na
conan'ty’ uehin ja, quen' ya' ciientahan'.
Ndo' nque na cotye'ntjon nnon' ncya'
na nc'én na tyi'ncya na nnan'nén jii'oon
naya 'nan' ndéé nn'an. 30 Ndo' yo juu na-
jndei na condui 'u', quitsin'man' nn'an
v'i, ndo' quitsa' jn'aan t'man yo ts'ian na
tyi'je'quindéé nduihan' ntyja 'naan' na-
jndei nquii ts'an. Cotan jii'oonmin' nnon'
yo xuee' nquii Jests na totye'ntjon jon
nnon' ndo' na conduihin fiuan nquii'.”

3INdo' vi na jndé jnan'neinhan nnon

Tyo'ts'on, sitonciiii'han' juu v'aa'fieen

naijon na tétjonhan. Ndo' quindé ya to-

nan'xuanhan Espiritu Santo, ndo' tyin-
cyaa Tyo'ts'on na yo na quii jndyuehan,
tonan'neinhan jii''oon' jon ndéé nn'an.

Joo 'maanhin na min,
'maan t'man fi'enhinhan’

32Ndo' nque nn'an na vantyja
n'on Jesids, tson'enhan tom'anhan na
ninciiii nnon 'man toquindyii' n'onhan
yo ntyjehan, ndo' ninnciiii nnon na
ngiohan. Ndo' 'man na nan'xuanhan,
min'nciiiihan’ tyi'quinduehan
'naanhinhan’. Tovijnt'ue t'man
fi'enhinhan'. 33Ndo' nque nn'an na
totsay'on yo jii'oon na toninncyaa Jesus,
ninnquii'chen yo najndei na tsixuan
nquii jon, tonan'nein jndyoyuhan ntyja

'naan' na tyincyaa Tyo'ts'on na vando'
xco jon. Ndo' nque nn'an na vantyja
n'on Jesus, tsofi'en nan'fieen t'man vaa
na ityio Tyo'ts'on jn'aanhan. 34Ndo'
quii' nt'anhan, ta'nan nciiii ntyjehan
na itsitjahan' 'nan na nninjnt'uehin.
Ee nque ntyjehan, nn'an na min
ndyuaa 'naanhan ndo' yo nt'aahan,
jndééhinhan' ndo' tondyoy'onhan s'on
na tijnt'ua nan'fieen. 3°Joo s'on'fieen
tyincyahinhan' ndéé nque nn'an na
totsay'on yo jfi'oon na toninncyaa
Jestis. Ndo' joo nan'fieen tot'onhinhan'
ndég nciiii ciiii nn'an na itsitjahan' 'nan
na ninjnt'uehan. 36 Quii'tyquii' nt'an
juu tmaan' nan'fieen tom'aan nciiii
ts'an na jndyu José. Jon conduihin tsjan
tsoLevi na jndyocahan'. Tuihin ndyuaa
Chipre. Juu ndyuaa'fieen, xi'jndiohan'
m'an ndaandue. Nn'an na totsay'onhan
yo jii'oon na toninncyaa Jests,
jnan'quijndyuhanhin Bernabé. Xuee'
jon itsiquindyihan' ts'an na itsinjoon'
juu ntyje 'man navi' na coquenonhan.
37 Juu tsan'fieen tovaa tyuaa 'naan’' jon.
Jndéé jonhan' ndo' xoquitu' na ty'oon
jon, jndyoy'oon jonhan', tyincyaa
jonhan' ndéé nn'an na totsay'on yo
jii'oon na toninncyaa Jesus.

Ananias yo Safira jnan'tjahan
Majo' nciiiichen tsans'a na jndyu
Ananfas, mantyi jndéé jon nciiii
tyuaa, ndo' scuu' jon, tsan na jndyu
Safira, t'oon tsan'fieen na ciiejon jii'oon
na tui na nnda'. 2 Majo' xoquitu' na tijn-
t'uahan', tatéy'oonii'en Ananias juuhan'
ndéé nque nan'leen na totsay'on yo
ji'oon na toninncyaa Jests. Ndo' mantyi
scuu' tsan'fieen ntyjii juu na nnda' vaa
na s'aa jon. 3Ndo' itso Pedro nnon jon:
—'U' ntyjé Ananias, 'u' jndé tyincya'
na tua Satands quii' fiuan 'nan' ee juu
xoquitu' na tyon' na jndé' tyuaa 'nan',
tajndyoyon' quindé'han', ndo' na nnda'
sa', sivi'mn'an' nquii Espiritu Santo.

4Xjen na tacojndé'han', ma'nan'han'.
Ndo' mantyi vi na jndé tijnt'uahan',
vanaan na quitsa' 'nan na nt'ue tson' yo
joo xoquitu'iieen. ¢(Ndu na tyjee' tson' na
sa' na nnda'? Ciiaa' tson', xia'ntyi sivi'n-
n'an' nn'an, chito nquii Tyo'ts'on.

5Ndo' juu Ananias, xjen na jndyii jon
jii'oonva'hin, ve' tyiootohin, mana tue'
jon. Ndo' nn'an na jndyehan na nnda'
vaa na tjon tsan'fieen, tsofi'enhan tyue
jndyihan. ® Ndo' nque nannon ndyua na
m'anhan jo', jnan'quintyjahan, jnan'ciie-
tyjohan ndiaa si'ts'o 'maan' tsan'iieen,
saquity'iuhan jon.

7Ndo' vi na jndé tenon chjo, cha' vi
ndye hora, ndo' mantyi tyjee'non scuu'
Ananias jo', min tyi'quintjii juu na aa
vaa 'nan tui. 8 Ndo' mantyi taxee' Pedro
nnon juu:

—OQuitsu' nnoén, ¢Aa mayuu' na
ve' ndo'ntyi xjen na ndéého' tyuaa
'naanho'?

Ndo' jo' t'a tsan'fieen 'ndyo jon, itso
juu:

—Mayuu' ntyjé, nnda'ntyi ro xjen na
tijnt'uahan'.

9Yajo' taxee'ntyichen Pedro nnon juu:

—¢Ndu na ncha' veho' na jnan'jonho’
na nin'quitquenho' xjen Espiritu na con-
duihin nquii Tyo'ts'on? Ndo jndé concyo
nn'an na saquity'iu sa'. Mantyi 'u' nein
cje ro ncil'io', ndo' mantyi ngoquity'i-
uhan 'u'.

10Ndo' majuuntyi xjen na sinin Pe-
dro na nnda', juu Safira'fieen, majo'n-
tyi ve' tyiootohin tonnon jon, mana
tue' juu. Ndo' nannon'fieen, juu xjen na
teque'han jo', jndiohanhin na ts'oohin.
Jo' tji'hanhin, saquity'iuhanhin ngiaa'
saa' juu. 11 Ndo' nque nn'an na condui-
han tmaan' nn'an na itsin'man Tyo't-
s'on fiuaanhan, tsofi'enhan sity'ue jndy-
ihan'hin na tui na nnda', nquehan ndo'
mantyi tsochen nn'an na jndyehan ntyja
'naan'han'.

Ts'ian t'man na tont'a nn'an
na totsay'onhan yo jii'oon
na toninncyaa Jesucristo

12Ndo! tyi'nciiii xeeyu, jndye jn'aan t'-
man na tondui quii' nt'an nn'an yo ntyja
'naan nque nn'an na totsay'onhan yo
jfi'oon na toninncyaa Jesucristo. Man-
tyi tont'ahan jndye nnon ts'ian na ty-
i'je'quindéé nduihan' ntyja 'nmaan' na-
jndé nquehan. Ndo' tsofi'en nn'an na
vantyja n'on Jesds, tovanciiiihan juu
corredor ciientaa' vats'on t'man na nquii
Salomén t'ua jon ts'ian na jndéhan'.
13Majo' nque nn'an na tyi'conan'jon-
han yo juu tmaan' nan'fieen, ncyaahan
na nnan'tjon'han yo nn'an na vantyja
n'on Jesis. Majo' min na nnda' vaa,
njon nan'fieen ngiohan. 14Ndo' tévi-
jndyentyichen nn'an na tovantyja n'on-
han ta Jests, nannon ndo' mantyi nan-
ntcu. 15 Ata nanv'i na ntyjohan cjo jndu
yo cjo ndue, totquen nn'anhin jndyue
nata, cha' juu xjen na ngiienon Pedro,
min na ve' nciiaan' jon ngiienonhan'
nacjo vendye nan'fieen cha' n'manhan
ntycu na coquenonhan. 1®Ndo' mantyi
nn'an na m'anhan njoon na ndyo m'aan-
han' Jerusalén, tondyochohan nn'an v'i
yo nin'ntyjehan na nay'oon jndyetyia.
Ndo!' tsofi'en nan'fieen jn'manhan.

Nanm'ann'ian cont'a

vi'han Pedro yo Juan
17 Juu xjen'fieen nquii tyee na con-
intque ndéé ntyee 'maan nn'an judios
yo nin'ntyjehin tmaan' na jndyuhan'
saduceos, jnan'nc'uaa'hin. Tiquindya'
ngiohan ndo' na té€' n'onhan nn'an
na totsay'onhan yo jii'oon na tonin-
ncya Jests. 18 Jo' tjahin nan'fieen, ndo'
tjue'hanhin vancjo. 19Majo' vi na jndé
tijaan juu tsjon'fieen, tyjee' nciiii an-
gel ciientaa' ta Tyo'ts'on na m'anhan.
Ndo' siquinaan jon 'nmdyo vancjo'iieen,
ndo' tji' jon joohan toch'en. 20Ndé jo'

tso jon ndééhan: “Quitsaciientyjee'ho’
quityquii' vats'on t'man. Quinan'neinho'
jii'oonvahin ndéé tsofi'en nn'an, na min'-
cya ro ts'an na ngantyja ts'on juu Jesus,
ngiiando' fuaan' juu.”

Nnda' vaa jii'oon na tso juu &n-
gel'ieen. 21Ndo' joo nan'fieen, vi na
jndé jndyehan ji'oon'nieen, ty'ehan.
Ndo' xjen na tonco nciiiichen xuee, tye-
que' nnda'han vats'on t'man. Ta'han
jnan'manhan ndéé€ nn'an na sque jo'.

Ndo' nquii tyee'fieen na conditque yo
nn'an na conan'jonhan yo jon, squenon-
han vats'on'fieen. Jnan'tjonhan ntyjehan
nn'an na condui nanm'ann'ian yohan
yo nin'tsofi'en nn'an na conintque ndéé
nn'an Israel. Ndé jo', joo ntyee'fieen
t'ua ts'ian ndéé nannt'ei na quitsaqui-
chohan nn'an na totsay'onhan yo jii'oon
na toninncyaa Jesds na too'han vancjo.
22Majo' xjen na sque nannt'ei'fieen
vancjo'fieen, matavijndiohan juu Pedro
yo Juan na m'anhin navi' jo'. Yajo'
majuuntyi xjen'fieen ty'e ntciie' nan-
nt'ei'fieen, tyenan'quindyiihan na tavig-
uitoo' nan'feen vancjo. 23Jnduehan
ndéé ntyee'iieen:

—Tyen té' 'ndyo vancjohd' xjen na
squé. Ndo' m'an sondaro na cota'nty-
jee'han'. Majo' xjen na jnan'quinan 'ndy-
ohan', min'nciiii ts'an taquindyii'han'.

24Yajo' nquii tyee na conintque'fieen
yo tsan na coxen nn'an na cotantyjee'
vats'on t'man'fieen yo nin'nn'an na con-
intque ndéé tsoii'en ntyee, xjen na jndye-
han jii'oon na jndue nannt'ei'fieen, ya-
jo' jnduehan ndéé ntyjehan nchu ya
nt'aha cha' ngaciientyjee' jii'oonvahin.
25Ndo' maninjuu xjen'dieen, tyjee'non
nciiii ts'an na m'anhan. Juu tsan'fieen
siquindyi juu joohan, itso juu:

—Joo nn'an na tjue'ho' vancjo, ntjo'
m'anhan vats'on t'man na conan'man-
han ndéé nn'an.

26Ndo' juu ts'an na conintque ndéé
nn'an na cota'ntyjee' vats'on t'man,

tja jon yo nannt'ei 'nmaan' jon. Te-
cy'onhan Pedro yo nin'Juan, majo'
tachito yo naijndei'han', ng'e ncyaa-
han na nque nn'an tsjoon'fieen, ntuein'
nan'fieen ntjoé' joohan. 27 Majo' ya sque
ntciie'han naijon na ténciii nanm'an-
n'ian'fieen, tyincyahan ciienta nan'fieen
ndueehan. Ndo' nquii tyee'fieen na con-
intque, sing'e nnda' jon juu jii'oon'iieen.
Itso jon ndéé nan'fieen:

28__10' mangio jnda'ho' na jndé
jndué ndéého' na yo naijndei'han' na
tavinan'manntyichenho' jfi'oon ntyja
'naan' Jestisva'. Majo' jnan 'o', ninvaa
quii' tsjoon Jerusalén, mangio nn'an
jii'oon na jndé jnan'manho' ndééhan.
Ndo' condueho' ndé€ nn'an na jnan ja,
jo' na tue' Jests.

29Yajo' Pedro yo ntyje jon na tot-
say'onhan yo ji'oon na toninncyaa
Jests, jnduehan:

—Chuhan' na quita'nc'ué jndyé jii'oon
na itso nquii Tyo'ts'on, chichen jii''oon
na condue nn'an. 3°Nquii Tyo'ts'on na
tonan't'maan' nque ndochi ndotyééhé
na tom'an ndyu na toxen'chen, jndé ty-
incyaa jon na vando' xco Jests, tsan na
jnan'cuee'ho' na t'ionho'hin tsonjn'aan.
31 Ndo' na nnda', jndé sit'maan' jon nquii
Jests na jndé tacjo jon ngiaa' Tyo'ts'on
tontyjaya. Ndo' jndé tquen jon na con-
dui Jests nquii jon na vja tonnon ndéé
tsofi'en, ndo' mantyi na conduihin na
itsin'man jon fiuaan nn'an. S'aa Tyo't-
s'on na nnda' cha' nque nn'an Israel
vanaan na ntciie' n'onhan jnanhan ndo'
na ntsit'man ts'on jonhan. 32Ndo' cotji'
jndyoyt ntyja 'naan' juu ji'oonva', ndo'
nquii Espiritu Santo, maninciiajon its'aa
jon na incyaa Tyo'ts'onhin quii' n'on
nn'an na cota'nguee'han tonnon jon.

Ndo' ji'oon na sintciie' Pedro
ndéé ntyee'fieen. 33Ndo' nque
nanm'ann'ian'fieen, vi na jndé jndyehan
jii'oonmin', quindya' jndyi ngiohan, ata
nin'quinan'ciijehan nan'fieen. 34Majo'

260

Los Hechos 5:40

nciii nque nanm'ann'ian'fieen, tsan
na jndyu Gamaliel, jnanquintyja jon.
Tsan'leen f'enhin yo tmaan' nn'an
fariseos. Conduihin ts'an na itsi'man
nchu vaa itsiquindyi jii'oon na tquen
Moisés, ndo' tsochen nn'an judios
njon jndyi ngiohanhin. Ndé jo', nque
nan'fieen na totsay'onhan yo jii'oon
na toninncyaa Jests, t'ua Gamaliel
ts'ian na quindui' nan'fieen toch'en
vitan' xjen. 35Ndé jo' tso jon ndéé ntyje
nanm'ann'ian jon:

—'0' ntyjé nn'an Israel, quint'a-
ho' ciienta yo 'man na conan'tiuho'
na nin'quint'aho' nanmin'. 36 Cafjoon'
n'onho' juu jii'oon ntyja 'naan' Teu-
das. Jndé s'aahan' xuee na totsis'ahin
na totso juu na t'man conduihin. Ndo'
juu xjen'fieen cha'ma nenque ciento
nannon na totsay'onhan jii'oon yohin.
Majo' juu tsan'fieen, jnan'cuee' nn'an-
hin ndo' tsofi'en nn'an na tonan'jon-
han yohin, tycyahan, tyuii' ntyja 'naan-
han. 37Ndo' juu xjen na nquii tsan-
m'aants'ian t'man tsjoon Roma t'ua
jon ts'ian na tixco nguee nn'an, juu
xjen'fieen tsan na jndyu Judas, na jnan
ndyuaa Galilea, totsis'a nquiihin. Ndo'
jndye nn'an jnan'jon jii'oon yohin. Ma-
jo'ntyi, jnan'cuee' nn'anhin ndo' tsofi'en
nn'an na tonan'jon jfi'oon yo tsan'fieen,
tycyahan. 38 Mang'e na nnda', joo nan-
min', juu Pedro yo nin'Juan, tavindyii'
n'onho' joohin, qui'ndyeho' ntyja na
cont'ahan. Ee juu jii'oon na conincya-
han yo ts'ian na cont'ahan, xe na aa
ve' ntyja 'maan nn'an conan'xuanhan',
ngantyciiii nquiihan'. 3% Majo' juu ts'ian-
min' na cont'ahan, xe na aa ntyja 'naan’
nquii Tyo'ts'on conduihan', yajo' tyi'jon
quindéé na nnan'tyuii'ho' joohan'. Ata
nnintyincyoo' na nquii jon conan'veho'
cjoo' jon.

40Ndo' joo nan'fieen na conduihan
nanm'ann'ian yo Gamaliel'fieen,
jnan'jonhan yo jii'oon na siqui'maan'

jonhan. Ndo' ndé jo' tqueen' nnda'han
ve nan'fieen na totsay'onhan yo
ji'oon na toninncyaa Jesds. Tja'han
nan'feen. Ndo' jndue nnda'han na yo
naijndei'han' na quitsaciientyjee'han

na conan'manhan  ntyja 'naan'
xuee' Jesis. Ndé jo' jnan'quindyaa
ntciiehan nan'fieen. “4Ndo' joo
nan'fieen  jndui'han quii' nt'an
nanm'ann'ian'ieen. Nein jndyihan

na tyincyaa Tyo'ts'on na conduihin
nn'an na sciiejnaan'han'hin  ntyja
'naan' xuee' nquii Jesds. 42Ndo' 'io 'io
tonan'manntyichenhan ndéé nn'an quii'
vats'on t'man, ndo' mantyi xen' nt'aa
xen' nt'aa tonan'manhan ndéé nn'an.
Tasaciientyjee'han na tonan'manhan
ndo' na toninncyahan ji''oon ntyja
'naan' Jesds na manquii jon conduihin
Cristo.

Joo nn'an tmaan' ciientaa' Tyo'ts'on,
cot'ionhan ts'ian ntyque' ntyjehan

Majoo xuee'fieen tévijndyentyichen
6 nn'an na vantyja n'on Jests. Quii'
nt'anhin m'an nn'an judios na co-
nan'neinhan ji'oon griego, ndo' yo
mafoon ntyjehan na conan'neinhan
ji'oon hebreo. Nque nan'fieen na co-
nan'nein ji'oon griego, tquenhan ji'oon
ntyja 'maan ntyjehan nan'fieen na co-
nan'nein jii'oon hebreo. Ee joo nanntcu
ninnque na m'an juu tmaan' na condui-
han, chjochen 'nan na toy'onhan ciienta
na tovijnt'uehan, chichen ntyjehan nan-
ntcu ninnque na conan'nein jii'oon he-
breo. 2Ndo' ng'e juu ji'oon'fieen, nque
nn'an na ncho've jnan'nciiihan tsofi'en
nn'an na vantyja n'on Jesids. Jnduehan
ndéé nan'feen:

—'0' ntyjé, tyi'quichuhan' na n'ndyé
na coninncyd jii'oon' Tyo'ts'on cha' na
nnan'jnt'd 'nan na ntciia' nn'an. 3 Mang'e
jo', tyquii' nt'an ntyjeho' tmaan' nn'an
na vantyja n'on Jests, quitjiho' ntyque'
ntyjeho' nannon na vaa ji'oon ntyja

261

Los Hechos 6:9

'naan nan'fieen na ya nn'anhin. Icanhan'
na conduihan nn'an na jnda' nquen ndo'
na quindé ya nan'kxuan Espiritu Santo,
Ndo' nqué nt'ién ts'ianmin joohan na
quinan'jnda'han 'nan na ncy'on joo nan-
ntcu ninnque. 4Ndo' ja, ninnquii'chen
na nnan'nén nnon Tyo'ts'on ndo' na
nninncya jii'oon' jon ndéé nn'an.

5Ndo' tsofi'en nan'fieen na vantyja
n'on, tjon' jii'oonhan na quindui na
nnda'. Jo' tjihan juu Esteban, tsan
na mancha'chen ts'on na vantyja ts'on
Jestis ndo' na quindé ya tsixuan Es-
piritu Santo. Ndo' mantyi tjihan Felipe,
Précoro, Nicanor, Timén, Parmenas, yo
nin'Nicolés, tsan na jnan tsjoon Antio-
quia. Juu jon chito ts'an judiohin, con-
duihin ts'an na totsijonhin yo jii'oon
na conan't'maan' nn'an judios nquii Ty-
o'ts'on. ®Ndo' nque nn'an na vantyja
n'onhan Jesds, vi na jndé tjihan nan-
min', jndyochohan nan'fieen ndéé nn'an
ncho've na totsay'onhan jii'oon yo Jests.
Ndo' nquehan jnan'neinhan nnon Tyo't-
s'on ntyja 'naan nan'fieen. Jndé jo' tyio-
han ndueehan nacjo nan'fieen na ncy'on-
han ciienta ts'ian na nt'ahan.

7Ndo' jii'oon' Tyo'ts'on majndyen-
tyichen técyahan'. Ndo' quii' Jerusalén
tévijndyentyichen nn'an na vantyja
n'onhan Jesis. Ata nque ntyee
'naan nn'an judios, mantyi jndyehan
tovantyja n'onhan jon.

Ty'on nn'an Esteban

8 Juu naya na condui Tyo'ts'on, quindé
ya totsixuan Esteban juuhan'. Mantyi
quindé ya tom'aan Espiritu Santo quii'
ts'on jon. Ng'e jo' jndye jn'aan t'-
man na tots'aa jon quii' nt'an nn'an
na tyi'je'quinduihan' xe na aa yo na-
jndei nquii jon na s'aahan' na t'oon'
jndyi n'on nn'an ntyja 'naan'han’. ° Quii'
tsjoon Jerusalén, jo' tovaa nciiii vat-
s'on ciienta nn'an judios, joo nn'an
na tovanciii jo', tonduihan nn'an na

jndé jndyaahan na totye'ntjontyenhan
ndé€ mafioon nn'an. Joo nan'fieen jnan-
han tsjoon Cirene yo Alejandria ndo'
yo ndyuaa Cilicia yo nin'Asia. Vendye
joo nan'fieen ta'han na jnan'jndyehan
jndyuehan yo juu Esteban'fieen. 19 Ma-
jo' joo nan'fieen tyi'quindéé nt'ahan yo
jfi'oon na totsinin jon, mang'e nquii Es-
piritu Santo tyincyaa na jnda' xquen jon.
11 Ndo' na nnda', jnan'jnda' nan'fieen na
tyincyahan xoquitu' ndéé vendye nn'an
na quindue nan'fieen na jndé jndyehan
na totsinin Esteban ji'oon tsan' cjoo'
Moisés yo mantyi cjoo' nquii Tyo'ts'on.
12Ndo' nn'an na m'an Jerusalén, vi na
jndé jndyehan juu quintu'fieen, t'man
tyionhan' na quindya' ngiohan. Nque-
han yo nn'an na conintque ndééhan,
yo nin'nn'an na conan'man jfi'oon na
tquen Moisés. Jo' tyioohan na m'aan
Esteban'fieen, ty'onhan jon, tyey'on-
hanhin ndéé nanm'ann'ian 'naanhan.
13Ndo' mantyi jnan'jnda'han nn'an na
quinan'nein quintu cjoo' jon. Jndue
nan'fieen:

—Juu tsanvahin ninnquii'chen itsinin
juu jii'oon tsan' cjoo' vats'on t'manva na
ji'ua tsixuanhan', ndo' mantyi cjoo' juu
ji'oon na tquen Moisés. 14Ee nqué jndé
jndyé na totso juu na juu Jests, tsan na
jnan Nazaret, ntsityuii' juu vats'onvahin
ndo' mantyi ntsciiejndyo juu costumbre
na tyincyaa Moisés ndééhé.

15Ndo' tsofi'en nanm'ann'ian'fieen,
quii jnty'iahan nnon Esteban. Jnty'ia-
han na itsijonhan' nnon jon cha'na nnon
nciiii angel.

Jit'oon na sintciie' Esteban
ndéé nn'an na ty'onhin
Ndo' nquii tyee na conintque ndéé
7 nn'an judios'fieen, taxee' jon nnon
Esteban. Itso jon: “;Aa mayuu' na
nnda' vaa na totsu'?” 2Ndo' t'a Es-
teban, tso jon: “'O' ta na conintque-
ho' yo nin'o' ntyjééhé, quindyeho' chjo

jii'oon na ntsinén. Nquii ta Tyo'ts'on
na taquintyja t'man conduihin, tityincy-
oo'hin nnon tsochiihi Abraham xjen na
tom'aan jon ndyuaa Mesopotamia, vit-
jachen na ncja jon tsjoon Haran. 3Itso
jon nnon juu: Quindui' ntjoohin ndyuaa
tsjon'. Qui'ndyi' nn'an 'man'. Ndo' cja'
ndyuaa na ntsi'man nnon'.

Nnda' vaa tso Tyo'ts'on nnon Abra-
ham. 4Ndo' na nnda', ya jo' jndui' Abra-
ham tsjoon' jon ndyuaa Caldea, tja jon
ndyuaa Haran. Ndo' vi na jndé tue' tso-
tye jon, yajo' jndyoy'oon Tyo'ts'on Abra-
ham'fieen ndyuaavahin naijon na m'an-
ho' naneinhin. ®Majo' tasiquindaa' Ty-
o'ts'on juu ndyuaamin jon, min na ve'
vi tan' chjohan'. Majo' min na nnda',
tco' Tyo'ts'on 'ndyo jon jii'oon na ty-
i'je'quitsciiejndyo jonhan' na manciii-
ixjen nndaa' juu ndyuaaminhin, ndo'
ya na ngue' juu, ntsinda juu, joohan
nnan'xuanhan ciientahan'. Nnda' tso Ty-
o'ts'on nnon juu min na juu xjen'fieen
min'nciiii jnda juu tac'oon. ® Ndo' man-
tyi tso Tyo'ts'on na nque nn'an tsjan
Abraham na nndyocahan', nc'ohan nciii-
ichen ndyuaa naijon na nduihan nn'an
na ve' sque ya. Ndo' jo' ngotye'ntjon-
tyenhan ndéé nn'an juu ndyuaa'fieen,
ndo' joo nn'an na m'anhan', nenque
ciento ndyu ngont'avi' nan'fieenhan.
7 Majo' tsontyichen Tyo'ts'on nnon Abra-
ham: “Ndo' joo nn'an ndyuaa'fieen na
nt'ahan na ngotye'ntjontyen ntsinda'n-
tyjo' ndééhan, ncd ntco'xén nan'fieen
jnaan' na nnda' nnt'ahan. Ndo' ndé€ jo!,
joo ntsinda'ntyjo' nndyochoé ntcii'éhan
ndyuaavahin na nnan't'maan' nnda'han
ja ntjoohin.”

Ndé' vaa jii'oon na tso Tyo'ts'on nnon
tsan'fieen. 8 Ndo' tquen Tyo'ts'on jfi'oon
nnon Abraham na juu jnda jon na
jndécya nnduihin, quityjee jon tjan na
yus'ahin. Ndo' na nnda', juu xjen na
tui Isaac, tyjee jon tjan na yus'ahin juu
xee na jndé nen xuee 'maan' juu. Ndo'

juu Isaac, maninciiajon s'aa jon xjen na
tui jnda jon Jacob. Ndo' nquii Jacob,
majo'ntyi s'aa jon yo ncho've ntsinda
jon nn'an na conduihan ndochiihi, man-
quéhé na condui jaa ncho've ntmaan'
nn'an Israel.

9“Ndo' nque ntsinda Jacob, na con-
duihan ndochiihi na tom'anhan ndyu
na toxen'chen, tonan'té€' jndyi n'on-
han ntyjehan José. Ndééhanhin ndéé
nn'an ndo' joo nan'feen tyey'onhan-
hin ndyuaa Egipto. Majo' nquii Tyo't-
s'on tom'aan jon yohin na tom'aan juu
ndyuaa'fieen. 19 Ndo' tsofi'en navi' na to-
quenon juu José'neen, totsiquindyaa Ty-
o'ts'onhin, mantyi tyincyaa jon na jn-
da' xquen juu, ndo' s'aa jon na tévee'
ntyjii Faraén yohin. Nquii Faradn'fieen,
conduihin tsanm'aants'ian t'man juu
ndyuaa Egipto. T'ion jon ts'ian José
na tonduihin gobernado ninvaafi'en
ndyuaa'fieen, ata mantyi juu vats'ian
naijon na co'xen juu Faradn'fieen.

11“Ndo' tentyja xjen na tyioo jndo'
t'man ninvaa ndyuaa Egipto'fieen
yo nin'ndyuaa Canaan. Jnaan' jo'
ji vaa jndyi toquenon nn'an. Ndo'
nque ndochiihi tandiciiijnda' 'nan na
ntciia'han. 12Majo' nquii Jacob'fieen,
jndyii jon jii'oon na juu ndyuaa
Egipto'fieen, jo' min 'man na ya ntciia'
ts'an. Yajo' nque ndochiihi, ntsinda
jon, jiion jonhan jo' na vejndyee ngue.
I3Ndo' vi na jndé jo', nque ndochiihi
nan'fieen, ty'e nnda'han jo' na vja
ve, ndo' juu xjen'fleen José si'man
nquii' jon ndééhan na manquiintyi
jon na conduihin ntyje nquehan.
Ndo' na nnda', nquii tsanm'aants'ian
t'man'fieen, tajnaan' jon ntyje nquii
José nan'fieen. 14Ndo' vi na jndécya,
nquii José t'ua jon ts'ian ndé€ ntyje
jon na quitsacy'onhan tsotyehan
yo nin'tsofi'en nn'an chuu'han. Joo
nan'fieen jndé ndyenn'an ncho'nqui
vantjo' 'onhan. 15Nnda' vaa na tui na

tja Jacob ndyuaa Egipto. Jo' tom'aan
jon, ndo' majo' tue' jon. Mantyi
ndochiihi ntsinda juu Jacob'hieen, juu
ndyuaa'fieen tjéhan. 1Ndo' ndécya
nque ndantyjo nt'oo'fieen, tyecho
ntciie'han si'ts'o 'naan nan'fieen tsjoon
Siquem, ndyuaa naijon na jnanhan.
Ndo' tyequity'iuhan nt'oo'fieen quii'
tsi'ts'ua na sijnda Abraham yo s'on xuee
ndéé ntsinda tsan na jndyu Hamor.

17Ndo'  sininntyichen  Esteban.
Tso jon: “Ndo' viochen xjen na
ngatsiquindéhan' juu ji'oon na tco'
Tyo'ts'on 'ndyo jon nnon Abraham
na ntsiquindyaa jon nan'fleen na
nndui' ntciiehan juu ndyuaa'iieen,
majndyentyichenhan tandé. !8Ndo'
joo ndyu'fieen jndye nn'an na nciiii
ro nciiiihan na jndé tom'anhan ts'ian
t'man ndyuaa Egipto. Ndo' tuee' xjen
na técjo nciiiichen ts'an na nduihin
tsanm'aants'ian t'man ndéé nn'an
Egipto. Juu tsan'fieen tatajnaan' jon
tsoJosé. 19Nquii tsanm'aants'ian'fieen,
yo na jnda' xquen jon, totsivi'nn'an
jon ndochiihi. Ee tquen jon jii'oon na
qui'ndyehan yo'ndaa ndahan na ciije
nque joo. 29Ndo' majooto xuee'fieen
tui Moisés. Ndo' tévee' ntyjii Tyo'ts'on
yo jon. Tye jon yo ndyee jon, ninndye
chi' na tonan'quehan jon v'aahan.
21 Majo' tuee' xjen, yo najndei'han'
na jnty'ehanhin na cue' jon, majo'
manquiito yuscu jnda tsanm'aants'ian
t'man'fieen ntjii juu yujnt'a Moisés. Juu
yuscu'fieen tovantyjee' juuhin cha'vijon
jnda nquii juu. 22Mang'e na nnda’' tui,
juu Moisés totsijnaan' jon tsofi'en na
jnda' nquen nn'an Egipto. Ndo' jaa'
jfi'oon na totsinin jon, yo ntyja 'maan'
'nan na tots'aa jon.

23“Juu Moisés'fieen, ya na tuee' jon
cha'na venn'an chu, s'aahan' ts'on jon
na nin'caquindyiaa' jon nque nn'an na
ninciiii tsjan conduihin, nque nn'an ts-
jan Israel. 24Tja jon ndo' jndyiaa' jon

nciiii ts'an Egipto na its'aa vi' tsan'fieen
nciiii ts'an na ninnciiii tsjan conduihin
yo nquii jon. Juu xjen'fieen tafioon' jon
tsan'fieen, tji' jonhin quii' nanvi'fieen. Is-
cuee' jon juu tsanEgipto'fieen. 25 Nnda'
vaa na s'aa jon ng'e toquindyii' ts'on
jon na nque nn'an 'naan' jon, nn'an Is-
rael, nciiaa' ya n'onhan na ninjnt'ue Ty-
o'ts'onhin cha' ntyja 'naan' nquii jon
ndyaahan juu navi' na m'anhan, ma-
jo' joohan tataa' n'onhan na nnda'.
26 Ndo' vi tonco nciiiichen xuee, jndyi-
aa' Moisés'fieen ve ntyje jon nn'an Is-
rael na ninnciiii tsjan conduihan yo nquii
jon, na conan'ntja'han. Ndo' nt'ue ts'on
jon na quintjo ya ntciie'han yo ntyjehan.
Ng'e jo' na tso jon ndééhan: “'O' nin-
nciiii tsjan conduiho'. ;(Ndu na conan'nt-
ja'ho' yo ntyjeho'?” 27 Majo' juu ts'an na
nt'ue tyia' yo nciiiichen tsan'fieen, jiioon
juu nt'6 nquii Moisés. Ndo' tso juu nnon
jon: “4Nin ts'an tquen 'u' na nintque 'u'
ndé, ndo' na ntco'xen' ja? 28 jAa man-
tyi nin'quitscue' ja cha'na iscue' juu ts'an
Egipto vja?” 29 Ndo' Moisés, vi na jndé
jndyii jon jii'oonva', s'aa jon vi ntyja,
tja jon ndyuaa Madian. Jo' tom'aan ya
jon, ndo' majo' toco jon, tui ve nannon
ntsinda jon juu ndyuaa'fieen.

30“Ndo' vi na jndé tenon venn'an chu
na tom'aan jon jo', sijonhan' na m'aan
jon nciiii joo quii' jndé€ na ndyo juu
tyo' na jndyu Sinai. Juu xjen'fieen tity-
incyoo' nciiii angel nnon jon quityquii'
tsachon na coco nciiii tsonneon. 31 Ndo'
na jndyiaa' jonhan', tom'aan' jndyi ts'on
jon nin 'man nin'quitsiquindyihan'. Ma-
jo' juu xjen na sindyoo'hin na ndyi-
aa' ya jonhan', jndyii jon na nquii ta
Tyo'ts'on itsinin. 32Tso jon: “Ja con-
dui Tyo'ts'on ciientaa' tsochi' Abraham,
tsan na tom'aan ndyu na toxen'chen,
majo'ntyi ciientaa' juu Isaac yo nin'-
Jacob.” Ndo' xjen na jndyii Moisés na
nnda', tye' coviquijnty'ehin na ty'ue jon,
min ndincyaahan' na ndyiaa' jon juu

ts'oon'fieen. 33Ndo' tso Tyo'ts'on nnon
jon: “Ciiji' ntcon', ng'e naijon na minty-
je', conduihan' tyuaa na ji'ua ng'e jndé
tyjénon ntjoohin. 34 Ee jndé jnty'ia nnon
na nque nn'an ndyuaa Egipto cont'av-
i'han nn'an njan, nn'an Israel, ndo' man-
tyi jndé mandyi na cotciiihan quityquii'
juu navi'fieen. Ndo' jo' jndé jndyocué
na ntsiquindyahin. Ndo' naneinhin, 'u'
njiion na cja' ntciie' ndyuaa Egipto.”

35Ndo' tsontyichen Esteban: “Nque
nn'an Israel tont'ahin na tyi'cuee' n'on-
han juu Moisés. Ee jnduehan nnon jon:
¢Nin ts'an tquen 'u' na nintque "u'
ndé ndo' na ntco'xen' j4? Majo' man-
quiintyi Tyo'ts'on t'ua jon ts'ian nnon
tsan'fieen na co'xen jon joohan ndo' na
ntsiquindyaa jonhan navi' na tom'anhan
ndyuaa Egipto. Ntyja 'naan' juu dngel na
tityincyoo' nnon Moisés quityquii' tson-
neon na cov'a, jo' na sijnda' Tyo'ts'on
na tsixuan Moisés juu ts'ian'fieen. 36 Ma-
juuntyi Moisés'iieen, tji' jon ndochiihi
nn'an Israel ndyuaa Egipto na tom'an-
han jo' ndyu na toxen'chen. Majon na
tots'aa ts'ian t'man na tyi'je'quindui-
han' ntyja 'naan' najndei nquii jon.
Manquiintyi jon na tots'aa jn'aan t'-
man xjen na tenonhan Ndaandue Ve,
ndo' mantyi viochen xjen na tom'an ya-
han vivenn'an chu ndyuaa naijon tajn-
da' ya cova'. 37 Manquiintyi jon na tso
jon ndéé ntyjééhé nn'an Israel: “Nquii
Tyo'ts'on ntquen jon nciiii nn'an 'naan-
ho' na ntsixuan jon ts'ian na nnincyaa
jon jii'oon ndéého' cha'xjen na t'ua jon
juu ts'ian'fieen nnén.” 3% Manquii jon
na tom'aan yo tmaan' ntyjééhé Israel
viochen xjen na tom'an yahan ndyuaa
na tajnda’' cova'. Manquii jon na tom'aan
jon Tyo' Sinai xjen na sinin angel nnon
jon yo ndéé ndochiihi nan'fieen. Man-
quii jon na ty'oon ciienta joo jii'oon na
concyahan' na ngiiando' fiuaan' ts'an na
tonnon Tyo'ts'on na itsciienon jonhan'
ndééhé.

39“Majo' nque ndochiihi na tom'an

ndyu na toxen'chen, tyi'quita'nguee'han
jii'oon na toninncyaa Moisés ndééhan.
Min tajnan'jii'oon'han jii''oon na totso
jon ndééhan ndo' mantyi tots'aa
jndyihan' n'onhan na ninc'o ntciie'han
Egipto. 4°Mang'e na nnda', jo' na
tonduehan nnon Aarén: Quitsia' 'nan
na nnan'quijndyu jaahan' Tyo'ts'on
na nnan't'maan' jaa na juuhan'
ngiiejndyeehan' tondééhé, ng'e ntyja
'naan' juu Moisésva', tsan na tji' jaa
ndyuaa Egipto, min tyi'quindié nin
'nan tjon jon. “'Ndo' na jnduehan
na nnda', jnan'yahan nciiii 'nan na
cha'vijon toro chjo. Ndo' tonan'ciijehan
quioo' na tonan't'maan'han juuhan'
na tonduehan na juuhan' conduihan'
Tyo'ts'on. Mantyi tont'ahan nguee
na tonan't'maan'han juu nan'fieen
na jnan'ya nquehan. “42Mang'e na
nnda', jnty'ii Tyo'ts'on joo nan'fieen.
Ata tyincyaa jon na nque nan'fieen
jnan't'maan'han ncjuu na m'an
tsjo'ndue. Ee juu tsan na tonincyaa
jii'oon ntyja nchu vaa 'man na nguaa,
vaa jii'oon na tji jon ntyja 'nmaan
nan'fieen. Ndo vaa tso jii'oon'fieen:

'0' nn'an Israel, joo quioo' na tonan'cii-
jeho' xjen na tom'anho' venn'an
ndyu juu ndyuaa'fieen na tajnda’
cova',

¢Aa nnon na toninncyaho' quioo'iieen?

43 Quioo'Aeen, chito nnén toninncyaho!
joo o'.

Ee 'o' tonan'y'onho' v'aa ndiaa na
toquindyii' juu 'nan na tonan't'-
maan'ho' na jndyuhan' Moloc.

Mantyi yo juu 'man na jndyu Renfén,
quixjuu ntyja 'naan'han',

juuhan' na tonan't'maan'ho'.

Joo nan'min' na tonan't'maan'ho',

ninnquii'chen 'nan na tonan'ya
nqueho'han'.
Ng'e tsojnaan' na conan't'maan'ho'

nan'min', jo' na nciiji' ja 'o' ndyuaa

tsjoonho' na njiiénho' na nc'oho'
ndyuaa na tonnon tsjoon Babilonia.
Ndoé' vaa ji'oon na tyincyaa
tsan'neen. Ndo' tsontyichen Esteban:
44“Nque ndochiihi na tom'an ndyu
na toxen'chen, xjen na tom'anhan
juu ndyuaa'fieen na tann'an c'oon,
tonan'y'onhan juu v'aa ndiaa naijon
na tonan'vehan ntcaa' ntjé' na chuu'
ntji na tquen Tyo'ts'on na ico'xenhan'.
Juu v'aa ndiaa'fieen jndéhan' cha'xjen
jii'oon na si'man jon nnon Moisés ee
tso jon nnon juu na quitsia juuhan'
cha'xjen 'man na jndé si'man jon nnon
juu. *>Nque ndochiihi na tom'anhan
ndyu na toxen'chen, nn'an tsjan joohan
na jndyocahan', jndyoy'on nan'iieen
juu v'aa'fieen xjen na jndyochu Josué
joohan ndyuaaminhin naijon na sijnda’
Tyo'ts'on na nc'onhan. Ndo' joo nn'an
na tom'an jndyee ndyuaaminhin,
tji' jon nan'fieen, mang'e jo' nque
ndochiihi jndéé jnt'ahan yo nan'iieen.
Ndo' juu v'aa ndiaa'een, ninvaa
tonan'y'onhan juuhan' ata xjen na
tom'aan juu David. 46Nquii Tyo'ts'on,
juu naya na conduihin, siquindaa'
jonhan' juu David'fieen. Jo' na tcan juu
vi naya'fieen na nninncyaa jon na ntsia
juu nciiii v'aa naijon nque nn'an tsjan
Jacob na jndyocahan', nnan't'maan'han
nquii Tyo'ts'on. 47 Majo' Salomén, jnda
nquii David, nquii juu sia v'aa'fieen.
48Majo' nquii Tyo'ts'on na m'aan
nandyentyichen, chito ve' quii' nt'aa
na conan'yva nn'an, jo' na im'aan
jon. Cha'xjen jii'oon na tso ts'an na
toninncyaa jii'oon ntyja nchu vaa 'man
na nnguaa, tso tsan'fieen:

49 Quifioon'ndue  conduihan'  silla
na manin' ts'iaan' naijon na
mavaquityén.

Ndo' juu tsonnangue tsixuanhan' naijon
na ntyjo ng'é.

Ndo' na nnda', ¢Nin nciiii nnon v'aa na
nndéé nnan'yaho' naijon na nc'é6n?

Ndo' ;{Yuu vaa nquii jon na ngiiajndyé&ge?
50Fe nco, tsoii'en nan'min', maja
tquénhan'.”

Ndo' vaa jii'oon na tji tsan'fieen.

5INdo' tsontyichen Esteban: “Majo'
'o'! manciiiixjen conduiho' nn'an
que' n'on. Itsijonhan' 'o' cha'vijon
nque nn'an na tyi'quinan't'maan'han
Tyo'ts'on. Tyi'nin'quindyeho' nchu
vaa na nt'ue ts'on jon yoho', min
tyi'quita'nguee'ho'han'. Ninnquii'chen
conan'veho' nacjoo' nquii Espiritu
Santo. Maninciiejon cont'aho' cha'xjen
tont'a nque ndochiho' na tom'anhan
ndyu na toxen'chen. 52Nciiii ciiii ts'an
na tom'anhin ndyu na toxen'chen
na toninncyahin ji'oon' Tyo'ts'on
ntyja nchu vaa 'nan na nnguaa, nque
ndochiho', manciiiixjen tont'avi'han
nan'fieen. Ndo' mantyi nque nn'an
na toninncya jii'oon ntyja na ndyo
nquii Cristo na jndyoyu conduihin,

majoontyi ndochiho' tonan'ciijehan
nan'fieen. Majo' nanein nquii
Cristo, nqueho' jndé tyincyaho'

ciientahin, ndo' jndé jnan'cuee'ho'hin.
53 Manquentyiho' na ty'onho' ciienta
juu jit'oon na tquen Moisés na tyincya
angeles juuhan' nnon jon, majo' 'o'
tyi'nin'quita'nguee'ho'han'.”

Na jnan'cuee' nn'an Esteban

54Ndo' nque nanm'ann'ian'fieen, vi
na jndé jndyehan jii'oonmin' na sinin
Esteban ndééhan, tennon ntyja xjen
na tyionhan' quindya' ngiohan. To-
nan'qui'ioon'han ndi'n'onhan na jnan'v-
jehan jon. %> Majo' juu jon, quindé ya
tom'aan Espiritu Santo quii' ts'on jon.
Jndondé jon quifioon'ndue, jo' jndyiaa’
jon juu na nancoo' jndyi quixuee naijon
na m'aan nquii Tyo'ts'on. Ndo' mantyi
jndyiaa' jon na minntyjee' Jests ngiaa'
Tyo'ts'on tontyjaya. 56 Ndo' ya na jndyi-
aa' Esteban na nnda', jndei sinin jon, tso
jon:

—Quijnty'iaho', manty'ia na conaan
quifioon'ndue ndo' nquii jon na condui-
hin na itsin'man jon fiuaan nn'an, m'aan
jon ngiaa' Tyo'ts'on tontyjaya.

57Ndo' nan'fieen, jndei jnan'xuaahan
na vjehan na nnda' tso jon. Té'han nqui-
han, ndo' ninfioon' ty'onhan jon. 8 Ndo'
vi na jndé tji'han jon quii' tsjoon, ya-
jo' nque nn'an na condue na vaa jnaan'
jon, tji'han ndiaatco na ciiehan. Tquen
yahan joo ndiaa'fleen na m'aan nciiii
tsans'andyua na jndyu juu Saulo, na
quen juu chjo ciientahan'. Ndé jo' ta'han,
totuen'han ntjo' Esteban.

59Ndo' viochen xjen na cotuen'
nan'fieen ntjo'hin, sinin jon nnon
Tyo'ts'on. Itso jon: “'U' ta Jesds, juu na
ndyii' na vant's, cyon' ciientahan'.”
60Ndo' vi jndé jo' tcon xtye jon. Jndei
sixuaa jon, tso jon: “Ta Jesids, juu
jnanva na cont'a nanmin ja, tyi'ntsa' na
nt'uiihan'hin.”

Ntyciiii na tso jon na nnda', mana tue'
jon.

Ndo' jo' vijon m'aan Saulo. Sijonhin
8 jii'oon yo nan'fieen na jnan'cuee'han
Esteban.

Ndo' majuuntyi xuee'fleen na
jnan'cuee' nan'fieen Esteban, joo nn'an
tsjoon Jerusalén, tye' na ji vaa jndyi
tont'a vi'han joo nn'an na vantyja n'on
Jestis na tom'anhan jo'. Ng'e na nnda',
tsochenhan tycyahan ninvaa ndyuaa
Judea yo Samaria. Xia'ntyi nque nn'an
na totsay'on yo ji'oon na toninncyaa
Jests, joohan tatycya.

Tots'aa vi' Saulo tmaan' nn'an na
iciiji Tyo'ts'on ciientaa' jon

2Ndo' vendye nn'an na njon jndyi Ty-
o'ts'on ngiohan, tyequity'iuhan Esteban.
Totyuee jndyihan na njon ngiohanhin.
3Majo' juu Saulo tennon ntyja xjen na
tots'aa vi' juu joo nn'an na conduihan
tmaan' na vantyja n'onhan Jests. Ee to-
vaquee' juu quii' nt'aahan ndo' yo navi'

tociiji' juu nannon ndo' nanntcu. To-
vaquityii' juuhan vancjo.

Toninncya nn'an jii'oon
naya ndyuaa Samaria

4Majo' nque nan'fieen na jndui'han
Jerusalén na jnannonhan, nciiii ciiii
joo naijon na totsquehan, tonan'nein-
han jfi'oon ntyja 'naan' Jests. ° Nciiii joo
nan'fieen, tsan na jndyu Felipe, tja jon
nciliii tsjoon ciientaa' ndyuaa Samaria.
Jo' ijon na totsinin jon ndéé nn'an
tsjoon'fieen ntyja 'maan' Cristo. ©To-
vatjon nn'an ndo' totquen yahan ciienta
jii'oon na tonincyaa jon, ndo' mantyi
tojnty'ia ndééhan jn'aan t'man na tot-
s'aa jon na tyi'je'quindéé nduihan' ntyja
'naan' najndei nquii jon. 7 Ndo' jndye
nn'an na nan'xuan jndyetyia quii' n'on-
han, sin'man jonhan. Ndo' joo jndyetyi-
a'fleen, xjen na jndui'han quii' n'on
nan'fieen, jndei tonan'xuaahan. Ndo'
mantyi jndye nn'an na ntjein ng'e, ntjein
nduee, totsin'man jon joohan. 8 Mang'e
na nnda' tots'aa jon, nn'an tsjoon'iieen
tyincyaahan' na nein jndyihan.

9Majo' juu tsjoon'fieen jndé tijndye
xuee m'aan nciiii tsanquindua', Simén
jndyu tsan'fieen. Nque nn'an ndyuaa
Samaria'fieen, totsivi'nn'an juu joohan
ee totso juu na njon jnduihin yo ts'ian na
its'aa juu. 1°Ndo' joo nn'an tsjoon'fieen,
min na t'man conduihin, ndo' min na ty-
i't'man conduihin, tsofi'enhan totquen-
han ciienta ji'oon na toninncyaa juu.
Tonduehin: “Juu Siménva', juu najndei
na condui Tyo'ts'on, t'man jndyi tsixuan
jonhan'.”

1INdo' nan'fieen totquen yahan
ciienta ji'oon na totsinin juu ndééhan
ee na tijndye xuee na itsivi'nn'an
juu joohan yo ts'ian quindua'fieen.
12 Majo' ya na toninncyaa Felipe jii'oon

ntyja 'naan' na itye'ntjon Tyo'ts'on
nn'an ntyja na cotsam'anhan, yo
ntyja 'maan' xuee' Jesucristo, yajo'

joo nn'an Samaria'fieen, jndyehan
téntyja n'onhan. Nannon ndo' nanntcu
tont'éhan yo xuee' Jesus. 13 Ndo' mantyi
juu Simén'feen, téntyja ts'on juu Jesus
ndo' jndé jo', jndéé' juu. Ta' juu na
itsijonhin yo Felipe. Joo jn'aan t'man
na tots'a Felipe yo nin'joo ts'ian na
tots'aa jon na tyi'je'quindéé nduihan'
ntyja 'naan' najndei nquii jon, juu
Simén'neen vacue tom'aan' ts'on juu
ntyja 'maan'han'.

14Juu xjen'ieen nque nn'an na
tqueen' Jesis na totsay'onhan yo
ji'oon na toninncyaa jon, ninvaa
m'anhan Jerusalén. Ndo' vi na jndé
jndyehan na mantyi nque nn'an
Samaria jndé ty'onhan ciienta jii'oon
naya ntyja 'naan' Jesucristo, yajo'
t'uahan ts'ian nnon Pedro yo nin'Juan
na quitsaquijnty'iahan joo nan'fieen.
I5Ndo' vi na jndé squehan na m'an
nan'fieen, jnan'neinhan nnon Tyo'ts'on.
Tanhan na joo nn'an na vantyja n'on,
ncyaa jon na nan'xuan nan'fieen
Espiritu Santo. 16Ee juu xjen'fieen
min'nciiii joohan tacoy'onhan -ciienta
Espiritu Santo. quii' n'onhan. Xia'ntyi
jndé jnt'éhan yo xuee' ta Jests. 17 Jo'
juu Pedro yo Juan tyiohan ndueehan
nacjo nan'fleen. Ndo' na nnda,
ty'onhan ciienta Espiritu Santo.

18 Majo' juu Simén, vi na jndé tquen
juu ciienta na joo nan'fleen ty'onhan
ciienta Espiritu Santo xjen na Pedro yo
Juan tyiohan ndueehan nacjo nan'fieen,
tso juu na nninncyaa juu xoquitu'
ndééhin, cha' mantyi nquii juu ntsixuan
juu cha'na joohan. 19 Tso juu:

—Juu najndei na nan'xuanho', ncya-
ho' na mantyi ntsixuan jahan' cha' juu
xjen na ndyio nt'0 nacjoo' min'ninchen
ts'an, mantyi ncy'oon juu ciienta Es-
piritu Santo quii' ts'on juu.

20 Ndo! sintciie' Pedro jii'oon, tso jon:

—Cju'vi' Tyo'ts'on s'on 'nan', ndo'
mantyi ncu', ee matsitiu' na ve' yo s'on,



Los Hechos 8:21

jo' na ndé€ ngyon' ciienta juu naya na ve'
yu na itsiquindaa' jonhan' nn'an. 2! Juu
ts'ian 'maan' Tyo'ts'on na nan'xuén, 'u'
tyi'quichuhan' na ntsijon 'u' yohan', ee
tyi'xonciiee' tson' na tonnon jon. 22 Jo'
quintciie' tson' jnan na matsixuan'. Ndo'
can' nnon jon, tyi'nan ro na ntsit'man
ts'on jon 'u' na nnda' vaa na ndyii' tson'.
23 Ee maquén ciienta na t'man jnan' vaa,
ndo' juu jnan'iieen jndé sityenhan' 'u'
cha'vijon tyen tyen ts'an yo carena.

24Ndo' t'a Simén, itso juu ndééhan:

—Quitanho' nnon Tyo'ts'on na tyi'n-
genon cha'xjen juu ji''oon na condueho'.

25Ndo' Pedro yo Juan, tonan'-
manntyichenhan ji'oon' Tyo'ts'on,
tonan'nein nquii'han ntyja 'naan' Jests.
Ndo' vi jndé jo', jndui'han tsjoon'fieen
ndyuaa Samaria na nc'o ntciie'han
Jerusalén. Ndo' majndye njoon quijndé
na m'anhan' ndyuaa'iieen, tovenonhan
jo'. Toninncyahan jii'oon naya ndéé
nn'an na m'an njoon'fieen.

Felipe yo ts'an ndyuaa Etiopia

26 Jndé jo' nciiii 4ngel ciientaa' Ty-
o'ts'on, sinin jon nnon Felipe, itso jon:
“Quitsijnda’ na ncja' nato ntyja na con-
dui' ncjuu tsonjn'aan. Juu nato na inan-
han' Jerusalén na ivenonhan' ndyuaa
naijon tyi'jndye nn'an m'an na ivee'han'
tsjoon Gaza, juu nato'fieen cja'.” 2? Ndo'
jo' sijnda' Felipe, tja jon. Ndo' nato
na fjon jon, tjonhin nciiii ts'an na
jnan tsan'fieen ndyuaa Etiopia. Juu tsan-
s'a'fieen eunucohin na itye'ntjon jon
nnon Candace, nquii tsanscu na ico'xen
ndyuaa Etiopfa. Juu tsans'a'fieen, t'ua
Candace ts'ian nnon juu na quitsue
juu s'on quityquii' vats'ian 'naan' jon.
Tsjoon Jerusalén, jo' tétsit'maan' juu Ty-
o'ts'on, jnan juu jo', 28 Vja ntciie' juu
ndyuaa tsjoon' juu. Ndo' xjen na tjon Fe-
lipehin, fijon juu tyquii' carreta 'naan’
juu. Itsijnaan' juu tson na chuu' ji'oon'
Tyo'ts'on na tji Isaias.

29Ndo' nquii Espiritu Santo itso jon
nnon Felipe: “Quitsindyoo' 'u' nnon car-
retavahin, ndo' quitsijon "u' yo juu tsan
na vay'oonhan'.”

30Jo' téntyjaa' Felipe nnon juu
tsan'fieen. Jo' jndyii jon na itsijnaan'
tsan'fieen jii'oon' Tyo'ts'on na tji Isaias.
Jo' taxee' jon nnon juu, itso jon:

—Joo jfi'oon na matsijnan',
mavaa' tson'han'?

31Ndo! t'a tsan'fieen, itso juu:

—Nnda' "u' ts'an, ta'nan ts'an na ya
ntsi'man nnon, yajo' ¢Nchu ya nts'a na
nciiaa' ts'énhan'?

Ndo' tcan tsan'fileen na cava Felipe
tyquii' carreta'fieen na cacjo jon ngiaa'
juu. 32Ndo' juu ji'oon' Tyo'ts'on na sij-
naan' tsan'fieen, ndo vaa na tsohan':
Xjen na vay'oon ts'an quitsman na

ntscuee' jon juu o', min'chjo tyi'tsix-
uaa o'.

Ndo' cha'xjen nciiii quitsman chjo, xjen
na ityjee ts'an soo' o', ninma'chen
'ndyo o'.

Ndo' nquii jon na conduihin quitsman
chjo ciientaa' Tyo'ts'on,

mannda' tajii'oon tso jon min na tjon jon
navi'.

33Ndo' juu jon jnan'ciiejnaan' nn'anhin,
min tyi'quitoxen yahan jii'oon ntyja
'naan' jon.

Ndo' ¢(Nin ts'an na nndéé nciiji' clienta
ntyja 'maan nn'an tsjan 'naan' jon na
jndyocahan'?

Ta'nan ts'an na nndéé nts'aahan'
ng'e tji'han na vando' jon nnon
tsonnanguevahin.

Ndé' vaa jii'oon na tji Isafas.

34Ndo' juu ts'an etiopia'fieen taxee'
juu nnon Felipe, itso juu:

—Quitsa' vi naya'fieen, quitsu' nnon,
juu ts'an na tyincyaa jfi'oonmin, ;Aa
itsinin jon ntyja 'naan' nquii jon, ndo' aa
ntyja 'naan’' nciiiichen ts'an?

35Ndo!' ta' Felipe na sinin jon ntyja
'naan' juu ji'oon'fieen na jnduihan'

¢Aa

nnon tson'ieen. Sinin jon nnon
tsan'fleen jii'oon naya ntyja 'naan'
Jests. 36Ndo' viochen xjen na fijonhan
nato, squehan nciiii joo na m'aan
ndaatioo. Ndo' juu ts'an etiopia'fieen,
tso juu nnon Felipe:

—Quindyia', nd6 m'aan ndaa. ¢Aa
m'aan nciiii nnon na itscu'han' na
ntsiquindé' ja?

37 Ndo! sintciie' Felipe jfi'oon, itso jon:

—Xe na aa yo mancha'chen tson' na
vantyja tson' Jesus, ndéé na ntsiquint'é
'u'.

T'a tsan'fieen, itso juu:

—Mavantyja ts'0on na nquii Jesucristo
conduihin jnda Tyo'ts'on.

38Ndo' juu ts'an etiopia'fieen, t'ua jon
ts'ian na caciientyjee' carreta'fieen. Ndé
jo' ncha'vehan tyecuahan tyquii' ndaa,
ndo' siquindéé' Felipehin. 3°Ndo' vi na
jndé jndui' ntciie'han quii' ndaa'fieen,
nquii Espiritu na condui nquii Tyo't-
s'on, téy'oon jon Felipe. Ndo' juu ts'an
etiopia'fieen, tavijndyiaa' nnda' jon Fe-
lipe, majo' tja jon nato na vja jon na nei-
in' jndyi jon. 4°Ndo' juu Felipe'fieen, xi'
tsjoon Azoto, jo' tityincyoo'hin. Jndye
njoon tomandyi' jon na toninncyaa jon
juu jii'oon naya ntyja 'maan' Jesus, ata
tuee' nnda' jon tsjoon Cesarea.

Ntciie' ts'on Saulo jnaan' jon
(Hechos 22:6-16; 26:12-18)

Majo' juu Saulo, tyi'caminntyjee' juu
9na itsity'ue juu nn'an na vantyja
n'onhan Jests na ntsciije juu joohan.
Mang'e na nnda', tja juu na m'aan
nquii tyee na conintque ciienta nn'an
judios. 2Técan juu tson nnon tyee'fieen
na ngay'oon juuhan' ndéé nn'an judios
na m'anhan tsjoon Damasco nciiii ciiii
vats'on 'naanhan. Juu tson'fieen chuhan'
jii'oon na ninncyaahan' najndei juu na
ngaciija juu nn'an na cotsam'anhan nato
'naan' Jests, nannon ndo' nanntcu, ndo'
nndyochu ntciie' juuhan nc'onhan navi'

Jerusalén. 3Majo' nato na fijon juu na
vavindyo na nguee' juu tsjoon Damasco,
ndo' ninjonto jnan chon quifioon'ndue,
tyioohan' xi'jndio na m'aan jon. 4 Ndo'
na nnda', tyioohin tyuaa, jndyii juu nciiii
jndye. Itsohan' nnon juu: “'U' Saulo,
¢Ndu na matsa' vi' ja? ;Ndu na manty'e'
ja?”

5Ndo! t'a juu: “¢Nin ts'an 'u', ta?” Ndo'
t'a jon, itso jon nnon juu: “Ja Jesds na
manty'e'. 'U' mats'aa vi' nquii 'u'. Ntyja
na matsa', itsijonhan' juuhan' cha'na it-
s'aa toro na imin' o' ntsiu' nnon tsonté
na itsityuaa' ts'an o'.” © Ndo' tsontyichen
Jestis nnon juu:

“Quinanquintyja', cjaquee' quii tsjoon
na vja', ndo' jo' ngitso nciiii ts'an nnon'
nchu vaa nquii na quitsa'.”

7Ndo' nque nannon na conan'jonhan
yo Saulo, saciientyjee' nan'han na tyue
jndyihan, ee xia'ntyi jndyehan jndyee'
ts'an, majo' min'nciiii ts'an tajnty'iahan.
8Ndo' juu Saulo, jnanquintyja juu tyuaa.
Majo' vi na jndé siquinaan juu ndo'n-
non juu, tavindéé ndyiaa' juu. Mang'e
na nnda', jo' na t'uehan nt'é6 juu na
tyey'onhanhin tsjoon Damasco. 2 Jo' ijon
tom'aan juu vi ndye xuee na ndiquindyi-
aa' juu. Ndo' juu xjen'fieen min tatciia'
juu, min ta'nan t'u juu yu ro.

10Tyquii' juu tsjoon Damasco'fieen
tom'aan nciiii ts'an na vantyja ts'on jon
Jests, tsan'fieen jndyu jon Ananias. Juu
jon jndyiaa' jon na tityincyoo' ta Jests
nnon jon. Sinin jon nnon juu, itso jon:
“U' Ananias.” T'a juu, itso juu: “Ndo
m'an, ta.”

IINdo' tso ta Jestis nnon juu: “Cja'
nata na jndyuhan' Nata Yuu. Ndo'
vaa' tsan na jndyu Judas, jo' ciiaxe'
tsan na jndyu Saulo, tsan'fieen ts'an
tsjoon Tarsohin. Itsinin juu nnén. 12Ndo'
quityquii' na tityincyoo' nnon juu, jndyi-
aa' juuna 'u' jndé téque' na m'aan juu na
tyio' nt'6' cjoo' juu cha' nndéé nndyiaa'
nnda’' juu.”

13Majo' juu Ananias'fieen, vi na jndé
jndyii jon juu jii'oon'fieen, t'a jon, itso
jon: “'U' ta, jndye nn'an jndé jnan'nein-
han nnon ntyja 'naan' tsan'fieen na nque
nn'an na conduihan ciienta' na m'anhan
Jerusalén, tijndyehan na its'aa vi' juu.
14Ndo' naneinhin jndé tyjee' juu tsjoon-
vahin na y'oon juu tson na nque ntyee na
m'anhan Jerusalén jndé tyincyahinhan'
nnon juu. Ndo' juu tson'fieen chuhan'
jii'oon na incyaahan' najndei juu na joo
nn'an na contciiii'han xue', tsofi'enhan
quityii' juuhan vancjo.”

15Ndo' sintciie' Jesis ji'oon nnon
Ananias'neen, itso jon: “Cja' ee nc6 jndé
tjihin na ntsinin juu ntyja njan ndéé
nn'an na mafioon ndyuaa, ndo' mantyi
ndéé nque nn'an na cotoxenhan nn'an na
m'an jo', ndo' mantyi ndéé nn'an Israel.
16 Ndo' mantyi ntsi'man nnon juu na
jndye nnon navi' na chuhan' na ngenon
juu ng'e na vantyja ts'on juu ja.”

17Ndo' juu Ananias'fieen, vi na jndé
jndyii jon na nnda', tja jon v'aa naijon
na m'aan Saulo. Téquee' jon jo'. Tyio jon
nt'o jon nacjoo' tsan'nieen. Tso jon:

—'U' ntyjé Saulo, manquiintyi ta Jests
na tityincyoo'hin nnon' nato na jndyo',
nquii jon jfion ja na m'an'. T'ua jon ts'ian
nnon na 'u' ndyia' nnda' ndo' na quindé
ya nc'oon Espiritu Santo quii' tson'.

18 Juu xjen'fieen, ninfioon' jndyii' tjan
na tciie ténnon Saulo, tycyaahan' cha'vi-
jon tsja, ndo' na nnda', xuee jndyi-
aa' ntciie' jon. Ndo' jnanquintyja jon,
siquindéé' Ananias'fieen jon yo xuee'
Jestis. 19 Jndé jo' tciia' jon, juuhan' tyin-
cyaa nnda'han' najndei' ts'on jon. Ndo'
ninclianntyi ro xuee na vi ntjohin juu
tsjoon'fieen yo nque nn'an na vantyja
n'onhan Jests.

Tyincyaa Saulo jii'oon'
Tyo'ts'on tsjoon Damasco

20Ndo' juu Saulo'fieen, maquinty-
jachen ta' jon na toca jon nt'aan'on

'naan nn'an judios tsjoon'iieen. Jo' ton-
incyaa jon jii'oon ndéé€ nan'fieen na
nquii Jests conduihin jnda Tyo'ts'on.
21Ndo' tsochen nn'an na tondye jii'oon
na toninncyaa jon, vacue tom'aan' n'on-
han. Tonduehan:

—Tsanva', ¢Aa chi manquiintyi juu na
tomandyi' quityquii' tsjoon Jerusalén na
tots'aa vi' jon nn'an na contciiii' xuee'
Jestis? Ndo' ntjoohin ¢Aa chito mantyi
jndé jndyo jon na ntsityen jon nn'an
na vantyja n'on Jesiis na ngachu ntciie'
jonhan Jerusalén ndéé nque ntyee na
conintque?

22Majo' Saulo, tyi'nciiii ciiii jon na
toninncyaa jon jfi'oon ntyja 'naan'
Jestis, téy'oonchen jon najndei jon
quityquii' juu ts'ian'fieen. Yo juu jii'oon
na totsi'man jon ndéé nn'an judios juu
tsjoon'neen, totsityuii' jon joo jii'oon na
tondue nan'fieen na juu Jesds, tyi'yuu'
na conduihin Mes{as.

Jn'man Saulo nduee nn'an judios

23Ndo' vi jndé na tyi'ndyo xuee,
yajo' nque nn'an judios na m'anhan
Damasco, jnan'tjon'han jii'oon yo
ntyjehan na nnan'cuee'han Saulo.
24Majo' juu jon, taa' ts'on jon juu
ji'oon'fieen. Ndo' nan'fieen naxuee
ndo' natsjon tondahan jon jndyue
teonntjo' na nin'quinan'cuee'han jon.
25Majo' nque nn'an na vantyja n'on
Jesis na m'anhan juu tsjoon'iieen,
tejndeihan jon natsjon. Tua jon quii'
nciiii tsque na jndé yo nt'66 t'man. Jndé
jo' jnan'v'iuu'han jon ventana na vaa
tondye 'ndyo teonntjo'iieen. Yajo' jndui’
jon jo', ve' nnda' vaa na jn'man jon.

Toninncyaa Saulo jii'oon ntyja
'naan’' Jests tsjoon Jerusalén

26Ndo' xjen na tuee' ntciie' Saulo
Jerusalén, nin'quitsitjon'hin yo nn'an
na vantyja n'onhan Jests. Majo'
tsofi'en nan'fileen ncyaahan jon, min

tyi'nin'cantyja n'onhan na conduihin
ts'an na vantyja ts'on Jesids. 27 Majo'
min na nnda', téy'oon Bernabé jon
na m'an nque nn'an na tji Jesds na
totsay'onhan yo ji'oon na toninncyaa
jon. Juu tsan'fleen sinin jon ndéé
nan'fieen nchu vaa na jndyiaa' Saulo ta
Jesiis xjen na fijon juu nato Damasco,
ndo' mantyi yo na sinin jon nnon
juu. Ndo' mantyi xXjen na tom'aan juu
tsjoon Damasco'fieen, tavincyaa' juu
na toninncyaa juu ji'oon ntyja 'maan'
Jests. 28Jo' ntjo Saulo Jerusalén,
tomandyi' jon yo joo nan'iieen.
Min'chjo tyi'ncyaa' jon na toninncyaa
jon jii'oon ntyja 'maan' ta Jests. 29 Ndo'
joo nn'an judios na conan'neinhan
ji''oon griego, totsijndye jon 'ndyo jon
yo joohan, majo' nan'fieen tojnt'uehan
nchu vaa nt'ahan na nnan'cuee'han jon.
30Ndo' nque nn'an Jerusalén na vantyja
n'onhan Jests, vi na jndé jndyehan
na nnda', tyey'onhan juu Saulo'fieen
Cesarea. Vi na jndé squehan jo!,
jnan'ciienon ntciie'han jon tsjoon Tarso.
31Yajo' joo ntmaan' nn'an na van-
tyja n'on Jesis na m'anhan ninvaa
ndyuaa Judea, Galilea, yo nin'Samaria,
ya tom'anhan, jndé tichen navi' na
toquenonhan, ndo' mantyi tovaquehan
ntyja na vantyja n'onhan. Tom'anhan na
ncyaa' n'onhan na nt'ahan nciiii nnon
na tyi'xe'cavee' ts'on Tyo'ts'on. Ndo'
yo na itejndei Espiritu Santo joohan,
tévijndyentyichenhan.

Na jn'man Eneas

32Ndo' nquii Pedro, tomandyi' jon
na tovaquindyiaa' jon nn'an na van-
tyja n'on Jests. Ndo' mantyi nque nn'an
tsjoon Lida na mantyi vantyja n'onhan,
téquindyiaa' jon joohan. 33 Jo' ntjii Pe-
dro nciiii tsans'a na ntjein ng'ee juu na
jndé nen chu na vaa juu jndu, tsan'fieen
jndyu juu Eneas. 34Itso Pedro nnon juu:

—'U' ntyjé Eneas, Jesucristo itsin'man

jon 'u'. Quinanquintyja'. Quitsintciii'
tsue'.
Ndo' magquintyjachen jnanquintyja

tsan'fieen, jndé jn'man juu. 35Ndo'
nn'an tsjoon Lida'fieen yo joo nn'an
na m'an ndyuaa su Sarén, tsofi'enhan
tojnty'iahan tsan'fieen, ndo' téntyja
n'onhan ta Jesds.

Ntyja na tando' xco Dorcas

36 Tsjoon Jope, jo' tom'aan nciiii tsan-
scu na vantyja ts'on Jesds, Tabita
jndyu juu. Majo' yo jii'oon griego con-
due nn'anhin Dorcas. Juu tsan'fieen
ya ts'anhin ndo' na totejndei jon nan-
ninfien'. 3 Ndo' joo nguee'fieen, ty'oon
na tivii' jon ndo' tue' jon. Ndo' vi na
jndé tmanhan ts'oo'fieen cha'xjen cos-
tumbre 'maanhan, jo' tquenhan si'ts'o
'naan' jon v'aa na vja ve quito'. 38 Juu
tsjoon Jope'fieen ndyo chjo m'aanhan'
yo tsjoon Lida. Ndo' nn'an na vantyja
n'on Jests na m'anhan tsjoon Jope, ngio-
han na juu Pedro ve' m'aan ya jon
tsjoon Lida. Mang'e jo', jionhan ve tsan-
s'a ntyjehan na quitsaquitqueen'han jon.
Ndo' nan'fieen, ty'ehan jo', jnduehan
nnon jon: “J4 jnan Jope na tincyd na
m'an'. Quitsa' vi naya'fieen na majuun-
tyi xjenva ncja' chjo yo ja.”

39Yajo' tja Pedro yo nan'dieen. Ndo'
vi na jndé tuee' jon tsjoon Jope, joo
nn'an na m'an jo' cominndoo'chenhin
jon, ndo' savahin yo jon naijon ve-
quityen juu ts'oo'fieen. Ndo' joo nan-
ntcu ninnque, tsofi'enhan tatjonhin nnon
jon. Joo ndiaa tonco yo ndiaa quityquii'
na totsia Dorcas ciientahan xjen na to-
vando' jon, cotyueehan viochen xjen co-
nan'manhinhan' nnon juu Pedro. 49 Ndo'
juu Pedro, s'aa jon ts'ian na tsoi'en
nan'fieen jndui'han toch'en. Ndé jo' tcon
xtye jon, sinin jon nnon Tyo'ts'on. Ndé
jo' tequen jon tontyja na vaa ts'oo'fieen,
jndyiaa' jonhin. Tso jon:

—'U' nan Tabita, quinanquintyja'.

Ndo' siquinaan juu nnon juu, ndo'
xjen jndyiaa' juu Pedro, téciietyen
juu. *INdo' t'uii Pedro ciiii ntyjaa'
nt'é juu, sue jonhin. Ndé jo' t'man
jon nanntcu'fileen yo nin'joo nn'an
na vantyja n'on Jesds. Si'man jon
tsanscu'fieen ndééhan na vando' nnda'
juu. 42Ndo' nn'an tsjoon Jope'fieen,
tsofi'enhan jndyehan na tui na nnda',
ndo' jndyehan tovantyja n'onhan ta
Jestis. ¥3Ndo' juu Pedro, majndye xuee
ntjohin juu tsjoon'fieen vaa' tsan na
jndyu Simén, tsan na itsiquitd' ntjan.

Pedro yo Cornelio

Tsjoon Cesarea, jo' m'aan nciiii
1 Otsans’a na jndyu Cornelio. Juu
tsan'fieen conduihin ts'an na ico'xen
jon nciiii tmaan' sondaro na jnanhan
ndyuaa Italia. 2Juu tsan'fieen yo man-
cha'chen ts'on jon itsit'maan' jon Tyo't-
s'on, nquii jon ndo' mantyi tsofi'en nn'an
vaa' jon. M'aan na ncyaa' ts'on jon na
nts'aa jon nciiii nnon 'nan na tyi'cavee'
ntyjii Tyo'ts'on. Ndo' mantyi joo nn'an
judios nanninfien', t'man totejndei jon-
han. Ndo' 'io 'io totsinin jon nnon Tyo't-
s'on. 3Nciiii xuee cha' na ndye na mat-
man, vaa nciiii nnon na tityincyoo' nnon
jon na jndyiaa' jon.

Jndyiaa' jon na taquee' nciiii angel
ciientaa' Tyo'ts'on naijon na m'aan jon.
Itso jon nnon juu: “Cornelio.”

4Ndo' ve' tojndyiaa' jndyi jon nnon
juu angel'fieen na quity'ue juu. Taxee'
juu nnon jon:

—¢Nin 'nan ntsa' ja, ta?

Ndo' t'a &ngel'fieen, itso jon:

—Joo jii'oon na matsinin' nnon Tyo't-
s'on, jndé iy'oon jon ciientahan'. Ndo'
iquen jon ciienta na matejndei' nan-
infien', ndo' mantyi vafijjoon' ts'on jon
'"u'. °Ndo' naneinhin, quijion' nn'an
na chi nc'ohan tsjoon Jope na quit-
saquitqueen'han juu tsan na jndyu

Simén na mantyi condue nn'anhin Pe-
dro. Juu jon m'aan ya jon vaa' nciii-
ichen Simén, tsan na itsiquité' nt-
jan. Vaa' tsan'fileen minntyjee'han' ndyo
'ndyo ndaandue.”

7Ndo' vi na jndé jndui' angel'fieen
na sinin jon yo Cornelio, yajo' tqueen'
tsan'fieen ve ts'an na itye'ntjon jon yo
nciiii sondaro na vjay'oonchen jii'oon
yohin. Juu tsan'fieen mantyi itsit'maan'
juu Tyo'ts'on. 8 Chen jndyi sinin Corne-
lio ndééhan nchu vaa 'nan na jndyiaa’
jon. Ndé jo' t'ua jon ts'ian ndééhan na
c'ohan Jope.

9Ndo' tonco nciiiichen xuee ninvaa
fijonhan nato. Cha'na mandyo nguee'
yajmin', vavindyo na ntsquehan tsjoon
Jope'ieen. Juu xjen'fieen téva Pedro
xquen v'aa su. Ta' jon na itsinin jon nnon
Tyo'ts'on. 19 Jo' m'aan jon, ndo' tyioo na
nin'jndo' jndyi jon. Ndo' viochen xjen
na nque nn'an v'aa'fieen conan'jnda‘han
'nan na ntciia' jon, vaa nciiii nnon 'nan
na tityincyoo' nnon jon. 1! Jo' jndyiaa'
jon na jnaan quifioon'ndue. Jndyocue
nciiii cha'vijon nciiii ndiaandyu' tuen
na tjon' ninnque nquihan'. Tyioohan'
naijon na m'aan jon. 12Ndo' quityqui-
i'han', jo' fijon tsofi'en nnon quioo'
na cotsaca', yo quioo' na cotsaman',
ndo' yo nin'quintsa. 13Ndo' jndyii Pedro
nciiii jndye na itsohan': “Quinanquinty-
ja', quitscue' quioo' na ntqui'.”

14 Majo' sintciie' jon jfi'oon, itso jon:
“Nnda' ta, tyi'je'quéhan' ee joo 'man
na itsiquindyi jii'on' na tyi'ntju' tsixu-
anhan', ndo' min tyi'ji'uahan', min'jon
tacoquéhan'.”

15 Juu xjen'fieen, jndyii nnda' jon juu
ji'oon'fieen: “'Nan na jndé tquen Tyo't-
s'on na ji'ua conduihan', cjaciientyje' na
maciiji' ciienta na tyi'ntju'han'.”

16Ndye jnda na jndyii jon juu
jndye'fieen. Ndé jo' juu nan'fieen na
cha'vijon ndiaahan', tavantciie'han'
quifioon'ndue. 17 Ndo' m'aan' jndyi ts'on

Pedro nin 'nan nin'quitsiquindyihan' na
nnda' vaa 'nan na jndyiaa' jon. Majo'
viochen xjen na m'aan' jndyi ts'on jon
ntyja 'naan'han', nque nan'iieen na jion
Cornelio na m'aan Pedro, squenonhan
tsjoon Jope. Tota'xee'han yuu jon na
vaa vaa' Simén na ve' m'aan ya Pedro
jo'. Ndo' na nnda', squehan 'ndyo
vaa' juu tsan'fieen. 8Ndo' t'manhan,
jnduehan: “Necyd chjo v'aa. ¢Aa ntjoo
m'an juu tsan na jndyu Simén na
mantyi condue nn'anhin Pedro?”

19Ndo' viochen xjen na ninm'aan'
ts'on Pedro na nin 'nan nin'quitsiquindyi
juu nan'fieen na jndyiaa' jon, juu
xjen'fieen nquii Espiritu Santo tso jon
nnon juu: “Quindyia', jndé sque ndye
nannon na cojnt'uehan "u'. 20 Quinan-
quintyja', cja'cuee', ndo' cja' yo joohan,
min'nciiii ji'oontiu tyi'nc'on' na ncja'
yohan ee nco jndé tsjo ndééhan na ncy-
ohan na m'an'.”

21 Jo' tacue Pedro na m'an nan'fieen.
Tso jon ndééhan:

—Ja ts'an na cojnt'ueho'. ¢(Nin ts'ian
tyincyoho'?

22Ndo' t'ahan, jnduehan nnon jon:

—Ja tincyd ts'ian 'maan' tsan na
jndyu Cornelio, juu tsan'fieen ico'xen jon
nciiii tmaan' sondaro. Juu jon jndyoyu
vam'aan jon ndo' itsit'maan' jon Tyo't-
s'on. Ndo' nque nn'an judios, tsofi'enhan
ya jii'oon conan'meinhan ntyja 'naan'
jon. Majo' nciiii 4ngel ciientaa' Tyo'ts'on
tso jon nnon juu na quitsiquindyi jon "u'
na chi ncja' vaa' jon na nndyii jon jii'oon
na ntsinin'.

Nnda' jii'oon na jndue nan'fieen.

23 Jo' sijnda’ Pedro na juu tijaan'fieen
ntjo nan'fieen v'aa naijon na m'aan ya
jon. Ndo' tonco nciiiichen xuee tja jon
yohan. Ndo' mantyi vendye nn'an tsjoon
Jope na mantyi vantyja n'onhan Jests,
ty'ehan yo jon.

'Nan na tui vaa' Cornelio

24Xee na jndé ve squehan juu tsjoon
Cesarea'fieen. Iminndoo' jndyi Cornelio
joohan. Ndo' jndé sinciii jon nn'an chu-
u'hin yo vendye nn'an na ya jii'oon
yohin. 25Xjen na jndyii jon na jndé ty-
jee' Pedro, téquitjonhin tsan'fieen. Tcon
Xtye juu nnon jon na sit'maan' juuhin.
26 Majo' Pedro sue jon Cornelio. Itso jon
nnon juu:

—~Quinanquintyja', ee mantyi ciliajon
ts'an ja cha'na 'u'.

27Ndo' viochen xjen na conan'nein-
han, tyeque'han quityquii' v'aa. Jo'
jndyiaa' Pedro na jndye nn'an na jndé
jnan'nciiihan jo'. 28 Jo' tso jon ndééhan:

—'0' mangioho' ntyja 'naan' juu
jii'oon na conan't'man’' ja Tyo'ts'on, jo'
itscu'han' na ja nn'an judios ntsantyja'
nnon nciiiichen ts'an na mafioon tsjan
conduihin yo jid nn'an judios, min na
ntsac'é vaa' juu. Majo' nquii Tyo'ts'on
jndé si'man jon nnén na min'nciiii ts'an
tavintsjo na ve' min'cya ro ts'anhin,
ndo' min tavintsjo na tyi'ji'ua condui
tsan'fieen. 29 Mang'e na nnda' vaa na si'-
man jon nnon, jo' juu xjen na tqueen' 'o’
ja, tavi'nan sitiu na jndy6. Ndo' nanein-
hin, quindueho' nnén ;Aa vaa ts'ian na
tqueen'ho' ja?

30Ndo! t'a Cornelio, tso jon:

—Xeevahin jndé nenque xuee na ma-
juu xjenvahin m'an ja v'a. Ndo' cha'-
nan ndye na matman, matyjé 'nan 'ndyo
ndo' matsinén nnon Tyo'ts'on. Majuu
xjen'fieen tityincyoo' nciiii ts'an nnon
na quixuee jndyi ndiaa' jon. 31Itso jon
nnon: “'U' Cornelio, jndé indyii Tyo't-
s'on jii''oon na matsinin' nnon jon, ndo'
fijon ts'on jon na matejndei' nn'an 'nan
na itsitjahan'hin. 32 Mang'e jo' quijfion'
nn'an na chi nc'ohan tsjoon Jope na
quitsaquitqueen'han nquii Simén, tsan
na mantyi jndyu Pedro. Juu tsan'fieen
ve' m'aan ya jon vaa' Simdn, tsan

na itsiquito' ntjan. V'aa'fieen minnty-
jee'han' 'ndyo ndaandue. Juu Pedro vi
na jndé tyjee' jon ntjoohin, min ji'oon
na ntsiquindyi jon 'u'.” 33 Tsontyichen
Cornelio: Mang'e jo', maquintyjachen
t'ua ts'ian na quitsacy'on nn'an 'u', ndo'
ncya ya 'u' na jndyo'. Ndo' naneinhin,
tsofi'en ja m'an ntjoohin na tonnon Ty-
o'ts'on na ndyé tsofi'en jfi'oon na nt'ue
ts'on jon na quitsiquindyi' ja.

Ndo jii'oon na sinin
Pedro vaa' Cornelio

34Jo' tye' sinin Pedro, itso jon ndéé
nan'fneen:

—'0' na m'anho' ntjoohin, nanein-
hin mavaa' ts'on na mayuu' tyi'quit-
s'aa Tyo'ts'on na ve' jnda' ro nn'an
na ngay'oon jon jii'oon yohan. 3°Ee
min'cya ro tsonnangue na m'an nn'an
na conan't'maan'han jon ndo' na con-
t'ahan cha'xjen na chuhan', ji'oon na
mayuu' ngavee' ntyjii jon ntyja 'maan-
han. 36 Toninncyaa jon jfi'oon' jon ndé
ja nn'an Israel. Totsiquindyi jon ja
jii'oon naya na incyaahan' na min'nciiii
tajiuaan' ts'on ts'an na tonnon jon
xeng'e nquii Jesucristo na conduihin na
itye'ntjon jon tsof'en nn'an. 37 Nque-
ho' mangioho! jii'oon ntyja 'naan' Jesus.
Vi jndé na tenon na toninncyaa Juan
jii'oon na quint'é nn'an cha' ntsi'man-
han' na jndé sit'man ts'on Tyo'ts'onhan
jnanhan, juu xjen'fieen ta' Jests, toncyaa
jon jii'oon ndéé nn'an ndyuaa Galilea
ndo' ata ninvaa ndyuaa Judea tycya
juu ji'oon'fieen. 38Jndé macondyeho!
na nquii Jesus, tsan na jnan Nazaret, ty-
incyaa Tyo'ts'on na quindé ya totsixuan
jon Espiritu Santo yo juu najndei na con-
dui nquii Tyo'ts'on. Tomandyi' Jests,
tots'aa jon 'man naya, ndo' totsin'man
jon tsofi'en nn'an na m'an nacje 'naan'
juu yutyia, ng'e nquii Tyo'ts'on m'aan
jon yohin. 39J4 tojnty'id ndé tsofi'en
'nan na tots'aa Jestis ndyuaa Judea

ndo' mantyi quii' tsjoon Jerusalén. Ma-
jo' jnan'cuee' nn'anhin na t'ionhan jon
nnon tsonjn'aan. 40 Majo' xee jndé ndye
na tue' jon, nquii Tyo'ts'on tyincyaa na
vando' xco jon, ndo' mantyi si'man jon
Jestis ndé. 4! Chito ndéé tsofi'en nn'an
na tovityincyoo'hin, xia'ntyi ndé ja na
si'man Tyo'ts'onhin. Ee nquii Tyo'ts'on
jndé tji jon j4 na quinan'nén jndyoyt
ndéé nn'an ntyja 'naan' jon. Manqué na
tocii'a yohin vi jndé na vando' xco jon.
4211a jon ts'ian ndé na ninncy4 jii'oon
naya ndéé nn'an na quinan'nén jndyoyt
na nquii jon tquen jon Jesis na condui-
hin na ntco'xen jon nn'an ntyja 'naan'
na conan'tjahin, nque nn'an na ninvan-
do' yo mantyi nin'nn'an na jndé tjé.
43Ndo' mantyi nque nn'an na toninncya
jii'oon' Tyo'ts'on ndyu na toxen'chen
tonan'neinhan ntyja 'maan' Jests. Ton-
duehan na nciiii ciiii ts'an na vantyja
ts'on juu jon, ntsit'man ts'on Tyo'ts'on
nan'fieen yo jnan na nan'xuanhan xeng'e
xuee' nquii Jesus.

Nn'an na chito judios ty'onhan
ciienta Espiritu Santo

44 Ninvaa itsinin Pedro ndéé nan'fieen,
ndo' majuu xjen'fieen tsofi'enhan na
tondyehan jii'oon na tyincyaa jon, ty'on-
han ciienta juu Espiritu Santo. *>Ndo'
nque nn'an judios'fieen na vantyja
n'on Jesis na tyenan'jonhan yo Pe-
dro, ti'ndaa' tcya ngiohan na mantyi
joo nan'fieen ty'onhan ciienta Espiritu
Santo. 46 Ee joo nn'an judios'fieen jndye-
han na jnan'nein nan'fieen mafoon nnon
jii'oon yo na jnan't'maan'han Tyo'ts'on.
47 Ndo' ng'e na nnda' vaa 'nan na tui, jo'
itso Pedro ndé€ nn'an na ty'e yohin:

—¢Aa nts'aahan' na m'aan nciiii '0'
na ngitso juu na tyi'ciiji' yahan' na nt'é
nanmin'? Ee maninnciiii xjen jndé ty'on-
han ciienta juu Espiritu Santo cha'xjen
na ty'on cilienta jon quii' nn'on.

48 Ndo' sijnda' jon na quint'é nan'fieen
yo xuee' Jesucristo. Ndo' vi jndé jo',
tan nan'fleen nnon jon na quintjohin
vendyechen xuee yohan.

Itsiquindyi Pedro ntyja na
tja jon vaa' Cornelio

Ndo' nque nn'an na totsay'onhan
1 ]. yo jii'oon na toninncyaa Jests
yo nin'ntyjehan nn'an na vantyja n'on
jon na m'anhan ndyuaa Judea, jndyehan
na joo nn'an na tachi judios conduihan,
mantyi jndé ty'onhan ciienta ji'oon' Ty-
o'ts'on. 2Majo' xjen na tja ntciie' Pedro
Jerusalén, nn'an judios na vantyja n'on-
han Jesiis na m'anhan juu tsjoon'fieen,
jnan'tyia'han jon. 3 Jnduehan nnon jon:
—'U' ntyjé, ¢Ndu na tja' nam'an nn'an
na chito conduihan tsjan jaa? Ndo' man-
tyi na tciia' yohan.
4Ndo' t'a Pedro, chen chen sinin jon
ndééhan tsofi'en 'nan na tui. Tso jon:
5—M'an ja tsjoon Jope na matsinén
nnon Tyo'ts'on. Ndo' juu xjen'fieen
mantyi tityincyoo' 'nan nnén. Jnty'ia
nciliii ndiaandyu' tuein na tyen nenque
nquihan'.  Quifoon'ndue jnanhan!,
tyioohan' naijon m'an. 6 Ndo' vi na jndé
tquén ya ciienta, quityquii'han', jo'
jnty'ia na m'an quioo' tsjan yo quioo'
quii' jndé€ yo quioo' na cotsaman' tsia
yo nin'quintsa. 7 Juu xjen'fieen mantyi
jndyi na nquii Tyo'ts'on na m'aan
quifioon'ndue sinin jon nnén. Itso jon:
“Pedro, quinanquintyja', quitscue'
quioo' na ntqui'.” 8Majo' t'a, tsjo:
“Nnda' ta, tyi'je'qué ee min'jon tacoqué
'nan na itso jii'oon' na tyi'ntqué, min
'nan na tyi'ji'ua tsixuanhan'” 9Ndo'
na vja ve t'a nnda' Tyo'ts'on na m'aan
jon quifioon'ndue. Tso jon nnén: “'Nan
na jndé tquén na ntju' tsixuanhan', 'u'
tavintsu' na tyi'ji'uahan'.” 1Ndye jnda
tui na nnda'. Ndé jo' téva ntciie'han’
quifioon'ndue. 1INdo' majuuto
xjen'fieen, sque ndye ca' nn'an v'aa

naijon na m'an ya. Nciiii ts'an tsjoon
Cesarea, t'ua jon ts'ian ndéé nan'fieen
na tyequijnt'uehan ja jo'. 12Ndo' nquii
Espiritu Santo tso jon nnén na min'nciiii
tyi'ndyii' ts'6n na ncjo yo nan'iieen.
Ndo' mantyi yon ntyjééhé nanmin
na vantyja n'onhan Jesis, ty'ehan yo
ja. Tsofi'en ja sac'é quii' vaa' nquii
tsan'fieen. 13Ndo' juu tsan'fieen tso
jon ndé na jndyiaa' jon nciiii 4ngel na
téciientyjee' tsan'fieen quii' vaa' jon.
Ndo' tso angel'fieen nnon jon: “C'ua'
ts'ian ndéé nn'an na c'ohan tsjoon Jope
na quitsaquitqueen'han juu Simén, tsan
na mantyi xuee' juu na vja ve Pedro.
14 Juu tsan'fieen ngitso jon nnon' nchu
vaa nquii ntsa' cha' ntsin'man Tyo'ts'on
fiuan 'nan', ndo' mantyi tsofi'en nn'an
va'.”

Ndo' vaa jfi'oon na tso &ngel'fieen
nnon jon. !5Ndo' tsontyichen Pedro:
“Ndo' majuu xjen na tye' na matsinén
ndéé nn'an'fieen, ty'onhan ciienta Es-
piritu Santo quii' n'onhan cha'xjen na
ty'on ciienta jon juu xee'ieen.” 16Ndo'
na tui na nnda', téfijoon' ts'dn juu jii'oon
na sinin ta Jests, na itso jon: “Juu Juan
totsiquindéé' jon nn'an yo ndaatioo, ma-
jo' 'o' mafioon nnon na nt'ého', ee njfion
Tyo'ts'on Espiritu Santo quii' n'onho'.
Ntyja 'maan’' jon nt'ého'.” 17 Ndo' na tui
na nnda', tquén ciienta na cha'xjen na
nquii Tyo'ts'on na siquindaa' jon Es-
piritu Santo jaa xjen na téntyja nn'on
Jesucristo, maciiejon na s'aa jon yo joo
nan'fieen. Mang'e na nnda', tyi'quitsix-
uan ja na ntsc'u 'nan na its'aa Tyo'ts'on
yohan.

18Ndo' joo  ntyjehin, nn'an
judios'neen, chen tui jndyuehan
xjen na jndyehan jii'oonmin'. Ndo'
jnan't'maan'han nquii Tyo'ts'on.
Jnduehan:

—TYajo' mantyi nque nn'an na mafoon
tsjan conduihan yo jaa, xe na aa ntciie'
n'onhan yo jnanhan, mantyi ntsin'man

Tyo'ts'on fiuaanhan cha' nnan'xuanhan
na tyi'quintyciiii na vando' iuaanhan.

Tmaan' nn'an na vantyja

n'on Jesus tsjoon Antioquia
19Vi najndé na jnan'cuee' nn'an
Esteban, juu xjen'fieen ta' nn'an
na tonty'ehan joo nn'an na vantyja
n'on Jesis. Mang'e na nnda', jndye
jndyi nan'fieen tycyahan. N'enhan na
ty'ehan ata xjen ndyuaa Fenicia, ndo'
mafoon ntyjehan ty'ehan ndyuaa chjo
na jndyuhan' Chipre na xi'jndiohan'
m'aan ndaandue. N'en ntyjehan na

ty'ehan tsjoon Antioquia. Nan'iieen
tonan'neinhan jii'oon' Tyo'ts'on,
ve' xia'mtyi ndéé ntyjehin nn'an

judios. 20Majo' quii' nt'an nan'fieen
tom'an vendye nn'an na jnanhan
juu Chipre'ieen yo nin'Cirene. Ndo'
nan'fieen, vi na jndé squehan tsjoon
Antioquia'fieen, ta'han tonan'neinhan
ndéé nn'an na conan'nein ji'oon
griego. Tonan'manhan ji'oon naya
ntyja 'naan' ta Jesis ndéé nan'iieen.
2INdo' tonan'xuanhan juu najndei na
condui nquii Tyo'ts'on. Jo' s'aahan' na
jndye nn'an ntciie' n'onhan jnanhan,
tovantyja n'onhan ta Jests.

22Ndo' nque nn'an na conduihan
tmaan' clientaa' Tyo'ts'on na m'anhan
Jerusalén na vantyja n'onhan Jests, vi
na jndé jndyehan na nnda', t'uahan
ts'ian nnon juu Bernabé na chi ncja jon
Antioquia'fieen. 22 Ndo' vi na jndé tuee'
jon jo', tquen jon ciienta na t'man vaa
na ityio Tyo'ts'on jn'aan juu ts'ian'fieen.
Ndo' tyioo na neiin' jndyi jon na con-
dui na nnda'. Tsofi'en nan'fieen tot-
siqui'maan' jonhan na yo na xonciiee'
n'onhan quintjotyenhan ntyja 'naan' ta
Jestis. 24 Juu Bernabé'fieen, ya fiuan tsix-
uan jon. Quindé ya tsixuan jon Espiritu
Santo, ndo' t'man vantyja ts'on jon Ty-
o'ts'on. Ndo' jndyechen nn'an tyion jon-
han natoo' Tyo'ts'on.

25Ndé jo' tja jon tsjoon Tarso na
téquint'ue jon Saulo. 26Ndo' vi na
jndé ntjii jon tsan'fieen, tantciie' jon,
tay'oon jon tsan'fieen Antioquia. Ndo'
ninvaa nciiii chu tom'anhan jo' yo
tmaan' nn'an na vantyja n'on Jesus.
Jndye nn'an tsjoon'fieen tonan'man-
han ndéé nan'fieen ntyja 'maan' Jesus.
Ndo' nque nn'an Antioquia'fieen, joohan
na jnan'quita' jndyeehan na jnan'qui-
jndyuhan joo nn'an na vantyja n'on
Jesus cristianos.

27 Joo xuee'fieen vendye nn'an na
toninncya jii'oon' Tyo'ts'on jndui'han
Jerusalén, ty'ehan, squehan Antioquia.
28Nciiii joo nan'fieen, tsan na jndyu
Agabo, yo na tyincyaa Espiritu Santo
na jnda' xquen jon, ta' jon na tonin-
ncyaa jon jii'oon, 'nan na xejnda nguaa
na nndyo jndo' t'man na ninvaa tson-
nangue. Ndo' xjen na tom'aan nquii
Claudio tsanm'aants'ian t'man tsjoon
Roma, juu xjen'fieen siquindéhan' juu
jii'oon'fieen. 2°Mang'e jo', nque nn'an
na vantyja n'on Jesis na m'anhan
juu tsjoon Antioquia'iieen, ntyjantyi na
jndéé jnt'ahan, jnan'tjonhan xoquitu'.
Ndo' jnan'ciienonhinhan' ndéé ntyjehan
na vantyja n'onhan jon na m'anhan
ndyuaa Judea cha' quitejndeihan' joo
nan'fieen 'man na itsitjahan'hin. 39 Ndo'
jnt'ahan na nnda'. T'uahan ts'ian nnon
juu Bernabé yo nin'Saulo na joo xo-
quitu' na jndé jnan'tjonhan, quitsay'on
nan'fieenhan'. Ndo' joohan tey'onhin-
han' na m'an nque nn'an na conintque
quii' nt'an nn'an na vantyja n'on Jesus
na m'anhan ndyuaa Judea.

Jnan'cuee' nn'an Jacobo ndo'
mantyi tyi'han Pedro vancjo
Majuu xjen'fleen nquii Herodes,
1 2 tsan na co'xen juu ndyuaa Judea,
t'uii jon vendye nn'an na conduihan
tmaan' na vantyja n'on Jests. Tyii' jon
nan'fieen vancjo. 2Ndo' nquii Jacobo

xio Juan, tquen Herodes'iieen jii'oon na
quinan'cuee' sondaro 'maan' jonhin yo
xjo espada. 3Ndo' vi na tquen Herodes
clienta na tévee' ngio nn'an judios na
t'ua jon ts'ian na tue' Jacobo, man-
tyi tyii' jon Pedro vancjo. Juu xjen na
tui na nnda', xonciie na m'aan nguee
'naan nn'an judios na cociia'han ty-
00' na tatsquenté téquee'. 4Ndo' vi na
jndé t'uii Herodes Pedro, tyincyaa jon
ciientahin nduee ngin'on ncho'nciiii son-
daro. Ee sitiu jon naxen' ngiienon juu
nguee pascua'iieen, yajo' nciiji' jonhin
na ntco'xen jonhin na tondéé nn'an.
5Jo' joo sondaro'fieen tota'ntyjee'han
Pedro quii' vancjo, majo' nque nn'an na
conduihan tmaan' na vantyja n'onhan
Jests, tasaciientyjee'han na conan'nein-
han nnon Tyo'ts'on na quitejndei jon
tsan'neen.

Sin'man Tyo'ts'on Pedro na
tyi' nn'anhin vancjo

6Ndo' nquii Pedro'fieen, majuu
tijaan ya na nnonnco Xxee'fieen na
ncliji' Herodes jon tondéé nn'an
tsjoon, juu Xxjen'fleen xoncilie quii'
nt'an sondaro'fieen itso jon, tyenhin
yo ve carena. Ndo' vendye ntyje
sondaro'fieen, cotquenhan ciienta 'ndyo
vancjo'fieen. 7 Majuu tijaan'fieen, nciiii
angel ciientaa' Tyo'ts'on, ninjonto
tyjee' jon tyquii' vancjo'fieen, sintjii'
jon nt'é jon tsi'ntsquee' Pedro na
sintciii jonhin. Itso jon nnon juu: “Cje
quinanquintyja'.”

Ndo' xjen na s'aa jon na nnda', joo
carena na tyen nt'0 jon, ninfioon'
jnduihan'. 8 Ndo! tsontyichen
angel'fieen nnon jon: “Quitsityen' tsia'
ndo' quityion' ntcon' ng'e'.”

Ndo' vi na jndé s'aa jon na nnda', it-
sontyichen angel'fieen nnon jon: “Ciia,
ciie' ndiaatco 'man' ndo' quindyontyja'
nax'en.”

277

Los Hechos 12:15

9Ndo' Pedro, jndui' jon, téntyja
jon toxen' juu angel'fieen, majo' min
tyi'quintjii jon na aa mayuu' na jndé
jndyaahin na s'aa 4&ngel'fleen. Ee
sitiu jon aa chi ve' ndaa itsoo' jon.
10 Tenonhan naijon na m'an sondaro na
vejndyee, nn'an na cota'ntyjee' jo'. Ndé
jo' mantyi tenonhan naijon na m'an
sondaro na jndé ve. Ndo' squehan 'ndyo
juu vancjo'fieen na té' xjohan' naijon
na nndui' ts'an na ngua jon nata quii'
tsjoon. Ndo' juu 'ndyo v'aa'fieen, jnan
nquiihan'. Jo' tuahan nata, ty'ehan,
ndo' juu xjen'feen jnty'ii angel'fieen
jon na ninnquii ts'on xquen jon.

11 Xjen'fieen ticjee'ya Pedro nciiii, tso
jon: “Nanein mavaa' ya ts'on na nquii
Tyo'ts'on jiion jon angel 'maan' jon na
quitsiquindyaa tsan'fieen ja nt'0 Herodes
yo nduee ntyjé nn'an judios ntyja tsofi'en
na conan'tiuhan na nin'quint'ahan ja.”

12Ndo' nquii Pedro, vi na jndé taa'
ts'on jon yo 'man na tenon jon, tja
jon vaa' Maria, ndyee Juan, tsan na
mantyi jndyu Marcos. Jndye nn'an na
jndé ténciiihan jo' na conan'neinhan
nnon Tyo'ts'on ntyja 'maan' juu Pe-
dro. 13Ndo' sic'uaa jon 'ndyo teon na
ndyii' juu v'aa'fieen. Ndo' nciiii yuscu na
jndyu juu Rode na itye'ntjon ndé€ nn'an
v'aa'fieen, jndui' yu'fieen, téquindyiaa'
juu nin ts'an na itsic'uaahan'. 14 Ndo' vi
na jndé tajnaan' juu na jndyee' Pedro-
han', tyioo na neiin' jndyi juu. Majo' ta'-
nan siquinaan juu 'ndyo teon'fieen. Sic-
jehin, tja ntciie' juu tyquii' v'aa na tét-
siquindyi juu joo nn'an na m'an jo'. Tso
juu ndééhan ndo' ro jndé tyjee' nquii Pe-
dro, itsic'uaa jon 'ndyo teon. 15Ndo' joo
nan'fieen jnduehan nnon juu:

—Tsan' xquen'.

Majo' juu yuscu'neen ninvito tco'hin
na mayuu' na juu Pedro na m'aan 'ndyo
teon'fieen. Ndo' ng'e na nnda' tso juu,
yajo' jnduehan:

—Chito mayuu' nquii jon, majuu an-
gel na ivantyjee'hin na minntyjee' ndo'.

16Ndo' viochen xjen na nnda' co-
nan'neinhan, nquii Pedro tatéciientyjee’
jon na itsic'uaa jon 'ndyo teon'iieen ata
xjen jnan'quinaanhin juuhan'. Majo' ya
na jnty'iahan jon, tyuehan ndo' tinein-
han na mayuu' juu jon na minntyjee'
jo'. 17 Majo' s'aa jon nt'6 jon ndééhan
na ciiichen jndyuehan. Ndo' vi jndé jo',
sinin jon nchu vaa na s'aa ta Tyo'ts'on
na tji' jonhin quii' vancjo'iieen. Ndo' itso
jon ndééhan:

—Juu Jacobo yo nin'ntyjé na vantyja
n'onhan Jesds, quinan'quindyiiho'hin
juu jit'oonvahin.

Ndo' vi jndé tso jon na nnda', jndui'
jon, tja jon nciiiichen joo.

18Ndo' xjen na tonnco, nque son-
daro'fieen, ji vaa tic'uaa jndyuehan yo
ntyjehan na nin 'nan tui na tac'oon Pe-
dro. 19Ndo' juu Herodes, t'ua jon ts'ian
na chen chen quijnt'uehan Pedro, ma-
jo' tajndiohanhin. Mang'e jo' tovajndo
jndyi jon joo sondaro'fieen, ndo' tsoj-
naan' na taji'oon tijnda', jo' t'ua jon
ts'ian na cilijehan. Ndé jo', jndui' jon
ndyuaa Judea, tja jon Cesarea na jo'
nc'oon ya jon.

Ntyja na tue' Herodes'fieen

20 Juu Herodes, v'ii jon nque nn'an
tsjoon Tiro yo Sid6n. Ndo' ng'e na nnda',
joo nn'an njoon'fieen, jnan'jnda‘han na
nc'ohan na m'aan jon. Majo' ty'ejndy-
eehan na m'aan juu Blasto, tsan'fieen
itye'ntjon juu nnon Herodes'fieen. Ndo'
tyincyahan xoquitu' nnon juu cha'
ntsintyjaa' juu ji'oon 'naanhan nnon
Herodes. Ndé jo' tanhan nnon jon na
quintjo ya ntyjii jon yohan. Ee 'nan na
coninjnt'uehan yo 'man na cociia'han,
conanhan' tyuaa na ico'xen. 2!Ndo'
tquen jon nciiii xuee na ya ninncyo
nnda'han na m'aan jon, ndo' vi na jndé
tuee' juu xuee'fieen, tciie jon ndiaa ya

na manin' ts'iaan' na tsi'manhan' na con-
duihin na ico'xen jon. Jo' téciietyen jon
naijon na maciiiixjen vaciietyen jon xjen
na itsijnda' jon jii'oon. Jndé jo' ta' jon na
incyaa jon ji'oon ndéé nan'fieen. 22 Ndo'
joo nan'fieen, xjen na jndyehan jii'oon
na tyincyaa jon, yajo' ve' jnt'a yahan na
jnan't'maan'han jon. Jnan'xuaahan, jn-
duehan: “Juu ts'an na itsinin ndd', chito
ve' ts'anhin, conduihin nciiii tyo'ts'on.”
23 Majo' nciiii 4ngel ciientaa' nquii Tyo't-
s'on, ninfioon' isquioo jon nciiii tycu v'ii
cjoo' Herodes na iscuee'han'hin na tciia'
quintyihin. Nnda' vaa na tjon jon ng'e na
tyi'quitsit'maan' jon nquii Tyo'ts'on.

24Majo' juu jii'oon' Tyo'ts'on, técyan-
tyichenhan'. Ndo' tévijndyentyi nn'an
na tovantyja n'onhan Jests.

25Ndo' juu Bernabé yo nin'Saulo, vi na
jndé jnan'quindéhan juu ts'ian na ty'e-
han Jerusalén, jo' ty'e ntciiehan Antio-
quia. Ndo' mantyi tyey'onhan juu Juan,
tsan na mantyi jndyu Marcos, na ntejn-
dei jonhan.

Bernabé yo Saulo ta'hin na
concyahan jii'oon' Tyo'ts'on

Juu tmaan' nn'an na vantyja
]. 3n'on Jestis na m'anhan tsjoon
Antioquia, quii' nt'anhan tom'an nn'an
na toninncya jn'oon' Tyo'ts'on ndo'
yo nn'an na conduihan na tonan'man-
han juuhan' ndéé nn'an. NdO6 nguee
nan'fieen: Bernabé, Simén (mantyi co-
nan'quijndyuhanhin Niger), Lucio ts'an
tsjoon Cirene, Manaén yo nin'Saulo.
Juu Manaén'fieen, ninciiajon téquehin
yo Herodes, tsan na toco'xen ndyuaa
Galilea. 2Nciiii xee'fieen, xjen na nque
nan'fleen na vantyja n'on conan't'-
maan'han Tyo'ts'on, yo na cotyjehan
'nan jndyuehan, juu xjen'fieen nquii Es-
piritu Santo itso jon ndééhan: “Juu Bern-
abé yo Saulo, quitji'ndya'o'hin na nc'o-
han ts'ian na mat'ion jahan.”

3Ndo' nque nan'fieen na vantyja
n'on Jests, vi na jndé jndyehan na
nnda', tyjechenhan 'nan jndyuehan, ndo'
tonan'neinntyichenhan nnon Tyo'ts'on.
Ndé jo' tyiohan ndueehan nacjoo' juu
Bernabé yo nin'Saulo na ciiit'maan' Ty-
o'ts'on ntyja 'naanhan. Ndo' ndé jo' t'ua-
han ts'ian ndéé nan'fieen na c'ohan ts'ian
'naan’ jon.

Bernabé yo Saulo coninncyahan
jii'oon naya ndéé nnan ndyuaa Chipre

4Ndo' juu Bernabé yo nin'Saulo,
jndui'han, ty'ehan tontyja naijon
na jhon Espiritu Santo joohan.
Ty'ejndyeehan tsjoon Seleucia naijon
tuahan v'aandaa na ntsquehan tyuaa
Chipre na m'aan ndaandue xi'jndiohan'.
5Ndo' vi na jndé squehan tsjoon
Salamina juu ndyuaa'fieen, jo' tye'
toninncyahan jii'oon' Tyo'ts'on quii'
nt'aan'on 'naan nn'an judios na
m'anhan juu ndyuaa'fieen. Ndo' mantyi
juu Juan'iieen, tsan na jndyu Marcos,
tja juu yo joohan, totejndei juuhan.

®Nan'fieen tomandyi'han ninvaa
ndyuaa'fieen. Jo' squehan tsjoon
Pafos. Juu tsjoon'fieen jndiohan
nciiii tsanquindua', ts'an judiohin.

Itsivi'nn'an juu na conduihin ts'an
na incyaa jii'oon' Tyo'ts'on. Barjests
jndyu juu. 7Juu tsan'fieen tom'aan
juu yo nquii tsanm'aants'ian na jndyu
Sergio Paulo, tsan'fieen jnda' jndyi
xquen jon. Tqueen' jon Bernabé yo
Saulo ee nin'quindyi jndyi jon jii'oon'
Tyo'ts'on. 8Juu tsanquindua'fieen
jndyu juu Elimas. Totsichon yantyi
juu na tantsinin Bernabé yo Saulo
nnon nquii tsanm'aants'ian'fieen. Ndo'
mantyi s'aa juu na min tyi'ntsiji'oon'
tsan'een ji'oon na conan'neinhan,
ng'e tyi'quint'ue ts'on juu na ngantyja
ts'on jon Jests. 2Jo' juu Saulo, tsan
na mantyi jndyu Pablo, na quindé ya
tsixuan jon Espiritu Santo, quii jndyiaa’

jon nnon juu tsanquindua'feen. 19Itso
jon nnon juu:

—'U' ts'an na ji vaa matsivi'nn'an',
tyia jndyi matsa'. 'U' condui "u' jnda
nquii yutyia. Condui 'u' ts'an na jndoo'
tsofi'en 'nan na jndyoyu conduihan'.
¢Yuu xjen na ngaciientyje' na matscu' na
ngoque' nn'an nato jndyoyu ntyja 'naan'
Tyo'ts'on? 11Ndo' ng'e na nnda' xjen
ts'an 'u', jo' nquii Tyo'ts'on n'ndyii vi'
jon 'u'. Vendye xuee nc'on' na nchjan'
na taje'quindyia' na xuee ndo'ciijioon’.

Ndo' vi na jndé tso Pablo na nnda',
ninfioon' jnty'iihan'hin na cha'vijon
ts'an na vja quityuii' chincyuts'o, ntjo-
hin na ndiquindyiaa' juu. Ndo' ng'e na
nnda', jnt'uehin ts'an na nt'uii nt'é juu
na ngay'oon tsan'fieenhin. 12Ndo' nquii
tsanm'aants'ian'fieen, vi na jndé jndyi-
aa' jon 'nan na tui, yajo' téntyja ts'on jon
Jestis. Ndo' jndye t'oon' ts'on tsan'fieen
ntyja 'naan' juu jii'oon na tonan'man
nan'fieen ntyja 'maan' nquii Jesas.

Pablo yo Bernabé tonincyahin
jit'oon' Tyo'ts'on tsjoon
Antioquia ndyuaa Pisidia

13 Xjen'fieen, juu Pablo yo nn'an na to-
nan'jon jii'oon yohin, jndui'han tsjoon
Pafos. Tuahan v'aandaa, ty'ehan, sque-
han tsjoon Perge ndyuaa Panfilia. Juu
tsjoon'neen, jo' jnty'ii Juan joohan,
téntciie' ntciie' juu Jerusalén. 14Ndo'
Pablo yo nin'Bernabé, vi na jndé jn-
dui'han tsjoon Perge'iieen, ty'echenhan,
squehan tsjoon Antioquia ndyuaa Pi-
sidia. Ndo' xjen na tuee' xuee na co-
ta'jndyee nn'an judios, tyeque'han vat-
s'on 'naan nan'fieen, jo' tyeciiendyuaa-
han. 1>Ndo' sijnaan' nciiii ts'an ntji na
tquen Moisés yo jii'oon na totji nn'an na
toninncya jii'oon' Tyo'ts'on ntyja nchu
vaa 'man na nnguaa. Ndo' vi jndé jo',
nque nn'an na conintque ndéé nn'an
vats'on'fieen, jnduehan nnon Pablo yo
Bernabé:

—'0O' ntyjé, xe na aa vaa ji'oon na
nin'quinan'neinho' na ntejndeihan' ja,
ciia, quindueho!, ndyé.

16 Ndo' jo' jnanquintyja Pablo, s'aa jon
nt'é jon na quitquenhan ciienta jii'oon
na ntsinin jon. Tso jon:

—'0' ntyjé nn'an Israel yo 'o' nn'an na
mafoon tsjan conduiho' na mantyi co-
nan't'maan'ho’ nquii Tyo'ts'on, quindye-
ho' chjo jfi'oon na ntsjé. 17 Nquii Ty-
o'ts'on na conan't'man' ja nn'an Israel,
nque ndochi na tom'an ndyu na tox-
en'chen, tji jonhan na conduihan ciien-
taa' nquii jon. Ndo' nquii jon s'aa na tit'-
man jndyi tmaan' joohan viochen xjen
na tom'an yahan juu ndyuaa Egipto.
Ndo' ntyja 'maan' naijndei na tsixuan
jon, tafioon' jonhan, tji' ntciie' jon-
han juu ndyuaa'fieen. 18 Nciiii venn'an
chu xjen na tomanonhan ndyuaa nai-
jon tann'an c'oon, jndye nnon 'nan na
tyi'quichuhan' na tont'ahan, totsiquii
ts'on jon yo ntyja 'maanhin. 1°Ndo'
vi jndé jo', joo ntyque' tmaan' nn'an
na manciiii xjen tom'anhan ndyuaa
Canadn, sityuii' jon nan'fieen. Ndo'
tyuaa na tonan'xuanhan, siquindaa' jon-
han' nque nn'an tsjan na tui jaa, joo
nn'an Israel. 20Ndo' juu nan'va' na mat-
sjo, téca cha'na vi nenque ciento vantjo'
venn'an ncho'nqui chu na tuihan'.

“Ndo' vi jndé jo', tyincyaa jon jiie
na totoxen nan'fieen joohan. Ndo' vaa
'nan na tovaa ata tuee' xjen na t'oon
juu Samuel, tsan na toninncyaa jii'oon'
Tyo'ts'on nchu vaa 'nan na nnguaa.
21 Juu xjen'fieen joo nn'an Israel'fieen,
totanhan nnon Tyo'ts'on na incyaa jon
nciiii ts'an na taquintyja na t'man con-
duihin na ntco'xen tsan'fieen joohan.
Ndo' ng'e na nnda', jo' t'ion jon ts'ian
nquii Satl, jnda tsan na jndyu Cis. Juu
Sadl'fieen tonduihin tsjan 'naan nn'an
tmaan' Benjamin. Venn'an chu toco'xen
Satil joohan. 22Ndé jo' nquii Tyo't-
s'on tji' ntciie' jon tsan'fieen, ndo' juu

ts'ian'fieen t'ion jonhan' David. Ntyja
'naan' David'neen, itso jon: “Juu David,
jnda Isai, nts'aa jon cha'xjen na nt'ue
ts'on.”

Nnda' vaa ji'oon na tso jon ntyja
'naan' David.

23“Juu jon, matsjan 'maan' jon tui
Jests, tsan na conduihin na itsin'man jon
nn'an Israel na cha'xjen ji'oon na jndé
tco' Tyo'ts'on 'ndyo jon. 24 Nquii Jess,
vitjachen na ngita' jon ts'ian na t'ua
Tyo'ts'on nnon jon, juu Juan mancii-
ixjen m'aan jon. Toninncyaa tsan'fieen
jii'oon ndég€ ntyjééhé nn'an Israel. Totso
jon ndééhan na quintciie' n'onhan jnan-
han, ndo' ndé jo' ntsiquindéé' jonhan.
25Ndo' juu xjen na vantyciiii xeechuu!
juu Juan'feen, na jndé siquindé jon
ts'ian na t'ua Tyo'ts'on nnon jon, itso jon
ndéé nn'an: “'0' conan'tiuho' na condui
ja nquii ts'an na ndyotsin'man fiuaan-
ho!, majo' chito juu jon condui ja. Nquii
jon manciijee' jon ndo' t'man conduihin.
Majo' ja nd6, min ve' ntcoon' jon ty-
i'quichuhan' na ntsiquin'anhan'.”

26 Ndo' tsontyichen Pablo ndééhan:

—'0' ntyjé, ii'en jA na condui ts-
jan 'naan' Abraham na jndyocahan!,
ndo' fi'enho' na nn'an mafioon tsjan
nn'an conduiho', majo' mantyi conan't'-
maan'ho' nquii Tyo'ts'on. Ndéé tsoii'en
jaa itscianon Tyo'ts'on juu jfi'oonva
na ntyja 'maan' jo' itsin'man jon fiuan
njanhan. 27 Majo' nque nn'an na m'an
Jerusalén yo nin'nn'an na conintque
ndééhan, tataa' n'onhan nin condui juu
Jestis. Nque nn'an judios tyi'nciiii ciiii
xuee na cota'jndyeehan, conan'jn'aan-
han jii'oon na totji nn'an na tonin-
ncya jii'oon' Tyo'ts'on nchu vaa 'man na
nnguaa. Majo' joo nn'an judios'fieen, joo
jii'oon'fieen na itsininhan' ntyja 'naan'
nquii Jests, tataa' n'onhan nin 'nan it-
siquindyihan'. Mang'e na nnda', man-
quetohan jnan'jnda'han jnanhan cha'x-
jen joo ji'oon'fieen tsiquindyihan' na

ngenonhan, tsojnaan' na tataa' n'on-
han nin condui Jests. 28 Nque nan'fieen
min'nciiii jnaan' jon tyi'ciiijnda' na nt'a-
han na co'xenhan' na cue' jon. Majo' min
na nnda', totanhan nnon Pilato na cue'
Jestis. 29Ndo' vi na jndé siquindéhan'
tsofi'en cha'xjen juu jii'oon' Tyo'ts'on
na jndui na itsiquindyihan' na ntquenon
Jestis, yajo' jnan'quioo nn'an si'ts'o
'naan’' jon nnon tsonjn'aan, ndo' ndé jo'
tyequity'iuhan jon. 39 Majo' nquii Tyo't-
s'on tyincyaa jon na vando' xco Jests.
Naneinhin tac'oonhin naijon na m'an
nt'oo. 3! Ndo' nque nn'an na jnan'jon
yo jii'oon na toninncyaa jon na jnan-
han ndyuaa Galilea na ty'ehan yo jon
Jerusalén, tyi'ndyo xuee na tojnty'ia
ndééhan jon vi jndé na vando' xco jon.
Ndo' xjen neinhin, manquentyi nan'fieen
cotji' jndyoyu ntyja 'maan' jon ndéé
nn'an.

32«Ndo' mantyi ji4 jndé squé na
m'anho' na coninncyd juu ji'oon
nayavahin ndéého'. Conan'quindyi 'o'
na joo ji'oon na jndé tco' Tyo'ts'on
'ndyo jon ndéé ndochiihi nn'an judios
ndyu na toxen'chen, 33 Joo jA'oon'fieen
jndé siquindé jonhan' ndé€ jaa na
condui jaa ndantyjo joo nan'fieen ee
tyincyaa jon na vando' xco Jests. Tui
na nnda' cha'xjen juu jii'oon na jndui
salmo na jndé ve na itsohan" “'U’
condui jnda ja. Xeevahin matsi'man
ndéé nn'an na condui ja tye'.” 3*Ndo'
mantyi quityquii' ji'oon' Tyo'ts'on vaa
nciiiichen ji'oon na jndui na itso jon:
“Juu jii'oon na tco' 'ndy6 nnon David,
ji'ua nan'xuanhan', ndo' jii'oon na
mayuu'han'. Manciiiixjen ntsiquindéé ja
joohan'.” Yo joo jii'oonmin' totsi'man
Tyo'ts'on na nninncyaa jon na ngiiando'
xco Jesus cha' tyi'quitd'hin na tue' jon.
35Ndo' mantyi nacjoo' nciiiichen salmo
jndui jii'oon. Ntyja na tsi'manhan',
itsijonhan' cha'vijon nquii Jesus itsinin.
Itsohan': “Ja na matye'ntjon nnon',

fluan nquii' condui ja. Mang'e na
nnda', tyi'je'lncya' na ngitd' si'ts'o
njan.” 3%Ntyja 'maan' juu David'fieen,
tsan na tji joo jfi'oonmin', tovijnt'ue
Tyo'ts'onhin tondéé nn'an ndyuaa na
toco'xen jon cha'xjen na nt'ue ts'on
Tyo'ts'on. Ndo' vi jndé jo', tue' juu
David'fieen, ndo' tequity'iu nn'anhin
naijon na tovanty'iu ndotachii' jon na
tom'an tivio, ndo' juu si'ts'o 'naan' jon
té'han'. 37Majo' si'ts'o 'maan' nquii
Jests, tat0'han', ee nquii Tyo'ts'on
tyincyaa na vando' xco jon. 38 Mang'e
na nnda', 'o' ntyjé, ciiaa' ya n'onho'
jii'oonmin' na conincya ndéého'. Ntyja
'naan' nquii Jesds na itsit'man ts'on
Tyo'ts'on jnan na nan'xuanho'. 39Ee
joo ntji na tquen Moisés, ndincyaahan'
na ntyja 'maan'han' na n'man fivaan'
ts'an na tonnon Tyo'ts'on. Majo' ntyja
'naan' nquii Jests, minninchen ts'an na
vantyja ts'on juuhin, iquen Tyo'ts'on
tsan'fieen na conduihin ts'an na tajnan
tsixuan. 40 Jo' quitquen ya yaho' ciienta
na tyi'ntjonho' cha'xjen itsiquindyi
joo jii'oon na totji nn'an na toninncya
jii'loon' Tyo'ts'on nchu vaa 'nan na
nnguaa. 4lJi'oon'ieen ndo vaa na
itsiquindyihan':
'0' nn'an na tyi'cuee' n'onho' juu jii'oon
na mayuu', quitquenho' ciienta.
Ja Tyo'ts'on, joo xuee na cota'ndo'ho',
vaa nciiii nnon na mats'a min na ntsinin
ts'an ndé€ho' ntyja 'naan'han',
majo' tyi'je'cantyja n'onho'han'.
Jo' jndye c'oon' n'onho'
'naan'han’,
ata nts'aahan' na ngitsu fiuaanho' na ty-
i'cantyja n'onho!' yo juu nan'fieen na
mats'a.
42Ndo' vi na jndé sinin Pablo jii'oon-
min', jndui' jon juu vats'on'een yo
Bernabé. Ndo' nque nn'an na chito
judios conduihan, tanhan nnon jon na
quitsininntyichen jon joo ji'oon'iieen
ndééhan nciiiichen xuee na cota'jndyee

ntyja

nn'an judios. 43Ndo' nque nn'an na
tétjon juu vats'on'fieen, vi na jndé tycya-
han, yajo' jndye nn'an judios yo nin'n-
n'an na chito conduihan tsjan nan'fieen,
majo' na conan't'maan'han Tyo'ts'on
cha'xjen nque nn'an judios, tyentyja
nan'fieen toxen' Pablo yo nin'Bernabé.

Ndo' nan'fieen je', totsiqui'maan' Pablo-

hin yo Bernabé na quintjotyenhan ntyja

'naan' juu naya na condui Tyo'ts'on.

44Ndo' ya na tuee' nnda' nciiiichen
xuee na cota'jndyee nn'an judios,
mandyo tsofi'len nn'an tsjoon'fieen
tétjonhan na nin'quindyehan jii'oon'

Tyo'ts'on.  4°Majo' nque nn'an

judios'fieen, ya na jnty'iahan na jndye

jndyi nn'an jndé ténciii, jnan'tée'
n'onhan. Tye' na tonduehan na juu
ji'oon na incyaa Pablo tyi'yuu'han!,
ndo' mantyi tonan'neinhan jii'oon tsan'
nacjoo' jon. ¢Ndo' na nnda', Pablo yo

Bernabé, yo na nan'xuanhan fiuanhan,

jnan'ntciie'han jii'oon ndéé nan'fieen,

jnduehan:

—'0' ntyjé nn'an judios, chuhan' na
ndéé 'o' na concya jndyé juu jii'oon' Ty-
o'ts'on, majo' 'o' tyi'nin'cy'onho' ciien-
tahan'. Cotji'ho' ciienta na juu naya
na tyi'quintyciii na nta'ndo fuaanho!,
tyi'nan'xuanho' na ntsiquindaa' Tyo't-
s'on juuhan' 'o'. Tsojnaan' jo', nanein-
hin juu jii'oon nayavahin nninncydhan'
ndéé nn'an na mafioon tsjan conduihan,
47 Ng'e nnda' vaa ts'ian na t'ua ta Tyo't-
s'on ndé. Tsi'manhan' na nnda', ee nquii
jon jndé tso jon:

Nc6 jndé tquénho' na conduiho' cha'vi-
jon chon na ntsixueehan' ndéé nn'an
na chito conduihan nn'an judios.

Ata nn'an na m'an ninvaa nnon
tsonnangue nninncyaho' ji'oon
ndééhan ntyja 'maan' na ntsin'man
ja fiuaanhan.

48Ndo' nque nan'fieen na chito
judios conduihan, vi na jndé jndyehan
ji'oonvahin, tyincyaahan' na nein

jndyihan. Tonduehan na juu ji'oon'
Tyo'ts'on, njon jndyihan'. Ndo' nciiii
ciiii ts'an na manciiiixjen ntyjii
Tyo'ts'on na ncy'onhan ciienta na
tyi'ntyciii na nta'ndo' fiuaanhan,
téntyja  n'onhan  Jests.  “49Ndo'
ninvaa ndyuaa'fieen, toninncya nn'an
ji'oon' Tyo'ts'on. 30Juu tsjoon'fieen
tom'an nanntcu na t'man conduihan
na conan'jonhan yo nn'an judios
ntyja 'naan' na conan't'maan’
nan'fieen Tyo'ts'on. Nque judios'fieen
jnan'ndaa'han n'on nanntcu'fieen.
Majo'ntyi jnt'ahan yo nque nannon
na conintque tsjoon Antioquia'fieen.
Ndo' joo nanntcu'fieen yo nannon'fieen,
jnan'quita'hin tyia' yo Pablo yo
Bernabé. Ndo' na nnda', jnt'ahan na
tji'han nan'fieen ndyuaahan. > Mang'e
na nnda', juu Pablo yo Bernabé
jnan'tonciiii'han ng'ehan na cyaa
ts'ojndé na chuu'han'. Na jnt'ahan
na nnda', si'man jndyoyuhan' na
tyi'quichuhan' na jnt'a nan'fleen na
nnda'. Ndé jo' Pablo yo Bernabé ty'ehan
tsjoon Iconio. 52Majo' nque nn'an na
vantyja n'on Jests na m'anhan tsjoon
Antioquia'fieen, nein jndyihan ndo'
quindé ya m'aan Espiritu Santo quii'
n'onhan.

Pablo yo Bernabé coninncyahan

jii'oon' Tyo'ts'on tsjoon Iconio
Pablo yo Bernabé maninciia-
1 4 jon jnt'ahan tsjoon Iconio. Tye-
que'han vats'on 'naan nn'an judios juu
tsjoon'fieen. Jo' toninncyahan jii'oon'
Tyo'ts'on ndéé nn'an. Ndo' joo nn'an na
ténciii jo' yo nin'vendye nn'an na tachi
judios conduihan, xjen na jndyehan
jii'loon na tonan'nein nan'fieen, jndye-
han téntyja n'onhan Jests. 2 Majo' nque
nn'an judios na taténtyja n'onhan, to-
nan'ndaa'han n'on nn'an na mafioon ts-
jan conduihan yo joohan. Ndo' vi jndé
jo', joo nan'fieen tonan'v'ii' n'onhan joo

nn'an na vantyja n'onhan Jests. 3Jo'
juu Pablo yo nin'Bernabé, majndye xuee
ntjohin juu tsjoon'fieen. Ndo' yo na
nan'xuanhan fuaanhan na toninncya-
han jii'oon ntyja 'naan' juu naya na
condui Tyo'ts'on. Ndo' si'man jon juu
jii'oon na toninncya nan'fieen, jii'oon na
mayuu'han' ee ntyja 'maan' nquii jon
na tondéé tont'ahan jn'aan t'man na
tyi'je'quinduihan' na ve' najndé nque-
han, min xe'ciiaa' ts'on ts'an nchu vaa
na tuihan'. 4Ng'e na nnda' vaa, joo
nn'an tsjoon'fieen, s'aahan' na tyi'nin-
nciiii toquindyii' n'onhan. Ee fi'enhan
na tonan'jonhan yo nn'an judios, ndo'
fi'lenhan na tonan'jonhan yo nn'an na
totsay'onhan yo juu jii'oon na tonin-
ncyaa Jesiis. ® Ndo' na nnda', nque nn'an
judios yo nin'nn'an na tachijo' condui-
han, jnan'jonhan jii'oon yo nanm'an-
n'ian tsjoonhan na nnan'ciiejnaan'han
nan'fieen, ndo' na ntuen'han ntj6é' joo
nan'fieen. ® Majo' Pablo yo nin'Bernabé,
vi na jndé jndyehan na nnda' conan'jn-
da' nan'fieen, jo' jnt'ahan vi ntyja. Ty'e-
han tsjoon Listra yo tsjoon Derbe ndyuaa
Licaonia, yo ndyuaa na m'an xi'jndyio
juu ndyuaa'fieen. 7 Mantyi ndéé nn'an
ndyuaa'fieen toninncyahan jii'oon naya
'naan' Tyo'ts'on.

Nn'an tsjoon Listra
cotuen'han ntjo' Pablo

8Juu tsjoon Listra'fieen, jo' tove-
quityen nciiii tsans'a na ndicaca, ee
manciiiixjen ntjein ng'ee juu xjen na tui-
hin. Min'nciiii jon tacovaca juu. ° Jndyii
tsan'fieen na sinin Pablo. Ndo' quii
jndyiaa' jon nnon juu, ee taa' ts'on jon
na ngantyja ts'on juu na ntco'yahan'hin.
10Ndo' sue jon jndyee' jon, itso jon:

—Ciia, quinanquintyja', clientyje'.

Ndo' juu tsan'fieen, ninnoon' téciien-
tyjee' juu, tye' téca juu. 11 Ndo' joo nn'an
Licaonia'fieen, xjen na jnty'iahan na

nnda' s'aa Pablo, ta'han na tonan'xuaa-
han yo jiion'ndaa 'naanhan. Tonduehan:

—AQuii' nt'an jaa jndé sque ve tyo'ts'on
na cha'vijon nn'anhan.

12Fe juu Bernabé, jnduehan na
jon tyo'ts'on Jupiter, ndo' Pablo,
jon tyo'ts'on Mercurio, ng'e incyaa
jon jfi'oon ndééhan. !3'Ndyo juu
tsjoon'neen, jo' minntyjee' vats'on
ciientaa' Juapiter'ieen. Ndo' juu tyee
na totye'ntjon nnon juu ty'o'feen,
ata xen' 'ndyo teon juu tsjoon'iieen
jndyochu jon ndoro na fijon nt'ua ntjaa’
quityo' o'. Ndo' nquii jon yo nin'nn'an
tsjoon'fieen, nin'quinan'ciijjehan joo
cho'fieen nnon Bernabé yo nin'Pablo
na nnan't'maan'han nan'fileen na
cha'vijon conduihan nquii Tyo'ts'on.
14 Majo' nque nan'fieen na totsay'onhan
yo ji'oon na toninncyaa Jesus,
majuu Bernabé yo nin'Pablo, xjen
na tquenhan ciienta na nnda' vaa
nin'quint'a nan'feen, tye' tyehan
ndiaahan na conan'man tyia jndyi
ngiohan. Jnan'tyuaa'han na tyeque'han
quii' nt'an nn'an tsjoon'fieen. Ndo'
jnan'xuaahan, jnduehan ndéé nan'fieen:

510" nn'an, ¢(Ndu na nnda'
nin'quint'aho'? J4 mann'an ja cha'na
nqueho'. Ndo' jndyoy'dén jii'oon naya
na ndyeho' cha' qui'ndyeho' na
cont'aho' nan'min' na ve' jn'aanhan'.
Jo' quintciie' n'onho' na nnda' vaa na
nin'quint'aho', ndo' quinan't'maan'ho’
nquii Tyo'ts'on na vando', manquii jon
na tquen quifioon'ndue yo tsonnangue
yo ndaandue yo nin'tsofi'en nnon
na min nnonhan'. 16Joo xuee na
toxen'chen, jnty'ii jon na tsofi'en nn'an
na cuaa nquii na nt'ahan min'cyato 'nan
na nt'ue n'onhan. 7 Majo' naneinhin
iciiji' jndyoyuhin ntyja 'naan' nquii jon,
ee ya jndyi its'aa jon yo tsoii'en nn'an.
Incyaa jon ndaatsua' na conanhan'
tsjo'ndue, ndo' its'aa jon na coque
ntjon. Ndo' 'nan na icanhan' jaa, incyaa

jonhan' cha' c¢'6n na nén ndo' cha'
ngacjo 'nan na cocii'a.

Nnda' vaa ji'oon na jnduehan ndéé
nan'fieen.

18 Majo' min na jnduehan jii'oonmin',
joo nn'an tsjoon'fieen, yo nc'ua ngio-
han na jnty'ehan na nin'quinan'ciije-
han quioo'fieen tondéé nan'ieen na
nin'quinan't'maan'hinhan na cha'vijon
conduihan nquii Tyo'ts'on.

19Majo' vendye nn'an judios na
jnanhan tsjoon Antioquia yo Iconio,
squenonhan juu tsjoon Listra'fieen.
Ndo' jnt'ahan na jnan'jon nn'an
tsjoon'neen yo 'nan na nt'ue n'onhan.
Jo' na tuen' nn'an ntj6' Pablo, ndo' xjen
na jnan'tivhan na jndé jnan'cuee'han
jon, jndyotscaa'han jon xen' 'ndyo
tsjoon'fieen. 29Majo' nque nn'an na
vantyja n'on Jests, saclientyjee'han
xi'jndio ngiaa' jon. Juu xjen'fieen
jnanquintyja jon, ndo' téquee' nnda' jon
quii' tsjoon. Ndo' tonco nciiiichen xuee,
jndui' ntciie' jon jo' yo nin'Bernabé,
ty'ehan tsjoon Derbe.

2lJuu  tsjoon'fieen  toninncyahan
jii'oon' Tyo'ts'on ndéé nn'an, ndo'
nn'an na m'an jo', jndyehan téntyja
n'onhan Jesis. Ndo' vi jndé jo' tantciie'
nnda' Pablo tsjoon Listra, Iconio
yo nin'Antioquia'fieen. 22Nn'an na
téntyja n'onhan Jestis na m'anhan joo
njoon'fieen, joo jii'oon na toninncyaa
Pablo yo nin'Bernabé, totejndeihan'hin.
Ndo' tonan'qui'maan'han nan'fieen na
clientyjee'tyenhan na vantyja n'onhan
Jestis. Ndo' mantyi chuhan' na jndye
nnon navi' na coquendn cha' condéé
conan'jon yo juu na itye'ntjon Tyo'ts'on.
23Ndo' mantyi nciiii ciiii tmaan' nn'an
na vantyja n'onhan Jests, Pablo yo
nin'Bernabé jnan'jnda'han nn'an na
conintque ndéé nn'an ntmaan'iieen.
Ndo' jnan'neinhan nnon Tyo'ts'on
na quitejndei jon nan'fieen ts'ian na
chohan, ndo' tyjehan 'nan jndyuehan

284

Los Hechos 15:1

na tanhan juu naya'ileen. Ndo' vi jndé
jo', tquenhan nan'fieen nt'6 ta Jesis na
nquii jon vantyja n'onhan.

Pablo yo Bernabé contciie'han
tsjoon Antioquia ndyuaa Siria

24Vi jndé jo', tenonhan ndyuaa
Pisidia, ndo' squehan ndyuaa Panfilia.
25Juu tsjoon Perge na m'aanhan'
ndyuaa'fieen, jo' tyincyahan ji'oon'
Tyo'ts'on. Ndé jo' tyecuehan tsjoon
Atalia na m'aanhan' 'ndyo ndaandue.
26 Tsjoon'fieen jo' tuahan v'aandaa.
Ty'e ntciie'han juu tsjoon Antioquia
naijon na jnanhan xjen na nque
nn'an na vantyja n'on Jesis tquenhan
joohan nt'60 Tyo'ts'on na quityio
jon jn'aanhan ts'ian 'maan' jon na
ty'ehan. Ndo' juu ts'ian'fieen jndé
jnan'quindéhinhan'. 2Ndo' xjen na
sque ntciie'han Antioquia, joo nn'an
na conduihan tmaan' ciientaa' Jests,
jnan'nciiihan nan'fleen. Ndo' chen
tonduehan ndéé nan'fieen tsofi'en na
totejndei Tyo'ts'on joohan ts'ian 'naan'
jon na jndé tont'ahan. Ndo' mantyi
tonan'neinhan nchu vaa na its'aa jon na
nque nn'an na tachi judios conduihan,
na mantyi iqueen' Tyo'ts'on joohan na
vantyja n'onhan Jests. 28Ndo' Pablo
yo nin'Bernabé, jndye xuee ntjohan
Antioquia'fieen yo ntyjehan nn'an na
vantyja n'on Jesus.

Nn'an Jerusalén na vantyja
n'on Jests ténciiihan
xjen'fieen, nn'an na

Juu
1 5 jnan  ndyuaa Judea, sque
vendyehan Antioquia'fieen. Nan'fieen
tonan'manhan ndéé nn'an na vantyja
n'on Jests. Tonduehan naijndei'han' na
quita'nguee' nan'fieen juu costumbre
cha'kxjen nque nn'an judios cont'ahan
yo yonon'ndaa ndahan, ee tonduehan
xe na aa tyi'quita'nguee' nan'fieen
juu costumbre'fieen, tyi'xe'quinduihin

nn'an na itsin'man Tyo'ts'on fiuaan.
2Ndo' na quii jndyue nan'fieen yo ntyja
'naan' ji'oon'fieen, jo' juu Pablo yo
nin'Bernabé, ninvito t'ahan na tyi'yuu'
na icanhan' na nque nn'an na vantyja
n'onhan Jesis na quinan'quindéhan
juu costumbre'iieen. Jo' nque nan'fieen
na vantyja n'on, t'ionhan ts'ian Pablo
yo Bernabé yo nin'vendye ntyjehan
nn'an tmaan' na conduihan, na c'o
nan'fieen Jerusalén. Nc'ohan na m'an
nque nn'an na totsay'onhan yo jii'oon
na toninncyaa Jesiis yo nin'nque nn'an
na conintque quii' tmaan' nn'an na
vantyja n'onhan jon na m'anhan juu
tsjoon'fieen. Tondé€ joo nan'ieen, jo'
ninjnda’ juu jii'oon'fieen.

3Joo nn'an tsjoon Antioquia'fieen na
conduihan tmaan' nn'an na vantyja n'on
Jests, t'uahan ts'ian ndéé nan'ieen.
Jo' jndui'han, ty'ehan, tenonhan ndyuaa
Fenicia yo nin'Samaria. Joo nn'an na
vantyja n'on na m'anhan njoon'iieen,
tonan'quindyiihan nan'fieen na mantyi
nque nn'an na tachi nn'an judios con-
duihan, contciie' n'onhan jnanhan ndo'
vantyja n'onhan Jests. Ndo' joo nn'an
njoon'fieen, xjen na jndyehan na nnda',
tyincyaahan' na nein jndyihan.

4Ndo' vi jndé tyjee' Pablo yo Bern-
abé Jerusalén, tsofi'en nn'an na con-
duihan tmaan' nn'an na vantyja n'on
Jests, fi'en nn'an na conintque quii'
nt'an nan'fieen, yo nin'nque nn'an na
totsay'on yo jii'oon na toninncyaa Jests,
yo na nein jndyihan chohan ciienta
nan'fieen. Ndo' Pablo yo nin'Bernabé,
tonduehan ndé€ nan'fieen tsofi'en 'nan
na jndé tots'aa Tyo'ts'on yo joohan quii'
ts'ian 'maan' jon. ®Majo' vendye nn'an
judios na vantyja n'on na conduihan
ntyja 'maan' tmaan' fariseos, jnan'quin-
tyjahan, jnduehan:

—Juu costumbre na jaa nn'an judios
cont'a yo yonon'ndaa nda, ijndei'han' na
quita'nguee' nan'fieenhan', ndo' mantyi

juu ntji na tquen Moisés na ico'xenhan',
quindué ndééhan na quita'nguee'han
tsofi'enhan’'.

6Xeng'e juu jA'oon'fieen, jo' nque
nn'an na totsay'on yo jii'oon na tonin-
ncyaa Jesis, yo nin'nn'an na conintque
ndé€ nn'an na vantyja n'on jon, ténciii-
han na nnan'jnda'han juu ji'oonva'.
7Ndo' vi jndé na tonan'jndyechenhan
jndyuehan ntyja 'naan'han', jo' jnan-
quintyja Pedro. Tso jon ndééhan:

—'0O' ntyjé na vantyja n'onho' Jests,
'o' mangio jnda'ho' na vavijndye xuee
na nquii Tyo'ts'on tji jon ja quii' nt'an-
ho' na t'ua jon ts'ian nnon na ninncya
jii'oon naya 'maan' jon ndéé nn'an na
chito conduihan tsjan jaa nn'an judios
cha' ngantyja n'onhan Jests. 8Majo'
nquii Tyo'ts'on na ntyjii jnda' jon nchu
vaa tsixuan ts'an quii' fiuan 'naan'
juu, si'man jndyoyu jon na ty'oon jon
ciienta nan'fieen. Ee mantyi tyincyaa jon
na m'aan Espiritu Santo quii' n'onhan
cha'xjen na tyincyaa jonhin na m'aan
jon quii' nn'én. °Ee mantyi nquii Ty-
o'ts'on ninciiajon its'aa jon yo joohan
cha'xjen mantyi its'aa jon yo nqué. Ee
ng'e na vantyja n'onhan Jesis, jo' na
iquen Tyo'ts'onhan na tajnan nan'xu-
anhan cha'xjen nquéhé. 19Ndo' nanein,
nque nn'an na chito conduihan tsjan jaa
nn'an judios na mantyi vantyja n'on-
han Jests, (Ndu na nin'quitquenho' xjen
'naan'ho' Tyo'ts'on na yo naijndei'han'
na quita'nguee'han juu costumbre njan-
han? Ndo' na nnda' cont'aho!, itsijon-
han' na cha'vijon nin'quityioho' nciiii
xu nacjo nan'fieen, ndo' juuhan' min
nque ndochiihi na tom'an ndyu na tox-
en'chen, tajnanhin juuhan', ndo min
nquéhé. 11 Majo' tyi'yuu' na nnda' vaa
na icanhan' na quint'a nn'an, ee van-
tyja nn'on na xia'ntyi ntyja 'maan' juu
naya na condui ta Jesds, jo' na itsin'-
man Tyo'ts'on fiuan njanhan ndo' man-
tyi nquehan.

Mannda' jii'oon na siqui'maan' Pedro
nan'fieen.

12Ndo! joo nan'fieen na ténciiihan jo',
tsofi'enhan chen tui jndyuehan. Tquen
yahan ciienta jii'oon na sinin Bernabé
yo nin'Pablo ntyja 'maan' juu ts'ian t'-
man na tont'ahan na tijnt'ue Tyo'ts'on-
han quii' nt'an nn'an na chito conduihan
tsjan nn'an judios. Ndo' mantyi ntyja na
tont'ahan jn'aan t'man na tyi'je'quindéé
nduihan ntyja najndé nquehan. 13Ndo'
vi na jndé jnan'neinhan, yajo' sinin San-
tiago. Itso jon:

—'0' ntyjé na vantyja n'onho',
quindyeho' chjo jii'oon na ntsjé. 14 Juu
ntyjééhé Simén Pedro jndé sinin jon
ndééhé nchu vaa na si'man jndyee
Tyo'ts'on na ndyii' ts'on jon ntyja
'naan joo nn'an na mafioon tsjan
conduihan yo jaa, na mantyi quii' nt'an
nan'fieen iciiji jon nn'an na conduihan
ciientaa' nquii jon. 15Ndo' na nnda'
vaa, itsijonhan' juuhan' yo jii'oon na
jndui quityquii' jii'oon' Tyo'ts'on na tji
nn'an na toninncya jii'oon' jon nchu
vaa 'man na nguaa. Juu ji'oon'nieen
itsiquindyihan":
16Vi na jndé tui tsofi'en nan'min, ja

ncy'on nnt'a na vi' ntyji nn'an ts-
jan 'maan' David na jndyocahan'.
Mantsijnt'a na nciiii joohan na
ntco'xen.

17Nnda' vaa na matsijnt'a cha' man-
tyi nque nn'an na tachi tsjan nn'an
judios conduihan njnt'uehan ja,
manco na condui ja na taquintyja na
maco'xén.

Juu xjen'fieen tsof'en nan'fieen njnt'ue-
han ja cha' nndéé nty'i jahan ntyja
njan.

18 Ndo' juu jii'oon'fieen tsontyichenhan':
“Jfi'oonva' tivio na itsi'man Tyo't-
s'onhan' ntyja 'naan' ts'ian na its'aa
jon naneinhin.”

19Ndo! tsontyichen Santiago: “Ng'e na
nd6' vaa na itsiquindyi juu jii'oon'fieen,

ndé ro jii'oon na matsitiu ja ntyja
'naan nque nan'fleen na tachi tsjan
jaa conduihan na contciie' n'onhan
jnanhan na vantyja n'onhan Jests.
Tyi'quichuhan' na nnan'chju jaa joo
nan'fieen yo costumbre njanhan. 20Ya
xe na nnan'ciianon tson ndééhan na
nnan'quindyiihan na tantciia'han 'nman
na jndé tyio nn'an ndéé 'nan na conan't'-
maan'han na cotjihan ciienta na condui-
han' Tyo'ts'on. Min tanc'onhan yo nn'an
na ve' ndé' ro. Min tantquiihan s'i quioo'
na ve' ngue' jndio' min tavintquiihan
neon'. 21 Ee na toxen'chen, nque ntyjé
nn'an judios, manciiii xjen coninncya-
han ji'oon na tquen Moisés na ico'x-
enhan'. Ndo' nque ntyjééhé nan'fieen,
tyi'nciiii ciiii xuee na cota'jndyeehan,
conan'jn'aanhan ji'oon'fieen nciiii ciiii
tsjoon naijon na m'anhan.

Tson na jnan'ciianon nn'an judios
ndéé nn'an na tachi judios

22Ndo' nque nan'fieen na totsay'on-
han yo ji'oon na toninncyaa Jesis
yo ntyjehan na conintque yo nin't-
sofi'en nn'an na conduihan tmaan' nn'an
na vantyja n'on Jesis na m'anhan
tsjoon Jerusalén, jnan'jnda'han na tji-
han ve ntyjehan na t'uahan ts'ian ndéé
nan'fieen na juu xjen na ncja ntciie'
Pablo yo nin'Bernabé Antioquia, na
c'o ve nan'fleen yo joohan. Juu Ju-
das, tsan na vja ve xuee' Barsabas,
yo nin'Silas, ndééhan t'ua nan'fieen
ts'ian'fieen. Joo ve nan'fieen conin-
tquehan quii' ts'ian'fieen. 23 Juu tmaan'
nan'fieen, ndo6 vaa jii'oon na chu tson na
jnan'ciianonhan:

“Ja nn'an na cotsay'dn yo jii'oon na
toninncyaa Jests, ndo' mantyi nin'n-
qué na conintque quii' nt'an tmaan'
nn'an na vantyja n'on jon na m'dn
tsjoon Jerusalén. Concy4 ts'on njan ndéé
nqueho' ntyjé na m'anho' tsjoon An-
tioquia yo ndyuaa Siria yo nin'Cili-

cia. Conan'ciianén tsonvahin ndéé 'o'
ntyjé na mafoon tsjan conduiho' yo ja
nn'an judios na mantyi vantyja n'onho'
Jestis. 24J4 jndé jndyé na jnan vendye
ntyjé ntjoohin na squehan na m'an-
ho', ndo' yo jii'oon na conan'manhan
ndéého!, itsiquijii'eenhan'ho'. Conan'n-
daa'han n'onho' na conduehan naijn-
dei'han' na quinan'quindého' juu cos-
tumbre na jA nn'an judios cont'd yo
yonon'ndaa nd4, ndo' yo na condue-
han na quita'nguee'ho' juu ntji na tquen
Moisés. Majo' min na nnda' na conan'-
man nan'fieen ndéého', ta'nan ts'an na
i'ua juu ts'ian'fieen ndééhan. 25 Mang'e
na nnda', ténciii j4 ndo' ninnciiii co-
nan'tii na ntji nciiii ve ntyjééhé quii'
nt'4n na nt'ién ts'ianhan na c'ohan
na m'anho' yo nque ntyjé na vengid
jndyi, juu Bernabé yo nin'Pablo. 26Ee
joohan tyi'quityi'han cilienta min na aa
ntscuee'han'hin na cotye'ntjonhan nnon
nquii Jesucristo na conduihin itye'ntjon
jon jaa. 27Jo' na cot'ud ts'ian nnon
juu Judas yo nin'Silas na c'ohan na
m'anho'. Nquehan nnduehan ndéého'
juu jii'oon na conan'jnt'd ntyja 'maan'
juu jA'oonva'. 28 Ee nquii Espiritu Santo
jndé si'man jon ndé na tyi'ndyié xu
nacjoho'. Mang'e jo', joo ji'oon na tye-
quindue nan'fieen ndé€ho', tyi'icanhan'
na nnan'quindého'han'. Xia'ntyi jii'oon-
min na condué na quita'nguee'ho'. 29 Si'
na jndé tyio nn'an tondéé 'nan na
conan't'maan'han na tachi Tyo'ts'on-
han', tantciia'ho'han'. Min tantquiiho'
neon', min s'i quioo' na ve' ngue' jn-
dio'. Min tavinc'onho' yo nn'an na ve'
ndo' ro. Mantyjantyi jo' ro na condué
ndéého'. Concya ts'on njan ndéého' na
tsofi'enho'.”

Ndo' jii'oon na jnan'ciianon nan'ieen
ndéé nn'an Antioquia'iieen.

30Ndo' juu Judas yo nin'Silas, vi
na jndé t'manhan ntyjehan na van-
tyja n'on, jndui'han. Ty'ehan Antioquia

yo Pablo yo nin'Bernabé. Ndo' vi na
jndé squehan jo', jnan'tjonhan nn'an
na vantyja n'on Jesls, jndé jo' juu
tson'fleen na y'onhan, tyincyahinhan'
ndéé nan'fieen. 31 Ndo' joo nan'fieen, vi
na jndé jnan'jn'aanhinhan', t'onhan na
nein jndyihan ng'e juu jii'oon na chuhan'
tji'han'hin quityquii' juu na m'aan' jndyi
n'onhan. 32Ndo' juu Judas yo nin'Silas,
mantyi conduihan nn'an na i'ua Espiritu
Santo ts'ian ndééhan na ya concya-
han ji'oon' Tyo'ts'on. Mang'e jo' jndye
jii'oon na tonan'neinhan ndéé nan'fieen.
Ndo' juu jii'oon'fieen tyincyaahan' na
xonciiii' n'on nan'fieen. Ndo' mantyi
t'onhan najndéhan ntyja 'maan'han'.
33Ndo' juu Judas yo nin'Silas'iieen, vi
na jndé tenon ciianntyi ro xuee na m'an-
han juu tsjoon'nieen, jnan'jnda'han na
nc'ontciie'han Jerusalén naijon na m'an
nn'an na t'ua ts'ian'fieen ndééhan. Ndo'
nque nn'an na vantyja n'on na m'an-
han tsjoon Antioquia, tyincyahan ts'on
nan'fieen. Tanhan na nquii Tyo'ts'on
cliantyjee' jonhan na co'o ntciie'han.
34Majo' juu Silas'fieen, sitiu jon na ntjo-
hin jo'. 35 Mantyi Pablo yo Bernabé ntjo-
han jo'. Joohan ndo' jndye mafioon
nn'an na m'an jo' na vantyja n'onhan
Jestis, tonan'manhan ndo' toninncya-
han jii'oon naya 'naan' Tyo'ts'on nndéé
nn'an.

Pablo jndé ve jnda na vancyaa
jon jit'oon' Tyo'ts'on

36Ndo' vi jndé na ciianntyi ro xuee
na tom'anhan juu tsjoon'fieen, tso Pablo
nnon Bernabé:

—Nque ntyjééhé na vantyja n'on-
han Jestis na m'anhan nciiii ciiii tsjoon
naijon na toninncya ji'oon' Tyo'ts'on
ndééhan, ciia, ntsaquijnty'ia nnt'a nchu
vaa na m'anhan.

37 Ndo' Bernabé, nt'ue ts'on jon na chi
ncja Juan yohan, tsan na vja ve xuee'
Marcos. 38 Majo' nquii Pablo, tatévee'

ts'on jon na ncja tsan'fieen yohan, ee
xjen na tom'anhan ndyuaa Panfilia,
jnty'ii tsan'fieenhan, tji'ntciie' juu na
totejndei juu joohan ts'ian na ty'e-
han. 39 Ndo!' tsojnaan’ jii'oon'fieen, nquii
Pablo yo nin'Bernabé, tatéquinjon' na
jnan'neinhan yo ntyjehan, jnan'jndye-
han jndyuehan ata jnty'ehan ntyjehan.
Jo' nquii Bernabé téy'oon jon Mar-
cos, tuahan v'aandaa na ty'ehan ndyuaa
Chipre na m'an ndaandue xi'jndiohan'.
40 Majo' juu Pablo téy'oon jon Silas. Ndo'
nque nn'an na m'an Antioquia na van-
tyja n'onhan Jesis, tquenhan nan'fieen
nt'o6 Tyo'ts'on na nquii jon ciiijnt'ue jon
joohan quityquii' ts'ian 'maan' jon na
co'ohan. Ndo!' vi jndé jo', jndui'han, ty'e-
han. 4! Tyeciienonhan ndyuaa Siria yo
nin'Cilicia. Ndo' ntmaan' nn'an na van-
tyja n'onhan Jesus, juu ji'oon na tonin-
ncyaa Pablo yo nin'Silas, tejndeihan’
nan'fieen na tovaquehan ntyja na van-
tyja n'onhan.

Pablo yo nin'Silas, tjihan
Timoteo na chi ntejndei juuhan

Pablo yo nin'Silas jndui'han
1 6 Antioquia, squehan  tsjoon
Derbe. Ndo' vi jndé jo', ty'e nnda'han
tsjoon Listra. Jo' vijon tom'aan nciiii
ts'an na vantyja ts'on juu Jests,
Timoteo jndyu tsan'fieen. Ndyee juu
ts'an judia na mantyi vantyja ts'on jon,
majo' tye juu tsjan ts'an griegohin.
2Nque nn'an na vantyja n'on na
m'anhan tsjoon Listra'fieen yo Iconio,
ya jii'oon tonan'neinhan ntyja 'naan'
juu Timoteo. 3Ndo' Pablo nt'ue ts'on
jon na quitsijon Timoteo yohin yo
ts'ian na its'aa jon. Ng'e na nnda', jo'
sijnda' Pablo na tui yohin cha'xjen juu
costumbre na cont'a nn'an judios yo
yonon'ndaa ndahan. S'aa jon na nnda'
cha' nque nn'an judios na m'an ndyuaa
naijon na co'ohan, ncy'on nan'iieen
ciientahin. Ee ngio ya nan'fieen na juu

tye Timoteo, tsjan ts'an griegohin.
4Ndo' joo jf'oon'fieen na jnan'jnda'
nque nn'an na jiion ta Jests yo jii'oon
naya 'naan' jon, yo nin'nn'an na
conintque ndéé nn'an na vantyja n'on
na m'anhan Jerusalén, joo jii'oon'ileen,
nquii Pablo yo Silas yo nin'Timoteo,
nque nn'an na vantyja n'onhan Jests
na m'anhan nciiii ciiii tsjoon naijon
tovenonhan, tonan'quindyiihan
nan'fleen na quita'nguee'han joo
ji'oon'fieen na jnan'jnda' nn'an na
vantyja n'on Jesis. SMang'e na
tont'ahan juu ts'ian'fieen, jo' nciiii ciiii
tmaan' nan'fieen na vantyja n'onhan
Jests, tovaquehan na vantyja n'onhan
ndo' 'io 'io tévijndyentyichenhan.

Tityincyoo' jndyiaa' Pablo
tsans'a ndyuaa Macedonia

6Ndo' nquii Espiritu  Santo,
tata'nguee' jon na juu Pablo yo
nin'nn'an na totsay'on jii'oon yohin
na nnan'neinhan jfi'oon' Tyo'ts'on
ndéé nn'an ndyuaa Asia. Mang'e na
nnda', tenonhan ndyuaa Frigia yo
ndyuaa Galacia. 7 Juu xjen na squehan
tyonco ndyuaa Misia, jnan'tivhan na
ngoque'han ndyuaa Bitinia. Majo'ntyi
min tatyincyaa Espiritu Santo na
ngiienonhan jo'. 8Mang'e na nnda',
ve' tenon ntyjahan ndyuaa Misia.
Tyecuehan ata squehan tsjoon Troas
na m'aanhan' 'ndyo ndaandue. °Ndo'
natsjon na m'an nan'fieen jo', vaa nciiii
na tityincyoo' nnon Pablo na jndyiaa'
jon. Ee jndyiaa' jon nciiii tsans'a
ndyuaa Macedonia na minntyjee'
juu. S'aa tsan'fleen ty'oohin, itso juu
nnon jon: “Quitsa' vi naya'fieen na
clienoon' ntyjava ndyuaa Macedonia.
Quindyotejndei' ji.” 1°Ndo' vi na
jndé jndyiaa' Pablo na nnda' vaa, ya
jo' ninfioon' jnan'jnt'd na ngiiet'id
ndaandue na ntsqué ndyuaa Macedonia.
Ee taa' ya n'6n na i'ua Tyo'ts'on ts'ian

ndé na quitsancya jii'oon naya 'naan'
Jestis ndéé nn'an ndyuaa'fieen.

Lidia tsan tsjoon Filipos,
vantyja ts'on jon Jests

1INdo' juu tsjoon Troas'fieen, jo'
tud v'aandaa. Sa jndyoyd, squé nciiii
tyuaa chjo na m'aan ndaandue xi'jn-
diohan' na jndyuhan' Samotracia. Ndo'
tonco nciiiichen xuee, jnt'ui jo', s,
squé tsjoon Nedpolis. 12Jnt'ui jo', sa,
squé tsjoon Filipos. Ico'xen tsjoon Roma
juu tsjoon'fieen, ndo' majuuhan' ico'x-
enhan' njoon quijndé na m'aanhan'
ndyuaa Macedonia. Jo' ntjo ja Fili-
pos'fieen ciiantyi ro xuee. 13Ndo' juu
xuee na cota'jndyee nn'an judios, jn-
t'uf ja 'ndyo tsjoon'fieen 'ndyo jndaa.
Ee m'aan' n'én na aa ndid naijon na
covanciii nn'an na conan'neinhan nnon
Tyo'ts'on, na nnan'jon ji yohan. Ndo'
mayuu' jndié nanntcu na ténciiihan jo'.
Jo' saciiendyud, jnan'nén jii'oon naya
ntyja 'naan' Jesis ndééhan. 14 Ndo' quii'
nt'an nanntcu'fieen, jo' m'aan nciiii ts'an
na jndyu Lidia. Juu tsan'fieen ts'an na
jnan tsjoon Tiatira, ndo' ijndéé jon ndiaa
ya, ndiaa colo venton. Jon manciiiixjen
itsit'maan’' jon Tyo'ts'on. Ndo' nquii ta
Tyo'ts'on tyincyaa jon quii' ts'on tsan-
scu'fieen na tquen ya jon ciienta jfi'oon
na tyincyaa Pablo.

15Ndo' vi na jndé jndéé' jon yo xuee'
Jests, yo nin'nn'an vaa' jon, yajo' s'aa
jon ty'oo j4, tso jon ndé:

—Xe na aa cotji'ho' ciienta na xon-
ciiee' ts'0On na mavantyja ts'on ta Jests,
ciia quintjoho' v'a.

Ndo' sichon jon na quintjo ja vaa' jon.

Pablo yo nin'Silas, tyi' nn'an
tsjoon Filiposhan vancjo
16 Nciiii xuee'fieen s4 naijon na cov-
anciii nn'an na conan'neinhan nnon Ty-
o'ts'on. Juu xjen na fijon ja nato, jo' tjon
janciiii yuscundyua na itsixuan juu ntyja

'naan' najndei yutyia. Itsinin yuscu'fieen
ndéé€ nn'an 'nan na ntquenonhan. Ityen-
tjontyen yu'fieen ndéé€ nn'an na jnan'jn-
dahan juu. Ndo' t'man s'on na cotantjon-
han ntyja 'naan' juu. 17 Ndo' yu'fieen, ta'
juu na tovantyja juu na tonc'én yo Pablo.
Tatéclientyjee' juu na tsixuaa juu, totso
juu

—Joo nannonmin' cotye'ntjonhan

nnon nquii Tyo'ts'on na m'aan
na téquintyja na ndyentyichen.
Conan'quindyithan  'o' ntyja na

itsin'man jon fiuaan nn'an.

18 Jndye xuee na tots'aa juu na
nnda', ndo' jii'oon na totsinin juu,
totsciieté'han' Pablo. Jo' tequen jon,
sinin jon nnon juu yutyia na m'aan quii'
ts'on juu. Tso jon:

—'U" yutyia,
macoxén 'u',
yuscuva'.

Ndo' vi jndé tso Pablo jii'oonva',
maquintyjachen jndui’ juu
jndyetyia'fieen.

19 Majo' nque nan'fieen na cotantjon-
han ntyja 'maan' yuscu'fieen, vi na jndé
tquenhan ciienta na juu jndyetyia'fieen
jndé jndui'han'hin, jo' na taa' n'onhan
na taje'quioontyichen s'on ndueehan yo
ts'ian na tots'aa juu na totsinin juu
'nan na ntquenon nn'an. Tsojnaan' jo'
nque nn'an na jnan'jndahan yuscu'fieen,
ty'onhan Pablo yo Silas. Tyequitquen-
han nan'fieen ndéé nanm'ann'ian quii'
ts'ua t'man tsjoon'dieen. 20Ndo' vi na
jndé jo', jnduehan:

—Nannonmin', conduihan nn'an
judios ndo' cotyi'han tyia' nn'an tsjoon.
2lEe joo jii'oon na conan'manhan
vjahan' nacjoo' ntji 'maan' gobiernon
Roma, ndo' jaa manciiiixjen condui
jaa nn'an na m'an nacje 'naan' juu
tsjoon'fieen, mang'e jo' tyi'quichuhan'
na ntquén ciienta ji'oon na
coninncyahan, min na nt'a 'nan na
conduehan.

Jesucristo
quii' ts'on

yo xuee'
quindui'

22Ndo' na jndue nan'dieen na nnda',
nque nn'an tsjoon'fieen jnan'vehan
nacjoo' Pablo yo Silas. Mantyi nque
nanm'ann'ian'fieen  t'uahan  ts'ian
na quindui' ndiaa nan'fieen, ndo'
ngich'ohan yo nonjnein. 23Ndo'
vi na jndé tijndye nonjnein na
jnan'tja' nan'fieenhan, jndé jo' tyi'
nanm'ann'ian'fieenhan vancjo. Ndo'
nquii ts'an na iquen cilienta juu
vancjo'fieen, jnduehan nnon jon na
ya ya quen jon ciienta Pablo yo Silas.
24Ndo' juu tsan'feen, vi na jndé ty'oon
jon ciienta jii'oonva', tyii' jonhan vancjo
na quifioon'chen, ndo' sityen tyen jon
ng'ehan yo nonntcaa'.

25Majo' cha' na xonciie tsjon, juu
Pablo yo Silas tonan'neinhan nnon
Tyo'ts'on ndo' totahan alabanzas, ndo'
nque nn'an na m'an navi' na too'han
juu vancjo'ieen yohan, tondyehan
na nnda'. 26Ndo' ninjonto jndei s'ii
ra, ata titonciiii' ninvaa vancjo'fieen.
Ndo' juu xjen'fieen, jnduent'aa na min
vancjo'fieen, jnaan nquehan', ndo'
mantyi nciiii cliii nn'an na m'an navi'
jo', jndyaa carena na tyenhan. 27 Ndo'
nquii tsan'feen na iquen jon ciienta
vancjo'fieen, sintctithan'hin, ndo'
jndyiaa' jon na vanaan jndyuehan'.
Tsojnaan' jo', tji' jon xjoo' jon na
ntscuee' nquiihin ee sitiu jon na nque
nn'an na m'an navi', jndé jnan'nonhan.
28 Majo' Pablo jndei sixuaa jon nnon
tsan'fieen. Tso jon:

—~Qui'ndyi', tyi'ntscue' nquii 'u' ee
tsofi'en ja ninm'an ndoéhin.

29Ndo' juu tsan'fieen, tcan jon chon.
Jndei téquee' jon quii' vancjo'fieen. Cov-
iquijnty'ehin na ty'ue jon. Tcon xtye
juu nnon Pablo yo Silas. 30 Ndo' vi jndé
jo', tji' jon joohan ch'en. Taxee' jon
ndééhan, tso jon:

—'0' ta, ¢nin 'nan na icanhan' na quit-
s'a cha' ntsin'man Tyo'ts'on fiuan njan?

31 Ndo! t'ahan, jnduehan nnon jon:

—Cantyja tson' nquii ta Jesucristo, ya-
jo' ntsin'man Tyo'ts'on fiuan 'nan', ndo'
majo'ntyi quint'a nn'an va'.

32Ndo' jnan'neinhan juu jii'oon ntyja
'naan' Jesds nnon tsan'fieen ndo' man-
tyi ndéé tsofi'en nn'an vaa' jon. 33Ndo'
majuuntyi xjen'fieen ninvaa jaanchen,
téchu jon joohan ndo' tman jon yuu na
tc'ehan na ch'ohan. Ndo' jndé jo', jndég'
jon yo xuee' Jesis, juu jon ndo' man-
tyi yo nin'nn'an vaa' jon. 34Vi jndé jo!,
Pablo yo Silas, téchu jonhan vaa' jon, ty-
incyaa jon 'nan na tciia'han, ndo' juu jon
yo nin'tsofi'en nn'an vaa' jon, neinhan
na jndé vantyja n'onhan Tyo'ts'on.

35Ndo' vi na jndé tixuee, nque nan-
m'ann'ian juu tsjoon'fieen, t'uahan ts'ian
ndéé comisién na coquitji' nan'fieen
Pablo yo Silas vancjo na chi ndyaa-
han. 36 Ng'e na nnda', nquii tsan'fieen na
iquen ciienta vancjo'iieen, siquindyii jon
Pablo jii'oonva'. Itso tsan'fieen nnon jon:

—Nque nanm'ann'ian jndé
jnan'ciianonhan jii'oon na quitsiquindya
ja 'o'. Mang'e na nnda', vanaan na
nndui'ho'. C'oho' na min'nciiii jiiuaan'
ts'on tyi'nc'onho'.

37 Majo! tso
cominsion'fieen:

—Ja condui ja nn'an ntyja 'maan'
tsjoon Roma. Majo' min na nnda',
tondéé tsofi'en nn'an tja'hin ja. Jnt'ato-
han na nnda' min na tyi'covijnda' aa vaa
'nan na jnan'tja ja. Jndé jo' tyi'han ja
vancjova. Nan'min' jnt'ahan ja min na
min'chjo tyi'quichuhan' na nt'ahan na
nnda' yo nciiii ts'an na conduihin ts'an
na m'aan nacje 'maan' juu tsjoon Roma.
Ndo' naneinhin ¢Aa ve' nty'iu na ntji'
ntciie'han ja? Tyi'ciiji' yahan' na nnda'.
Nquehan quindyoquitji'han ja.

38Ndo' joo cominsion'fieen, ty'e
ntciie'han, tyenan'quindyiihan nque
nanm'ann'ian'fieen joo jfi'oonmin'.
Ndo' nan'fieen je', vi na jndé jndyehan
na juu Pablo yo nin'Silas conduihan

Pablo ndéé

nn'an na m'an nacje 'naan' tsjoon
Roma, tyue jndyihan. 3°Mang'e na
nnda', tyequitanhan jii'oon t'man
ts'on ndéé nan'fieen na quinan't'man
n'on nan'fleen joohan. Ndé jo' tji'han
nan'fieen vancjo. Ndo' tanhan na
quindui' ntciie' nan'fleen tsjoonhan.
40Ndo' joo nan'fieen, vi jndé na
jndui'han vancjo'fieen, ty'ehan, sque
nnda'han vaa' Lidia. Jo' tonan'neinhan
ndéé nn'an na vantyja n'on Jests.
Tyincyahan na t'man n'on nan'iieen.
Jndé jo' jndui'han tsjoon Filipos'fieen.

Tyionhan' na nc'uaa' n'on
nn'an tsjoon Tesalénica
Pablo yo Silas jnduihan tsjoon
1 7 Filipos, ty'ehan, tenonhan tsjoon
Anfipolis yo Apolonia. Ndé jo' squehan
tsjoon Tesalénica naijon na vaa nciiii
vats'on 'naan nn'an judios. 2Ndye soana
na tom'anhan juu tsjoon'fieen. Nciiii ciiii
jon na covee' xuee na cota'jndyee nn'an
judios, s'aa Pablo cha'xjen na nciiiix-
jen its'aa jon. Tétsitjon'hin yo nan'fieen
quii' vats'on 'maanhan. Totsi'man jon
ndééhan nchu vaa na itsiquindyi ji''oon'
Tyo'ts'on na jndui tivio. 3Ndo' mantyi
tyincyaa jon jii'oon na manciiiixjen itso-
han' na ji vaa jndyi na ngenon nquii jon
na conduihin Cristo, tsan na ndyotsin'-
man jon fivaan nn'an. Nt'ion nn'anhin
tsonjn'aan, ngue' jon, ndé jo' nninncyaa
Tyo'ts'on na ngiiando' xco jon. Ndo'
tsontyichen Pablo ndé€ nan'fieen:
—Nquii Jestis na mancya jfi'oon naya
'naan’' jon ndéého', manquii jon condui-
hin Mesias.
4Ndo' vendye nn'an judios'iieen, tén-
tyja n'onhan juu ji'oon'fieen, ndo'
jnan'jonhan yo Pablo yo nin'Silas. Man-
tyi nn'an na tachi judios conduihan
na conan't'maan'han Tyo'ts'on, jndye-
han téntyja n'onhan Jesis, ndo' majo'n-
tyi joo nanntcu, ntcu nn'an na conin-
tque quii' tsjoon, jndyehan téntyja n'on-

han. ®>Majo' nque nn'an judios na tyi'-
cantyja n'onhan jon, tonan'téé' jndyi
n'onhan ng'e na coy'on nn'an ciienta
juu jii'oon na tyinncyaa Pablo. Tso-
jnaan' jo', jnan'tjonhan nciiii tmaan'
nn'an na vi' nn'an. Jndé jo' nque
nn'an judios'fieen tyi'han chon nn'an
tsjoonhan. Joo jii'oon na jnan'neinhan
s'aahan' na quindya' jndyi ngio nn'an
tsjoon'neen, jo' ty'ehan vaa' tsan na
jndyu Jasén. Ndo' yo na ijndei'han' na
tyeque'han juu v'aa'fieen na cojnt'ue-
han Pablo yo Silas, ee nin'quitquen-
han nan'fieen tondéé nn'an tsjoonhan.
6Majo' tajndiohan nan'fieen. Tsojnaan'
jo', yo naijndei'han' na tyey'onhan juu
Jasén yo nin'vendye nn'an na vantyja
n'on Jesis. Ndo' tyechohan nan'fieen
tondéé nanm'ann'ian tsjoonhan. Jndei
tonan'xuaahan na totji'han jii'oon vi'
nacjoo' Pablo yo nin'Silas. Jnduehan:

—Nque nannon'ieen na conan'n-
daa'hin nn'an na ninvaa tsonnangue,
mantyi jndé squehan tsjéén. 7 Ndo'
juu Jasénva', sintjoo' juu joohan vaa'
juu. Ndo' tsofi'en nanmin cont'ahan na
tanin min na tyi'ntsiquindé ts'an juu
jii'oon na iquen tsanm'aants'ian t'man
tsjoon Roma. Ee conduehan na m'aan
nciiiichen ts'an na téquintyja na t'man
conduihin na ico'xen juu joohan na
jndyu juu Jests.

8Ndo' nque nanm'ann'ian'fieen yo
nin'nn'an tsjoonhan, vi na jndé jndyehan
jii'oonmin, tyionhan' na nc'uaa' n'on-
han. 9 Ndo' ng'e na nnda' tui, juu Jasén
yo vendye nan'fieen na vantyja n'onhan
Jests, vi na jndé na tyincyahan xoquitu'
ndé€ nanm'ann'ian'fieen, jnan'quindyaa
ntciie' nan'feen joohan.

Pablo yo Silas coninncyahan
jii'oon' Tyo'ts'on tsjoon Berea
10 Majuu tijaan xee'dieen, nque nn'an
na vantyja n'onhan Jests, ninfioon'
jionhan Pablo yo nin'Silas na c'o-

han tsjoon Berea. Ndo' joohan, vi
na jndé squehan tsjoon'iieen, ty'ehan
vats'on 'maan nn'an judios. 1! Majo'
nque nn'an judios na m'anhan juu
tsjoon Berea'iieen, yantyichen nn'anhan,
chichen ntyjehan na m'an Tesaldnica.
Ee yo na xonciiee' n'onhan totquen ya-
han ciienta ji'oon na totsi'man Pablo
yo nin'Silas. Ndo' 'io 'io, chen jndyi to-
nan'jn'aanhan jii'oon' Tyo'ts'on na jn-
dui ndyu na toxen'chen na tojnt'uehan
na aa mayuu' joo ji'oon na conincya
nan'fieen. 12Mang'e na nnda', majndye-
han téntyja n'onhan Jests. Ndo' mantyi
jndye nn'an na tachi judios conduihan
na conan'neinhan jii'oon griego, ndo'
mantyi jndye nanntcu na t'man condui
yo nin'nannon. 13 Majo' joo nn'an judios
na m'an Tesalénica'fieen, tondyehan na
toninncyaa Pablo ji'oon' Tyo'ts'on ndéé
nn'an Berea'neen. Ndo' ng'e jo' ty'e-
han juu tsjoon'fieen, ndo' tyenan'jmi-
in'han nan'fieen. 14Ndo' ng'e na nnda',
nque nn'an tsjoon'fieen na vantyja n'on-
han, maninfioon' jiionhan Pablo na cja
jon 'ndyo ndaandue. Majo' juu Silas yo
nin'Timoteo, ntjo yahan juu tsjoon'fieen.
I5Ndo' nque nn'an na tyenan'jon yo
Pablo, tyequi'ndyehan jon tsjoon Ate-
nas. Jndé jo' ntciie' ntciie'han juu
tsjoon Berea'fieen. Tyey'onhan jii''oon na
siquichu Pablo joohan na quitsityuaa'
Silas yo Timoteo na contyjahan xen' jon,
tyi'nan'chjuhan.

Incyaa Pablo jii'oon ndéé
nn'an tsjoon Atenas

16Ndo' Pablo je', viochen xjen na
tominndoo' jon joohan tsjoon Atenas,
si'ndaa'han' ntyjii jon ng'e na tquen
jon cilienta na ninvaa quii' tsjoon'fieen,
ndovanjan min 'nan na jnan'ya nn'an na
conan't'maan'hinhan' cha'vijon na con-
duihan' nquii Tyo'ts'on. 17 Jo' totsinin
jon yo nn'an judios quii' vats'on 'maan
nan'ieen ndo' yo vendye nn'an na

tonan'jon yo nan'fieen na conan't'-
maan'han Tyo'ts'on. Ndo' mantyi ‘'io
'io totsinin jon ndéé nn'an tsjoon'fieen
na tétjonhan ts'ua t'man. 18 Ndo' nque
nn'an tsjoon'fieen, ve tmaan' condui-
han. Nciiii tmaan' nan'fieen conan'qui-
jndyu nn'anhan epictreos, ndo' nn'an
nciiiichen tmaan'fieen conan'quijndyu
nn'anhan estoicos. Joo nan'fieen ta'han
na conan'neinhan yo Pablo. Vendyehan
ve' toncohan taxee'han, jnduehan:

—¢Nin ji'oon itsinin tsanvahin na
jndye jndyi ji'oon ntyjii juu?

Ndo' vendyehan t'ahan, jnduehan:

—Ndo' nciian itsinin juu ntyja 'naan
tyo'ts'on ciienta jndye na jen mafioon
conduihan.

Nnda' ro jii'oon na jnan'neinhan ee
sinin Pablo ndééhan ntyja 'maan' Jests
yo na vando' xco jon. 1Ndo' tyey'on
nan'fieen Pablo nciiii joo na conan'qui-
jndyuhinhan' Are6pago, naijon na cov-
atjon nn'an na condyehan jii'oon. Jo' jn-
duehan nnon jon:

—~Ciia, juu jii'oon xco na matsi'man'
ndéé nn'an, nin'quindyé nchu vaa na
itsiquindyihan'. 20Ee juu jfi'oon na
mancya', jen mafoonhan', min'jon
tacondyéhan'. Mang'e na nnda',
nin'ciiaa' n'6n nin 'nan itsiquindyihan'.

2lFe  joo nn'an juu tsjoon
Atenas'fieen yo nn'an na mafioon
njoon na m'an yahan juu tsjoon'fieen,
ninnquii'chen na nin'quindyehan ndo'
nin'quinan'neinhan min'cya ro nnon
ji''oon na xcontyichen.

22Yajo' juu Pablo téciientyjee' jon
quii' nt'an nan'fieen naijon na covijnda’
jii'oon. Tso jon ndé€han:

—'0' ta na conduiho' nn'an tsjoon
Atenas, xi'jndio quii' tsjoonho' covity-
incyo na 'o' conduiho' nn'an na njon
jndyi ngioho' 'nan na conan't'maan'ho’,
23Fe viochen xjen na tomanty'i ja
quii' tsjoonho!, jo' tquén ya ciienta joo
nnontyiu naijon conan't'maan'ho'. Jo'

ntji nciiiihan' na manin' ts'iaan'han'
na conan'quijndyuho'han': Juu nnonty-
iuva conduihan' ciientaa' nquii tyo't-
s'on na tyi'quita'jn'aan jaa. Ndo' vaa
na itsiquindyi juu ntji'leen. Jo' man-
quiintyi Tyo'ts'on na ve' conan't'maan'-
toho'hin, min na tyi'quita'jn'aanho' nin
conduihin, mantyja 'maan' nquii jon na
matsinén ndéého'.

24“Manquii jon tquen tsonnangue yo
nin'tsoi’'en 'man na min nnonhan', ndo'
xia'ntyi nquii jon ico'xen jon nin-
vaa quifioon'ndue yo nnon tsonnangue.
Ng'e na nnda', tyi'im'aan jon nt'aa
na conan'ya nn'an ciientaa' jon. 25Min
tyi'icanhan' na jaa nta'ntyjéé'hin ee
min'nciiii tyi'itsitjahan'hin. Ee manqui-
intyi jon na incyaa jon tsofi'en jaa na
cotant'o, incyaa jon jndye na cotja yo
nciiii ciiii nnon na itsitjahan' jaa.

26 “Jaa nn'an tsonnangue, s'aa jon na
ninnciiii tsjan jaa min na nciiii ciiii nnon
tyuaa na m'an covejndyohan'. S'aa jon
na nnda', cha' ¢'6n ninvaa nnon tson-
nangue. Ndo' nquii jon sijnda' jon yuu
xjen na ngiientyja na nc'oon ts'an ndo'
mantyi yo nciiii ciiii joo. 27 S'aa jon na
nnda' cha' nciiii ciiii jaa na m'an nnon
tsonnangue quijnt'uéhin, cha' njnty'ia
na aa ndéé nndié jon, min na mayuu'
nquii jon ndyo m'aan jon yo nciiii ciiii
jaa. 28 Ee ntyja 'maan' nquii jon na cotan-
t'6, comanty'i ndo' cotsam'an. Ee jii'oon-
vahin itsijonhan' juuhan' cha'xjen juu
jii'oon na tondue vendye ntyjeho' na ya
conan'tjon'han jii'oon. Jndue nan'fieen:
“Ji'oon na mayuu' condui jaa tsjan
'naan' nquii Tyo'ts'on na jndyocahan'.”

Mannda' itsiquindyi jii'oon na jndue
nan'fieen. Ndo' tsochen Pablo: 29 “Ndo'
xe na aa mayuu' condui jaa tsjan 'naan'
jon na jndyocahan', tyi'quichuhan' na
conan'joon’' jaa jon ve' vi 'nan na jndé
yo s'on ijan ndo' aa yo s'on xuee ndo'
aa yo ntjo', nan'min' ve' ntyja na co-
nan'tiu nque nn'an, jo' na conan'yahin-

han'. 30 Joo ndyu na toxen'chen, tont'a
nn'an joo ts'ian'fieen yo ntyja 'naan' na
jnda' nquen nquehan. Majo' tots'aa Ty-
o'ts'on cha'vijon na tyi'quindyiaa' jon
na tont'ahan joohan'. Majo' naneinhin
iquen jon ji'oon nnon nciiii ciiii ts'an
na quintciie' ts'on juu ntyja 'maan'han'.
31Ee majnda' xuee na jndé sijnda' jon
xXjen na ntco'xen jon jaa nn'an tson-
nangue ntyja 'maan' 'man na jndé to-
nan'tja jaa nnon jon. Juu ts'ian'fieen
nts'aa jonhan' cha'xjen na chuhan'. Ndo'
majnda' nquii ts'an na jndé t'ua jon
ts'ian'fieen nnon juu na quits'aa juuhan'.
Ndo' ndéé tsoit'en nn'an itsi'man jndy-
oyu jon na mayuu' na nguaa na nnda' ee
tyincyaa jon na vando' xco tsan'fieen vi
na jndé jnan'cuee' nn'anhin.”

32Ndo' nque nn'an Atenas'feen, vi
na jndé jndyehan na sinin Pablo ntyja
'naan' na nta'ndo' xco nn'an na jndé tjé,
fi'enhan na ve' toncohan. Majo' fi'en nty-
jehan na jnduehan:

—'To cha nndyé na ntsinin'ntyi'chen'
juu jii'oonva'.

33Jo' jndui' Pablo naijon tétjon
nan'fieen. 34 Majo' vendye joo nan'fieen
na téntyja n'onhan Jests, jnan'jonhan
yo Pablo. Quii' nt'an nan'fieen, jo' fi'en
Dionisio, juu tsan'fieen na conintquehin
Arebpago'fieen naijon na covijnda'
jii'oon. Ndo' mantyi fi'en nciiii tsanscu
na jndyu Démaris yo nin'vendye
ntyjehan nn'an tsjoon'fieen na téntyja
n'onhan Jests.

Incyaa Pablo jii'oon'

Tyo'ts'on tsjoon Corinto

Vi na jndé tui nan'min', jn-
]. 8 dui' Pablo tsjoon Atenas, tja jon
tsjoon Corinto. 2Juu tsjoon'iieen, jo'
ntjii jon nciiii ts'an judio na jndyu
Aquila. Juu tsan'fieen tuihin ndyuaa
Ponto. Juu jon yo scuu' jon Priscila,
tyi'covijndye xuee na jndui'han ndyuaa
Italia, squehan Corinto. Nnda' vaa na

jnt'ahan ng'e nquii tsanm'aants'ian t'-
man tsjoon Roma, tsan na jndyu Clau-
dio, tquen jon jii'oon na tsofi'en nn'an
na conduihan tsjan nn'an judios quin-
dui'han juu tsjoon'fieen. Téquindyiaa'
Pablo joohan. 3Ndo' nan'fieen, ts'ian
na cota'ntjonhan na conan'yahan nt'aa
ndiaa. Ndo' juu Pablo majuuntyi ts'ian
na its'aa jon cha'xjen joohan, jo' to-
jnaan' ntjohin yo nan'fieen na tont'a-
han ts'ian. 4Ndo' tyi'nciiii nciiii xuee
na cota'jndyee nn'an judios, toca Pablo
vats'on 'naan nan'fieen. Toninncyaa jon
ji'oon ndééhan, nquehan yo nin'joo
nn'an na maifoon tsjan conduihin na
quioo' n'onhan, na cantyja n'onhan
Jests.

5Xjen'fieen jnan Silas yo Timoteo
ndyuaa Macedonia, squehan na m'aan
Pablo. Jo' ta' jon na totsichon yantyi
jon na toninncyaa jon ji'oon' Tyo't-
s'on. Totsinin jndyoyu jon ndéé nn'an
judios'fieen na nquii Jestis conduihin
Cristo, tsan na comindoo'han na ndy-
otsin'man jon fiuaanhan. ®Majo' joo
nan'fieen jnan'vehan nacjoo' Pablo, tye'
tonan'neinhan jii'oon tsan' nacjoo' jon.
Tsojnaan' jo' sitonciiii' jon ndiaa' jon
tondééhan cha' quitsi'manhan' na qui-
jnty'ia nquehan nin 'man ntquenon-
han, ncja jon nciiiichen ntyja. Itso jon
ndééhan:

—Naneinhin min xe na aa
ngitsu fiuaanho!, manciiiixjen
jnan nqueho'han', chito ng'e na

tacotsiquindyi ja 'o'. Naneinhin na
tonnonchen ncjoncya jii'oon ndéé nn'an
na tachito tsjan nn'an judios conduihan.

7Ndo' na nnda', jnty'ii jon nan'fieen
quii' vats'on 'naanhan, tja jon vaa' tsan
na jndyu Ticio Justo. Tsan'fieen itsit'-
maan' juu Tyo'ts'on cha'xjen na con-
t'a nn'an judios. Vaa' tsan'fieen nin-
ncliii t'uii'han' yo juu vats'on'fieen.
8Quii' nt'an nn'an na covanciiii vat-
s'on 'naan judios'fieen, jo' m'aan nciiii

ts'an na jndyu Crispo, conintquehin
ndéé nan'fieen. Tsan'fieen téntyja ts'on
jon Jests, nquii jon ndo' mantyi yo
tsofi'en nn'an vaa' jon. Ndo' joo nn'an
tsjoon Corinto, jndyehan téntyja n'on-
han Jests. Ndo' vi na jndé jndyehan
jii'oon na toninncyaa Pablo, jnt'éhan yo
xuee' Jesis. 2 Ndo' nciiii tijaan vaa nciiii
na tityincyoo' nnon Pablo, jndyiaa' jon
na itsinin ta Jests yohin. Itso jon: “Tyi'n-
ty'ue' min tyi'ngaciientyje' na mancya'
jii'oon naya njan. Tyi'ntsichen' 'ndyo'.
10Ee ja m'aan yo 'u', ndo' min'nciiii ts'an
tyi'je'ncya na nts'aa vi' juu 'u'. Ee jndye
nn'an na m'an tsjoonvahin na conduihan
ciienta ja.” 11 Mang'e na nnda!, jo' nciiii
chu xonciie ntjo Pablo tsjoon Corinto na
totsi'man jon jii'oon naya 'naan' Tyo't-
s'on ndéé nan'fieen.

12 Juu xjen'fieen nquii Galién tom'aan
jon gobernado juu tsjoon Corinto'iieen
na toco'xen jon ninvaa ndyuaa Acaya,
xjen'fieen nque nn'an judios na m'an-
han juu tsjoon'fieen, ninnciiii jnan'jon-
han ji'oon yo ntyjehan na jnan'vehan
nacjoo' Pablo. Tyey'onhan jon nnon
nquii Galién'fieen. 13 Tyincyahan jnaan'
juu nnon jon, jnduehan:

—Juu tsanvahin, itsichon juu na
quioo' n'on nn'an na fonncya vaa
na quinan't'maan'han Tyo'ts'on, chito
cha'xjen na tsi'man juu jii'oon na ico'x-
enhan' na tquen Moisés.

14Majo' juu xjen na mantsintciie'
Pablo ji'oon ndéé nn'an judios'iieen,
ndo' sityuaa'ntyi juu Galién. Itso jon
ndééhan:

—'0' nn'an judios, xe na aa vaa nciiii
nnon 'man na its'aa tsanva', ndo' xe na
aa t'man jnaan' juu vaa, yajo' chuhan'
na quitsichju ja na ndyi jii'oon na con-
dueho'. 15Majo' 'o' ve' ntyja 'naan' juu
jii'oon na incyaa tsanva', jo' na jndyo
quitquenho' jii'oon nnon, ndo' ve' ng'e
ntyja 'maan' juu ntji na conan'y'onho!,
tachi ntyja 'naan' ntji na tsixuan vats'ian

njan. Mang'e jo' quijnty'ia nqueho!, ee ja
tyi'nin'quityii' ja yo joo jii'oonmin'.
16Ndo' tji' jon nan'fieen quityquii'
juu vats'ian'fieen. 17 Ndo' ng'e na nnda',
nque nn'an na chito conduihan nn'an
judios, t'uehan Séstenes, totja'han jon na
tonnon vats'ian'fieen. Majo' Galién min
tatyii' jon xquen jon na nnda' jnt'ahan.
Juu Séstenes'neen, conintquehin ndéé
nn'an judios quityquii' vats'on 'naanhan.

Siquindé Pablo ts'ian na jndé ve
na tja jon ndo' siquita' jon
ts'ian na jndé ndye

18 Ndo' nquii Pablo, tontjontyichenhin
Corinto. Vi jndé jo' itso jon ndéé nn'an
na vantyja n'on Jests na jndé vja jon.
Tua jon v'aandaa na tja jon Siria. Ndo'
juu Priscila yo nin'Aquila, ty'ehan yo
jon. Squehan tsjoon Cencrea, ndo' juu
Pablo, jo' tinqui' xquen jon. Na s'aa jon
na nnda', itsi'manhan' na vaa jii'oon na
jndé tco' jon 'ndyo jon nnon Tyo'ts'on.
19Ndo' vi na jndé na squehan juu tsjoon
Efeso, juu Priscila yo Aquila, ntjohin jo'.
Ndo' juu Pablo, tja jon vats'on 'maan
nn'an judios. Tyincyaa jon jii'oon ndéé
nan'fieen. 20 Joo nan'fieen tanhan nnon
jon na quintjontyichenhin yohan, majo'
tasiu' jon. 21 T'man jon joohan na jndé
vja jon, itso jon ndééhan: “Xe na aa nt'ue
ts'on Tyo'ts'on, ndy6 nnt'a na m'anho'.”

Vi jndé jo' jndui' jon Efeso yo
v'aandaa. 22Xjen na tuee' juu v'aan-
daa'neen Cesarea, jndui' jon, téva jon
nato Jerusalén, jo' tyincyaa jndyee jon
ts'on joo nn'an na conduihan tmaan'
nn'an na vantyja n'on Jests, ndo' ndé
jo' téntciie' nnda' jon Antioquia. 23 Ndo'
vi na jndé tenon ciiantyi xuee na m'aan
jon tsjoon'fieen, jndui' ntciie' jonhan'.
Jo' tovenon jon nciiii nciiii tsjoon nai-
jon m'an nn'an na vantyja n'on Jests na
m'anhin ndyuaa Galacia yo nin'Frigia.

Tyincyaa jon jii'oon ndéé nan'fieen na
tejndeihan' na téquehin ntyja na vantyja
n'onhan Jests.

Tyincyaa Apolos jfi'oon'
Tyo'ts'on tsjoon Efeso

24 Juu xjen'fieen nciiii ts'an judio na
jndyu Apolos, tuee' jon tsjoon Efeso.
Tsjoon' tsan'fieen jndyuhan' Alejandria.
Ya itsinchu' jon jii'oon ndo' mantyi ivaa'
ts'on jon ji''oon' Tyo'ts'on na jndui ndyu
na toxen'chen. 25Juu tsan'fieen jndé
jnan'man nn'an nnon jon ntyja 'maan'
nato na itsin'man Tyo'ts'on fiuaan nn'an,
ndo' tojoo' jndyi ts'on jon na totsi'man
jon ndéé nn'an. Totsi'man jon ntyja na
ntyjiintyi jon ntyja 'maan' Jesds, ma-
jo' xia'ntyi toninncyaa jon jii'oon ntyja
'naan' na totsiquindéé Juan nn'an. 26 Ta'
jon na itsinin jon ndéé nn'an judios quii'
vats'on 'maanhan na min'nciiii tyi'ityi'
jon ciienta xe na aa vaa 'nan nt'a nn'an-
hin. Majo' juu Priscila yo nin'Aquila,
xjen na jndyehan jii'oon na toninncyaa
jon, yajo' tyey'onhan tsan'fieen v'aahan.
Tonan'nchu'ntyichenhan jii'oon nnon
jon ntyja na itsin'man Tyo'ts'on fiuaan
nn'an. 27 Ndo' ya na s'aahan' ts'on jon
na nin'cja jon ndyuaa Acaya, nque nn'an
tsjoon Efeso na vantyja n'onhan Jests,
jnduehan nnon jon na ya jndyi na
jo' vja jon. Ndo' tjihan nciiii tson na
vjay'oon jonhan' na m'an nn'an ndyuaa
Acaya'fieen. Joo nan'fieen, ee naya na
tsixuan Tyo'ts'on, jo' na jndé vantyja
n'onhan Jests. Ndo' vi na jndé tuee'
Apolos quii' nt'an nan'fieen, jndye vaa
na totejndei jonhan. 28Fe jaa' jfi'oon
totsinchu' jon ndéé tsofi'en nn'an judios
na chue n'onhan na cotji'han ciienta
na tyi'yuu' na nquii Jestis conduihin
Mesias. Ee tijnt'uehin jii'oon' Tyo'ts'on
na jndui tivio cha' ntsi'man jndyoyuhan'
na mayuu' na jo' condui Jesus.

Incyaa Pablo jii'oon'
Tyo'ts'on tsjoon Efeso

Viochen xjen na juu Apolos'iieen
1 9 tom'aan jon Corinto ndyuaa
Acaya, nquii Pablo tomandyi' jon njoon
na m'aan quii' ntyo'. Ndo' vi jndé jo',
tuee' jon tsjoon Efeso, naijon ntjii jon
vendye nn'an na conan'jon jii'oon na
toninncyaa Juan. 2Taxee' Pablo ndéé
nan'fieen, itso jon:

—Nquii Espiritu Santo, ¢Aa ty'onho'
ciienta jon quii' n'onho' xjen na téntyja
n'onho' Jests?

T'a nan'fieen, jnduehan:

—Ta'nan yu ro, min tacondyé na aa
m'aan Espiritu Santo.

3Ndo' taxee'ntyi Pablo ndééhan:

—Juu xjen na jnt'ého', ¢Nin yo ts'an
xuee' na jnt'€ho'?

T'a nan'fieen, jnduehan nnon jon:

—Jnt'é ntyja 'maan' juu ji'oon na
toninncyaa Juan.

4Jo' t'a Pablo, tso jon ndééhan:

—Juan jfi'oon na mayuu' na tot-
siquindéé' jon nn'an xjen na tontciie'
n'onhan jnanhan. Majo' totso jon ndéé
nan'fieen na cantyja n'onhan Jests, tsan
na jndyontyja toxen' jon. Juu jon con-
duihin Mesfas.

5Ndo' joo nn'an Efeso'fieen, vi na
jndé jndyehan jfi'oonmin', jo' jnt'é€han
yo xuee' nquii ta Jests. ®Juu xjen
na tyio Pablo nt'0 jon cjohan, ya-
jo' mantyi ty'onhan ciienta nquii Es-
piritu Santo. Ndo' ninfioon' ta'han
jnan'neinhan mafioon nnon jii'oon, tachi
jii'loon na maciiiixjen conan'neinhan.
Ndo' mantyi toninncyahan jii'oon na si'-
man Tyo'ts'on ndééhan. 7 Nannon'fieen
cha'na ncho'vehan.

8Nquii Pablo cha' na ndye -chi'
tom'aan jon juu tsjoon Efeso'fieen, nin-
nqui' toca jon vats'on 'maan nn'an
judios. Min'nciiii nnon tyi'quindyii' ts'on
jon na toninncyaa jon jii'oon ndéé

nan'fieen. Tquen yantyihin na totsi'man
jon ndééhan ntyja 'naan' na ico'xen Ty-
o'ts'on nn'an nchu vaa na cotsam'anhan,
ndo' na quioo' n'onhan na cantyja n'on-
han Jestis. Majo' vendye nan'fieen ton-
t'a yahan na tonanque' n'onhan, tyi'n-
in'cantyja n'onhan jii'oon na toninncyaa
Pablo. Jnduehan na juu ji'oon ntyja
'naan' na itsin'man Tyo'ts'on fuaan
nn'an, tayuu jnt'uehan'. Ndo' na nnda',
jndui' Pablo quii' nt'an nan'fieen, ndo'
mantyi nque nn'an na vantyja n'on
Jests, téchu jonhan v'aa scuela ciien-
taa' tsan na jndyu Tirano. Ndo' 'io 'io
totsi'man jon ndééhan jo'. 10Jndé ve
chu na tots'aa jon na nnda', ndo' ng'e
jo', tsoii'en nn'an judios na m'anhan
ndyuaa Asia, mantyi yo nin'nn'an na
tachi conduihan tsjan nan'fieen, tsof'en-
han jndyehan ji'oon naya ntyja 'naan' ta
Jestis. 11 Ndo' nquii Tyo'ts'on, tyincyaa
jon najndei na tsixuan Pablo na tots'aa
jon jn'aan t'man na tyi'je'quindéé ndui-
han' ntyja 'maan' najndei nquii ts'an.
12Ee ndiaa yo nin'peto na jnan na
m'aan jon, joohan' tyecho nn'anhan'
na m'an nn'an v'i, ndo' na nnda', jn'-
man nan'fieen. Ndo' mantyi jndyetyia na
m'an quii' n'on nn'an, jndui'han.

13 Majo' vendye nn'an judios na nan'x-
uanhan ts'ian quindua', tomandyi'han,
totji'han jndyetyia quii' n'on nn'an.
Jndé jo', jnan'tiu nan'fieen na nt'ahan
ts'ian'fieen na nninjnt'uehan xuee' ta
Jests. Nciiii ciiiihan ta'han na tondue-
han ndéé€ jndyetyia: “Yo xuee' Jests, tsan
na itsinin Pablo ntyja 'maan', ma'ua ja
ts'ian na quindui' quii' ts'on tsanva.”

4Tom'aan nciiii ts'an judio na
jndyu Esceva, conduihin nciiii tyee na
conintque ntyja 'maan' nn'an judios.
Juu tsan'neen tom'an ntyque' nannon
ntsinda jon na totji'han jndyetyia.
15Majo' nciiii jon xjen na jnt'a ntsinda
jon ts'ian'fieen, jo' nquii jndyetyia'fieen,
t'a juu, itso juu ndééhan: “Nquii Jests,

mavajn'an ja jon, ndo' mantyi juu
Pablo, ntyji nin ts'an conduihin, majo'
'o' je', ¢Nin nn'an conduiho'?”

16 Ndo' juu tsans'a na ndyii' jndyetyi-
a'fieen, tju'hin nacjo nan'fieen. Jndéé
s'aa juu yohan. Jin vaa jndyi s'aa
juu joohan ata jnty'ii juuhan na nin-
quintsihan ndo' mantyi tc'ehan. Jn-
dei jndui'han quii' v'aa, jnannonhan.
17Ndo' tsofi'en nn'an judios na m'an-
han tsjoon Efeso'fieen, yo nin'nn'an na
mafoon tsjan conduihan, tycya jii'oon
na nnda' vaa 'nan tui. Mang'e na nnda',
tsofi'enhan tyue jndyihan ndo' tonan't'-
maan'han xuee' nquii ta Jests.

18 Ndo' mantyi jndye nn'an na covan-
tyja n'onhan Jests, jndyoncyahan jnan-
han. Joo nan'fieen tondue jndyoyuhan
ntyja 'maan' ts'ian tyia na cont'ahan na
tyi'cavee' ts'on jonhan'. 1Ndo' jndye
nn'an na tont'a ts'ian quindua', joo tson
'naanhan na toninjnt'uehin na tont'a-
han juu ts'ian'fieen, jnan'nciiihinhan'.
Ndo' tondég tsofi'en nn'an, jnan'cohan
joo tson'feen. Ndo' vi na jndé tji'han
ciienta nchu xjen njon joo tson'iieen, taa'
n'onhan na tuee' na njonhan' venn'an
ncho'nqui min s'on xuee. 20 Ndo' ng'e na
nnda', tévijndyentyichen nn'an na ty'on-
han ciienta jii'oon ntyja 'naan' ta Jesus.
Totsi'manhan' na nquii Tyo'ts'on taquin-
tyja najndei condui jon.

21 Ndo! vi jndé tenon na tui nan'min’',
sitiu Pablo na ngaciienon nnda' jon
ndyuaa Macedonia yo nin'Acaya. Ndé-
cya, ncja nnda' jon Jerusalén. Ndo' vi
na jndé tuee' jon Jerusalén, chuhan' na
mantyi ncja jon tsjoon Roma. 22Ndo' juu
Timoteo yo nin'Erasto na cotejndeihan
jon, jiion jonhan na nc'ontyihan Mace-
donia. Majo' nquii jon ntjontyichenhin
ndyuaa Asia.

Nn'an tsjoon Efeso tyionhan'
na nc'uaa' n'onhan

23 Juu xjen'leen nque nn'an Efeso,
t'man jii'oon jnt'ahan ntyja 'naan'
juu ts'ian xco na itsin'man Tyo'ts'on
fiuaan nn'an. 2*Ndo' juu tsjoon'fieen,
jo' tom'aan nciiii tsans'a na jndyu
Demetrio. Totsiquindyi' tsan'fieen s'on
Xuee na totsia jon 'nan quijndé na
totsijonhan' joohan' vats'on ciientaa'
juu ty'o Diana na tonan't'maan' nn'an
tsjoon'fieen. Juu Demetrio'fieen yo
nin'ntyje jon na ya jii'oon yohin,
tonan'yahan joo nan'fieen, na ntyja
'naan' jo' t'man totantjonhan. 25Ndo'
juu Demetrio'fieen, sitjon jon nan'fieen
yo nin'vendye nn'an na cont'a ts'ian na
sijonhan' juuhan' yo ts'ian na cont'a
nquehan. Tso jon ndééhan:

—'0' ntyjé, mangioho' na juu ts'ianva
incyaahan' na ya cotantjon. 26Majo'
condyeho' ndo' cotquenho' ciienta na
juu Pablova', mandyi' juu na incyaa juu
jfi'oon. Itsi'man juu na joo 'man na co-
nan'ya jaa, tyi'yuu' na conduihan' Ty-
o'ts'on. Ndo' chito xia'ntyi nque nn'an
tsjoon Efesova na vantyja n'onhan juu
jfi'oonva' na itsinin juu, majo'ntyi nque
nn'an na ninvaa ndyuaa Asia, vandyue-
han na vantyja n'onhan jii'oonva'. 27 Ma-
jo' chito xia'ntyi vaa na toncuu' na
nndue nn'an na tayuu jnt'ue ts'ianva na
cont'a. Mat'manntyi vaa na toncuu' na
juu vats'on t'man ciientaa' nquii Diana
na conan't'maan' jaa, nndue nn'an na
taviquinjonhan'. Ndo' juu na itsiquinjon-
han'hin na ngio nn'an, ncju'cjehan' ju-
uhan'. '0' mangio jnda'ho' na tsoii'en
nn'an ndyuaa Asia conan't'maan'han
jon, ndo' mantyi ata nque nn'an na nin-
vaa tsonnangue.”

28 Ndo' nque nan'fieen, vi na jndye-
han jii'oonmin' na sinin Demetrio, tyion
jndyihan' na nc'uaa' n'onhan. Jndei to-
nan'xuaahan, tonduehan:

—Juu Diana ciienta jaa nn'an Efeso,
vaa t'man jndyi conduihin.

29Ng'e na jnt'a nan'fieen na nnda',
jo' siquiji'eenhan' nn'an tsjoon'fieen.
Magquintyjachen tyeque'han quii' v'aa
naijon na covatjonhan xjen na m'aan
junta. Xjen na cotsaque'han jo', t'ue-
han juu Gayo yo nin'Aristarco, tye-
chohan nan'fieen. Ve joo nan'fieen nn'an
ndyuaa Macedoniahin na cotejndeihan
juu Pablo. 39Ndo' nquii Pablo, nin'-
caquee' jon quii' juu v'aa'fieen, majo'
nque nn'an tsjoon'fieen na vantyja n'on-
han Jests, tyi'ncyahan na nts'aa jon
na nnda'. 3! Ndo' mantyi vendye joo
nn'an na conduihan nanm'ann'ian ndéé
joo nn'an ndyuaa Asia, joo nan'fieen
ya jii'oonhan yo Pablo, jnan'ciianonhan
jii'loon na m'aan jon na tyi'ngaquee'to
jon jo'. 32Majo' nque nn'an na jndé
tétjon v'aa'fieen, min taxe'ciiaa' tson'
nin jii'oon conduehan, ve' vi cofi'eento
jndyuehan. Ee vendyehan conan'xuaa-
han nciiii nnon jfi'oon, ndo' ndyii' nty-
jehan conan'xuaahan nciiiichen nnon
jii'oon. Ndo' majndyentyi nan'fieen, min
tyi'quindiohan nin ts'ian na téncti-
han jo'. 33Ndo' nque nn'an judios na
m'anhan juu tsjoon'iieen, t'uahan ts'ian
nnon Alejandro na quitsinin jon ndéé
nan'fieen, na nin ts'ian tétjon nn'an
v'aa'fieen. Mang'e na nnda', jo' s'aa jon
nt'd jon na ciiichen jndyue nan'fieen
ee vaa jii'oon na ntsinin jon ndééhan
ntyja 'naan ntyje jon nn'an judios. 34 Ma-
jo' joo nan'fieen, vi na jndé tquenhan
ciienta na mantyi juu Alejandro ts'an
judiohin, ninnciiii jnan'tjon'han jndyee-
han. Ndo' cha'ma ve hora, ninnciiii to-
nan'xuaahan, tonduehan: “Nquii Diana
clienta jaa nn'an Efeso, vaa t'man jndyi
conduihin.”

35Ndo!' juu tsantsintji tsjoon'fieen, vi
na jndé sichen jon jndyue nan'fieen,
tso jon ndééhan: “'O' ntyjé nn'an Efeso,
nque nn'an na ninvaa tsonnangue ngio

yahan na jaa nn'an tsjoonvahin ti-
jiion jaa na nta'ntyjéé' juu vats'on t'-
man ciientaa' nquii Diana na conan't'-
maan' jaa. Nquii jon na taquintyja t'-
man conduihin. Mantyi ngio jnda' nn'an
na cota'ntyjéé' juu 'ndyo nnon nquii
Diana na jnanhan' tsj6'ndue na jndy-
ocuehan' na m'an jaa. 36Mang'e na
nnda', ta'nan ts'an na ngitso na tyi'yuu'
jii'oonmin', jo' tavinan'xuaaho', tant'a-
toho' nciiii nnon na ndécya nninncyaa-
han' na tyia ngioho'. 37Ee joo nan-
nonmin' na jndyochoho'hin v'aavahin,
tyi'je'quindéé ndué na jndé jnty'uee-
han 'nan na tsixuan juu Diana, nquii
jon na conan't'maan' jaa, min tyi'-
conan'neinhan ji'oon tsan' cjoo' jon.
38Ndo' nquii Demetrio yo nin'nn'an
na ya ji'oonhin, xe na aa va jii'oon
na nin'quitquenhan cjoo' ts'an, quit-
saquitquenhan jii'oon'fieen nnon jiie. Ee
joo jfi'oon na cotquen nn'an nacjo nty-
jehan, jo' covijnda'han'. 3°Ndo' mantyi
xe na aa vaa nciiiichen nnon jii'oon na
nt'ue n'onho' na nninjnda', juu xjen na
nc'oon junta, yajo' nninjnda'han'. 40Ee
'nan na jnt'aho' xeevahin, m'aan jaa
na toncuu' na ngitso gobernado nacjoo'
nquii jon na conan'vé. Ee xe na aa ngiiax-
ee' jon ndéé€ ndu na jnt'ahan', tajii'oon
na nndéé nnan'ntcii'é na ngiiafioon'han’
jaa na tonnon jon.” 4! Ndo' vi na jndé
sinin tsan'fieen jii'oonva', t'ua jon ts'ian
na cyahan.

Tja nnda' Pablo ndyuaa
Macedonia yo Grecia

Ndo' vi na jndé tenoon' na tic'uaa
20jndyue nan'fieen, yajo' tqueen'
Pablo nn'an na vantyja n'on Jests.
Ji''oon na sinin jon ndééhan tyincyaa-
han' na t'man n'onhan. Jndé jo' ty-
incyaa jon ts'onhan, jndui' jon, tja
ntciie' jon ndyuaa Macedonia. 2Ninvaa
ndyuaa'fieen tomandyi' jon. Joo jii'oon
na tonincyaa jon ndéé nn'an na vantyja

n'on Jests na m'anhan ndyuaa'ileen,
tyincyaahan' na t'man n'onhan. Jndé
na siquindé jon juu ts'ian'feen, jndui'
ntciie!' jon jo', tja jon ndyuaa Grecia.
3Jo' tom'aan jon ndye chi'. Mandyo
ngua jon v'aandaa na chi ncja ntciie' jon
ndyuaa Siria, ndo' juu xjen'fieen jndyjii
jon ji''oon na nque nn'an judios conda-
han jon. Ndo' ng'e na nnda', sitiu jon
na yantyi nnon tyuaa ncja ntciie' jon,
ngiienon nnda' jon juu ndyuaa Macedo-
nia. Ndo' mantyi tom'an vendye nn'an
na tonan'jon yohin, tsan na jndyu Sépa-
ter, jon ts'an tsjoon Bereahin, jnda ts'an
na jndyu Pirrohin, mantyi fi'en Aristarco
yo Segundo, joo nan'fieen nn'an tsjoon
Tesalénica, fi'en Gayo, juu jon ts'an
tsjoon Derbe, ndo' yo Timoteo, fi'en
Tiquico yo nin'Tré6fimo, joohan nn'an
ndyuaa Asia. > Ndo' joo nan'fieen ty'en-
tyihan, squehan tsjoon Troas. Jo' tomin-
ndoo'han Pablo yo ja Lucas. ® Juu nguee
na cociia' nn'an judios tyoo' na tat-
squenté téquee', jo' tom'dn juu tsjoon
Filipos. Ndo' vi na jndé tenon juu
nguee'iieen, tud v'aandaa. S4, ndo' xee
vja 'on squé na m'an nan'iieen tsjoon
Troas. Nen xuee ntjo ja jo'.

Itsinin Pablo ndéé nn'an na
vantyja n'on Jests tsjoon Troas

7Xee na vejndyee soana, xuee nuin-
co', nque nn'an na covantyja n'on Jests,
tétjonhan na ntyjehan tan' tyoo' na co-
vafjoon' n'onhan jon. Ndo' Pablo, sinin
jon ndééhan. Na nonco nciiiichen xuee
nndui' jon, ncja jon. Ng'e jo' mavio chjo
xjen na sinin jon ndééhan, ata tuee' xon-
ciie tsjon. 8Juu cuarto nandye naijon
na tétjon ja, jndye candi min na co-
nan'xueehan' chon jo'. 2 Juu cuarto'fieen
v'aa na jndé ndye quito'han', jo' ve-
quityen nciiii tsans'andyua ventana na
vaa juu v'aa'fieen. Jndyu juu Eutico.

Ndo' ng'e mavio chjo sinin Pablo, jo' si-
jaa'han' tsantsjon nnon juu. Ndo' xjen
na ty'oon tsantsjonhin, mana tequin-
tyjahin xen' tyuaachen. Ndo' xXjen na
jnan've nn'anhin, mats'oohin. 19Ndo'
técue Pablo tyuaa, taciiangio jon, jndy-
ots'aa jon ts'oo'fieen. Ndo' itso jon ndéé
nn'an na vantyja n'on Jesus:

—Tyi'ntsi'ndaa'han' ngioho!,
nnda' juu.

1INdo' vi jndé na tso jon na nnda',
téva nnda' jon quii' v'aa'iieen. Tyjee jon
tan' tyoo' yohan na covafijjoon' n'on-
han Jests, jndé jo' tciia'han. Ndo' sinin-
ntyichen jon yohan ata tévixuee. Jndé
jo' jndui' jon. 12Ndo' juu tsan'fieen
na tyioohin, saqui'ndyehanhin vaa' juu.
Tsof'enhan t'man vaa sinjoon'han'hin
na vando' nnda' juu.

vando'

Jndui' Pablo yo ntyje jon,
ty'ehan tsjoon Mileto

13J4 santyé, si& yo v'aandaa, squé
tsjoon Aso. Ee jndé jnan'jnt'a yo Pablo
na juu tsjoon'fieen nganciii ja yohin, ee
juu jon tja ng'ee jon. 14Ndo' vi jndé na
ténciii j4 yohin, vi tojnaan' s4 yo v'aan-
daa, squé tsjoon Mitilene. !5 Jnt'ui juu
tsjoon'fieen, ndo' nciiiichen xuee tendn
tyuaa chjo na jndyu Quio na m'aan
ndaandue xi'jndiohan'. Nciiiichen xuee
squé mafioon tyuaa chjo na jndyuhan'
Samos na mantyi m'aan ndaandue xi'jn-
diohan'. Jndé jnt'uf tsjoon'fieen, s4, squé
ndyuaa Trogilio. Jo! tajndye Ndo' nciii-
ichen xuee santyé, squé tsjoon Mileto.
16Nnda' vaa na jnt'4, ee juu Pablo
jndé sitiu jon na tyi'caciientyjee' jon
tsjoon Efeso ndyuaa Asia. Ee jndé tji'
jon ciienta xe na aa ngiienon jon jo',
ntsichjuhan'hin nato na vja jon. Jo'
na sicjehin cha' na tyi'nan ro jndé
m'aan jon Jerusalén ndo' nguee' nguee
Pentecostés.

Jit'oon na siqui'maan’' Pablo nn'an
na conintque vats'on Efeso

17Juu xjen na m'd4n tsjoon Mile-
to'fieen, t'ua Pablo ts'ian ndéé vendye
nn'an na coquitqueen'han nque nn'an
na conintque quii' nt'an tmaan' nn'an
na vantyja n'on Jesis na m'anhan juu
tsjoon Efeso'fieen. 18 Ndo' xjen na sque
nan'fieen na m'aan jon, itso jon ndééhan:

—'0' ntyjé, mangio jnda'ho' nchu vaa
na tom'an ja quii' nt'anho' ntyjantyi
xee na vejndyee na tyjé ndyuaa Asi-
ava. 19Totyentjon nnon ta Tyo'ts'on
na ninquii'chen toju'cje ja. Na tots'a
ts'ian'fieen, jndye vaa na totsi'ndaa'han’
ntyji, ata tot'i. Ndo' mantyi jndye vaa
na toquenon na tonda nn'an judios ja
na nin'quinan'cuee'han ja. 20 Majo' min
na toquendn nan'min', tyi'cjociientyjé'
na chen totsinén ndéého' tsoii'en jii'oon
na ngotejndeihan' 'o'. Totsi'man ndéého'
xjen na tovanciiiho' ndo' mantyi xjen na
tué quii' nt'aaho'. 2! Tsofi'enho' tociiji'
jndyoyu ja ndéého', tanin min na aa
nn'an judios conduiho', ndo' min na
mafoon tsjan nn'an conduiho'. Totsjo na
quintciie' n'onho' jnanho' tonnon Tyo't-
s'on ndo' cantyja n'onho' ta Jesucristo,
nquii jon na conduihin na itye'ntjon jon
jaa. 22 Ndo' naneinhin, majndé majo rii'.
Jo Jerusalén ng'e nquii Espiritu Santo
i'ua jon ts'ian nnon na ¢jo jo', min ty-
i'quintji nin 'nan iminndoo'han' ja jo'.
23Xija'ntyi na maciiji' ja ciienta na nciiii
ciliii tsjoon na mavenon, nquii Espiritu
Santo itsi'man jon nnon na joo nn'an na
m'an Jerusalén, manciiiixjen nt'avi'han
ja, ndo' nnt'ahan na nc'én navi'. 24 Ma-
jo' min na nnda' vaa na ngendn, ta'nan
its'aahan' ja. Min xe na aa nnan'cuee'
nn'an ja, ta'nan its'aahan' ntyji. Ninnciiii
vaa na ndyii' ts'6n, na yo na nén ro
ntsiquindéé juu ts'ian na t'ua ta Jesus
nnon na ciiji' jndyoyu ji''oon naya ntyja
'naan’' na vi'ntyjii Tyo'ts'on nn'an.

25“Ndo' naneinhin, 'o' na jndé tonin-
ncya ji'oon ndéého' ntyja 'naan' nchu
vaa na itye'ntjon Tyo'ts'on nn'an, ntyjii'
ya ts'on na min'nciiiiho' taje'quijnty'ia
nnda'ho' ja. 26Jo' xeevahin, maciiji'
jndyoyu ndéého' min xe na aa ngitsu
fiuaan' ts'an, majo' ja tajnan quicho.
27 Ee tsofi'en ji'oon na nt'ue ts'on Ty-
o'ts'on na nciiaa' n'onho', jndé si'man-
han' ndéého', min'chjo tyiquity'iuhan'
ndéého'. 28Ng'e jo' quitquen nqueho!
ciienta, ndo' mantyi yo nin'nque nn'an
na conduihan tmaan' na vantyja n'on
Jests, ee nquii jon jndé sijnda jon joohan
yo neoon' jon. Manquiintyi Espiritu
Santo i'ua jon ts'ian ndéého' na quita'n-
tyjee'ho' nan'dieen. 29Nd6 vaa ts'ian na
ma'ua ja ndé€ho', ee ntyji ya vi na jndé
jnt'ui ja, ntsaque' nn'an quii' nt'anho'
na nnan'ndaa'han n'onho' ntyja na co-
nan'jonho' yo Cristo. Na nt'a nan'fieen
na nnda', ntsijonhan' cha'vijon xjen na
cotsque lobo quii' nt'an quinman na co-
nan'ciije cho'fieen joo o'. 30Ata quii'
nt'an ntyje nqueho', nndui' vendyeho'
na nnan'manhan ndéé nn'an na condui-
han tmaan' ciientaa' Tyo'ts'on. Majo' joo
jii'oon'fieen, ve' quintuhan', chito jii'oon
na mayuu'han'. Nt'ahan na nda' cha'
vendye nn'an na vantyja n'on, nnan'jon
nan'fieen yohan. 3! Mang'e na nnda',
c'on cjeho' ndo' cafjoon' n'onho' ndye
chu, naxuee ndo' natsjon, tyi'cjociien-
tyjé' na totsiqui'man'ho' cha' nciiii ciii-
iho' ngavaa'ntyichen n'onho' juu jii'oon'
Tyo'ts'on. Ata tociiji'han' ndaa nn6n na
tots'a ts'ian'fieen quii' nt'anho'.

32“Ndo' naneinhin 'o' ntyjé, ma'ndyi
ja 'o' nt'6 nquii Tyo'ts'on ndo' yo juu
jfi'oon naya na tsixuan nquii jon. Ju-
uhan' vaa najndei na tsixuanhan' na
ngaqueho' tonnon jon. Mantyi ntyja
'naan'han' ndaho' tsoit''en na jndé tco'
jon 'ndyo jon na nninncyaa jon nnon
nciiii ciiii ts'an na iquen jonhin na con-
duihin fiuan nquii'. 33 Ja min s'on xuee

'naan' ts'an, min s'on ijan, ndo' min ndi-
aa' ts'an, min nciiii nnon joo nan'min'
tacotscjaa' ts'énhan'. 34 Ata manquenty-
iho' ngio jnda'ho' nco tots'a ts'ian yo nt'o
na tovantjon 'nan na tocanhan' ja, nco
ndo' mantyi nque nn'an na tonan'jon-
han yo ja ntyja 'naan' juu ts'ianva na
mats'a. 3% Juu xjen na tom'an quii' nt'an-
ho', ninnquii'chen totsi'man ndéého' na
quint'aho' ts'ian cha' nque nn'an na itsit-
jahan' 'nan na ninjnt'uehin, nndéé ntejn-
deiho'hin. Ninnquii'chen cafijoon' n'on-
ho' juu jii'oon na tso ta Jests, tso jon:
Nquii Tyo'ts'on, t'manntyichen ityioo
jon jn'aan ts'an na its'aa naya nciii-
ichen ts'an, chintyi juu ts'an na iy'oon
clientahan'.”

36Ndo' Pablo, vi na jndé sinin jon
jii'oonmin', jo' tconxtye jon. Ndo' juu
jon yo nin'tsofi'en nan'fieen, jnan'nein-
han nnon Tyo'ts'on. 37 Tsofi'enhan sityi-
ahan' ngiohan, ta'han tyueehan, jndy-
o'ts'aahin jon ndo' tyincyahan ts'on-
hin. 38Ee t'man si'ndaa'han' ngiohan
jii'oon na tso jon ndééhan na taje'qui-
jnty'ia nnda'hanhin. Ndo' vi jndé jo!,
tyequi'ndyehan jon naijon ventyjee'
v'aandaa.

'Nan na tui na fijon
Pablo nato Jerusalén

Ndo' vi jndé na tud v'aandaa,
21 joo nan'fleen, ty'onhan, toty'e-
han. Ndo' ja sa jndyoyd, squé ndyuaa
Cos na m'aan ndaandue xi'jndiohan'.
Nciiiichen xuee santyéchén. Squé tyuaa
Rodas na mantyi m'aan ndaandue xi'jn-
diohan'. Jo' jnt'ui, s, squé tsjoon Patara.
2Ndo' juu tsjoon'fieen, jo' tijnda' nciiii
v'aandaa na ngiiet'iohan' ndaandue na
nguee'han' ndyuaa Fenicia. Jo' tud, sa.
3 Juu ndyuaa Chipre na m'aan ndaandue
xi'jndyiohan', vi na jndé tityincyoo'han',
xjen na savendnhan', ntjohan' tonty-
jandyuaan'. S4, squé tsjoon Tiro ndyuaa
Siria. Juu tsjoon'fieen, jo' téciienty-

jee' v'aandaa'fieen na ndui' quichu na
chuhan', jo' jnt'ui. 4Juu tsjoon'fieen jn-
t'ué nn'an na vantyja n'onhan Jess,
ndo' vi na jndé tijnda' naijon m'an-
han, nen xuee ntjo ji& yo nan'ileen.
Nquii Espiritu Santo jndé si'man jon
ndééhan nin 'nan na ngenon nquii Pablo,
ng'e jo' jnduehan nnon jon na tyi'nc-
jato jon Jerusalén. SNdo' vi na jndé
tenon joo nen xuee'nieen, nque nan'feen
na vantyja n'onhan Jestis yo ntcuhan
yo nin'ndahan, tsofi'enhan tyequi'ndye-
han ja 'ndyo tsjoon. Squé na m'aan
ts'otei' 'ndyo ndaandue. Jo' tonquityé,
jnan'nén nnon Tyo'ts'on. Ndé jo', ty-
incy4 nan'fieen ts'on ntyjé yohan. Ndo'
vi jndé jo', tua v'aandaa ndo' nan'iieen,
tyentciie'han nt'aahan.

7 Juu v'aandaa'fieen, jndui'han' tsjoon
Tiro. S4, squé tsjoon Tolemaida. Jo'
jnt'ui v'aandaa'fieen. Ndo' nque nn'an
na vantyja n'onhan Jesis na m'anhan
tsjoon'fieen, sancy4 ts'on nan'iieen, ndo'
ntjo ja yohan nciiii xuee. 8 Tonco nciii-
ichen xuee, jnt'ui tsjoon'fieen. Sa, squé
tsjoon Cesarea. Jo' squé vaa' Felipe,
tsan na toninncyaa jii'oon naya ntyja
'naan' Jesucristo. Nque nn'an na vantyja
n'on Jesis na m'anhan Jerusalén, jndé
t'uahan ts'ian ndéé ntyque' ntyjehan na
quityentjon nan'fieen ndééhan. Ndo' juu
Felipe'fieen, jon conduihin nciiii joo na
ntyque' nan'fleen. Jo' ntjo ya chjo ja.
9Juu tsan'fieen m'an nenque nanntcu
ntsinda jon na tyi'quitonco joo. Joo nan-
ntcu'fieen conduihan nn'an na toninncya
jii'oon' Tyo'ts'on. 10Ndo' vi na jndé s'aa-
han' xuee na m'an jo', ndo' nciiii ts'an
na jndyu Agabo na jnan jon ndyuaa
Judea, tyjee' jon jo'. Juu tsan'fieen con-
duihin ts'an na toninncyaa jii'oon' Tyo't-
s'on ntyja nchu vaa 'nan na nguaa. 11 Ty-
jee' jon v'aa naijon na m'an. Ty'oon jon
ndiaa na cotyen tsiaa' Pablo, yo juuhan'
sityen nquii jon ng'ee jon yo nin'nt'o jon.
Itso jon:

—Nquii Espiritu Santo, ndd vaa na
itsiquindyi jon. Nque nn'an judios na
m'anhan Jerusalén, cha'xjen na mats'a,
mannda' vaa nnan'tyenhan juu ts'an na
'naan' ndiaava. Ndo' na nninncyahan
ciientahin nduee nn'an na mafioon tsjan
conduihan na quitoxen nan'fieenhin.

12Xjen na jndyé jii'oonva', ja ndo'
mantyi nque nan'fieen na vantyja n'on-
han Jesis na m'anhan Cesarea, jnt'a
ty'oo Pablo na tyi'ncjato jon Jerusalén.
13 Majo' t'a jon, itso jon:

—¢Nin ts'ian na cotyueeho' nnon?
Na cont'aho' na nnda', concyaho' na
chjoo' ts'on. Ee manciiiixjen mancyaa
nquii ja na ngenon min'cya ro nnon 'nan
na nin'quint'a nn'an Jerusalén ja. Cuaa
nquii min na nnan'tyenhan ja ndo' min
xe na aa nan'cuee'han ja ng'e na condui
ja clientaa' ta Jests.

14Ndo' ng'e na tyi'quindéé nnt'4 na
ntsqué fiuaan' jon na vja jon Jerusalén,
jo' jnty'étd. Jndué:

—Quindui cha'xjen na nt'ue ts'on
nquii ta Tyo'ts'on yo Pablo.

15 Jndé jo' jnan'jnt'a, sava Jerusalén.
16Ndo' vendye nn'an Cesarea'fieen na
vantyja n'onhan Jests, jnan'jonhan yo ja
na sa. Tyequi'ndye nan'fieen ja na m'aan
Mnasén. Juu jon tsan na jnan ndyuaa
Chipre na m'aan ndaandue xi'jndiohan'.
Juu Mnasén'fleen tijndye xuee na van-
tyja ts'on jon Jests. Tijnda' na ntjo ja
vaa' tsan'fieen.

Téquindyiaa' Pablo Santiago

17 Xjen na squé tsjoon Jerusalén, nque
nn'an tsjoon'fieen na vantyja n'onhan
Jestis, yo na neinhan ty'onhan ciienta ja.
18 Ndo' vi na tonco nciiiichen xuee, juu
Pablo tja jon na m'aan Santiago, ndo'
mantyi sa yohin. Nque nn'an na conin-
tque quii' nt'an nn'an na vantyja n'on,
tsofi'enhan jndé ténciiihan jo'. 19Ndo'
juu Pablo, tyincyaa jon ts'on nan'fieen.
Ndo' vi jndé jo', chen jndyi sinin jon

ndééhan tsofi'en ntyja na totejndei Ty-
o'ts'onhin ts'ian na tots'aa jon quii'
nt'an nn'an na mafoon tsjan conduihan.
20Ndo' vi na jndé jndyehan jii'oon na
sinin jon, ta'han jnan't'maan'han Tyo't-
s'on. Jnduehan nnon Pablo:

—Mayuu' ntyjé, majo' ntyji' na joo
ntyjééhé nn'an judios na m'an tsjoonva,
minchenhan na jndé vantyja n'onhan
Jests, ndo' tsofi'enhan cotji'han ciienta
na chuhan' na quitsiquindé ts'an juu
ntji na tquen Moisés. 21Majo' vaa
ji'oon na condyehan ntyja 'man'. Ee
coninc'uaa ji'oon na matsi'man' ndéé
ntyjééhé nn'an judios na m'anhan quii'
nt'an nn'an na mafioon tsjan con-
duihan, na joo nan'fieen matsiqui'-
man'han na tavinan'ji'oon'han juu ntji
na tquen Moisés, min tyi'icanhan' na
nt'ahan juu costumbre na jaa nn'an
judios cont'a yonon'ndaa ndaha, min
tyi'nan'quindéhan joo costumbre na
jnan'jnda' ndochiihi na tom'an ndyu
na toxen'chen. 22Ndo' ng'e na nnda',
nd6 vaa na cotji' ciienta na chuhan'
na quint'a. Ee nque ntyjééhé na m'an-
han tsjoonvahin na vantyja n'onhan
Jestis, manciiiixjen nndyehan na jndé ty-
je'. 22Ng'e na nnda', ndo quitsa' cha'x-
jen na condué nnon'. Quii' nt'4n m'an
nenque nannon na vaa ji'oon na jndé
tquenhan jndyuehan nnon Tyo'ts'on na
chuhan' na quinan'quindéhan juuhan'.
24Jo' quitsijon 'u' yo nanmin', quit-
sa' ts'ian yohan na icanhan' na quit'a-
ho' cha' ntquenhan na ji'ua conduiho'
cha' ndéé na nninnqui' nquenhan. Ee
na ntsa' na nnda', yajo' tsoft'en ntyjééhé
nciiaa' n'onhan na joo ji''oon na condye-
han ntyja 'man', min tyi'yuu'han'. Ndo'
ntji'han ciienta na mantyi 'u' mavangue'
jii'oon na tquen Moisés. 25Majo' ntyja
'naan nque nn'an na vantyja n'onhan
Jestis na mafioon tsjan nn'an conduihan
yo jaa, jndé jnan'ciiandn tson na m'an-
han na jndué ndééhan na xia'ntyi ican-

han' na tantciia'han s'i quioo' na jndé
tijnt'ue nn'anhan' na conan't'maan'han
'nan na jnan'ya nn'an. Min tantquiihan
neon', min s'i quioo' na ve' tue' jndio',
min tavinc'onhan yo ntyjehan na ve'
ndo' ro.

Ty'on nn'an Pablo quii' vats'on
t'man na ncja jon navi'

26Ndo' ty'oon Pablo ciienta joo
nenque nannon'fieen. Ndo' tonco
nciiiichen xuee, jnt'ahan ts'ian na
tquenhan'hin na ji'ua conduihan tonnon
Tyo'ts'on. Ndo' vi jndé jo', téquee'
jon quii' vats'on t'man. Tatsiquindyi
jon ntyee ntyja 'naan' juu xuee na
nnan'quindéhan juu ts'ian'fieen ndo' na
ngue' quioo' na tonnon Tyo'ts'on ntyja
'naan nciiii ciiiihan.

27Joo ntyque' xuee na ntjo
jii'loonhin yo  nan'fleen, mavaa
xjen na ngaquindéhan'. Ndo' juu

xjen'fieen, f'en vendye nn'an judios
na jnanhan juu ndyuaa Asia. Ndo' na
nnda', jnan'jmiin'han nn'an na m'an
vats'on'fieen, ty'onhan jon. 28Ta'han
jndei jnan'xuaahan, jnduehan:

—'0O' ntyjé Israel, ciia, quitejndeiho'
ja4 ee juu tsanvahin, manquiintyi juu
na mandyi' tsochen njoon. Itsinin juu
jii'oon nacjo yo nacjoo' juu jii'oon na
tquen Moisés na ico'xenhan' yo juu
vats'on t'manva. Ndo' chito ve' xia'n-
tyi na nnda' vaa na its'aa juu, mantyi
vendye nn'an na mafioon tsjan condui-
han, jndé jndyoquityii' juuhan quii' vat-
s'on t'manva. Ndo' na s'aa juu na nnda',
jndé sity'a juuhan' na ji'ua tsixuanhan'.

29Ndo!' vaa jii'oon na jndue nan'fieen
ng'e tyi'covivioto xjen na jnty'iahan
Pablo quii' tsjoon yo Tréfimo, tsan
tsjoon Efeso, ndo' juu tsan'fieen, tsan na
mafoon tsjan conduihin. Ndo' na nnda',
jnan'tiuvhan na juu Pablo téy'oon jon
tsan'fieen quii' vats'on t'man 'naanhan.

30Ng'e jo' tsochen nn'an tsjoon
Jerusalén jnan'jmiin'han, jnan'nonhan,
ndo' cje jndyi ténciiihan. T'uehan
Pablo, tji'han jon quii' vats'on'iieen,
jndyotscaa'han jon toch'een'han'. Jndé
jo' macantyee' ro té'han jndyuehan'.
31Ndo' viochen xjen na conan'jndéhan
na nin'quinan'cuee'han jon, tuee'
ts'an naijon na m'aan nquii ts'an na
ico'xen sondaro quii' tsjoon Jerusalén.
Siquindyii tsan'fleen jon na tsochen
nn'an tsjoon'fieen  contsjéhan  yo
jii'oon'fieen. 32Ndo' juu xjen na jndyii
tsan'fieen na nnda', quintyjachen téchu
jon sondaro yo capitan na nan'xuanhan
nciiii ciiii ciento sondaro. Ninfioon'
ty'ehan naijon na m'an joo nan'iieen.
Ndo' nque nn'an na cotja'han Pablo,
vi na jndé jnty'iahan sondaro'iieen,
ninfioon' jnty'ehan na cotja'han jon.
33Ndo' nquii tsan'fieen na ico'xen
sondaro, xjen na tyjee' jon, t'ua
jon ts'ian na cy'onhan Pablo, ndo'
quinan'tyenhan jon yo ve carena.
Jndé jo' taxee' jon, nin ts'an condui
Pablo ndo' nin 'nan sitjahin. 34Ndo'
fi'en nan'fieen jnan'xuaahan nciiii
nnon ji'oon nacjoo' Pablo, majo'
mafoon ntyjehan vandya' jii'oon
na jnan'xuaahan. Ndo' tsojnaan' na
jnan'jmiin' nan'fieen, jo' nquii tsan na
ico'xen sondaro'fieen, ndiciiaa' ts'on jon
yuu vaa nquii jii'oon na mayuu'. Ng'e
na nnda', t'ua jon ts'ian ndéé sondaro
'naan' jon na quitsay'onhan Pablo v'aa
naijon na com'anhan. 3°Ndo' xjen
na tuee' jon naijon na ngava ts'an
na ngaquee' jon juu v'aa'fieen, nque
sondaro'fieen chondyehan jon jnaan'
na nque nn'an na jndye jndyi'hin na
conchjehan jon. 36Ee nque nn'an na
tentyjahan tonquen' sondaro'feen,
ninvito tonan'xuaahan, tonduehan:
“Maninjon ro quinan'cuee'ho'hin.”

Itsinchu' Pablo jii'oon
'naan’' jon ndéé nn'an

37 Ndo' nque sondaro'fieen, xjen na vi
mantyi'han Pablo quii' juu v'aa'fieen,
yajo' taxee' jon nnon nquii ts'an na
ico'xen. Tso jon nnon tsan'fieen:

—¢Aa vanaan na ntsjo nciiii 'ndyo
ji'oon nnon'?

T'a tsan'fieen, taxee' jon:

—¢Aa ya ntsinin' ji'oon griego?
38Yajo' ¢Aa chi condui 'u' juu tsan
Egipto na tyi'covijndye xuee na sue
tsan'fieen nacjoo' nquii gobiernon?
Sitjon tsan'fieen nenque min nn'an vi
nn'an na téchu juuhan ndyuaa na xjen
ro cova'.

39Ndo! jo' t'a Pablo, sitciie' jon jii'oon
nnon tsan'fieen:

—Condui ja ts'an judio. Tui ja juu
tsjoon Tarso, tsjoon t'man na ico'xen-
han' ndyuaa Cilicia. Majo' mac'an vi
naya'fieen nnon', ncya' chjo jii'oon na
ntsinén ndéé nanmin'.

40Ndo' juu tsan'fieen, ntjo ntyjii jon na
nnda'. Yajo' tciientyjee' Pablo naijon na
ngaquee' ts'an 'ndyo juu v'aa'fieen. S'aa
jon nt'6 jon ndé€han na ciiichen jndyue-
han. Ndo' vi na jndé tichen jndyue-
han, ta' jon sinin jon ndééhan yo jii'oon
hebreo, jii'oon na manciiiixjen na co-
nan'nein nquehan. Itso jon:

—Nnda' 'o' ta, yo 'o' ntyjé ciia-
2 jon, quindyeho' chjo jii'oon na
itsinchu'han' ntyja njan.

2Ndo' ya na jndyehan na sinin jon
ndééhan yo jii'oon 'naanhan, jii''oon he-
breo, chen tui jndyuehan na ntquen-
ntyichenhan ciientahan'. Itsontyichen
jon ndééhan:

3—Ja mantyi mats'an judio ja cha'-
nan nqueho'. Tsjoon Tarso ndyuaa Cili-
cia, jo' tui ja, majo' ntjoohin Jerusalén,
jo' téque ja, nquii maestro Gamaliel, juu
jon totsi'man nnon. Nque ndochiihi na
tom'an ndyu na toxen'chen, tonan'y'on-

han juu ji''oon na tquen Moisés na ico'x-
enhan'. Nquii Gamaliel quindé ya tot-
si'man jonhan' nnon. Majoo' jndyi ts'on
na ngotyentjon nnon Tyo'ts'on cha'x-
jen na cont'a nqueho' xeevahin. 4Joo
xee na toxen'chen, nque nn'an na m'an
natoo' Jesis, tojontyja na nquen'han
na tots'a v'ihan, ata s'a na ciijehan.
Min nannon ndo' min nanntcu, tojociija-
han ndo' totsityénhan yo carena, >Ndo'
nquii tyee na conintque ntyja 'naanho'
yo nin'tsofi'en nn'an na conintquehan
ndéého', mangio jnda'hin na tyincya-
han tson nnon na ncjoy'onhan' na m'an
ntyjééhé na m'anhan tsjoon Damasco.
Nque nn'an tsjoon'fieen na vantyja n'on-
han Jests, tyjéquichohin na nty'ihan
vancjo ntjoohin Jerusalén cha' quityion-
han jnanhan, tsojnaan' na vantyja n'on-
han Jests.

Itsinin Pablo na ntciie'
ts'on jon jnaan' jon
(Hechos 9:1-19; 26:12-18)

6 Tsontyichen Pablo: “Juu xjen na fijon
nato na tyjé Damasco na mandyo ngué
jo', ndo' cha'ma yajmin', ninjonchen
tyioo chon xi'jndio nc'ia. Juuhan' jnan-
han' quinoon'ndue, tenonntyja xjen na
xueehan'. “Ndo' na nnda' 'man tjon,
tyioo ja tyuaa, ndo' jndyi na i'man ts'an
ja. Taxee' jon nnon: Nnda' Saulo, ¢;Ndu
na manty'e' ja? 8Ndo' t'a, tax'é: ;Nin
ts'an 'u', ta? Ndo' t'a jon, itso jon: Maja
Jests tsan Nazaret na manty'e' ja. * Ndo'
nque nn'an na tyenan'jon yo ja, jnty'i-
ahan juu chon'iieen, majo' tataa' n'on-
han juu jfi'oon na sinin jon nnén. 19 Ndo'
tax'é nnon jon: Nnda' ta, ¢(Nin 'nan na
chuhan' na quits'a? Ndo' t'a ta Jesis
'ndy0, itso jon: Quinanquintyja', cja'cya'
tsjoon Damasco. Jo' ngitso ts'an nnon'
tsofi'en na jndé sijnt'a ja na ntsa'. Nnda'
vaa tso jon nnén. 11 Majo' tsojnaan' na
xuee jndyi juu chon'iieen, jo' na sinch-
jaan'han' ja. Ng'e jo', nque nan'fieen na

tyenan'jonhan yo ja, tyet'uehan nt's, ve'
nnda' vaa na tuécya juu tsjoon'iieen.

12¢Jo' m'aan nciiii ts'an na jndyu
Ananias. Juu tsan'fieen yo na xonciiee'
ts'on jon ivanguee' jon juu ntji na tquen
Moisés. Ndo' nque ntyjé nn'an judios na
m'anhan tsjoon'fieen, tsofi'enhan njon
jndyi tsan'fieen ngiohan. 13Tuee' jon
naijon na m'an ja. Ndo' tso tsan'fieen
nnon: '"“U' ntyjé Saulo, ncyaa xco Ty-
o'ts'on na ndyia' nnda'.” 14Ndo' tson-
tyichen jon nnon: “Nque ndochiihi na
tom'an ndyu na toxen'chen, tonan't'-
maan'han nquii Tyo'ts'on, manquii jon
na jndé tji jon 'u'. S'aa jon na nnda'
cha' nciiaa' tson' 'nan na nt'ue ts'on jon
yo 'u'. Tji jon 'u' cha' nquii jnda jon
na tajnan tsixuan, ndyia'hin, ndo' man-
tyi na ndyi' ji'oon na ntsinin jon nnon'.
I5Ee i'ua jon ts'ian nnon' na ndui 'u'
ts'an na nciiji' jndyoyu' ndéé nn'an ntyja
'naan' 'man na jndé jndyia' nnon' yo
jii'oon na jndé jndyi' na tso jon nnon'.
16 Ndo' nanein, ¢Nin nciiiichen na min-
ndo'? Quinanquintyja' ndo' quinda' yo
xuee' ta Jesus. Can' nnon jon na quitsin-
tju' jon 'v' yo jnan na tsixuan'.”

Jiion Tyo'ts'on Pablo tondéé
nn'an na tachi judios

17Ndo' tsontyichen Pablo: “Ndo' xjen
na jndy0 ntcii'é ntjoohin Jerusalén, tyjé
vats'on na tétsinén nnon Tyo'ts'on. Ndo'
juu xjen'fieen vaa nciiii nnon na jn-
ty'ia na si'manhan' nnén. 18 Quityquii'
nan'fieen jnty'ia nquii Jestis. Tso jon
nnon: “Quitsicje 'u' na quindui' tsjoon-
vahin ee nn'an m'an ntjoohin tyi'x-
e'quindyehan ji'oon na nciiji' jndyoyu’
ntyja njan. 1°Ndo' t'a, tsjo: Nnda' ta,
joohan ngio jnda'han na tojoc'é quii'
tsofi'en nt'aan'on 'naanhan. Ndo' mantyi
ngiohan na nque nn'an na vantyja n'on
'u', tociija' jahan ndo' tju'han vancjo.
20Ndo' mantyi juu xjen na jnan'cuee'
nn'an Esteban, nquii tsan na tociiji'

jndyoyu ntyja 'man', mantyi fi'en ja yo
nan'iieen, ndo' tanc'ué na tui na nnda',
ndo' ndiaa joo nan'fieen, maja tquén
clientahan' xjen na jnan'cuee'han jon.”
21 Majo' nquii ta Jests, t'a jon 'ndyo:
“Quindui' ntjoohin, ee tondé€ nn'an
na mafioon tsjan conduihan na tycya
ndyuaa tsjoonhan, jo' majion 'u'.”

M'aan Pablo nt'6 tsan
na ico'xen sondaro

22Ndo' joo nn'an judios'fieen na tji'hin
Pablo quii' vats'on'fleen, totquenhan
ciienta joo jfi'oon na sinin jon, ma-
jo' vi na jndé tso jon juu jii'oonva',
matavityi'han nquenhan. Ta'han jnan'x-
uaahan, jnduehan ndéé sondaro'iieen: —
Maninjon ro quinan'cuee'ho' tsanva' ee
tyi'quichuhan' na ngiiando'chen juu.

23Nan'fieen jndei tonan'xuaahan.
Ndo' tji'han ndiaahan ndo' totjue'han
joohan' nandye, ndo' jnt'ahin na nnda'
si'manhan' na quindya' jndyi ngiohan.
Ndo' mantyi totjue'han ts'ojndé nandye
na tyi'cuee' n'onhan jon. 24 Yajo' nquii
tsan'fleen na ico'xen sondaro, t'ua
jon ts'ian na quitsay'onhan Pablo
quii' v'aa naijon na com'anhan. Ndo'
t'ua jon ts'ian na quitjathan Pablo yo
tjantsi' cha' nninjnda' ndu na nnda'
vaa na jnan'xuaa nan'fieen cjoo' jon.
25Majo' vi na jndé na jnan'tyenhan jon
na ntja'hanhin, ndo' tso jon nnon juu
capitdn na minntyjee' jo':

—Juu ntji na ico'xenhan, ;Aa ncyaa-
han' na vanaan na ntja'ho' ts'an na
conduihin ts'an na m'aan nacje' 'naan'
tsjoon Roma na min tyi'covijnda' na aa
vaa jnaan' juu?

26 Ndo' juu capitan'fieen, vi na jndé
jndyii jon ji'oonva', téntyjaa' jon na
m'aan nquii tsan'fieen na ico'xen tsonl'en
sondaro. Itso juu nnon tsan'fieen:

—¢Nchu vaa ntsa' yo tsanva'? Ee con-
duihin ts'an na m'aan ntyja 'naan' tsjoon
Roma.

27Ndo' juu tsan'fieen, sindyoo'hin na
m'aan Pablo. Taxee' tsan'fieen nnon jon:

—¢Aa mayuu' ji'oon na condui 'u'
ts'an ciientaa' tsjoon Roma?

Ndo' t'a Pablo 'ndyo tsan'iieen, itso
jon:

—Mayuu'han'.

28Ndo' juu tsan'fieen na ico'xen jon
sondaro'fieen, itso jon:

—Ja maya s'on tyion cha' ntsixuan ja
ts'an na m'aan nacje 'naan' Roma.

Ndo' t'a Pablo 'ndyo tsan'fieen:

—Majo' ntyjantyi xjen na tui ja, con-
dui ja ts'an ntyja 'naan' tsjoon Roma.

29Ndo' nque sondaro na mavaa xjen
na ntja'han Pablo, ninfioon' jnty'ehan
jon, tenaanhan nnon jon. Ndo' mantyi
nquii tsan na ico'xen joohan na t'ua
jon ts'ian na ciiityen Pablo, ty'ue jndyi
jon vi na jndé taa' ts'on jon na condui
tsan'fieen ts'an na m'aan nacje 'maan'
tsjoon Roma.

Minntyjee' Pablo tondéé
nanm'ann'ian 'naan nn'an judios
30 Majo' nquii tsan'fieen na ico'xen

sondaro'fieen, nin'ciiaa' jnda' ts'on jon
nin ng'e'fieen na cont'a nn'an judios
jnaan' Pablo. Ng'e jo' vi ya na tonco
nciiiichen xuee, t'ua jon ts'ian na
nque ntyee na conintque ndéé ntyje-
han nn'an judios, yo nin'tsofi'en nan-
m'ann'ian 'naanhan, canciiihan. Ndo'
tji' jon Pablo, té€y'oon jonhin tondéé
nanm'ann'ian'fieen.

Ndo' Pablo je', quii jndyiaa' jon
23 ndéé nanm'ann'ian'fieen. Tso jon
ndééhan:

—'0' ntyjé, ninvaa xuee na téque ja,
mavicjé quii' fiuan njan na ninquii'chen
mats'a cha'xjen na iquenhan' xjen na
quits'aa ts'an na tonnon nquii Tyo'ts'on.

2Ndo' na tso Pablo na nnda', juu
Ananias, nquii tyee na conintque, t'ua
jon ts'ian ndéé nn'an na minntyjee'
ngiaa' Pablo, na quituen'han nda' 'ndyo

juu. 3Ndo' na nnda', jo' tso Pablo nnon
juu tyee'fieen:

—Nquii Tyo'ts'on mmin' jon 'nan 'u'
ee ve vaa na matsa'. Ng'e 'u' tsixu-
an' na ntco'xen' ja cha'xjen na co'xen
nquii ntji na tquen Moisés, majo' sa'
ts'ian na quitja' nn'an ja min na juu
ntji'fieen itsiquindyihan' na tyi'clianaan
na ntsa'han'.

4Ndo' joo nn'an na m'an jo', jnduehan
nnon Pablo:

—Nquii tyee na conintque na itye'n-
tjon jon nnon Tyo'ts'on, tyi'quichuhan'
na matsciiejnan'hin.

5Ndo' t'a Pablo, itso jon:

—'0' ntyjé, tyi'condyi ja na condui-
hin tyee na conintque, ee mayuu' maciii-
ixjen vaa ntji na jndui na ico'xenhan'
na tyi'ntsinin ts'an ji'oon na ntsciiej-
naan'han' nquii tsan na conintque ndéé
nn'an tsjoon' juu.

6Ndo' juu xjen'fieen, tquen Pablo
ciienta na nque nanm'ann'ian'fieen, ve
tmaan' conduihan. Ee fi'en nan'fieen
conduihan tmaan' nn'an judios na
jndyuhan' saduceos. Ndo' mafioon
ntyjehan conduihan tmaan' fariseos.
Ndo' na nnda', sue jon jndyee' jon, tso
jon ndééhan:

—Nnda' ntyjé, condui ja ts'an fariseo,
ndo' mantyi tsoty€. 'O' cotoxenho' ja
ve' ng'e na vantyja ts'on na ntciii nnda'
nn'an na jndeé tjé.

7Ndo' vi na jndé tso jon jii'oonva',
nque nan'een na conduihan tmaan'
fariseos, ta'han jnan'jndyehan jndyue-
han yo ntyjehan na conduihan tmaan'
saduceos. Ndo' ng'e na nnda', ve vaa
na tom'aan' n'onhan ntyja 'naan' jii'oon
'naan' jon. 8Ee nque nn'an saduceos
conduehan na joo nn'an na jndé tjé,
taje'quintciii nnda'han. Ndo' mantyi
conduehan na ta'man angel, min ta'-
nan espiritu itsixuan ts'an. Majo' nque
fariseos'fieen, vantyja n'onhan na m'an
angeles, ndo' mantyi nan'xuan nn'an

espiritu, ndo' nque nn'an na jndé
tjé, manciiiixjen ntciii nnda'han. °Ndo'
nque nan'fieen na ténciiihan jo', tic'uaa
jndyuehan ndéé ntyjehan na jnan'nt-
ja'han. Ndo' vendye nn'an na condui-
han tmaan' fariseos'fieen na conan'man-
han ji''oon na tquen Moisés, jnan'quin-
tyja nnonhan, jnduehan:

—Juu tsanva', ta'nan jnaan' juu. Tyi'-
nan ro na nciiii espiritu sinin yohin oo
aa nciiii &ngel.

10Ndo' na nnda', tavijaa'ntyichen na
jnan'ntja'han, ata nquii tsan'fleen na
conintque ndéé sondaro, ty'ue jndyi jon
na mavaa xjen na nnan'cuee' nan'fieen
Pablo. Ng'e jo' t'ua jon ts'ian ndéé son-
daro 'naan' jon na yo naijndei'han' quit-
saquitji'han tsan'fieen nduee nan'fieen
ndo' na quitsay'on ntciie'han jon v'aa
naijon na com'anhan.

U Tijaan nciiiichen tsjon, nquii ta
Jests tityincyoo'hin nnon Pablo, itso
jon nnon juu: “'U' Pablo, cyon' najndu'
ee cha'xjen na jndé tji' jndyoyu' ntyja
njan ntjoohin Jerusalén, mannda' vaa
na icanhan' na ntsinin' ntyja njan ndéé
nn'an tsjoon Roma.”

Conan'jnda' nn'an judios na
nnan'cuee'han Pablo

12Tonco nciiiichen xuee, vendye
nn'an judios ténciiihan yo ntyjehan,
ndo'  jnan'ciiejonhan  jii'oon na
nnan'cuee'han Pablo. Jnduehan xe na
aa ninvaa na tyi'conan'cuee' jndyeehan
jon ndo' na ntciia'han oo na nciiehan
ndaa, quitsciijje Tyo'ts'on joohan.
13Nn'an na ta' jndyuehan yo jii'oonva',
tenon venn'anhan. 14 Jo' ty'ehan naijon
m'aan juu tyee na conintque ndéé
ntyjehan nn'an judios yo nin'nn'an na
conintque ndéé nan'ieen. Jnduehan:

—J4 jndé jndué nnon Tyo'ts'on xe na
aa tyi'nan'cué' jndyé juu Pablo, ndo' na
ntcii'd 0o na nciié ndaa, quitsciije jon

<z

ja. 15Ndo' nanein, 'o' yo tsofi'en nan-

m'ann'ian njan jaa nn'an judios, qui-
tanho' nnon nquii tsan na conintque
ndéé sondaro na 'io quitsciienon nnda'
jon tsan'fieen ndueeho'. Ve' quit'a nque-
ho' na nin'quita'xee'ntyiho' ntyja 'naan’
jon. Majo' vitjachen na nciijee'cya jon
na m'anho', ndo' ja jndé m'an cjé na
nnan'cué'hin.

Mannda' jfi'oon na jndue nan'fieen.

16 Majo' juu lu, jnda tsanscu tyje nquii
Pablo, jndyii juu na nnda' vaa nin'quin-
t'a nan'fieen. Jo' na téquee' juu naijon
na ndyii' Pablo. Siquindyii juuhin na
nnda' vaa. 17 Ndo' vi na jndé jndyii Pablo
jii'oon'fieen, t'man jon nciiii capitan. Itso
jon nnon tsan'fieen:

—Juu yus'a chjovahin, cayon' chjo-
hin na m'aan nquii tsan na conintque
ndéého' ee vaa ji'oon naijndei'han' na
quitsiquindyii juu jon.

18 Jo! juu capitan'fieen, tay'oon jonhin
naijon na m'aan nquii tsan na conintque
ndééhan. Tso juu nnon tsan'fieen:

—Juu Pablo, tsan na m'aan navi,
tqueen' juu ja, ndo' tso juu na quindy-
oy'on luva na m'an', ee vaa jii''oon na
icanhan' na ngitso juu nnon'.

19Ndo' nquii tsan na conintque'fieen,
vi na jndé jndyii jon na nnda' tso son-
daro'fieen, t'uii jon nt'6 lu'fieen, s'aa jon
vi ntyja yohin. Taxee' jon nnon juu, itso
jon:

—¢Nin jii'oon na nin'quitsiquindyi'
ja?

20 Jo' t'a lu'Aeen, itso juu:

—Nnda' ta, nque nn'an judios jndé
jnan'jnda'han na ngitanhan vi naya'fieen
nnon' na 'io quitsciienon' Pablo nduee
nanm'ann'ian 'naanhan. Ve' nnt'a nque-
han na nin'quinan'jnda'ntyihan ji'oon
ntyja 'naan' jon. 2 Majo' "u' ta, tyi'n-
gantyja' tson' na nnda', ee nato na nc-
ja' yo xi6 Pablo, tenon venn'an ntyjehan
na ntsaquindahin jon jo'. Ee nquehan
jndé tquenvi'han na ta'han jndyuehan
na taxe'ciia'han min taxe'clichan ndaa



Los Hechos 23:22

ata xjen na jndé jnan'cuee'han jon. Ndo'
nanein je', ve' vi jii'oon na ntsu', na
cominndoo'han.

22Ndo' nquii tsan'fieen na conintque
ndéé sondaro, ty'iu jon 'ndyo lu'fieen.
Tso jon nnon juu: Min'nciiii nnon ts'an,
tyi'ntsinin' jii'oon na siquindyi' ja.

Tson na tyey'on sondaro
na m'aan gobernador Felix

23Ndo' juu tsan'fieen na conintque
ndée sondaro, t'man jon ve capitan. T'ua
jon ts'ian ndééhan na quinan'jnda'han
ve ciento sondaro na cotsaca' ng'e, ndo'
mantyi ndyenn'an ncho'nqui sondaro na
nta'ntjo quitso yo manin' mafioon ve
ciento sondaro na ngicho ncjo lantsa.
Tquen jon ji'oon ndééhan na fijen na
majaan quindui'han na quitsay'onhan
Pablo tsjoon Cesarea. 2*Ndo' mantyi
t'ua jon ts'ian na quinan'jnda'han quitso
na ngiiantjo Pablo. Mantyi tquen jon
ji'oon ndéé sondaro'fieen na quitquen
jndyihan ciienta Pablo cha' ya nguee'
juu na m'aan nquii gobernado Felix.
25Ndo! tji jon nciiii tson na tyincyaa jon-
han' ndééhan na quitsay'onhinhan' nnon
tsan'fieen. Ndo6 vaa na itsohan':

26 “Maja Claudio Lisias mancya ts'on
njan nnon' 'u', ta gobernado Felix, na
njon jndyi condui 'u'. 2?Nque nn'an
judios ty'onhan tsans'ava, ndo' mavaa
xjen na nnan'cuee'han juu. Majo' xjen
na jndyi na conduihin ts'an na m'aan
nacje 'maan' tsjoon Roma, tyjé yo son-
daro na maco'xén ndo' tji' jahin nduee
nan'fieen. 28Ndo' ng'e na nin'ciiaa’
ts'on nin jii''oon na conan'tja'hin nacjoo’
juu, jo' na té€y'onhin ndéé nanm'an-
n'ian 'maan nan'fieen. 2Ndo' jo' tyin-
cya cilienta na ve' condue nan'fieen na
itsitjahin ntyja 'naan' juu jii'oon na co-
nan'y'onhan na ico'xenhan'hin. Majo'
si'man nquii'han' na tyi'quitsixuan juu
na cue' juu min na ntjohin vancjo. 3° Ma-
jo' vi na jndé jndyi na conda nan'ieen-

hin na nnan'cuee'hanhin, mang'e jo' na
matsciiendnhin na m'an'. Ndo' mantyi
nque nn'an na cont'a jnaan' juu, jndé
tsjo ndééhin na c'ohan na m'an' cha'
nnan'jnda' yahin juu jii'oon'fieen. Nty-
jantyi nd6 ro jii'oon na matsiquindyi
u'.”

31Ndo! joo sondaro'fieen,
jnan'quindéhan ts'ian na t'ua tsan'fieen
ndééhan. Natsjon tyey'onhan Pablo
ata xjen na squehan tsjoon Antipatris.
32Ndo' tonco ciiiichen xuee, joo sondaro
na cotsaca' ng'e, ntciie' ntciie'han
v'aa na maciiiixjen com'anhan, ndo'
nque ntyjehan na ta'ntjo quitso,
tyequi'ndyecyahan Pablo na m'aan
gobernador. 33Ndo' xjen na squehan
Cesarea, tyincyahan juu tson'fieen nnon
gobernado ndo' mantyi nquii Pablo.
34Ndo' vi na jndé sijnaan' jon juu
tson'fieen, taxee' jon nnon Pablo nin
ndyuaa coxenhan' naijon na jnan juu.
Ndo' vi na jndé taa' ts'on jon na jnan
juu ndyuaa Cilicia, 3°Jo' tso jon nnon
juu:

—Nque nn'an na cont'a jnan', quit-
sque jndyeehan, yajo' nndyi jii'oon
'ndyo' ndo' ntsijnt'ahan’.

Jndé jo' t'ua jon ts'ian ndéé sondaro
'naan' jon na quitquenhan ciienta Pablo
quii' vats'ian na t'ua Herodes ts'ian na
jndéhan'.

Itsinchu' Pablo jii'oon 'naan'
nquii jon nnon Felix

Vi na jndé téca 'on xuee, juu
24 tyee na conintque ndéé nn'an
judios, tsan na jndyu Ananias, jnan
jon Jerusalén, técue jon tsjoon Cesarea.
Ndo' mantyi vendye nn'an na conintque
ndéé nn'an judios tsjoon Jerusalén, tye-
nan'jonhan yo nquii jon. Ndo' mantyi
juu Tértulo, tsan na vajnaan'ntyi jii'oon
na ntsinin, tja jon yohan. Ndo' vi na jndé
squehan Cesarea, tyeque'han nnon gob-
ernado na ninncyahin jnaan' Pablo. 2 Ya-

jo' nquii gobernado'fieen, tqueen' jon
Pablo. Ndo' vi jndé jo', ta' Tértulo ty-
incyaa jon jnaan' Pablo. Tso jon nnon
gobernado:

—Nnda' ta gobernador, ng'e na jn-
da' jndyi xquen', jo' na m'dn na ta'-
nan ndyia' quii' nt'an. Jndye nnon ts'ian
matsinchu' na cotejndeihan' nque nn'an
na m'an ndyuaa tsjon. 3'U' ta Felix
na njon jndyi condui 'u' ngid, cotquén
ciienta tsofi'en na matejndei' ja. Ndo'
ncya ya jndyi 'u' ntyja 'naan tsoft'enhan'.
4Majo' tyi'quichuhan' na jndye jfi'oon
na nnan'chji 'u'. Mac'an vi naya'fleen
nnon' na quindyi' chjo jfi'oon na nndué
nnon' min ve' chjovi' xjen. >Juu Pablo-
vahin, jndé jndi6 na tyia jndyi tsixuan
juu. Ja nn'an judios, nciiii nciiii ndyuaa
na m'an, ntyja 'naan' juu jii'oon na in-
cyaa juu, ic'onhan' ji. Ndo' manquii
juu na conintquehin quii' nt'an ntmaan'
nn'an na vantyja n'onhan yo tsan na
jnan Nazaret. © Mantyi ata nin'cachu juu
nn'an na tachito judios quityquii' vat-
s'on t'man njan. Ndo' na nnda', sity'a
juuhan'. Ndo' ve' tsojnaan' jo' na ty'on-
hin na nin'quitoxénhin ntyja 'naan' juu
ji'oon na tquen Moisés na conan'y'on.
7Majo' juu Claudio Lisias, tsan na con-
intque ndéé sondaro tsjon, tja jon ntyja
'naan’' juu, ndo' yo naijndei'han’', tji' jon-
hin ndué. 8Ndo' tso tsan'iieen na ja na
cont'd jnaan' tsanvahin, ncy na m'an'.
Ndo' ncu' ndéé ngiiajndo' Pablova ntyja
'maan tsofi'en joo jii'oon na cotquén
nnon' na mayuu'han'.

9Ndo' nque nn'an judios'fieen na ty'e
yo Tértulo, jnduehan na juu ji'oon na
sinin jon mayuu'han'. 19Ndo' nquii gob-
ernado, sue jon nt'é jon na quitsinin
Pablo. Ndo' ta' Pablo, itso jon:

—Nnda' ta, ntyji ya na jndye ndyu na
macoxen' ndyuaa njan. Jo' na nén r6 na
incyaahan' na vanaan na ntsinén nciiii
ve 'ndyo jii'oon nnon' na ngiiafioon'han'
ja. 11Ja xe jnda vjantyi ninncho've

xuee téva Jerusalén na tétsit'man' Tyo't-
s'on, ndo' 'u' ta, juu ji'oon'leen m'an
nn'an na nndéé nduehan nnon' na mayu-
u'han'. 12 Ja tacotsintja' ja yo nn'an, min
tacoty'i tyia' nn'an vats'on t'man, min
nn'an na covatjon nt'aan'on quijndé,
min quii' nt'an nn'an quii' tsjoon, tyi'-
coty'i tyia'. 13Ndo' juu jnan ja na jndé
tquen nanmin' nnon', min je'quindéé
nnan'manhan na mayuu'han'. 14Majo'
xe'quitsivi'nn'an 'u', ta. Nquii Tyo'ts'on
na tonan't'maan' nque ndochi ja na
tom'an ndyu na toxen'chen, majuuntyi
jon matyentjon nnon. Majo' juu nato xco
na condue nanmin' na tyi'xe'ciiijnt'ue-
han', mantyja 'naan'han' na matsijon ja.
Ee tsofi'en jii'oon na tquen Moisés ndo'
mantyi joo jii'oon na tji nn'an na tonin-
ncya jii'oon' Tyo'ts'on ntyja nchu vaa
'nan na nguaa, tsofi'en mavantyja ts'on-
han'. 15Ndo' nque nanmin' mantyi con-
tyja n'onhan na joo nn'an na jndé tjé,
ntsintciii nnda' jonhan, min na aa con-
duihan nn'an na jndé jnt'ahan 'man na
chuhan' na tonnon Tyo'ts'on, ndo' min
na aa nn'an na nan'xuan jnan. Ja ciie-
jon vantyja ts'on jii'oonva' cha'xjen nque
nanmin'. 16 Mang'e na nnda', tonnon Ty-
o'ts'on ndo' na tondéé nn'an, maquen
yantyi ja na juu na vicjee' fiuan njan,
m'anhan' na ntju'.

17“Ndo' na nnda' na condui ja, it-
s'aahan' chuchen na tacoca tsjoon na
téque ja. Ee jo' tyjé ntcii'éhan' na nte-
jndei nn'an tsjoon'fieen yo 'nan na ican-
han'hin ndo' mantyi yo 'nan na ty-
incyaa ciientaa' Tyo'ts'on na sit'man’
jahin ntyja 'naan'han'. 18 Juu ts'ian'fieen
mats'ahan' tyquii' vats'on t'man. Cha'x-
jen costumbre na conan'y'én, jo' jndé
tquen ji'ua ja na tonnon Tyo'ts'on. Majo'
chito nn'an jndye t'on yo ja, min chito
conan'ntja'han. Juu xjen'fieen vendye
nn'an judios na jnanhan ndyuaa Asia,
jndiohan ja jo'. 1°Joo nan'fieen, xe na
aa vaa jnan na nin'quitquenhan nnon',

chuhan' na nquehan quindyoquindue-
han nnon' ntyja 'naan'han'. 20Ndo' xe na
aa joo nan'fieen ndiquindéé ninncyohan
ntjoohin, nque nanmin', quinduehan nin
'nan tijnda' na sitja ja xjen na tom'an
ndé€ nanm'ann'ian njan ja nn'an judios.
2INinnquii'chen xe na ¢Aa cotji'han
clienta na juu jii'oon na tic'uaa 'ndyo
tsi'manhan' na sitja ja? Juu xjen'fieen
tsjo: Xeevahin minntyjé' ja tondéého' na
cotoxenho' ja tsojnaan' na mavantyja
ts'on na nque nn'an na jndé tjé, ntando'
xcohan.

Nnda' ji'oon na sinin Pablo.

22Ndo' nquii Felix'fieen, manciiiixjen
ntyjii jnda' jon ntyja 'naan' nato xco
'naan' Tyo'ts'on. Jo' tatyii' jon xquen
jon jii'oon na tquenhan nnon jon ntyja
'naan' Pablo. Tso jon ndéé nan'fieen:

—Juu Lisias, tsan na co'xen sondaro,
ciijee' jndyee jon, yajo' ntsijnt'a jii'oon
na cotquenho' nnon.

23Ndo' t'ua Félix ts'ian nnon juu
capitin na quita'ntyjee'han Pablo na
ntjo jnan yahin, min tyi'ngité'han na joo
ntyje tsan'fieen ntixee'han jon.

24Ndo' tyi'covijndyeto xuee, nquii
Félix tyjee' nnda' jon yo scuu' jon, tsan
na jndyu Drusila, juu tsan'fieen tsanscu
judia. Ndo' s'aa Félix ts'ian na quindyo
Pablo, ndo' jndyii Félix na sinin juu ntyja
'naan' na ngantyja ts'on ts'an Jesucristo.
25 Juu xjen'fieen sinin Pablo na quits'aa
ts'an cha'xjen na chuhan' na tonnon Ty-
o'ts'on, ndo' mantyi quen nquii ts'an
xjen nchu va na vam'aan juu, ndo' man-
tyi ntyja 'maan' na ngiientyja xjen na nt-
co'xen Tyo'ts'on nn'an yo 'man na co-
nan'tjahan. Ndo' juu Félix, xjen na jndyii
jon jii'oon'fieen, ty'ue jndyi jon. Ndo' tso
jon nnon Pablo:

—Nanein cja' ntciie', njnty'ia
ndo'clian nninncyaantyichenhan' xjen
na nnan'nén nnt'a yo 'u'.

26 Ndo' mantyi nquii Félix'fieen, man-
tyja jndyi ts'on jon na nninncyaa Pablo

s'on nnon jon cha' ntsiquindyaa jon-
hin. Ng'e na nnda', jndye jnda toqueen'
jonhin na tonan'meinhan. 27 Ndo' ng'e
na nnda' vaa, tenon ve chu na t'oon
Pablo jo'. Juu xjen'iieen, jndui' Félix
ts'ian na totsixuan jon, téquee' tsan na
jndyu Porcio Festo. Ndo' ng'e nquii Félix
nt'ue jndyi ts'on jon na nque nn'an
judios quitji'han ciienta na ya ts'anhin
yo joohan, jo' na jnty'ii jon Pablo na
quintjohin navi'.

Itsinin Pablo nnon Festo

Xuee na jndé ndye na ntjo Festo
25 ts'ian, yajo' jndui' jon Cesarea,
tja jon Jerusalén. 2Ndo' nque ntyee
na conintque ndéé nn'an judios yo
nin'ntyjehan na t'man conduihan quii'
nt'anhan, tyencyahan jnaan' Pablo nnon
tsan'fieen. 3 Tanhan vi naya'fieen nnon
jon na cjaquindyo Pablo. Nnda' vaa na
tanhan ng'e na jnan'jnda'han na nnda-
han jon nato cha' nnan'cuee'han jon.
4Majo' nquii Festo sentciie' jon jfi'oon
ndééhan, itso jon:

—Juu Pablo manciiiixjen m'aan jon
navi' Cesarea, ndo' ja mandyo na nncjo
ntcii'é jo'.

5Ndo! tsontyichen jon ndééhan:

—Jo' '0' na conint'manho' quii' nt'an
ntyjeho', c'oho' Cesarea yo ja. Ndo' vi
na jndé squeho' jo', nninncyaho' jnaan'
tsan'fieen xe na aa va nchu vaa 'nan na
sitjahin.

6Ndo' juu Festo, ninnen oo nqui
xuee ntjohin Jerusalén. Ndo' vi jndé
jo', tantciie' jon Cesarea. Ndo' ya na
tonco nciiiichen xuee, técjo jon naijon
na manciiiixjen ivequityen jon ya na it-
sijnda' jon jii'oon. Ndo' t'ua jon ts'ian
na quindyoy'onhan Pablo jo'. 7 Ndo' vi
na jndé tuee' Pablo naijon na covijnda’
jii'oon, joo nn'an judios'fieen na jnanhan
Jerusalén, sanan'ndyoo'han ngiaa' jon.
Jnduehan na jndye nnon jii'oon na sit-
jahin, na jaa' jndyi jii'oon'fieen, majo'

joo ji'oon'neen tyi'caciiji’han' joohan'
cha'xjen joo jii'oon na jnduehan. 8 Ma-
jo' ndo6 vaa jii'oon na sintciie' Pablo na
tafiloon'han'hin:

—Juu ntji na tquen Moisés, na co-
nan'y'on ja nn'an judios, tacotsitja ja
ntyja 'naan'han'. Min tacotsitja ja ntyja
'naan' vats'on t'man njan, min ntyja
'naan' nquii ta tsanm'aants'ian t'man
César.

9Majo' juu Festo, nt'ue jndyi ts'on
jon na quitji' nn'an judios ciienta na ya
jii'oon jon yohan, jo' tso jon nnon Pablo:

—¢Aa ngiliangue' na nc'0 Jerusalén
ndo' jo' ntsijnt'a jii'oon 'nan'?

10Ndo' sintciie' Pablo jii'oon, itso juu
nnon jon:

—Nnda' ta, nanein minntyjé' na ton-
non' naijon na chuhan' na ntco'xen' ja,
ee 'u' vaa najndu' na tsixuan' na ntsa'
ts'ianva ng'e nquii ta tsanm'aants'ian t'-
man tsjoon Roma i'ua jon ts'ian'fieen
nnon'. Ee tacotsitja ja ndéé ntyjé judios,
ndo' 'u' mavaa' tson' na mayuu'han'.
11Xe na aa mayuu' vaa jnan na tsix-
uan na cii'io, je'ciiji ja. Majo' ng'e ty-
i'yuu' jii'oon na cotji' nanmin' ¢jo, tyi'-
je'ncya na ninncyaa ts'an ja ndueehan.
Mac'an na nquii ta tsanm'aants'ian t'-
man na quitsijnda' jon jii'oon njan.

12Ndo' ve' ng'e na nnda' tso Pablo,
sinin Festo yo nn'an na conan'qui'-
maan'hin, ndo' vi jndé jo', tso jon nnon
Pablo:

—Juu ji'oon na macan' na nquii ta
tsanm'aants'ian t'man tsjoon Roma na
quitsijnda’ jon jii'oon 'man', conan'jnt'a
na ncja' jo'.

Itsinin Festo nnon Agripa
ntyja 'maan' Pablo

13Ndo' téca vendye xuee, ndo' nquii
Agripa, tsan na t'man conduihin na
ico'xen jon, tyjee' jon tsjoon Cesarea yo
tyje jon Berenice. Sancyahin ts'on 'naan-
hin nnon nquii Festo. 14Ndo' ng'e na

tyi'ndyo xuee na tom'an yahin jo', juu
Festo sinin jon nnon Agripa ntyja 'naan'
Pablo. Tso jon nnon tsan'fieen:

—Ntjoo m'aan nciiii tsans'a na jnty'ii
Félix navi'. 15 Juu xjen na tyjé Jerusalén,
nque ntyee na conintque yo nin'joo nty-
jehan na conintque ndéé nn'an judios,
tyincyahan jnaan' juu nndén ndo' tan-
han na c'ua ts'ian na cue' juu. 1©Ma-
jo' sintcii'é jii'oon ndéé nan'fieen na
nqué nn'an na condui j4 ciientaa' tsjoon
Roma, tyi'concyd na ve' cue'to ts'an na
m'aan navi' na tyi'covijnda' jnaan’' juu.
Cont'a na nganciii jndyeehan vats'ian na
nduehan nin 'nan sitja juu tsan na m'aan
navi', ndo' mantyi nquii juu ntsinin juu
jii'oon na ngiiafioon'han'hin. 17 Jo' ya
na sque nan'fieen ntjoohin, tasichju ja.
Tonco nciiiichen xuee, técilietyén nai-
jon na manciiiixjen mavaquityén xjen
na maco'xén ji'oon. Ndo' t'ua ts'ian
na caquindyo Pablo. 18Majo' xjen na
ta' nan'fieen na tyincyahan jnaan' juu,
jii'oon na jnduehan, tyi'caciiji'han' ju-
uhan' cha'xjen na sitiu na nduehan.
19Tquén ciienta na xia'ntyi conan'vje-
han juu ng'e ntyja 'maan’' jii'oon na co-
nan't'maan'han. It'uiihan' ntyja 'naan'
tsoJesis, majo' Pablo quii 'ndyo juu na
vando' nnda' tsan'fieen. 20 Majo' ng'e ty-
i'quintji nchu ya ntsijnt'a juu jii''oonva,
tax'é nnon juu xe na aa ngiianguee'
juu na ncja ntciie' juu Jerusalén, ndo'
jo' ntsijnt'a juu jii'oon'dieen. 21 Majo'
jndé tcan juu na nquii Augusto, ta tsan-
m'aants'ian t'man tsjoon Roma na quit-
sijnda’ jon ji'oon 'maan' juu. Ndo' ng'e
na nnda', jo' jndé t'ua ts'ian na quintjo-
hin navi' ata na nninncyaahan' xjen na
ntsciienénhin na m'aan nquii tsan'iieen.

22Ndo!' juu Agripa tso jon nnon Festo:

—Mantyi ja nin'quindyi jii''oon na
itsinin juu.

Ndo' t'a Festo, tso jon nnon tsan'fieen:

—'Tochen nndyi' jii'oon 'ndyo juu.

23Ndo vaa 'man na tui, ya na tonco
nciiiichen xuee, juu Agripa yo Berenice,
na njon conduihan tyeque'han v'aa nai-
jon covanciii nn'an xjen na condyehan
jii'oon. Ndo' nque nn'an na cotoxen son-
daro yo joo nn'an na conintque quii
tsjoon, mantyi jnan'jon nan'fieen yohan.
Yajo' t'ua Festo ts'ian na quitsacy'on
sondaro juu Pablo. 24 Ndo' vi na jndé ty-
jee' jon, itso Festo:

—Nnda' ta Agripa na condui 'u' rey, yo
tsofi'enho' na conan'jonho' yo jaa xjen-
vahin, macojnty'iaho' tsans'avahin. Juu
xjen na tyjé Jerusalén, nque nn'an judios
na m'anhan tsjoon'fieen yo nin'ntyjehan
na m'an tsjoonvahin, cotquenhan jnaan’
juu nnoén. Conan'xuaahan yo na quii
jndyuehan na cue' juu. 2°>Majo' mavaa'
ts'on na tanin 'nan its'aa juu na tsix-
uan juu na cue' juu. Ndo' ng'e nquii juu
jndé tcan juu na nquii ta tsanm'aants'ian
t'man Augusto, quitsijnda' jon jii'oon
'naan' juu, jo' sijnt'a na ntsciianénhin na
m'aan jon. 26 Majo' tajfi'oon jnda' nchji
na nciiji nnon tson na ntsciienénhan' na
m'aan nquii ta na taquintyja na conin-
tquehin nnon. Mang'e na nnda', jo' na
jndyoy'énhin na tondéého', ndo' majn-
deintyichen nnon', 'u' ta Agripa, na ndyi'
jii'oon na ntsinin juu, cha' vi na jndé
jndyeho! jii'oon na itsinin juu, vaa jii'oon
na ntsciienén ntyja 'naan' juu. 27 Ee it-
s'aahan' nchji ja nciiii ts'an na ntsciienon
jon nciiii ts'an na m'aan navi', min ty-
i'covijnda' jnaan' juu, tyi'quichuhan' na
nnda'.

Jit'oon na tafioon'han'
Pablo nnon Agripa

2 6 Jo' tso Agripa nnon Pablo:
—Vanaan na ntsinin' ji'oon na

ngiiafioon'han’' 'u'.

Xjen na ta' Pablo na sinin jon ntyja
'naan' nquii jon, sive jon nt'0 jon
ndééhan. 21tso jon:

—Nnda' ta Agripa, incyaahan' na
nén jndyi na ndyi' juu jii'oon na
ngiiafioon'han' ja ntyja 'naan' juu
ji'oon na nque ntyjé nn'an judios na
cotquenhan c¢j6. 3Tsof'en costumbre
njan ja nn'an judios, jndé mantyji' jnda’
joohan!, ta. Mang'e na nnda', cyon' na
t'man tson' na ndyi' chjo ji'oon na ntsjo
nnon'.

Ndo vaa na totsixuan Pablo
vitjachen na ntciie' ts'on jon

4Ndo' tsontyichen Pablo: “Tsoii'en
ntyjé nn'an judios ngio jnda'han ntyja na
tojom'an tsjon, ndo' mantyi Jerusalén,
juu xjen na tondichjo ja ata xjen nein-
hin. °Xe na aa nndue nanmin' nnon',
mangio yahan na condui ja ts'an ntyja
'maan' tmaan' fariseos, manqué na co-
joo'ntyichen n'én na cota'ntc'ué tsof'en
na ico'xen juu jii'oon na tquen Tyo'ts'on.
6Ndyu na toxen'chen, nquii Tyo'ts'on
tco' jon 'ndyo jon ndéé ndochi na nque
nn'an na jndé tjé, ntciii nnda'han. Ndo'
ng'e na mantyja ts'6n na nndui na nnda',
tsojnaan' jo' na it'uiivi'han' ja. 7 JA nn'an
Israel condui ji ncho've tmaan', ndo'
nciiii ciiii tmaan' joohan mannda' con-
tyja n'onhan na ntciii nndathan vi na
jndé tjéhan. Mang'e jo' naxuee ndo' nat-
sjon, tyi'tsaciientyjee’han na conan't'-
maan'han Tyo'ts'on. Ndo' 'u', ta Agripa,
tsojnaan' na mantyja ts'on na ntciii
nnda' nn'an na jndé tjé, jo' cotquen
nanmin' jii'oon ¢jo na vaa jnan. 8 ;Ndu
na cotji'ho' cilienta na tyi'je'quitsintciii
nnda' Tyo'ts'on nn'an na jndé tj€?

Iciiji' jndyoyu Pablo na tonty'e jon
nn'an na vantyja n'on Jests

9Ndo' tsontyichen Pablo: “Nque nn'an
na vantyja n'on Jesls, tsan na jnan
Nazaret, manco totsitiu na tcanhan' na
quits'av'i nan'feen. 10Juu ts'ian'fieen
tots'ahan' Jerusalén. Nque ntyee na con-
intque ndéé ntyjehan nn'an judios, tyin-

cyahan najnd6 na joo nn'an na vantyja
n'onhan Jests, toty'ihan vancjo. Ndo'
xjen na tijnda' na ciije nan'fieen, mantyi
totsijon ja na quindui na nnda'. ! Ma-
jndye jnda toca tsofi'en nt'aan'on 'maan
ntyjé nn'an judios, tots'av'ihan cha' yo
naijndei'han' quitji ntciiehan na van-
tyja n'onhan Jests. Sinc'uaa' jndyihan'
ja, ata tyjé mafioon njoon na tycya na
tonty'é nn'an na vantyja n'on jon.”

Itsinin nnda' Pablo ntyja na
ntciie' ts'on jon jnaan' jon
(Hechos 9:1-19; 22:6-16)

12Ndo' tsontyichen Pablo: “Quityquii'
juu ts'ian'fieen, nque ntyee na conintque
ndé, t'uahan ts'ian nnon na cjé Damasco.
13Ndo' juu nato'fieen na fijon, ta, cha'na
yajmin' tyioo nciiii chon na xueen-
tyichenhan', chichen juu ndo'ciijioon'.
Sixueehan' ¢j0, ja ndo' mantyi nn'an na
tyenan'jon yo ja. 14 Ndo' na tui na nnda’,
tsofi'en j& tycyaa tyuaa. Juu xjen'fieen
jndyi jndyee' ts'an na t'man jon ja yo
jii'oon hebreo. Tso jon nnon: 'U' Saulo,
¢(Ndu na manty'e' ja? 'U' ma'ndyi vi'
nquii 'u', ndo' na nnda' matsa', itsijon-
han' ntyja 'nan' cha'vijon toro na iju' o
ntsiu' nnon tsonté na itsityuaa' ts'an o'.
I5Ndo' juu xjen na jndyi na nnda', tsjo:
¢Nin ts'an 'u', ta? Ndo' t'a jon 'ndyo,
itso jon: “Manco Jestis na manty'e' ja.”
16 Majo' quinanquintyja', ciientyje' ee
jndé tityincyo ja nnon' na nc'ua ts'ian
nnon' na ntyentjon' nnén ndo' na nciiji'
jndyoyu' ntyja njan yo 'man na jndé
jndyia' nnon', ndo' mantyi ntyja 'naan'
na nnintyincyontyichen ja nnon'. 17 Ndo'
nque nty'iu' nn'an judios, tsofi'en navi'
na nin'quint'ahan 'u', yo nque nn'an na
mafoon tsjan conduihan, ja ngiiafion'
'u'. Ndo' ma'ua ja ts'ian nnon' na cjan-
cya' jii'oon naya njan ndéé nan'iieen.
I8Nt'ion ts'ian'fieen 'u' cha' ntyja 'nan'
ntsi'manhan' ndé€ nan'fieen juu na con-
dui ja, cha' nndéé nndui'han ntyja 'naan'

juu na condui najan ndo' na nnan'jon-
han ntyja 'naan' juu na condui naxuee.
Ma'ua ts'ianva nnon' cha' nndéé ndyaa-
han na m'anhan nacje 'maan' Satanés
ndo' na nc'onhan nacje 'naan' nquii Ty-
o'ts'on. Juu ts'ianva ma'uahan' nnon'
cha' ngantyja n'onhan ja, ndo' na nnda'
nndéé ntsit'man ts'on Tyo'ts'on jnanhan
yo na ntsitjon' jonhan quii' nt'an nn'an
na iquen jonhan na conduihan fiuan
nquii' ntyja 'maan' nquii jon.”

Tsiquindé Pablo ts'ian na
t'ua Jestis nnon jon

19 Tsontyichen Pablo: “'U' ta Agripa,
ta'nan sique' ts'on yo juu ji'oon'fieen
na tso Jestis nnon xjen na tityincyoo'hin
nnon. 2°Na vejndyee ndéé nn'an
tsjoon Damasco toninncyaa ji'oon
na quintciie' n'onhan jnanhan ndo'
quinan't'maan'han nquii Tyo'ts'on na
vando'. Ndo' mantyi t'ua ts'ian ndééhan
na quitsam'anhan cha'xjen na chuhan'
cha' quitsi'manhan' na jndé ntciie'
n'onhan. Ndé jo' maninjuuntyi jii'oon
sinén ndéé nn'an tsjoon Jerusalén
ndo' mantyi ndéé nn'an judios ninvaa
ndyuaa Judea. Ndo' majo'ntyi totsjo
ji'oon'fieen ndéé nn'an na chito tsjan
nn'an judios conduihan. 21 Mang'e na
matsiquindéé juu ts'ianva, jo' na ty'on
ntyjé nn'an judfos ja quii' vats'on t'man
na nin'quinan'cuee'han ja. 22Majo'
ng'e nquii Tyo'ts'on ivafoon' jon ja, jo'
min ndéé nn'an na t'man conduihan,
min tondéé nn'an na tyi'condui
t'manhin, xia'ntyi mancya ji'oon na
toninncyaa Moisés yo nque nan'fieen
na toninncyahan jii'oon ntyja nchu vaa
'nan na nguaa. Tyi'cotsciiantjé'chén
jii'oon'fieen. Ata xjen neinhin itejndei
Tyo'ts'on ja na mats'a ts'ianva. 23Ee
tondue nan'fieen na juu tsan na
conduihin Cristo, chuhan' na ngenon
jon navi', ndo' na ngue' jon, ndo' na
nnincyaa Tyo'ts'on na juu jon conduihin

tsan na vejndyee na ngiiando' xco jon
quii' nt'an nn'an na jndé tjé. Ndo'
ntyja 'maan' juu ji'oon na vando' xco
jon, ndéé nn'an judios ndo' mantyi
ndéé nn'an na chito tsjan nn'an judios
conduihan, nninncya nn'an jii'oon na
itsin'man Tyo'ts'on fiuaanhan, nciiii
na cha'vijon na itsixueehan' chon
ndééhan.”

Itsichon Pablo na cantyja
ts'on Agripa Cristo

24 Juu xjen na sinin Pablo jii'oonmin'
na vafioon'han'hin, jndei sixuaa Festo.
Tso jon:

—'U' Pablo, tsan' xquen'. Tsojnaan'
na jndye sijnan', jo' na itsi'ndaa'han'
xquen'.

25Majo' t'a Pablo 'ndyo jon, itso juu:

—'U' ta Festo, na njon condui 'u',
chito ts'an tsan' xquen ja, jnda' jii'oon
na matsitiu ndo' jii'oon mayuu'han'.
26 Nquii Agripa, tsan na conduihin rey,
nd6 m'aan jon, ndo' tsofi'en jii'oonmin'
ntyjii ya jonhan', jo' may'én najnd6 na
matsinén nnon jon ee joohan' chito ve'
271" ta Agripa, ¢Aa vantyja tson' ji'oon
na totji nn'an na toninncya ji'oon' Ty-
o'ts'on ntyja nchu vaa 'nan na nguaa? Ja
ntyji na vantyja tson' jii'oon'fieen.

28 Ndo' t'a Agripa 'ndyo Pablo, tso jon:

—Aa xe' 'u' nnda' Pablo, 'u' matsitiu'
na ve' yo chjo jii'oon na matsinin' nnén,
nts'aahan' na manin'fioon' na ngantyja
ts'on Cristo.

29Ndo! t'a Pablo 'ndyo tsan'fieen, tso
jon:

—Mac'an nnon Tyo'ts'on, min na aa
cje ro, ndo' aa jndye xuee, 'u' ndo'
mantyi yo tsof'enho' na condyeho' na
matsinén xeevahin, ngiientyja xjen na
nnan'xuanho' tonnon Tyo'ts'on cha'xjen
na matsixuan ja, ve' tyi'quityenho' yo
carena cha'xjen na tyen ja.

30Ndo! vi jndé sinin Pablo jfi'oonmin',
juu Agripa, tsan na conduihin rey, yo

tsan na condui gobernado yo Berenice,
saciientyjee'han yo nin'tsofi'en nn'an na
te'ndyuaa yohan. 3! Ndo' vi na jndé jn-
t'ahin vi ntyja nnon Pablo, jnan'neinhan
jii'oon 'maan' jon yo ntyjehan. Jnduehan:

—Juu tsans'ava, minnciiii 'nan tacot-
sitjahin na tsixuan juu na ngue' juu oo
min na ntjohin navi'.

32Ndo' tso Agripa nnon Festo:

—Xe na aa juuhan' ta'nan tcan juu
na nquii tsanm'aants'ian t'man tsjoon
Roma na quitsijnda' jon jii'oon 'naan'
juu, ndéé ndyaahin.

Conan'ciienonhan Pablo tsjoon Roma

Ndo' nque nanm'ann'ian'fleen,
27 vi na jndé jnan'jnda'han na
nnan'ciianonhan Pablo ndyuaa Italia yo
mafoon nn'an na m'an navi', tyincyahan
clientahin nt'6 juu ts'an na coxen ciiii
tmaan' sondaro. Julio jndyu tsan'fieen.
Juu tmaan' sondaro na co'xen jon,
jndyuhan' Augusto, xuee' nquii ta tsan-
m'aants'ian t'man tsjoon Roma. Ndo' ja
Lucas, tyjé yo Pablo. 2Sacud v'aandaa na
jnanhan' ndyuaa Adramitio na vjahan'
njoon na m'anhan' 'ndyo juu ndaandue
ndyuaa Asia. Juu Aristarco, tom'aan jon
yo ja. Jon ts'an tsjoon Tesal6nica ndyuaa
Macedonia. Ndo' vi na jndé tud juu
v'aandaa'fieen, maty'én, tosa. 3Ndo' ciii-
ichen xuee squé tsjoon Sidén. Ndo' juu
Julio, s'aa juu na ya ts'anhin yo Pablo,
ee tyincyaa juu na téquindyiaa' ya Pablo
nn'an na ya ji''oonhin na tixee' nan'fieen
jon. 4Jndé jo' sacua nnt'd v'aandaa. Jnan
Sidén, saciiendn tondye ndyuaa Chipre.
Juu ndyuaa'fieen m'aan ndaandue xi'jn-
diohan'. Tondyee' juu Chipre'fieen ty-
i'jndeichen totyion jndye sta v'aandaa.
5Saciienén tocjee' ndyuaa Cilicia yo
Panfilia. Jo' squé tsjoon Mira ndyuaa
Licia.

6 Juu tsjoon'fieen,  jo' ntjii
capitidn'fieen nciiiichen v'aandaa na
jnanhan' tsjoon Alejandria na vjahan'

ndyuaa Italia. T'ua tsan'fieen ts'ian na
cué quii' v'aandaa'fieen. 7 Majndye xuee
nion ro nion ro totsa. Yo nc'ua yo nc'ua
satsqué tonnon tsjoon Gnido. Ee ninvaa
na totyion jndye sta v'aandaa'ieen, jo'
na tandiquindéé na ngitsicyd ndyuaa
Salmoén. Jo' na saciienon tocjee' ndyuaa
Creta na mantyi m'aan ndaandue
xi'jndiohan'. &Ndo' yo nc'ua jndyi
tendn ngiaa'vi' juu ndyuaa'fieen, jo'
squé nciiii joo na ndyo tsjoon Lasea na
jndyu Buenos Puertos naijon na tandyii'
ndaandue.

9Ndo' ng'e na tyi'ya m'aan jndye,
jo' jndye xuee na toquifijon nato yo
juu v'aandaa'fieen. Ndo' xjen'fieen jndé
tentyja na toncuu' na ncjantyichen
v'aandaa, ee jndé ty'oonhan' ngueesua'.
Mang'e jo', siqui'maan' Pablo nn'an na
cotsay'on v'aandaa'iieen.

107tso jon ndééhan:

—'0' nn'an, ndo jii'oon na matsiqui'-
man' ja '0o', Xxe na aa nc'ontyé, ngenon
naté' ndo' t'man ngitsu. Ndo' chito xia'n-
tyi quichu na ngitsu, mantyi ngitsu juu
v'aandaavahin yo nin'nqué.

11 Majo' juu capitan'fieen, siu' jon
ji''oon na tso tsan na vay'oon v'aandaa
yo juu tsan na 'naan'han'. Min tatyii' jon
xquen jon jii'oon na tso Pablo. 12Ndo!
ng'e juu tyuaa'ieen tyi'ya vaahan' nai-
jon na ntsaciientyjee' nt'aandaa, jnaan’
jo' tyi'nin'clienon nan'fieen ngueesua',
ee majndyentyihan jnan'tiuhan na yan-
tyi na nc'ochenhan na tonnon, ee ton-
tyja n'onhan na aa nndéé ntsquehan
tsjoon Fenice naijon ya jndyi vaa na
cotsaciientyjee' nt'aandaa, jo' ngiienon-
han ngueesua'. Juu tsjoon Fenice'iieen
m'aanhan' ndyuaa Creta na xi'jndiohan'
m'aan ndaandue.

Jndei tyio jndye nnon ndaandue

13Nion ro nion ro tom'aan jndye,
jo' jnan'tiu nan'fieen na nndéé nt'ahan
cha'xjen na tjoo' jii'oonhan. Ndo' juu

xjo na cotjue'han quityquii' ndaa cha'
na ngiientyjee'tyen v'aandaa, jnan've-
hinhan', jnt'ui, ty'fin, tosa. Saciiendn
ngiaa'vi' juu ndyuaa Creta. 14Majo' ty-
i'covijndye na sa, ndo' tontyja na con-
dui' ncjuu ntyque', jo' jnan nciiii jndye
na tenon ntyja xjen na jndei jndyohan',
totyiohan' juuhan' cjoo' v'aandaa'fieen.
15 Juu jndye'fieen tovay'oontohan' juu
v'aandaa'fieen. Ndo' ng'e na ndiquindéé
nt'a na ntsay'dénhan' na tonnon, jo' jn-
ty'été na cay'oon nquiihan' tontyja na
nt'ue ts'onhan'. 16Tendn tocjee' nciiii
ndyuaa chjo na jndyuhan' Cauda na
m'aan ndaandue xi'jndiohan', juu nty-
ja'fieen tyi'jndeichen m'aan jndye, jo' yo
nc'ua jndyi na t'ué istjo ciientaa' juu
v'aandaa t'man, na ty'ihan' jo'. 17 Ndo'
vi na jndé tjué' istjo'fieen quii' v'aan-
daa'fieen, jo' jnan'tyén juu v'aandaa yo
nt'ua t'io cha' tyi'ntsityuii' ndaandue-
han'. Jnt'd na nnda' ee ncya jndyi xe na
aa ngacii'ahan' nciiii joo na jndyuhan'
Sirte naijon na jndye tei' m'aan. Jndé
jo' nque nn'an na cont'a ts'ian yo v'aan-
daa'iieen, jnan'cyaahan ndiaa ntuein na
ityionhan' jndye cha' ntsixjenhan' na-
jndei ntyque jndyehan'. Jndé jo' ma-
jnty'ehan na tovantyqueto jndyehan'.
18 Ndo' vi na tonco nciiiichen xuee, nin
vaa jndei na ntyque jndye juu v'aan-
daa'fieen. Jo' ta' nan'fleen na totji'han
quichu, totjue'hinhan' quii' ndaandue
cha' ntsixjenhan' na ja v'aandaa'fieen.
19Ndo' xee na jndé ndye, nqué totji'
nt'ots'ian ciientaa' juu v'aandaa'fieen,
totjué'han' tyquii' ndaandue. 20 Majndye
xuee na tyi'quijnty'id min ndo'ciijioon’
min ncjuu. Ndo' ninvito jndei totyion-
han' jndye t'man juu v'aandaa'fieen, ata
tonan'tii na m'an na nt'oo ja.

2INdo' ng'e jndé tijndye xuee na
tacocii'd, jo' téciientyjee' Pablo quii'
nt'an nan'fieen. Itso jon ndééhan:

—'0' nn'an, juu xjen na ninvaa
m'an Creta, tsj0 ndéého' na tyi'nin-

ncy6. Xe na aa juuhan' tyi'ho' nquen-
ho' jii'oon na tsjo, tyi'xe'quitjon nav-
i'va, min tyi'xequitsu quichu. 22Majo'
naneinhin, matsiqui'man' jaho' na ty-
i'ndyueho'. C'onho' na quinan'xuanho'
fiuaanho' ee min'nciiii jaa xe'ciijé, xi-
a'ntyi juu ro v'aandaa ndyuii'han'. 23Ee
ja condui ciientaa' nquii Tyo'ts'on ndo'
matye'ntjon nnon jon. Ee tsjon jhon
jon nciiii 4ngel ciientaa' jon na m'an.
24 Juu angel'fieen itso jon nnoén: “Nnda’
Pablo, tyi'nt'ue', ee manciiiixjen ngue'
tsjoon Roma naijon na m'aan ta tsan-
m'aants'ian t'man. Ndo' joo nn'an na
fijon nato yo 'u', min'nciiiihan xe'ncyaa
Tyo'ts'on na nnciijehan.”

Nd6' vaa na tso angel'fieen nnon.
25Mang'e jo', c'onho' na quinan'xuan-
ho' fiuaanho' ee ja vantyja ts'on na
ntsiquindé Tyo'ts'on cha'xjen na jndé
tso juu angel'fieen nnon. 26 Majo' ngan-
tyque'han' jaa nciiii tyuaa chjo na m'aan
ndaandue xi'jndiohan'.

27 Jndé tuee' chama quin'on xuee
na ndo'vanjan vay'oon jndye juu
v'aandaa'fieen na tom'adn juu ndaandue
Adriatico. Ndo' nd6 vaa 'nan na tui.
Cha'ma xonciie tsjon, nque nn'an na
cont'a ts'ian yo juu v'aandaa'fieen,
taa' n'onhan na mandyo ntsqué nciiii
tyuaa. 28Jo' tjue'han 'man na ntji'han
xjen nchu xjen na njoon juu ndaandue,
ndo' taa' n'onhan na njoonhan' cha' vi
ntcyu ncho'nqui vantjo' yon metros.
Ndo' vi na jndé ty'entyihan, tji'
nnda'han xjen, ndo' taa' n'onhan na
njoonhan' cha'ma ntcyu ncho'ntyque'
metros. 22Ndo' ng'e na ncyaa jndyihan
na ngaquifijon v'aandaa'fieen ntjd',
jo' tjue'han ninnque xjo tots'aan
v'aandaa'iieen cha' ngaciientyjee'han'.
Ndo' nt'ue jndyi n'onhan na
nninxuee. 39Ndé jo' nque nn'an na
cont'a ts'ian yo juu v'aandaa'fieen,
jnan'tivthan na nnan'nonhan. Juu
tontyja sta v'aandaa'fieen, ve' jnt'a

yahan na mafioon ncjo cotjue'han
quityquii' ndaandue na nt'ahan' na
caclientyjee'chenhan'. Majo' tyi'yuu'
na jo' nt'ahan ee istjo cotjue'han nnon
ndaandue cha' ndéé nnan'non nquehan.
31Majo' itso Pablo nnon Julio yo
sondaro 'maan' tsan'fieen:

—Xe joo nanmin' tyi'quintjohan quii'
v'aandaa, min 'o' xe'quindéé n'manho'.

32Ndo' sondaro'fieen je', vi na jndé
jndyehan jfi'oon'fieen, t'uahan ts'ua na
tyen istjo'fieen, mana jnty'ehan na
tévjahan'.

33Ndo' xjen na vandixuee, siqui'maan’
Pablo nan'neen na ciia'han. Itso jon:

—Jndé ngin'on xuee ndyii' jndyi n'on-
ho' na aa n'manho', min tatyincyaahan'
xjen na ntciia'ho'. 34Ng'e jo' na mat-
sjo ndéého' na ciia'ho' cha' nninncyaa-
han' najndého' ee min'nciiiiho' xe'ciije-
ho', tsofi'enho' n'manho’ quii' navi'va.

35Ndo' vi na jndé tso jon na nnda',
yajo' ty'on jon tyoo'. Tondéé tsoii'en
nan'fileen tyincyaa jon na ncya ya
ta Tyo'ts'on ntyja 'maan'han'. Ndé jo'
tyjee jon tan'han', ndo' ta' jon na
iciia' jon tondééhan. 36Ndo' na s'aa
jon na nnda', tji'han' nan'fieen quii'
ji'oontiu na tom'anhan, mantyi ta'han
tciia'han. 37 Ndo' tsofi'en j4 na m'an quii'
v'aandaa'fieen, quindé ve ciento van-
tjo' ndyenn'an ncho'nqui vantjo' yon ja.
38Ndo' vi na jndé técjohan na tciia'han,
yajo' juu quichu ntquen trigo, totjue'hin-
han' tyquii' ndaandue cha' quitsixjen-
han' na ja' juu v'aandaa'fieen.

Téquityciiii v'aandaa

ndo' na ti'ndaa'han'
39Ndo!' vi na jndé tixuee, nque nn'an
na cotyentjonhan ntyja 'naan' juu
v'aandaa'fieen, tyi'quita'jn'aanhan juu
ndyuaa'fieen. Majo' jnty'iahan nciiii
joo naijon téndyii' ndaandue na m'aan
ts'otei'. Jnan'jnda'han na njnty'iahan
na aa nndéé ngaquee'han' jo'. “ONdo'

joo ncjo'fieen na jndé tjue'hinhan' quii'
ndaandue cha' ngaciientyjee'chenhan',
t'ua sondaro'fieen nt'ua na fijjonhan',

jo' ntjohan' quii' ndaa. Ndo' vi
na jndé jo', nque nan'ieen na
cont'ahan ts'ian yo v'aandaa'fieen,

jnan'quinan'han n'oon pala na jndé
jnan'tyenhinhan'. Joo pala'fieen ts'iaan'
na covijnt'uehan' na ngantyquehan'
v'aandaa yuu va na nt'ue n'onhan.
Ndo' mantyi jnan'ntyjahan ndiaa na
tostahan' na ndyionhan' jndyehan’' cha'
ngantyquehan' v'aandaa. Jndé na tui na
nnda', tye' na vjahan' naijon na téndyii'
ndaandue. 4! Majo' tuee'han' nciiii joo
naijon na ityionhan' ndye ndaa. Mana
téquityciiii sta v'aandaa'fieen quii' tei'
naijon na fijen m'aan ndaa. Tavijndéé
s'ithan'. Ndo' tsojnaan' najndei na
jndyoju ndaa t'man, jo' tye' na tétyuii'
ts'aanhan'.

42Ndo" joo sondaro'fieen,
jnan'jnda'han na nnan'ciijehan
nn'an na m'an navi' na chohan
cha' tyi'ntsata'ntjoo’han ndaa ndo'
nnan'nonhan. 43 Majo' juu capitan'fieen,
nin'cliafoon' jon juu Pablo, jo' ta'nan
tyincyaa jon na nnan'ciije sondaro'fieen
nn'an na chohan na m'an navi'. Jo'
tsofi'en nan'fieen, tso jon ndééhan na
joo nn'an na ya cota'ntjoo' ndaa, joohan
quitjue' jndyeehan quii' ndaa cha' ya
ntsquehan tyuaa tciii. 44Ndo' ndéé
minndyechenhan nn'an na jnty'iihan',
tso jon na c'ohan cjoo' ntcaa' 'maan'
v'aandaa yo ntan' na tyuii'han'. Ndo' na
jnt'a na nnda', tsoit'en ja jn'man.

Tom'aan Pablo tyuaa chjo Malta na
m'aan ndaandue xi'jndiohan'
28 Ndo' vi na jndé jn'mén jé juu

navi'fieen, yajo' taa' n'on na
juu tyuaa'fieen jndyuhan' Malta. 2Nque
nn'an ndyuaa'fieen jnt'ahan na ya nn'an-
han yo ja. Ee jnan'ntjonhan chon ndo' jn-
duehan na quit'én chon, ng'e tein jndyi

na cova'. 3Ndo' Pablo, sinciii jon ciiii
séé' nonjnein. Majo' xjen na téquityion
jonhan' nnon chon, jndi'non nciiii quitsu
na inannon o' juu chon'fieen. Tyen
ta o' nt'd6 jon. 4Ndo' nque nn'an
ndyuaa'fieen, xjen na jnty'iahin na
tyi'nin'quitsiquindyaa

5Majo' juu Pablo, sitonciiii' jon nt'd
jon, mana tyioo juu cho'fieen tyquii'
chon, min ta'nan naté' tjon jon. 6 Ndo'
nan'fieen je', tominndoo'han na aa ndyi-
i'han' tcoo'hin, oo aa na ngiootohin na
mana ngue' jon. Ndo' tja Xjen na comin-
ndoo'han, ndo' jnty'iahan ta'nan tjon
jon, yajo' sciiejndyohan' na m'aan' n'on-
han ntyja 'naan' jon, ta'han jnduehan na
conduihin nciiii tyo'ts'on.

7Ndo' naijon na tot'é6n chon, mandyo
jo' na m'an tyuaa ciientaa' juu tsan
na conintquehin tyuaa'fleen na m'an
ndaandue xi'jndiohan'. Juu tsan'iieen
jndyu jon Publio. Ty'oon jon ciienta
ja vaa' jon ndo' tixee' jon ja cha' vi
ndye xuee. 8 Ndo' sijonhan' na nquii tye
juu tsan'feen, vii' jon. Iy'oon tjuen'hin
ndo' iteii' jon neon'. Jo' na téquindyi-
aa' Pablohin. Sinin jon nnon Tyo'ts'on
ntyja 'naan' tsan'fieen, ndé jo' tyio jon
nt'6 jon cjoo' tsan'fieen, sin'man jonhin.
9Ndo' vi na jndé tui na nnda', mafioon
nn'an v'i na m'anhan juu ndyuaa'fieen,
ty'ehan na m'aan Pablo ndo' mantyi sin'-
man jonhan. 1°Ndo' nan'fieen je', jndye
nnon naya na jnt'ahin ja, ndo' juu xjen
na mant'uf yo v'aandaa na ngitsa nnt'a,
tyincyahan 'nan na tcanhan' na tijn-
t'ue viochen xjen na toquifijén nato yo
v'aandaa.

Tuee' Pablo tsjoon Roma

11 jndé na ténon ndye chi' na squé juu
ndyuaa Malta'fieen, jnt'ui jo' yo nciii-
ichen v'aandaa. Juuhan' tsjoon Alejan-
dria jnanhan'. Juu ndyuaa Malta'fieen,
jo' jndé ntjo ya v'aandaa'fieen ngue-
sua'. Stahan' jo' chuu' ndéé nty'6 Cas-

tor yo Pélux. 1284, squé tsjoon Sira-
cusa naijon na cotsaciientyjee' nt'aan-
daa, tsjoon'fieen tom'dn ya vi ndye
xuee. 13Jnt'uf jo', santyéchén, ngiaa'vi'
ndyuaa saciienén ata squé tsjoon Re-
gio. Ndo' tonco nciiiichen xuee, tyioo
vi jndye na jnanhan' tontyja na con-
dui' ncjuu tsonjn'aan. Juu jndye'iieen
téntyquehan' v'aandaa tontyja na cotsa.
Ndo' xee na jndé ve, squé tsjoon Pute-
oli. Jo' jnt'ui v'aandaa'fieen. 14Juu
tsjoon'fieen, jo' jndié vendye nn'an na
vantyja n'on Cristo. Jndue nan'fieen na
quintjo ya ja yohan nciiii nen xuee.
Vi jndé jo', santyéchén, ndo' squé juu
tsjoon Roma. 15Ndo' nque nn'an Ro-
ma'fieen na vantyja n'onhan Tyo'ts'on,
xjen na jndyehan na fijén nato, jn-
dui'han, jndyoquitjonhan ja xen' tsjoon
Foro de Apio ndo' mafioon ntyjehan
jndyoquitjonhan ji nciiii joo na jndyu
Tres Tabernas. Ndo' juu Pablo, xjen na
jndyiaa' jonhan, tyincyaa jon na ncya
ya Tyo'ts'on ndo' t'oon jon na xon-
ciiii ts'on jon. 6 Ndo' juu xjen na squé
tsjoon Roma, juu capitan'neen tyincyaa
jon clienta nn'an na m'an navi' nt'6 nquii
tsan na téquintyja na co'xen tsof'en son-
daro. Majo' juu Pablo, tyincyahan na
vanaan na nc'oon ndya' jon yo nciiii son-
daro na ntquen tsan'fieen cilientahin.

Tsjoon Roma toninncyaa

Pablo jii'oon' Tyo'ts'on
17 Xuee na jndé ndye na squé Roma,
ndo' tqueen' Pablo nn'an na conin-
tque quii' nt'aan'on 'naan nn'an judios
juu tsjoon'fieen. Ndo' vi na jndé ténciii
nan'fieen na m'aan jon, tso jon ndééhan:
—'0' ntyjé, min'nciiii tacotsitja ja
ndéé ntyjééhé nn'an judios, min ntyja
'naan' costumbre na tquen ndochiihi na
tom'an ndyu na toxen'chen. Majo' min
na nnda', tsjoon Jerusalén ty'onhan ja
ndo' tyincyahan ciienta ja nduee nn'an
tsjoonvahin. 18Ndo' nan'feen je', tan-

han na ncd quitsjo nin 'nan na sitja
ja. Ndo' vi na jndé jndyehan jii'oon
na sinén, nin'quinan'quindyaahan ja,
ee taa' n'onhan na tanin 'man s'aa na
chuhan' na cii'ié. 19 Majo' nque ntyjééhé
nn'an judios'fieen, ninvito ta'han na
tyi'quintjo ngiohan na ndyaa ja. Jo'
na tc'an na nquii ta tsanm'aants'ian t'-
man tsjoonvahin ntsijnda' jon jii'oon
njan. Majo' chito na jndy6 ntjoo na
ntquén nn'an ndyuaa tsjon nnon ts'ian.
20 Mang'e jo' tquén' 'o' na nty'ia 'o' ndo'
na ntsinén yoho'. Ee jaa nn'an judios,
contyja nn'on na nnciijee' nquii jon na
conduihin na ntsin'man jon fiuan njan-
han. Ndo' ja ndo, vantyja ts'on na jndé
jndyo jon. Tsojnaan' jo' na tyen tyen
carenamin nt'o.

2INdo' t'a nan'fieen
jnduehan:

—Nque ntyjééhé nn'an ndyuaa Judea,
min'nciiii  tson taconan'ciienonhan
ntjoohin ntyja 'nan', min xjen na
squehan ntjoohin, min'nciiii jii'oonvi'
taconan'neinhan cjo'. 22Majo' ntyja
'naan' juu ji'oon xco na vantyja
n'onho!, j4 nin'quindyé nchu vaa na
mavaa' tson'han', ee mangi6 na tsofi'en
nn'an conduehan na juu na vantyja
n'onho' Jests, tyi'xe'ciiijnt'uehan'.

23Ndo' juu xjen'fieen jnan'jnda'han
nin xuee na nganciiii nnda'han, ndo'
ya tuee' juu xuee'fleen, jndye jndyi
nan'fieen ténciiihan juu v'aa na m'aan
ya Pablo. Vitsjoon ta' jon na sinin jon
ndééhan ata xjen tman. Jii'oon na siqui'-
maan' jonhan na ncyahan na nquii Ty-
o'ts'on ntye'ntjon jonhan ntyja na cot-
sam'anhan. Sinin jon ndééhan ji'oon
na tquen Moisés yo jii'oon na tonin-
ncya nn'an na tonan'nein ji'oon' Ty-
o'ts'on ntyja 'maan' nchu vaa 'man na
nguaa. Tijnt'uehin joo jfi'oon'fieen na
nin'cliantjon jon nn'an judios'fieen na
cantyja n'onhan na nquii Jestis condui-
hin Cristo. 24Ndyii' nan'fieen na tén-

'ndyo jon,

tyja n'onhan jii'oon na sinin jon, ma-
jo' vendyehan tyi'cantyja n'onhinhan'.
25Ndo' tsojnaan' na tyi'nin'nciiii na
jnan'tiuhan ntyja 'naan' jii'oon na jndye-
han, jo' na tye' na tycyahan. Majo' sinin
jon:

—Mayuu' jii'oon na si'man Espiritu
Santo nnon Isafas tsan na toninncyaa
jii'oon' Tyo'ts'on ntyja nchu vaa 'nan
na nguaa. Juu tsan'fieen sinin jon
ji'oon'fieen ndéé ndochiihi na tom'an
ndyu na toxen'chen. Tso jon:

26 Joo nn'an ndyuaavahin, nd6 jfii'oon na
cja'quitsu' ndééhan:

“Min na jndye jnda na condyeho'
jii'oon na matsiqui'man' jaho', ma-
jo' xe'ciiaa' n'onho'han'.

Ndo' min na jndye nnon na mats'a na co-
jnty'ia ndéého', majo' xe'quitquen-
ho' clienta 'nan na itsi'manhan'.

27Nnda' vaa na coquenon nanmin' ng'e
nquehan jndé jnan'que' n'onhan. It-
sijonhan'hin cha'vijon nn'an quita,
cha'vijon nn'an té' ndéé.

Nnda' vaa na coquenonhan cha' tyi'n-
tquenhan cilienta 'nan na cojnty'i-
ahin na mats'a, min na nciiaa' n'on-

han nchu vaa itsiquindyi juu jii'oon
na matsiqui'man'han.

Ee xee na aa ntquenhan ciienta ndo'
na nciiaa' n'onhinhan', yajo' ntciie'
n'onhan jnanhan na tonnon, ndo' na
ntsin'man ja fiuaanhan.”

28Ndo' tsontyichen Pablo ndéé
nn'an judios'fieen: —Jo' 'o' ntyjé,
juu jfi'oonvahin ntyja na itsin'man

Tyo'ts'on fiuaan nn'an, ciiaa' n'onho'

na itsciienon jonhan' ndéé nn'an na

mafioon tsjan conduihan yo 'o'. Joo
nan'fieen nnan'vehinhan'.
29Ndo' joo nn'an judios'ieen,

vi na jndé jndyehan jii'oonva',

jndui'han. Jndye jii'oon na tyi'ciiijon na

tonan'neinntyichenhan yo ntyjehan.

30Ndo' Pablo, quindé ve chu na
tom'aan ya jon nciiii v'aa na ve' chi'
ro chi' ro totyion jonhan'. Ndo' tsofi'en
nn'an na totsaquijnty'iahan jon, jo'
chu jon ciientahan. 31 Toninncyaa jon
jii'oon ntyja 'maan' na itye'ntjon Tyo't-
s'on nn'an ntyja na cotsam'anhan. Ndo'
mantyi totsi'man jon jii'oon ntyja 'naan'
ta Jesucristo. T'man vaa na tyincyaahan'
na totsi'man jon jii'oon'fieen ndéé nn'an
ndo' min'nciiii ts'an tasitsan'hin.

Tson Na Sciienon Pablo
Ndéé Nn'an Tsjoon Roma

Incyaa Pablo ts'on ndéé nn'an
na vantyja n'on Jesucristo

Ja Pablo maciiji tsonvahin. Condui
]. jats'an na ityentjon nnon Jesucristo.
Nquii Tyo'ts'on tqueen' jon ja, ndo' i'ua
jon ts'ian nnon na condui ja ts'an na
ijfion jon tondéé nn'an na mancya jii'oon
naya 'naan' jon ndééhan.
2Ndyu na toxen'chen, tom'an nn'an
na toninncyahin jii'oon' jon ntyja 'naan'
'nan na nguaa. Quii' jii'oon' jon na tji
nan'fieen na ji'ua conduihan!', vaa jii'oon
na siquindyi jonhan ntyja 'maan' juu
jii'oon nayavahin. 3Majuuntyi jfi'oon
ntyja 'maan' jnda jon Jesucristo. Juu
jon na tuihin na ts'anhin, tuihin ts-
jan 'maan' David na jndyocahan', nquii
David na taquintyja tonduihin toco'xen
jon nn'an Israel. 4Ntyja 'naan' Jests tji'
jndyoyuhan' na conduihin jnda Tyo't-
s'on ng'e na tando' xco jon vi na jndé na
jnan'cuee' nn'anhin. Juu nan'iieen, tui-
han' ntyja 'naan najndei na condui nquii
Espiritu Santo.
5Ntyja 'naan' nquii Jesucristo jndé
ty'on naya na condui jon, jo' na i'ua Ty-
o'ts'on ts'ian nnon na condui ja ts'an
na ijfion jon ja tondéé€ nn'an yo jii'oon
naya 'naan' jon. Its'aa jon na nnda' cha'
nque nn'an na maifoon tsjan condui-
han yo nn'an judios, ngantyja n'on Je-
sucristo, ndo' na nnan'vehan jii'oon na
iquen jon ndééhan. Ndo' na nnda', ndit'-
maan' xuee' jon. Ndo' mantyi nque-
ho' na m'anho' tsjoon Roma, fi'enho' na
iciiji' Tyo'ts'onho' quii' nt'an nan'fieen
na mantyi its'aa jon na conduiho' nn'an
clientaa' nquii Cristo. 7Ndo' ng'e na
nnda', mantyi téciija'han' 'o' na itsivi'n-
tyjii Tyo'ts'on 'o'. Nquii jon na condui-
hin tyééhé yo nin'nquii Jesucristo na

conduihin na itye'ntjon jon jaa, mac'an
ndééhan na juu naya na conduihan,
ncyahinhan' quii' n'onho' yo nin'juu na
c'onho' na tajiiuaan’' ts'onho' tondééhan.

Nin'cjaquindyiaa' Pablo
nn'an tsjoon Roma

8 Jii'oon najndyee na matsjo ndéého!,
nquii Tyo'ts'on na matsit'man’' ja, man-
cya nayahin ntyja 'maan tsofi'enho' na
vantyja n'onho' Jesucristo. Nque nn'an
na mafnoon ndyuaa, conan'neinhan ntyja
'naan' na vantyja n'onho!' jon. ° Yo man-
cha'chen ts'60n matye'ntjon nnon Tyo't-
s'on na mancya ji'oon naya ntyja 'naan’
jnda jon. Ntyjii jon na mancha'chen xjen
na matsinén nnon jon na vafijoon' ts'on
'0'. 10Mac'an nnon jon xe na aa nt'ue
ts'on jon, ngiientyja xjen na nninncyaa
jon na ngué na m'anho'. 11 Ee nt'ue jndyi
ts'on na nty'ia 'o' cha' nndéé ntsi'man
ndéého' jii'oon na jndé si'man jon nnon,
cha' ntyja 'naan' jo' ngaquentyichen 'o'
tyquii' na vantyja n'onho' jon. 12 Matsj6
na nnda', cha' juu na vantyja n'onho!' Je-
sucristo ntejndeihan' ja, ndo' mantyi juu
na vantyja ts'onhin, ntejndeihan' 'o'.

1310 ntyjé na vantyja n'onho' Jesus,
nt'ue ts'on na ciiaa' ya n'onho' na
jndye jnda jndé sitiu na ncjoquijnty'i-
aho', majo' ata xjen neinhin ninnqui-
i'chen itscu'han' na nts'ahan'. Nin'cjo
jo', ee cha'xjen matejndei ja nn'an
mafoon njoon na covaquehan ntyja
'naan' Cristo, majo'ntyi nin'quitejndei
'o'. 14M'an nn'an na conan'nein jii'oon
griego, ndo' mantyi m'an nn'an na co-
nan'nein mafoon nnon jfi'oon. M'an
nn'an na jnda' nquenhan, ndo' man-
tyi m'an nn'an na tyi'quita'jn'aanhan
ntji. Tsof'enhan chéjnan na ninncya
jii'oon naya 'maan' Jesucristo ndééhan.
15Mang'e na nnda', ntyja jndyi ts'én na
ncjoé na m'anho' tsjoon Roma na nnin-
ncya juu ji''oon naya'fieen ndéého'.

Juu jii'oon naya 'maan’' Tyo'ts'on,
vaa najndei na tsixuanhan'

16Ee ja tyi'jn'an yo ntyja 'maan' juu
ji'oon naya 'maan' Cristo, ng'e ntyja
'naan'han' itsi'man nquii Tyo'ts'on na
conduihan' najndei na itsin'man jon
fiuaan tsofi'en nn'an na vantyja n'on
Cristo. Sijnda' jndyee jon na its'aa jon
na nnda' yo nque nn'an judios, ndo' ma-
jo'ntyi its'aa jon yo nn'an na mafioon
tsjan conduihan. 17 Ng'e ntyja 'naan'
juu ji'oon nayava, itsi'manhan' ndéé
nchu vaa na iquen Tyo'ts'on jaa na
min'nciiii jnan tyi'quinan'xuan. Covity-
incyoo' jndyoyu na nan'xuan na nnda'
ng'e xia'ntyi ng'e na vantyja nn'6nhin,
ta'nan nciiiichen nnon 'nan na ntquen-
han' jaa na tajnan nan'xuan. Ng'e jii'oon'
jon na jndui itsohan': “Juu tsan na jndé
sinduu' Tyo'ts'on jnaan', xia'ntyi ng'e
na vantyja ts'on juu, jo' incyaa jon na
ngiiando' fuaan' juu.”

Majnda’' na tsoii'en
nn'an conan'tjahan

18 Ng'e ata xjen quifioon'nduechen it-
si'man jon na quindya' jndyi ntyjii jon
yo tsofi'en nn'an na cont'ahan na ty-
i'cuee' n'onhan jon, tsojnaan' 'man tyia
na cont'ahan yo ntyjehan. Ng'e na con-
t'a nan'min, manque rohin coté'hin juu
jii'oon na mayuu' na nts'aahan' ts'ian
'naan'han' quii' n'onhan. 191Itsiv'ii jon-
hin ee juu na ndéé nciiaa' ts'on ts'an
ntyja 'naan' na conduihin, covityincy-
oo' jndyoyuuhan' ndééhan, ee nquiintyi
jon itsi'man jndyoyu jon ndééhan ntyja
'‘naan'han’'. 20 Ee ntyjantyi xjen na tquen
jon tsonnangue, covityincyoo' jndyoyu
na tsofi'en 'man na s'aa jon, conan'-
manhan' na téquintyja najndei condui-
hin, ndo' na jnda' itsijnda' jon tsoii'en.
Ng'e 'nan na cojnty'ia nn'an na s'aa jon,
ntyja 'maan'han' covaa' n'onhan nchu
vaa condui jon. Mang'e jo', je'quindéé

nnduehan na ndiciiaa' n'onhin nin 'nan
nt'ue ts'on jon na quint'ahin. 2! Ee co-
vaa' n'onhan na m'aan Tyo'ts'on, ma-
jo' min na nnda' tyi'quinan't'maan'han
jon cha'xjen na chuhan', min na ty-
i'nin'ncyahin na ya jon na itixee' jon
joohan. Ndo' ng'e na nnda', juu jii'oon
na ndyii' n'onhan ntyja nchu vaa na con-
duihin, ve' jn'aanhan'. Ndo' ve' ng'e na
tyi'nin'ciaa' n'onhan ntyja 'maan' jon,
jo' itscu'han' na ndéé ntji'hin ciienta
ntyja 'naan' juu jii'oon na mayuu'. 22Ee
min na tji' nquehan ciienta na condui-
hin nn'an na jnda' jndyi nquen, majo'
juu nan'fieen sciiaquenhan' juuhan' na
conduihin nn'an nan' nquen. 23Ndo' jn-
ty'ehan na conan't'maan'han juu Tyo't-
s'on na tyi'quintyciiii na vando' jon, ndo'
totoquityehan ndéé 'man na tonan'ya
nquehan. N'enhan' totsijonhan' joohan'
cha'vijon nn'an na covje, ndo' mantyi yo
quioo' na jndui na min ntsquii yo quioo'
na ninnque ng'e ndo' yo nin'quioo' na
vavaa tsiaa'.

24Tsojnaan' tsofi'en nan'min', jo' jn-
ty'ii Tyo'ts'on na cotsantyjatohan natyia
na nt'ue n'on nquehan. Cuaa nquii na
nt'ahan min'cya ro nnon natyia na co-
nan'tivthan na nin'quint'ahan. Mang'e
jo' nquehan yo si'ts'o 'mnaanhan tont'a-
han 'nan yo ntyjehan na jnaan' jndyi
vaahan'. 25Jo' jnty'ii jon na quint'a-
han 'manmin' ng'e jndé jnty'ehan juu
ji'oon na mayuu' ntyja 'maan' nquii
jon cha' na ngantyja n'onhan jii'oon na
ve' quintu. Ee tonan't'maan'han 'nan na
tquen jon ndo' totyentjonhan ndééhan',
majo' nquii jon na tquen jon tsoii'en,
ta'nan jnan't'maan'han jon. Nquii jon
na vacijjathan' na mancha'xjen ciiit'-
maan'hin. Quindui na nnda'.

26 Majnaan' jo', jnty'ii Tyo'ts'on na
nc'oon' n'onhan 'nan na nin'quint'ahan
na jnaan' jndyi vaahan'. Ata nque nan-
ntcu, juu na sijnda' Tyo'ts'on na nc'on-
han yo nannon, jnty'ehan na nt'ahin-

han'. Jnan'cliejndyohan na nt'ahan na
nnda' cha' nc'onhin yo ntyje ntcuhan,
ndo' juu ts'ian'een vandya'han', chito
cha'xjen na sijnda' jon ntyja 'naanhan.
27 Ndo' mantyi manin' ciiajon tont'a nan-
non. Jnty'ehan na ntjonhan yo nanntcu,
tonan'jmiin'han na nin'c'onhan yo ntyje
nonhan. Nque nannon, totquen yantyi-
han na tont'ahinhan' yo nan'fieen, 'nan
na jnaan’' jndyi vaahan', ndo' ng'e jo', sit-
s'o 'naan nquehan cotantjonhan' 'nan na
chuhan' na ngenonhan ng'e natyiamin'
na cont'ahan.

28 Ndo' ng'e na tji' nn'an ciienta na ty-
i'icanhan' na c'oon' n'onhan na m'aan
Tyo'ts'on, ng'e jo' jnty'ii jonhan na
na quinan'tivhan 'nan tyia, min ta'nan
tji'han ciienta na aa tyiahan'. Ve' con-
t'atohan 'nan na tyi'quichuhan' na nt'a-
han. 29 Ninnquii'chen na cont'ahan nciiii
cliii nnon na tyi'quichuhan', cha'man
natyia na conan'tiuhan yo ntyjehan, yo
na nin'ciii'/naanhan 'nmaan ntyjehan, yo
na conan'tivhan nin nciiii nnon natyia
na nt'avi'han. Ninvaa quii' n'onhan
m'an na vjehan ntyjehan na min 'naan,
mantyi yo na conan'ciijehan nn'an, yo
na conan'ntja’han, yo na conan'vi'n-
n'anhan, yo nciiii ciiii nnon navi' na
cont'ahan nn'an. Min tyi'cotsaciienty-
jee'han na conan'neinhan quintu cjo
ntyjehan. 30 Conan'neinhan jii'oon tsan'
nacjo nan'fieen, mantyi yo na m'anhan
na jndohan Tyo'ts'on, yo na conan'ciie-
jnaan'han ntyjehan, yo na conan'tiuhan
na ve' xia'ntyi nquehan na njonhan, ndo'
mantyi conan'ntsahin ntyja 'naan nque-
han, yo na cotquen yantyihan na nt'a-
han natyia na min taconan'tiu nn'an
na nt'ahinhan', min tyi'quita'nguee'han
ji'oon na condue nn'an na ndahin,
31min nquehan tyi'conan'tiuvhan yu vaa
'nan na ya cha' nt'ahinhan', min tyi'co-
nan'quindéhan jii'oon na jndé ta'hin jn-
duehan na nt'ahan, min tyi'quinan'ven-
giohan nn'an v'aahan, joohan tyi'xe-

quinan't'man n'onhan ts'an na vaa na
techuu' 'ndyo juu yohan, min tyi'cy'on-
han na vi'ngiohan nn'an na coquenon
navi'. 32Ndo' mangio jnda'han na jndé
sijnda' Tyo'ts'on na joo nn'an na con-
t'ahan 'nan tyiamin', manciiiixjen ngitsu
fiuaanhan. Majo' min na nnda' covaa'
n'onhan, chito ve'chjo ro cont'ahin joo
'nanmin', ninvito cont'ahinhan', mantyi
coquioo jndyi n'onhan yo joo nn'an na
cont'ahin 'nanmin'.

Ntyja 'naan' jii'oon na mayuu' na

itsijnda' Tyo'ts'on na vaa jnan nn'an

Ndo' u' na min'cya ro ts'an 'u',

maciiji' ciienta na nque nn'an na
cont'a 'nantyiamin', ji vaa nan'xuanhan,
ndo' majuuntyi xjen matsa' cha'xjen
joohan. Ee ya na matsu' na itsitja ts'an
na its'aa juuhan', ncu' matsijnda' na vaa
jnan', ng'e nincliajon matsa' cha'xjen
cont'a joo nan'fieen. 2Majo' nquii Tyo't-
s'on, xjen na iciiji' jon clienta na nque
nn'an na cont'a nan'min', vaa jnanhan,
ndo' mangio na its'aa jon na nnda' cha'x-
jen na chuhan'. 3'U' na maciiji' ciienta
na conan'tja nan'fieen, majo' ncu' ciie-
jon matsa' cha'xjen joohan. Manchji' ya'
na joo nn'an na cont'a 'man tyia, iciiji'
Tyo'ts'on ciienta na conan'tjahin nnon
jon, ng'e na nnda', tyi'ntsitiu' na tyi'-
je'quit'uii jon 'u' na mantyi matsa'han'.
4Nquii Tyo'ts'on t'man jndyi naya it-
s'aa jon yo 'u'. Min na matsitja 'u' nnon
jon, tyi'tsiv'ii' ts'on jon 'u' na ninfioon'.
'U' na tyi'quitsijii'on'hin, minndoo' jndyi
jon "u', ndo' na matsa' nan'min', ty-
i'cuee' tson'hin, min tyi'covaa' tson' na
ya jndyi its'aa jon yo 'u' cha' ntyja 'naan-
han' ngay'oonhan' 'u' na ntciie' tson' yo
jnan 'man', > Majo' ng'e na que' tson', ty-
i'nin'qui'ndyi' na matsitja 'u', ndo' ng'e
na nnda', mancu'to' matsa' na vaquin-
to'chen na quitsiv'ii jon 'u' juu xuee na
mats'ia ya na ntsiv'ii matyen jon nn'an
tsojnaan' na conan'tjahin. Juu xjen'fieen

nnintyincyoo' na cha'xjen na chuhan',
jo' iciiji' jon cilienta na vaa jnaan’' ts'an.
6Ndo' ya na ngiientyja juu xjen'fieen,
ndyion jon xi' nciiii ciiii ts'an ntyjan-
tyi 'man na jndé tots'aa juu xjen na
tovam'aan juu tsonnangue. 7 NdoO vaa
na ndyion jon nn'an, nque nn'an na
cojoo' n'on na nt'a 'man na chuhan'
cha' ntyii' jonhan naijon na m'aan jon
na taquintyja na nancoo'han', na ntyja
n'onhan na ntsit'maan' jonhan yo na
nninncyaa jon na nnan'xuanhan na tavi-
je'clijehan, ndéé nan'fieen nninncyaa
jon na ncy'onhan ciienta na tyi'quin-
tyciiii na cotalmdo' fiuaanhan. 8Majo'
nque nn'an na ninnquii'chen totsanty-
jahin 'man na nt'ue n'on nquehan, na min
tyi'nin'quindyehan jii''oon na mayuu' na
itsijnda' jon, na conan'jonhan yo 'man
tyia, joohan' nin'contyjahan, ndyion jon
nan'fieen na itsiv'ii jonhan na quit'ui-
ivi'han'hin. 9Ee tyi'nciiii ciiii ts'an na
its'aa juu 'man natyia, nt'uiivi'han'hin,
ndo' ntsi'ndaa'han' nchjii juu tsojnaan’
joo natyia na jndé tots'aa juu. Nave-
jndyee nque nn'an Israel ngenonhan
na nnda', ndo' mantyi nque nn'an na
mafoon tsjan conduihan, maninciiajon
ngenonhan. 19 Majo' nque nn'an na co-
nan'jonhan yo juu na chuhan', tsofi'en
nan'fieen ntyii' jonhan ntyja 'naan’' na t'-
man condui nquii jon, ndo' ntsit'maan’
jon joohin ndo' nninncyaa jon na nan'x-
uanhan na tajfiuaan' ts'onhan na tonnon
jon. Nts'aa jndyee jon na nnda' yo nque
nn'an Israel, ndo' majo'ntyi yo mafioon
nn'an na chito tuihan tsjan nan'neen.
1INnda' vaa na nguaa ng'e nquii
Tyo'ts'on iciiji' jon ciienta yo nciiii
ciiii ts'an 'man na itsitjahin nnon jon.
12Mangi6 na tsofi'en nn'an na tyi'c'on-
han nacje 'naan' juu ji'oon' Tyo't-
s'on na tquen Moisés na ico'xenhan',
ngitsuhan na conan'tjahan, min' xe'-
co'xen Tyo'ts'on jnanhan ntyja 'naan'
juu ji'oon'een. Majo' 'o' nn'an judios

na m'anho' nacje 'maan' juu ji'oon-
va', xia'ntyi ntyja 'maan'han' nciiji' jon
ciienta joo 'nan na conan'tjaho'. 13 Ee juu
jii'oon'fieen na ico'xenhan', chito ng'e
na indyii ts'anhan', jo' na iquen Tyo't-
s'on tsan'fieen na tajnan tsixuan juu. Ma-
jo' nque nn'an na conan'quindéhan ju-
uhan', joo nan'fieen iquen jonhan na taj-
nan nan'xuanhan. 14 Quitquenho' ciienta
ntyja 'maan nn'an na chito condui-
han nn'an Israel. Juu jii'oon na jndui
na ico'xenhan', taman cuaahan' nduee-
han. Majo' xjen na cont'ahan cha'x-
jen na ico'xen juu jii'oon'fieen ng'e na
quityquii' n'on 'maanhin itsiquindyihan'
nchu vaa na chuhan' na quint'ahan,
nin'quitsohan' na juu na m'aan' n'on-
han na nin 'nan icanhan' na quint'a-
han, juu nan'fieen conduihan' ntji na
ico'xenhan'hin. 15 Ee ya na cont'ahan na
nnda', itsi'manhan' na conan'quindéhan
juu ntji na ico'xenhan' na jndé m'aan-
han' quityquii' n'onhan. Ndo' ngiohan
na ico'xenhan'hin ng'e ya na jndé jnt'a-
han nciiii nnon natyia, covicjehin quii'
fivaanhin na jndé jnan'tjahan nnon Ty-
o'ts'on. Ndo' ya na cont'ahan cha'x-
jen na chuhan', juu na covicjehan quii'
fiuaanhan ivafioon'han'hin. 16 Nguaa na
nnda' juu xuee na mats'ia, ya na njiion
ntciie' Tyo'ts'on Jesucristo na ntco'xen
jon nn'an na jndé tont'ahan 'nan natyia
na ve' nty'iu. Joo nn'an na mancya
ji'oon naya 'naan' Tyo'ts'on ndé€han,
ndd' vaa jii'oon na matsiquindyihan.

Nn'an Israel ndo' ntji na
ico'xenhan' na tquen Moisés

17 Majo' "u' matsu' na condui 'u' ts'an
Israel. Matsiquii tson' juu ntji na tquen
Moisés na ico'xenhan'. Maco' s'a nquii
"' na condui 'u' ciientaa' Tyo'ts'on.
18 Ndo' mavaa' tson' nchu vaa na nt'ue
ts'on jon na quitsa'. Ndo' ng'e juu
ji'oon'fieen jndé si'manhan' nnon' nin
'nan na quitsa', jo' ndéé nciiji' ciienta nin



Romanos 2:19

'nan na iciiji' yahan' na quitsa'. 19Ndo'
joo nn'an na tyi'quindiohan nchu vaa
na ican Tyo'ts'on na quint'ahan, ntyjii
ya tson' na ncu' condui 'u' ts'an na ya
ntsi'man jii'oon ntyja 'naan’' jon ndééhin.
Mactiji' ctienta na joo nn'an na tyi'co-
vaa' n'onhin ntyja 'naan' jon, ya jndyi
mancya' ji'oon ndééhan, cha'vijon na
matsixue' chon nato jaan na co'o nn'an.
20Nque nn'an na tyi'condyehan ntyja
'naan' Tyo'ts'on, matsitiu' na ncu' con-
dui "v' ts'an na ya ntsi'manhan' ndéé
nan'fieen. Ndo' nque nn'an na itsijon-
han'hin cha'vijon yotsca ntyja 'naan' Ty-
o'ts'on, maciiji' clienta ntyja 'man' na
ya ntsi'man' ndééhan. Nnda' vaa na
m'aan' tson' na ndéé ntsa' ng'e jii'oon
na tji Moisés na ico'xenhan!, itsi'man-
han' nnon' tsofi'en na icanhan' na nciiaa'
n'on nn'an, ndo' ntyja 'maan' juuhan'
mavajnan' nchu vaa na chuhan' na quit-
s'aa ts'an yo nin'juu na conduihan' na
mayuu'. 2! Ndo' na nnda', 'u' na matsi'-
man' ndéé nn'an ntyja 'naan' jii'oon na
ico'xenhan', (Ndu na tyi'quitsa' cha'x-
jen juu 'man na itsiquindyihan'? Man-
cya' jii'oon na tyi'nch'uee ts'an, majo'
'"u' mach'ue'. 22 Matsu' na tyi'quichuhan'
na nc'oon ya ts'an yo nciiiichen tsan-
scu na ve' ndd' ro, majo' fi'enho' na
m'anho' yo ntcu ntyjeho'. Joo 'man na
conan'ya nn'an na conan't'maan'hin-
han' na cha'vijon conduihan' Tyo'ts'on,
matsu' na tayuu jnt'uehan', majo' joo
'nan na concya nn'an ndééhan' quii
nt'aan'on naijon cotoo'han', fi'enho' na
conty'ueeho' 'nan na concya nan'iieen
ndééhan'. 23 Maciiji' s'a 'u' na nqueho'
conan'y'onho' jii'oon' Tyo'ts'on na ico'x-
enhan'. Majo' ya na tyi'ciiangue' nchu
vaa na ico'xen juuhan', matsciiejnan'hin
na mavenon' juu jii'oon na ico'xenhan'
'nan na icanhan' na quitsa'. 24'U' na con-
dui 'u' ts'an Israel, tsojnaan' na matsa'
nan'min', itsiquindéhan' juu jii'oon' Ty-
o'ts'on na jndui na itsohan': “'O' nn'an

Israel, ve' tsojnaan' nan'min' na conan't-
jaho', jo' joo nn'an na mafioon tsjan con-
duihan, cotjue'han jii'oon cjoo' nquii Ty-
o'ts'on na itsciiejnaan'han' jon.”

25 Juu ts'ian na 'o' nn'an tsjan Israel
cont'aho' yo yonnon ndaho', njon jndyi
ntyjii Tyo'ts'on na jndé tui ts'ian'fieen
yo 'u' xe na aa mavanguee' juu jh'oon
na tquen Moisés na ico'xenhan'. Ma-
jo' xe na aa matsitja 'u' ntyja 'naan’
juu ntji'deen, jndé tquenhan' 'u' cha'vi-
jon ts'an na tyi'condui ts'ian'fieen yohin.
26 Majo' ntyja 'naan' nciiii ts'an na chito
conduihin ts'an Israel, xe na aa itsue juu
jii'oon' Tyo'ts'on na ico'xenhan', iy'oon
jon ciienta tsan'fieen na cha'vijon na
jndé tui ts'ian'fieen yohin cha'xjen na
cont'a nque nannon Israel. 27 Majo' juu
ts'an na tyi'condui ts'ian'fieen yo juu, ya
na itsiquindé juu cha'xjen na ican jii'oon
na tquen Moisés, na its'aa juu na nnda',
iciiji' juu ciienta na "u' ts'an Israel mat-
sitja 'u' na tyi'quitsiquindé' cha'xjen na
co'xenhan'. Ndo' na nnda', its'aahan' na
ve' jn'aan na mana yon' juu jii'oon'feen,
ndo' mantyi ve' jn'aan na tui yo 'u' juu
ts'ian na cont'a nn'an Israel yo yonnon
ndahan. 28 Ee chito ng'e na aa matsue'
nchu vaa na ico'xen jii'oon na tquen
Moisés, jo' tsi'manhan' na ityii' Tyo'ts'on
'u' clientaa' nquii jon min na jndé tui
ts'ian'fieen yo 'u'. 29 Xia'ntyi iquenhan'
'u' na condui "u' ts'an judio ya na man-
cya' nanquii Tyo'ts'on ico'xen jon 'u' juu
na vja na vam'an', na mancya' na condui
na nnda', itsijonhan' ntyja 'nan' cha'vi-
jon juu ts'ian'fieen na cont'a nn'an judios
yo yonon'ndaa ndahin. Juu na iquenhan'
'u' na condui 'u' ts'an judio chito con-
duihan' cha'xjen joo jii'oon na co'xen-
han' na cotquenhan' xjen, majo' condui-
han' nciiii nnon na its'aa nquii Espiritu
Santo. Joo nn'an na condui na nnda'
ntyja 'naanhan, nquii Tyo'ts'on ya jii'oon
iciiji' jon ntyja 'naanhan min na tyi'con-
due nn'an jii'oon ya ntyja 'naanhan.

Ts'an Israel, ;Aa vaa
naya na tsixuan juu?

Ng'e na nnda' vaa, juu na condui 'u'

ts'an Israel, jAa vaa na njon ntyja
'naan'han', ndo' aa vaa naya 'nan' na yo
juusi' ts'o 'nan' jndé tui cha'xjen na con-
t'a nn'an judios yo yonnon ndahan cha'
quitsi'manhan' na condui 'u' ntyja 'naan'
Tyo'ts'on? 2Mayuu', t'man naya 'man'
vaa, ee joo ndochiho' na tom'an ndyu
na toxen'chen, ndéé nan'fieen tyincyaa
jndyee Tyo'ts'on juu jii'oon' jon. 3Ma-
jo' ii'en ntyjeho' nn'an Israel na tyi'cov-
antyja n'onhan na ntsiquindé jon jii'oon
na totso jon. Ndo' ng'e na tyi'covan-
tyja n'onhan jon, ;Aa jnaan' jo' nts'aa-
han' na tyi'xe'quitsiquindé jon ji''oon na
jndé tso jon? 4 Tyi'xe'cuaa na nnda', ng'e
nquii Tyo'ts'on ninnquii'chen conduihin
jii'oon na mayuu', min na tsoii'en nn'an
conan'neinhan quintu. Ee vaa jii'oon' jon
na jndui na itsohan":

'U' Tyo'ts'on, nintyincyoo' ndéé nn'an
na joo jii'oon na matsinin', ji'oon na
mayuu'han',

ndo' juu xjen na cotji' nn'an ciienta
na tyi'ya matsa', manciiiixjen
ngiiantjon'han.

Juu jfi'oon'heen,
itsiquindyihan'.

5Majo' ndéé nts'aahan' na ngitso ts'an
na joo 'nan tyia na cont'a jaa co-
nan'nchu'han' na ninnquii'chen its'aa
jon cha'xjen na chuhan'. Xe na aa
mayuu' juu jii'oon'fieen, itscu'han' na
nndué na min'chjo tyi'quichuhan' na it-
s'aa jon na quityion tsojnaan' na co-
nan'tja jaa nnon jon. (Matsjo na nnda'
ng'e m'an nn'an na nnda' vaa ji'oon na
conan'ntciie'han.) 6 Tyi'jon quits'aa jon
na nnda' ng'e xe na aa tyi'quichuhan' na
ntco'xen jon nn'an, yajo' tyi'tsixuan jon
na ntsijnda' jon jii'oon na quit'uiihan'
tsofi'enhan.

nnda' vaa na

7 Ndo' mantyi vaa nciiiichen jii'oon na
tyi'quichuhan' na conan'nein nan'fieen.
Conduehan na nndéé nciiaa' nn'én na
njon jndyi joo ji'oon na mayuu' na
itsiquindyi Tyo'ts'on jaa. Ng'e vaa t'-
man jndyi tejndyo ji''oon na incyaa jon
ndég yo joo jii'oon quintu na conan'nén.
Nnda' vaa na conduehan. Mang'e jo'
conduehan cuaa nquii xe na aa co-
nan'nmén quintu, min tyi'quichuhan' na
nciiji' jon ciienta na conan'tja jaa nnon
jon. 8Ee conduehan: Tanin min na co-
nan'tja jaa ng'e ntyja 'naan'han' itsi'-
manhan' na nquii Tyo'ts'on conduihin
na mayuu'. Ata conduehan na nc6 nnda'
vaa jii'oon na mancya. Jiioon'vahin na
conan'neinhan, min'chjo tyi'yuu'han!,
ndo' nan'xuanhin na quit'uii jonhan na
quityionhan na nnda' vaa conduehan.

Majnda' na tsoii'en

jaa na conan'tja jaa
9Ng'e na nnda', ¢Nin jii'oon na
nnan'ntciié ntyja 'nmaan' ji'oon'fieen?
¢Aamayuu' ja nn'an judios njonntyichen
condui ji na tonnon Tyo'ts'on? Min'chjo
tojo', ng'e jndé jndué na ciiajon vaa jnan
jéa cha'xjen nque nn'an na mafioon tsjan
conduihan. Mancha'fi'en jaa nan'xuan
jnan na tonnon jon. 1Ng'e joo ji'oon'

Tyo'ts'on na jndui, itsinin jndyoyuhan'

ntyja 'naan’' jo'. Itsohan':

Ta'nman ts'an na ndéé ngitso Tyo'ts'on
na its'aa juu cha'xjen na chuhan'.
Min'nciiii min'nciiii.

11 Min'nciiii ts'an ta'nan ivaa' ts'on juu
nchu vaa na ican jon na quits'aa juu.

Tanin juu na ijoo' ts'on na nt'ue juu 'nan
na nt'ue ts'on jon.

12Tsofi'enhan jndé jnty'ehan natoo' Ty-
o'ts'on. Min tyi'quinjonhan na ton-
non jon.

Min'nciiii min'nciiiihan tyi'c'onhan na
yann'anhan yo ntyjehan cha'xjen na
chuhan'.

13 Jfi'oon na conan'meinhan tsijonhan'
joohan' cha'vijon jndye c'ee na
quindui' quii' tsi'ts'ua na too' 'nan
to'.

Conan'neinhan jii'oon quintu.

Joo ji'oon na conan'nein nan'fieen co-
nan'ndaa'han' nn'an cha'xjen juu
ndaa jndyue quindu vje itscuee'han'
ts'an.

14 Co'manjndohan ntyjehan. Ninnqui-
i'chen jii'oon vi' na cotjue'han cjo
nn'an.

15ye! chjovi' jndyi ji'oon ndo' cje ro
nnan'cuee'han ts'an.

16 Minyuuchen na co'ohan, it'uiivi'han'
nn'an ntyja 'naanhan, tsojnan
joohan vi' vaa na inchjehan' nn'an.

17Min tyi'quita'jn'aanhan nchu vaa na
ngita'yvahan nn'an na too' tyia' yo
ntyjehan.

18 Min'chjo tyi'c'oon' n'onhan na iquen-
han' xjen na c'onhan na ciiincyaa-
han Tyo'ts'on.

Jii'oonmin' jii'oon' Tyo'ts'on na jndui
tivio.

19Majo' jaa nn'an judios mangio na
tyincyaa Tyo'ts'on ji'oon' jon ndéé
ntyjééhé nn'an Israel cha' quitsi'man-
han' ndééhan nchu vaa na icanhan' na
c'onhan tsonnanguevahin. Tyincyaa jon-
han' ndéé cha' juu ts'an na nin'quitso
juu na tacotsitjahin nnon jon, ntscu'han’
na nnda' vaa m'aan' ts'on juu, ndo' cha'
tsofi'en nn'an nciiaa' n'onhan na nts'aa
jon na quityionhan tsojnaan' na jndé to-
nan'tjahan nnon jon. 20Ng'e na nnda'
vaa, ta'nan ts'an na ndéé na ngitso juu
na tajnan tsixuan juu ng'e itsiquindé
juu cha'xjen na itsiquindyi ji'oon' Ty-
o'ts'on na tquen Moisés na ico'xenhan’.

Ee ntyja 'naan' juu jii'oon'fieen, itsi'man

nquii'han' ndééhé na tsoi'en jaa con-

dui jaa nn'an na jndé conan'tja tonnon

Tyo'ts'on.

Na vantyja ts'on ts'an Tyo'ts'on, jo'
na iquen jonhin na tajnan tsixuan juu

21 Majo' nanein jndé tityincyoo' jndy-
oyu nchu vaa na iquen Tyo'ts'on ts'an
na tajnan tsixuan juu na tonnon jon
min na aa tacotsiquindé juu ji'oon
na tquen Moisés. Juu ji'oon'leen na
ico'xenhan', yo nin'jfi'oon na toninncya
nn'an na tonan'neinhan ntyja nchu vaa
'nan na nngua, cotji' jndyoyuhan' na it-
s'aa jon na nnda'. 22Naneinhin xia'n-
tyi nque nn'an na vantyja n'on Jesu-
cristo, joo nan'fieen iquen Tyo'ts'onhan
na tajnan nan'xuanhan na tonnon jon.
Ninciiajon its'aa jon yo tsofi'en nn'an,
min na aa ts'an judio ndo' min na aa
ts'an na chito tuihin tsjan nn'an judios.
23 Tsofi'en nn'an nan'xuanhan jnan. Ta'-
nan nciiii nnon na tsixuan ts'an na ntyja
'naan'han' nninncyaahan' na ntsijonhin
yo juu na taquintyja na t'man na condui
nquii Tyo'ts'on. 24 Majo' nanein ntyja
'naan' juu naya na condui nquii jon,
ve' yu jndé siquindyaa jon jaa jnan na
nan'xuan. Condéé its'aa jon na nnda'
xeng'e ntyja 'maan' nquii Cristo Jesus.
25Nquii Tyo'ts'on, ntyja 'maan' na tue'
Cristo, sijnda' jon na condé€ ntsit'man
ts'on jon nn'an yo jnan na nan'xuanhan.
Juu nan'fieen conduihan' ya na vantyja
ts'on ts'an juu Cristo. Ndo' na its'aa Ty-
o'ts'on na nnda', itsi'manhan' na condui-
hin cha'xjen na chuhan'. Ng'e na nnda'
conduihin, jo' nque nn'an na tovantyja
n'onhan jon ndyu na toxen'chen, ta'nan
t'uii jon nan'fieen ntyja 'naan' jnanhan.
26 Tots'aa jon na nnda' cha' naneinhin,
quitquén ciienta na its'aa jon cha'xjen
na chuhan', ndo' ng'e jo', joo nn'an na
vantyja n'onhan Cristo, iquen jonhan na
jndé jndyaahan yo jnan.

27Mang'e na nnda', taje'quindéé
nnan'saa' nn'on na nndué na itsit'man
ts'on Tyo'ts'on jaa ntyja 'maan' nciiii
nnon na cont'a nqué, ng'e chito aa

ng'e na conan'quindéé jii'oon na tquen
Moisés, jo' na iquen jon jaa na tajnan
nan'xuan. Ee xia'ntyi ng'e na vantyja
nn'on Jesds, jo' na iy'oon Tyo'ts'on
ciienta ts'an na itsintju' jon fuaan'
juu. 28Mannda' vaa ng'e jndé tsjo
ndéého' min na aa tacotsiquindé ts'an
juu jii'oon'fieen na ico'xenhan', majo'
ng'e na vantyja ts'on juu Jesucristo, jo'
na iy'oon Tyo'ts'on ciientahin na iquen
jonhin na tajnan tsixuan juu.

29Fe nquii Tyo'ts'on, chito xia'ntyi
conduihin Tyo'ts'on ciienta nn'an Is-
rael, mantyi conduihin Tyo'ts'on ciienta
nn'an na mafioon tsjan. 30 Nquii jon nin-
nciiithin na conduihin ciienta tsofi'en
nn'an. Ndo' iquen jon na tajnan tsixuan
ts'an na tonnon jon ng'e na vantyja ts'on
juu Jesucristo, tanin min na aa jndé tui
yo juu juu ts'ian na cont'a ntyjehin nn'an
nn'an Israel yo yonnon ndahin cha' quit-
si'manhan na conduihin ciientaa' Tyo't-
s'on. Ndo' min aa na tuihin tsjan mafioon
nn'an. 31 Ndo' na nnda', yajo' ;Aa ng'e
na vantyja nn'on Cristo, aa jo' cont'a
na tyi'quinjon condui juu jii'oon' Tyo't-
s'on na ico'xenhan' na tquen Moisés? Ty-
i'jon jnda. Nanein ng'e na vantyja nn'6n
Cristo, njonntyichenhan' cont'a.

Jii'oon na itsinchu'han'
ntyja 'naan' Abraham

Cha' ntyja 'naan' tsochiihi Abraham,

tsan na tom'aan ndyu na toxen'chen,
¢Aa vaa naya 'naan' jon na tonnon Ty-
o'ts'on ng'e na siquindé juu jfi'oon na
tso jon nnon juu? 2Ee xe na aa ve'
ng'e ciiii nnon na siquindé tsan'iieen, jo'
na tquen Tyo'ts'onhin na tajnan tsixuan
jon, yajo' nndéé ntsintsahin na taquin-
jon' s'aa jon. Majo' tyi'xe'ncyaahan' na
ngitso jon na nnda' ng'e tyi'incyaa Tyo't-
s'on na vanaan na nts'aa ts'an na nnda'.
3Ng'e jii'oon' jon na jndui, nnda' vaa na
itsiquindyihan': “Nquii Abraham tovan-
tyja ts'on jon Tyo'ts'on, ndo' ng'e ntyja

'naan' juuhan', jo' na tquen jonhin na
conduihin ts'an na tajnan tsixuan juu.”

Nnda' vaa na tso jfi'oon'fieen. 4 Ndo'

nciiii ts'an na ityentjon nnon nciiiichen
ts'an, xoquitu' na ivantjon juu, tyi'c-
jaquee'han' na ve' yu. Chito nnda',
ncy'oon juu ciienta xoquitu'fieen ng'e na
s'aa juu ts'ian 'naan' tsan'fieen. °Ma-
jo' juu ts'an na min'nciiii nnon tyi'quit-
s'aa juu cha' quen Tyo'ts'onhin na tajnan
tsixuan juu, xia'ntyi na ivantyja ts'on
tsan'fieen jon, jo' na iy'oon jon ciien-
tahin min na conduihin ts'an na itsit-
jahin nnon jon. ®Cha'na juu tsochiihi
David, tsan na tom'aan ndyu na tox-
en'chen, ndo' vaa na si'man jon. 'O’ cov-
afijoon' n'onho' na sinin jon ntyja 'naan'
na neiin' ts'on ts'an na tajnan tsixuan juu
min na min'nciiii nnon 'nan tacots'aa juu
cha' ntquen Tyo'ts'onhin na tajnaan’ juu.
7Ndo jfi'oon na itso David'fieen:

Nn'an na nan'xuan jnan ndo' jndé sit'-
man ts'on Tyo'ts'onhin, nein jndy-
ihan ng'e jndé té' na tonan'tjahin
tonnon jon.

8Juu ts'an na vantyja ts'on Tyo'ts'on
ndo' ng'e jo' taxe'cy'oon jon ciienta
na ninchujnan juu nnon jon, neiin'
jndyi tsan'fieen.

Nnda' itsiquindyi jii'oon na tyincyaa

David'fieen.

9Juu na nnda' vaa na incyaahan' na
neiin' ts'an, ¢Aa xia'ntyi nque nn'an
judios na jndé tui ts'ian si'ts'o 'naan-
han nan'xuanhinhan'? Mantyi vacii-
ja'han' juuhan' nque nn'an na tacondui
ts'ian'een yohan. Ee jndé jndué xeng'e
na tovantyja ts'on Abraham Tyo'ts'on,
jo' na tquen jonhin na tajnan tsixuan
juu. 19Ee juu Abraham, vitjachen na s'aa
nquii jon juu ts'ian na cont'a ntyjéhin yo
yonnon ndahin, juu xjen'fieen manciii-
ixjen jndé tquen Tyo'ts'onhin na taj-
nan tsixuan juu, chito na tso jon na
nnda' vi na jndé tui ts'ian'fieen yohin.

11 Ee vi jndécya sijnda’ Tyo'ts'on na quit-



Romanos 4:12

s'aa nquii juu ts'ian'fieen. Ndo' na s'aa
jon na nnda', itsi'manhan' na condui
Abraham'fieen ts'an na tajnan tsixuan
ng'e na tovantyja ts'on juu jon vitjachen
na nts'aa nquii juu ts'ian'fieen yohin.
Ndo' ng'e jo', conduihin tye tsofi'en
nn'an na vantyja n'onhin min na tacon-
dui ts'ian'fieen yohin. Its'aa Tyo'ts'on na
nnda' cha' nndéé ntquen jon nan'fieen na
tajnan nan'xuanhin. 12 Mantyi juu Abra-
ham conduihin tye clienta nque nn'an na
jndé tuihan' yohin, chito xia'ntyi ng'e na
jndé tuihan' yohan, majo' ng'e mantyi
vantyja n'onhan Tyo'ts'on cha'xjen na
tots'aa nquii Abraham vitjachen na s'aa
nquii jon juu ts'ian'fieen cha' quitsi'man-
han' na conduihin ciientaa' Tyo'ts'on.

Jit'oon na tco' Tyo'ts'on 'ndyo jon

nnon Abraham, siquindé jonhan'

13Nquii Tyo'ts'on tco' jon 'ndyo jon
nnon Abraham yo jnda tsan'fieen, yo
ntsinda jnda jon na nquehan nndahin
tsonnangue. Min chito na tso jon na
nnda' ng'e na siquindé Abraham juu
jii'loon na tquen jon na ico'xenhan'.
Nnda' vaa na tso jon ng'e na tovantyja
ts'on juu jii'oon na tso jon, jo' na tquen
jonhin na tajnan tsixuan juu. 14Ng'e xe
na aa mayuu' na ve' xia'ntyi tco' Ty-
o'ts'on 'ndyo jon ndéé nn'an na cotsan-
tyja ntyja 'maan' juu jfi'oon na tquen
jon na ico'xenhan', yajo' juu na vantyja
ts'on ts'anhin, nts'aahan' ve' jn'aanhan.
Ndo' mantyi ntsi'manhan’' na juu ji''oon
na tco' jon 'ndyo jon, min tyi'quinjon-
han'. 15Ng'e juu ntji na cotquen nn'an na
ico'xenhan!, nciiii ciiii ts'an na itsitjahin
nnonhan', nt'uithan'hin na quityion juu
ntyja 'maanhan'. Majo' xia'ntyi ya na
m'aan ntji na ico'xenhan', jo' juuhan' na
itsijnda'han' na jndé sitja ts'an.

16 Ng'e nquii Tyo'ts'on t'man naya na
itsixuan jon, jo' na tso jon na ve' yu
nts'aa jon naya juu Abraham'ieen, ng'e
téntyja ts'on juuhin. Ndo' tsofi'en nn'an

328

Romanos 4:20

na mantyi vantyja n'onhan jon cha'x-
jen na tots'aa nquii Abraham, juu jii'oon
na tco' jon 'ndyo jon nnon tsan'iieen,
mantyi itsiquindaa' Tyo'ts'onhan juu
naya'fieen. Ng'e itso jon na nts'aa jon
naya tsofi'en nn'an na vantyja n'on-
han jon, chito xia'ntyi ndéé nn'an na
conan'quindé juu na ico'xen ntji na
tquen Moisés. Ndo' na nnda' vaa, iv'aa-
han' ntyja 'naan' Abraham na condui-
hin tyééhé na nin'tsofi'en jaa na van-
tyja nn'on Tyo'ts'on, min na aa con-
dui jaa nn'an judios, ndo' min na aa
mafoon tsjan nn'an condui jaa. 17 Cha'x-
jen juu jii'oon na tco' Tyo'ts'on 'ndyo
jon nnon Abraham na itsohan': “Joo
nn'an na m'anhin jndye ndyuaa na nin-
vaa tsonnangue, ja nts'a na nnduehan
na condui 'u' tyehan.” Ng'e na nnda' tso
jon, tsofi'en jaa na vantyja nn'on Jesus,
juu Abraham conduihin x'ee jii'oon ntyja
njanhan na tonnon Tyo'ts'on. Nnda' vaa
ng'e tovantyja ts'on jon na ndéé nin-
ncyaa Tyo'ts'on na juu ts'an na tsix-
uan cha'vijon ts'oo, na ngiiando' nnda'
juu. Ndo' Tyo'ts'on, juu 'man na ya
ngiientyja na nnduihan!, itsinin jon ntyja
'naan'han' na cha'vijon na jndé tuihan'.

18 Abraham ninvito tovantyja ts'on jon
Tyo'ts'on, min na s'aahan' nchjii jon na
taje'c'oon jnda jon cha'xjen juu jii'oon
na jndé tco' Tyo'ts'on 'ndyo jon nnon
juu. Tovantyja ts'on Abraham na ndui-
hin x'ee jii'oon ndéé jndye jndyi nn'an na
ninvaa tsonnangue cha'xjen jndye jndyi
ncjuu m'an tsjé'ndue, ng'e nquii Tyo't-
s'on, nnda' vaa jii'oon na tso jon nnon
juu. 1°Min tatyii' tsan'fieen xquen jon
na jndé tenon xjen na nc'oon jnda jon
ng'e mandyo ndé nciiii ciento chuu' jon,
ndo' mantyi scuu' jon Sara, jndé tenon
chu na nc'oon jnda jon. Majo' min na
nnda' vaa, ninvito tovantyja ts'on Abra-
ham na manciiiixjen ntsiquindé Tyo't-
s'on juu jii'oon'fieen na tco' jon 'ndyo
jon nnon juu. 20 Tat'oon jon na ve vaa



Romanos 4:21

na totsitiu jon na aa mayuu' ji'oon na
jndé tso Tyo'ts'on nnon jon na nc'oon
jnda jon. T'oon jon na ninnciiii ntyjii
jon na manciiixjen ntsiquindé Tyo'ts'on
juu ji'oon'fieen. Ndo' nquii Tyo'ts'on na
t'man conduihin, totsit'maan’' tsan'fieen
jon. 21Ndo' ng'e na taa' ya ts'on juu
na ntsiquindé jon jii'oon na jndé tso
jon nnon juu, jo' tovantyja ts'on jon
na vaa najndei na condui Tyo'ts'on na
nndéé ntsiquindé jon juu jfi'oon'fieen.
22Ndo' ng'e na tovantyja ts'on Abraham
na ntsiquindé Tyo'ts'on jii'oon' jon, jo'
juu ji'oon' jon na jndui itsohan' na nquii
Abraham, tquen jonhin na tajnan tsix-
uan juu.

23Ndo' chito xia'ntyi ntyja 'naan'
Abraham na jndui jii'oon na conduihin
ts'an na tajnan tsixuan jon ng'e na to-
vantyja ts'on jon Tyo'ts'on. 24 Mantyi juu
jii'oon'fieen jnduihan' ntyja njan jaa ng'e
mantyi ityii' jon jaa na tajnan nan'xuan
Xe na aa covantyja nn'on na tyincyaa jon
na juu Jests na itye'ntjon jon jaa, tan-
do' xco jon quii' nt'an nt'oo. 25 Tyincyaa
Tyo'ts'on na jnan'cuee' nn'an Jesis tso-
jnaan' na nquéhé nan'xuan jnan. Ndo'
jndé jo', tyincyaa jon na tando' xco Jesis
cha' ntyja 'naan' jo', condéé iquen Tyo't-
s'on jaa na tajnan nan'xuan na tonnon
jon.

Nn'an na vantyja n'on Jests, jndé

jndyaahan jnan na nt'uiihan'hin
Ng'e na vantyja nn'6n Jesucristo, jo'
5 iquen Tyo'ts'on jaa na tajnan nan'x-
uan, ndo' na m'an na tajiiuaan' ts'on jaa
na tonnon jon. Nnda' vaa xeng'e nquii
Jesucristo na conduihin na ityentjon jon
jaa. 2Na ntyja 'maan' nquii jon, nanein-
hin nan'xuan jaa nayavahin na condui
jaa nn'an na tajnan nan'xuan ng'e na
vantyja nn'on jon. Ndo' ng'e na contyja
nn'on na nnan'jon yo juu na taquintyja
na t'man condui nquii Tyo'ts'on, jo' na
m'an na nén jndyihi. 3Ndo' chito xia'n-

tyi jo' na incyaahan' na nénhén. Com'an
na nén min na cont'a vi' nn'an jaa
ng'e na nan'xuan ciientaa' Cristo. Ng'e
mangid na joo navi' na coquenon, co-
nan'jnda'han' na nndé€ nnan'quii nn'6n
nciiii ciiii nnon 'man na cotjon. 4Ndo'
juu na condéé na conan'quii n'6n, ju-
uhan' itsi'manhan' na tyi'vaciiaa' jaa na
tonnon Tyo'ts'on, ndo' juuhan' incyaa-
han' na contyja nn'én na ntsqué nai-
jon na m'aan jon. °Ndo' juu na con-
tyja nn'on jon, tyi'xe'quintjo jnaan' jaa
ng'e quityquii' nn'6n jndé tquen jon juu
na venchjii jon jaa xeng'e nquii Espiritu
Santo na jndé tyincyaa jon na nan'xuan-
hin quii' nn'6n.

6 Quitquenho' ciienta na majuuto xjen
na min'nciiii min'nciiii nnon ta'nan
nndéé nt'a cha' ntyja 'naan'han' ntsin'-
man Tyo'ts'on fiuan njanhan, majuu
xjen'fieen tue' Cristo ntyja njan na con-
dui jaa nn'an jnan. 7Nciii ts'an je'
na vam'aan ntyja 'maan' na chuhan!,
jndyaa' jndyi na ninjnda' nciiii ts'an na
ninncyaahin na cue' juu ntyja 'naan'
tsan'fieen. Majo' tyi'nan ro na nnin-
jnda' nciiii ts'an na nninncyaa nqui-
ihin na cue' juu ntyja 'maan' nciiiichen
tyje juu na ya ts'an tsan'fieen. 8 Majo'
nquii Tyo'ts'on, si'man jndyoyu jon na
t'man vaa na venchjii jon jaa. Ee juu
Xjen na tonan'xuan jnan, xjen'fieen ty-
incyaa Cristo na tue' jon ntyja njan-
han. 2 Nanein ng'e nquii Cristo jndé tue'
jon ntyja njanhan, jndé tquen Tyo'ts'on
jaa na taviquich6jnan nnon jon. Ng'e
jo' covaa' nn'6n xeng'e nquii Cristo, jo'
taje'quit'uii Tyo'ts'on jaa juu xjen na
nt'uiivi' jon nn'an na nan'xuan jnan.
10Na toxen'chen tondui jaa nn'an na
v'ii' nn'6n Tyo'ts'on. Majuuto xjen'fieen
ng'e tue' Cristo ntyja njanhan, jo' sitjon'
ntciie' Tyo'ts'on ji'oon jaa yohin. Ndo'
ng'e na jndé s'aa jon na nnda', majnda
na ntsin'man jon fiuan njanhan ng'e na
vando' xco Cristo. ' Ndo' chito xia'n-

tyi na nnda' vaa, mantyi m'an na nén
quityquii' navi' na coquenén ng'e nquii
Jesucristo na itye'ntjon jon jaa. Ntyja
'naan' nquii jon contjo ya nchjii Tyo't-
s'on yo jaa.

Ntyja 'maan' Adan covje nn'an,
majo' ntyja 'naan’' Cristo
cota'ndo' fiuaanhan

12Juu Adén, tsan navejndyee, sit-
jahin nnon Tyo'ts'on. Ndo' tsojnaan' jo',
tquenhan'hin na tsixuan juu jnan, tue'
juu, ndo' mang'e na nnda', mantyi tijn-
da' na tsoii'en jaa nan'xuan jnan na ton-
non Tyo'ts'on, jo' mantyi nciijé cha'x-
jen na tue' tsan'fieen. 13Na toxen'chen
vitjiachen na tquen Moisés ji''oon na
ico'xenhan', ninvaa na conan'tja nn'an
nnon Tyo'ts'on. Majo' tyi'xe'quityii' jon
ciienta na vaa jnaan' ts'an xe na aa ta'-
nan jii'oon na ico'xenhan'. 14 Majo' juu
na tonan'tja nn'an nnon Tyo'ts'on, min
na tyi'quitsijonhan' juuhan’' cha'xjen juu
na sitja Adan xjen na tyi'clianguee' jon
jfi'oon na tquen Tyo'ts'on nnon jon, ma-
jo' juu na its'aa na covje nn'an, toquen-
han' xjen 'naan'han' nan'fieen. Tye' na
condui na nnda' xjen na tue' Adén, ndo'
ata xjen na jndui ntji na tquen Moisés na
co'xenhan', ninvito jndyocahan' na tovje
nn'an. Ee cha'xjen juu Adén conduihin
tsan na tom'aan jndyee na totsitjahin,
mannda' vaa na itsijonhan' ntyja 'naan'
Cristo, juu jon tsan navejndyee na tot-
siquindé. Manquii jon na sijnda' Tyo't-
s'on na quindyo jon tsonnangue.

15 Majo' ntyja 'maan' juu 'nan na sitja
Adén, tyi'quitsijonhan' juuhan' yo juu
naya na incyaa Tyo'ts'on na tajnan
nan'xuan jaa. Ng'e tsojnaan' na sitja
tsan'fieen, jo' covje nn'an na ninvaa
tsonnangue. Majo' juu naya na tsixuan
Tyo'ts'on na ve' yu na incyaa jon na
tajnan nan'xuan, t'manntyichen condui-
han'. Juuhan' ntyja 'maan' Jesucristo
ivee'han' ndéé jndye nn'an. 1 Ndo' juu

naya na iquen Tyo'ts'onhan na tajnan
nan'xuanhan, t'manntyichen na condéé
its'aahan', chintyi ntyja 'naan juu na
sitja Adén. Ee ng'e ntyja 'maan' nciiii
nnon na sitjahin, jo' nn'an na nin-
vaa tsonnangue, t'aa jnanhin na ngitsu
fiuaanhan. Majo' nein ng'e juu naya na
condui Cristo, t'manntyichen na itejn-
dei Tyo'ts'on jaa, ee tsofi'en na t'aahan'
jaa ng'e na sitja Adén, itsinduu' jon-
han' ntyja 'maan' Cristo. 17 Ng'e nquii
Adaén sitjahin, jo' juu na its'aa na covje
nn'an, tye' na coxenhan' na ciijehan. Ma-
jo' naneinhin ng'e juu naya na condui
Tyo'ts'on na ve' yuhan', t'manntyichen-
han', jo' ndéé ntquen jon jaa na tajnan
nan'xuan na tonnon jon. Ndo' xeng'e juu
naya'fieen, nninncyaa jon na ntant'o xco
yo Jesucristo naijon na ico'xen jon.

18 Mang'e na nnda', cha'xjen juu na
sitja Adan sijnda'han' na tsoit'en nn'an
it'uii Tyo'ts'onhan tsojnaan' jnan, man-
nda' vaa na itsijonhan' ntyja 'naan'
nquii Cristo. Totsiquindé jon cha'xjen
na nt'ue ts'on Tyo'ts'on, ndo' ntyja
'naan'han', tsoii'en nn'an na vantyja
n'onhan jon, iquen Tyo'ts'onhan na taj-
nan nan'xuanhan yo na tyi'quintyciiii na
cota'ndo'han ntyja 'naan' Cristo. 19 Juu
Adén ta'nan tanguee' jon Tyo'ts'on, ndo'
ntyja 'naan'han’, tson'en nn'an tijnda' na
nan'xuanhan jnan. Mannda' vaa na itsi-
jonhan' ntyja 'naan' Jesis. Tovanguee'
jon, ndo' ng'e jo' tsofi'en nn'an na van-
tyja n'onhan jon, iquen Tyo'ts'onhan na
tajnan nan'xuanhan tonnon jon.

20 Jndécya t'ua Tyo'ts'on ts'ian nnon
Moisés na tyincyaa jon jii'oon na ico'x-
enhan' nt'6 juu. S'aa jon na nnda' cha'
quitsi'manhan' ndééhé na jndye jndyi
nnon jnan nan'xuan jaa na tonnon jon.
Majo' min na tévijndyechen na conan'tja
jaa tonnon jon, juu naya na tsixuan jon,
vantjochen na condéé its'aahan'. 21 Ee
juu jnan iquenhan' xjen na nque nn'an
na conan'tjahan nnon Tyo'ts'on ciije-



Romanos 6:1

han. Macha'xjen juuhan' nnda' its'aa-
han', mantyi juu naya na tsixuan jon
iquenhan' xjen na joo nn'an na vantyja
n'on nquii Jesucristo na ityentjon jon
jaa, condui nan'fieen nn'an na tajnan
nan'xuan. Ndo' ng'e jo', condahan na ty-
i'xe'quintyciiii na cotando' fiuaanhan na
tonnon jon.

Tsojnaan' jnan, jo' condui
jaa cha'vijon nt'oo majo'
cotant'o ntyja 'maan’' Cristo
Ndo' ng'e na nnda' vaa, ¢Nchu
6vaa na m'aan' n'onho'? Juu naya
na condui Tyo'ts'on, ng'e vantjo'chen
na condéé its'aahan', ;Aa ng'e jo' na
nnan'tjantyichen jaa nnon jon ata xjen
na ngacjoh6? 2Min'chjo tojo'. Ee jaa
na condui nt'oo ntyja 'maan' jnan,
taviquichuhan' na ntco'xenntyichenhan'
jaa. 3'0' je', ;Aa tyi'covaa' n'onho' na
tsofi'en jaa na jnt'é ntyja 'naan' Je-
sucristo, juu nan'fieen tquenhan' jaa
na mantyi condui jaa nt'oo cha'xjen
nquii jon iscuee'han'hin? 4Xjen na jn-
t'éhé, itsi'manhan' na tjé ndo' tanty'iu ja
yohin. Ndo' nquii Tyo'ts'on na condui-
hin Tyééhé ntyja 'maan' na t'man najn-
dei na tsixuan jon, cha'xjen na tyincyaa
jon na vando' xco Cristo, majo'ntyi its'aa
jon yo jaa cha' tsoii'en nchu vaa na cot-
sam'an, covixcohan'.
5Ndo' ntyja 'naan' na tue' jon, cha'x-
jen na sijonhan' jaa cha'vijon nt'oo yo
Cristo, mannda' vaa na conan'jéon yo
juu na tando' xco jon. ® Ng'e mangié na
tsofi'en 'nan ndyo na tonan'xuan na tox-
en'chen, tojnaan' jndé t'ionhan'